
यीशु एरू खानदान( लूका 3:23 - 38 )11  अब्रहामेरी औव्लाध, दाऊदेहेरी औव्लाध, यीशु मसीहेरी वंशाबली |2  आब्रहंमेरो ईज़हाक पैइदा भोव; ते ईज़हाकेरो याकुब पैइदा भोव; ते याकुबेरे युहुदा ते
         तैसेरे ढ्ला पैइदा भुए |
         3  ते युहुदेरो फारस, ते ज़राहा पैइदा भुए; ते तैन्केरी हैईयरू नोंव तंम्र थुं, ते तै फार्सेरो
         हस्रोंना पैइदा भोव, ते हस्रोंनेरो राम पैइदा भोव?
         4  ते रामेरो आमिनादाब पैइदा भोव; ते आमिनादाबेरो न्ह्सोंना पैइदा भोव, ते न्हसोंनेरो सल्मोंना
         पैइदा भोव।
         5  ते सल्मोंनेरो बौईज़ पैईदा भोव, ते बौईज़ेरी अम्मारु नोंव राहब थुं; ते बौईज़ेरो औबेद
         पैइदा भोव, ते ज़ैसेरी अम्मारु नोंव रुत थुं ते औबेदेरो याशी पैइदा भोव।
         6  ते याशीएरो दावद बादशाहा पैइदा भोव,दावदेरो सुलेमान पैइदा भोव, ते तैसेरी हैई येनी अम्मा ज़ै पेहिली उरियाऐरी कौन्श थी?
         7  ते सुलेमानेरो रूहुबांम पैइदा भोव, ते रूहुबांमेरो आबीया पैइदा भोव, ते आबीयारो आसा
         पैइदा भोव।
         8  ते आसाएरो युस्फत पैइदा भोव, ते युस्फतेरो युराम पैइदा भोव, ते युरामेरो उज़िया पैइदा
         भो |
         9  ते उज़ियाएरो युतांम पैइदा भोव; ते युतांमेरो आखज़ पैइदा भोव; ते आखज़ेरो हज़किया पैइदा
         भोव।
         10  ते हज़कियाएरो मनसी पैइदा भोव, ते मनसीएरो आमौना पैइदा भोव, ते आमौनेरो युसिया पैइदा
         भोव।
         11  ते युहुदुयेरे मुल्खे मैरां जलावतना भोइतां बाबलेरी गुलैमी मां गहंने तगर य्कुंनिया
         ता तैसेरे ढ्ला पैइदा भुए।12  बाबले मैरां जलावतना भोंनेरां पत्ती याकुंनियाएरो सियालतीएहेल पैइदा भोव, ते सियालतीएहेलेरो
         ज़ौरोबाबल पैइदा भोव।
         13  ते ज़ौरोबाबलेरो आबीहुद पैइदा भोव, ते आबीहुदेरो आलियाकिंम पैइदा भोव; ते आलियाकिंमेरो
         आज़वर पैइदा भोव।
         14  ते आज़वरेरो सादुक पैइदा भोव, ते सादुकेरो आखींम पैइदा भोव, ते आखींमेरो आलीहुद पैइदा
         भोव।
         15  ते आलीहुदेरो आलीज़र पैइदा भोव, ते आलीज़रेरो मत्तांन पैइदा भोव; ते मत्तांनेरो याकुब
         पैइदा भोव |
         16  ते यकुबेरो युसफ पैइदा भोव, ज़ै मरियमारो मुन्श थु, ते मरियमारो यीशु पैइदा भोव, ज़ैसजो
         बादे मां मसही ज़ोंने लगे।17  ते आब्रहांमे कैरां ते दावदे तगर च़ौवधे पीड़ी भुई, ते दावदेरे युहुदी केरे जालावतन
         भोइतां बाबलेरी गुलैमी मां गहंने तगर च़ौवधे पीड़ी भुई, ते बाबलेरे जालावतन भोंने कैरां
         देइतां यीशु मस्ही तगर च़ौवधे पीड़ी भुई।यीशु एरू ज़रमलूका 1:26-38; 2: 1- 718  ते यीशु मसीहेरु ज़र्म ऐंच़रे भोंव, की ज़ैखन तैसेरी अम्मां मरियामारी कुड़माई युसफै
         सेहीं भेवरी थी, ते ड्लाहे कैरां पेहिले तै पाबित्र आत्माइं सेहीं दोज़िंती भुई।
         19  ते तैसारो मुन्श युसफ ऐल्हेरलेइ तैनी तै च़ुप च़ारे शारनेरे लेइ सोचु, किजोकी तै तैस
         बदनाम केरनी ना थु चहतो।
         20  हेजु तै ऐन सोचने लोरो थु ता परमेशरे एकी फरिशते सुपने मां एइतां ज़ोंव, औ युसफ दोदरी
         औव्लाध अपनी कौन्श मरियम अपने घरे आंन्ने कैरां ना डर, किजोकी ज़ैन मठ्ठु तैसारे पेटे
         मांहे तैन पाक रुहारी कुद्रुती सेहीं भेवरुए।
         21  मरियांमी मठ्ठु भोंनुए, ते तु तैसेरू नोंव यीशु रेखां, किजोकी तैहे अपने लोकन तैनकेरे
         पापण कैरां तैन छुटाल्हो।22  एन सभ किछ ऐलहेरलेइ भोंव, की परमेशरेरो तै हुक्म ज़ै तैनी अपने नेबी केरे ज़िरये सेहीं
         दितोरो थु, पुरो भोए की।
         23  अक आड्लाही कुई पेटे भारी भोली, ते तैस अक मठ्ठु भोलु, ते तैस्जो एमांनुएइल ज़ोल्हे,
         ज़ैसेरो मतलबे परमेश्वर ऐसन सेहीं साथीये।
         24  युसफ ज़ैखन निड्लारां बींझ़ौ त तैनी परमेशरेरे फरिशतेरु ज़ोंनु मन्नु, ते मरियम अपनी
         कौन्श अपने घरे आंन्हीं |
         25  पण ज़ां तगर तैस मठ्ठु ना ज़र्मुं तां तगर तैस्कैरां दुर राहु ते ज़ैखन मठ्ठु ज़र्मुं
         ता युस्फै तैस मठ्ठैरु नोंव यीशु रखु।

जोषटी केरू एजनू21  ज़ैईस यीशु हिरोदेस बादशाहेरे ज़माने मां युहूदियेरे शहरे बैतलहंमे मां पैइदा भोव त पुर्बेरां
         किछ जोष्टी लोक युरोशलमे मां पुज़ै ते पुछ़ने लगे|
         2  युहूदी केरो बादशहा ज़ै ज़रमोरोए तै कौढ़ीये? किजोकी असैइं पुर्बे मां तैसेरो तारो लाहोरोए
         ते आसां तैसका मथौ टेकने एवरेम|
         3  ज़ैखन हिरोदेस बादशांहें ऐह गल शुंनी त तै ते तैसेरे साथी ते युरोशलमेरे सारे लोक डेरी
         जे|
         4  हिरोदेसें मन्दिरे मां सेवा केरने बाले सेवक पुरैहूत ते कौमरे सियांने लोक अकौठ्ठे केरतां
         पुछ़ने लगो: की मसही कौढ़ी पैइदा भोंनोएं|
         5  तैनेइं तैस सैहीं ज़ोंव: युहूदियेरे शहरे बैतलहंमे मां पैइदा भोंनोएं किजोकी नेबेइं एंच़रे
         ज़ोवरुए की|6  एह बैतलहंम तु ज़ै युहूदी केरे आलाके माहंस, युहूदी केरे हाकमन कैरां घट नैइं, किजोकी
         तीं मैरां अक एरहो हाकम निसैल्हो ज़ै मेरी कौम इस्राएलेरी हेरगैश कैरेल्हो|7  तैखन हिरोदेस बादशांहें जोष्टी च़ुपच़ारे कुजेइतां तैन कैरां तारो निस्नेरो पत्तो कियो|
         8  ते तैना ऐन ज़ोइतां बैतलहंमे मांझो भेज़े की गाथ: ते तैस मठ्ठैरो रोड़े च़ारे पत्तो केरा
         ते ज़ैखन तुसंन पत्तो लगे त मिम्हीं पत्तो देइयथ ताके अंम्हीं तैसका गैहीतां मथौ टेकीं|9  तैना बादशाहेरी गल शुनतां च़ले जे: ते तै तारो ज़ै तैनेइं पुर्बे मां लाहोरो थु, तैन
         अगरी अगरी च़लो ते तैस ठैरी गैहीतां खैड़ोहु ज़ैड़ी तैन मठ्ठु थुं|
         10  तै तरो लैहितां तैन बड़ी ख़ुशी भुई|
         11  त्ताल्ही तैना घरे अंतर जे ते तैन मठ्ठु तैसेरी अम्मा मरियमी का लाहुं, ते तैसका मथौ
         टेको; ते अपने डबे खौल्तां सौनु लुबांन ते मुर तैसका च़हढ़ू |
         12  ते सुप्ने मां ऐह बिसतार मैल्हो की वापस हिरोदेसे का न गैहीयथ, तैना वापस केंची होरी
         बत्तां अपने देशे जो च़ले जे|मिस्र मुल्खे जो गहनू13  तैनकेरे गहंनेरां पत्ती प्रभु परमेशरेरो अक सुवर्गदूत युसफै सुपने मां मैल्हो ते ज़ोंने
         लगो: उठ; मठ्ठै ते तैसेरी अम्मा साथी नैहीतां मिस्र देशे जो नश; ते मेरे ज़ोंने तग्र तैड़ी
         रैहियां किजोकी हिरोदेस बादशाह ऐस तौप्तां मारने चहते|14  युसफ निड्लारां उठो ते मठ्ठु ते तैसेरी अम्मा साथी नैहीतां रतो रात मिस्र देशे जो च़लो
         जेव|
         15  ते हिरोदेस बादशहेरे मरने तग्र युसफ तैड़ी राहु; ताके तै गल ज़ै नेबेइं ज़ेवरी थी पुरी
         भोए की मीं मिस्रे मैरां अपनु मठ्ठु कुजाऊं|16  ज़ैखन हिरोदेसे जोष्टी केरे धौखे बैज़रो पत्तो लगो, त तैस बड़ी सर्क आई: तैनी बैतलहंम
         ते तैसेरे दुर दुर आलाकन मां सिपाही भेज़तां सारां मठ्ठां ज़ैना दुई सालां कैरां थियां
         सारां मारां: तैन दुई सालां केरे हिसाबे सैहीं इत्ल्हा मैह्लने पुड़ कियोरो थु ज़ै जोष्टन
         कैरां पत्तो लगोरो थु|
         17  एंच़रे ज़ै गल यरमियां नेबें ज़ेवरी थी पुरी भुई की|18  रांमा शहारे मां अक आवाज़ शुंनी: बेड़ी लेरां केरी शौर ते बड़े मातमेरी शोरे, राखल अपने
         मठ्ठां केरेलेइ लेरां लोरी देने, तैसारो दिल ठांडो न भोए किजोकी तैना मैरी जेवरन|मिस्र मुल्खेराँ वापिस एजनू19  हिरोदेसेरी मौऊतरां पत्ती प्रभु परमेशरेरो अक सुवर्गदुत मिस्रे मां युसफै सुपने मां
         लाहु ते तै ज़ोंने लगो|
         20  उठ, मठ्ठु ते तैसेरी अम्मा साथी नैहीतां इस्राएलेरे देशे जो च़लो गा; किजोकी ज़ैना लोक
         मठ्ठै मारने चहते थिये, तैना मैरी जेवरेन|
         21  फिरी युसफ निड्लारां उठो, ते मठ्ठु ते तैसेरी अम्मा साथी नैहीतां इस्राएल देशे जो च़लो
         जेव|
         22  पण ऐन शुनतां की अरख्लाउस अपने बाजेरी हिरोदेसेरी ठैरी बादशाह बनोरोए तैड़ी गहंने कैरां
         डेरतां ते सुपने मां पत्तो लेगतां गलिलेरे अलाके जो च़लो जेव|
         23  ते तैड़ी पुज़तां नसरत नोवेरे शाहरे मां रहंने लगो: ताके तै गल ज़ै नेबेइं ज़ेवरी थी पुरी
         भोए की तैसजो नासरी ज़ौल्हे|

यूहन्ना बपतिस्मो देने बालो(मरकुस 1: 1-8; लूका 3:1-18 यूहन्ना 1:6-8, 15 -34)31  तैन दिहैड़न मां युहन्ना बपतिस्मो देने बालो आव ते युहूदियेरे बियाबांने मां गैहितां
         ऐह मनादी केरने लगो की|
         2  तोबा केरा किजोकी अस्मानेरी बादशाही लूशी एजने बालिए|
         3  ऐह युहन्ना नबी तैहे ज़ैसेरे बारे मां इसाया नेबें ऐन ज़ोवरु थुं: की बियाबांने मां ज़ोंने
         बालेरी आवाज़ एजने लोरिए, की परमेशरेरे लेइ बत्त तियार केरा ते तैसेरी बत्तां सिधी केरा|4  युहन्ना ऊंटेरे बालां केरो चोगो लातो थियो ते अपने लख्खे सैहीं अक चमड़ेरो पट्को बंधतो
         थु, ते तै बंनेरां टिटां ते गंनेरु माछ़ी खातो थु|
         5  युरोशलम, ते युहूदिया ते यरदनेरे सारे अलाकन मैरां लोक युहन्ना नेबी का गहते थिये|
         6  ते ज़ैखन तैना अपने पापां केरो अंगिकार केरते थिये त युहन्ना तैन दरियाए यरदने मां बप्तिसमो
         देतो थु|7  पण ज़ैखन तैनी हेरू की बड़े फरिसी ते सदुकी बप्तिसमो नैनेरे लेइ तैसका ऐजने लोरेन त तैनी
         तैन जो ज़ोंव: तुस सप्पैरी औवलाधथ ते तुसंन केनी ज़ोंव की एजने बालाऊ हेरतां नश्शा|
         8  अपने तोबा केरनेरे हिसाबे सैहीं किछ फल भी बनाथ|
         9  ते तुस ऐस गुमाने मां न राथ की आसां अब्रहांमेरी औवलाधी मैरम: किजोकी आंव तुसंन सैहीं
         ज़ोतां की परमेशर इन घोड़न मैरां अब्रहांमेरे लेइ औवलाध पैइदा केरी सखते|
         10  हुंनी बुट्टेरे ज़िलंन पुड़ मैक्कु रखोरोए एल्हेरेलेई ज़ैस बुट्टे रोड़ो फल न लग्गे त तै
         केटतां अग्गी मां फुक्नोएं|11  आंव त तुसंन मन फरांनेरे लेइ पैनी सैहीं बप्तिसमो देताइं: पण ज़ै मेरे पत्ती ऐजने बालोए
         तै मीं कैरां जादे निग्ग्रै: आंव त तैसेरी जुट्टरो तस्मो खोलनेरे काबले भी नैइं, पण तै
         तुसंन पाबित्र आतमाइं सैहीं ते अग्गी सैहीं बप्तिसमो दैल्हो|
         12  तैसेरू छज तैसेरे हथे माहैं ते तै आपनु अन्न खुब रोड़े च़ारे छ़ट्टैल्हो: तै गैहुं अपने
         कौठारे मां रखेल्हो: पण झ़ाझ़ तैस अग्गी मां फूकैल्हो ज़ै कधै हिशनेरी न भौल्ही|यूहन्नरे ज़िरीये यीशु मसीहेरो बपतिस्मो(मरकुस 1: 9-11; लूका 3:21-22 यूहन्ना 1:31-34 )13  तैस मोके यीशु गलिले मैरां दरियाये यरदनेरे बन्ने पुड़ पुज़ो ताके युहन्ना कैरां बप्तिसमो
         नै|
         14  पण युहन्ना नेबें यीशु जो न्ना ज़ोंव: किजोकी मीं तीं कैरां बप्तिसमो निहीयोरो लोड़ते
         ते तु मीं कैरां बप्तिसमो नैने एवरोस?
         15  पण यीशुए जुवाब दितो: युहन्ना तु एंच़रे भोंने दे, किजोकी रोड़ु त ऐन थुं की आस सारी
         धर्मेरी सच़ाई एंच़रे सैहीं पुरी केरम, त्ताल्ही युहन्ना नबी ख़ुशी भोव|
         16  यीशु ज़ैखन बप्तिसमो नैहीतां पैनी कैरां बेइर निस्सो त हेरा आंम्बर खुल्ही जेवं ते तैनी
         परमेशरेरी आत्मां कुबूतरेरी ज़ैरी एपु पुड़ एइंती लाही|
         17  ते तैखन आंम्ब्रे मैरां एह आवाज़ आई की ऐन मेरू ट्लारु मठ्ठुऐ ऐस पुड़ आंव बड़ो खुशीं|

यीशु एरी आज़मेइश(मरकुस 1: 12-13; लूका 4:1- 13 )41  तैस मोके आत्मां यीशु जंगले मां नियो ताके शैतांन तैसेरी आज़मैइश केरे।
         2  च़ैल्ही दिहाड़े ते च़ैल्ही रातन फाको देनेरां पत्ती यीशुए ढ्लुख लग्गी।
         3  त तैखन अज़माने बाले शैताने यीशु का एइतां ज़ोंव: अगर तु परमेशरेरु मठ्ठुस त इन घोड़न जो
         ज़ो की ऐना रौट्टी बन्न।
         4  यीशुए जुवाब दितो: पाबित्र शास्त्रे मां लिखेरुए की मैन्हुं सिर्फ़ रौट्टेइं सैहीं ज़िंतो
         न राहे बलके हर गल्ली सैहीं ज़ै परमेशरेरी ज़बांन निसचे तैस्सैहीं ज़िंतो रहते।5  फिरी शैताने यीशु बुज़ूर्ग बादशहां केरे शहरे युरोशलमे मां नियो ते मन्दिरेरी ऊची छ़ंम्पी
         पुड़ नैहितां खड़ो कियो।
         6  ते शैतान यीशु सैहीं ज़ोंने लगो: अगर तु परमेशरेरु मठ्ठुस त इठां छाल मार किजोकी शासत्रे
         मां लिखेरुए की परमेशर तेरे बारे मां अपने सुवर्गदूतन हुकम दैल्हो, ते तैना तीं अपने
         हथन मां छ़ुल्हे ताके तेरे पांऊन केंची घोड़न सैहीं ठौकर न लग्गे।
         7  पण यीशुए ज़ोंव: ऐन भी शासत्रे मां लिखेरुए की तु अपने परमेशरेरी आज़मैइश न कैरां।8  तैखन शैताने यीशु एक्की ऊच्चे पहाड़े पुड़ नियो ते तैड़ी दुनियारी सैरी बादशैही ते तैनकेरी
         शांनो शौकत हैराइ।
         9  ते ज़ोंव: अगर तु मिंका ज़ैंधु तल्ले लेइतां मथौ टेक्स त आंव इन सभ किछ तीं दैल्हो।
         10  तैखन यीशुए शैताने जो ज़ोंव: एह शैतान दुर भो किजोकी लिखेरुए की तु सिर्फ़ अपने परमेशरे
         का मथौ टेकां ते तैसेरी आराधना केरां।11  तैखन शैतान यीशु कैरां च़लो जेव ते सुवर्गदूते एइतां तैसेरी सेवा केरने लगे।यीशु एरे सेवारे कम्मेरी शुरूवात(मरकुस 1: 14-15 ; लूका 4:14- 15, 31 )12  ज़ैखन यीशुए ऐन शुंनु की युहन्ना नबी कैद कियोरोए त यीशु गलिले मां जेव।
         13  ते नासरत शैरतां कफ़्रन्हुंमे मां रहंने लगो ज़ै डल्हेरे बन्ने येंनी झिलरे बन्ने ज़ैबलुंन
         ते नैफतैलेरे अलाके मां हैं।
         14  ताके तै गग्ल ज़ै इसाया नेबें ज़ेवरी थी पुरी भोए की। ।15  ज़ैबलुंन ते नैफतैलेरे अलाके डल्हेरे पार येंनी झिलरे ऊस पासे यरदनेरे पार ते गलिलेरो
         तै अलाको ज़ैसमां गैर युहूदी बसतन।
         16  ते ज़ैना लोक आंधरे मां ऊम्र गुज़ारते थिये तैनेइं अक बड़ी लो लही: ते ज़ैस मुल्खे मां मौऊतरो
         सैयो पैउरो थु: तैठेरे रहंने बालन पुड़ बड़ी लो आई।17  ते तैइसेरु देंतु यीशुए ऐन ज़ोंनु शुरु कियुं की तोबा केरा किजोकी अस्मानेरी बादशाही
         नेड़े पुज़ोरीए।पेहिले चेलां केरू कुजानू(मरकुस 1: 16-20 ; लूका 5:1- 11;31 ;यूहन्ना 1:35- 42)18  एक्की दिहाड़े यीशु ज़ैखन झिलरे बन्ने च़लोरो थियो त तैनी दुइ ढ्ला, शमौन ज़ैसजो पतरस ज़ोते
         थिये ते तैसेरो ढ्ला आंद्रियास लाहु: तैखन तैना डल्हे मां ज़ाल लोरे थिये छ़डने, किजोकी
         तैना झिरां केरू येंनी मैछ़ली ट्लांनेरू कम्म केरते थिये।
         19  यीशुए तैन सैहीं ज़ोंव: मीं सैहीं साथी च़ला आंव तुसंन मैन्हुं ट्लांने बाले बनैइल्हो।
         20  तैनेइं तैखने अपन ज़ालां तैड़ी ज़ैरे छ़ड्डां ते यीशु सैहीं साथी च़ले जे।21  ज़ैखन यीशु थौड़ो ज़ैरो आग्र जेव त तैनी याकुब ते युहन्ना दुई ढ्ला लाहे ज़ैना ज़ैब्देरां
         मठ्ठां थियां: तैना किशती मां अपने बाजी सैहीं साथी ज़ालां बुनते थिये, यीशुए तैना कुजाए।
         22  ते तैना भी तैखने किशती ते अपने बाजी तैड़ी ज़ैरे छ़ैडतां यीशु सैहीं साथी च़ले जे।यीशु बिमारण बझ़ाते( लूका 6: 17- 19)23  यीशु सारे गलिले मां हंठतो फिरतो राहू: तै तैन्केरे प्राथना भवने मां शिक्षा देंतो राहु
         ते बादशैहीयरी खुशखबरी शुनातो थु, ते लोकां केरी हर किस्मेरी दुख बिमैरी ते कमज़ोरी दुर
         केरतो थु।
         24  ते यीशुएरी बड़ी मूशुरी भोई जेइ, ते लोक सैभी मरीज़न ज़ैना हर किस्मेरी बिमैरी ते तकलिफन
         मां फसोरे थिये, ते ज़ैना मिरगरे मरीज़ थिये अधरंगी थिये, ते ज़ैन मां दुष्टात्मां थी तैना
         यीशु का आन्हैं ते यीशुए तैना बज़्झ़ाए|
         25  ते गलिल, दिक्पुलुस, युरोशलम, युहूदिया, ते दरियाए यरद्नेरे पैरीं अलाकां केरे बड़े लोक
         यीशु सैहीं साथी च़ले जे।

यीशु एरो पहाड़े पुड़ उपदेश51  यीशु तैन हछे लोकन हेरतां एकी पहाड़े पुड़ च़लो जेव: ते ज़ैखन तैड़ी बिशो त तैसेरे चेले
         भी तैसका आऐ।
         2  तैखन यीशु अपनी ज़बांन खौलतां तैन एंच़रे ज्ञान देंने लगो।मुबारक वचन(लूका 6:20-23 )3  मुबारकन तैना लोक ज़ैना दिलेरे गरिबन: किजोकी आसमानेरी बादशाही तैन्केरीए।4  मुबारकन तैना लोक ज़ैना मायुसंन: किजोकी तैन निस्चो भोनोएं।5  मुबारकन तैना लोक ज़ैना नर्म दिलेरेन: किजोकी तैना ज़मींनरे मालक भोंनेण।6  मुबारकन तैना ज़ैन परमेशरेरी ढ्लुख ट्लीश्शे: किजोकी तैना रज़नेन।7  मुबारकन तैना ज़ैना रेहेंम दिलंन: किजोकी तैन पुड़ भी परमेशर रेहेंम कैरेल्हो।8  मुबारकन तैना ज़ैनकेरे साफ दिलंन: किजोकी तैना परमेशरे लाहेले।9  मुबारकन तैना ज़ैना सुल्हा केरतन: ते एकेकी सैहीं पियारे सैहीं मिलतन किजोकी तैन जो परमेशरेरां
         मठ्ठां ज़ौल्हे।10  मुबारकन तैना ज़ैना परमेशरे नोवें पत्ती सताऐ गहतन: किजोकी असमानेरी बादशाही तैनकेरीए।11  मुबारकथ तुसां लोक ज़ैखन लोक तुसंन मेरे नोवें सैहीं लानतान केरन ते स्तान ते बुरी गल्लां
         तुशै बहरे मां ज़ोंते रहंन।
         12  तुसां ख़ुशी रैहियथ ते नैच़थ: किजोकी असमाने मां तुशै लेइ बड़ो फले: किजोकी लोकेइं पुराने
         ज़माने मां नबी भी एंच़रे स्तेऊरे थिये।लओ ते लून( मरकुस 9: 50 ;लूका 9:34, 35)13  तुसां धेरतरु लुनथ: पण अगर लुनेरो लुनार मुकी गाहे त तैन कौस्सैहीं लुनु बनते फिरी तैन
         कोंची कम्मेरु न राहे: सुवाए बैरोहुं शारनेरां ते लोकेरे पांवेइं सैहीं ढ्लेंच़ोंतु राहे।
         14  तुस दुनियारी लोअथ: पहाड़े पुड़ चमकतो शहार कधै छ़ैपी न सखे।
         15  दियो बैलतां ओड़कतां न छ़डन: पण तैस उची ठैरी रखतन ताके तै घररे सैरी मैन्ह्न लो पुज़े।
         16  ते एंच़रे तुशी लो मैन्हुं केरे सामने एरही चमके, ताके तैना तुशां रोड़ां कम्मा हेरतां
         तुशै असमानी बाजेरी तारिफ केरन।व्यवस्थारी तालीम17  ऐन न बुझ़थ की आंव तुवारित या नैबन रद्द केरने एउरोइं: आंव तैन रद्द केरने नैइं बलके
         ज़ैन नेबैइं ज़ौवरु थुं, तैन पुरू केरने एवरोइं।
         18  किजोकी आंव तुसंन सैहीं सच़्च़ ज़ोताइं की ज़ां तग्र धरती आंम्बर खतम न भोए, तां तग्र
         बचनेरो लिखोरो अक लफ्ज़ भी न टलेल्हो? ज़ां तग्र सभ किछ लिखेरू पुरु न भोए।
         19  ऐल्हेरेलेइ ज़ै कोई इन निकड़े ज़ैरे हुकमन मैरां केंची एकी ज़ैरे ट्लोड़ते ते होरन भी
         एन्ने केरनु शिखालते तै परमेशरेरी बादशैही मां सैभन कैरां निकड़ो भौल्हो,पण ज़ै तैन हुकमन
         पुड़ अमल केरते ते होरन भी एन हुकमन पुड़ च़लनेरु ज्ञान देते त तै असमानेरी बादशैही मां
         सैभन कैरां बड्डो भौल्हो|
         20  किजोकी आंव तुसंन ज़ोतां की ज़ां तग्र तुशी ज़िंदगी व्यवसथा मन्ने बालन ते फ्रिस्न कैरां
         रोड़ी न भोए: तां तग्र तुस अस्मानेरी बादशैही मां दाखल न भोई सखथ।सरक ते मौत21  तुसैहीं शुनेरू थुं की पुराने ज़मानेरे लोकन सैहीं ज़ोवरु थुं, की खुंन नैइं केरनो अगर
         ज़ै खुंन कैरेल्हो त तैस आदालत सज़ाह दैल्ही।
         22  पण मेरु ज़ोंनु ऐने की ज़ै कोई अपने ढ्लाऐ पुड़ बिलाउजा क्रौध केरते त तैस भी आदालती मां
         सज़हा मैल्हेली: ते ज़ै कोई अपने ढ्लाऐ जो गैई देते त तैसभी आदालती मां जुवाब देनो पेनोएं
         ते ज़ै कोई अपने ढ्लाऐ जो बुरु ज़ौल्हो त तै भी नर्केरी अग्गरो हक़दार भौल्हो।
         23  अगर परमेशरे का तीं अपनी च़ड़तल च़ह्ड़ते बार याद एज्जे की मीं अपने ढ्लाऐ सैहीं किछ
         गिलोए।
         24  त तु अपनी च़ढ़तल तैड़ी ज़ैरे छ़ैडतां पैहिले अपने ढ्लाऐ सैहीं मलाप कैरां फिरी अपनी च़ढ़तल
         च़ैहढ़ां।
         25  अगर कोई मैन्हुं तीं पुड़ दाओ केरतां तीं आदालती मां नैनो चहते त तु बत्ते तैस्सैहीं
         सुल्हा कैरां ना त तैनी तु मुन्स्फै का खड़ो केरनोस ते तैनी तु सिपैहीएरे हवाले केरनोस
         ते सिपैहिए तु कैद केरतां छ़डनोस।
         26  आंव तुसंन सैहीं सच़्च़ ज़ोतां की ज़ां तग्र तु अपनो जुर्मानो अक अक पैइंसो न दैल्हो तां
         तग्र तैठां छुटी न बटेल्हो।ज़नाह27  तुसैइं शुनेरू थुं की ज़ोउरु थुं की ज़न्हा नैइं केरनो।
         28  पण आंव तुसंन सैहीं ज़ोतां की ज़ै कोई केंची कौन्शी पुड़ गैन्दी नज़रां सैहीं तकते तैनी
         अपने दिले मां पैहिले तैस्सैहीं ज़न्हा केरी छ़ड्डो।
         29  एल्हेरेलेई अगर तेरी दैहिनी अछ़ तेरे लेइ पापरी ठोकर बन्चे त तैस कैढतां छ़ड, किजोकी
         तेरे लेइ एन्ने रोड़ुए, की तेरी जांनी मैरां अक अक पापेरी ठोकर घटती गाहे ते तेरी जान
         नर्के मां गहंने कैरां बंच़े।
         30  अगर तेरो दैहिनो हथ पाप केरते त तैस केटतां छ़ड: किजोकी तेरे लेइ एन्ने रोड़ुए की तेरी
         जांनी मैरां अक अक पापेरी ठोकर घटती गाहे ते तेरी जांन नर्के मां गहंने कैरां बंच़े।फारखति( मत्ती 19: 9; मरकुस 10: 11,12; लूका 16:18 )31  ऐन भी ज़ेवरू थुं की ज़ै कोई अपनी कौन्श शारे त ऐन ज़रूरीए की फारखती लिखतां हावाले केरे।
         32  पण आंव तुसंन सैहीं ज़ोतां की ज़ै कोई एपनी कौन्शी बगैर केंची गैल्तरे फारखती लिखतां देते
         त तै तैस सैहीं ज़न्हा केरते या ज़ै कोई शैरोरी कौन्शी सैहीं ड्लहा केरते त तै भी तैस्सैहीं
         ज़न्हा केरते।कसम33  तुसैहीं शुनेरू थुं की पुराने ज़माने मां लोकन सैहीं ज़ोवरु थुं की झुठी कसम नैइं केरनी:
         अगर परमेशरेरी कसम खाथ त तैस पुरी केरथ।
         34  पण आंव तुसंन सैहीं ज़ोतां की कधै कसम न केरथ: न असमानेरी किजोकी तै प्रभु परमेशरेरो
         तखते।
         35  न ज़मिनरी किजोकी तै परमेशरेरी पावां केरी चौव्कीए ते न युरोशलमेरी किजोकी तै बुज़ुर्ग
         बादशाहां केरो ते नेबी केरो शाहरे।
         36  ते न अपने दौग्गैरी कसम केरथ किजोकी तुस अपनो अक बाल भी छ़ीतो या कालो न केरी सखथ।
         37  पण हांएरी ठैरी हां ते नाएरी ठैरी न ज़ोथ: किजोकी एस्केरां जादे ज़ोंनु शैतानी कम्मे।बदलो( लूका 6 : 29, 30 )38  तुस्सैहीं शुंनेरुऐ की ज़ोवरु थुं की: अछ़रे बदले अछ़ ते दंतेरे बदले दंत।
         39  पण आंव तुसंन सैहीं ज़ोतां की जानरो मुकाबलो न केरथ: अगर कोई तेरे दैहिनी खैखोड़ी पुड़
         थपुड़ बाहेलो त तु बाऔं पासो भी तैसेरे पासे रेख्खां।
         40  ते अगर कोई दाऔ केरतां तेरी कमिच नैनी चाहे त तु कोट भी तैसेरे हवाले कैरां।
         41  अगर कोई तुसंन भारो छ़ूंने अक मील नैने चाहे त तुस दुई मील गैहीयथ।
         42  ज़ै कोई तुसंन कैरां किछ मग्गे तैस ज़रुर दैइयथ ते ज़ै कोई तुसंन कैरां पैइंसे मग्गे त
         तुत्र न फरेइयथ।दुशमन सैहीं प्यार( लूका 6 : 27, 28, 32-36 )43  तुसैइं शुंनेरु थुं की ज़ोवरु थुं: की अपने पुड़ौसी सैहीं मुहाबत केरथ ते दुशमने सैहीं
         बैर रेखथ।
         44  पण आंव तुसंन सैहीं ज़ोतां की अपने दुशमने सैहीं मुहाबत रेखथ ते ज़ैना तुसंन सतातन तैन
         केरे लेइ दुआ केरथ|
         45  ताके तुस अपने असमानी बाजी केरां मठ्ठां बेनी सखथ ज़ै अपनो दिहाड़ो अपने रोड़े लोकन पुड़
         चमकाते ते बुरे लोकन पुड़ भी ते धेर्मी लोकन पुड़ झ़ड़ी देते ते बुरे लोकन पुड़ भी।
         46  अगर तुस सिर्फ तैन्ने सैहीं मुहाबत रखतथ ज़ैना तुसंन सैहीं मुहाबत रखतन त तुसंन कुन फल
         मैल्नोएं? कुन सुद खाने बाले भी ऐन्ने न कमान?47  अगर तुस अपने ढ्लांन जो नमसकार केरतथ त कुन तुस होरन कैरां जादे केरतथ? कुन गैर युहूदी
         भी ऐन न केरन?
         48  बसा तुस पबित्र साफ बना किजोकी तुशौ असमानी बाजी भी पबित्र साफे|

दान61  खबरदार अपनो धर्मेरो फर्ज़ सिर्फ लोकन हरांनेरे लेइ न केरा किजोकी तुशौ प्रभु परमेशर
         तुसंन कोई फल न दैल्हो।2  पण ज़ैखन तु बंदगी दैस त तु ढुंढूरो न देंइयां ज़ैच़ंरे होरे लोक मन्दिरन मां ते गेलन
         मां केरतन ताके लोक तैन्केरी तारीफ केरन, आंव तुसंन सैहीं ज़ोतां की ज़ै फल तैन मैल्ह्नो
         थु त तै तैन मैल्ही जेव।
         3  दान देंते बार ज़ैन किछ तु अपने दैहिने हथे सैहीं दैस त बांए हथे पत्तो न लोड़े।
         4  ताके तेरी बंदगी सुफल भोए: तैखन तेरो प्रभु परमेशर ज़ै हर बख्त तीं तक्तो, रहते तीं फल
         दैल्हो।प्रार्थना( लूका 11: 2-4 )5  ज़ैखन तु दुआ केरस त होरी लोकां केरो ज़ैरो न बेना: ज़ैना मन्दिरन मां ते बज़ारां केरे मोड़न
         पुड़ खेड़ौहितां दुआ केरनी सुखात्न ताके लोक तैन तकन: ते आंव तुसंन सैहीं ज़ोतां की ज़ै फल
         तैन मैल्होरो लोड़तो थु, त तै तैन मैल्ही जेव।
         6  पण ज़ैखन तु दुआ केरस त अपने अंत्र गैहियां ते दार बंद केरतां अपने प्रभु परमेशरे का
         ज़ै नज़री कैरां बेइरे तैसका दुवा केरां, तैखन तेरो परमेशर ज़ै अलैहियोंतो परमेशरे, ज़ै हर
         बख्त तीं तक्तो रहते तीं फल दैल्हो।
         7  ते ज़ैखन तु दुआ केरस त गैर युहूदी केरू ज़ैरु बक बक न केरां, ते बेड़ी हेछी गल्लां बार
         बार न दौरेहियां, किजोकी लोक ऐन बुझ़तन की ऐनकेरे हछु ज़ोंने सैहीं परमेशर ऐनकेरी जादे
         शुंनते।
         8  तैनकेरे ज़ैरे न बेनथ: किजोकी तुशौ प्रभु परमेशर तुशै मगने कैरां पैहिले तुशी ज़ुरूरतां
         ज़ांनते।9  पण तुसां एंच़रे दुआ केरथ: एह मेरे बाजी, तु ज़ै आस्माने महांस, तेरु नोवं पबित्र मन्नु
         गाहे।10  तेरी बादशाही एज्जे: तेरी मर्ज़ी ज़ैरी असमाने मां पुरी भोचे, इस ज़मिनी पुड़ भी भोए।11  इशी रोज़ैरी रौट्टी आज़ असंन दे ।12  ते ज़ैच़ंरे असां अपने कर्ज़दारन कर्ज़ो माफ़ केरतम, तु भी इशो कर्ज़ो माफ़ केरां।13  इशी आज़मैइश न केरां, पण बुरैई कैरां बच़ेंयां, किजोकी बादशाही कुदरत ते महिमा सादा तेरी
         भोंती राहे आंमीन"।14  अगर तुस लोकां केरे कुसुर माफ़ कैरेल्हे त तुशौ अस्मानी बाजी भी तुशै कुसुर माफ़ कैरेल्हो।
         15  ते अगर तुस लोकां केरे कुसुर माफ़ न कैरेल्हे त तुशौ अस्मानी बाजी भी तुशै कुसुर माफ़
         न कैरेल्हो।बरत16  ज़ैखन तुस ब्रत रखेल्हे त होरी लोकां केरू ज़ैरु आपनु तुत्र न बगैड़थ: ताके लोकन पत्तो
         न लग्गे की ऐनेइं अज़ ब्रत रखेरुए, आंव तुसंन सैहीं सच़्च़ ज़ोतां की ज़ै फल तैन मैल्नो
         थु तैन मैल्ही जेव।
         17  बलके ज़ैखन तु ब्रत रखस त अपनु तुत्र धौइयां ते दौग्गे तेल मेल्लां।
         18  ताके लोकन नैइं पण तेरो अस्मानी बाजी, ज़ै नज़री न एज्जे तै लाहे की ऐनी ब्रत रखेरुए तै
         तीं फल दैल्हो।सुवर्गएरी दौलत( लूका 12: 33, 34 )19  एपु जेइ ज़मीनी पुड़ जैइदात जम्हां न केरां, ज़ैड़ी कीड़ो ते मौरच़ो लगते, ते च़ौर च़ौरी
         केरतां घिंनी गहते।
         20  बलके अपने लेइ असमाने पुड़ जैइदात जम्हां केरां ज़ैड़ी न कीड़ो लग्गे ते न मोरच़ो लग्गे
         ते न च़ोरे च़ोरी केरोए।
         21  ते ज़ैड़ी तेरो माल ते जेईदात भोली, तैड़ी तेरो दिल भी लग्गेल्हो।जिसमेरी लो( लूका 11: 34- 36 )22  अछ़ जांनरो अक दियोए: एल्हेरेलेई अगर तेरी अछ़ रोड़ी साफे त तेरी सारी जान ज़ैच़ंरे अक
         दिहाड़ोए।
         23  अगर तेरी अछ़ खराबे त सैरी जानी मां अंधरुए: बस अगर तेरे अंत्र लोऐ अंधरु बेनी गाहे
         त तैन कैत्रु बडु अंधरु भौल्हु।परमेशर ते दौलत( लूका 16: 13; 12: 22-31 )24  कोई मैन्हुं दुई मालकां केरी सेवा न केरी बटे: या त एकी सैहीं दुशमनी कैरेल्हो ते होरी
         सैहीं दौस्ती रखेल्हो या एकेरो बेनतां राहेलो या होरी सैयां न सुखाल्हो तुस परमेशरेरी
         ते दौवलतरी दुइयां केरी सेवा न केरी सखथ।
         25  एल्हेरे लेई की आंव तुसंन सैहीं ज़ोतांइ की न तुस एपनी जांनरी फ़िक्र केरा की तुस कुन
         खाल्हे या कुन पिल्हे, ते न एपनी जांनरी की कुन लांमैल्हे? कुन जान रौट्टी कैरां ते कुन
         जिस्म लिग्ड़े कैरां बैधतां नैइं?
         26  उडरने बाले च़ूड़ोलन हेरा; ज़ैना ना किछ बेंन ते ना किछ केटतां आंन्ह जांम्हां केरतां
         रखन, फिरी भी तुशौ परमेशर तैन कैरी हेर गैश केरते; कुन तुशी कदर तैन कैरां जादे नेहीं?
         27  तुसंन मां कौन एरहो ज़ैरोए ज़ै फ़िक्र केरतां अपनी ऊमर अक घड़ी भी बधैई सखते?28  लिगड़ेरे लेइ कीजो फ़िक्र केरतथ? जंगले मां सोस्नेरे फुड़ू केरां हेरा की तैना कैंच़रे
         बेडोतन; न तैना मैह्न्त केरन ते न तैना कत्तन।
         29  फिर भी आंव तुसंन सैहीं ज़ोताइं की सुलैमान भी एपनी सैरी शानो शोकतरे बावजुद भी तैन केरो
         ज़ैरो न थु।
         30  ज़ैखन परमेशर मैइदानेरो घास ज़ै अज़ै ते कालां लौउंने मां फुकनोए; एरहु लिगड़ दैल्हो; घट
         विश्वासे बालाव कुन तुसंन लिगड़ न दैल्हो।31  किजोकी तुस फिक्र केरतां ऐन न ज़ोयथ, की कुन खांमैल्हे, या कुन पिंमैल्हे, या कुन लांमैल्हे?
         32  किजोकी होरी कौमां ऐन गल्लां केरी फिकरी मां रेहिचन, ते तुशो असमानी बाजी ज़ांनते, की
         तुस्न इन गल्लां केरी ज़रूरते|
         33  पण पैहिले परमेशरेरी बादशैहीयरी ते रहस्त्बेज़ारी तलाश केरा त बाकी चीज़ां भी तुसंन मैल्ही
         गैहेली।
         34  ते कालेरे लेई फिक्र न केरथ, किजोकी कालेरो दिहाड़ो अपने लेई एपू फिक्र केरेलो; अज़ैरे
         लेई अज़ैरो दुःख बड़ोए|
         
            

         
      

   
      
         7
होर्न पुड़ दोष नैइं लानो(लूका 6: 37, 38 , 41, 42 )71  केंची दोष न लैइयथ तुसंन भी दौष न लग्गैल्हो।
         2  किजोकी ज़ैच़ंरे तुस होरी दौष लाएल्हे तैंच़रे तुसंन भी दौष लगनोएं ते ज़ैस हैटी सैहीं
         तुस नापतथ तैस्से हैटी सैहीं तुशै लेइ भी नापु गाहेलु।3  तु अपने ढ्लाएरी ऐछ़ी मां कुड़ो कीजो तकतां ते तेरी ऐछ़ी मां त बड्डी कड़ीए तैसेरो तु
         खियाले न केरस?
         4  ज़द तेरी ऐछ़ी मां कड़ीए त तु कौस ऐशी सैहीं अपने ढ्लाए जो ज़ोइ सख्तां की एई आंव तेरी
         ऐछ़ी मैरां कुड़ो कैढीं?
         5  औ मैन्हां पैहिले एपनी ऐछ़ी मैरां कुड़ो कढ़ फिरी अपने ढ्लाएरी ऐछ़ी मैरां रोड़े च़ारे
         तेकतां कुड़ो कैढ़ी सखत्स।6  पवित्र चीज़ कुतरन न देथ ते अपने मौती सुरन अगर न छ़ैडथ एरहु न भोए की तैना पांउन हैठ
         दलोटन ते तुसंन भी दलंन।मग्गेले त मैल्हेलू( लूका 11 : 9-13 )7  मग्गैल्हे त तुसंन दीतु गाहेल्हु, ते तौप्पैल्हे त तुसंन मैल्हीगाहेलु, ते दार गुड़काल्हे
         त तुशै लेइ खोलु गाहेलु।
         8  किजोकी ज़ै कोई मगते तैस मैल्ते, ज़ै कोई तौप्ते तैस मैल्ही गहते ते ज़ै कोई दार गुड़काते
         त तैसेरे लेइ खोलु गहते।9  तुसन मां ऐरहो कौने; की अगर तैसेरू मठ्ठु रौट्टी मग्गे त तै तैस घोड़ दे।
         10  ते या अगर मछ़ली मग्गे त सप दे?
         11  तुस बुरे भोंनेरे बावजुद भी अपने मठ्ठन रोड़ी चिज़ां देनी ज़ांनतथ त तुशौ परमेशर तैन ज़ैना
         तैस कैरां मगत्न त तुसंन रोड़ी चीज़ां की न दैल्हो ?
         12  बस्सा ज़ैरू तुस चहतथ की लोक तुसन सैहीं केरन, तुस भी तैन सैहीं तैरू केरा किजोकी शैस्त्री
         केरी त नेबी केरी एहे शिक्षा थी।सुन्कड़ी बत ते खुल्ही बत( लूका 13: 24 )13  तंग दारेरां बत्तां अंतर गाथ किजोकी तैन दार खुल्हुए ते बत्त भी बड़ी हेरनी रोड़ीए, ज़ै
         मौउतरे पासे गहचे ते तैस बत्तां गहंने बाले बड़ेन।
         14  किजोकी तैन दार सौंकड़ुए ते तै बत्त आसुख्तीए ज़ै ज़िन्दगरे पासे गहचे ते तैरां गहंने बाले
         भी थौड़ेन।ज़ेरहो बुट तेरहो फल( लूका 6:43,44 , 46; 13: 25- 27 )15  झुठे नेबन कैरां खबरदार रेहियथ: तैना तुसन का भैढ़ां केरे रुपे मां एइतन पण असली मां
         मारने बाले गिद्दां भोतन।
         16  तुसां तैनकेरे फले सैहीं तैन पशांनैल्हे: कुन लोक झ़लन सैहींयेरां दाछ़ कढतन ते बुटन
         सैहींयेरां फैगु ट्लोड़तन?
         17  एल्हेरेलेइ हर एकी रोड़े बुट्टे रोड़ो फल लगते ते हर एकी बुरे बुट्टे बुरो फल लगते।
         18  न रोड़े बुट्टे बुरो फल लग्गे ते न बुरे बुट्टे रोड़ो फल लग्गे।
         19  ते तैस बुट्टे ज़ैस रोड़ो फल न लग्गे तै केटतां लोउंने मां फुकतां छ़डतन।
         20  बस्सा तुस झुठे नेबन तैनकेरे फले सैहीं पशांनैल्हे।21  मींजो एह परमेशरे हे परमेशर ज़ोंने बाले सारे मैन्हुं सुर्गेरी बादशैही मां दाखल न भौल्हे;
         पण ज़ै, मेरे असमानी बौवेरी मेर्ज़ी पुड़ च़लने बाले ज़ुरूर दाखल भौल्हे।
         22  तैस दिहेड़ी काही लोक मीं सैहीं ज़ौल्हे की एह परमेशरे हे परमेशर कुन असैइं तेरे नोवें
         सैहीं नुबुत नैइं कियोरी? ते तेरे नोवें सैहीं दुष्टात्मां नैइं केढौरी ते तेरे नोवें
         सैहीं अजीब अजीब चमत्कार नैइं हैरेवरे?
         23  तैखन आंव तैन जो साफ ज़ौल्हो आंव तुसन कधै न ज़ैनी: एह बैइमानव मेरे तुत्र अग्र दुर भौथ।घर बनाने बाले दुइय मैंन्हू: अक्लमन्द ते बेवकूफ( लूका 6: 47- 49 )24  पण ज़ै मेरी गल्लां शुंनते ते तैन पुड़ अमल केरते तै तैस अकलमंद मैन्हेंरो ज़ैरो भौल्हो;
         ज़ैनी अपनु घर पैक्की ठैरी बनेवरुए।
         25  झ़ड़ी लग्गी ते हड़ाई आई अंधगुबारी भुई ते हड़ाई तैस घरे पुड़ पुज़ी; पण तैन घर न डुल्लू:
         किजोकी तैसेरी मुनियाद पैक्की शाफड़ी पुड़ कढ्ढौरी थी।
         26  पण ज़ै मेरी गल्लां शुंनते ते तैन पुड़ अंमल न केरे, त तै तैस बैउकुफ मैन्हेरो ज़ैरोए भौल्हो:
         ज़ैनी आपनु घर रेती पुड़ बनैवरु थुं।
         27  झ़ड़ी लग्गी हड़ाई आइही अंधगुबारी भुई ते हड़ाई तैस घरे का पुज़ी ते तैन घर डुल्ली जेवं
         ते बरबाद भोवं।28  ज़ैखन यीशुए ऐना सैरी गल्लां शुंनेइतां झ़ैड़ी त सारे लोक तैसेरी शिक्षाई सैहीं हेरान
         रेही जे|
         29  किजोकी यीशु तैन तैनकेरे धर्म गुरु केरो ज़ैरो नैइं बलके बड़े आख्तीयारे सैहीं तैन शिक्षा
         देतो थु।

कोढ़ी बझ़ानो( मरकुस 1: 40 - 45 लूका 5: 12-16 )81  ज़ैखन यीशु पहाड़े पुड़ेरां ऊन्ढौ आव त बड़े लोक तैस सैहीं साथी प्तपती च़ले।
         2  तैखन एक्के कौढ़ें यीशु का एइतां मथौ टेको ते ज़ोंव: एह प्रभु: अगर तु चहस त मीं साफ
         केरी सखतस।
         3  यीशुए अपनो हथ तैस्सैहीं लाऊ ते ज़ोंव: आंव चहतां की तु साफ भोस, ते तै कौढ़ी तैखने साफ
         भोई जेव।
         4  तैखन यीशुए तैसजो ज़ोंव: खबरदार केंची सैहीं न ज़ोंइयां बलके अपनो आप परमेशरेरी सेवा केरने
         बाले पुरैहुते हेरेयां ज़ै च़ढ़तल मुसै रखोरी थी तैस हवाले केर ताके लोकां केरेलेइ शाहादत
         भोए।एकी सूबेदारेरो विशवास( लूका 7: 1-10 )5  ज़ैखन यीशु कफ्र्नुहूंम शहरे मां पुज़ो त रूंमी फौउजरो आक आफसर यीशु का एइतां मिंनत केरने
         लगो।
         6  एह परमेशर मेरो नोकर फाल्जेरो मरीज़ घरे बिमार भोवरोए ते तै बेड़ी तकलिफी मां हैं।
         7  यीशुए तैस सैहीं ज़ोंव: आंव ऐजेल्हो ते तैस बझ़ैइल्हो।
         8  पण आफसर ज़ोंने लगो: एह परमेशर आंव एस काबले नैइं की तु मेरे अंत्र एजी सख्स, पण तु अगर
         सिर्फ ज़बांन सैहीं ज़ोस त मेरो नोकर बेझ़ौइ सखते।
         9  किजोकी आंव एपु होरीकेरे आधिंने मां कम्म केरताइं ते सिपाही मेरे आधिंने माहांन: ते
         ज़ैखन आंव एकी जो ज़ोतां की तु गा, त तै गहते ते होरी जो ज़ोतां एई त तै ऐइते ते ज़ैखन अपने
         नोकरे सैहीं किछ करने जो ज़ोतां त तै केरते।10  यीशु ऐन शुनतां बड़ो हैरान भोव ते पुतोरां एज्ने बाले मैन्ह्न सैहीं ज़ोंने लगो आंव तुसन
         सैहीं सच़ ज़ोतां की मीं ईस्राएले मां भी एत्रे विश्वासे बालो मैन्हुं नैइं लाहोरो।
         11  आंव तुसंन सैहीं सच़ ज़ोतां की बड़े लोक मशरकेरां ते मग्रबेरां एइतां आब्रहांम इज़हाक ते
         याकुबे सैहीं साथी असमानी बादशैहीयरी धामी मां शांमल भौल्हे।
         12  पण असमानी बादशैहीयरे बारस बैइर आंधरे मां छ़ड्डैल्हे ज़ैड़ी तैना लेरां देंते ते दंत
         च़ापते राहेले।
         13  ते यीशुएं तैस आफ्सरे जो ज़ोंव: गा ज़ैरो तेरो विश्वासे तेरे लेइ तैरहु भौल्हु, ते तैखने
         तैसेरो नोकर बैझ़ोई जेव।बड़े बिमैरे केरे रोगी बझ़ाने( मरकुस 1: 29- 34 लूका 4: 38-41 )14  ज़ैखन यीशु पतरसेरे घरे जेव त पतरसेरी शिख भुखारे सैहीं कैसरोरी खट्टी पुड़ झ़ुलोरी मैल्ही।
         15  यीशुए तैसारो हथ ट्लातो ते तैखने तैसारो भुखार उत्री जेव; ते तै खड़ी उठतां यीशुएरी सेवा
         केरने लगी।
         16  ज़ैखन ड्लौवझ़ भुई त लोकेइं काही बिमार: ज़ैन मां दुष्टात्मां थी ते तैसका आंन्हें ते
         यीशुए तैना सारे बिमार बज़्झ़ाए।
         17  ताके इसाया नैबेरी ज़ोवरी तै गल पुरी भोए की तैनी एपु इशी कमज़ोरी हटेई ते इशी बिमैरी
         भी मुकैइ।यीशु एरे चेले बननेरो मतलब( लूका 9: 57-62 )18  यीशुएं अपने च़ौवरे पासन हछे लोक लैहितां अपने चेलन डल्लेरे पार गहंनेरो हुक्म दितो।
         19  ते अक बडो मैन्हुं धर्म शास्त्र ज़ांन्ने बालो तैसका एइतां ज़ोंने लगो: एह गुरु तु ज़ैरहां
         भी गाल्हो त आंव तेरी सेवा कैरेल्हो।
         20  यीशुए तैसजो ज़ोंव: लौई केरी कुढ्ढां ते च़ड़ौलु केरे आल्हे भोत्न, पण मैन्हेरे मठ्ठेरे
         लेइ कोई ठार नैइं ज़ैड़ी तै करोड़ी छ़पैइ बटे।
         21  चेलन मैरां एक्कें यीशु सैहीं ज़ोंव: औ प्रभु मीं हुकम दे आंव गैहीतां अपने बाजी देबतां
         ऐजीं|
         22  यीशुए तैसजो ज़ोंव: तु मीं सैहीं साथी च़ल ते मुड़दन अपने मुड़दे एपु दब्ने दे।तूफान रोकनो( मरकुस 4: 35 - 41; लूका 8:22-25 )23  ते ज़ैखन यीशु किशती पुड़ च़ढ़ौ त तैसेरे चेले भी तैस्सैहीं साथी च़ले।
         24  ते अचांनक झिली मां अक बड़ो तौफान औव ते किशती छ़ैल्हेंइं सैहीं छ़ैपी जेई ते यीशु तैसमा
         झ़ूलोरो थु।
         25  चेलेंइ एइतां यीशु बिंझ़ाउ ते ज़ोंव: औ प्रभु: असन बच़ा असां त डूबने लोरेंम।
         26  यीशुए जुवाब दितो: औ घट विश्वासे बालाउ: तुस कीजो डरतथ तैखन तैनी खड़े उठतां हवाई त
         तौफांनेरी छ़ैल्ह्न जो धम्कैइतां ज़ोंव: रुकी गाथ तैखने तौफांन रुकी जेव।
         27  लोक हैरान भोइतां ज़ोंने लगे: एह कौस किस्मेरो मैन्हुंए की हावा त पानी भी ऐसेरो हुक्म
         मनतन।दुष्टात्माई बालो मैंन्हू बझ़ानोंमरकुस 5: 1 - 20; लूका 8:26-39 )28  ज़ैखन तै झिली पार गदरेंनी केरे अलाके मां पुज़ो त दुई मैन्हुं ज़ैन मां दुष्टात्मा थी,
         कब्रस्तांने मैरां निस्तां तैनका आए: तैना एतरे निग्र थिये की कोई तैस बत्तां निसी न
         थु बटतो।
         29  तैना ज़ोरे ज़ोरे चिंडां लगे मारने ते ज़ोंने लगे: एह परमेशरेरा मठ्ठा: तीं असन सैहीं कुन
         कम्मे? तु मोके कैरां पैहिले असन न्रके मां छ़डने एवरोस?
         30  तैन्केरां दुर अक बड़ो घांन सुरां केरो च़रने लोरो थु।
         31  दुष्टात्माऐइं यीशु का मिनत केरतां ज़ोंव: अगर तु असन कढने चहतां त उन सुरां केरे घांने
         मैझो भेज़।
         32  तैखन यीशुएं ज़ोंव: गाथ, ते तैना दुष्टात्मा तैठां निस्तां तैन सुरां केरे घांने मां
         जेइ ते सुरां केरो सारो घांन उछ़ड़तो उछ़ड़तो ड्ल्हे मां गैहीतां सारे सुर मैरी जे।
         33  तैखन सुर च़ारने बालेइं शहरे मां गैहितां लोकन सैहीं सारो बिस्तार दितो ज़ैन मां दुष्टात्मा
         थी तैन्केरो हाल भी शुंनाव।
         34  तैस शाहरेरे सारे लोक यीशु सैहीं मिल्नेरे लेइ आए ते यीशु लैहितां लोक मिनत केरतां ज़ोंने
         लगे ईशै अलाके मैरां च़लो गा।

अधरंगी मैंन्हू बझ़ानोमरकुस 2: 1 - 12 ; लूका 5:17-26 )91  फिरी यीशु किशती मां च़ैढ़तां देरयाए पार जो जेव, ते अपने शहरे मां पुज़ो।
         2  किछ मैन्हेंइ अक अध्रंगी मैन्हुं खटी पुड़ छ़ुइतां आन्हों: ज़ैखन यीशुए तैनकेरो विश्वास
         हेरो त तैस आध्रेंगी मैन्हुं जो ज़ोंव: मठ्ठा, गा विशवास रख तेरे पाप माफ़ भुए।
         3  ऐस गल्ली पुड़ धर्म गुरु अपने दिले मां ज़ोंने लगे की एह त परमेशरेरी तौहिंन केरते।
         4  यीशुए तैनकेरी दिलेरी गल्लां बुझ़तां तैन जो ज़ोंव: तुसां अपने दिले मां बुरी गल्लां
         किजो सोचतथ?
         5  ऐन ज़ोंनु कुन सुख्तुए की गा तेरे पाप माफ़ भुए: या ऐन ज़ोंनु की उठ ते च़ल?
         6  पण तुसंन पत्तो लग्गे की मैन्हेरे मठ्ठे ज़मिनी पुड़ पाप माफ़ केरनेरो अख्तीयारे; तैखन
         तैनी तैस आध्रेंघी मैन्हुं जो हुक्म दितो अपनी खट सल्ह ते घर जो च़लो गा।
         7  तै आध्रेंगी मैन्हुं अपनी खट सैल्ह्तां घरजो च़लो जेव।
         8  ज़ैखन लोकेइं एह तमाशो हेरो त तैना डेरी जे ते परमेशरेरी तरीफ केरने लगे: की ज़ैनी मैन्हुं
         एत्रो अख्तीयार दितोरोए।मत्ती कुजानो( मरकुस 2: 13- 17 ; लूका 5:27-32 )9  ज़ैखन यीशु तैठ्ठां अग्रोहूं च़लो त तैनी अक मैन्हुं मत्ती नोंवेरो धड़त घिंन्ने बालो
         एपनी चौव्की पुड़ बिशोरो लाहू; ते यीशुए तैसजो ज़ोंव; की तु मीं सैहीं साथी च़ल; मत्ती
         तैखने यीशु सैहीं साथी च़लो जेव।
         10  ज़ैखन यीशु मैत्तरे घरे मां गैहितां रौट्टी खाने बीशो त काही धड़त घिंन्ने बाले ते पापी
         लोक भी आए ते यीशु त तैसेरे चेलन सैहीं साथी रौट्टी खाने बिश्शै।
         11  ज़ैखन फ्रिसैइं ऐन हेरू त यीशुएरे चेलन सैहीं ज़ोंव; की तुशो गुरु धड़त घिंन्ने बाले ते
         पैपी लोकन सैहीं साथी रौट्टी किजो खाते।
         12  यीशुए तैनकेरो सुवाल शुनतां ज़ोंव; सझ़र लोकन दुवैइयरी ज़ुरूरत न भोए; पण बिमारन दुवैइयरी
         ज़ुरूरत भोचे।
         13  फिर भी तुस गैहितां एस गल्लरो मत्तलब कढा की; आंव सूखन नैइं बलके रेहेंम दिल पसंद केरतांइ;
         किजोकी आंव धैर्मन नैइं बलके पैपन कुजाने एवरोइं।बर्तेरो सुवाल( मरकुस 2: 18- 22 ; लूका 5:33-39 )14  तैखन युहान्नेरे चेले यीशु का एइतां ज़ोंने लगे की कुन वजाहे की आस फ्रिसी त ब्रत रखतम,
         पण तेरे चेले न रखन?
         15  यीशुए तैन सैहीं ज़ोंव; कुन ज़ैन लाड़ो साथी भोए त शौग बनैइ सखत्न? पण तै मोको भी ऐजैल्हो
         की लाड़ो तैन्कैरां अलग भौल्हो त तैखन तैना शौग बनैइ सखत्न।
         16  पुराने लिगड़े पुड़ नोवें कपड़ेरी टलोई कोई न लान; किजोकी नोवों कपड़ो तैस पुराने कपड़े मैरां
         किछ खिंच्ते ते तै जादे छ़िंदोते।
         17  एंच़रे नोवों दाखरस पुरेनी दाखरसी मां न छ़डन किजोकी मस्क फैट्टी गहचे ते दाखरस ज़ैया
         भोई गहते ते मस्क भी कौंची कम्मेरी न राहे; एल्हेरेलेई नोवों दाखरस नोवीं मसकी मां छ़डतन
         ताके दुइये सैथ्थी रहंन।फटरी कूइय ते बीमार कौंन्श( मरकुस 5: 21- 43; लूका 40-56 )18  यीशु ऐन गल्लां हेजु मस्सां ज़ोंने लोरो थु, त प्राथना भवनेरो आक सेवक आव ते यीशु का
         मथौ टेकतां ज़ोंने लगो; मेरी कुई हुन्ना मैरी जेवरिए; पण तु अगर एइतां तैस पुड़ हथ रखस
         त तै हुन्ना बेझ़ौचे।
         19  यीशु तैस्सैहीं साथी च़लो जेव, ते चेले भी तैस्सैहीं साथी जे।
         20  ते एरहु भोंव की अक कौन्श ज़ैस बहरे सालां केरो देंतो खुन च़लतो थु; तैसां यीशु पतपत्ती
         एइतां तैसेरे चोगे सैहीं हथ लाव।
         21  किजोकी तै अपने दिले मां ऐन ज़ोती थी की अगर आंव यीशुएरे लिगड़े सैहीं हथ लाएल्ही त आंव
         ठीक भोइ गहंनी।
         22  यीशुए पेरतोइतां तैस कौन्शरे पासे तक्कु ते ज़ोंव; कुईये विशवास रख; तेरे विश्वासे सैहीं
         तु ठीक भोउरिस; ते तै तैखने ठीक भोई जेई।
         23  ज़ैखन यीशु तैस सेवकेरे घरे पुज़े त नगारो बज़ांते ते लोक लेरां देंते लाहे।
         24  यीशुए ज़ोंव; दुर भौथ किजोकी कुई मुऔरी नैइं, पण झ़ूल्लोरीए; ते तैना लोक हसने लगे।
         25  ज़ैखन लोक तैठ्ठां दुर कढे त यीशुए अंत्र गैहितां कुईयरो हथ ट्लाव त तै खड़ी उठ्ठी।
         26  ते एस गल्लरी खबर सारे अलाके मां फैली जेई।दूइय अंधे मैंन्हू बझ़ाने27  ज़ैखन यीशु तैठ्ठां आग्रोहूं च़लो त दुई कांने तैस पत्ती चिंडां मारते ज़ोंने लगे; ऐह
         दाउदेरा मठ्ठा असन पुड़ तरस केर।
         28  ज़ैखन यीशु घरे अंत्र जेव त तैना कांने तैसका आए ते तैनी तैन पुछ़ू; कुन तुसन यकींने
         की आंव तुसन ठीक केरी सख्ताइं? तैनेइं जुवाब दितो हां परमेशर"।
         29  तैखन यीशुए तैनकेरी एछ़न सैहीं हथ लाव ते ज़ोंव; तुशै विश्वास केरने सैहीं तुस ठीक भौथ।
         30  ते तैनकेरी ऐछ़ी खुल्ही जेई; ते यीशुए तैन रोड़े च़ारे समझ़ैइतां ज़ोंव; खबरदार एस गल्लरो
         पत्तो केंची न लोड़े।
         31  पण ज़ैखन तैना बेइर निसे त तैनेइं सारे अलाके मां ऐस चमतकारेरे बारे मां ज़ोंव।अक लट्टो बझ़ानो32  ज़ैखन यीशु बेइर च़लोरो थियो त लोकेइं अक लट्टो तैसका आन्हों ज़ैसमां दुष्टात्मा थी।
         33  ते ज़ैखन दुष्टात्मा तेस्मेरां कढ़ी ता लट्टौ गल्लाँ केरने लगो, लोक बड़े हेरान भोई
         जे ते ज़ोंने लगे; एरहो ज़ेरहो माजरो इसराइले मां पेहिले कधे नेहीं लाहोरो।
         34  पण फ्रिसी ज़ोंने लगे: की एह त दुष्टात्मा केरे गुरेरी करतूती सैहीं दुष्टात्मा कढ़ते।मज़दूर थोड़ेन35  यीशु सारे अलाके मां ते ड्लोंवन मां ते मन्दिरन मां गैहितां परमेशरेरी बादशैहीयरी खुशखबरी
         शुनतो थु, ते लोकन तैनकेरी बिमैरन कैरां छुटातो थु ।
         36  ज़ैखन यीशुए बड़े एरहे ज़ैरे लोक लाहे त तैस तैन पुड़ बड़ी तरस आई; किजोकी तैना तैन भैड्डां
         केरे ज़ैरे थिये ज़ैनकेरो कोई पुहाल न भोए; तैनकेरो बड़ो बुरो हाल ते छ़िछ़लोरे थिये|
         37  तैखन यीशुए अपने चेलन सैहीं ज़ोंव; फसल त बड़ीए, पण मुजुर थौड़ेन।
         38  एल्हेरेलेई तुस फस्लरे मालके का मिनत केरा की तै अपनी फसल कटनेरे लेइ होरे मुजुर भेज़े।

यीशु एरे बहरे चेले( मरकुस 3: 13-19; लूका 6: 12- 16 )101  फिरी यीशुएं अपने बहरे चेले एपु का कुजाए ते तैन दुष्टात्मा कढनेरो ते हर बिमैरी ते
         तकलिफां दुर केरनेरो आधिकार दितो।2  ते बहरे चेलां कैरां नोवां इन थियां शुमौन ज़ैसजो पतरस ज़ोते थिये, ते तैसेरो ढ्ला अन्द्रियास
         ज़ेबदेरु मठ्ठु याकुब तैसेरो ढ्ला युहन्ना।
         3  फिलपुस तोमां मत्ती धड़त घिंन्ने बालो।
         4  हैल्फेरू मठ्ठु याकुब ते तद्दी ते शुमौन ते कणानी ते युहूदा आस्क्र्युती ज़ैनी यीशु ट्लुवेउरो
         थु।बहरे चेलां केरू सेवारू कम्म( मरकुस 6: 7-13 ; लूका 9: 1-6; 10: 4-12 )5  ऐन बहरे चेले ऐन ज़ोइतां भेज़े की गैर युहूदी कौमा केरे पासे न गैहियथ ते कने सैंमरी केरे
         केंची शहरे मां न गैहीयथ।
         6  बल्के ईस्राएलेरे घरांनेरी हैरोरी भैड्डन का गैहियथ।
         7  ते च़लते च़लते ऐन ज़ोंते गैहियथ की अस्मानेरी बादशाही नेड़े एवरीए।
         8  बिमारन शिफा देइयथ ते मुड़दन ज़िंते केरथ ते कौढ़ी केरू कौढ़ साफ केरथ; ते दुष्टात्मा
         कैढथ; तुसन ऐन सभ किछ मुफ्त मैल्हेरुए ते मुफ्त देइयथ।
         9  अपने लख्खे मां साथी सौन्नु चांदी ते पैइंसे न रेखथ।
         10  ते न बत्तरे लेइ झोलो नैहियथ ते न दुई दुई लिगड़ां ते न बूट ते न सोटी; किजोकी मुजुर
         एपनी मुजुरारो हकदार भोते।11  ज़ैखन तुस केंची शहरे मां या ड्लोंउवें मां गाथ त तुस एरहे मैन्हेंरो पत्तो केरथ ज़ैस
         पुड़ तुसन अतबार भोए: तैठ्ठां ज़ां तग्र गहंनेरो मोको न एजे त तां तग्र तैड़ी तैस्से का
         रेहियथ।
         12  केंची घरे मां अंत्र गहंते बार तैन जो आश्रिवाद दैइयथ।
         13  अगर तैन घर तुशै काबल भौलु त तुशु आश्रिवाद तैन पुज़ैल्हू: ते अगर तैन घर तुशै काबले
         न भौलु त तुशु आश्रिवाद तुसन का वापस एज्जैल्हु।
         14  अगर कोई तुसंन न सुखाल्हो ते तुशी गल्ल न मन्नैल्हो त तैस घरे या शहरे मैरां बेरोहुं
         गहंते बार अपने पावां केरी धुड़ तैड़ी झ़ैड़थ।
         15  आंव तुसंन सैहीं सच़ ज़ोतां की आदाल्तरे दिहाड़े तैस शहरेरो हाल सादुंम अंमुरा अलाकेरे
         हाले कैरां जादे बुरो भौल्हो।एजने बाली मसीबत( मरकुस 13: 9-13; लूका 21-12-17 )16  हेरा आंव तुसंन भैडडन ड्लाघंन मां भेज़ने लोरोंइ; एल्हेरेलेई तुस सप्पां केरे ज़ैरे हुशियार
         ते कुबूत्रां केरे ज़ैरे सादे बेनथ।
         17  मैन्ह्न कैरां हुशियार रेहियथ तैना तुसंन ट्लेइतां आदालतन मां पैश कैरेल्हे ते मन्दिरन
         मां तुसंन कौड़ां केरी मार दैल्हे।
         18  ते तुसन मेरी वजाही सैहीं हाकमन का ते बादशहां केरे सामने हाज़र कैरल्हे; ताके तैन मां
         ते गैर कौमन मां मेरे गुवाह बन्थ।
         19  पण ज़ैखन तैना ट्लुवेइतां हावाले कैरेल्हे त तुस फ़िक्र न केरथ; की आस कुन ज़ोंमैल्हे ते
         कैंच़रे ज़ोंमैल्हे किजोकी ज़ैन किछ ज़ोंनु भौलु तैखने आंव तुसन ज़ोइल्हो।
         20  किजोकी ज़ोंने बाले तुस नैइं, बल्की तुशो बाजीएरी आत्मा तुस्न मां ज़ौल्ही|21  ढ्ला, ढ्लाए ते बाजी मठ्ठै, मारनेरे लेई सोंफेल्हे, ते मठ्ठां अपने अम्मा बाजी केरे
         खलाफ भोइतां तैन माराल्हे|
         22  मेरे नोवेरे वजाही सैहीं सब लोक तुस्न सैहीं बैर कैरल्हे, पण ज़ै आखरी तग्र बरदाशत कैरेल्हो
         तैस्से मुखती मैल्हेली|
         23  ज़ैखन लोक तुसन केंची शहरे मां सताल्हे, त केंची होरि शहरे मैझो नैशी गैहियथ: आंव तुसन
         सैहीं सच़ ज़ोतां की ऐस कैरां पैहिले तुस इस्राएलेरे सैरी शहरन मां गैहियथ, त मैन्हेरु
         मठ्ठु ऐज्जी गाहेलो।24  चेलो अपने गुरू कैरां बडो नैइं; न नोकर अपने मालके कैरां|
         25  चेलेरे लेइ त ऐन्ने बड़ुए की तै अपने गुरेरो ज़ैरो भोए, ते नोकरेरे लेइ त ऐन्ने बड़ुए की
         तै अपने मालकेरे बराबर भोऐ; अगर तैनेइं मालके जो बुरु ज़ोंव; त तैसेरे घरे बालेइं त जादे
         बुरु ज़ोंनुएं|कैस कैरां डर्रू लोडे ?( लूका 12: 2-7 )26  तुस तैन कैरां न डेरथ, किजोकी कोई चिज़ ओड़कोरी नैइं, ज़ै खोल्ही न गाहेली; ते कोई चीज़
         छ़प्पौरी नैइं ज़ै बांदी न भौल्ही|
         27  ज़ैन किछ आंव तुस्न सैहीं अंधरे मां ज़ोताइं, तुस तैन दिसां ज़ोइयथ; ते ज़ैन किछ तुशे कन्ने
         पत्र बल्हे सैहीं शुनावं गहते: तुस लाऐ पुड़ गैहितां तैसेरो प्रचार केरथ|
         28  तुस तैन कैरां न डेरथ ज़ैना जानी त मारतन, पण आत्मा न मैरी बटन, तैस कैरां डरा, ज़ै आत्माइं
         ते जानी दुईने नाश केरी बटते |
         29  कुन दुई पैइसां केरी च़ड़ोली न बिकन? फिरी भी तुशो बाजेरी मेरज़रे बगैर तैन मैरां अक भी
         धेरती पुड़ न झ़ेड़ी बटन |
         30  तुशे दौगेरे बाल भी गन्नोरेन|
         31  एलहेरेलेई डरा न; तुशी कदर बेड़ी च़ड़ोलन कैरां भी बड़ी जादे|यीशु कबूल केनो या न कबूल केरनो( लूका 12: 8-9 )32  ज़ै कोई मैन्हुं केरे सामने मेरो ईक्रार केरते, त आंव भी अपने असमानी बाजी केरे सामने
         तैसेरो ईक्रार कैरेल्हो|
         33  पण ज़ै कोई मैन्हुं केरे सामने मेरो इनकार केरते; त आंव भी तैसेरो अपने असमानी बाजी केरे
         सामने इनकार कैरेल्हो|यीशु एरे एजनेरे निशान( लूका 12 : 51 -53 ; 14 : 26 , 27 )34  इन न सैमझ़थ कि आंव धेरती पुड़ मेल कराने एवरोइं; मेल केरने नैइं बल्के तलवार च़लाने
         एवरोइं|
         35  किजोकी आंव एल्हेरेलेई एवरोइं की मठ्ठै बौव्वे कैरां ते कुईये अम्मा कैरां ते नूशी शिखी
         कैरां अलग केरीं|
         36  मैन्हेंरे दुश्मन त तैसेरे अपने घरेरे लोक भोनैन|37  ज़ै कोई अम्मा या बाजी मीं कैरां जादे ट्लारे समझ़ते, तै मेरे काबले नैइं ते ज़ै कोई मठ्ठै
         या कुईये मीं कैरां जादे समझ़ते, तै मेरे काबल नैइं|
         38  ते ज़ै अपनी सलिब छ़ुइतां मीं पत्ती न च़ले तै मेरे काबल नैइं|
         39  ज़ै अपनी जान बच़ानी चहते, तै तैस गुवांल्हो; ते ज़ै मेरे वजाही सैहीं अपनी जान गुवांते,
         तै तैस हासल कैरेल्हो|फल मैल्हनो( मरकुस 9: 41)40  ज़ै तुस्न कुबूल केरते, तै मीं कुबूल केरते; ते ज़ै मीं कुबूल केरते, तै मेरे भेज़ने बाले
         कुबूल केरते|
         41  ज़ै नेबी नबी सैमझ़तां कुबूल केरेल्हो, तैस नेबेरो फल मैल्हेलो, ते ज़ै धर्मीं सैमझ़तां
         कुबूल केरते, तैस धैर्मेरो फल मैल्ह्ते|
         42  ज़ै कोई इन निकड़न मैरां एकी मेरो चेलो बुझ़तां सिर्फ अक कोटोरो ठंढू पानी पियाल्हो, आंव
         तुस्न सैहीं सच़ ज़ोतां तै अपनो फल कधी न गुवांल्हो|

यीशु ते यूहन्ना बपतिस्मो देने बालो( लूका 7 : 18 -35 )111  ज़ैखन यीशुए अपने बहरे चेलन सभ किछ समझ़ांव त तै तैठ्ठां च़लो जेव ताके तैनकेरे होरी
         शहरन मां भी गैहितां प्रभु परमेशरेरो वचन शुनाए।2  युहन्ना नेबें जैल्ही मां मसहीएरे कम्मा केरे बहरे मां शुंनु त तैनी अपने चेले भेज़े।
         3  मसही पुछ़ने भेज़े की एजने बालो मैन्हुं तुऐ थु: की आसां केंची होरी बलगम।
         4  यीशुए तैन जुवाब दितो; की ज़ैन किछ तुस लह्तथ तैन शुंनाथ गैहितां युहन्ने सैहीं ज़ोइ छ़डा।
         5  की कांने लह्तन ते टोंने च़लतन ते कौढ़ी केरू कौढ़ साफ भोते ते टोंऊने शुंनतन ते मुड़दे
         ज़िंते भोतन ते गरीबन परमेशरेरी खुशखबरी शुंनतन।
         6  मुबारके तै मैन्हुं ज़ैस मेरे ज़ोंने सैहीं ठोकर न लग्गे।7  ज़ैखन युहन्नेरे चेले तैठ्ठां च़ले जे त यीशु लोकन सैहीं युहन्नेरे बारे मां ज़ोंने लगो;
         की तुस बियाबांने मां कुन हेरने जेवरे थिये? कुन हवाई सैहीं हिलते सरकण्डेरे डाल।
         8  अगर ऐन नैइं त फिरी होरू कुन हेरने जेवरे थिये? रोड़ां लिग़ड़ां डेबतां कोई? ज़ै मह्घां
         लिग़ड़ां डेबतां केंची बडे मैलहे मां रहते।
         9  अखर तुस कुन हेरने जेवरे थिये? केंची नेबी? हां पण आंव तुसन सैहीं ज़ोतां की नेबी कैरां
         भी बड्डे हेरने जेवरे थिये।
         10  युहन्ना तै मैन्हुंए ज़ैसेरे बारे मां परमेशरेरे वचने मां लिखेरुए की हेर आंव अपनो पैगांम्बर
         तीं अगरी अगरी भेज़ताइं; ज़ै तीं अगरी अगरी तेरी बत्त तियार कैरेल्हो।
         11  आंव तुसंन सैहीं सच़ ज़ोतां की ज़ै कौन्शी कैरां ज़रमोरोए तैनमां युहन्ना बपतिसमों देंने
         बाले कैरां बड्डो कोई नैइं; पण ज़ै अस्मानेरी बादशैही मां सैभंन कैरां निक्ड़ोए तै युहन्ना
         कैरां भी बड्डोए।
         12  युहन्ना बपतिसमों देंने बालेरे दिहेड़न मां तैईस तग्र परमेशरेरी बादशैहीयरी बड़ी सखत खिलाफत
         भोंती राही, ते बड़े बड़े नीग्र तैस दबांते राहे।
         13  किजोकी सारे नबी ते व्यवस्था भी युहन्ने तग्र हेराती थी।
         14  अगर तुस मन्नेरे लेइ तियार भौथ त तै ऐलिय्याह ज़ै एजने बालो थु तै ऐहे थु।
         15  ज़ैसका शुंनेरे लेइ कंन भोंन त तै शुंने।16  आंव इस ज़मानेरे लोकन कैंच़रे सैहीं बियांन केरीं? तैना तैन मठ्ठां केरे ज़ैरेन ज़ैना
         बज़ारन मां बिशतां एपनी ज़बांन सैहीं ज़ोंते रहतन की।
         17  असैइं तुशे लेइ बेंशोई बज़ाई ते तुस न नच़्च़ै; ते असैइं शौग बनव ते तुसैहीं छाती न कुट्टी।
         18  किजोकी युहन्ना न खांतो आव ते न पिंतो आव ते लोक तैसजो ज़ोते थिये की तैस्मां दुष्टात्माएं।
         19  ते मैन्हेरु मठ्ठु खांतो पिंतो आव ते लोक ज़ोते थिये की खांने बालो शराबी कबाबीए बल्के
         धड़त घिंन्ने बाले ते पैपी कैरो दौस्ते; पण अक्ल्मेंदरे कम्मेइं सैहीं धर्मी ज़ोतन।अविश्वासे पुड़ आफसोस( लूका : 10 -13 -15 )20  तैखन यीशु फिरी तैन शहरन मां गैहितां ज़ोंने लगो; ज़ैन मां तैनी बड़ां आजीब कम्मा कियोरां
         थियां पण तैनेइं तोबा न थी कियोरी।
         21  एहे खुराज़ींन तीं पुड़ अफ्सोस, एह बैतसैदा तीं पुड़ अफ्सोस, ऐन अजीब कम्मा मीं तुसन इड़ी
         हेरां अगर मीं ऐन कम्मा सुर ते सैइदा मां हरेवरां भौथां; त तैना लोक कैइसेरे देंते टाट
         पलैटतां ते दौगेपुड़ मांज़न छ़ैडतां कैइसेरी तोबा कियोरी भौथी।
         22  पण आंव तुसन सैहीं ज़ोतइं की फैसलेरे दिहाड़े सुर ते सैइदेरो हाल तुशे हाले कैरां रोड़ो
         भोंनोएं।
         23  ते एह कफरनहूम; कुन तु अम्ब्रे तग्र न च़ह्ढ़ौ? ते न्ना त न्रके मां गा; किजोकी ज़ैन
         कम्मा मीं तुसन इड़ी हेरां अगर मीं ऐन कम्मा सादुंमे मां हरेवरां भौथां त आज़ तग्र सादुंम
         शहेर बंच़ोरो रहंनो थु।
         24  पण आंव तुसन ज़ोतां की फैसलेरे दिहाड़े सादुंमेरो हाल तुशे हाले कैरां रोड़ो भोंनोएं।बोझे मां दबोरे लोकां केरे लेई आराम( लूका 10 : 21- 22)25  तैखन यीशुएं ज़ोंव; एह ज़मीन अस्मानेरे परमेशरा आंव तेरू शुक्र केरतां की तीं ऐन गल्लां
         बड़े बड़े अक्लमंदन कैरां छ़पेइतां रेखी ते निक्के मठ्ठन का बेंदी की।
         26  हां बाजी तेरी मर्ज़ी एहे थी।27  मेरे बाजेरां तरफां सभ किछ मेरे सुपुर्द कियेरुए; कोई होरो मैन्हुं मठ्ठै न ज़ांने सुवाए
         बाजेरां ते न कोई बाजी ज़ांने सुवाए मठ्ठैरां या तैस मैन्हुं ज़ैस पुड़ मठ्ठु ज़ैहीर केरने
         चाहे।28  एह मेहेंनत केरने बाले ते भारे सैहीं थकोरे लोकव मिंका एज्जा; आंव तुसंन आराम दैईल्हो|
         29  ते मेरु वचन शुंना ते मीं कैरां शिखा किजोकी आंव बड़ो न्रम आंहीं ते मेरो दिल साफे ते
         तुशी आत्माइं आराम मैल्ह्नोएं।
         30  एल्हेरेलेई की मेरु फरमान सुखतुए ते मेरो भारो पौल्लो ऐ।|

सब्तेरो प्रभु( मरकुस 2 : 23 -28 )121  तैईस यीशु त तैसेरे चेले सब्त्तेरे दिहाड़े ऊडारन मम्हेंइ एक्की बत्तां च़लोरे थिये,
         ते तैसेरे चेले नियन्ने थिये; ते तैन ढ्लुख लग्गोरी थी; ते तैना गैहूं कैरां शिल्लां
         ट्लोड़तां खाने लगे।
         2  ज़ैखन फ्रिसैइं ऐन लाहूं: त तैना ज़ोंने लगे; तक तेरे चेले तैन कम लोरेन केरने ज़ैन सबत्तेरे
         दिहाड़े न भोए केरनु।
         3  यीशुए जुवाब दितो; कुन तुसैइं कधै नैइं पढ़ैरु की ज़ैइस दाऊद त तैसेरे साथी ढ्लुखोरे
         थिये त तैनेइं कुन कियेरू थुं।
         4  दाऊद परमेशरेरे घरे मां जेव; ते ज़ैना च़ैढ़ोरी रौट्टी थी तैठ्ठां एन्तां एपू भी खेई,
         ते अपने सैथन भी दिती, ते तैनेइं भी खेई हालांकी तैना रौट्टी खैनी तैनकेरे लेइ रस्मरे
         मुतबक ठिक न थी; किजोकी तैना रौट्टी सिरफ मन्दिरे मां सेवा केरने बाले पुरैहुत खैई सखते
         थिये।
         5  या तुसैइं शासत्रे मां ऐन भी नैइं पढ़ैरू; की पुरैहूत सबत्तेरी बेज़ती केरतां भी बेकुसुर
         भोतन।
         6  पण आंव तुसंन सैहीं ज़ोताइं की इड़ी तै खड़ोए, ज़ै मन्दिरे कैरां भी बडोए।
         7  अगर तुस ऐलहेरो मतलब ज़ांनेथे की आंव रेहेंम केरनो सुखनी कैरां जादे पसंद केरतां; त तुस
         बेकुसुरन सलीबी पुड़ न च़हढ़ैथे।
         8  किजोकी मैन्हेरु मठ्ठु सबत्तेरी दिहैड़ारो भी मालके।सुकोरे हथे बालो मैंन्हू बझ़ानो( मरकुस 3 : 1 -6 ; लूका 6 : 6 - 11 )9  यीशु तैठां निस्तां तैनकेरे प्राथन भवने मां जेव।
         10  तैड़ी अक मैन्हुं थु; ज़ैरो हथ शुकोरो थु, तैनेइं यीशु गलती लांनेरे बहांने सैहीं तैस
         पुछ़ू कुन सबत्तेरे दिहाड़े शिफा देनी जैइज़े।
         11  यीशुए तैनजो ज़ोंव: अगर तुसंन मैरां कैस्केरी भैड सबत्तेरे दिहाड़े गत्ते मैझो बिछ़ड़चे,
         त तुस कुन तैस तैठां बेइर न कढैल्हे।
         12  मैन्हेंरी कदर त भैडी कैरां बड़ी जादे; ऐलहेरे लेई सबत्तेरे दिहाड़े रोड़ु कम्म केरनु बड़ु
         ज़ुरूरीए।
         13  तैखन यीशुए तैस मैन्हुं जो ज़ोंव; अपनो हथ अग्रौवं सीधो रख: तैनी हथ अग्रौवं सीधो रखो,
         त तैसेरो तै हथ होरी हथेरो ज़ैरहो भोई जेव।
         14  पण फ्रिसी बेइर गैहितां यीशु मारनेरी साजस केरने लगे।परमेशरेरे च़ूनोरे सेवक15  यीशु पत्तो लग्गो, ते तै तैठां निसी जेव; ते बड़े लोक तैस पत्ती च़ले, ते तैनी तैना सब
         बज़झ़ाऐ।
         16  ते यीशुए तैन छंदे केरतां ज़ोंव: की मेरे बारे मां केंची सैहीं न ज़ोइयथ ।
         17  ताके ईसाया नेबेरी ज़ोवरी तै गल पुरी भोए" की ।18  एह मेरो चेलोए ज़ै मीं च़ुंनोरोए; ऐह मेरो ट्लारोए ज़ैस पुड़ मेरो दिल खुशे; आंव अपनी आत्मा
         तैस मां छ़ैडेल्हो; ते तै गैर कौमन मां गैहितां इन्साफेरू एलान कैरेल्हो।
         19  ऐह न लड़ाई कैरेलो; ते न शौर: ते बत्तां च़लते भी कोई तैसेरी शोर न शुंनेल्हो।20  ते ऐह ढ्लैंच़ोरे सरकण्ढे येंनी न्राठी न ट्लोड़ैल्हो; ते न बलतो दियो हिशाह्लो ज़ां
         तग्र सच़्च़ैरी ज़ीत न भोए।
         21  ते तैसेरू नोवं गैर युहूदी कौमां केरेलेइ अक बड़ी ऊमीद भौली।यीशु ते बालज़बूल( मरकुस 3 : 20 - 30 ; लूका 11 : 14 -23 )22  तैखन लोकेइं अक मैन्हुं यीशु का आन्हों ज़ै लट्टो थु; ते कानो भी थु; यीशुए तै ठीक कियो;
         ते तै लहंने भी लगो ते गल्लां भी केरने लगो।
         23  ते लोक हेरांन भोइतां ज़ोंने लगे: की पत्तो नैइं की एन्ने दावदेरु मठ्ठु भोए?
         24  पण फ्रिसेइं एह गल शुंनतां ज़ोंव; एह दुष्टात्मा केरे प्रधानेरी मदती सैहीं दुष्टात्मा
         कढते।
         25  यीशु तैनकेरी दिलेरी गल ज़ांनतो थु; एल्हेरे लेइ तैनी तैन जो ज़ोंव; अगर केंची हुकुंमती
         मां फुट पेचे, त तै हुकूंमत बेरांन भोचे ते तै न राहे।
         26  अगर शैतांन शैताने कढने लगे, त तै अपनो मुखालफ एपु भुवो त फिरी तैसेरी हुकूंमत कैन्च़रे
         रेही सख्चे।
         27  अगर आंव दुष्टात्मा केरी मद्दती सैहीं दुष्टात्मा कढतां त तुशे अपने मैन्हुं किसेरी
         मदती सैहीं कढतन? तैन्ना तुशो फैसलो केरने बाले जैज भौल्हे।
         28  पण अगर आंव परमेशरेरी आत्मारे मदती सैहीं दुष्टात्मा कढतां त परमेशरेरी बादशाही तुशे
         नेड़े पुज़ोरीए।
         29  कोई केंची निग्र मैन्हेंरे घरे मां कोइ गैही सखते; ते तैसेरो माल सबाब लुट्टी सखते;
         पैहीले ज़ां तग्र तैस निग्र मैन्हुं बंधे न्ना? बन्धनेरे बाद तै तैस घरे लुट्टी सखते।
         30  ज़ै मीं सैहीं साथी नैइं तै मेरे खलाफे, ते ज़ै मीं सैहीं साथी अकोठु न केरे तै इरहां
         उरहां बिट्लते।
         31  ऐलहेरेलेई आंव तुसंन सैहीं ज़ोतांइ की; मैन्हुं केरे सारे पाप ते बुरू बकेरू माफ़ भौलु
         पण परमेशरेरी आत्मारे खलाफ बकेरू माफ़ न भौलु।
         32  अगर कोई मैन्हेंरे मठ्ठैरे खलाफ किछ ज़ोते, त तैस भी माफ़ भोल्हु, पण ज़ै परमेशरेरी आत्मारे
         खलाफ बकते; त तैस मैन्हुं न इस दुनियाई मां माफ़ भौलु ते न एजने बैली दुनियाई मां माफ़
         भौलु।बुट ते तैसेरो फल( लूका 6 : 43 - 45 )33  या तुस बुट्टे जो रोड़ु ज़ोथ ते तैसेरे फले जो भी रोड़ु ज़ोथ; ते नता तुस तैस बुट्टे जो
         बुरू ज़ोथ; ते तैसेरे फले जो भी बुरू ज़ोथ किजोकी बूट अपने फले सैहीं पशैंनोते।
         34  औ सप्पैरे बच्चाव तुस बुरे भोइतां रोड़ी गल केंच़रे ज़ोई सखतथ? किजोकी ज़ैन दिले मां भोते
         तैन्ने ज़बांनी पुड़ एइते।
         35  रोड़ो मैन्हुं रोड़े खज़ांने मैरां रोड़ी चीज़ां कढ़ते; ते बुरो मैन्हुं बुरे खज़ांने मैरां
         बुरी चीज़ां बेइर कढ़ते।
         36  ऐलहेरे लेई आंव तुसंन सैहीं ज़ोतां: की फैस्लेरी दिहेड़ी लोकन एपनी हर एकी बुरी गल्लरो
         हिसाब देंनो भौल्हो ।
         37  किजोकी तुस एपनी कमैई, ते एपनी गल्लेइं सैहीं घर्मी या पापी भोंनेथ।आसमानी निशानेरी माँग( मरकुस 8 : 11 -12 ; लूका 11 : 29 - 32 )38  ते तैखन किछ फ्रिसी, ते किछ तैन्केरे गुरु ज़ोंने लगे; हे गुरु असां तीं कैरां कोई निशान
         हेरनो चहतम।
         39  पण यीशुए तैन जुवाब दितो; इस ज़मानेरे बुरे, ते हेरमीं लोक निशान हेरनो चहतन; पण तैन
         युहन्ना नेबेरां अलावा होरो कोई निशान न हेरहव गाहेलो।
         40  किजोकी ज़ैच़ंरे युहन्ना नबी ट्लाई दिहाड़े ते ट्लाई रातन मैछ़लरे पेटे मां राहु; तैन्च़रे
         मैन्हेंरू मठ्ठू भी ट्लाइही दिहाड़े, ते ट्लाई रातन ज़मीनी मां रहलो।
         41  नैणवाएरे लोक आदालतरे दिहाड़े इस ज़मांनेरे लोकन साथी खड़े भोइतां मुर्ज़म बनाल्हे; ऐलहेरे
         लेई की तैनेंइं युहन्ना नेबेरे ज़ोंने सैहीं तोबा त कियोरी थी; ते हेरा इड़ी तैहे, ज़ै युहन्ना
         कैरां भी बडोए।
         42  दखनेरी रहनी मालिका आदालतरे दिहाड़े इस ज़मांनेरे लोकन सैहीं साथी खड़ी भोइतां मुर्ज़म
         बनाल्ही; किजो की तै बड़े दुरेरां सुलैमानेरू ज्ञान शुनेरे लेइ ऐवरी थी; पण ते हेरा इहीड़ी
         तैहे, ज़ै सुलेमाने कैरां भी बडोए।आधूरे सुधारे सैहीं विपत्ति( लूका 11 : 24 - 26 )43  ज़ैखन केन्ची मैन्हुं मैरां दुष्टात्मा निसी गहचे, त तै अपने आरामेरे लेइ बेरान ठारां
         हंठचे; पण ज़ैखन तैस ठार न मैल्हे।
         44  त तै ज़ोचे की आंव वापस अपने तैस्से घरे मां गहचां; ज़ैस मैरां निसोरी थी; ते ज़ैखन तै
         वापस एइचे, ते तैस तैन घरे खाली ते साफ सुथरु मैल्ते।
         45  फिरी तै गहचे, ते एपू सैहीं साथी होरी सत दुष्टात्मा आंह्न्चे, ते तैन सब तैस्मां रेहीचन;
         ते तैस मैन्हेंरो हाल पैहिले हाले कैरां भी जादे बुरो भोते; तैन्च़रे इस ज़मानेरे बुरे
         लोकां केरो हाल भी एरो भोंनोएं।यीशु एरी अम्मा ते ड्लाह( मरकुस 3 : 31 - 35 ; लूका 8: 19 - 21 )46  हेजु मस्सां यीशु मैन्ह्न सैहीं गल्लां केरने लोरो थु; त बेइर तैसेरी अम्मा ते ढ्ला
         आए; तैना तैस सैहीं गल केरनी चहते थिये।
         47  केंचे गैहीतां यीशु सैहीं ज़ोंव; बेइर तेरी अम्मा ते ढ्ला खेढ़ौरेन; तैना तीं सैहीं गल
         केरनी चहतन।
         48  यीशुए पत्तो देने बाले जो ज़ोंव; कौने मेरी अम्मा, ते कौने मेरे ढ्लाऐ?
         49  तैखन यीशुए अपने चेलां केरे पासे इशारो केरतां ज़ोंव; हेरा मेरी अम्मा, ते मेरे ढ्ला
         ईन्न।
         50  किजोकी ज़ै कोई मेरे असमानी बोव्वेरी मेर्ज़ी पुड़ च़लते तैहे मेरो ढ्ला ते मेरी बैहिंन्न,
         ते मेरी अम्माएं।

बीज़ बेंने बालेरू दृष्टान्त( मरकुस 4 : 1 - 9 ; लूका 8 : 4 -8 )131  तैस दिहाड़े यीशु घरेरां बेरोहुं निस्सो, ते डल्हेरे बन्ने गैहितां बीशो।
         2  तैसेरे च़ौवरे पासन लोकां केरी एत्री भीड़ थी, की फिरी यीशु एकी किशती मां गैहीतां बीशो,
         ते सारे लोक बन्ने पुड़ खड़े राहे।
         3  तैखन तै तैन सैहीं कैहेंनी केरे तरीके सैहीं गल्लां केरने लगो की हेरा: की अक मैन्हुं
         बीज़ बेने बालो बीज़ बेने घरेरां निसो।
         4  बीज़ बेंते बार किछ बीज़ बत्तरे बन्ने बीछ़ड़ु; ते तैन च़ुड़ौलेइं एइतां च़ुनु।
         5  ते किछ बीज़ घोड़ांगले मां बीछ़ड़ु ते तैड़ी मित्ती न थी तां तैन लुशी लग्गु।
         6  पण ज़ैखन धूप्प निस्सी त तैन फुकोई जेवं; ते ज़ील डुगधु न भोनेरी वजाही सैहीं शुक्की जेवं।
         7  ते किछ बिज़ झ़ल्लन मां बीछ़ड़ु; ते तैन झ़लेइं बहंम्हैंइ फैलतां तैन दबेई छ़डु।
         8  पण ज़ैन रोड़ी ज़मीनी मां बीछ़ड़ु, त तैस फल भी लग्गो केन्ची शौव गुन्हा केन्ची शठ गुन्हा,
         ते केन्ची ट्लही गुन्हा।
         9  ज़ैसेरे कन शुन्ने बाले भोन त तै शुने।दृष्टान्तां केरो मकसद( मरकुस 4 : 10 - 12 ; लूका 8 : 9- 10 )10  तैखन चेलेंइ यीशु का एइतां पुछ़ू: तु लोकन सैहीं कैहेंनी केरे तरीके सैहीं गल्लां किजो
         केरतां?
         11  यीशुए जुवाब दितो: तुसंन त अस्मानेरी बादशैहीयरो भेत समझ़नेरे लेइ अकल दितोरीए: पण तैन
         नैइं।
         12  किजोकी ज़ैसका आहे तैस होरु भी मैलहेलु; ते तैस का सुधी भोनूएं: ते ज़ैसका सैंइयां नैइं
         तैस कैरां तैन भी घिंनी गाहेले ज़ैन भौलु भी त।
         13  आंव तैन सैहीं ऐलहेरेलेई कैहेंन्न मां गल्लां केरतां की: तैन तकने त तकत्तन पण पशैंनी
         न बटन; ते शुन्ने त शुनतन पण समझ़न न्ना।
         14  ईसाया नेबें" भी ज़ैन ज़ोवरू थुं, एस्से बारे मां तैनी भी ज़ोवरू थुं; की तुस शुन्ते त
         रहले पण समझ़ैले न्ना: तकते त रहले पण पशांनैल्हे न्ना।
         15  किजोकी ऐस कौमरे दिले पुड़ चरभी भेरोरीए: ते ऐना उकड़ु शुंनतन; ते ऐनेइं एपनी ऐछ़ी तुंमतां
         रेखोरीन: कधै एरू न भोए की तैना एछ़ेइं सैहीं लहंन ते कन्नैइं सैहीं शुंन्न ते दिले सैहीं
         समझ़न ते मेरे पासे फिरन ते आंव तैन शिफा देइं।
         16  पण तुशी ऐछ़ी मुबारकन किजोकी तुस लह्तथ ते तुशे कन्न मुबारकन किजोकी तुस शुंनतथ।
         17  किजोकी आंव तुसंन सैहीं सच़्च़ ज़ोतां की बड़े नबी, ते परमेशरेरे लोक चहते थिये: की ज़ैन
         तुस हेरने लोरेथ तैना ऐन हेरनू चहते थिये, पण न हेरी बटु, ते न शुनी बटु ज़ैन तुस शुन्ने
         लोरेथ।बीज़ बेने बाले दृष्टान्तेरो मतलब( मरकुस 4 : 13 - 20 ; लूका 8 : 11 - 15 )18  हुनी तुस बीज़ बेने बालेरी कैहेंनरो मतलब शुंना।
         19  ज़ैखन कोई बादशैहीयरो बिसतर शुनाते, पण समझ़े न्ना: किजोकी शैतान एइते, ते ज़ैन बीज़ तैसेरे
         दिले मां बेवरू थुं तैन कैढतां घिंनी गहते एह तैस बीज़ेरो ज़ैरोए ज़ैन बत्तरे बंने झ़ढ़ेरु
         थुं।
         20  ज़ैन बीज़ घोड़ांगले मां डुल्लू; तैस मैन्हेंरू ज़ैरुए, ज़ैना प्रभु परमेशरेरो बचन शुनते
         ख़ुशी सैहीं कुबुल केरतन।
         21  पण सैही तरीके सैहीं पक्को न भोए: पण बचनेरे ज़ोंने सैहीं ज़ैखन सताव या दुःख मसीबत एइचे,
         त तै बिछ़ड़ी गहते।
         22  झ़ल्लन मां बीज़ झ़ड़नेरो मतलबे की ज़ैना बचन त शुंनतन: पण दूनियारो फिक्र ते दौव्लतरो
         फरेब तैस दबेई छ़डते, ते तै बेफल ररेही गहते।
         23  पण रोड़ी ज़ैरी ज़मीनी मां बेवरे बीज़ेरो ज़ैरो तैहे; ज़ै वचन शुनते ते समझ़ते ते तैस फल
         भी लगते केन्ची शौव गुन्हा केन्ची शठ गुन्हा, ते केंची ट्लीही गुन्हा।जंगली बीज़ेरू दृष्टात24  यीशुए तैन अक होरी कहांनी शुंनाइ, की अस्मानेरी बादशाही तैस मैन्हेंरी ज़ैरीए ज़ैनी अपने
         ऊडारे मां रोड़ु बीज़ बेवं।
         25  पण ज़ैखन तै झ़ूलोरो थु, त तैसेरे दुश्मने एइतां तैसेरे ऊडारे मां जंगली बीज़ बेवं।
         26  ज़ैखन पट्लां शिल्लां लगां लगने त तैन जंगली बीज़ भी साथी लग्गु।
         27  मालकेरे नोकरेइं एइतां तैस सैहीं ज़ोंव: कुन तीं अपने ऊडारे मां रोड़ु बीज़ न थुं बेवरु।
         28  तैनी जुवाब दितो: ऐन केन्ची दुश्मनेरू कम्में: नोकरेइं पुछ़ू कुन तु चहतां की असां गैहीतां
         तैन पुट्टी छ़डम।
         29  पण तैनीं ज़ोंव न्ना: एरू न भोए की तैससैहीं साथी तुस गैहूं भी पुटथ।
         30  फसल लून्ने तग्र दुइये साथी बेडोंने देथ ते लूनते बार आंव एपु लून्ने बालन सैहीं ज़ौइल्हो;
         की पैहिले जंगली बीज़ लूंन्तां अग्गी मां फुक्नेरे लेइ अकौठ्ठु केरा: ते फिरी तुस गैहूं
         मेरे खाते मां जम्हां केरतां रखा।रेइयारे बीज़ेरू दृष्टान्त( मरकुस 4 : 30 -32 ; लूका 13 : 18, 19 )31  यीशुए तैन अक होरी कहांनी शुंनाइ की अस्मानेरी बादशाही रेइयारे बीज़ेरी ज़ैरीहे: ज़ैन
         एकें मैन्हें आन्हूं ते अपने ऊडारे मां बेवं।
         32  ऐन बीज़ सैभी बीज़न कैरां निकु भोते, पण ज़ैखन बेडोते त ज़ैरो बूट बनते एड़ी तग्र की च़ूड़ोल्लु
         भी तैसपुड़ बिशतन।खमीरेरू दृष्टान्त( लूका 13 : 20 , 21 )33  यीशुए तैन अक होरी कहांनी शुंनाइ की अस्मानेरी बादशाही: अम्लटेरी ज़ैरीहे ज़ैन एक्की
         कौन्शां आन्हुं; ते हछे अट्टे मां मलावं ते सारु अट्टु अम्लट्टु बेनी जेवं।दृष्टान्तां केरो इस्तमाल( मरकुस 4 : 33 - 34 )34  ऐन सैरी गल्लां यीशुए कैहेंनी केरे तरीके सैहीं शुंनेइ: ते यीशु कैहेंनी केरे बगैर किछ
         न थु शुंनातो।
         35  ताके नेबी केरी ज़ोवरी तै गल्ल पुरी भोए की: आंव कैहेंनी केरे लेइ अपनी ज़बान खोल्हेलो:
         ते तैना गल्लां ज़ौइल्हो ज़ैना दुनिया बन्ने कैरां पैहीली छ़ैप्पोरी थी।जंगली बीज़ेरो मतलब36  तैखन यीशु लोकन कैरां अलग भोइतां घरे अंत्र च़लो जेव; ते तैसेरे चेले तैस का एइतां ज़ोंने
         लगे: की तु असन जंगली बीज़ेरी कैहेंनरो मतलब समझ़ा।
         37  यीशुए जुवाब दितो: ज़ै रोड़ु बीज़ बेते: तैन मैन्हेरु मठ्ठुए।
         38  ऊडार ईही दुनियाए, ते रोड़ु बीज़ परमेशरेरी बादशाही हासल केरने बाले लोक: ते ज़ैन जंगली
         बीज़े तैन शैतांनेरे लोकां केरे बारे मां हैं।
         39  ते तै दुशमन ज़ैनी तैन बेवरू थुं तै शैतांने: ते लून्नेरो मतलब इस दुनियारो अंत भोनोएं
         ते लून्ने बाले परमेशरेरे सुवर्गदूतन ।
         40  ज़ैच़ंरे जंगली बीज़ैरी पैदावार अग्गी मां छ़ैडतां फुकत्तन तैंच़रे इस दुनियारो अंत भोनोए।
         41  मैन्हेरु मठ्ठु अपने सुवर्गदूतन भेज़ैल्हो ते तैन तैनकेरी बादशैही मां पापेरे वजाही
         सैहीं बन्ने बैली सैरी चीज़ां ते पापी लोक आकौठ्ठे केरेल्हे।
         42  ते तैन अग्गरी भैठी मां छ़डैल्हे, ज़ैड़ी तैना लोक लेरां देंते ते दंत च़ापते राहेले।
         43  तैइस धर्मी लोक अपने बाजेरी बादशैही मां दिहाड़ेरे ज़ैरे चमकैल्हे: ज़ैस कन्न भोन त तै
         शुने।छ़पोरे खज़ानेरू दृष्टान्त44  अस्मानेरी बादशाही तैस दौव्लतरी ज़ैरीहे: ज़ै एक्की ऊडारे मां दब्बोरी थी, ज़ै एक्की मैन्हें
         तौप्पी; ते तैस मैल्ली भी; ते फिरी छ़पैइतां छ़डी: ते फिरी ख़ुशी सैहीं अपने घरे जेव;
         ते अपनु सब किछ बेच़तां तैन ऊडार घिंनु।अनमोल मोरेरू दृष्टान्त45  अस्मानेरी बादशाही तैस सोवदागरेरी ज़ैरीहे, ज़ै कीमती मोती तौप्तो थु।
         46  ज़ैखन तैस अक कीमती मोती मैल्हो, त तैनी आपनु सभ किछ बेच़तां तै मोती घिंनो।ज़ालेरू दृष्टान्त47  अस्मानेरी बादशाही तैस ज़ालेरी ज़ैरीहे, ज़ैन डल्हे मां छ़डु ते तैस मां हर किस्मैरी
         मैछ़ली लैग्गी।
         48  ते ज़ैखन ज़ाल भेरोइ जेवं त लोकेइं खीचतां कनारे कढ़ू; ते बिशतां रोड़ी रोड़ी मैछ़ली टोकरन
         मां रेखी ते बुरी बुरी मैछ़ली शैरी छ़ैडी ।
         49  दुनियारे अंते मां भी एरहू भोनो हैं: की सुवर्गदूते एजनेण, ते तैनेइं पापी लोक धेर्मी
         लोकन कैरां अलाग केरनेण।
         50  ते तैना अग्गरी भैठ्ठी मां छ़डनेण ज़ैड़ी तैन लोक लेरां देंते, ते दंत च़ापते राहेल्ले।
         51 पुरानी ने नोंवे तालीमरो महत्त्वयीशुए ज़ोंव: कुन तुसैइं ऐन सैरी गल्लां सैम्झ़ी? तैनेइं ज़ोंव हां असैइं सैम्झ़ी।
         52  तैखन यीशुए तैन सैहीं ज़ोंव: व्य्वसथा हर गुरु ज़ैस अस्मानेरी बादशैहीयरो भेद मैल्होरोए
         एक्की एरे मुकान मालकेरो ज़ैरोहे, ज़ै अपने खज़ाने मैरां नोवीं ते पुरेनी दुइये किस्मां
         केरी चीज़ां कढते।नसरते मां यीशु एरी निन्दा( मरकुस 6 : 1 -6 ; लूका 4 : 16 - 30 )53  ज़ैखन यीशुए ऐना सभ कैहेंनी शुंनेई त तै तैठ्ठां आग्रोहुं च़लो जेव।
         54  ते अपने शहारे मां एइतां तैठेरे प्राथन भवने मां गैहीतां शिक्षा देने लगो: ते लोक तैसेरी
         शिक्षा शुन्तां हेरान भोइतां ज़ोंने लगे: ऐह अकल बुधी ते ऐना चमत्कार एस कौठ्ठां हासल
         भुए।
         55  कुन ऐन तैस ठठारेरू मठ्ठु नैइं? ते कुन ऐसेरी आमरू नोवं मरियम नैइं, ते कुन याकुब युसफ
         शुमौन ते युहूदा ऐसेरे ढ्ला नैइं।
         56  ते एसेरी सभ बैहींना इशै इड़ी न रहंन? फिरी ऐस्मां ईही करतुत कौठ्ठां आई।57  ते ऐनेइं सैभेइं ऐसेरी वजाही सैहीं ठोकर खई: पण यीशुए तैन सैहीं ज़ोंव: नब़ी सिर्फ अपने
         मुल्खे मां ते अपने रिशतेदारन मां बैज़त भोते: होरो कोंच न्ना।
         58  ऐलहेरेलेई यीशुए तैड़ी तैन केरी बेकैद्ररी वजाही सैहीं जादे चमत्कार न हेराऐ।

यूहन्ना बपतिस्मो देने बालेरो कत्ल( मरकुस 6 : 14 - 29; लूका 9 : 7 -9 )141  तैईस हिरोदेस ज़ै मुलखेरे च़ोवरोवं हिस्से पुड़ हुकूंमत केरतो थु: तैनी यीशुएरी तारीफ
         शुनी।
         2  हिरोदेसे अपने नोकरन सैहीं ज़ोंव: ऐह युहन्नाएं ज़ै बपतीसमो देने बालो थु, ऐह मुड़दन मैरां
         ज़ींतो भोवरोए, ऐलहेरेलेइ तै चमत्कार हेराते।3  असलिती मां हिरोदेसे युहन्ना ट्लेइतां जैल्ही मां छ़डरो थु: एसेरी वजाही सैहीं तैसेरो
         ढ्ला फिल्पुसेरी कौन्श हिरोदियास थी।
         4  किजोकी युहन्ने हिरोदेसे सैहीं ज़ोवरू थुं; की फिलपुसेरी कौन्श रखनी तेरे लेइ ठीक नैइं।
         5  ते हिरोदेस युहन्ने कतल केरनो चहतो थु; पण लोकन कैरां डरतो थु, किजोकी लोक युहन्ने नब़ी
         मनते थिये।6  हिरोदेसेरी ज़रम दिहैड़ी मां हिरोदियासरी कुईयां मैम्हांना केरे सामने नैच़तां हिरोदेस
         खुश कियोरो थु।
         7  ते हेरोदेसे तैस सैहीं वैहीदो कियोरो थु: की तु ज़ैन मग्गैल्ही आंव तैन्ने दैल्हो।
         8  कुईयां एपनी अम्मारे ज़ोंने पुड़ ज़ोंव: की मींजेई युहन्ना पबतिस्मो देंने बालेरी करोड़ी
         थाले मां मग्ग।
         9  ऐन शुन्तां हिरोदेसे बड़ो आफसोस भोव: पण अपने मैम्हांन केरे सामने कस्म खानेरी वजाही
         सैहीं हुक्म दितो की कुईये युहन्नेरी करोड़ी केटतां देथ।
         10  त्ताली तैनी मैन्हुं भेज़तां युहन्नेरी करोड़ी कट्टाई।
         11  युहन्नेरी करोड़ी थाले मां रेखतां कुईये का दिती: ते तै तैसां एपनी अम्मां का घिनतां
         जेई।
         12  तैखन युहन्नेरे चेले आए: ते तैनेइं तैसेरी लाश छ़ुइतां निही ते देबतां छ़डी ते गैहितां
         यीशुए पत्तो दितो।पंच़ हज़ार मड़दन रोटी खुवैनी( मरकुस 6:30- 44 ; लूका 9 : 10 - 17; यूहन्ना 6 : 1 -14 )13  ज़ैखन यीशुए ऐन शुंनू त तै किशतरे ज़िरये एक्की बेरांन ठैरी जो जेव: ते लोकन पत्तो लग्गो
         त शहरे शहरेरे लोक तैना पैदल तैस पती च़ले जे।
         14  ज़ैखन यीशु किशती मैरां औस्हो त तैनी बड़े लोक पुतोरां एंइते लाहे: ते तैस तैन पुड़ बड़ी
         तरस आई; ते तैनी तैन्केरे बिमार लोक बज़्झ़ाए।15  ज़ैखन ड्लोवझ़ भोई त यीशुएरे चेले एइतां ज़ोंने लगे: की इही ठार बेरांने ते ठढ भी भेवरिए:
         ते ऐन लोकन भेज़ी छ़ड ते कोस्कौई ड्लोंवें मां गैहीतां किछ खाने जो किछ घिन्न।
         16  यीशुए ज़ोंव: ऐन भेज़ने ज़ुरुरी नैइं, तुस्सै ऐनकेरे लेइ किछ खाने जो आंन्हां।
         17  चेलेंइ जुवाब दितो: इड़ी असंन का सिर्फ पांच़ रौट्टी ते दुी मैछ़लीन।
         18  यीशुए ज़ोंव: तैन इरहां मिंका आंन्हां।
         19  ज़ैखन तैनी लोकन घासे पुड़ उंढे बिशनेरो हुक्म दितो त पांच़ रौट्टी ते दुई मैछ़ली हथे
         मां रेखतां अंम्ब्रेरे पासे तेकतां बर्कत दिती? फिरी तैनी रौट्टी ट्लोड़तां अपने चेलन
         का दिती ते चेलेंइ तैन लोकन दिती।
         20  सैभेइं रेज़तां रौट्टी खैई: ते चेलेंइ ट्लुटोरे टूकां केरी बहरे टोकरी सैल्ली।
         21  रौट्टी खाने बाले लोकां केरी तैधात कौन्शां ते मठ्ठां केरे अलावा कोई पांच़ हज़ार थी।यीशु एरू पैनी पुड़ च़लल्नू( मरकुस 6 : 45 - 52 ; यूहन्ना 6 : 15 - 21 )22  तै तैसेरां बाद यीशुए अपने चेलन हुक्म दितो की: तुस किशती मां बिशतां झिली पार जो गाथ
         ते आंव ऐन लोकन वापस भेज़तां एइतां।
         23  ज़ैखन यीशुए तैन लोक वापस भेज़े त एपु अकैल्हो प्रार्थन केरने एक्की पहाड़े पुड़ जेव: रात
         भोवरी थी ते यीशु अकैल्हो थु।
         24  एतरे मां किशती बन्ने कैरां दुर पुज़ोरी थी ते हछी हवा च़लने सैहीं किशती झुटे खाती थी।
         25  रातरे च़ौवरोंवं पहरे यीशु झिली पुड़ मैइं च़लतो चेलन का नेड़े पुज़ो।
         26  ज़ैखन चेलेंइ यीशु झिली पुड़ मैइं च़लतो लाहु त तैना डेरी जे: तैनेइं बुझ़ू ऐह भुत एवरोए,
         ते डेरतां चिन्डां लगे मारने।
         27  पण यीशुए तैन जो लुशी ज़ोंव: डरा न्ना हिमंत रखा।
         28  पतरसे तैस जुवाब दितो: औ प्रभु अगर तुएस: त मिम्हीं हुक्म दे ते आंव भी पैनी पुड़ मैइं
         च़लतो तींका एज्जीं।
         29  यीशुए ज़ोंव: एई, ते पतरस किशती मैरां औसतां यीशु का गहंनेरे लेइ पैनी पुड़ मैइं च़लने
         लग्गो।
         30  पण ज़ैखन हावा ज़ोरे सैहीं च़लने लगी त पतरस डेरी जेव: ते डूबने लगो, तैखन तैनी चिन्डां
         मारते ज़ोंव: औ प्रभु मीं बच़ा।
         31  यीशुए लुशी अपने हथे सैहीं झफ देइतां पतरस ट्लातो ते ज़ोंव: घट भरोसे बाला तीं शक कीजो
         की।
         32  ज़ैखन दुईये किशती मां बीशे त हावा रुकी जेई।
         33  तैखन ज़ैना किशती मां बीशोरे थिये त तैनेइं यीशु का मथौ टेको ते ज़ोंने लग्गे: तु सच़े
         परमेशरेरु मठ्ठुस।गन्नेसरते मां बीमार बझ़ाने( मरकुस 6: 53- 56)34  ज़ैखन तैना झील लैंघतां पार गनेसरत अलाके मां उतरे।
         35  त तैठेरे लोकेइं यीशु पशांनो ते आस पासेरे अलाक्न मां खबर दिती: ते लोकेइं सारे बिमार
         यीशु का आन्हें ।
         36  ते तैन मिनत केरने लगे की असंन सिर्फ अपने लिग्ड़े सैहीं हुरने दे ते ज़ैत्रेइं तैसेरे
         लिग्ड़न सैहीं हथ लाव तैत्रे ठीक भुए।।

रीती रूवाज़ मन्ने बारे मां सुवाल( मरकुस 7 : 1 -13 )151  तैईस किछ फ्रिसी ते किछ धर्म गुरु युरोशलमे मैरां यीशु का आए ते ज़ोंने लगे।
         2  तेतेरे चेले सियांन केरी रस्मरे खलाफ किजो च़लतन तैना रौट्टी खाने कैरां पैहिले हथ न
         धोन?
         3  यीशुए जुवाब दितो: तुस किजो एपनी रस्मीं सैहीं परमेशरेरी खलाफत केरतथ?
         4  किजोकी परमेशरे ज़ोवरुए, की अपने हाज बोवेरी इज़त केरा: ते ज़ै कोई अपने हाज बोवे जो बुरु
         ज़ौल्हो तै ज़ुरुर मारो गाल्हो।
         5  पण तुस ज़ोतथ की अगर कोई हाज बोव्वे सैहीं ज़ोए की मेरी ज़ैस चीज़ी सैहीं तुसंन फैइदो भोतो
         थु, तै परमेशरे जो दिती।
         6  त एस गल्ली पुड़ अपने हाज बोव्वेरी इज़्त केरनी फ़र्ज़ नैइं, एंच़रे त तुसैइं अपने रुवाज़े
         सैहीं प्रभु परमेशरेरो वचन रद्दी कियुं।
         7  ओ दुनियारे लोकाव ईसाया नेबे खुब रोड़े च़ारे नबुत कियोरी थी की।8  ऐन लोक ज़बांना सैहीं त मेरी इज़्त केरतन: पण ऐन केरो दिल मीं कैरां बड़ो दुरे।9  ऐना लोक बेफैइदी मेरी स्तुति केरतन: किजोकी ऐना मैन्हुं केरे हुक्मेरी शिक्षा देतन ।नपाक केरने बैली गल्लां( मरकुस 7 : 14 - 23 )10  यीशुए मैन्हुं एपु का कुजेईतां ज़ोंव: शुंना ते समझ़ा ।
         11  ज़ै चीज़ मैन्हेरे ऐशी मां गहचे तैस्सैहीं तै गन्दो न भोए: पण ज़ैन तैसेरे ऐशी मैरां बेरोहुं
         निस्ते: तैन्ने तैस गन्दे केरते।
         12  तैखन चेलेंइ यीशु का एइतां ज़ोंव: कुन तु ज़ांनतां की फ्रिसैइं एह गल शुनतां ठोकर खाई?
         13  यीशुए जुवाब दितो: ज़ै बुट मेरे असमानी बोंवें नैइं लेवरो: तै ज़िलना पुटतां छ़डनोएं।
         14  तैन केरी पर्वहा न केरा: तैन काने रखवालेन: अगर अक कानो होरी काने छ़ुईतां च़लाऐ त दुइये
         ढढै उंढे न बिछ़ड़ैल्हे।15  पतरसे ज़ोंव: एह कहांनी असंन समझ़ा ।
         16  यीशुए ज़ोंव: कुन तुस हेजु भी बे समझ़ाथ।
         17  कुन तुस न ज़ांनथ की ज़ैन किछ ऐशी मां गहते तैन पैटे मां गहते: ते फिरी पैटे मैरां मल्बे
         सैहीं बेइर निस्ते।
         18  पण ज़ैना गल्लां ऐशी मैरां निसचंन: तैना दिले मैरां निसचंन ते तैना गल्लां मैन्हुं गन्दे
         केरचन?
         19  किजोकी बुरे खियाल: कतल ज़न्हा बदचलनी झुठी शहादत, गेब्त दिले मैरां निसचे ।
         20  ऐन एरही गल्लन ज़ैना मैन्हुं गन्दे केरचन: पण हथ धोंने बगैर रौट्टी खाने सैहीं मैन्हुं
         गन्दो न भोए।कनानी कौमरे कौन्शरो विशवास( मरकुस 7 : 24 - 30 )21  यीशु तैठ्ठां च़लो जेव, ते सुर ते सैइदेरे अलाके मां च़लो जेव।
         22  तैस अलाकेरी आक कनानी कौन्श यीशु का आई: ते फुकैरतां ज़ोंने लगी एह प्रभु दाऊदेरा मठ्ठा:
         मीं पुड़ रेहेंम केर मेरी कुइये मां दुष्टात्माएं, तै तैस बड़ी स्ताचे।
         23  पण यीशुए जुवाब न दितो: एलहेरे लेइ यीशुएरे चेले नेड़े एइतां तैसका मिनत केरने लगे: की
         एस भेज़ी, दे किजोकी, एह चिंडां मारचे ते ईशो पीछो न छ़डे।
         24  यीशुए जुवाब दितो: आंव सिर्फ ईस्राएलेरी हेरोरी भैडन का भेज़ोरोइं।
         25  पण तै कौन्श आई, ते यीशु का मथौ टेकतां ज़ोंने लगी: प्रभु मेरी मदत केर।
         26  यीशुए जुवाब दितो: बचां केरी रौट्टी नैइतां कुतरन देंनी ठीक नैइं।
         27  तैस कौन्शां ज़ोंव: औ पर्भु" ऐन त ठीके, पण ज़ैन टुकड़े मालकेरी मेज़ी पुड़ैरां बिछ़ड़तन
         तैना कुतरां भी खातन।
         28  कौन्शरे ऐन ज़ोंने पुड़ यीशुए जुवाब दितो: एह कौन्शे तेरो विशवास बड़ोए: तेरी मिनत कुबूल
         भुई ते तैसारी कुई तैखने ठीक भोई जेई।अलग अलग किस्मेरे रोगी बझ़ाने29  यीशु तैठां निस्तां गलीलेरी झिलारे बन्ने पुज़ो: त्ताल्ही तै एक्की पहाड़े पुड़ गैहीतां
         बिशी जेव।
         30  बड़े लोकेइं कांने टोंटे लट्टे टोंवने ते होरे कही एरहे ज़ैरहे साथी एन्हतां यीशुएरे
         पांउन का छ़ड्डे ते यीशुए तैना सभ बज़्झ़ाए।
         31  ज़ैखन लोकेइं हेरू की लट्टे गल्लां केरतन कमज़ोर तकड़े भोतन टोंटे च़लतन ते कांने लहतन
         त तैना बड़े हेरान भोई जे ते ईस्राएलेरे परमेशरेरी तरीफ़ केरने लगे।च़ेवर हज़ार लोकन रोट्टी खुवैनी( मरकुस 8 : 1 - 10 )32  यीशुए अपने चेले एपु का कुजेइतां तैन सैहीं ज़ोंव: मीं ऐन लोकन पुड़ बड़ी तरस एइचे: ऐना
         मैन्हुं ट्लेई दिहेड़ी केरे देंते बराबर मीं सैहीं साथी च़लोरेन ऐनका खाने जो किछ भी नैइं:
         ते आंव ऐन नियन्ने भेज़ने न चैहीं: कोस्कौही एरहु न भोए की ऐना बत्ती मां रेहीगहंन।
         33  यीशुएरे चेलेंइ जुवाब दितो: असां इस बियाबांने मां ऐत्रे लोकां केरे लेइ रौट्टी कौठ्ठां
         अहंन्म: ज़ैना सैभी केरे लेइ पुरी भोन?
         34  यीशुए पुछ़ू: तुसंन का कैत्री रौट्टीन? तैनेइं जुवाब दितो: सत रौट्टीन ते किछ निकी निकी
         मैछ़ली भी आंन्ह। ।
         35  यीशुए तैन लोकन तल्ले मां बिशनेरे लेई ज़ोंव।
         36  तैखन यीशुए तैना सत ऱौट्टी ते मैछ़ली ट्लेई, ते परमेशरेरु शुकर केरतां ट्लोड़ी: ते अपने
         चेलन का दिती ते चेलेंइ तैना मैन्ह्न दिती।
         37  सैभेइं रेज़तां रौट्टी खैई: ते बादे मां चेलेंइ ट्लुटोरे टूकां केरी सत टोकरी सैल्ली।
         38  रौट्टी खाने बालां केरी तैधात कौन्शां ते बचां केरे आलावा च़ोवर हज़ार थी।
         39  यीशुए सब लोक भेज़े ते एपु किशती मां च़ैढ़तां मगदंन आलाके जो च़लो जेव।

आसमानी निशानेरी माँग( मरकुस 8 : 11 - 13 ; लूका 12 : 54 -56 )161  किछ फ्रिसी ते किछ सुदुकी यीशु का आए: ते तैस अज़मांनेरे लेइ तैस कैरां कोई अंम्ब्रेरो
         निशान हेरांनेरे लेइ ज़ोंव।
         2  यीशुए जुवाब दितो: ज़ैखन ड्लोवझ़ भोचे त तुस ज़ोतथ की मौसम रोड़ोए किजोकी अंम्ब्र लाले|
         3  ते झैझ़ां ज़ोतथ की अज़ झ़ड़ी लगनियें ते बिदलार लगोरिए तुस अंम्ब्र ट्लड़ेरु हेरतां मौसमेरो
         अंदाज़ो लातथ, पण ज़मांनेरो निशान न पशैंनी सख्थ|
         4  इस ज़मांनेरे बुरे ते ज़ालम लोक निशान मगतन: ते तैन युहन्ना नेबेरां आलावा होरो कोई निशान
         न दितो गाहेलो: ते युहन्ना नब़ी तैन शैरतां च़लो जेव।फ्रिसी के सदूकी केरे तालीमरू खमीर( मरकुस 8 : 14 - 12 )5  यीशुएरे चेले झिली पार पुज़ी जे: पण रौट्टी साथी नैनी बिसरोरी थी|
         6  यीशुए तैन सैहीं ज़ोंव: खबरदार फ्रिसी केरे त सुदुकी केरे अंम्लटे कैरां हुशार रैहियथ|
         7  ते तैन एपु मम्हेंइ बेंस केरने लगे, की असैइं रौट्टी नैइं आंन्होरी।
         8  यीशुए एस गल्लरो पत्तो थु, एल्हेरेलेई तैनी ज़ोंव: बै अकलाव एपुमम्हेंइ कीजो बेंस केरतथ
         की असंन का रौट्टी नैइं|
         9  कुन तुसैइं हेजु नैइं बुझ़ेरू? तुसंन पांच़ हज़ार मैन्हुं केरे लेइ तैना पांच़ रौट्टी
         ते दुई मैछ़ली याद नैइं: ते होरी टुकां केरी कैत्री टोकरी सैल्होरी थी?
         10  ते तैन च़ौवर हज़ार मैन्हुं केरे लेइ सत रौट्टी ते टुकां केरी कैत्री टोकरी सैल्होरी
         थी?
         11  तुस की न समझ़थ की मीं तुसंन फ्रिसी केरे त सुदुकी केरे अंम्लटे कैरां हुशार रहंनेरे
         लेइ ज़ोवरू थुं: रौट्टी केरे लेइ न थुं ज़ोवरु?
         12  तैखन तैनकेरी समझ़ी मां आंव की यीशुए फ्रिसी केरे त सुदुकी केरे रौट्टी केरे लेइ नैइं
         बल्के असंन ऐनकेरी शिक्षाई कैरां हुशार रहंनेरे लेइ ज़ोवरू थुं।पतरस यीशु ए मसीह कबूल केरते( मरकुस 8 : 27 - 30 ; लूका 9 : 18 -21 )13  ज़ैखन यीशु कैसरेरे फ़िल्पी अलाके मां आव त तैनी अपने चेलन पुछ़ू: मैन्हेरु मठ्ठु कौने
         लोक एस बारे मां कुन ज़ोतन?
         14  चेलेंइ ज़ोंव: किछ ज़ोतन युहन्ना बपतीसमों देंने बालोए, ते किछ ज़ोतन इलिया, ते किछ ज़ोतन
         यरमियां नबी ते किछ ज़ोतन नेबन मैरां कोई अक ज़ैरोऐ।
         15  यीशुए तैन पुछ़ू: पण तुस मीं जो कुन ज़ोतथ?
         16  शुमौन पतरसे जुवाब दितो: तु ज़िंतो प्रभु परमेशरेरु" मठ्ठु मसही" आस।
         17  यीशुए जुवाब दितो: एह युहंन्नेरे मठ्ठा शुमौन तु मुबारकस किजोकी एह गल केंचे नैइं बल्के
         मेरे असमानी बोंवें तीं पुड़ ज़ैहीर कियोरीए।
         18  ते आंव तीं सैहीं ज़ोतांइ: की तु पतरस आस ते आंव इस पक्की शफड़ी पुड़ अपनी कलीसिया बनैइल्हो
         ते मौऊत भी तैस पुड़ असर न कैरेल्ही।
         19  आंव अपने असमानी बौवेरी चैबी तींका दैइल्हो: ते ज़ैन किछ तु ज़मीनी पुड़ बंधैल्हो तैन अंम्ब्रे
         मां बेंधौलु ते ज़ैन किछ तु ज़मीनी पुड़ खोल्हेलो तैन सभ किछ अंम्ब्रे मां खोल्होलु।
         20  तैखन यीशुए चेलन जो ज़ोंव: की एह गल केंची सैहीं न ज़ोइयथ की आंव मसही आंइ।अपने मौतरे बारे मां यीशु भविष्य्वणी केरते( मरकुस 8 : 31 - 33 ; लूका 9 : 22 )21  एसेरे बाद यीशुए अपने चेलन पुड़ ज़ैहीर केरनु शुरू कियुं: की तैसेरू युरोशलमें मां गहंनु
         ज़ुरूरी थुं, ताके तै सियांने ते परमेशरेरी सेवा केरने बाले मन्दिरेरे पुरैहूत ते व्य्वसथारे
         गुरु केरे हथेइं बड़ो दुःख झ़ेल्ले, ते कतल कियो गाहे ते ट्लेइंयवं दिहाड़े फिरी ज़िंतो
         भौल्हो।
         22  पतरसे तै कनारे ज़ैरहे नियो ते तैस समझ़़ांने लगो, की एह प्रभुएन कधै न भोऐ: तीं सैहीं
         एरहु कधै न भोल्हु।
         23  यीशुए मुड़तां पतरसे सैहीं ज़ोंव: एह शैतांन: मेरे तुत्तरे अगरां नश: तु मेरी बत्ती मां
         मेरे लेई रुकावट लोरोस बन्ने, तीं परमेशरेरी गल्लां केरो नैइं बल्के मैन्हुं केरी गल्लां
         केरो खियाल रहते।यीशु ए पत्ती च़लनेरो मतलब( मरकुस 8 : 34 ; 9 : 1 लूका 9 : 23 - 27 )24  तैखन यीशुए अपने चेलन सैहीं ज़ोंव: अगर कोई मेरी सेवा केरनी चहते, त तैसेरे लेइ ऐन ज़रूरीऐ
         की तै एपनी जांनरो इनकार केरे ते अपने लेइ फंसी साथी च़लाए ते मीं पत्ती च़ले।
         25  किजोकी ज़ै कोई अपनी जान हफाज़ती सैहीं रखनी चहलो: त तै तैस गुंवाल्हो: ते ज़ै अपनी जान
         गुंवाल्हो: त तै नोवीं ज़िंदगी हासल कैरेल्हो।
         26  अगर कोई सारी दुनिया हासल केरे ते एप्नी जांनरो नुकसान कमाए; त तैस कुन फ़ैइदो भौल्हो?
         या मैन्हुं एप्नी जांनरे बदले कुन दैल्हो?
         27  किजोकी ज़ैखन मैन्हेरु मठ्ठु अपने बौवेरी मैम्हाई मां अपने सुवर्गदूतन सैहीं साथी एजैल्हो:
         तैखन तै हर केंची अपने अपने कियोरे कम्मा केरो फल दैल्हो।
         28  आंव तुसंन सैहीं सच़्च़ ज़ोताइं की किछ लोक ज़ैन इड़ी खड़खड़ेन, ज़ां तग्र मैन्हेरे मठ्ठे
         एप्नी बादशैही मां ऐइंते न लाहेले, तां तग्र मौवतरो मज़ो न च़खैल्हे।

यीशु एरू रूप बेदलोनू( मरकुस 9 : 2 - 13 लूका 9 : 28 -36 )171  शैई दिहेड़न बाद यीशुए" पतरस याकुब ते याकुबेरो ढ्ला युहन्ना एपु सैहीं साथी नैइतां एक्की
         उचे पहाड़े पुड़ जे।
         2  तैड़ी तैसेरी शकल बेदलोई जेई: तैसेरू तुत्र दिहाड़ेरु ज़ैरू चमकने लगु ते तैसेरां लिगड़ां
         हींवेरां ज़ैरां छ़ीतां सुफैद भुआं।
         3  तैखन तैनेइं मुस्सौ ऐल्लया यीशु सैहीं गल्लां केरते लाहे।4  पतरसे यीशु सैहीं ज़ोंव: इशु इड़ी रहंनु रोड़ुए, अगर तु चहतस त आंव ट्लाई डेरे बनाताइं,
         अक तेरे लेइ ते अक मुसैरे लेइ ते क ऐलियारे लेइ।
         5  पतरस ऐह गल्ल मस्सां हेजु ज़ोंने लोरो थु त: आक बड़ी उज़ली चमकती बिदलार तैन पुड़ एइतां
         टिकी ते तैस बिदलारी मैरां ईही आवाज़ आई: ऐन मेरु ट्लारु मठ्ठुए: आंव एस पुड़ खुशीं तुस
         एसेरी शुंना।
         6  ज़ैखन चेलेंइ एह आवाज़ शुंनी त तैना डेरतां तुत्रेरे भारे बिछ़ड़ी जे।
         7  पण यीशुए एइतां तैन सैहीं हथ लाव ते ज़ोंव: उठा डरा न्ना।
         8  ज़ैखन तैनेइं ऐछ़ी खौल्ही; त यीशुएरे अलावा होरो कोई न लाहू।9  ज़ैखन तैना तैस पहाड़े पुड़रां उंढे ऐवरे थिये त यीशुए तैन ताकिद केरतां ज़ोंव: की ज़ैन किछ
         तुसैइं लाहेरुए मैन्हेरु मठ्ठु ज़ां तग्र मुड़दन मैरां ज़िंतो न भोए तां तग्र केन्ची सैहीं
         न ज़ोइयथ।
         10  चेलेंइ तैस पुछ़ू की धर्म गुरु किजो ज़ोतन की ऐलिया नब़ी ज़ुरूरी पैहिलो एजनोएं।
         11  यीशुए जुवाब दितो: ऐलिया नबी ज़ुरुरी एजेल्हो ते सभ किछ बहाल कैरेल्हो।
         12  पण आंव तुसंन सैहीं ज़ोतां की ऐलिया त पैहिलो एवरोए ते हुनी तैना तैस पशैंनी न बटन: बल्के
         ज़ैन चाहूं तैससैहीं तैन्ने किंयु ऐन्च़रे मैन्हेरु मठ्ठु भी तैन साथी दुःख भोगेल्हु।
         13  तैखन चेलेंइ बुझ़ू की यीशु तैन सैहीं युहन्ना बपतिसमो देने बालेरे बारे मां ज़ोंने लोरोए।अक मठ्ठू बझ़ाव ज़इस मां दुष्ट आत्मा थी( मरकुस 9 : 14 -29 लूका 9 : 37 - 43 )14  ज़ैखन यीशु हछे लोकन मां पुज़ो त अक मैन्हुं यीशु का आव ते ज़ेंधू तल्ले लेइतां ज़ोंने लगो
         ।
         15  हे प्रभु मेरे मठ्ठै पुड़ रेहेंम केर; तैस मिरगरी वजाही सैहीं दोवरे एइतन ते तैन मठ्ठु
         जादे केरतां अग्गी ते पैनी मैझो खिरकते।
         16  मीं तैन मठ्ठु तेरे चेलन का आंन्हेरु थुं: पण तैनेइं तैन मठ्ठु ठीक न केरी बटु।
         17  यीशुए ज़ोंव: औ बैअकल लोकांव; आंव कैइस तगर तुसंन सैहीं साथी भोनोइं, आंव कैइस तग्र
         तुशो दुःख झ़ैलतो रेइल्हो? तैन मठ्ठु इरहां मीं का आंन्हां ।
         18  यीशुए दुष्टात्मा झ़ीड़काई ते तै तैस मठ्ठै मैरां निसी ते तैन मठ्ठु तैखने ठीक भोई जेवं।19  तैखन चेलेंइ नराले ज़ैरहे यीशु का गैहितां पुछ़ू: असन कैरां तै दुष्टात्मा की न कैढोही।
         20  यीशुए जुवाब दितो: तुशो विश्वास घट्टे: आंव तुसंन सैहीं सच़्च़ ज़ोताइं की अगर तुसंन
         मां सीवलरे गलैहुवे ज़ैत्रो भी विशवास भौल्हो; त तुस उस पहाड़े जो ज़ौल्हे की इठ्ठां घिसतां
         ऊड़ी गा; त तैन गाहेलु: ते तुशे लेइ कोई भी कम्म असुख्तु न भौल्हु।
         21  पण इस किसमेरी दुशटात्मा बर्ते ते उपुवासे बगैर न निसै।अपने मौतरे बारे मां यीशु एरी दूबारा भविषवाणी( मरकुस 9 : 30 -32 लूका 9 : 43 -45 )22  ज़ैखन तैना गलिले मां अकौठ्ठे भुए त यीशुए तैन सैहीं ज़ोंव: मैन्हेरु मठ्ठु भी मैन्हुं
         केरे हवाले कियुं गाहेलु ।
         23  तैना तैस मैरी छ़डैल्हे: ते तै ट्लेइयांव दिहाड़े फिरी ज़िंतो भौल्हो चेले ऐन शुंनतां
         बड़े परेशान भुए।मन्दरेरी धड़त24  ज़ैखन तैना कफ्रनहुंमे मां पुज़े त हेकलरे चुंगी धड़त घिंन्ने बाले पतरसे का एइतां पुछ़ने
         लगे, की तुशो गुरु हेक्लरी चुंगी धड़त न दे?
         25  पतरसे जुवाब दितो: हां देते: ज़ैखन पतरस घरे मां पुज़ो त यीशुएं पैहिले ज़ोंव: शमौंन तेरो
         कुन हाले? दुनियारे बादशाह कोन लोकन कैरां धड़त घिंनतन अपने मठ्ठन कैरां या होरी लोकन
         कैरां?
         26  ज़ैखन तैनी ज़ोंव की होरन कैरां त यीशुए ज़ोंव: फिरी त मठ्ठां बरी भोई जेआं।
         27  पण तैन शकैइतरो मोको न मैल्हे त तू झिली पुड़ गैहितां कंटो लेइतां मैछ़ली ट्लेइयां; ते
         ज़ै मछ़ली पैहीली लगैल्ही, त तैसारू आशी खोलां, ते तीं च़ौवर सिक्के मैलनैण, ते तैन सिक्के
         नैहीतां इहीशो दुइये ज़नहां करी चुंगी (धड़त) देइयां।

स्वर्ग एरे बादशैही मां बडडो कौन ?( मरकुस 9: 33 - 38, लूका 9: 46 - 48 )181  तैखन चेले यीशु का आए ते पुछ़ने लगे: की अस्मानेरी बादशैही मां सैभन कैरां बडो कौने?
         2  यीशुए अक निकड़ु मठ्ठु एपु का कुजावं ते तैन मुझ़ाटे खड़ु कियुं।
         3  ते ज़ोंने लगो: की सच़ी गल्ल त इहे की तुस अपनो आप बेदलतां निकड़े मठ्ठैरे ज़ैरे न बनथ
         त तुस परमेशरेरी बादशैही मां कधी दाखल न भौल्हे।
         4  ऐलेहेलेइ ज़ै कोई अपनो आप एक्की मठ्ठैरे बराबर बनल्हो; त तै अस्मानेरी बादशैही मां सैभन
         कैरां बडो भौल्हो।
         5  ते ज़ै कोई एरे ज़ैरे निकड़े मठ्ठै मेरे नोवें सैहीं कुबूल केरते; त तै मीं कुबूल केरते।पाप केरनेरी आज़मेइशां( मरकुस 9 ; 42 - 48 ; लूका 17: 1, 2 )6  ते ज़ै कोई ऐन निकड़न मैरां ज़ै मीं पुड़ विशवास केरते; त कैसकेरे लेइ अक बड़ी ठोकर बन्चे
         त तैसेरे लेइ एन्ने ठीके की ढ्लाटेरो ढ्लेइटोल तैसेरे गले ऊंढो ढंढेहीतां डुघे सुमुन्द्रे
         मां डोबतां छ़डोरो लोड़ते।
         7  ठोकरां केरी वजाही सैहीं मीं अफ्सोसे, इस दुनियाइ पुड़ ठोकरां त ज़ुरूर लैग्गनिण पण तैन
         पुड़ अफ्सोसे ज़ैनकेरी वजाही सैहीं ठोकर लग्गे।
         8  अगर तेरो हथ या तेरो पाव तेरे लेइ ठोकरारो ज़िरयो बनते; त तु तैस कैटतां छ़ड; किजोकी
         तेरु टोंटु या कांनो बेनतां ज़िंदगी मां दाखल भोनू रोड़ुए; ते तेरे दुइये हथ पाव सथे भोने
         सैहीं अगर तु नर्केरी अग्गी मां गास त तैल्लां केरतां तु टोंटु या कांनो बेनतां रोड़ोस।
         9  अगर तेरी अछ़ तेरे लेइ पापेरो ज़िरयो बनते; त तु तैस कैढतां शैरी छ़ड: एक्की ऐछ़ी सैहीं
         ज़िंदगी मां दाखल भोनू रोड़ुए ते तेरी दुइये ऐछ़ी भोंने सैहीं तु न्रकेरी अग्गी मां गास
         त तैल्लां कैरतां तु कानू बेनतां रोड़ोस।हेरोरी भैडरू दृष्टात( लूका 15 : 3 -7 )10  खबरदार इन मेरे नीके नीके हुक्मन मैरां तु केन्ची एरे न बुझ़ां: किजोकी आंव तीं सैहीं
         ज़ोतां की तैनकेरे सुवर्गदूते हर बख्त मेरे असमानी बोवेरे तुत्रेरां तकते रहतन।
         11  किजोकी मैन्हेंरे मठ्ठै हेरोरे लोकन तोप्ने ते मुखती देने एवरोए।12  तुशो खियाल कुने? की केसकौई का शैव भैढ़ां भोन, ते तैस मैरां अक हेरोए; त कुन तै पुहाल
         नढ़ैनुवें भैढ़ां तैड़ी ज़ैरे पहाड़े पुड़ छैडतां तैस हेरोरी भेडी तोप्ने न गाहे?
         13  ते ज़ैखन तैस तै हेरोरी भैढ़ तोप्तां मैल्ले; त आंव तुसंन सैहीं ज़ोतां की बड़ी ख़ुशी बनाल्हो।
         14  ऐलहेरे लेइ तुशो असमानी बोव ऐन न चाहे की ऐन निकन मैरां भी कोई ज़ैया न भोए।अपरैधन सैहीं बरताव15  अगर तेरो ढ्ला तीं सैहीं बुरयाई केरते; त तु अकैल्हे मां तैस समझ़ा: अगर तैनी तेरी गल्ल
         शुंनी, त तीं तै अपनो ढ्ला मन्नो।
         16  अगर तै तेरी गल्ल न शुंने, त तु एपु सैहीं साथी अक या दुई मैन्हुं नैइयां: किजोकी हर
         गल्ली मां दुई या ट्लाई मैन्हुं शहात भोतन।
         17  अगर तै तैनकेरी भी न शुंने; त तु किलिस्यारे लोकन पतो दे: अगर तै किलिस्यारे लोकां केरी
         भी न शुंने; त तु तैस चुंगी घिंन्ने बाले ते बुत पूज़ा करने बालेरे बराबर बुझ़ां।रूकनू ते मौको देनो18  आंव तुसंन सैहीं सच़्च़ ज़ोताइं की: ज़ैन किछ तुस ज़मीनी पुड़ बंधेले त समझ़ा की असमाने
         पुड़ बंधेरुए; ते ज़ैन किछ तुस ज़मीनी पुड़ खौल्हेले त समझ़ा की असमाने पुड़ खौल्हेरूए।
         19  फिरी आंव तुस्न सैहीं सच़ ज़ोताइं , कि अगर तुस्न मैरां दुइय ज़ने धेरती पुड़ कोंची गल्ल
         तैना मगन तैन केरे लेई तै भोल्ही।
         20  किजोकी ज़ैड़ी दुई या ट्लाई मैन्हुं मेरे नोवें सैहीं अकौठे भोतन: आंव तैनकेरे मुझ़ाटे
         भोतांइ।बे रहंम सेवकेरू दृष्टात21  ज़ैखन पतरसे यीशु का एइतां पुछ़ू: परमेशर अगर मेरो ढ्ला मीं सैहीं बुरयाई केरतो राहे
         त आंव कैत्रे बार माफ़ केरीं? कुन सत बार।
         22  यीशुए जुवाब दितो: आंव तीं सैहीं ज़ोतां की सत्तेरे सहत्र बार माफ़ केरतो रेहीयां।23  बस्सा अस्मानेरी बादशाही तैस बादशाहेरी ज़ैरीए ज़ैनी सोचु की आंव अपने नोकरन कैरां हिसाब
         घिंनी।
         24  ज़ैखन तै हिसाब घिन्ने लगो: त अक मैन्हुं तैसका हाज़र कियो: ज़ैनी लखैइं रुपैइए बादशाहे
         कैरां नियोरे थिये।
         25  किजोकी तैसका कर्ज़ो मुकाने जो किछ न थु: तैसेरे मालके हुक्म दितो की एसेरे बाल बच्चे
         कौन्श ते ज़ैन किछ भी आए सब बेच़तां कर्ज़ो ऊसुल केरा।
         26  पण तै नोकरे मालके का मिनत केरतां ज़ोंने लगो: की मीं किछ मोको दे, ते आंव तेरो सारो
         कर्ज़ो मुकाल्हो।
         27  मालके तैस नोकरे पुड़ बड़ो तरस आव: ते तैनी तै छैडी दितो ते तैस कर्ज़ो भी माफ़ कियो।28  ज़ैखन तै नोकर तैठां च़लो जेव; त तैस अक एरो नोकर मैल्हो, ज़ै तैसेरो खास दौसत थु, ते
         तैस तैनी शौव दीनर दितोरे थिये: तैनी तै गलेरां ट्लाव ते ज़ोंने लगो मेरो कर्ज़ो कढ।
         29  तैसेरो दौसत तैसेरे पांवन पैइतां ज़ोंने लगो: मीं किछ मोको; दे ते आंव तेरो सारो कर्ज़ो
         मुकाल्हो।
         30  पपण तैनी तैसेरी अक गल्ल भी न शुंनी: ते तैनी तै ढैप्तां छ़डो की ज़ां तगर कर्ज़ो न देस
         तां तगर ढप्पौरो राह।
         31  ज़ैखन होरी नोकरेइं ऐन शुनू; त तैना बड़े परेशान भुए: ते मालके का गैहीतां सारो बिस्तार
         शुंनाव।
         32  तैखन मालके तै नोकर कुजेइतां ज़ोंव: औ बेइमान नोकरा मीं तेरो सारो कर्ज़ो माफ़ कियो; किजोकी
         तीं मीं का मिनत मग्गोरी थी।
         33  कुन तेरे लेइ ज़ुरुरी न थुं: की ज़ैन्च़रे मीं तीं पुड़ तरस आव तैन्च़रे तु भी अपने दौस्तन
         पुड़ तरस खाथो?
         34  मालके सरक आई; ते तैनी तै नोकर जलादां केरे हवाले कियो: की ज़ां तग्र मेरो सारो कर्ज़ो
         न देस तां तग्र ढ़प्पौरो भोए।35  तैखन यीशुए ज़ोंव: अगर तुसंन मैरां हर अक अपने ढ्लाए दिले सैहीं माफ़ न केरे त मेरो असमानी
         बोव भी तुसंन सैहीं एंच़रे पैश एजैल्हो।

फैखतरे बारे मां यीशु एरी तालीम( मरकुस 10 : 1 -12 )191  ज़ैखन यीशुए ऐन गल्लां ज़ोइ छ़ैडी: त तै गलिले मैरां गैहीतां दरियाए यरदनेरे पार युहूदियेरे
         अलाके मां च़लो जेव।
         2  बड़े लोक यीशु पत्ती च़ले जे; ते यीशुए तैन शिफा दिती।3  किछ फ्रिसी लोक अज़मानेरे लेइ यीशु का आए; ते ज़ोंने लगे: कुन मैन्हुं अपनी कौन्श केन्ची
         भी एबेरे लेइ फारखती देनी जैइज़े।
         4  यीशुए जुवाब दितो: कुन तुसैहीं नैइं पढ़ैरू की सैभन कैरां पैहीले परमेशरे मड़द ते कौन्श
         बनेवरां थियां।5  ते ज़ोंव: मड़द अपने हाज बोवे कैरां कनारे बिशतां एपनी कौन्शी सैहीं साथी राहेलो; ते तैन
         दुइये अक जान भौल्हे।
         6  ऐलहेरेलेई तैना दुई नैइं बल्के अक जान भौल्हे? ऐल्हेरेलेइ ज़ैस परमेशर ज़ोड़े तैस मैन्हुं
         अलग न केरे।
         7  फ्रिसैइं यीशुए पुछ़ू: फिरी मुसै एह हुकम किजो दितो की तलाकनामों लिखतां छैडी देथ?
         8  यीशुए जुवाब दितो: की मुसै तुशै कठोर दिलां केरी वजाही सैहीं एपनी कौन्शन छ़डनेरी इजाज़त
         दितोरी थी: पण शुरू मां ऐन न थुं।
         9  पण आंव तुसंन सैहीं सच़्च़ ज़ोताइं की: ज़ै कोई एपनी कौन्शी बदमैशरे बगैर केन्ची होरी
         गल्ली पुड़ शारते; ते तै केंची होरी सैहीं ड्लाह केरते; त तै ज़न्हा केरते; ते ज़ै शैरोरी
         कौन्शी सैहीं ड्लाह केरते, त तै भी ज़न्हा केरते।10  चेलेंइ यीशु सैहीं ज़ोंव: अगर मुन्शेरो ते कौन्शारे रिशतेरो ईही हाले त ड्लाह न लोड़े
         बनेवरो।
         11  यीशुए जुवाब दितो; ईही गल्ल सैभी केरे काबले कुबुल नैइं: इन तैना केरतन ज़ैन एरही ज़ैरही
         अक्ल मैल्होरी भोए।
         12  किछ त ज़र्मनेरे ख्स्सी भोतन ते किछ ड्लाहेरे न काबले भोतन: ते किछ एरे भी आंन्ह; कि
         ज़ैन अस्मानेरी बादशैयरे लेइ ड्लाहे न केरन, ते ज़ै कोई तैस कुबूल केरी सखते त केरे।बच्चन बरकत देनी( मरकुस 10 : 13 -16 लूका 18 : 15 - 17 )13  तैल्लां पत्ती लोकेइं निकां मठ्ठां यीशु का आंन्हां: ताके यीशु तैन पुड़ हथ रेखतां दुवा
         केरे, पण चेलेंइ तैन लोक धमकाए।
         14  यीशुए ज़ोंव: निकां मठ्ठां मीका एजने देथ, किजोकी अस्मानेरी बादशाही ऐन्ना केरीये।
         15  यीशुए तैन निके मठ्ठन पुड़ हथ रेखतां तैठां अगरोहूं च़लो जेव।दौलत मंद जवान ते हमेशरी ज़िन्दगी( मरकुस 10 : 17 - 31 लूका 18 : 18 -30 )16  अक मैन्हुं यीशु का आव ते पुछ़ने लगो: हे गुरु आंव कुन रोड़ु कम्म केरीं की ज़ैस्सेहीं
         परमेशरेरी बादशाही हासल केरीं?
         17  यीशुए जुवाब दितो: तु मीं रोड़े कम्मेरे बारे मां किजो पुछ़तां: रोड़ो त सिर्फ़ अक्के;
         अगर तु ज़िंदगी हासल केरनी चहतां त हुकमन पुड़ अमल केर।
         18  तैनी मैन्हें पुछ़ू: कौस ज़ैरे हुकमें पुड़; यीशुए जुवाब दितो: खुन नैइं केरनो, ज़न्हा
         नैइं केरनो, ते च़ोरी नैइं केरनी, ते झुठी शाहात नैइं देनी।
         19  अपने हाज बौवां केरी सेवा केर; ते अपने पड़ौसी सैहीं अपने बराबर प्यार केर।
         20  तैनी नोजुवाने जुवाब दितो; ऐन सैभी हुकमन पुड़ आंव अमल केरतो एवरोहीं: हुनी मींमा कौ
         कमीएं?
         21  यीशुए जुवाब दितो: अगर तु पबित्र भोनु चहतां; त गा आपनु सभ किछ बेच़तां गरीबां केरी
         मद्दत केर, त तीं असमाने मां खज़ानो मैल्लनोएं, ते एइतां मीं सैहीं साथी च़ल।
         22  ज़ैखन तैनी नोजुवाने ऐह गल्ल शुनी; त बड़ो परेशान भोइतां च़लो जेव: किजोकी तै बड़ो अंम्बीर
         थु।23  तैखन यीशुए अपने चेलन सैहीं ज़ोंव: ऐन सच़े की अंम्बीरेरू अस्मानेरी बादशैही मां दाखल
         भोंनु मुशक्ले।
         24  फिरी आंव तुसंन ज़ोतां की ऊंटेरु सुईयरे नाके मम्हेइं निसनु सुखतुए; ते अंम्बीरेरू अस्मानेरी
         बादशैही मां दाखल भोनु असूखतुऐ।
         25  ज़ैखन चेलेंइ ऐह गल्ल शुंनी त तैना बड़े हेरान भोइजे: ते यीशुए पुछ़ने लगे की फिरी कसैरी
         मुखती भोई सख्चे।
         26  यीशुए तैनकेरे पासे तैकतां ज़ोंव: मैन्हुं केरे लेइ त ऐन मुशक्ले पण परमेशरेरे लेइ किछ
         मुशकल नैइं।
         27  पतरस खड़ो भोइतां ज़ोंने लगो: हेर असां सभ किछ शैरतां तीं पत्ती च़लोरेम: ते असन कुन मैल्नुएं?
         28  यीशुए तैन जुवाब दितो; की आंव तुसंन सैहीं सच़्च़ ज़ोतां: की ज़ैखन मैन्हेरु मठ्ठु अपने
         पबित्र तख्ते पुड़ बिशैल्हो; त तुस भी मीं पत्ती च़लने बाले; ते बहरे तखतन पुड़ बिशतां
         इस्राएलेरे बहरे कबीलां केरो इन्साफ कैरेल्हे।
         29  ते ज़ैंनी केंचे अपन घरां ते ढ्ला, बेहीन, हैई बोव, बाल बचे, मेरे लेइ तैड़ी ज़ैरे छ़डैरुए:
         तैस शौव गुनहा फल मैल्हेलो; ते हमेशारी ज़िन्दगरो बारस भौल्हो।
         30  पण बड़ेन" ज़ैना अगरी अगरी थिये तैना पत्रोवं रहंनेण; ते ज़ैन पत्रोवं थिये तैना अग्रोवं
         भोंनेण।।

बागरू दृष्टान्त201  किजोकी असमानेरी बादशाही तैस जिमदारेरी ज़ैरीए ज़ै झ़ैझ़ां उठतां बेइर निसते; ते अपने
         दाछ़री बागी मां मुजुरन कम्मे लाते।
         2  तैनी अक दीनार रोज़ मुजुरी देनेरे लेइ तैना बागी मां भेज़े।
         3  कोई ट्लाई घैन्टन बाद फिरी बेइर निस्सो: ते हेरने लगो ते किछ मुजुर बज़ारे मां बेकार
         खेड़ौरेन।
         4  तैनी तैन सैहीं ज़ोंव: तुस भी मेरी बागी मां एज्जा ते ज़ैन किछ जैईज़ भौलु आंव तुसंन देई
         दैल्हो।
         5  बस्सा तैना च़ले जे: ते फिरी दुपहरेइं ते ड्लौवझ़रे मोके बेइर गैहीतां फिरी एन्ने कियूं।
         6  दिहाड़ी डुबने कैरां थौड़े ज़ैरे पैहीले भी तैनी बेइर निसतां किछ होरे भी खड़खड़े लैहीतां
         तैनी तैन पुछ़ु: तुस झ़ैझ़ैरे देंते किजो खेढ़ोरेथ?
         7  तैनेइं जुवाब दितो: असां केंचे कम्मे नैइं लेवरे: तैनी तैन सैहीं ज़ोंव: तुस भी मेरी
         बागी मां एज्जा ते कम केरा।8  ज़ैखन ड्लौवझ़ भोई, त तैनी बागरे मालके अपने मुन्शी सैहीं ज़ोंव: की पैहीले लग्गोरे मुजुरन
         दे पत्ती कम्मे लग्गोरे मुजुरन सैभन दिहैड़ारे पैइंसे दे।
         9  ज़ैन ड्लौवझ़रे मोके मुजुर कम्मे लग्गोरे थिये; तैन अक अक दिनर मैल्हो।
         10  ज़ैन मुजुर झ़ैझ़ां कम्मे लग्गोरे थिये तैनकेरी बारी आई त तैनेइं सोचु की असंन जादे मैल्नेण:
         पण तैन भी अक अके दिनर मैल्लो।
         11  तैस मलकेरे बारे मां तैन एपु मम्हेइं बुन बह गल्लां केरने लगे।
         12  पत्ती लेवरे मुजुरेइं सिर्फ़ अक घैन्टो कम कियेरुए: ते असैइं सैरी दिहेड़ी धुपी पुड़ कम
         कियेरुए: पण तीं तैन भी अस्ने बराबर मुजुरी दिती।
         13  तैनी तैन मैरां एक्की सैहीं ज़ोंव: मीयां मीं तीं सैहीं कोई बै इन्साफी नैइं कियोरी कुन
         तीं सैहीं अक दिनार दिहैड़री गल्ल नैइं कियोरी?
         14  ऐलहेरेलेई ज़ैन तेरुए तैन ट्ला ते च़लो गा: ऐह मेरी मर्ज़ीए की पत्ती लगोरे मुजुरन भी
         एत्रे देइं।
         15  कुन मीं ऐन हक नैइं की अपने माले मैरां ज़ैन चैहीं तैन केरीं: ते तीं मेरी गल्ल बुरी
         लगोरीए लगने?
         16  बस्सा ज़ैना पत्ती थिये तैना पैहीले; ते ज़ैना पैहीले थिये; तैना पत्ती भोंनेण।अपने मौतरे बारे मां यीशु एरी ट्लाइयोंव भविष्वाणी( मरकुस 10 : 32 - 34 लूका 18 : 31 - 34 )17  युरोशलमें जो गहंते बार यीशुए अपने बहरे चेले अलग नैइतां बत्ती मां तैन सैहीं ज़ोंव।
         18  हेरह अस युरोशलमें जो च़लोरेम मैन्हेरु मठ्ठु पुरैहूतां ते ध्रम गुरु केरे हवाले केरी
         दैल्हे; ते तैना कतलेरो हुकम तैसेरे लेइ शुरू कैरेल्हे।
         19  तैस गैर युहूदी केरे हवाले कैरेल्हे तैन मैन्हेरे मठ्ठैरी हासी बनाल्हे; ते तैस बैंतेंइ
         बाहेले, ते फिरी मैरी छ़डैल्हे; ते तै ट्लेइयांव दिहाड़े फिरी ज़िंतो भौल्हो।एकी अम्मरी बिनती( मरकुस 10 : 35 -45 )20  तैखन ज़ैबदेरे मठ्ठां केरी अम्मा अपने मठ्ठन साथी यीशु का आई; ते तैस्सका मथौ टेकतां
         चहती थी की किछ मिनत केरीं।
         21  यीशुए तैस पुछ़ू: तु कुन चहचां? तैसां जुवाब दितो हुकम दे की तेरी बादशैही मां मेरे
         मठ्ठन मैरां अक तेरे दैहीने, ते दुइयांव बांए पासे बिशै।
         22  यीशुए तैस जो ज़ोंव: तुस न ज़ांनथ की कुन लोरेथ मगने: ते कुन तुस तै कटोरो पी सख्तथ ज़ै
         आंव पीने बालोंइ तैनेइं जुवाब दितो: हां अस पी सख्तम।
         23  यीशुए तैन सैहीं ज़ोंव: तुस मेरे कटोरो पी सख्तथ; पण ऐन मेरु कम्म नैइं की एक्की दैहीने
         पासे ते होरी बांए पासे बिशैल्हीं: ऐह ठार ज़ैसेरे लेइ मेरे बोवेरी तरफां रखोरिए तै तैसेरे
         लेइए।24  ज़ैखन होरी दश चेलेंइं एन शुनु; त तैना बड़े नाराज़ भोईजे।
         25  पण यीशुए तैना नेड़े कुजाए; ते तैन सैहीं ज़ोंव: होरी कौमां केरे खढ़पैंच तैन पुड़ हुकुमत
         केरतन; ते तैनकेरे आफसर तैन पुड़ अखतियार रखतन।
         26  तुसंन मां ऐरहु न लोड़े भेवरु: बलके तुसंन मां ज़ै बडो बन्नो चहते तै सैभी केरी सेवा केरे।
         27  ज़ै सैभन कैरां बडो दर्जो हासल केरनो चहते; तै सैभी केरो गुलांम बने।
         28  किजोकी मैन्हेंरु मठ्ठू ऐलहेरे लेई नैइं एवरु की सेवा केराऐ; बल्के ऐलहेरे लेई की सेवा
         केरे, ते अपनी जान बड़ां केरे लेइ बलिदान केरे।दूइय कानां केरू दृष्टान्त( मरकुस 10 : 46 - 52 लूका 18 : 35 -43 )29  ज़ैखन यीशु त तैसेरे चेले यरीहोए मैरां च़लोरे थिये, त बड़े लोक तैस पत्पती आए।
         30  दुई कांने बत्ती मां बिशोरे थिये: ज़ैखन तैनेइं ऐन शुनु की यीशु इस बत्तां एवरोए; त तैना
         चिंडां मारने लगे: औ दऊदेरा मठ्ठा असन पुड़ रेहेंम केर।
         31  लोक तैन कांन्न धमकाने लगे; की च़ुप रहथ, पण तैना मंना चिंडां मारने लगे: औ दऊदेरा मठ्ठा
         असन पुड़ रेहेंम केर।
         32  यीशु खेड़ौहु ते तैन कुजेइतां पुछ़ने लगो: ज़ौथ आंव तुशे लेइ कुन केरीं?
         33  तैन कांनेइ जुवाब दितो; हे प्रभु अस चहतम की ईशी एछ़न लो एज्जे।
         34  यीशुए तैन पुड़ बड़ो तरस आव, ते तैनी तैनकेरे एछ़न पुड़ हथ रखो ते तैन लहंने लगे, ते दुइये
         कांने यीशु पत्ती च़ले जे।।

यरूशलेमे मां ज़ींत दाखल( मरकुस 11 : 1 - 11 ; लूका 19 : 28 - 40 यूहन्ना 12 : 12 - 19 )211  ज़ैखन तैना युरोशलेमेरे नेड़े पुज़े; त ज़ैतून पहाड़े पुड़ बैतफिगे मैरां अपने दुइ चेले ऐन
         ज़ोइतां अग्रोहुं भेज़े की।
         2  सामने उस ड्लोंवें मां गाथ: ते तैड़ी पुज़ैल्हे, त तुसंन अक गधी बंधोरी मैल्ह्नीयें,
         ते तैस साथी तैसेरो अक बचो भी भोंनोए: तैस खोल्तां मीं का आंन्हां।
         3  अगर कोई तुसंन किछ पुछ़े त तुस ज़ोइयथ, की प्रभु परमेशरे ऐसेरी ज़ुरुरते: ते तै लुशी तैस
         वापस भेज़ैल्हो।
         4  इन सभ किछ ऐलहेरे लेई भोवं; की नेबेइं ज़ैन ज़ोवरू थुं; तैन पुरु भोवं की।5  सिवंनेरी कुइये सैहीं ज़ोथ की तेरो बादशहा तीं का एवरोए, ते तै बड़ो हालिमें ते तै गैधी
         पुड़ च़ैढ़तां एवरोए: बल्के गैधरे बचे पुड़।
         6  तैठ्ठां चेले च़ले जे ते ज़ैन्च़रे यीशुए हुकम दितोरो थु: तैन्च़रे कियूं।
         7  तै गधी ते तैसारो बच्चो एन्तां पुज़े: ते तैस पुड़ लिगड़ां छ़डां: ते यीशु तैस पुड़ च़ैढ़तां
         च़लो।
         8  हछै लोकन मैरां बड़े लोकेइं अपन लिगड़ां बत्ती मम्हेइं बछ़ेवरां थियां, ते किछेंइं बुट्टा
         केरे डाल केटतां बत्ती मम्हेइं छ़डोरे थिये।
         9  ते तैना लोक ज़ैना यीशु सैहीं साथी अग्री अग्री पत्ती च़लोरे थिये: तैना नहरे देते थिये;
         की दावदेरे मठ्ठेरी रीफ भोए: मुबारके तै ज़ै परमेशरे नोवें सैहीं एइते: सैरी दुनियाई मां
         तैसेरी तारीफ भोए।
         10  ज़ैखन यीशु युरोशलमे मां पुज़ो; त सारे शहरे मां हलचल मैच़ी जेई: ते लोक पुछ़ने लगे की
         ऐह कौने?
         11  सारे लोकेइं ज़ोंव: की ईही गलिलेरे शहर नस्र्तेरो नब़ी यीशुए।मन्दरेरे बुपारी कढने( मरकुस 11 : 15 - 19 लूका 19 : 45 - 48; यूहन्ना 2 : 13 -22 )12  यीशु प्राथना भवने मां जेव, ते ज़ैना तैड़ी बपारी बपार केरते थिये सभ तैठां कढे: तैनी
         सुनरां केरी दुकान ते कुबूतर बेच़ने बालां केरी ठारां ट्लोड़ी।
         13  ते तैनी तैन जो ज़ोंव: लिखेरुए की एस जो मेरु घर दुवा केरनेरु घर ज़ौल्हे: पण तुसैहीं
         त एह डैकू केरो अड्डो बनेवरोए।14  तैखन कांने टोंटे प्राथन भावने मां यीशु का आए: ते तैनी तैना सभ बज़्झ़ाए।
         15  पण ज़ैखन मन्दिरेरे पुरैहूत ते व्य्वसथारे गुरुएइं ईही तमाशो हेरो ते हेकली मां मठ्ठन
         कैरां नहरे देंते शुने की दावदेरे मठ्ठैरी तारिफ भोए: ऐन हेरतां तैन बड़ी सर्क आई।
         16  तैनेइं यीशुए पुछ़ू: की तु शुन्ने लोरोस की ऐन कुन ज़ोंने लोरेन? यीशुए तैन सैहीं ज़ोंव:
         हां आंव शुन्ने लोरोइं तुसैइं कधै नैइं पढ़ैरू की तीं दुध पींते बच्न कैरां भी तीं अपनी
         पुरी तारीफ क्मावाइ।
         17  ते ज़ैखन तै शहर छ़ेडतां बैरोहुं च़लो जेव त: बैतनियां ड्लोंवें मां रात गुज़ारी।बे फल अंजीरेरो बुट( मरकुस 11 : 12 - 14, 20 - 24 )18  झ़ैझ़ां ज़ैखन यीशु शहरे मैझो एवरो थु; त तैस ढ्लुख लगी।
         19  तैनी बत्तरे ड्लैखी अक फैगेरो बूट लाहु: ते ज़ैखन तै नेड़े पुज़ो त पट्लां केरे आलावा तैस
         पुड़ किछ न लाहुं: तैलहेरे लेई तैनी बूटे जो ज़ोंव: कधै भी तीं पुड़ फल न लगेल्हो ते तैखने
         तै बूट शुकी जेव।
         20  चेलेंइ ऐन लाहुं त हेरान भोइतां पुछ़ने लगे: ऐह फैगेरो बूट अक दम कैन्च़रे शुकी जेव?
         21  यीशुए जुवाब दितो: आंव तुसंन सैहीं सच़्च़ ज़ोताइं की अगर तुसंन विशवास पक्कोए ते तैसमां
         कोई शक नैइं त ज़ैन फैगेरे बूटे सैहीं भोंव तैन तुस भी केरी सखतथ: बल्के ऊस पहाड़े जो ज़ोल्हे
         की एठां उखड़तां सुमुंद्रे मां गा: त तैन्ने भोल्हु।
         22  अगर तुसंन विशवास पक्कोए त ज़ैन किछ तुस प्राथनाइं मां मग्गैल्हे; तैन तुसंन मैल्ही गह्लु?यीशु एरे इखतीयारे पुड़ सुवाल( मरकुस 11 : 27 - 33 ; लूका 20 : 1- 8 )23  ज़ैखन यीशु प्राथन भावने मां ज्ञान शुंन्ने लोरो थु; त मन्दिरेरे पुरैहूत, ते युहूदी
         सियांने यीशु का एइतां पुछ़ू: तु ऐन कम्म कसेरे अखतियारे सैहीं केरतस; ते तीं ऐन कम केरनेरो
         अखतियार कैनी दितोरोए?
         24  यीशुए जुवाब दितो: आंव भी तुसंन अक गल्ल पुछ़ताइं: अगर तुस तैलहेरो जुवाब दैल्हे; त
         आंव भी ज़ौइल्हो की आंव ऐन कम कसेरे अखतियारे सैहीं केरताइं।
         25  युहुन्ना ज़ै बपतिसमों देने बालो थु; तै कौठ्ठैरो थु? अस्मानेरी तरफां थु, या की इन्सानेरी
         तरफां थु? तैना एपु मम्हेइं बेंस केरने लगे, की अगर अस ज़ोंतम की अस्मानेरी तरफां थु;
         त फिरी तैनी ज़ोनुएं की फिरी तुसैइं तैसेरू यकीन की नैइं कियेरू।
         26  पण अगर अस ज़ोंतम की इन्सांनेरी तरफां थु: त लोकां केरो भी डरे किजोकी लोक युहुन्ना नब़ी
         मनते थिये।
         27  ऐलहेरेलेई: तैनेइं यीशुए जुवाब दितो: अस केंची न ज़ांनम: यीशुए भी तैन सैहीं ज़ोंव: त
         आंव भी तुसंन सैहीं न ज़ोंइ की आंव इन कम्मा कसेरे आखतियारे सैहीं केरताइं।दुइय मठ्ठां केरू दृष्टान्त28  हुनी तुशी राई कुने? केंची मैन्हेरां दुई मठ्ठां थियां; तैनी बडे मठ्ठै का गैहीतां ज़ोंव:
         अज़ दाछ़री बागी मां गा ते कम्म केर।
         29  तैनी जुवाब दितो: आंव न गैहीं, पण बादे मां पशतेइतां च़लो जेव।
         30  फिरी बोवें होरी मठ्ठै का भी गैहीतां एन्ने ज़ोंव: तैनी जुवाब दितो: हछा खरी जनाब: पण
         जेव न्ना।
         31  ऐन दुइने मैरां केनी अपने बोवेरो हुकम मन्नो? तैनेइं जुवाब दितो बडे हुकम मन्नो: यीशुए
         तैन सैहीं ज़ोंव, की आंव तुसंन सैहीं सच़्च़ ज़ोतइं की चुंगी धड़त घिंन्ने बाले ते बदचलन
         कौन्शां तुसंन कैरां पैहिले परमेशरेरी बादशेही मां दाखल भौल्ही।
         32  किजोकी युहन्ना तुसंन धर्मेरी ते परमेशरेरी बत्त हेराने एवरो थु: ते तुसैइं तैसेरू यकींन
         न कियूं; पण चुंगी घिंन्ने बाले ते बदचलन कौन्शेइं तैसेरू यकींन कियूं ते; ऐन हेरतां
         भी तुसैइं पसतांव न्ना की तैस पुड़ विशवास केरेथे।दुष्ट ज़मीबदारेरू दृष्टान्त( मरकुस 12 : 1 -12 ; लूका 20 : 9 -19 )33  अक होरी कहांनी शुना: एकी ज़िम्दारे अक दाछ़ारी बाग लाई ते तैसेरे च़ोवरे पासन बाड़ दितो;
         ते दाछ़रो रस कढनेरे लेइ अक हौवज़ बनाव; ते तैस बागरी हेर गैश केरनेरे लेइ अक उची कुड़ी
         बनाई ते फिरी तै काशत केरने बालन ठेके पुड़ देइतां कोंच दुर प्रदेशे जो च़लो जेव।
         34  ज़ैखन दाछ़ ट्लोड़नेरो मोको आव त तैनी अपनो हेसो नैनेरे लेइ अपने नोकर तैन ठैकेदारन का
         भेज़े।
         35  ते ठैकेदारेइं तैसेरे नोकर कोई झ़ूसो कुटो कोई मारो ते केंची जेई घोड़ेइं दिती।
         36  तैखन मालके किछ होरे नोकर भेज़े ज़ैना पैहिलन कैरां जादे थिये: पण ठैकेदारेइं तैन सैहीं
         भी तैरहो ज़ैरहो सुलूख कियो।
         37  आखर कार तैनी अपनु मठ्ठु तैन का भेज़ु: ते सोचु की मेरे मठ्ठैरो त लिहाज़ कैरल्हे।
         38  पण ज़ैखन ठैकेदारेइं तैसेरू मठ्ठु लाहूं: त एपु मम्हेंइं मशोरो केरने लगे: की एजा ऐस
         सेवां मारम ते ऐसेरी बागी पुड़ कब्ज़ो केरम।
         39  त्ताली तैनेइं तैन मठ्ठु बागी कैरां बेइर नैइतां मैरी छ़डु।
         40  ते ज़ैखन बागरो मालक एपु एजैल्हो, त तैन ठैकेदारन सैहीं कैरो सुलूख कैरेल्हो?
         41  तैनेइं जुवाब दितो: तै तैन बदमाशन बुरे तरीके सैहीं मैरतां बागरो ठैको होरी ठैकेदारन
         दैल्हो: ज़ैना मोके पुड़ तैसेरो हेसो तैस देन।
         42  यीशुए तैन सैहीं ज़ोंव: की तुसैइं पबित्र बचने मां नैइं पढ़ैरू की: ज़ै घोड़ मिस्त्रेइं
         रद्दी कियोरो थु, तैहे कुनेरो घोड़ भौल्हो: ऐन कम परमेशरे कियेरुए, ते ईशी नज़री मां ऐन
         अजीबे?
         43  ऐलहेरे लेइ आंव तुसंन सैहीं सच़्च़ ज़ोतइं: की परमेशरेरी बादशाही तुसंन कैरां घिंनी गाहेले:
         ते तैन लोकन ज़ैना फल दैल्हे तैन दिती गाहेली।
         44  ते ज़ै कोई इस घोड़े पुड़ खिरकेल्हो त तैसेरे टुकड़े टुकड़े भोई गाहेले: पण ज़ै एस उंढौ बिछ़ड़ेल्हो
         त तैस पिह्तां छ़डैल्हो।
         45  मन्दिरे पुरैहूत ते फ्रिसैइं यीशुएरी एह कहनी शुंनतां सैम्झ़ी जे की यीशु ऐन गल्लां
         इशे बारे मां ज़ोंने लोरोए|
         46  तैनेइं यीशु ट्लांनेरी कौशीश की पण लोकन कैरां डरते थिये किजोकी तैना यीशु नब़ी मनते
         थिये।।

ड्लाहेरे धामरू दृष्टान्त( लूका 14 : 15 - 24 )221  यीशु फिरी कहेंनरे तरीके सैहीं ज़ोंने लगो।
         2  अस्मानेरी बादशाही एकि बादशाहेरी ज़ैरीए; ज़ैनी अपने मठ्ठैरे ड्लाहे मां।
         3  अपने नोकर भेज़े की तैन लोकन ज़ैन जेई ड्लाहेरी धाम बनेवरी थी: तैन कुजान पण तैना न आए।
         4  तैखन तैनी अपने नोकर ऐन ज़ोइतां भेज़े की ज़ैन जेई ड्लाहेरी धाम बनेवरी थी, तैन ज़ोथ की
         रौट्टी बनोरीए मीं बडां बडां गब्बां मारोरन: ते सभ किछ तियार भौवरुए, ते ड्लाहेरी धामी
         मां शामल भौथ।
         5  पण तैनेइं कोई परवहा न की, कोई अपने उडारे मां च़लो जेव; ते कोई अपने कारोबहरे मां लग्गो
         ते कोई कौरां च़लो जेव।
         6  किछ़ेइं तैसेरे नोकर ट्लाइतां तैनकेरी बेज़ती की: ते जाना भी मैरी छ़ड्डे।
         7  बादशाहे बड़ी सर्क आई: ते तैनी अपने सिपाही भेज़तां तैना कातली भी मैरी छ़ड्डे ते तैनकेरे
         शहरे अग़ लेइतां छ़डी।
         8  तैखन तैनी अपने नोकरन सैहीं ज़ोंव: ड्लाहेरी धाम तियारे पण ज़ैन कुजेवरे थिये तैन एस काबले
         नैइं।
         9  ऐलहेरेलेइ तुस च़ुबत्ती मां गाथ ते ज़ैत्रे तुसंन मैल्ह्तन, तैना सभ इरहां कुजाथ।
         10  त्ताली तैना नोकर च़ले जे, ते ज़ैत्रे खरे बुरे तैन मैल्हे: सब अकौठ्ठै ड्लाहे मां आंन्हें
         ते मेंम्हांनेइ सैहीं घर भेरतां भोवं।11  ते बादशाह मेंम्हान तकने अंत्र आव: त तैसेरी नज़र एकी मैन्हुं पुड़ पैई ज़ै ड्लाहे मां
         रोड़ां लिगड़ां लेइतां न थु ऐवरो।
         12  बादशाए तैस पुछ़ू मियां; तु ड्लाहेरे लिगड़न मां की नैइं एवरो: पण तैसेरी ज़बान बंद भोई
         जेई।
         13  ऐस गल्ली पुड़ बादशाहें अपने नोकरन सैहीं ज़ोंव: ऐसेरे हथ पाव बैंधतां बेइर अंधरे मां
         छ़ड्डा ज़ैड़ी लेरां देंतो राहे, ते दंत च़ापतो राहे। ।
         14  किजोकी कुजेवरे त बड़ेन पण च़ुनोरे थौढ़ेन।कैरे जो धड़त देनी( मरकुस 12 : 13 - 17 लूका 20 : 20 - 26 )15  तैखन फ्रिसी तैठ्‌ठां च़ले जे: ते एपु मम्हेइं मशोरो केरने लगे की एसेरी कोई गल्ल ट्लांनेरे
         लेइ किछ करवाई की गाहे।
         16  एल्हेरेलेई तैनेइं अपने किछ चेले ते हिरोदेसेरे किछ मैन्हुं यीशु का भेज़े: ते तैनेइं
         ज़ोंव: की एह गुरु अस ज़ांनतम की तु सच़्च़ ज़ोतस ऐन सोचनेरे बगैर की कौन कैरोऐ सच़ैइ सैहीं
         परमेशरेरी बत्तां च़लनेरी शिक्षा देतस।
         17  एल्हेरेलेई असंन ज़ौ की तेरी रेई मां कैसरे जो टेक्स येंनी मैलियो देनो ठीके की नैइं?
         18  यीशु तैनकेरी चाल सैमझ़ी जेव: ते ज़ोंने लगो: एह लोकांव मीं कीजो अज़मातथ?
         19  ज़ै सिक्को टेक्सेरे हिसाबे मां देतथ मीं हेराथ: तैनेइं अक दिनार तैसका आंन्हों।
         20  यीशुए तैन पुछ़ू: इस पुड़ कसेरी मौहरे, कने कसेरू नोवं लिखेरुए?
         21  तैनेइं जुवाब दितो: कैसरेरु, तैखन यीशुए तैन सैहीं ज़ोंव ज़ैन कैसरेरुए तैन कैसरे जो देथ
         ते ज़ैन परमेशरेरुए तैन परमेशरे जो देथ।
         22  तैना ऐन शुनतां हेरान रेही जे, ते तैस तैड़ी छ़ेडतां च़ले जे।कयामत ते ड्ला( मरकुस 12 : 18 - 27 लूका 20 : 27 - 40 )23  तैस्से दिहैड़ी किछ सुदुकी ज़ैना ज़ोते थिये की कियांमत नैइं भोंनी: यीशु का आए।
         24  ते तैस सैहीं ऐह सुवाल कियो की मुसै नेबें ज़ोवरुए की अगर कोई मैन्हुं बैओवलाध मैरी गाहे
         त तैसेरो ढ्ला तैसेरी कौन्शी सैहीं ड्लाह केरे ताके अपने ढ्लाऐरे लेइ औवलाध पैइदा केरे।
         25  ईशे इड़ी सत ढ्ला थिये: पैहिले ड्लाह कियो; ते तै मैरी जेव, किजो की तैस औवलाध न थी तैनी
         अपनी कौन्श अपने ढ्लाएरे लेइ छ़ेडी दिती, ताके तै तैसेरी कौन्श बेंनी गाहे।
         26  ऐहे वजा तैसेरे दुईयांव ट्लेइयांव बल्के सत्ते ढ्लांन सैहीं एन्ने भोंतु राहूं।
         27  आखर कार तै कौन्श भी मैरी जेई।
         28  हूंनी ज़ो तै कौन्श कियांमतरे दिहाड़े तैन सत्ते ढ्लांन मैरां तै कसेरी कौन्श भौल्ही?
         किजो की तै सैभी केरी कौन्श बनोरी थी।
         29  यीशुए तैन जुवाब दितो: की तुसंन मां गलतीए तुस पबित्र बचने ते न परमेशरेरी शक्ती ज़ांनथ:
         ते एस्से वजाही सैहीं तुस टेप्लोरेथ।
         30  किजो की ज़िंते भोंनेरां पत्ती तैना ड्लाह न कैरल्हे: पण तैन सुर्गे मां परमेशरेरे सुवर्गदुतां
         केरे ज़ैरे भोंनेण।सेभना बड्डो हुकम( मरकुस 12 : 28 - 34 ; लूका 10 : 25 -28 )31  ते ज़ैड़ी तगर कियांमतरो येंनी मुड़दन मैरां ज़िंते भोंनेरो सुवाले: कुन तुसैइं तैन
         नैइं पढ़ेरु ज़ैन परमेशर ज़ोते की,
         32  आंव अब्रहांमेरो परमेशर: ते इज़ाकेरो परमेशर ते याकुबेरो परमेशरांइ तै मुवोरां केरो परमेशर
         नैइं बल्के ज़िंतां केरो परमेशरे।
         33  लोक तैसेरी ऐह शिक्षा शुनतां हेरान रेहिजे।
         34  ज़ैखन फ्रिसैइं ऐन शुंनु की तैनी सुदुकी केरू आशी बंद कियेरुए: त तैना तैस्का सभ अकौठ्ठै
         भुए।
         35  तैन मैरां अक ज़ै व्य्वसथा ज़ांन्ने बालो गुरु थु, ते तै अज़मानेरे लेइ यीशुऐ पुछ़ने लगो।
         36  हे गुरु शासत्रे मां सैभन कैरां बडो हुकम कौन ज़ैरो हे?
         37  यीशुए जुवाब दितो: पर्भु अपने परमेशरे सैहीं अपने सारे दिले सैहीं ते एपनी सैरी जानी
         सैहीं ते एपनी सैरी आक्ल्ली कैरां जादे मुहाबत कैरां।
         38  सैभन कैरां बडो ते पैहिलो हुकम इहे।
         39  ज़ै दुईयांवे तै इहे की अपने पुड़ौसी सैहीं अपने बराबर मुहाबत रख।
         40  सैरी व्य्वसथा नब़ी ते सहाफी एन्ने दुई हुकमन पुड़ जादे ज़ोर देतन।मसीह केसेरू मठ्ठू ?( मरकुस 12 : 35 - 37 लूका 20 : 41 - 44 )41  ज़ैखन होरे फ्रिसी भी तैड़ी जम्हां भोई जे, त यीशुए तैन पुछ़ू।
         42  मसहीएरे बारे मां तुशो कुन खियाले: की तैन कैसेरू मठ्ठुए, तैनेइं जुवाब दितो: दाऊदेरू?
         43  यीशुए तैन सैहीं ज़ोंव: त फिरी दावद पबित्र आतमांइ सैहीं तैसजो परमेशर कीजो ज़ोते ज़ैन्च़रे।
         44  पर्भु परमेशरे मेरे पर्भु परमेशरे सैहीं ज़ोंव: मेरे देहींने पासे बिश ज़ां तगर आंव तेरे
         दुशमन तेरे पावंन हैठ न ढ्लेंच़ीं।
         45  बस्सा अगर दाऊद तैसजो पर्भु ज़ोते त तैन तैसेरू मठ्ठु कैन्च़रे सैहीं भोई सखते?
         46  तैन मैरां केंचे भी एक्की गल्लरो जुवाब न देइ बटो ते न केंचे तैल्लां बाद होरे सुवाल
         पुछ़़नेरी हिंमत की, की तैस्सैहीं सुवाल केरन।

शास्त्रन ते फरीसन कैरां खबरदार( मरकुस 12 : 38 - 39; लूका 11 : 43 , 46 ; 20 : 45, 46 )231  तैखन यीशुए बड़े लोकन सैहीं, ते अपने चेलन सैहीं ऐन ज़ोंव।
         2  व्य्वसथारे बडे बडे गुरू ते फ्रिसी मुसैरी गेद्दी पुड़ बिशोरेन।
         3  ऐलहेरेलेई ज़ैन किछ तैना तुसंन शिखालन तैस पुड़ अमल केरथ: पण तैनकेरी नकली पुड़ न च़ेलथ;
         किजो की तैना ज़ोंने त ज़ोतन पण केरन न्ना।
         4  तैना एरहो गिरको भारो ज़ै केन्ची छ़ुइयोए न्ना बैंधतां होरी केरे कंधै पुड़ छ़डतन, ते
         एपु अंग्लोइ भी न हुरांन ।
         5  तैना ज़ैन किछ केरतन सिर्फ़ मैन्ह्न मां हेरहंनेरे लेइ केरतन: किजोकी तैन बड़े बड़े जन्त्रां
         ते खुल्ले कुरते लातन।
         6  तैन मजलसी मां बिशनेजेई बड़ी रोड़ी, ते उची गैद्दी तोप्तन: प्राथन भावने मां बिशने जेई
         एग्रीं कुरसी तोप्तन।
         7  ते तैना चहतन की लोक असन का झुकतां नमसकार केरन: ते असन जो रबी ज़ोंन।
         8  पण तुस अपने आपे जो रबी न ज़ुवेइयथ, किजोकी तुशो अक्के गुरुए, ते तुस सभ ढ्लाथ।
         9  ते ज़मीनी पुड़ केन्ची जो बाजी न ज़ोइयथ: किजोकी तुशो अक्के बाजीए ज़ै सुर्गे मां हैं।
         10  ते न केन्ची जो सुवामी ज़ोइयथ किजोकी तुशो अक्के सुवामीए ज़ै मसहीए।
         11  पण ज़ै तुसंन मां बडो भौल्हो; त तै तुशो सेवक बने।
         12  ते ज़ै कोई अपनो आप बडो बनाल्हो; त तै निक्ड़ो बनाव गाहेलो: ते ज़ै कोई अपनो आप निक्ड़ो
         बनल्हो त तै बडो बनाव गाहेलो।शास्त्री ते फरीसी के पाखण्डे पुड़ मलामत( मरकुस 12: 40 ; लूका 11 : 39 -42 , 44 , 52 ; 20 : 27 )13  ओ फरेबी व्य्वसथारे गुराऊ, ते औ फ्रिसाव; तुसंन पुड़ अफ्सोसे: किजोकी तुसैइं अस्मानेरी
         बादशाही लोकां केरे दाखल भोंनेरे लेइ बंद केरतां रखोरीए; किजोकी न त तुस एपु दाखल भौथ;
         ते न तैन दाखल भोंने देथ।
         14  ओ व्य्वसथारे गुराऊ ते औ फ्रिसाव, ते औ फरेबाव मीं तुसंन पुड़ अफ्सोसे: किजोकी तुस रेंडी
         कौन्शां केरे घरन पुड़ कब्ज़ो केरतथ: ते लोकन हेरांनेरे लेइ लेमीं लेमीं प्राथना केरतथ:
         तुसंन जादे सज़ाह मैल्ह्नीयें।15  ओ व्य्वसथारे गुराऊ; औ फ्रिसाव, ते औ फरेबाव तुसंन पुड़ अफ्सोसे: किजोकी तुस अक मैन्हुं
         एपनी मेर्ज़ी पुड़ च़लने बालो तोप्नेरे लेइ पैनी मां ते खुशकी मां तोपतथ: ते ज़ैखन तै मैल्ह्ते
         त तैस्से एपु कैरां दुगनो न्रकी बनातथ।16  ओ कांने रखवालाव तुसंन पुड़ अफ्सोसे: की तुस ज़ोतथ की अगर कोई मन्दिरेरी कसम केरे त कोई
         हर्ज़ नैइं: पण अगर मन्दिरेरे सौन्नेरी कसम केरे; त तै कसमरो पाबंद भौल्हो।
         17  ओ कांनाव ते औ बै अक्लाव बडु कुने सौन्नु या मन्द्र: ज़ैसेरी वजाही सैहीं सौन्नु पाबित्र
         समझ़ू गहते?
         18  तुस ज़ोतथ की अगर कोई मण्डैईयरी कसम केरे; त कोई हर्ज़ नैइं: पण च़ैढ़ोरी चीज़री कसम केरे
         त तै कसमरो पाबंद भौल्हो।
         19  एह कांनाव बडी चीज़ कौ ज़ैरीऐ च़ाढ़ौरी चीज़ या मण्डैई: ज़ैसेरी वजाही सैहीं च़ढ़ौरी चीज़
         पबित्र समझ़ी गह्चे?
         20  अगर ज़ै कोई मण्डैईयरी कसम केरते; त तै सैभी च़ैढ़ौरी चीज़ां केरी कसम केरते।
         21  ज़ै कोई मन्दिरेरी कसम केरते त तै मन्दिरे मां रहंने बालेरी कसम केरते।
         22  ते ज़ै कोई सुवर्गएरी कसम केरते, तै परमेशरेरे तखतेरी ते तैस पुड़ बिशने बालेरी कसम केरते।23  ओ व्य्वसथारे गुराऊ: ते ओ फ्रिसाव, ते ओ फरेबाव तुसंन पुसन पुड़ अफ्सोसे: किजोकी तुस
         पुत्नेरो ते सोंफ़रो, ते ज़ीरेरो दाशांव हेसो त परमेशरे जो देतथ: पण व्य्वसथारी जादे गिरकी
         गल्लां ज़ैंच़रे इन्साफ रेहेंम दिली, ते इमान बिस्रतां छ़डेरूए: ज़ुरूरी थुं तुस ऐन भी
         कैरथे ते तैन भी न शारेथे।
         24  ओ कांने रखवालाव तुस मश्शौ त छ़ांनतथ पण सथ्थौ ऊंट निक्लतथ।25  ओ फरेबी व्य्वसथारे गुराऊ तुसंन पुड़ अफसोस तुस कुटोरो त थाली बेरमेइं खुब मांज़तथ पण
         अन्त्रमेइं गन्दगी भेरतांए।
         26  ओ कांने फ्रिसाव पैहिले कटोरो ते थाली अन्त्रमेइं मांज़ा, ते फिरी बेरमेइं भी साफ भोए।27  ओ व्य्वसथारे गुराऊ; ओ फ्रिसाव, ते ओ फरेबाव तुसंन पुड़ अफ्सोस: किजोकी तुस तैन कब्रां
         केरे ज़ैरेथ ज़ैन सफैदी केरतां बेरमेइं बेड़ी रोड़ी लेहीयोचन, पण अंत्रमेइं मुड़दां केरी
         हड्डी, ते गैंदी मुशकां सैहीं भेरतां भोइचन।
         28  ऐन्च़रे तुस बेरमेइं, लोकन बड़े धर्मी लेहीयोतथ; पण अंत्रमेइं दुनियारी बेइमैनी सैहीं
         भेरतथ।शास्त्रन ते फरीसन पुड़ सज़ाहरी भविष्दूवणी( लूका 11 : 47 - 51 )29  ओ व्य्वसथारे गुराऊ, ओ फ्रिसाव, ते ओ फरेबाव तुसंन पुड़ अफ्सोस : किजोकी तुस नेबी केरे
         कब्रां आसथान सुवांरतथ ते धेर्मी केरी कब्रां बनातथ।
         30  ते ज़ोतथ कि अग्र अस अपने बाजी दादेरे ज़माने मां भौथे त नबी मारने मां तैनकेरु साथ
         न देथे।
         31  एंच़रे तुस एपू मनतथ की तुस नेबी केरे कत्ल केरने बालां केरी ओवलाधथ।
         32  हुनी तुस तैनकेरी राहोरी कसर भी पुरी केरा।
         33  ओ सप्पाव; ओ अफीकेरे बच्चाव: तुस नर्केरी अग्गी कैरां केन्च़रे बंच़ैल्हे?
         34  ऐलहेरेलेई आंव नेबन, ते अक्लमदां, ते व्य्वसथारे गुरु तुसंन का भेज़ने लोरोइं: तुस तैन
         मैरां किछन कत्ल कैरेल्हे, ते किछन सलेबी पुड़ टंगैल्हे: ते किछन अपने प्राथन भवने मां
         कोड़ेइं सैहीं मैरी दैल्हे: ते हर शहरे शहरे मां तैन पत्ती लग्गोरे राहेले।
         35  ताके सारे धैर्मी केरो खुन ज़ै धैरती पुड़ बगेवरोए, तै तुसंन पुड़ एज्जे: धर्मी हाबलेरे
         खुने कैरां लेइतां, ते बरकियाएरे मठ्ठै ज़करियेरे खुने तगर ज़ै तुसैइं मन्दिरे मां सुखनरी
         ठैरी कत्ल कियोरो थु।
         36  आंव तुसंन सैहीं सच़्च़ ज़ोताइं की इस ज़मानेरे लोकन ऐना सैरी गल्लां केरे ज़िमबार बनाऐ
         गाहेले।यरूशलेमेरे लेई शोग( लूका 13 : 34, 35 )37  ओ युरोशलम, ओ युरोशलम: तीं नब़ी कत्ल किये, ते ज़ैना तीं का भेज़े तैना तीं मारे कुटे,
         ते मीं केही फेरेइं सोचु की तेरे बच्चन जम्हां केरीं ज़ैन्च़रे कुकड़ी अपने बच्चन अपने
         फंघन हैठ रखचे: पण तुसैइं न सुखावं।
         38  हेरा तुशु घर तुशे लेइ बैरान भोई गहते।
         39  किजोकी आंव तुसंन सैहीं सच़्च़ ज़ोताइं: की तुस मीं हुंन्ना कैरां तैस बैले तग्र कधै
         न लैही बटल्हे, ज़ां तग्र न ज़ोल्हे मुबारके तै ज़ै परमेशरेरे नोवें सैहीं एइते।

मन्दरेरे बरबैदरी भविष्दूवणी( मरकुस 13 : 1 -2 ; लूका 21 : 5- 6 )241  यीशु मन्दिरे मैरां निस्तां च़लोरो थु: ते तैसेरे चेले तैस का आए; ताके तैस मन्दिरेरी
         रंगब्रेंगी आमारतां हेरांम।
         2  यीशुए तैन सैहीं ज़ोंव: कुन तुस ऐन सब किछ हेरने लोरेथ? आंव तुसंन सैहीं सच़्च़ ज़ोताइं
         की इड़ी कोई घोड़े पुड़ घोड़ न राहेलो; बलके बछ़ौड़तां छ़ड्डैल्हे।मसीबत ते दुःख( मरकुस 13 : 3 - 13 ; लूका 21 : 7 -19 )3  ज़ैखन तै ज़ैतुंन पहाड़े पुड़ बिशोरो थु; त तैसेरे चेले अलैहिदे ज़ैरे तैसका एइतां तैस सैहीं
         ज़ोंने लगे: की असंन ज़ो की ऐन गल्लां कतह्ली भोंनीण, ते तेरे एज्नेरो ते दुनियारो अंत
         भोंनेरो कुंन निशान भोंनोएं?
         4  यीशुए तैन सैहीं ज़ोंव: खबरदार कोई तुसंन टपलाए न्ना।
         5  किजोकी बड़े मेरे नोवें सैहीं एज्नैण ते तैनेइं ज़ोंनुए; की मसही आंवेइं; ते तैनेइं बड़े
         लोक टप्लांनेण।
         6  लड़ैई भोंनीण ते लड़ैइ केरी अफुवां शुनोल्ही, खबरदार डेरथ न्ना: किजोकी ऐन गल्लां ज़ुरुरी
         भोंनीण पण हेजु खातमों नैइं भोंनो।
         7  किजोकी कौंमी पुड़ कौंम, ते बादशैही पुड़ बादशाही चढ़हाई केरेल्ही, ते ठैरी ठैरी काल पैल्हो,
         ते भुंज़ल एज्जैल्हे।
         8  मसिबतां केरी शुरुआत भी ऐन्ने गल्लेइं सैहीं भोंनीएं।
         9  तैखन लोक तुसंन ट्लेइतां बड़ी सख्त सज़हा दैल्हे; ते कत्ल कैरेल्हे: ते मेरे नोंवेरे कारण
         सब कौमां केरे लोक तुस्न सैहीं बै रखेले|
         10  तैस मोके बड़े लोक विशवासे कैरां दुर भोइतां एकी होरी ट्लुवाल्हे, ते एपु मम्हेइं भी
         बैर रखेल्हे।
         11  ते बड़े झुठे नब़ी दुनियाई मां निस्नैण ते तैनेइं बड़े लोक टप्लांनैण।
         12  बेइमानी बधने सैहीं बड़े लोकां केरो प्यार ठणढ़ौ भोई गहंनोएं।
         13  ते ज़ै कोई अखरी दम्में तग्र सारे दुःख बरदाशत कैरेल्हो, त तैस्से मुखती मैल्ह्नीयें।
         14  ते बादशैहीयरी खुशखेबरहरो सुसमाचार सैरी दुनियाई मां शुनाव गाहेलो; ताके सैरी कौंमा
         केरे लेइ गुवाही भोए तैखन दुनियारो खातमो भोंनोएं।भारी मसीबतरी शुरूवात( मरकुस 13 : 14 -23 ; लूका 21 : 20 -24 )15  ज़ैखन तुस तैस ऊज़ड़ने बैली भिट्टी चिज़ी: ज़ैसेरे बहरे मां दांनिएल नेबें ज़ोवरू थुं: पबित्र
         ठैरी लाहेले; त पढ़ने बालो भी समझ़े।
         16  की तैस मोके ज़ैना युहूदिये मां भौल्हे त तैना पहाड़न पुड़ जो नश्शन।
         17  ते ज़ैना लाए पुड़ भौल्हे, त तैना उंढे न एजन; ते न होरी कोई चीज़ नैणे अंत्र न एजन।
         18  ते ज़ै मैन्हुं उडारे मां भौल्हो, त तै लिगड़ां नैणे अंत्र न एज्जे।19  पण अफसोसे तैन पुड़ ज़ैना तैईस गल्हे बिशने बैली भौल्ही ते ज़ैन केरे तैईस निक्के बच्चे
         दुध पिंते भौल्हे।
         20  ते प्राथन केरा की तुसंन हिंवतढ़े या सब्तेरी दिहेड़ी नशनू न पै।
         21  किजोकी तैईस एत्री बडी मसीबत भौल्ही की: एत्री मसीबत कधी दुनियाई मां एवरी न भौल्ही;
         ते न कधी दुनियाई मां एज्जैल्ही।
         22  अगर तैन दिहाड़ां केरी तैधात घटेवरी न भोथी: त कोई न थु बंच़नो: पण किछ खास मैन्हुं
         केरे लेइ तैना दिहाड़े घटेवरेन।
         23  अगर तैईस कोई तुसंन ज़ोए की मसही इड़ीए या उड़ीहे त तुस यकींन न केरथ।24  किजोकी झुठे मसही ते झुठे नब़ी दुनियाई मां निसनैण: ते तैनेइं एत्रां अजीब अजीब कम्मा
         केरन्न; ते अजीब नशांन हेरांनेण ते भोई सखे त च़ुनोरे लोक भी टेप्लोनेण।
         25  हेरा मीं तुसंन पैहिलु ज़ेवरुए।
         26  अगर कोई तुसंन सैहीं ज़ोए की हेरा तै बियाबाने मां हैं त तुस बेइर न गैहीयथ या कमरे मां
         हैं त तुस यकींन न केरथ।27  किजोकी ज़ैन्च़रे बिजली एक्की पासेरां चेमकतां होरी पासे लैहीयोचे: तैन्च़रे मैन्हेंरू
         मठ्ठू भी एज्जैल्हु।
         28  ज़ैड़ी ज़ीग भोते तैड़ी ईल्लां जम्हां भोइचन।मैंन्हेरे मठ्ठेरू दुबारां एजनू( मरकुस 13 : 24 - 27 ; लूका 21 : 25 - 28 )29  तैन दिहाड़न बाद दिहाड़ो कालो भोंनोएं; ते चेंदनरी लो भी खतम भोनीएं: ते अंम्ब्रेरां तारे
         बिछ़ड़नैण ते सारु अंम्ब्र हिलनुएं।
         30  तैखन मैन्हेरे मठ्ठैरो निशान अंम्ब्रे मां लैहियोंनोएं: ते दुनियारी सैरी कौंमा छाती
         कुटैल्ही; ते मैन्हेरु मठ्ठु अंम्ब्रे मैरां बिदलारी पुड़ बेड़ी अजीब कुदरूती सैहीं एंइते
         लाहेले।
         31  ते तै अपने सुवर्गदूत ते बड़ नर्शींगेरी अवाज़ेारे ज़ोर शोरे सैहीं साथी भेज़ैल्हो: ते
         तैन परमेशरेरे लोकन च़ेवरे पासन येनी अंम्ब्रेरे एक्की पासैरां देइतां होरी पासे तग्र
         सैभंन जम्हां कैरेल्हे।अंजीरेरे बुटेरी मिसाल( मरकुस 13 : 28 - 31 ; लूका 21 : 29 - 33)32  हुंनी तुस फैगेरे बुटे कैरां ईही सबक शिखा: ज़ैरहे तैसेरे डाल नर्म भोतन ते पट्लां निस्तंन
         त तुस बुझ़तथ की गेर्मरो मौसम एजनें बालोए।
         33  ऐन्च़रे ज़ैखन तुस ऐन गल्लां भोंती लाहेले: त तुस बुझ़ेल्हे की तै नेड़े बल्के दारे पुड़
         पुज़ोरोए।
         34  आंव तुसंन सैहीं सच़्च़ ज़ोतां की ज़ां तग्र ऐना सभ किछ पुरु न भोए: तां तग्र एस कौंमरो
         खातमों न भोए ।
         35  असमान ते ज़मीन टेली गाहेलु पण मेरी गल्लां कधै न टेलैल्ही।
         36  तै दिहाड़ी ते तै घड़ी कैखन एजनिएं: तैस कोई न ज़ांने ते न तैसरो पत्तो अस्मानेरे दूते
         ते न मठ्ठै पण सिर्फ बोवे पत्तोए।
         37  ज़ैंच़रे नुहेरे ज़माने मां भोवरू थुं: तैन्च़रे मैन्हेरे मठ्ठैरे एजनेरे बेले भोनुएं।
         38  किजोकी तौफान एजने कैरां पैहिले भी लोक खाते पिंते थिये: ते ड्लहा भी केरते रहते थिये:
         ते नुहेरे किशती मां गहने तग्र ऐन सभ किछ भोंतु राहूं।
         39  तैन पत्तो भी न थु की कुन भोंने बालुए: एड़ी तग्र की तौफान आव ते तैनी सब किछ रुढ़ैहितां
         नीहूं: ते मैन्हेरे मठ्ठैरु एज्नु भी एरहु भोंनुएं।
         40  तैखन उडारे मां दुई मैन्हुं कम्म केरते भौल्हे ते अक नियो गाहेलो, ते दुईयांव तैड़ी राहेलो।
         41  ते दुई कौन्शां ढ्लाहटे पिह्ंती भौल्ही त अक निगाहैल्ही ते होरी तैड़ी राहेल्ही ।
         42  तुसां बिंझ़े राथ किजोकी तुस न ज़ांनथ की तुशो प्रभु कैईस एज्नोएं।
         43  पण याद रखा की अगर घररे मालके पत्तो भोए की च़ौर कताल्ही एज्नोएं: त तै बिंझ़ो बीशे
         ते अपने घरे च़ोरी न भोंने दे।
         44  एल्हेरेलेई तुस भी तियार राथ: किजोकी ज़ैखन तुसंन शक भी नैइं भोंनी त मैन्हेरु मठ्ठु
         एजी गहंनोएं।वफादार दास ते दुष्ट दास( लूका 12 : 41 - 48 )45  फिरी तै इमांनदार ते हुशियार सेवक कौने ज़ै तैसेरे मालके अपने नोकरन पुड़ पुछ़नो ग्न्नो
         रखे ताके मोके पुड़ रौट्टी दे।
         46  तै नोकर बड़ो मुबारके: अगर तैसेरो माल्क एइतां तैस्कैरां एरू ज़ैरू केरतो लाहे।
         47  त आंव तुसंन सैहीं सच़्च़ ज़ोताइं की तै मालक अपने घरेरो सारो अख्तियार तैसेरे सुपुर्द
         कैरेल्हो।
         48  पण अगर तै नोकर बुरो निसे त तै अपने दिले मां ऐन ज़ोए की मेरे मालकेरे एजने हेजु बड़ु
         च़ीरे।
         49  ते अपने सैथन मारने कुटने पै ते शरैपण सैहीं खानु पिनु शुरू केरे।
         50  ते तैसेरो मालक कौस्कोही एरही दिहेड़ी एजे ज़ैईस तैस नोकरे उमीदे न भोए: ते तैसेरो मालक
         एजी गाहे।
         51  मालक तैस लाठैइं सैहीं मार दुवेइतां जैल्ही मां कैद केरतां छ़ड्डैल्हो ज़ैड़ी तैनी लेरां
         देंनी ते दंत च़ापतु रहंनुएं।

दश कुवैरी केरू दृष्टान्त251  तैस मोके अस्मानेरी बादशाही तैन दश ऐड्लैही कुईयां केरी ज़ैरी भौल्ही: ज़ैना अपनी लालटेन
         बैलतां लाड़े सैहीं मिलनेरे लेइ निसी।
         2  तैन मां पांच़ बेवकुफ थी, ते पांच़ बेड़ी अकलमंद थी।
         3  ज़ैना बेवकुफ थी तैनेइं लालटेना त निही; पण तेल साथी न नियो।
         4  पण ज़ैना अकलमंद थी तैनेइं लालटेना केरे अलावा कुपण मां होरो तेल साथी निहीयो।
         5  लाड़ो एजने च़ीर लग्गु, ते तैना सभ बलगते बलगते झ़ूली जेई।6  अधी रात भुई त शौर मच़ी की लाड़ो ऐवरोए: ते तैस सैहीं मिलनेरे लेइ एजा।
         7  तैखन सैरी अड्लैही कुईयां बिंझ़ी; ते एपनी एपनी लालटेना बालने लेगी।
         8  बेवकुफ कुईयेइं अकलमंद अड्लैही कुइंयन सैहीं ज़ोंव; अपने तेले मैरां थौड़ो ज़ैरो तेल
         असन भी देथ: किजोकी इशी लालटेना हिशने लोरीन।
         9  अकलमंद अड्लैही कुईयेइं जुवाब दीतो; असन का एत्रो तेल नैइं: तुस दुकानी पुड़हेरां आंन्हां।
         10  ज़ैखन तैना तेल घिंन्ने दुकानी पुड़ च़ेलोरी थी त तैत्रे मां लाड़ो पुज़ी जेव: ज़ैन अड्लैही
         कुईयां तियार थी तैना लाड़े सैहीं साथी अंत्र ड्लाहे मां च़ेली जेई, ते दार बंद केरतां
         छ़डु।
         11  बादे मां तैना होरी अड्लैही कुईयां भी पुज़ी ते ज़ोंने लेगी: ओ प्रभु ओ प्रभु इशे लेइ
         दार खोल्हा।
         12  पण तैनी जुवाब दितो: सच़्च़ त ऐने की आंव तुसंन ज़ैनी न्ना।
         13  ऐलहेरे लेई बीझ़े राथ: किजो की तैस दिहैड़ारो न तुसंन पतोए, ते न तैस घेड़ारी कोई खबरे।तोड़ां केरू दृष्टान्त( लूका 19 : 11 - 27 )14  इही तैस मैन्हेंरो ज़ैरो हाल भोनोएं: ज़ै दुर प्रदेशे गहंने बालो थु: तैनी अपने नोकर
         कुजाए ते सारु घर बार तैनकेरे सुपुर्द किंयु।
         15  तैनी सैभन तैनकेरी क्रतुत्रे हिसाबे सैहीं रकम दिती: एक्की पांच़ तोड़े दिते होरी दुई
         तोड़े दिते, ते एक्की आके तोड़ो दितो, ते एपु प्रदेशे जो च़लो जेव।
         16  ज़ैस नोकरे पांच़ तोड़े मैलोरे थिये: तैनी गैहीतां, ते कारोबार केरतां पांच़ तोड़े होरे
         कमाए।
         17  ऐन्च़रे ज़ैस नोकरे दुई तोड़े मैल्होरे थिये: तैनी दुई होरे कमाए।
         18  पण ज़ैस नोकरे अक तोड़ो मैल्होरो थु: त तैनी गत्त घेड़तां मालकेरी रकम छ़पैइतां छ़डी।19  बड़े च़ीरेरां पत्ती तैसेरो मालक वापस आव: ते नोकरन सैहीं हिसाब केरने लगो।
         20  ज़ैस नोकरे पांच़ तोड़े मैल्होरे थिये: तैनी गैहीतां पांच़ तोड़े हाज़र कमाए ते ज़ोंने लगो:
         ओ मालिक तीं पांच़ तोड़े दितोरे थिये: ते हेर मीं पांच़ तोड़े होरे कमाए।
         21  मालके तैस्सैहीं ज़ोंव: शाब्बाश इमानदार नोकरा तीं थोड़ी ज़ैरी रक्मी पुड़ इमानदेरी सैहीं
         कम कमावं: आंव तीं बेड़ी चीज़ां केरो मुख्तियार बनाल्हो: ते अपने मालकेरी ख़ुशी मां शांमल
         भो।22  ते ज़ैस दुई तोड़े मैल्होरे थिये, तै भी आव ते ज़ोंने लगो: ओ मालिक तीं मीं दुई तोड़े दितोरे
         थिये: ते हेर मीं दुई तोड़े होरे कमाए।
         23  मालके तैस सैहीं ज़ोंव: शाब्बाश इमानदार नोकरा तीं थोड़ी ज़ैरी रक्मी पुड़ इमानदेरी सैहीं
         कम क्मावं: आंव तीं बेड़ी चीज़ां केरो मुख्तियार बनल्हो: ते अपने मालकेरी ख़ुशी मां शांमल
         भो।24  ते ज़ैस अक तोड़ो मैल्होरो थु, त तै भी हाज़र भोव ते ज़ोंने लगो: ओ मालिक आंव ज़ांनतो थु,
         की तु बड़ो बुरो मैन्हुंस ज़ैड़ी तीं फसल नैइं बेवरी तू तैठां फसल कटतां ते ज़ैड़ी तीं अक
         गलैव भी नैइं बछ़ौड़ोरो तू तैठां आंन जम्हां केरतां।
         25  ऐलहेरे लेई मीं तीं कैरां डेरतां तेरी रकम गत्ते मां देबतां छ़डी: ते हेर इहे तेरी रकम।
         26  तैसेरे मालके जुवाब दितो: औ बेईमान ते निकम्मां नोकरा अगर तीं पत्तो थु, की आंव ज़ैड़ी
         बिज़ न बेइं तैड़ी फसल कटतां ते ज़ैड़ी मीं अक गलैव भी नैइं बछ़ौडोरो त तैठ्ठां आंन जम्हां
         केरतां।
         27  त तीं ऐन लोड़तु थुं कमेवरू की मेरी रकम शौहुकारां केरे हवाले केरनी थी: ताके आंव वापस
         एइतां अपनी रकम सुते समेत उसुल केरेथो।
         28  हुनी ऐन केरा की एस कैरां तै तोड़ो नैइतां तैस देथ ज़ैसका दश तोड़ेन।
         29  ऐलहेरे लेई ज़ैसका आए, तैस होरु भी दितु गहलु, ते तैसका जादे भोइ गहलु: ते ज़ैसका किछ
         भी नैइं, तैस कैरां तैन भी घिंन्नी गाहेले ज़ैन तैसक आए भी।
         30  ते ऐस नक्म्मे नोकरे बेइर आंधरे मां छ़ड्डा, ज़ैड़ी ऐह लेरां देंतो ते दंत च़ापतो राहे।इन्साफेरी दिहाड़ी31  ज़ैखन मैन्हेरु मठ्ठु एपनी मेम्हाई मां अपने सुवर्गदुतन सैहीं साथी एज्जैल्हो त अपने
         मेम्हारे तख्ते पुड़ बिशैल्हो।
         32  ते सैरी कौंमा तैसका जम्हां भौल्ही, ते लोक ऐन्च़रे एक्केकी कैरां अलग केरनेण, ज़ैन्च़रे
         पुहाल भैढ़न छ़ैलन मैरां खंढातन।
         33  तै भैढ़न अपने देहींने पासे, ते छ़ैलन अपने बांए पासे खेड़ी कैरेल्हो।
         34  तैखन बादशाह अपने देहींने पासेरे लोकन सैहीं ज़ौल्हो: एजा मेरे बाजेरे मुबारक लोकांव
         ईही बादशाही, ज़ै दुनियारे शुरु मां तुशे लेइ तियार कियोरिए: हीस्से मां नैथ।
         35  किजोकी आंव नियनो थु; ते तीं मीं रौट्टी खुवाई, आंव ट्लीशोरो थु; ते तीं मीं पानी पियावं
         आंव परदेशी थु, ते तीं अपने घरे मां रखो।
         36  आंव नग्गो थु, ते तीं मीं लिगड़ां दितां; ते आंव बिमार थु; ते तीं मेरी हैरगैश की आंव
         कैद थु; ते तुस मिलने आए।37  तैखन तै घर्मी मैन्हुं ज़ौल्हो की ओ प्रभु मीं कैखन तू नियनो लाहु; ते मीं तीं रौट्टी
         खुवाई या तु ट्लीशोरो थु, ते मीं तीं पानी पियांव।
         38  असैइं कैखन परदेशी सैमझतां तु अपने घरे मां रख्खो; या तु नग्गो थु, ते मीं तीं लिगड़ां
         दितां?
         39  ते अस कत्ताल्ही तीं बिमार या कैद लैहीतां तीं सैहीं मिलने आए?
         40  तैखन बादशाह जुवाब दैल्हो: की आंव तुसंन सैहीं सच़्च़ ज़ोतां की ज़ैखन तुसैइं मेरे इन
         निकड़े ढ्लान मैरां एक्की ज़ैरे सैहीं एरो ज़ैरो सुलुख कियो त ऐन बुझ़ा की ऐन मीएं सैहीं
         कियूं।41  तैखन तै बांए पासे बालन सैहीं ज़ौल्हो: ओ लांनती लोकांव मेरे तुत्रे अग्रां दुर भौथ,
         ते तैस हमेशारी बैल्लती अग्गी मैझो गाथ ज़ै शैतानेरे त तैसेरे दुतां केरे लेइ तियार कियोरिए।
         42  एल्हेरेलेई ज़ैखन आंव नियंनो थु, ते तीं मीं रौट्टी न खुवाई आंव ट्लीशोरो थु, ते तीं
         मीं पानी न पियांव।
         43  आंव परदेशी थु, ते तीं आंव अपने घरे मां न रखो: आंव नग्गो थु, ते तीं मीं लिगड़ां न दितां
         ते आंव बिमार थु, ते तीं मेरी हैरगैश न की ते आंव कैद थु, ते तुस मीं सैहीं मिलने न आए।44  त्ताल्ही तैना लोक भी ज़ौल्हे: की ओ प्रभु असैइं कत्ताल्ही तू नियंनो ट्लीशोरो परदेशी
         नग्गो बिमार या कैद लाहु ते असैइं तेरी मदत न की।
         45  त्ताली तै तैन जुवाब दैल्हो: आंव तुसंन सैहीं सच़्च़ ज़ोतां की ज़ैखन तुसैइं मेरे इन निकड़े
         ढ्लान मैरां एक्की ज़ैरे सैहीं एरो ज़ैरो सुलुख न कियो त ऐन बुझ़ा की ऐन मीएं सैहीं कियूं।
         46  ऐलहेरे लेइ ऐन लोकन हमेशारे लेइ सज़ाह भौल्ही, पण धेर्मन हमैशांरी ज़िंदगी भौल्ही।
         
            

         
      

   
      
         26
यीशु एरे खलाफ साज़िस( मरकुस 14 : 1 - 2 ; लूका 22 : 1 ,2 ; यूहन्ना 11 : 45 - 53 )261  ज़ैखन यीशुए एन गल्लां की त तैनी अपने चेलन सैहीं ज़ोंव।
         2  तुसंन पत्तोए की दुई दिहैड़ना बाद फसहा तिहारे: ते मैन्हेरु मठ्ठु ट्लुवांव गाहेलो ताके
         तै मारो गाहे।3  तैखन मन्दिरेरे परैहुतैइं ते कौंमरे सियांनेइ कैइफेरी हावेली मां जम्हां भोइतां।
         4  मुशोरहो कियो की यीशु धोखे सैहीं ट्लेइतां मैरी छ़डम।
         5  पण ज़ोंने लगे की फसहा तिहारेरे मोके नैइं: एरहु न भोए की लोक हंगामो शुरु केरन।बैतनिय्याह मां यीशु एरे दफ्नेरी तीयारी( मरकुस 14 : 3 -9 ; यूहन्ना 12 : 1 -8 )6  तैस मोके यीशु बेतनीयां मां शुमौन कौढ़ेरे घरे मां थु।
         7  त अक कौन्श शंखमरमरी बोतली मां अत्र अक किमती तेल घिनतां यीशु का आई: तैखन तै रौट्टी
         खानेरे लेइ बिशोरो थु, त तैसेरे दौगेरे बालन तै तेल मल्लो।
         8  चेले ऐन लैहीतां बड़े नाराज़ भुए ते ज़ोंने लगे: की अत्र तेल बरबाद केरनेरी कुन ज़ुरूरी
         थी?
         9  अगर ऐह तेल बंच़ोरो भौथो; त बड़ी किमत मैल्ह्नी थी; ज़ै गरीबन बेन्टतां देथे।
         10  यीशुए ऐन शुंनतां तैन सैहीं ज़ोंव: तुस ऐस कौन्शी कीजो तंग लोरेथ केरने? एसां त मीं सैहीं
         रोड़ु कियेरुए।
         11  गरिब गुरबे त हमेशां तुसंन सैहीं साथी भोनेण: पण आंव तुसंन सैहीं साथी हमेशां नैइं भोंनो।
         12  एसां पैहिले मेरे दबने कैरां मेरी जांनी अत्र तेले सैहीं मेलतां ते मस्हा केरतां छ़ाडोरीए।
         13  आंव तुसंन सैहीं सच़्च़ ज़ोतां की सैरी दुनियाई मां ज़ैड़ी भी अंजिलारो सुसामाचार शुनाव
         गाहेल्हो: तैड़ी तैसेरी यादगैरी मां एस गल्लारो भी ज़िक्र कियो गाहेलो।यहूदा इस्करियोतेरो विशवासघात( मरकुस 14 : 10 , 11 ; लूका 22 : 3 -6 )14  फिरी बहरे चेलन मैरां अक ज़ैसेरुव नोवं युहूदा आस्क्रयुती थुं: मन्दिरेरे परैहुतन का
         जेव।
         15  ते तैन सैहीं ज़ोंने लगो: की अगर आंव यीशु तुसंन ट्लुवेइतां देइं ;त तुस मीं कुन दैल्हे?
         16  ते तै तैइसेरो देंतो यीशु ट्लुवांनेरे बारे मां मोको तकने लोरो थु।चेलन सैहीं साथी फसहरू आखरी भोझ( मरकुस 14 : 12 -21 ; लूका 22 : 7 -13 , 21 -23 ; यहून्ना 13 : 21 - 30 )17  फसहा तिहारे कैरां पैहिले दिहाड़े चेले यीशु का एइतां पुछ़ने लगे की: तु फस्हा तिहारे
         लेई रौट्टी कोड़ी खानी चहतां; ताके अस गैहीतां तियारी केरम।
         18  यीशुए जुवाब दितो की: शहरे मां अक फुलानो मैन्हुंए; ते तुस तैसका गाथ ते तैस ज़ोथ की,
         गुरु ज़ोंने लगोरोए, मेरो मोको नेड़े पुज़ोरोए ते आंव अपने चेलन सैहीं साथी फस्हा तेरे
         घरे मां मनेइल्हो।
         19  बसा ज़ैरो यीशुए अपने चेलन हुकम दितोरो थु: तैनेइं तैन्च़रे फस्हा तिहारेरी रौट्टी तियार
         की।20  ज़ैखन ड्लोवझ़ भुई त यीशु अपने चेलन सैहीं साथी रौट्टी खाने बिशो।
         21  ते रौट्टी खांते बार यीशुए तैन सैहीं ज़ोंव: आंव तुसंन सैहीं सच़्च़ ज़ोतइं की तुसंन मैरां
         अक मीं ट्लुवाल्हो।
         22  चेलन बड़ो दुःख भोव: तैना बैरी बैरी सैहीं तैस पुछ़ने लगे: ओ प्रभु कुन आंवे त नैइं?
         23  यीशुए जुवाब दितो: ज़ै मैन्हुं मीं सैहीं साथी थैली मैरां रौट्टी खाने लोरोए: तैहे मीं
         ट्लुवाल्हो।
         24  मैन्हेरे मठ्ठैरे त ज़ैरु तैसेरे बारे मां लिखेरुए तै ज़ांनते, की अफ्सोसे तैस मैन्हुं
         पुड़ ज़ैसेरी वजाही सैहीं तै ट्लुवाव जेव: तैसेरे लेइ एन्ने रोड़ु थुं की तै ज़र्मोरो न भौथो।
         25  तैखन युहुदो ज़ै ट्लुवाने पुड़ थु; ज़ोंने लगो :ओ रबी आंवे त नैइं? तैनी तैस सैहीं ज़ोंव,
         तीं एपू ज़ोंव |प्रभु भोझमरकुस 14 : 22 - 26 ; लूका 22 : 14 - 20 ; 1 कुरिन्थियों 11 : 23 - 25 )26  रौट्टी खांते बार यीशुए रौट्टी ट्लाती; ते बर्कत देइतां ट्लोड़ी, ते चेलन का देइतां ज़ोंव
         हियांथ खाथ ईही मेरी जांने।
         27  फिरी यीशुए कटोरो ट्लातो, ते परमेशरेरू शुक्र केरतां चेलन का दितो ते ज़ोंव हियांथ तुस
         सभ इस मैरां पिया।
         28  किजो की ईही मेरे नोवें ऐहेदे मां मेरो तै लैहुए ज़ै बड़ां केरे पापां केरी मैफरे लेइ
         दितो गहते।
         29  आंव तुसंन सैहीं ज़ोताइं की: आंव दाछ़रो ईही रस फिरी कधै न पियेल्हो ज़ां तग्र परमेशरेरी
         बादशैही मां तुसंन सैहीं साथी नोवों न पीं।
         30  तैखन तैनेइं अक गीत ज़ोंव: ते फिरी ज़ैतुन पहाड़े पुड़ जो च़ले जे।पतरसेरे इन्कारेरी भविष्दुवाणी( मरकुस 14 : 27 - 31 ; लूका 22 : 31 - 34 ; यूहन्ना 13 : 36 - 38 )31  तैखन यीशुए तैन सैहीं ज़ोंव: तुस तैस राती मेरी वजाही सैहीं डामाडोल भौल्हे: किजोकी लिखेरुए
         की आंव पुहाले मारेल्हो ते धंनेरी भैढ़ां तित्र बित्र भौल्ही।
         32  पण आंव ज़िंतो भोइतां तुसंन कैरां पैहिले गलीले मां पुज़्ज़ैल्हो।
         33  पतरसे जुवाब दितो: भावें तेरी वजाही सैहीं सारे डामाडोल भोंन, पण आंव डामाडोल न भौइल्हो।
         34  यीशुए ज़ोंव: आंव तुसंन सैहीं सच़्च़ ज़ोतइं की अज़ राती कुक्ड़ बांक देंने कैरां पैहिले
         तु मेरो ट्लेई फैरेइं इनकार कैरेल्हो।
         35  पण पतरसे ज़ोंव: अगर तीं साथी मीं मरनु भी पै त तां भी आंव तेरो इनकार न कैरेल्हो ते
         सैरे चेलेंइ भी ऐन्ने ज़ोंव।गतसमनी मां प्रार्थनामरकुस 14 : 32 -42 ; लूका 22 : 39 - 46 )36  तैखन यीशु अपने चेलन सैहीं साथी एक्की ठैरी पुज़ो: ज़ैठ्ठैरू नोवं गस्तम्नी थुं: यीशुए
         तैन सैहीं ज़ोंव: तुस इड़ी बिशा, ते आंव उड़ी अग्र गैहीतां प्राथना केरताइं।
         37  तैनी पतरस ते ज़ैबदेरां दुईये मठ्ठां साथी नियां, ते तै मायुस ते बेचेन भोंने लगो।
         38  फिरी यीशु तैन सैहीं ज़ोंव: इस दुखेरे वजाही सैहीं मेरे प्राण निसने लोरेन इड़ी बिन्झ़ै
         बिशा।
         39  फिरी थौड़ो ज़ैरहे अग्र गैहितां तल्ले मां मथो टेकतां खिरको ते प्राथन केरने लगो: ओ
         बाजी अगर भोई सखे त ईही कटोरो मीं कैरां टेली गाहे: फिरी भी आंव चहतां, बल्के ज़ैन तु
         चहतां त तैन्ने भोए।
         40  ज़ैखन तै चेलन का वापस आव त तैना झ़ुलोरे लाहे त पतरसे सैहीं ज़ोंव: कुन तुस एकी घेंटे
         भी मीं सैहीं साथी बिन्झ़ै न बीशी सखथ।
         41  बिन्झ़ै बिशा ते दुवा केरते राथ किजोकी अज़्मैइशी मां न राथ: आत्मां त निग्रे पण जान
         कमज़ोरे।
         42  यीशु फिरी जेव ते प्रार्थना केरने लगो: ओ मेरे बाजी ईही कटोरो मेरे पिंनेरे बगैर टेली
         न सखे: फीरी भी मेरी नैइं बलके तेरी मर्ज़ी पुरी भोए।
         43  ज़ैखन तै चेलन का वापस आव, त तैना झ़ूलोरे लाहे: किजोकी तैनकेरी ऐछ़ी ओंड्ले सैहीं ग्रिकी
         भोवरी थी।
         44  ऐलहेरे लेई तै तैन तैड़ी छ़ैडतां च़लो जेव: ते फिरी प्रार्थन केरने लगो ज़ै पैहिली कियोरी
         थी।
         45  तैसेरां बाद तै चेलन का वापस आव, ते तैन सैहीं ज़ोंने लगो: की तुस हेजु भी तैस्से आरामेरी
         निड्ली मां झ़ूलोरेथ? बस्सा हेरा तै मोको नेड़े पुज़ोरोए की मैन्हेरु मठ्ठु पैपी केरे हवाले
         कियो गाहेलो।
         46  उठा च़ला तक्का मेरो ट्लुवांने बालो नेड़े पुज़ोरोए।यीशु एरू धोखे सैहीं ट्लाव गहनू( मरकुस 14 : 43 - 50 ; लूका 22 : 47 - 53 ; यूहन्ना 18 : 3 - 12 )47  यीशु ऐना गल्लां ज़ोंने लोरो थु: त युहूदा ज़ै बहरे चेलन मैरां थु तैड़ी पुज़ो: तैस्सैहीं
         साथी बड़े मैन्हुं थिये ज़ैना तलवारां ते लठ्ठां घिन्तां एवरे थिये तैना मन्दिरे मां सेवा
         केरने बाले पुरैहुतैइं ते कौंमरे सियांने लोकेंइ भेज़ोरे थिये।
         48  तैसेरे ट्लुवांने बाले तै इही निशान दितोरो थु: की ज़ैस आंव फूंमड़ी दैइल्हो त तैहे यीशु
         भोंनोएं: ते तुस तैस ट्लेइयथ।
         49  युहुदे यीशु का एइतां ज़ोंव: हे गुरु तींजो नमसकारे, ते एइतां फूंमड़ी देने लगो।
         50  यीशुए तैसजो ज़ोंव: मेरे ढ्ला ज़ैस कम्मेरे लेइ तु एवरोस तैन कम केर:त्ताल्ही लोकेइं एग्रोइतां
         यीशु ट्लातो ते अपने कबज़े मां कियो।
         51  यीशुएरे सैथन मैरां एक्कें अपनी तलवार कढी, ते मन्दिरेरे पुरैहुतैरे नोकरे पुड़ बाही
         ते तैसेरो कन कटो।
         52  यीशुए तैस जो ज़ोंव: तलवारी मियांने मां रख किजोकी ज़ैना तलवार च़लातन तैना तलवारी सैहीं
         मारे गाहेले।
         53  तीं पत्तो नैइं की अगर आंव अपने बाजी कैरां मद्त मैगीं त तै हुन्ना सुवर्गदुतां केरी
         बहरे फौवजां बल्के तैस कैरां भी जादे भेज़ते।
         54  पण फिरी तैना पबित्र बचनेरी गल्लां केंच़रे पुरी भोंनीण ज़ैनकेरू पुरु भोंनु ज़ुरूरीए?
         55  फिरी यीशुए तैन हछै लोकन सैहीं ज़ोंव: आंव कुन कोई डैकूइं ते तुस मींजो डांग सोटे ते
         तलवारां ट्लेइतां मीं ट्लांने एवरेथ? आंव त रोज़ मन्दिरे मां बिशतां शिक्षा देतो थु ते
         तैखन तुसैइं आंव नैइं ट्लातोरो?
         56  पण ऐन सभ किछ ऐलहेरे लेइ भोवं: की पबित्र बचने मां नेबी केरी लिखोरी गल्लां पुरी भोंन:
         तैखन सारे चेले तैस तैड़ी छैडतां च़ले जे।महा सभा मां यीशु( मरकुस 14 : 53- 65 ; लूका 22 : 54, 55 , 63 - 71 ; यूहन्ना 18 : 13 -14 , 19 -24 )57  ज़ैन लोकेइं यीशु ट्लातोरो थु तैना तैस मन्दिरेरे पुरैहुत कैइफे का घिन्तां जे: ज़ैड़ी
         तैनकेरे धर्मी लोक ते बुढे अकौठ्‌ठे भेवरे थिये।
         58  ते पतरस भी यीशु दुरेरां देंतो पत्पती मन्दिरेरे एंत्रीं अंग्ने तग्र पुज़ोरो थु: ते
         तैड़ी पेरहेदारन सैहीं साथी बिशतां सुर लोरो थु हेरने की कुन केरतन।
         59  मन्दिरेरे पुरैहुत ते आदालत आलियारे सभ लोक एरहे झुठै शहात तोपने लगे: की ज़ैस सैहीं
         यीशु क़त्ल कियु गाहे।
         60  पण कोई शाहात न मैल्लो: हालांकी बड़े झुठे शाहात भी पैश भुए: अखर कार दुई शाहात पैश भुए।
         61  ते जोंने लगे: एनी ज़ोवरू थुं की आंव परमेशरेरु घर डोलतां ट्लेंइयांव दिहाड़े फिरी खड़ु
         केरी सखताइं।
         62  त्ताली मन्दिरेरो पुरैहुत खड़ो भोइतां यीशु पुछ़ने लगो: तीं का एस अलज़ामेरो कुन जुवाबे?
         63  पण यीशु च़ुप राहु: मन्दिरे पुरैहुते फिरी पुछ़ू: तीं ज़िंते परमेशरेरी कसम भोए की असंन
         ज़ो, की तु परमेशरेरु मठ्ठु मसही आस?
         64  यीशुए जुवाब दितो: तीं एपु ज़ोइ छ़डु ते हुनी आंव भी ज़ोतइं की अज़ैरे बाद तुस मैन्हेरे
         मठ्ठै परमेशरेरे देहींने पासे बिशोरे लाहेले, ते बिदलारी मां एंइते लाहेले।
         65  तैखन मन्दिरेरे पुरैहुतें अपन लिगड़ां छ़िंदा, ते ज़ोंने लगो: ऐनी त बड़ू झुठ ज़ोंव हुनी
         असन केंची शाहतेरी ज़ुरूरत नैइं, तुसैइं हुन्ना एसेरू झुठ शुनेरुए।
         66  तुशी कुंन राईऐ? तैनेइं जुवाब दितो एह कतलेरे काबले?
         67  त्ताल्ही तैनेइं तैसेरे तुत्रे पुड़ थुकु ते तैस घुसैइं मुकैइं देने लगे।
         68  ओ मसही अगर तु नब़ीस त ज़ो, तीं केंनी बाहोरीए?पतसेरू इन्कार केरनू( मरकुस 14: 66- 72; लूका 22 : 56 - 62; यूहन्ना 18: 15- 18 , 25- 27)69  पतरस बेइर अंगने मां बिशोरो थु: ते अक कौन्श तैसका आई ते ज़ोंने लगी की तुभी यीशु गलिली
         सैहीं साथी थु।
         70  पण पतरसे सैभी केरे सांमने इनकार कियो ते ज़ोंव: मीं नैइं पत्तो तु कुन लोरिस ज़ोंने?
         71  तैखन पतरस बेइर फाटकेरे पासे जेव त अक होरी कौन्श पतरसे लैइतां तैन लोकन सैहीं ज़ोंने
         लगी: ईही मैन्हुं भी यीशु नैसरी सैहीं साथी थु।
         72  पण पतरसे सैभी केरे सांमने कसम केरतां इनकार कियो, ते ज़ोंव: की आंव ऐस मैन्हुं सैइयां
         न ज़ैनी।
         73  थोड़े च़ीरेरां पत्ती तैना लोक ज़ैना तैड़ी खड़खड़े थिये पतरसे का आए ते ज़ोंने लगे: तुभी
         तैन्ने मैरंस किजोकी तेरी बोली सैहीं बुझ़ोते की तु तैसेरो साथीस।
         74  त्ताल्ही पतरस तैस्जेई गैई देइतां ज़ोंने लगो, ते कसम केरतां ज़ोंने लगो: की आंव एस मैन्हुं
         सैइयां न ज़ैनी त्ताल्ही कुकड़े बांक दिती।
         75  तैखन पतरसे यीशुएरी तै गल्ल याद आई: ज़ै तैनी ज़ेवरी थी की कुकड़ेरे बांक देने कैरां पैहिले
         तु ट्लेई बार मेरो इन्कार कैरेल्हो: ते पतरस बेईर गैहीतां हुस्बुकैइं हुस्बुकैइं लेरां
         देने लगो|

पिलातुसेरे सामने यीशु( मरकुस 15 : 1 लूका 23 : 1 , 2 ; यूहन्ना 18 : 28 -32 )271  ते झ़ैझ़ भोंते सारे लोक ते मंद मन्दिरेरे पुरैहूत, ते कौंमरे सयांनेइं मशौरो कियो की
         यीशुएरे कत्ल केरनेरो फैसलो कियो।
         2  ते यीशु बेंधतां नियो, ते रूंमी हाकम पिलातुसेरे हवाले कियो।यहूदा खुदकशी केरते( प्रेरतां केरां कम्मा 1 : 18 -19 )3  ज़ैखन युहूदे हेरू ज़ैनी यीशु ट्लुवेवरो थु, की यीशु मुर्ज़म बनेवरोए त तैनी बड़ू पशतावं:
         ते तैना चेंद्रे ट्ल्ही सिक्के मंद्रेरे पुरैहुतन का वापस आंन्हें।
         4  ते ज़ोंने लगो: मीं पाप कियो की अक बेकुसुर कत्लेरे लेइ ट्लुवाव: ते तैना ज़ोंने लग्गे
         असन कुने? तु ज़ांन ते तेरु कम ज़ांने?
         5  तैखन युहूदे तैना चेंद्रे ट्ल्ही सिक्के मन्दिरे मां शैरतां छ़डे, ते एपु गैहितां अपने
         आपे फांसी दिती।6  मन्दिरेरे परैहुतैइं तैना सिक्के सल्हे: ते ज़ोंने लग्गे की इन सिक्के त खुनेरे तैप्पूण;
         ऐन मन्दिरेरे खज़ाने मां रखने ठीक नैइं।
         7  ऐलहेरे लेई तैनेइं मुशौरहो केरतां तैस रकमी सैहीं कुम्हारे कैरां अक उडार घिन्नु: ताके
         परदेशी केरे लेइ कब्रास्तान बनावं गाहे।
         8  तांए त अज़ तग्र भी तैस उडारे जो लैहुहेरू उडार ज़ोतन।
         9  तैखन तै गल पुरी भोई ज़ै यरमियां नेबे ज़ोवरी थी: की तैनेइं तैसेरी पुरी किमत चेंद्रे
         ट्ल्ही सिक्के निये, ऐह किमत बनी इस्राएलेरे लोकेइं कियोरी थी।
         10  ते तैन चेंद्रे ट्ल्ही सिक्केइं सैहीं कुम्हारेरू उडार घिन्ने जो दिते ज़ैन्च़रे परमेशरे
         मीं हुक्म दितोरो थु।पिलातुसेरे सुवाल( मरकुस 15 : 2 - 5 ; लूका 23 : 3 - 5 ; यूहन्ना 18 : 33 - 38 )11  यीशु हाकमेरे तुत्रे अगर खड़ो थु, ते हाकम तैस पुछ़ने लगो: तु युहूदी केरो बादशाहस? यीशुए
         जुवाब दितो तु एपु ज़ोंने लोरोस त।
         12  ते ज़ैखन मन्दिरेरे पुरैहूत ते बूढे सियांने तैस पुड़ अलज़ाम लाने लोरे थिये त यीशुए कोई
         जुवाब न दितो।
         13  तैखन पिलातुसे यीशु सैहीं ज़ोंव: हेर ऐना तेरे खलाफ कुन कुन ज़ोंने लोरेन तु शुन्तां की
         नैइं।
         14  पण यीशुए एकी गल्लारो भी जुवाब न दितो; ते पिलातुस बड़ो हेरान भोई जेव।मौतरे सज़ारो हुक्म( मरकुस 15 : 6 - 15 ; लूका 23 : 13 - 25 ; यूहन्ना 18 : 39 ; 19 : 16 )15  बादशाहेरो अक कानुण थु: की फस्हा तिहारेरे मोके पुड़ अक कैदी ज़ैस लोक चहते थिये तैस हथरां
         छ़डतो थु।
         16  तैस मोके तैनकेरो अक मैन्हुं कैद थु; ज़ै बरहबा नोवेंरो बड़ो मुशुर थु।
         17  ज़ैखन तैना लोक पिलातुसे का जम्हां भुए; त पिलातुसे तैन पुछ़ू: तुस कुन चहतथ; आंव कैस
         हथरां छ़ैडीं; बरहबे की यीशु ज़ैसजो मसही ज़ोतन।
         18  किजोकी तिलातुसे एपु पत्तो थु: की तैनेइं सिर्फ जलनी सैहीं तै ट्लातोरोए।
         19  ज़ैखन तै आदालतरी कुर्सी पुड़ बिशोरो थु; त तैसेरी कौन्शां तैसजो समाद भेज़ोरो थु: की तु
         एस रोड़े मैन्हेंरे बारे मां किछ न कैरां, किजोकी मीं अज़ राती ऐसेरी वजाही सैहीं सुपने
         मां बड़ो दुःख भेवरोए।20  पण मन्दिरेरे पुरैहूतेंइ ते सियांने लोकेंइ लोक बमकाए: की तैना पिलातुसे कैरां बरहबा
         हथरां छ़डांन ते यीशु मारन।
         21  ज़ैखन हाक्मे तैन लोकन पुछ़ू: की तुस ऐन दुईन मैरां कैस चहतथ; आंव तैस हथरां छ़ैडीं:
         तैनेइं लोकेइं ज़ोंव: बरहबे हथरां छ़ैडां।
         22  पिलातुसे तैन लोकन सैहीं ज़ोंव: फिरी आंव यीशु ज़ैसजो मसही ज़ोतन तैस कुन केरीं? सब लोक
         ज़ोंने लगे ऐस सलीब देथ।
         23  हाक्मे ज़ोंव कीजो? ऐनी कुन बुरयाई कियोरिए? पण तैना मना ज़ोरे ज़ोरे ज़ोंने लगे की एस सलीब
         देथ।
         24  ज़ैखन पिलातुसे हेरू की किछ भी बन्ने बालु नैइं बल्के उलटो फसाद भोंने बालोए: त तैनी
         पानी मेगतां तैन मैन्हुं केरे सामने हथ धोए ते ज़ोंव: की आंव ऐस एक्की धेर्मी मैन्हेंरे
         खुने कैरां बरी भोतांइ: तुस ज़ांन; ते तुशु कम ज़ांने।
         25  ते सारे लोकेइं जुवाब दितो: की ऐसेरो खुन असन पुड़ ते इशी औवलाधरे गले पुड़ भोए।
         26  तैखन पिलातुसे बराबो हथरां छ़ड्डो ते यीशुए कोड़े बहवैहितां तैनकेरे हवाले कियु: ताके
         तैना तैस सलीब देंन।सिपाहियां केरे ज़िये यीशु एरी निन्दा( मरकुस 15 : 16 - 20 ; यूहन्ना 19 : 2, 3 )27  तै तैखन पिलातुसेरे सिपैहीयेइं यीशु शाही किले मां अन्तर नैइतां सारे फौव्जी सिपाही
         यीशुएरे च़ुफुरतां जम्हां भुए।
         28  तैनेइं तैसेरां लिगड़ां खोल्लां ते तैस अक धोती ज़ैरी प्लेटि।
         29  फिरी कन्टां केरू ताज तैसेरे दौगे पुड़ रखु ते तैसेरे देंहीने हथे मां अक सोटी दिती:
         ते तैसेरे सामने खेड़ोइतां तैसेरी हासी बनाने लगे की एह युहूदी केरे बादशाह: तींजो नमसकारे।
         30  तैना तैसपुड़ थुकते थिये ते डण्डैइं सैहीं तैसेरे दौगे पुड़ बहते थिये।
         31  तैसेरी हासी बनानेरे बाद तैसेरी धोती खोल्ली: ते तैस तैसेरां लिगड़ां लुवां ते तैठ्ठां
         च़ल्ले, ताके तैस सलीब देंन?यीशु एरू क्रुसे पुड़ च़ाड़ु गहनू( मरकुस 15 : 21 - 32 ; लूका 23 : 26 - 43 ; यूहन्ना 19 : 17 - 27 )32  ज़ैखन तैना तैठ्ठां च़लोरे थिये; त तैन कुरेनेरो अक मैन्हुं मैल्हो: जैसेरू नोवं शुमोन
         कुरेंनी थुं: तैन लोकेइं ट्लातो ताके यीशुएरी सलीब छ़ुइतां च़लाऐ।
         33  ते गुल्गुत्ता नोवेरी ठैरी पुज़े: ज़ैसेरो मतलबे खोपड़ारी ठार।
         34  तैड़ी तैनेइं यीशु अक नर्म ज़ैरी शराप पिने जेई दिती: पण तैनी एशी सैहीं हुरेइतां इनकार
         कियो।
         35  ज़ैखन तैनेइं यीशु सलिबी पुड़ च़हढ़ो त शर्त रेखतां तैसेरां लिगड़ां भी एपु मम्हेइं बंटां।
         36  ते तैड़ी बिशतां तैसेरो पैरो केरने लगे।
         37  ते तैनेइं तैसेरो जुर्म एक्की पैखड़ी पुड़ लिखतां तैसेरे दौगे कैरां बह लाई ज़ैसपुड़ ऐन
         लिखेरू थुं: एह युहूदी केरो बादशाहे?
         38  तैखन यीशु सैहीं साथी दुई डैकन भी सलिबी दिती: अक यीशुएरे देहींने पासे, ते होरो बांए
         पासे।
         39  तैठ्ठां गहंने बाले सारे लोक दोग हिलैहितां गहते थिये ते ऐन ज़ोते थिये।
         40  इस मन्दिरे डोलने बाला ते ट्लेई दिहड़न मां बनाने बाला: अपनो आप त बच़ा: अगर तू परमेशरेरु
         मठ्ठुस त एस सलीबी पुड़रां ऊंढो ओस।
         41  ऐन्च़रे मन्दिरे पुरैहूत ते बुढे सियांने भी तैसेरी हासी बनाते थिये: ते ज़ोते थिये।
         42  ऐनी होरे बच़ाए पण अपनो आप न बच़ेई बटो: इही त इस्राएलेरो बादशाहे: अगर हुन्ना भी तु
         सलिबी पुड़रां ऊंढो औसतां त अस तीं पुड़ विशवास केरतम।
         43  एसेरो भरोसो परमेशरे पुड़ए: अगर परमेशरे एस चहते त हेजु भी एस बच़ाए: किजो की ऐनी ज़ोवरू
         थुं की आंव परमेशरेरु मठ्ठुइं।
         44  ते दुई डैकू भी ज़ैन तैस्सैहीं साथी स्लेब दितोरी थी: तैना भी तैस्जो खरु बुरु ज़ोते थिये।यीशु एरे प्राण देने( मरकुस 15 : 33 - 41 ; लूका 23 : 44 -49 ; यूहन्ना 19 : 28 -30 )45  बहरे बज़न कैरां देंतु ते ट्लेई बज़न तग्र सारे मुल्खे मां अंधरु भेवरू थुं।
         46  ते ट्लेई बज़ां केरे क्रिब यीशुए बड़े ज़ोरे सैहीं ज़ोंव एली एली लमां शफकैनी: ज़ैसेरो
         मतलब भोते औ मेरे प्रभु औ मेरे प्रभु तीं आंव किजो शारो?
         47  ज़ैन लोक तैड़ी खड़ खड़े थिये: तैन मैरां किछ शुनतां ऐन ज़ोंने लगे, की ऐह त इलिया फुकारने
         लोरोए।
         48  तैखन अक मैन्हुं दौव्ड़तां जेव, ते अक गलास पैनीं मां डोबतां ते सरकण्ढ़ै पुड़ येंनी
         नाघालेरी सौटी पुड़ टकेइतां पीनेरे लेइ तैसेरे ऐशी सैहीं हुराव।
         49  किछ ज़ोंने लगे ठैरा बल्लगा हुनी हेरतम की एलिया एस बच़ाने एइते की नैइं।
         50  ते यीशुए फिरी ज़ोरे सैहीं चिंड मारी ते अपनी जान भी दिती।
         51  तैखन हेक्लरो पड़दो बहं, ते बुन तग्र छ़ींदोइतां दुई हिस्से भुओ ते पहाड़ां ते सारी ज़मीन
         हीलने लगी।
         52  कब्रां फैटी जेई ते परमेशरेरे बड़े पबित्र लोक ज़ैना मौवतरी निड्ला मां झ़ूलोरे थिये:
         ज़िंते भोइजे।
         53  ते कब्रन मैरां निस्तां ज़िंते भोंनेरां पत्ती पबीत्र शहारे मां दाखल भुए: ते तैड़ी बड़े
         होरी लोकेइं भी लाहे।
         54  तैखन तैनी अफ्सरे ते तैसेरे सैथेइं ज़ैन यीशुएरी निगरानी केरने लोरे थिये: भु़ंज़ल गहंतो
         हेरो; त तैना डेरी जे; ते ज़ोंने लगे: सच़्च़े ऐह मैन्हुं परमेशरेरु मठ्ठुए।
         55  तैड़ी बेड़ी कौन्शां ज़ैना गलिले मैरां यीशु सैहीं साथी तैसेरी सेवा केरती तैस पत्ती एवरी
         थी: ते दुररां तकने लोरी थी।
         56  तैन मां मरीयम मगदलिनी याकुब त युसेसएरी अम्मां मरियम ते ज़ैबदेरे मठ्ठां केरी अम्मा
         साथी थी।यीशु एरू दबू गहनू( मरकुस 15 : 42 - 47 ; लूका 23 : 50 - 56 ; यूहन्ना 19 : 38 - 42 )57  ज़ैखन ड्लोवझ़ भुई त आरमितरो अक अंम्बीर युसफ नोंवेरो मैन्हुं ज़ै एपु भी यीशुएरो चेलो
         थु।
         58  तैनी पिलातुसे का गैहितां यीशुएरी लाश मगी: ते पिलातुसे हुकम दितो की लाश एसेरे हवाले
         केरा।
         59  युसफे लाश नैहीतां एक्की रोड़ी ज़ैरी च़ादरी मां प्लेटी।
         60  ते तै लाश एक्की नोवीं कूढ़ी मां ज़ै शफ़ड़ी मां घड़ोरी थी तैड़ी लाश छ़ड्डी: ते तैस कूढ़ी
         आग्रोरां अक बड्डो घोड़ तैस ऊब्रो छ़डो।
         61  ते मरियम मगदलिनी ते होरी मरीयम तैड़ी तैस कूढ़रे सामने ज़ैस्मां यीशुएरी लाश रखोरी थी
         बिशोरी थी।कबरी पुड़ पेरहो62  होरसां फस्हा तिहारेरे दिहाड़ेरे बाद मन्दिरेरे पुरैहुत ते फ्रिसी मिलतां पिलातुसे का
         पुज़े।
         63  ते ज़ोंने लगे प्रभु असंन यादे की तैनी धोखेबाज़े अपने ज़िंते सासैइं ज़ोवरू थुं: की मीं
         ट्लेईयांव दिहाड़े फिरी ज़िंतु भोई गहंनुएं।
         64  ऐलहेरेलेइ हुकम दे ताके ट्लाई दिहाड़न तग्र कब्रारी निगरानी की गाहे, कधै एरू ना भोए
         की तैसेरे चेले एइतां तैसेरी लाश छ़पांण, ते लोकन सैहीं ज़ोंन की तै मुड़दन मैरां ज़िंतो
         भोवरोए, ऐह धोखो पैहिले धोखे कैरां भी जादे बुरो भौल्हो।
         65  पिलातुसे जुवाब दितो, तुसंन का पैरहो देंने बाले आंन्ह ता तैना नैथ ते ज़ैड़ी तग्र भोई
         सखते ता पैरहो देथ।
         66  तैखन तैनेइं गैहीतां घोड़े पुड़ अपनी मौहोर लाई: ते कब्रारी निगरेंनरे लेइ पैरहेदार रखे।

यीशु एरू ज़ींतू भोंनू( मरकुस 16 : 1 -10 ; लूका 24 : 1 - 12 ; यूहन्ना 20 : 1 -10 )281  सब्तेरां बाद हफ्तेरे पैहिले दिहाड़े ट्लेकड़ोंते ट्लेकड़ोंते मरियम मगदलिनी ते होरी मरियम
         ज़ैड़ी यीशुएरी लाश कुढ़ी मां रखोरी थी: हेरने ऐई।
         2  अचांनक अक बड़ो भूंज़ल आव: किजोकी प्रभु परमेशरेरो सुवर्गदूत अंम्ब्रे मैरां आव; ते तैस
         कूढ़ी ऐग्रिंयों घोड़ ऊंढो बछ़ौड़तां तैस पुड़ बिशी जेव।
         3  तैसेरी शक्ल सुरत बड़ी रोड़ी दिहाड़ेरी ज़ैरी थी: ते तैसेरां लिगड़ां हींवेरां ज़ैरां छ़ीतां
         सुफैद थीयां।
         4  पैरहेदार डेरतां थर थर कम्ब्ने लगे ते ज़ैरे मुड़दे भुए।
         5  सुवर्गदूते कौन्शन सैहीं ज़ोंव: आंव ज़ांनताइं की तुस यीशुए तोप्ने लोरिथ: ज़ैस सलीब दितोरी
         थी।
         6  तै इड़ी नैइं बल्के ज़ैन्च़रे तैनी ज़ोवरू थुं, तै ज़िंतो भोवरोए एजा तै ठार हेरा ज़ैड़ी
         तै थु।
         7  ते तैनेइं जल्दी गैहितां तैसेरे चेलन पत्तो देथ: की तै मुड़दन मैरां ज़िंतो भोवरोए, ते
         तुसंन कैरां पैहिलो गलिले मां पुज़ोरोए: ते तुसैइं तै लहंनोएं हेरा मीं तुसंन ऐन ज़ोवरुए।8  त्ताल्ही तैना कौन्शां डेरतां भी ते ख़ुशी सैहीं भी कूढ़ी मैरां बेइर एई: ते दौवड़ती दौवड़ती
         जेई ताके चेलन पत्तो देंम।
         9  अचांनक यीशु तैन मैल्हो, ते तैनी ज़ोंव तुसंन शांती मैल्हे: ते तैनेइं तैसेरे पाव बांते,
         ते तैसका मथो टेको।
         10  तैखन यीशुए तैन ज़ोंव: डरा न्ना ते गाथ ते मेरे ढ्लांन सैहीं ज़ोथ की गलिले मैझो गहंन:
         तैन मीं तैड़ी लाहेले।पेरदारां केरी बिसतार11  हेजु तैना कौन्शां बत्ते थी, त पैरहेदारन मैरां किछ शहारे मां जे ते मन्दिरेरे पुरैहुतन
         सैहीं सारो बिस्तार शुनाव।
         12  त्ताल्ही मन्दिरेरे पुरैहूतेंइ ते सियांनेइ मिलतां मशौरो कियो की ते सिपैहीन खरी रकम
         दिती।
         13  ते तैन ज़ोंव: की ज़ैखन अस राती झ़ूलोरे थिये त तैसेरे चेले अए ते तैनेइं तै नीयो।
         14  अगर ऐह गल हाक्मेरे कन्न तग्र पुज़ी त अस तैस सम्झ़ांमैल्हे ते तुसंन खतरे कैरां बच़ांमैल्हे।
         15  तैखन सिपैहियेइं रकम नि ते ज़ैन्च़रे तैनेइं ज़ोवरू थुं तैन्च़रे कमावं: ते अज़ तग्र ऐह
         गल युहूदन मां मुशूरे।यीशु एरू लेइहोनू ते आखरी हुक्म( मरकुस 16 : 14 - 18 ; लूका 24 : 36 - 49 ; यूहन्ना 20 : 19 - 23 ; प्रेरतां कम्मां
         1 :6 -8 )16  तैखन यारहे चेले गलिले मां जे ते तैस पहाड़े पुड़ अकौठ्ठे भुए ज़ैड़ी गहंनेरी यीशुए तैन
         हदैइयत दितोरी थी।
         17  ज़ैखन तैनेइं यीशु लाहु त तैसका मथो टेको: ते किछन हेजु भी शक थी।
         18  तैखन यीशु तैन का नेड़े आव ते तैन सैहीं ज़ोंने लगो: मीं ज़मीनी पुड़ ते अंम्ब्रे पुड़ पुरो
         अखतीयार दितोरोए।
         19  ऐलहेरेलेई तुस गहथ ते सैरी कौंमां केरे चेले बनाथ: ते तैन बाजी, मठ्ठैरे, ते पाबित्र
         आत्मांरेनोवें सैहीं बप्तीसमो दैथ।
         20  ते तैन ऐह शिक्षा दैइयथ कि तैना तैन सैभी गल्लन पुड़ अंमल केरन ज़ैनकेरो मीं तैन हुकम
         दितोरोए,ते हेरा आंव दुनियारे आखीरी तग्र तुसन सैहीं साथीं।मरकुसमरकुसेरो सुसमाचारमरकुसMARKमरकुस

यूहन्ना बपतिस्मो देने बालेरो प्रचार( मत्ती 3 : 1 -12 ; लूका 3 1 -18 ; यूहन्ना 1 : 19 - 28 )11  परमेशरेरे मठ्ठै यीशु मस्हीएरी सूसमाचारेरी शुरूआत।
         2  ज़ैन्च़रे यसाया नेबेरी कितबी मां लिखेरूए तक्का “आंव अपनो दूते तीं अग्री भेझ़तइं ज़ै
         तेरे लेई बत्त तियार कैरेल्हो|
         3  जंगले मां हक देने बालेरी आवाज़ शुनोने लगोरीए की "परमेशरेरी बत्त तियार केरा ते तैसेरी
         सड़कां सिधी केरा”।4  यूहन्ना नबी आव ज़ै जंगले मां बप्तिसमो देतो ते पापां केरे मैफरे लेई मन बदलनेरो प्रचार
         केरतो थू।
         5  सारे यहूदिया शहरेरे ते यरूशलमेरे रहंने बाले निसतां तैस का जे ते अपने पाप मेन्तं सैभेइं
         यरदन दरीयाए मां तैस कैरां बपतिस्मो नियो।6  यूहन्ना ऊंटेरे बालां कैरां लिगड़ां लातो थु: ते चमड़ेरू पटको बंदधतो थू ते तै टिटां ते
         जंगली माछ़ी खातो थियो।
         7  ते तै ईही प्रचार केरतो थु: की ज़ै “मीं पत्ती एजने बालोए तै मीं कैरां बड्डोए आंव ऐस
         काबल नैइं कि लिकतां तैसेरे बूटां केरे तसमें खौल्ही सैखीं।
         8  मीं त तुसन पैनी सैहीं बपतिस्मो दितोरोए पण तै तुसन पावत्र आत्माइं सैहीं बपतिस्मो दैल्हो”।यीशु एरो बपतिस्मो ते अज़मैइश( मत्ती 3 : 13 - 14 : 11 ; लूका 3 : 21 , 22 ; 4 : 1 -13 )9  तैन दीहड़न मां यीशु गलीलेरे नसरतेरां एइतां यरदन दरयाए मां युहून्ना कैरां बपतिस्मो
         नियो।
         10  ते ज़तल्ही तै पैनी मैरां निसतां बह अव त त्तली तैनी आसमान खुल्हु लाहुं ते आत्मा कबूतरेरी
         शकली मां एपू पुड़ एंइती लाही।
         11  ते अंम्ब्रे मैरां ईही आवाज़ आई “तु मेरू ट्लारू मठ्ठूस तीं पुड़ आंव खुशीं।”
         12  त्तल्ही आत्मां तै बियाबान जंगले मां भेज़ो।
         13  जंगले मां च़ैल्ही दिहाड़न तग्र शैतान तैस आज़मांतो राहु।यीशु एरे सेवरू कम्म शुरू( मत्ती 4 : 12 - 17 ; लूका 4 : 14 , 15 )14  यूहन्नारे ट्लेयोंनेरां पत्ती यीशुए गलीले मां एइतां परमेशरेरे राज़ेरी खुशखब्री शुनई।
         15  ते ज़ोंव: “बेलो पूरो भोउरोए ते परमेशरेरी बादशाही नेड़े एवरीए मन बदला ते इन रोड़ी गल्न
         पुड़ विश्वास केरा।”मछ़ली ट्लाने बाला केरू कुजानू( मत्ती 4 : 18 - 22 ; लूका 5 : 1 -15 )16  गलीलेरे डलेरे कंढे कंढे गहंते तैनी शमौन ते तैसरो ढ्लाह अन्द्रियास डले मां जाल छ़डते
         लाहे किजोकी तैन मैछ़ली ट्लने बाले थिये।
         17  यीशुए तैन सैहीं ज़ोंव, “मीं पत्ती एजा आंव तुसन मैन्हुं ट्लांने बालो बनल्हो।”
         18  तैन तैखने ज़ालां शैरतं तैस पत्ती जे।19  थोड़े ज़ैरे अग्र तैनी ज़ैबदेरू मठ्ठू याकूब त तैसेरो ढ्लाह युहून्ना किशती पुड़ ज़ाल
         ठीक केरते लाहे।
         20  तैनी तैन कूजाए ते तैन अपनो बाजी ज़बदी मजूरन सैहीं साथी किशती पुड़ छ़ैडतं तैस पत्ती
         जे।दुष्ट अमताई बालो मैंन्हू बझ़ानो( लूका 4 : 31 - 37 )21  त्तली तैनं कफरनहुमें मां आए ते सबतेरी दिहैड़ी मंद्रे मां गैहीतं शिक्षा देने लगो।
         22  ते लोक तैसेरी शिक्षाई सैहीं हेरान भुए, कीजोकी तै शैस्त्री केरी ज़ैरी नैइं बल्के आधीकैरी
         केरी ज़ैरी शिक्षा देतो थु।
         23  त्तली तैनकेरे मंद्रे मां अक मैन्हुं थु, ज़ैस मां बुरी आत्मा थी तै चिंडां लगो मारने।
         24  औ यीशु नसरी असन तीं सैहीं कुन कम? कुन तु असन मारने ऐवरोस? आंव तीं ज़ानतंइ तु कौन्स?
         पमेशरेरो पवित्र मैन्हुं।
         25  यीशुए तैस धमकैइतं ज़ोंव: “च़ुप भो ते ऐस मैरां निसी गा।”
         26  त्तली बुरी आत्मा तैस मरोड़तं ते ज़ोरे सैहीं चिन्डां मैरतं तैस मैरां निस्सी जेई।
         27  ते सब लोक हेरान भुए ते एपू म्मेहीं बेंस केरने लगे “ईही कून गल्ले? ऐह त कोई नोवीं
         शिक्षाऐ! ते तै बुरी आत्मांइ भी हुकम देते ते तैन तैसेरो हूकम मेनचन।”
         28  ते तैसेरू नोवं गलीलेरे आसे पासेरे सैभी ठैरन फैली जेवं।बड़े बिमार बझ़ांने( मत्ती 8: 14 - 17, लूका 4: 38- 41 )29  तै मन्दिरे मैरां निसतां याकूब ते युहून्ना साथी शमौन ते अन्द्रियासेरे घरे अव।
         30  शमौनेरी शिखी शिलहु भुखार थु, ते ज़ैरो यीशु तैड़ी पुज़ो त लोकेइं तैसेरे बारे मां ज़ोंव
         ।
         31  त्तल्ही तैनी नेड़े गैहीतं तैसारो हथ ट्लेइतं ऊबरी उठाली ते तैसारो भुखार ठीक भोव ते
         तै तैनकेरी सेवा केरने लगी।
         32  ड्लोव्झ़ड़ी पुड़ ज़त्तल्ही दिह्ड़ो डुब्बो त लोक सब बिमारन त तैन ज़ैन मां बुरी आत्मां
         थी तैस्का आन्हें।
         33  एड़ी तग्र की सारे शहरेरे मैन्हुं तैड़ी आकौठ्ठे भुए।
         34  तैनी बड़न ज़ैन अलग अलग बिमैरन मां दुखी थिये ठीक किये ते बेड़ी बुरी आत्मा कैढ़ी ते बुरी
         आत्मान ज़ोने न दितु किजोकी तैन तैस पशैन्ती थी की तै कौने।अलके मां यीशु एरी प्रार्थना केरनी( लूका 4 : 42 - 44 )35  होरसां झ़ैझ़ां दिह्ड़ो निसते तै घरे कैरां एकी दुर बेरान ठैरी गैहितां प्रथन केरने लगो।
         36  ते शुमौन ते तैसेरे साथी तैस तौप्ने लगे।
         37  ज़ैखन तै तैन मैल्हो त तैस सैहीं ज़ोंव: “सारे लोक तीं तौप्ने लगोरेन।”
         38  तैनी तैन सैहीं ज़ोंव, “एजा अस होरी आसे पासेरे ड्लोंवन मां गहंम कि आंव तैड़ी भी परचार
         केरीं किजोकी आंव एलहेरेलेई निसोरोइं।”
         39  ते तै सारे गलीले मां तैन केरे मन्दिरण मां गैहीतं प्रचार केरतो ते बुरी आत्मा कढतो
         राहु।कोढ़हेरो रोगी बझ़ानो( मत्ती 8 : 1 -4 ; लूका 5 : 12 -16 )40  एकें कौढ़ें तैस्का एइतां बिनती की ते तैसेरे सामने ज़ैंधु केरे भारे बिषतं तैस जो ज़ोंव:
         “अग्र तु चहस त मेरु कौढ़ साफ केरी बटतस।”
         41  तैनी तैस तैसपुड़ तरस खेइतं हथ अग्रोहुं कियो ते तैस सैहीं हूरतं ज़ोंव: “आंव चहतंइ की
         तु साफ भुई गा|
         42  ते तै तैखने तैसेरू कौढ़ हेटी जेवं ते तै पाक साफ भोव।
         43  ते तैनी तै रुड़े च़ारे समझ़ैइतं तैखने वापस भेज़ो।
         44  ते तैस्सैहीं ज़ोंव: “केंची सैहीं किछ न ज़ोइयां पण गैहीतं अपनो आप प्रैहुतन हेरा ते अपने
         साफ भोनेरे बारे मां ज़ैन श्रतं मुसै रेखोरी थी साथी नै तके गुवाही भोए की तु पाक साफ
         भोवरोस|
         45  पण तै बेइर गैहीतं ऐस गल्लरो प्रचार केरने लगो ते ईड़ी तग्र ऐह गल्ल फैलाने लगो कि फिरी
         यीशु खुलो शहरे मां न गैही बटो पण बेईर जंगले मां राहु ते च़ैऊरे पासन लोक तैसका एंइते
         राहे।

अधरंगी बझ़ानो( मत्ती 9 : 1 -8 ; लूका 5 : 17 - 26 )21  बड़े दिहड़न पत्ती तै फिरी कफरनहुंमे मां आव ते लोकेइं शुनू कि अज़ तै घरे।
         2  फिरी एत्रे लोक अकौठ्ठे भुए कि दारे मां भी ठार न थी ते यीशु तैन वचन शुनेई राहोरो थु।
         3  ते लोकेइं अक अध्रांगी मैन्हुं च़ैऊर मैन्ह्न कैरां छ़ूवेइतं तैस का आन्हों।
         4  पण ज़त्तल्ही तैन भीड़ारे वजाही सैहीं तैसेरे नेड़े न पुज़ी बटे त तैनेइं तैन ला ज़ैड़ी
         तै थु, पुटू ते ज़त्तल्ही तैनेइं ला पुटू त तै खट तैनेइं ज़ैस पुड़ अध्रांगी थु, तैस बत्तं
         खट औसाल्ही।
         5  यीशुए तैनकेरो विशवास हेरतं तैस अध्रेंगी सैहीं ज़ोंव, “ओ मठ्ठा तेरे पाप माफ भुए।”
         6  त्तली बड़े शास्त्री ज़ैन तैड़ी थिये अपने अपने मने मां सोचने लगे,
         7  ऐहे मैन्हुं एन्च़रे कीजो ज़ोते? ऐह त परमेशरेरी तुहीन केरते! पण परमेशरेरे आलावा कौन
         पाप माफ केरी बटते?
         8  यीशुए तैखने अपने आत्माइं मां बुझ़तं कि ऐन अपने अपने मने मां ऐन सोचने लगोरेन ते तैन
         सैहीं ज़ोंव, “तुसा अपने अपने मन्ने मां ऐन किजो लगोरेथ ज़ोंने?
         9  आसान कुने? अध्रेंगी सैहीं ऐन ज़ोंनू कि तेरे पाप माफ भुए या ऐन ज़ोंनू कि उठ अपनी खट
         छ़ू ते च़ल फिर?
         10  पण तुसंन पत्तो लग्गे कि मैन्हेरे मठ्ठे ज़मीनी पुड़ पाप माफ केरनेरो भी आधीकारे।” तैनी
         अध्रेंगी सैहीं ज़ोंव।
         11  “आंव तीं जोतंइ उठ अपनी खट छ़ूइतं घरजो गा।
         12  तै खड़ो ऊठ्ठो ते तैखने खट छ़ूइतं सैभी केरे सामने च़लो जेव ऐस पुड़ सभ हेरान भुए ते
         परमेशरेरी तरीफ केरने ते ज़ोने लगे आसैइं एरहो तमाशौ कधै नैइं लाहोरो।लेवी कुजानो( मत्ती 9 : 9 -13 ; लूका 5 : 27 - 32 )13  तै फिरी निसतां डल्हेरे कन्ढे जेव ते सारे लोक तैस्का आए ते तै तैन शिक्षा देने लगो।
         14  ज़ैखन तै च़लोरो थु, त तैनी हेलफेरू मठ्ठू लैवी केरे चुंगरे चौकी पुड़ बिशोरू लाहु ते
         तैस्सैहीं ज़ोंव, “मीं पत्ती च़ल” ते तै तैखने उठतं तैस पत्ती च़लो जेव।
         15  ज़त्तल्ही यीशु लैवी घरे मां रौट्टी खाने बिशो त त्तल्ही बड़े चुंगी नैने बाले ते पापी
         यीशु त तैसेरे चेलन साथी रौट्टी खाने बिशे किजोकी तैन बड़े थिये ते कही तैसपत्ती च़लते
         थिये।
         16  शास्त्री ते फ्रिसी ऐन हेरतं कि तै पैप्न ते चुंगी नैने बालन सैहीं साथी रौट्टी खाने
         लगोरोए तैसेरे चेलन सैहीं ज़ोंव, “तै त चुंगी नैने बालन ते पैप्न सैहीं खाते पिते?”
         17  यीशुए ऐन शुन्त ज़ोंव, “तंदरूसतन हकिमेरी ज़रूरत न भोए पण बिमारन भोचे आंव धर्मी मैन्ह्न
         नैइं पण पैप्न कुजाने एवरोइं।”बरतेरो सुवाल( मत्ती 9 : 14 - 17 ; लूका 5 : 33 - 39 )18  यूहन्नेरे चेले ते फ्रिसी ब्रत रखते थिये ते तैनेइं एइतां यीशुए पुछ़ने लगे “यूहन्नारे
         चेले ते फ्रिसी केरे चेले किजो ब्रत रखते थिये पण तेरे चेले ब्रत किजो न रखन?”
         19  यीशुए तैन सैहीं ज़ोंव, “ज़ां तग्र लाड़ो जैनी सैहीं साथी रहते, कुन तैन ब्रत रेखी बटतन?
         पण ज़ां तग्र लाड़ो तैन सैहीं साथीए, तां तग्र तैन ब्रत ना रेखी बटन।
         20  पण तै दीहाड़ी एजनीए ज़त्ताल्ही लाड़ो तैन कैरां अलगा केरनोएं, तैस मोके तैना ब्रत रख्खैले।”21  “नोवें कपड़ेरी टलोई पूराने लीगाड़े पुड़ ना लान, नता तै टलोई तैस मैरां होरू भी छ़िंदेल्ही
         ,मतलब नोवीं, पुराने सैहीं, ते तै पैहिले कैरां जादे छ़ींदोल्ही।
         22  नोवीं दाछ़ारो रस पूरैनी मसकी मां कोई ना रखन, नता दाछ़रो रस मसकन छ़ींदते, ते दाछ़रो
         रस ते मसका दूईये बरबाद भुई गहंन, पण नोवीं दाछ़रो रस नोवीं मसकन मां रखतन।”सब्तेरो प्रभु( मत्ती 12 : 1 -8 ; लूका 6 : 1 - 5 )23  एरू भोवं कि तै सब्तेरे दिहाड़े उडरन म्मेइं च़लोरो थु, ते तैसेरे चेले च़लते च़लते
         शिला लगे ट्लोड़ने।
         24  त्ताली फ्रिसेइं तैस सैहीं ज़ोंव, “तक, ईना सब्तेरे दीहैड़ी तैन कम केरतन ज़ैन केरनू
         जैईज़ नैइं?”
         25  तैनी ज़ोंव, “कुन तुसेइं कधी नैइं पड़ेरू कि ज़त्ताल्ही दाऊदे ज़रूरत पैई, ते ज़त्ताल्ही
         तैस ता तैसेरे सैथन ढ्लुख लग्गी, त्ताली तैनी कुन कियुं?
         26  तैनी कैंच़रे अबियातारेरे ज़मांने मां मंद्रेरे मां सेवा केरने बाले परैहुतेरे बेले,
         परमेशरेरे भवने मां गैहीतां च़ैड़ोरी रौट्टी खेई, ज़ैसेरी रौट्टी परैहुतां केरे आलावा
         होरो कोई ना थु खेई बटतो, ते तैनी ऐपु भी खैइ ते अपने सैथन भी दिती?”
         27  त्ताली तैनी तैन सैहीं ज़ोंव, “सब्तेरी दीहाड़ी मैनेरे लेई बनेवरीए, ना कि मैन्हुं सब्तेरे
         दिहाड़े लेई।
         28  ऐलहेरलेई मैनेरू मठ्ठू सब्तेरे दीहैड़ारो भी मालके।”

शुकोरे हथे बालो मैंन्हू बझ़ानो( मत्ती 12 : 9 -14 ; लूका 6 : 6 - 11 )31  तै फिरी मंद्रे मां जेव, तैड़ी अक मैन्हुं थु ज़ैसेरो हथ शुकोरो थु।
         2  ते तैना तैस पुड़ दोष लहंनेरे लेई मोको तकते थिये, कि तै सब्तेरे दिहाड़े एस बझ़ाते
         ता एस पुड़ अलज़ाम लाम।
         3  तैनी तैस शुकोरे हथे बाले मैन्हुं सैहीं ज़ोंव, “तै मझ़ाटे खड़ो भो।”
         4  ते तैनी तैन सैहीं ज़ोंव, “कुन सब्तेरे दिहाड़े भलाई केरनी जैईज़े की बुराई केरनी, जान
         बच़ानी कि जान नैनी।?” पण तैना च़ूप भुए।
         5  तै तैन केरे सखत दल हेरतां उदास भोव ते, तैनी सरकी सैहीं च़ैवरे पास्न तक्कू, ते तैस
         मैन्हुं सैहीं ज़ोंव, “अपनो हथ अग्रोवं केर.”ते तैसेरो हथ ठीक भोव।
         6  त्ताली फ्रिरीसी बैईर गैहीतां होरन सैहीं तैसेरी खलाफत केरने लगे कि तैस कैंच़रे खत्म
         केरम।भीड़ यीशु पत्ती7  यीशु अपने चेलन सैहीं साथी डलेरे पासे च़लने लगो, ते गलीलेरां अक बड़ी भीड़ तैस पत्ती
         च़ली,
         8  ते यहूदिया, ते यरोशलम, ते यरदनेरे पार, ते सूर ते सैईदेरे आसे पासेरां बड़े लोक ऐन
         शुन्तां कि तै कैरहां कैरहां कम्मा केरते, तैस का आऐ।
         9  तैनी अपने चेलन सैहीं ज़ोंव, “हच्छै लोकां केरी वजाही सैहीं मेरे लेई अक निकड़ी ज़ैरी
         किशती तियार केरा, ताके एना मीं ढ्लैंच़ी ना छ़डन।”
         10  किजोकि तैनी बड़े लोक ठीक कियोरे थिये, ऐलहेरेलेई ज़ैत्रे लोक भीमार थिये, तैस्सेहीं
         हुरनेरे लेई तैस पुड़ बिछ़ड़ते थिये।
         11  गैंदी आत्मा भी, ज़त्ताल्ही तैस लैती थी, ता तैस का बिछ़ड़ती थी, ते चिन्डां मैरता ज़ोती
         थी कि तु परमशरेरू मठ्ठुस,
         12  ते तैनी तैन बड़ू ज़ोंव कि मीं बांदे ना केरथ।बहरे चेले ठेराने( मत्ती 10 : 1 - 4 ; लूका 6 : 12 - 16 )13  फिरी तै पहाड़े पुड़ जेव, ते ज़ैन तै सुखातो थु एपू का कुजाए, ते तैना तैस का आए।
         14  त्ताल्ही तैनी बहरे मड़द च़ुने कि तैना तैस्सेहीं साथी रहंन, ते तै तैन भेज़े कि तैना
         प्रचार केरन।
         15  ते गैंदी आत्मान कढनेरो आधीकार रखन।
         16  तैना इन्न, शमौन ज़ैसेरू नोवं तैनी पतरस रखू।
         17  ते ज़ैबदेरू मठ्ठु याकूब ते तैसेरो ढ्ला यहून्ना ज़ैसेरू नोवं तैनी बुअन्रगिस मतलब गुड़नेरु
         मठ्ठु रखु।
         18  ते अन्रिदयास, ते फिलिप्पुस, ते ब्रतुल्माई, ते मत्ती, ते तोमा, ते हेलफेरू मठ्ठू याकूब,
         ते तद्दी, ते शमौन कनाणी,
         19  ते यहूदा अस्क्रयुती ज़ैनी तै ट्लुवेवरो भी थु |यीशु ते बालजबूल( मत्ती 12 : 22 - 32 ; लूका 11 : 14 - 23 ; 12 : 10 )20  त्ताली तै घरे आव, ते एत्रे हच्छै लोक थिये की तैनी रौट्टी भी ना खेई बटी।
         21  ज़त्ताल्ही तैसेरे ड्लोंवें बालेइं ऐन शुनु ता तैस ट्लांनेरे लेई निसे, किजोकी तैना
         ज़ोते थिये कि एह अपने आपे मां नैइं।22  शास्त्री भी ज़ैना यरोशलमेरां ऐवरे थिये, ऐन ज़ोते थिये, “ऐस मां शैताने,”ते एह गैंदी
         आत्मां केरे सरदारेरे मद्दी सैहीं गैंदी आत्मा कढते।23  ऐलहेरेलेई तै तैन नेड़े कुजेइतां कहानी शुनाने लगो, शैतान कैंच़रे शैताने केढी बटते?
         24  अग्र केन्चेरे राज़े मां अन बन भोए ता तै कैंच़रे आमन चेन करेइ बटते?
         25  अग्र केंची घरे मां अन बन भोए, ता तैस घर मां कैंच़रे आमन चेंने भोई बटते?
         26  अग्र शैतान अपनो विरोधी भोए ता अपने मां बगाड़ केरे, ता तै कैंच़रे रेही बटते? तैसेरो
         ता खातमो भोई गहते।27  “पण कोई मैन्हुं केंची तकड़े मैनेरे घरे मां गैहीतां तैसरो माल ना लुटी बटे, ज़ां तग्र
         कि तैस निग्र मैन्हुं ना बंधे, ते फिरी घर लुटेल्हो।
         28  आंव तुस्न सैहीं सच़ ज़ोतांइ, मैन्हुं केरे सब्भे पाप ते निन्दा ज़ै तै केरते माफ कीये
         गाल्हे,
         29  पण ज़ै कोई पवित्र आत्मारी तौहींन केरे, तैस कधे माफ ना कीयूं गाल्हु, बलके तै हमेशांरे
         पापेरो जुर्मदार भोलो।
         30  किजोकी तैना ऐन ज़ोते थिये ऐस मां गंदी आत्माएं।यीशु एरी अम्मा ते ड्लाह( मत्ती 12 : 46 - 50 ; लूका 8 : 19 - 21 )31  त्ताली तैसेरी अम्मा ते तैसेरे ढ्ला आए, ते बेइर खड़े भुए ते तैस जो बिसतार भेज़ो।
         32  लोक तैसेरे आसे पासे बिशोरे थिये, ते तैनेइं तैस ज़ोंव, “तक बेइर तेरी अम्मा ता तेरो
         ढ्ला तीं पुछ़ने लगोरेन।”
         33  तैनी तैन जुवाब दितो, मेरी आम्मा ता मेरे ढ्ला कौनण?
         34  ते तैनकेरे ज़ैना तैसेरे आसे पासे बिशोरे थिये, तेकतां ज़ोंव, “ तका मेरी अम्मा ता मेरे
         ढ्ला इनण।
         35  किजोकी ज़ै कोई परमेशरेरी मेरज़ी पुड़ च़लते तैहे मेरो ढ्ला ते बेहींनण ते अम्माएं।

बीज़ बेने बालेरू दृष्टान्त( मत्ती 13 : 1 - 9 ; लूका 8 : 4 - 8 )41  तै फिरी डल्हेरे बन्ने शिक्षा देने लगो, ते एत्री भीड़ तैस्का आकोठी भोइ कि तै डल्हे
         मां एकी किश्ती पुड़ च़ैड़तां बिशो, ते सारी भीड़ डल्हेरे बन्ने खड़ी राही |
         2  तै तैखन तैन मुसालां केरे ज़िरये सैहीं बेड़ी गल्लाँ शिखालने लगो, ते एपनी शिक्षाई मां
         तैन जो ज़ोंव,
         3  “शूना! अक भीज़ बेने बालो भीज़ बेने च़लो |
         4  बेंते बार कीछ बीज़ बत्तरे आसे पासे झ़ड़ू ते च़ड़ोलेंइ एइतां च़ुनू |
         5  किछ बीज़ घोड़ांगले मां झ़ड़ू ज़ैड़ी तैस डुघी मित्ती ना मैल्ही ते तैन जल्दी लग्गू
         |
         6  ते ज़त्ताल्ही दिहाड़ो निसो, ता फुकोइ जेवं, ते ज़ील ना लग्नेरे वजाही सैहीं शुकी जेवं
         |
         7  ते किछ बिज़ झ़ल्न मां झ़ड़ू, ते तैन बिज़ लगने ता लग्गु पण झ़ल्लां केरी ओदी मं रहुं,
         ते तैस पुड़ कोई फल ना लगो |
         8  पण किछ रोड़ी ठैरी ज़मिनी मां झ़ड़ू, ते तैन लग्गू ते बेडोइतां तैस पुड़ फल लग्गो, केंची
         पुड़ ट्लीही गुन्हा केंची पुड़ शठ गुन्हा ते केंची पुड़ शौव गुन्हा |
         9  तैखन यीशुए ज़ोंव, ज़ैस का शुन्नेरे कंन भोन तै शूने |दृष्टान्तां केरो मकसद( मत्ती 13 : 10 - 17; लूका 8 : 9 -10 )10  ज़त्ताल्ही तै अकैल्हो थु, ता तैसेरे सैथेइं तैन बहरन सैहीं साथी ऐन कहैंनी केरे बारे
         मां पुछ़ने लगे |
         11  तैनी तैन सैहीं ज़ोंव, तुसंन ता परमेशरेरे राज़ेरे भेतेरी समझ़ दितोरीए, पण बेइरींन
         जो सब गल्लाँ कहेंन्न मां भुईचन |
         12  ऐहेरेलेई “कि तैना तकने ता तकतन पण तैन समझ़ ना एजे, ते शुन्ने ता शून्तन, पण तै तैन
         समझ़ ना ऐज्जे, एरू ना भुए कि तैना बेदलोन, ते तैन माफी मैल्हे | ”बीज़ बेने बालेरू दृष्टानतेरी तपसील( मत्ती 13 : 18 - 23 ; लूका 8 : 11 - 15 )13  फिरी यीशुए तैन सैहीं ज़ोंव, “कुन तुसां ऐह कहांनी ना समझ़थ? ते फिरी तैना सैरी कहैनी
         कैंच़रे समझ़ैल्हे?
         14  14 बिज़ बेने बालो वचन बेते |
         15  किछ लोक ज़ैन वचन शुंनाव गहते, बत्तरे बन्ने बाले तैन्न, ज़ैखन तैनकेरे दिले मां परमेशरेरु
         वचन बेवं गहते, ता शैतांन ऐइतां तैनकेरे दिले मैरां तै वचन घिंनी गहते |
         16  ऐंच़रे किछ लोक घोड़ेंगली ज़मिनरे ज़ैरेन, ज़ैन पुड़ वचनेरु बिज़ डुलते तै परमेशरेरो
         वचन शुंनते बार कुबुल केरतन |
         17  पण तैन मां वचनेरु बिज़ पक्कु ना भोए, तांए तैन थौड़े दिहाड़े रहते, ते ज़ैखन तैस पुड़
         तैस वचनेरे ज़ोंने सैहीं तैस पुड़ दुख मुसिबत ऐइचे ता तैना बिछ़ड़ी गहतन |
         18  ते ज़ैन झ़ल्लन मां बिज़ डुलु, तैना तैन लोकन, ज़ैना वचन ता शुंनतन |
         19  पण ईस दुनियारी फिकर ते दौवलतरो धौखो फ्रेब ते होरी चिज़ां केरु लालच़ तैस वचने दबेई
         छ़डते, ते तैस बिज़े कोई फल ना लग्गे |
         20  ते ज़ैन रोड़ी ठैरी बिज़ बेंव, इना तैन्न ज़ैना वचन शुनतन ते कबूल केरतन ते तैन फल भी
         लगते, केंची ट्ली गुन्हा, केंची शठ गुन्हा ते केंची शौव गुन्हा | ”दीयेरू दृष्टान्त( लूका 8 : 16 - 18 )21  तैखन यीशुए तैन सैहीं ज़ोंव, तुस कुन दियो बैलतां ऐलहेरलेई आंन्ह्तथ की तैस केंची खट्टी
         हैठ छ़पैइतां रखम, ते ऊची ठैरी ना रखम?
         22  किजोकी अगर कोई चिज़ छ़प्पौरीए ता तैस बांदी केरम, ते अगर कोई चिज़ ओड़कोरीए ता तैसपुड़ेरां
         ओड़कुनु खड़ु केरम |
         23  ज़ैस शुंन्ने बाले कन्न भोंन ता तै शुंने | ”
         24  फिरी यीशुए तैन सैहीं ज़ोंव, ज़ैन किछ तुस शुंनतथ तैन रोड़े च़ारे शुंना, ज़ैस हैटी
         सैहीं तुस मिनतथ तैस्से हैटी सैहीं तुसनभी मिनतां दैल्हे, ब्लके थौड़ु जादे" |
         25  ज़ैसका आहे तैस होरु भीदैल्हे, पण ज़ैसका सैइयां नैइं, तैसकेरां तैन भी नियुं गाहेलु
         जैन तैसका भौलु भी ता | ”उगाने बालेरू दृष्टान्त26  फिरी यीशुए ज़ोंव, परमेशरेरी बदशाही तैस मैनेरी ज़ैरीए, ज़ै ज़मिनी मां बिज़ बेते |
         27  रात दिहाड़ी भांवें तै झ़ुल्ले ते भांवें बिंझ़ौ बिशै, बिज़ बल्हे बल्हे बेडोंतु रहते,
         ते तैस पत्तो भी ना भोए कि तैन कैंच़रे लगते ते कैंच़रे बेडोते |
         28  ज़मिनी मां ऐपु फल पैते, पैहिले पट्लां लगतन ते फिरी डाल बनते ते फिरी गलेव भेरोतन |
         29  ज़ैखन आंन् पकते ता तै फिरी ड्लात आंन्ह्ते, किजोकी फसल पक्कोरी भोचे |राइयरे दानेरू दृष्टान्त( मत्ती 13 : 31 , 32 , 34 ; लूका 13 : 18 - 19 )30  फिरी यीशुए ज़ोंव, अस परमेशरेरी बादशाही किसेरी ज़ैरी ज़ोंम, या कैस केहेंनरे ज़िरये
         सैहीं ज़ोंम?
         31  तैन रेईयरे गलेवेरु ज़ैरुऐ ज़ैन उडारे मां बेतन ते ज़ैखन बेतन ता सैभी बीज़न मैरां निकड़ू
         भोते |
         32  पण बेंनेरां पत्ती ज़ैखन तैन लगते ता सैभन कैरां बड्डो डाल बनते, ते तैसेरे ऐत्रे बड्डे
         डाल भोतन कि हवारां च़ड़ोल्लु तैस हैठ छावी बिशतन |
         33  यीशु तैन सैहीं ऐस किसमेरी केहेंनी केरे ज़िरये सैहीं तैनकेरी समझ़ारे मुताबक गल्लाँ
         केरतो थु |
         34  ते बगैर मुसालारे तैन सैहीं किछ भी ना थु ज़ोतो, पण ज़ैखन यीशु ते तैसेरे चेले आकैल्हे
         भोते थिये ता तै तैन मुसालां केरो मतलब समझ़ातो थु |तोफान रोकनो( मत्ती 8 : 23 - 27 ; लूका 8 : 22 -25 )35  तैस्से दिहाड़े ज़ैखन ड्लौवझ़ भुई ता तैनी अपने चेलन जो ज़ोंव, ऐजा ईस तलाऐरे पार गहंम
         |
         36  त्ताल्ही तैनी बड़े लोक भेज़ी छ़ड्डे, ते यीशु ज़ैस हिसाबे मां तै किशती मां थु, साथी
         च़ले जे,ते होरी भी बेड़ी किशती तैन सैहीं साथी थी |
         37  अचांनक हवा च़ली ते पैंनेरी छ़ैल्ही किशती सैहीं बज़ने लेगी, ते किशती मां पानी भेरोंने
         लगु |
         38  यीशु किशतरे पैत्रीं पासे ऐक्की गैद्दी पुड़ झ़ुल्लोरो थु, चेलेइं तै बिंझ़ाव ते ज़ोंव,
         औ गुरु असां ता डुबने लगोरेम, कुन तीं ईशी कोई परवाह नैइं?
         39  तै बिंझ़ौ" ते तैनि हवाई जो धमकी दिती ते तलाऐ जो ज़ोंव, च़ुप भौ ते रुकी गा ते हवा
         रुकी जेई ते बड़ी शांती भुई |
         40  तैखन तैनी अपने चेलन सैहीं ज़ोंव, तुस ऐत्रे किजो डरतथ? तुस विशवास कि ना रखथ |
         41  पण तैना हद्दी कैरां जादे डेरी जेवरे थिये ते ऐक्की होरी सैहीं ज़ोंने लगे, की ऐह कौने
         की हवा ते डल्ह भी ऐसेरो हुकम मन्तन?

दुष्टातमाई बाले मैंन्हू बझ़ानों( मत्ती 8 : 28 - 34 ; लूका 8 : 26 - 39 )51  तैना तलाऐरे पार ग्रैसिंनीएरे आलाके मां पुज़े |
         2  ज़ैरो तै किशती मैरां औस्सौ ता अक मैन्हुं ज़ैस्मां दुषटात्मां थी, कब्रासतांने मैरां
         नितां तैस्का आव |
         3  तै कब्रसतांने मां रहतो थु, ते हुंनी तै शांगलेंइ सैहीं भी बांधनो मुशकल भोइ जेवरो थु
         |
         4  किजोकी तै पैहिले कैही फैरेइं बैड़ेइं ते शंगलेइं सैहीं बंधौरो थु, पण तै शंगलन भी ट्लोड़तो
         थु ते बैड़ी केरे टोटे बनातो थु, ते कोई तैस कैबु ना थु केरी बटतो |
         5  ते रात दिहैड़ी कब्रन ते पहाड़न मां चिंडां मारतो ते अपनो आप घोड़ेइं सैहीं ज़खमी केरतो
         रहतो थु |6  ज़ैखन तैनी यीशु दुरेरां लाहु ता तै दौवड़तो तैसका आव, ते तैसेरे तुत्रे अगर मथौ टेकते
         खिरको |
         7  ते बड़े ज़ोरे सैहीं चिंडां लगो मारने, एह यीशु" परमेशरेरा मठ्ठा" तीं मीं सैहीं कुन
         कम्मे? तीं प्रभु परमेशरेरी कसम भोए मीं न्रके मं ना छ़ड |
         8  गल दरासले मां ऐह थी की यीशुए तैस्सैहीं ज़ोवरु थुं, ऐह दुषटातमां ऐस मैन्हुं मैरं बेईर
         निसी गह |
         9  यीशुए तैस पुछ़ू, तेरु नोवं कुने? तैनी जुवाब दितो मेरु नोवं लैशकरे, किजोकी आसां खासै
         ज़नैम |
         10  तैखन तै मैन्हुं यीशु का हथ ज़ोड़तं ज़ोंने लगो, असन ईस आलाके मैरां बैईर ना भेज़ां
         |11  तैड़ी पहाड़े पुड़ सुरां केरो अक बड़ो घांन च़रने लोरो थु |
         12  ते दुषटातमां यीशु का मिनत केरतां ज़ोंने लेगी, असन ईन सुरन मां भेज़ ताके असां तैन
         मां गैहितां बिशम |
         13  त्ताल्ही तैन दुषटातमांन यीशुएरो हुकम मैल्ह्ने सैहीं तैस मैन्हुं मैरां नितां तैन सुरन
         मां च़ेली जेई, ते तैन सुरां केरो घांन कोई दुई हज़ार थु, ते ऊत्रैई ऊंढ़ै सारे सुर दौवड़ते
         दौवड़ते तलाऐ मैंझौ छालां मारते जे ते सभ सुर तलाऐ मां डुबतां मैरी जे |14  त्ताल्ही सुर च़ारने बाले तैठ्ठां नैशतां ड्लोंवन मम्हेइं शहारे मां जे, ते ऐस गल्लरी
         खब्र फैलाई, ते लोक एस गल्लरो तमाशो हेरने दौवड़ते तैड़ी आऐ |
         15  ते ज़ैखन तैना यीशु का पुज़े ते कने तै मैन्हुं ज़ैस मैरां दुषटातमां निसोरी थी, लिगड़ां
         लग्गोरां लहं ते कने होशी मां बिशोरो लाहु ता तैना बड़े डेरी जे |
         16  ज़ैन मैन्हैंइ ऐह तमाशो लाहोरो थु ता तैनेइं दुषटातमाइं बाले मैनेरो हाल भी ते सुरां
         केरो सारो हाल तैन सैहीं शुंनाव |
         17  त्ताल्ही तैना लोक यीशुएरे छंदे केरने लगे, की ईशै आलाके मैरां च़लो गा |18  ज़ैखन यीशु किशती मां च़ड़ने लगो ता तै मैन्हुं ज़ै पैहिले दुषटातमां केरे कब्ज़ै मां
         थु, यीशु का छंदे केरतां ज़ोंने लगो, मिम्हीं ऐपु सैहीं साथी नै |
         19  पण यीशुए तै ऐपु सैहीं साथी एजने ना दितो, ब्लके तैस ऐन ज़ोंव, की अपने घरे गा, ते अपने
         लोकन ज़ो, की परमेशरे इन कुन कमेवरुऐ मीं पुड़ बड़ी दिया कमेवरीऐ, ते सभ लोक बड़े हेरांन
         राहे |
         20  तै घरे जेव, ते दिकपलुसै मां गैहितां ऐह सारो बदसतार शुंनाने लगो, की यीशुए मेरे लेई
         कैत्रु बडु कम कियेरुए, ते सभ लोक तज़ब केरते थिये |याईरेरी कुइय ते अक रोगी कोन्श( मत्ती 9 : 18 - 26 ; लूका 8 : 40 - 56 )21  फिरी यीशु किशती मां वापस भोव, ते ज़ैखन तै तलाऐरे पार पुज़ो ता बड़े लोकां केरी भिड़
         बन्ने पुड़ जम्हां भुई |
         22  तैखन युहूदी केरो तैठेरे प्राथना भावनेरो अक परैहुत, ज़ैसेरु नोवं यायेर थुं, तैड़ी
         आव" तैनी यीशु लाहु ता तैसेरे पांउन पुड़ पैव |
         23  ते मिनत केरतां ज़ोंने लगो, मेरी निकड़ी कुई मरने बालीऐ, छंदौ तु ऐई ते तैस पुड़ हथ
         रख ताके तै बैझ़ौऐ ते ज़िंती राहे |
         24  यीशु तैस्सैहीं साथी च़लो जेव, ते लोकां केरी ऐत्री भिड़ थी की लोक तैस ऊंढ़ै खिरकते
         थिये |25  तैन मां अक कौन्श थी ज़ैस बहरे सालां केरी देंती लैहु बग्नेरी बिमारी थी |
         26  तै कैही बैइदन ते हकिमन कैरां आलाज़ केरते केरते परेशांन भोवरी थी, ते अपनो बड़ो पैइंसो
         लूट्टैवरो थु, पण बैझ़ौनेरे बजाऐ हछी जादे बिमार भोंती जेई |
         27  तैसां यीशुएरे बारे मां बड़ु किछ शुंनेरु थुं, ऐलहेरलेई तैसां हछै लोकां केरी भिड़ी
         म्महेइं घुसड़तां यीशुएरे चौगे सैहीं हथ लाव |
         28  किजोकी तै ज़ोती थी, की अगर आंव यीशुएरे लिगड़न सैहीं हथ लाऐली ता आंव बैझ़ौनी |
         29  तैखने तैसारो लैहु बग्नो बंद भोई जेव, ते तैसां ऐपनी जांनी मां हिंमत आई ते तैसां तैखने
         बुझ़ू की अज़ मेरी सारी तकलिफ मुक्की जेई |
         30  यीशुए तैखने बुझ़ू की मीं मैरां सांम्रथ निसोरीए, ते लोकां केरे पासे मुड़तां ज़ोंने
         लगो, मीं सैहीं कौन हुरोरोऐ?
         31  तैसेरे चेलेइं यीशु जो ज़ोंव, तु हेरने लगोरोस, की लोक तीं ऊंढ़ै कैत्रे बिछ़ड़ने लगोरेन,
         ते फिरभी तु असंन पुछ़तस की मीं सैहीं कौन हुरोरोऐ?
         32  पण यीशु च़ौवरे पासन तकने लगो, की आंव हेरीं की कौन मीं सैहीं हुरोरोऐ |
         33  पण तै कौन्श ऐन बुझ़तां की तैस यीशु सैहीं हथ लांनेरो कुन आसर भौवरोऐ, डरती डरती यीशु
         का आई ते तैसेरे पांउन पुड़ करोड़ी रेखतां सारो बिसतार ज़ोंने लगी |
         34  यीशुए तैसजो ज़ोंव, कुइये तेरे विशवासे सैहीं तु बैझ़ौरिर, खुशी सैहीं गा, हुंनी ऐस
         बिमैरी कैरां बेंच़ी जेई |35  यीशु हेजु मस्सां ऐन ज़ोंने लगोरो थु, ता प्राथना भावनेरो अक परैहुत ते किछ मैन्हुं
         घरेरे पुज़ी जे ते ज़ोंने लगे, तेरी कुई मैरि जेवरिये, ते हुंनी गुरू जिंन तकलिफ देंनेरो
         कोई फैइदो नैइं |
         36  यीशुए ऐन शुंनतां प्राथना भावनेरे परैहुते सैहीं ज़ोंव, डरा नन्ना स्रिफ विशवास रखा
         |
         37  फिरी यीशुए याकुब ते तैसेरो ढ्ला युहन्नारे आलावा होरो कोई ऐपु सैहीं साथी एजने ना दितो
         |
         38  ज़ैखन तैना प्राथना भावनेरे परैहुतेरे घरे पुज़े ता तैनी हेरु की तैड़ी ता बड़ी शौर
         मच़्च़ोरिये, ते लोक लेरां लगोरेन देंने |
         39  ज़ैखन यीशु आंत्र जेव ता तैनी ज़ोंव, तु लोक किजो ऐत्री लेरां लगोरैथ देंने, कुई मुऔरी
         नैइं ब्लके झ़ुलोरिये |
         40  यीशुएरी ऐस गल्ली पुड़ लोक हसने लगे, पण यीशुए तैना सभ तैठ्ठां बेरोहुं कढ़ै, ते कुईयरे
         हैई बौव ते अपने साथी नैइतां कुईये का जेव |
         41  यीशुए कुईयरो हथ ट्लेइतां कुइये जो ज़ोंव, तलिता कौमीं" तैसेरो मतलबे, औ कुइये आंव तीं
         जो ज़ोतांइ, खड़ी ऊठ" |
         42  कुई अक दम खड़ी ऊठी ते च़लने फिरने लगी, किजोकी तै बहरे सालां केरी थी, ऐन लैहितां तैना
         हेरांन रेहिजे |
         43  यीशुए तैन सैभन ठाकु की ऐस गल्लरो पत्तो केंची ना दैइयथ, ते होरु ऐन ज़ोंव की कुइये
         कुंखुं खाने जो दैथ |

नासरते मां यीशु एरू अपमान( मत्ती 13 : 53 - 58 ; लूका 4 : 16 - 30 )61  फिरी यीशु तैठ्ठां निसतां अपने शहरे जो च़लो जेव, ते तैसेरे चेले भी तैस्सेहीं साथी
         च़ले जे |
         2  ज़ैइस सब्तेरी दिहाड़ी आई ता यीशु तैठ्ठेरे प्राथना भावने मां जेव, ते तैड़ी शिक्षा
         देने लगो, ते बड़े लोक हेरांन रेही जे, ते ज़ोंने लगे, ऐह कैरी अक्लै ज़ै ऐस मैल्होरीए?
         ते ऐसेरे हथेइं सैहीं कैरे कैरे चमतकार भोतन?
         3  कुन ऐह तै ठंठार नैइं, ज़ैन मरियमरु मठ्ठु याकुब, ते युस्स, ते युहुदा, ते शुंमौनेरो,
         ढ्लाऐ? ते ऐसेरी बैहिंना ईशै ईड़ी रैहिचन? ते ऐसेरे वजाही सैहीं तैना भी बदनाम भुऐ |
         4  यीशुए तैन सैहीं ज़ोंव नबी अपने मुलखे ते अपने रिशतेदारन ते अपने घरेरे अलावा कोन्ची
         ठैरी बैज़त ना भोए |
         5  ते तै हछे चमतकार ना केरी बटो, सिरफ थोड़े ज़ैरे बिमारन पुड़ हथ रेखतां तैना ठीक केरनेरे
         आलावा होरो कोई बडो चमतकार ना हेरेई बटो |6  तै तैठेरे लोकां केरे आविशवासे पुड़ हेरांन भौव, ते तै तैठ्ठां निसतां आसे पासेरे ड्लोंऊन
         मां ते शहरन मां गैहितां शिक्षा देने लगो |बारहे प्रेरत भेझ़ने( मत्ती 10 : 5 - 15 ; लूका 9 : 1 - 6 )7  ते तैनी तैना बहरे चेले एपू का कुजेइतां दुई दुई भेज़ने शुरू कीये ते तैन दुषटातमांन
         पुड़ आधीकार दितो |
         8  ते तैन ऐह भी हुकम दितो कि बत्तारे लेई सोटरे अलावा होरु किछ ना नैहीयथ, ना रौट्टी,
         ना झोलो ते ना अपने मज़्झ़ै मां पैइंसे नैइयथ |
         9  जुट्टी लाथ पण दुई दुई कुरते ना लेइयथ |
         10  तैनी तैन ऐन भी ज़ोंव, की ज़ैड़ी भी तुस केंची घरे मां गाहेले ता तैड़ी बिशथ, ज़ां तगर
         तैठ्ठां गहंनेरो मोको ना ऐज्जे |
         11  ते अगर कोंची जगाई लोक तुसन ना सुखांन ते तुशी गल ना शुंन्नी ना चहंन ता तैठ्ठां गहंते
         बार अपने पांवां केरी धुड़ ठुड़कथ, ताके तै तैनकेरे खलाफ शहात दे |
         12  त्ताल्ही तैना च़ले जे ते ऐह प्रचार केरने लगे, की तोबा केरा |
         13  तैनेइं बेड़ी दुषटातमां कैढ़ी, ते कैही बिमार तेल मेलतां बज़्झ़ाऐ |यूहन्ना बपतिस्मो देने बालेरी मौत( मत्ती 14 : 1 - 12 ; लूका 9 : 7 - 9 )14  हिरोदेस बादशाहे यीशुएरे बारे मां शुंनु, किजोकी तैसेरु नोवं बड़ु मुशुर थुं, ते किछ
         लोक ज़ोते थिये, की युहन्ना" बपतिसमों देने बालो मुड़दन मैरां ज़िंतो भोवरोए, तांए ता
         ऐसमां चमतकार हेरांनेरी क्रामाते |
         15  पण किछ ज़ोते थिये, ऐह ईलियाऐ" ते किछ लोकां केरु ज़ोंनुए की पुरांने नेबन मैरां कोई
         अक नबीए |
         16  ज़ैखन हिरोदेसे ऐन शुंनु ता तैनी ज़ोंव, युहन्ना" बपतिसमों देने बालेरी क्रोड़ी ता मीं
         कट्टेवरी थी, ते तै फिरी ज़िंतो भोवरोऐ |
         17  आसलिती मांहिरोदेस बादशाहे युहन्ना ट्लेइतां जैल्ही मां छ़ड्डोरो थु, गल्ल ऐहे थी की
         हिरोदेस बादशाहे अपने ढ्लाऐ फिलपुसेरी कौन्श हिरोदियासी सैहीं ड्लाह बनेवरो थु |
         18  ते युहन्ना हिरोदेसे जो ज़ोतो थु, की तेरे लेई अपने ढ्लाऐरी कौन्श रखनी जैईज़ नैइं |
         19  तांए ता हिरोदियास भी युहन्ना सैहीं दुशमुनी रखती थी, ते तैस मारांने चहती थी, पण तैस
         मोको ना थु मैल्तो |
         20  ऐलहेरलेई की युहन्ना हिरोदेसेरी नज़्री मां अक ध्रमी ते भलेमांन्स मैन्हुं थु, ते तै
         तैसेरी बड़ी ईज़त केरतो थु, ते तैसेरी हिफाज़त केरनी अपनो फ्रज़ समझ़तो थु, तै युहन्नेरी
         गल्लाँ शुंन्तां परेशांन ता ज़ुरुर भोतो थु, पण शुंन्तो बड़े पियारे सैहीं थु |21  पण हिरोदेसे अक दिहाड़ी मौको मैल्ही जेव, ज़ैखन हिरोदेसे एपनी ज़्रम दिहैड़ी पुड़ खुशी
         मां अपमने सारे दरबारी ते फौजी आफसर ते गलिलेरे किछ खास लोकन जो धांम की |
         22  तैखन हिरोदियासरी कुइयां मैफली मां ऐइतां खुब नच़्च़ु ते हिरोदेस ते तैसेरे मैम्हान
         ऐत्रे खुश किये की बादशहा तैसका खड़ो भोइतां ज़ोंने लगो" तु ज़ैन चहचां ता तैन मिकैरां
         मग, आंव तैन्ने तिं दैइल्हो" |
         23  ब्लके तैनी कसम केरतां ज़ोंव, तु ज़ैण किछ मीं कैरां मग्गैल्ही, आंव तैन्ने तीं दैइल्हो"
         भोवें तैन मेरु आध्धु राज़ कि ना भोऐ" |
         24  कुंइयां बेइर गैहितां एपनी आम्मा पुछ़ू, आंव कुन मैगीं? तैसारी आम्मा जुवाब दितो, युहन्ना
         बपतिसमो देने बालेरी कुरोड़ी" |
         25  तै कुई लुशी ऐपनी आम्मा का वापस आई, ते ज़ोंने लगी, मी हुंन्ना ऐक्की थाले मां युहन्ना
         बपतिसमो देने बालेरी क्रोड़ी लोड़चे" |26  त्ताल्ही बादशाहे बड़ो अफसौस भोव, पण तैनी मैम्हांना केरे सामने तैस कुइये सैहीं ज़बांन
         कियोरी थी, ते तांए तैनी नन्ना ना ज़ोई बटु |
         27  तैखने तैनी ऐकी सिपैही जो हुकम दितो तु गा" ते युहन्नेरी क्रोड़ी कैटतां आन्ह, ते तैखने
         सिपैहीये जैल्ही मां गैहितां युहन्नेरी क्रोड़ी कट्टी |
         28  ते ऐकी थाले मां ऐन्तां कुइये का दिती, ते कुइयां गैहितां एपनी आम्मा का दिती |
         29  ज़ैखन युहन्नेरे चेलन पतो लगो ता तैना आऐ ते तैसेरी लाश नैहितां कब्री मां दैबी छ़ड्डी
         |प्रेरतां केरी वापसी ते एकेलू वास( मत्ती 14 : 13 - 14 ; लूका 9 : 10 )30  यीशुएरे चेले तैसका आकौठ्ठे भुऐ ते ज़ैन किछ तैनेइं कियुं ते शिखालेरु थुं, सभ तैस्सैहीं
         शुंनावं |
         31  यीशुए तैन सैहीं ज़ोंव, ऐजा असां कोंच बैरांन ठैरी गहंम, ते धकसैरी सैइती आरांम केरम,
         गल्ल ऐह थी की तैसका मैन्हुं केरी आओ जा लग्गोरी रहती थी, ते तैस रौट्टी खाने भी मोको
         ना थु मैल्ह्तो |
         32  ऐलहेरलेई तैना किशती मां बिशतां दुर ऐकी बैरांन ठैरी च़ले जे |पंच़ हज़ार मड़दन रोटी खुवैनी( मत्ती 14 : 15 - 21 ; लूका 9 : 11 - 17 ; यूहन्ना 6 : 1 - 14 )33  लोकेइं तैना गहंते लाहे ते बुझ़ू की ऐना कौरां च़लोरेन, ऐलहेरलेई कैही शहरां केरे लोक
         आकौठ्ठे भोइतां दौवड़े ते शुकौरी बत्तां गैहितां तैनकैरां पैहिले तैड़ी पुज़े |
         34  ज़ैखन यीशु किशती मैरां औस्सो ता तैनी हछ्छे मैन्हुं लाहे, ते तैस तैन पुड़ बड़ी तरस
         आई, किजोकी तैना तैन भैढ़्ढ़ां केरे ज़ैरे थिये, ज़ैनकेरो कोई पुहाल ना भोऐ, ऐलहेरलेई
         तै तैन बेड़ी गल्लाँ समझ़ाने लगो |35  तैखन ड्लोवझ़ लोरी थी भोने, ते यीशुएरे चेलेइं तैसका ऐइतां ज़ोंव, ईही बैरांन ठारै ते
         दिहाड़ी भी डुब्बोरीए |
         36  ऐन लोकन भेज़ी छ़ड, ताके ऐना आसे पासेरे ड्लोंवन मां गैहितां खाने जो किछ घिन्तां आन्हन?
         37  पण यीशुए जुवाब दितो, तुस्सै ऐन खाने जो किछ दैथ, तैसेरे चेलेइं ज़ोंव, कुन असां गहंम
         ते दुई शौव दिनारां केरी रौट्टी घिंन्तां आन्ह्म?
         38  यीशुए पुछ़ू, तुसंन का कैत्री रौट्टीन? गाथ हेरा" चेलेइं हेरतां ज़ोंव, की पांच़ रौट्टी
         ते दुई मैछ़लीन |39  तैखन यीशुऐ लोकन निकी निकि हुंडन मां घासे पुड़ बिशनेरो हुकम दितो |
         40  ते तैना शौव शौव ते पांज़्हा पांज़्हा केरी हुंडी मां बिशी जे |
         41  यीशुए तैना पांच़ रौट्टी ते दुई मैछ़ली ट्लेती ते अम्ब्रेरे पासे तेक्तां ब्रकत दिती,
         ते फिरी तैनी रौट्टी ट्लोड़तां चेलन का दिती ते ज़ोंव, कि ऐना लोकन खाने जो देंते गाथ,
         एंच़रे तैना दुई मैछ़ली भी तैन लोकन बैंटी छ़ैड्डी |
         42  ते सब लोक रौट्टी ते मैछ़ली खेइतां रज़्ज़ै |
         43  ते बादे मां ज़ैखन तैनेइं मैछ़ली ते रौट्टी केरे ट्लुटोरे टुकड़े सल्हे ता बहरे टोकरी
         भेरोई जेई |
         44  ज़ैन मैन्हैंइ रौट्टी खेवरी थी, ता तैनकेरी तैधात कोई पंच़ हज़ार थी |यीशु एरू पैनी पुड़ च़ल्लनू( मत्ती 14 : 22 - 33 ; यूहन्ना 6 : 15 - 21 )45  लोकन वापस भेज़ने कैरां पैहिले तैनी अपने चेलन पुड़ ज़ोर दितो, तुसां लूशी किशती मां
         च़ैड़तां तलाऐरे पार बैतसद्दा मैझो च़ले गाथ, ताके आंव ईन लोकन ईठ्ठां भेज़ी छ़ैड्डीं
         |
         46  तैन लोकन भेज़नेरां पत्ती यीशु प्राथना केरनेरे लेई पहाड़े पुड़ जो च़लो जेव |
         47  ज़ैखन ड्लोवझ़ भुई ता किशती तलाऐरे मुझ़ाटे पुज़्ज़ोरी थी, ते यीशु अकैल्हो बन्ने पुड़
         थु |
         48  तैनी तैठ्ठां हेरु की चेलन बातेरे ज़ोंने सैहीं किशती खिंचनी बड़ी असुखती भोवरीए, ऐलहेरलेई
         तै रातरे तक्रिबण पैत्रींए पहरे तलाऐ पुड़ मैइं च़लतो च़लतो तैन का पुज़ो, ते तै ऐन चहतो
         थु की आंव ऐन कैरां आग्रोहुं गैहीं |
         49  पण चेलेइं तै पैनी पुड़ मैइं च़लतो लाहु ता तैनेइं तै भूत बुझ़ौ, ते चिंडां लगे मारने
         |
         50  गल्ल ऐह थी की तैनेइं तै सैभेइं लाहोरो थु, तांए तैना हछ्छै डेरी जेवरे थिये, पण तैनी
         लुशी तैनसैहीं गल की ते ज़ोंव, विशवास रखा आवेंइ डरा नन्ना |
         51  तैखन तै किशती मां तैन सैहीं साथी बिशी जेव, ते बात बंद भोई जेव, ते तैना अपने दिले
         मां बड़े हेरांन परेशांन रेही जे |
         52  किजोकी तैनेइं रौट्टी केरे चमतकार हेरतां भी कोई सबक ना थु शिखोरो, ते तैनकेरे बदिल
         शुरेरो शुरो ही रैही जेव |गन्नेसरते मां रोगी बझ़ांने( मत्ती 14 : 34 - 36 )53  तलाएरे पार गहंनेरे बाद तैना गनैस्रत आलाके मां पुज़े, ते किशती बन्ने पुड़ लाई |
         54  ज़ैखन तैना किशती मैरां औस्से ता लोकेइं यीशु अक दम पशांनो |
         55  बस्सा लोक तैसेरी पुज़नेरी खब्र शुंन्ता सैरी पासना दौवड़े ते बिमारन खट्टी पुड़ छ़ुइतां
         तैसका आन्ह्ने लगे |
         56  ड्लोंवन शहरन ते बैसतन मां ज़ैड़ी कोंच यीशु गहतो थु ता लोक बिमारन बज़ारां केरी बत्ती
         मां छ़डते थिये, ते तैसका ज़ौवले हथ केरते थिये, की ऐन बिमारन सिर्फ अपने लिगड़े सैहीं
         हथ लाने दे, ते ज़ैत्रे तैस्सैहीं हथ लाते थिये, सभै बैझ़ोते थिये |

रीती रूवाज़ मन्नेरो सुवाल( मत्ती 15 : 1 - 9 )71  ऐकी बर युरोशलमेरे किछ खास धर्म गुरू यीशु का आकौठ्ठै भुऐ |
         2  तैनेइं तैड़ी हेरु की तैसेरे किछ चेले गंदे हथैइं येंनी आधौऐ हथैइं रौट्टी खातन |
         3  आसलिती मां फ्रिसी ब्लके सभ युहुदी अपने बुज़ुर्गां केरे रुवाज़ेरे ऐत्रै पाबंद भोतन
         की ज़ां तग्र अपने हथ खुंदन तग्र ना धौन रौट्टी ना खान |
         4  ते ज़ैखन भी बज़ारेरां ऐइतन ता ज़ां तग्र कुलुली ना केरन तां तग्र रौट्टि ना खान, एंच़रे
         सैहीं होरे भी बड़े रुवाज़न ज़ैना सियांन्न कैरां लाहोरेन, ज़ैनकेरी तैना पाबंदी केरतन
         ज़ैंच़रे" कोवल" लोटे ते ट्लांमेरां भांडां रोड़े च़ारे धौना |
         5  ऐलहेरलेई फ्रिसैइं ते धर्म गुरेइं यीशु पुछ़ू, कुन गल्ले की तेरे चेले सियांना केरे
         रुवाज़े पुड़ ना च़लन ते गंदे हथैइं सैहीं रौट्टी खातन?”
         6  यीशुए तैन जुवाब दितो, ईसाया नेबें तुशे लोकां केरे बारे मां खुब रोड़ च़ारे नुबुत केरतां
         ज़ोवरु थुं, ज़ैंच़रे लिखेरुए, ईही कौम ता ज़बांनी सैहीं ता मेरी बड़ी तारिफ केरचे, पण
         ऐन केरो दिल मीं कैरां बड़ो दुरे |7  ऐना लोक बेफैइदी मेरी आराधना केरतन, किजोकी ऐना मैन्हुं केरे हुकमां केरी शिक्षा देतन
         |
         8  तुसां परमेशरेरो हुकम ट्लोड़तां मैन्हुं केरे रुवाज़े पुड़ च़लतथ |9  फिरी ऐन भी ज़ोंव, तुसां अपने रिती रुवाज़ रखनेरे लेई परमेशरेरो हुकम कैतरे रोड़े चारे
         टैली छ़ढ़तथ |
         10  ज़ैंच़रे मुसै नेबें" ज़ोवरु थुं, अपने हैइये बौवेरी सेवा केरा, ते ज़ै कोई हैइये बौवे
         जो बुरु ज़ौल्हौ तै जांना मारो गाहेलो |
         11  पण तुस ऐन ज़ोतथ की ज़ैन चाहे ऐपनी ज़रुरतरे लेई हैइये बौवे जो ज़ोई सखतथ, की मेरी ज़ैस
         चिज़ी सैहीं तुसन फैइदो ना पुज़ी सखे, ता तै कुर्बांनी परमेशरे मंज़ुर भोई जेई |
         12  ता तुस तैस्सैहीं अपने हैई बौवेरी किछ भी मद्त ना केरने दैथ |
         13  एंच़रे तुस अपने रुवाज़े सैहीं ज़ै तुसैइं च़लेवरोऐ, तैस्सैहीं परमेशरेरो वचन सैइयां
         टैली छ़डोरोए, तुस ऐस किसमेरां होरां भी काही कम्मा केरतथ |मैंन्हू अशुद केरने बैली गल्लां( मत्ती 15 : 10 - 20 )14  फिरी यीशुए तैना लोक एपु का कुजेइतां ज़ोंव, तुसां सभै मेरी गल शुंना ते समझ़नेरी कौशिश
         केरा |
         15  ज़ै चिज़ बेरोरां मैनेरे आंत्र गहचे तैस्सैहीं तै गंदो ना भोई बटे, ब्लके ज़ै चिज़ तैसेरे
         आंत्रां बेरोहुं निसचे तैस्से सैहीं तै भिट्टो भोते |
         16  ज़ैस शुंन्ने बाले कन भोंन ता तै शुंने |
         17  ज़ैखन तै हछै लोकन कैरां अलग भोइतां घरे मां जेव ता तैसेरे चेलेइं तैस मुसालरो" मतलब
         पुछ़ौ |
         18  यीशुए तैन सैहीं ज़ोंव, कुन तुस भी ऐरहे बैसमझ़थ, ऐत्रु भी ना समझ़थ की ज़ैचिज़ बेरोरां
         मैनेरे आंत्र गहचे तैससैहीं तै भिट्टो ना भोऐ?
         19  किजोकी तै तैसेरे दिले मां नेहिं ब्लके तैसेरे पेटे मां गहचे, ते तैठ्ठां मलबे मां बेरोहुं
         निसचे, ऐन ज़ोइतां तैनी सैरी खानेरी चिज़न जो पबित्र ज़ोवरुए |
         20  फिरी यीशुए ज़ोंव, आसलिती मां ज़ैन किछ मैनेरे आंत्रां बेरोहुं निसते तैस्से सैहीं तै
         भिट्टो भोते |
         21  किजोकी तैसेरे आंत्रां बुरे खियाल बेइर एइतन ज़ैंच़रे बदमाशी च़ौरी ते खुंन केरनो |
         22  ज़न्हा लालच़ ते बुरयाई मकर फ्रैब धौखो रिशपत खौरी बद्नज़र चोगली छ़ल कपट गैबत आभिमान
         ते निदया |
         23  ऐना सभ बुरी चिज़ां मैनेरे आंत्रां निसचन ते तैस गंदे केरचन |सुरुफिनीकी ज़ातरे कौन्शरो विशवास( मत्ती 15 : 21 - 28 )24  ते यीशु तैठ्ठां गैहितां सुर ते सैइदेरे आलाके मां जेव, ते तैड़ी ऐकी घरे मां जेव, तै
         ऐन चहतो थु की मेरो केंची पत्तो ना लोड़े लग्गोरो, पण तै छ़पौरो ना रेही बटो |
         25  किजोकी तैड़ी अक कौन्श थी ते तैसारी कुइये मां दुषटातमा थी, ऐन शुंनतां की यीशु ईड़ीए
         तैसका आई, ते तैसेरे पांऊन पुड़ पैई |
         26  ऐह गैर युहूदी कौन्श सूर फैनिकी कौमरी थी, तै यीशु का ज़ोवले हथ केरतां ज़ोंने लगी,
         मेरी कुइये मैरां दुषटातमा कैढ़ी छ़ढ़ |
         27  यीशुए तैस्सैहीं ज़ोंव, पैहिले निके बच्चन पेट भैरतां रौट्टी खाने दे, किजोकी बच्चां"
         केरी रौट्टी बड्डे कुत्रन देंनी रोड़ी नैइं |
         28  पण तैस कौन्शां यीशु जुवाब दितो, हां परमेशर" पण कुत्रां भी मेज़े हैठोरां बिछ़ड़ोरे
         टुके खातन |
         29  यीशुए तैस कौन्शी जो ज़ोंव, अगर ऐह गल्ले ता, तु अपने घरे गा दुषटातमा तेरी कुइये मैरां
         निसी जेवरीए |
         30  ज़ैखन तै घरे पुज़ी ता हेरचे की कुइयां खट्टी पुड़ लेटोइ दितोरीए, ते दुषटातमा भी तैस
         मैरां निसोरीऐ |टावने ते लैटे मैंन्हू बझ़ानो31  फिरी यीशु सुर आलाके मैरां निसतां सैइदेरी बत्तां दिकपुलूस आलाके मम्हेइं निसतां गलिलेरे
         डल्हेरे पार पुज़ो |
         32  किछ मैन्हैंइ अक टोंऊनो मैन्हुं ज़ै ज़बांनरो भी खैखो थु, यीशु का आन्हों ते मिंनत केरतां
         ज़ोंने लगे, ऐस पुड़ अपनो हथ रख |
         33  यीशुए तै मैन्हुं हछ्छै लोकन मैरां किनारे नियो, ते ऐपनी ऐंगलौई तैसेरे कन्न मां छ़ैड्डी
         ते अपनु आशी तैसेरे ऐशी सैहीं हुरांव |
         34  ते अंम्ब्रेरे पासे तेकतां ज़ांमनी दिती ते ज़ोंव, आफता" येंनी खुल्ही गा |
         35  तैखने तैसेरे कन भी खुल्ही जे ते तैसेरी ज़बांन भी खुल्ही जेई, ते तै रोड़े च़ारे गल्लाँ
         केरने लगो |
         36  यिशुए तैन लोकन सैहीं ज़ोंव, ऐह गल केंची सैहीं ना ज़ोइयथ, पण तै ज़ैत्रु मैन्ह्न ठाकतो
         थु, ता लोक मन्ना जादे लोकन सैहीं शुंनाते थिये |
         37  लोक शुंनतां हेरांन भोते थिये ते ज़ोते थिये, तै ज़ैन भी केरते रोड़ु केरते, टोंऊन्न
         शुंनेरी ते लट्टन गल्लाँ केरनेरी ताकत देते

च़ेवर हज़ार मैंन्हन रोटी खुवैनी( मत्ती 15 : 32 - 39)81  तैन्ने दिहाड़न मां ऐकी फैरे फिरी हछ्छै लोक जम्हां भुऐ,ते तैन का खाने जो किछ भी ना
         थुं, तांए यीशुए अपने चेले ऐपु का कुजाऐ ते तैन जो ज़ोंव |
         2  मीं ऐन लोकन पुड़ तरस ऐइचे, किजोकी ऐना ट्लेई दिहैड़ी केरे देंते मीं सैहीं साथी च़लोरेन
         ते ऐन का खाने जो किछ नैइं राहेरु |
         3  अगर आंव ऐना नियन्ने घरे जो भेज़ीं ता ऐना बत्ते रेही गहंनैण, किजोकी एन मां किछ बड़े
         दुरेरेण |
         4  तैसेरे चेलेइं तैस जुवाब दितो, ईड़ी इस बियाबांने मां ऐत्रे मैन्हुं केरे लेई ऐत्री
         रौट्टी कौन कौठ्ठां आन्हेलो?
         5  यीशुए अपने चेलन पुछ़ू, तुसंन का कैत्री रौट्टीण? तैनेइं जुवाब दितो, सत रौट्टीण |6  तैखन यीशुए लोकन जो ज़ोंव, सभ लोक तल्ले मां बिशा, ते यीशुएं तैना सत रौट्टी ट्लेइतां
         परमेशरेरु धनियांबाद कियुं, ते रौट्टी ट्लोड़तां लोकन खाने जो चेलन का देने लगो, ते चेले
         लोकन खाने जो देने लगे |
         7  तैन का किछ निकी निकी मैछ़ली भी थी, यीशुए तैन पुड़ भी बर्कत मग्गी ते चेलन जो ज़ोंव,
         ऐना भी लोकन खाने जो दैथ |
         8  सैभेइं रैज़तां रौट्टी खाई ते ज़ैखन ट्लुटोरे टुके अकौठ्ठे किये ता सत टोकरी भेरोई जेई
         |
         9  हालांकी लोक कोई च़ौउर हज़ार थिये, तैखन यीशुए तैना लोक भेजे |
         10  ते ऐपु अपने चेलन सैहीं साथी किशती मां च़ैड़तां दलमनौता आलाके जो च़लो जेव |फ्रिसी के माँग सुवर्गेर्रे निशान( मत्ती 16 : 1-4)11  किछ फ्रिसी यीशु का ऐइतां बेंस केरने लगे, ते तैस आज़मांनेरी गरज़ी सैहीं तैसकैरां कोई
         आसमानेरो निशांन मग्ने लगे |
         12  यीशुए अक बड़ी ज़हंम्नी दैइतां ज़ोंव, इस ज़मांनेरे लोक किजो निशांन मग्तन? आंव तुसंन
         सैहीं सच़्च़ ज़ोतांइ की इस ज़मांनेरे लोकन कोई निशांन ना हेरेइल्हो |
         13  तैखन तैनी तैना तैड़ी ज़ैरे छ़ैडतां फिरी किशती मां च़ैड़तां झिलरे पार च़लो जेव |फ्रसी आसमानी निशान मग्गतन(मत्ती 16: 5- 12)14  ते ऐरहु भोंव की चेलेइं रौट्टी आन्हनी बिस्री छ़ड्डी, ते तैन का ऐकी रौट्टी कैरां जदे
         किछ भी ना थुं |
         15  यीशु तैन बड़ी ताकिद केरतां समझ़ांने लगो, की हेरा" फ्रिसी केरे ते हिरोदेसेरे आंम्लटे
         कैरां हुशियार रैहियथ |
         16  ऐस गल्ली पुड़ तैनकेरी बेंस शुरु भोई जेई, ते तैना ज़ोंने लगे, हेरा आसैइं रौट्टी आंन्हनी
         बिस्रोरीए |
         17  यीशुए पतो लग्गो ता तैनी तैन पुछ़ू, तुस किजो बेंस केरने लोरेथ की असंन का रौट्टी नैइं?
         कुन तुसैइं हेजु नैइं बुझ़ैरु? कुन तुशै दिल सखत नैइं भैवरे?
         18  कुन तुस ऐछ़ैइं लहंते भी ना लाथ ते कन्नैइं शुंन्ते भी ना शुंन्थ? कुन तुसंन याद नैइं
         |
         19  की ज़ैखन मीं पंच़ हज़ार मैन्हुं केरे लेई पंच़ रौट्टी केरे टुके कियोरे थिये ता तुसैइं
         बंच़ोरे टुकां केरी कैत्री तोकरी सैल्होरी थी |
         20  ते ज़ैखन मीं च़ौउर हज़ार मैन्ह्न सत रौट्टी केरे टुके कियोरे थिये, ता तुसैइं ट्लुटोरे
         टुकां केरी कैत्री टोकरी सैल्होरी थी, तैनेइं ज़ोंव, सत" |
         21  तैखन यीशुए तैन सैहीं ज़ोंव, कुन तुशी समझ़ी मां हेजु भी किछ नैइं ऐवरु?बैतसैदा अक काणो बझ़ानों22  तैना बैत सद्दा मां पुज़े तैड़ी किछ लोकेइं अक कांनो मैन्हुं यीशु का आन्होरो थु, ते
         यीशु का ज़ोउले हथ केरतां ज़ोंने लगे, तु ऐस्सैहीं हथ ला |
         23  यीशुए तै मैन्हुं हथेरां ट्लेइतां ड्लोंवें कैरां बेईर नियो ते तैसेरी ऐछ़न पुड़ थुक्तां
         हथ रखे ते पुछ़ू, कुन तीं लैहियोंने लोरुऐ?
         24  तैनी मैम्हैं तेकतां ज़ोंव, मीं किछ लोक ता लैहियोतन पण ज़ैंच़रे बुट फिरने लोरेन |
         25  यीशुए फिरी अपने हथ तैसेरे ऐछ़न पुड़ रखे ते ज़ैखन तैनी तक्कु ता तैस लैहियोंने लगु
         ते तैस सभ किछ साफ साफ लैहियोंने लगु |
         26  तैखन यीशुए तैस सैहीं ज़ोंव, ऐह गल इस ड्लोंवें मां केंची सैहीं ना ज़ोइयांते सिधौ अपने
         घरे जो च़लो गैहियां |पतरस यीशु ए मसीह कबूल केरते( मत्ती 16 : 13 - 20 ; लूका 9 : 18 - 21 )27  तैसेरे बाद यीशु ता तैसेरे चेले कैस्रिया फिल्पीएरे आलाकेरे पासे जो च़ले, यीशुएं बत्ते
         अपने चेलन पुछ़ू, ज़ौथ लोक मीं जो कुन ज़ोतन?
         28  तैनेइं जुवाब दितो, किछ ता तीं जो बपतिसमों देने बालो ज़ोतन, ते किछ ऐलिया ज़ोतन, ते
         किछ ज़ोतन नेब्न मैरां कोई अक ज़ैरोए |
         29  यीशुए तैन फिरी पुछ़ू, पण तुस ज़ोथ, की आंव कौन आंहीं? पतरसे जुवाब दितो, तु ज़िंतो
         मस्ही अस |
         30  ऐस गल्ली पुड़ यीशुए तैन ताकिद केरतां ज़ोंव, मेरे बारे मां केंची सैहीं ना ज़ोइयथ |अपने मौतरे बारे मां यीशु एरी भविश्द्वाणी( मत्ती 16 : 21 -23 ; लूका 9 : 22 )31  फिरी तै अपने चेलन शिक्षा देने लगो, की अबने आदमेरो दुख झ़ैलनो ज़ुरुरीए, ते ऐन भी की
         तै बुज़ुरगां ते बड़े परैहुतां केरे ते धर्मएरे मन्ने बालां केरी तरफां तैसेरी बैज़ती
         की गाहे, ते मारो गाहे, ते फिरी ट्लेंइयउं दिहाड़े ज़िंतो भोऐ |
         32  यीशुए ऐह गल रोड़े च़ारे ज़ोइ, तैखन पतरसे यीशु अलग नियो ते तैस ठिड़कने लगो |
         33  पण तैनी फिरतां तक्कु ते तैनी अपने होरे चेले लाहे, ते पतरस झ़िड़काव ते ज़ोंव, ऐह शैतांन
         मेर तुत्तरे अग्रां दुर भो, तीं प्रभु परमेशरेरी गल्लाँ केरो खियाल नैइं ब्लके मैन्हुं
         केरी गल्लाँ केरो खियाल रहते |यीशु पत्ती च़ल्लनेरो मतलब( मत्ती 16 : 24 - 28 ; लूका 9 : 27 )34  तैखन तैनी सारे लोक ते अपने चेले एपु का कुजाऐ ते तैन सैहीं ज़ोंव, अगर कोई मेरी सेवा
         केरनी चहते ता अपने आपेरो इनकार केरे, ते अपनी सलीब छ़ूऐ ते मीं पती च़ले |
         35  किजोकी ज़ै कोई अपनी जान बच़ांनी चहते ता तै तैस गुंवाल्हो, पण ज़ै कोई मेरी आंजिलरे
         लेइ अपनी जांन गुंवाल्हो, ता तै तैस बंच़ाल्हो |
         36  मैन्हुं अगर सारी दुनिया हासल केरे ते ऐपनी जांन गुंवाऐ ता तैस कुन फैइदो भौलो?
         37  या मैन्हुं ऐपनी जांनरे बदले मां कुन दैल्हो?
         38  ते ज़ै कोई इस बदचलन ते पैपी कौमीं मां मीं कैरां ते मेरे वचने कैरां श्रमाल्हो, ता
         आबने आदम भी ज़ैखन तै अपने बाजेरी मेम्हाई मां सुवर्ग दुतन सैहीं साथी ऐजेल्हो ता तै
         भी श्रमाल्हो |

यीशु एरू रूपान्तर( मत्ती 17 : 1 - 13 ; लूका 9 : 28 - 36 )91  तैखन यीशुए तैन सैहीं ज़ोंव, आंव तुसन सैहीं सच़ ज़ोतांइ की किछ लोक ज़ैना इड़ी खड़ेन,
         ज़ां तगर तैना परमेशरेरी बादशाही कुदरुती सैहीं साथी पुरी भोंते ना लहंन तां तगर तैन
         पुड़ मौउत भी आस्र ना केरेल्ही |
         2  शैइ दिहैड़ना बाद यीशुए पतरस ते याकुब ते युहन्ना ऐपु सैहीं साथी ऐक्की ऊचे पहाड़े पुड़
         निये ज़ैड़ी कोई ना थु, तैड़ी चेलां केरे सामने तैसेरी शकल बैदलोई जेई |
         3  ते तैसेरो चोगो चमकने लगो, ते तै चोगो ऐतरो छ़ितो सुफैद भोई जेव की दुनियारो कोई भी
         धौबी ऐतरु छ़ितु सुफैद ना केरी बटे |
         4  तैखन मूसौ ता ईलिया चेलेइं यीशु सैहीं साथी गल्लाँ केरते लाहे |
         5  पतरसे यीशु सैहीं ज़ोंव, ऐह रबी इशू इड़ी रहंनु रोड़ुए, की नन्ना असां इड़ी ट्लाइ डेरे
         बनाम, अक तेरे लेई ते अक मूसैरे लेई ते अक ईलियारे लेई" |
         6  दरसले मां तै ऐन ना थु, ज़ांनतो की आंव होरु कुन ज़ोंइ, किजोकी तैना बड़े डेरी जेवरे
         थिये |
         7  तैखन तैन पुड़ बिदलारां छाहोइ बनाई ते तैस बिदलारी मैरां अक आवाज़ आई, की ऐन मेरु ट्लारु
         मठ्ठुए तुस ऐसेरी शुंना |
         8  त्ताल्ही तैना च़ौवरे पासन तकने लगे, पण तैन यीशुएरे आलावा होरो कोई ऐपु सैहीं साथी
         ना लैहियोव |9  ज़ैखन तैना पहाड़े पुड़ेरां ऊन्ढ़ै ऐवरे थिये ता यीशुए तैन ताकिद केरतां ज़ोंव, की ज़ां
         तगर अबने आदम मुड़दन मैरां ज़िंतो ना भोए, ज़ैन किछ तुसैइं लाहेरुए केंची सैहीं ना ज़ोइयथ
         |
         10  चेलेइं ऐह गल अपने दिले माम रखी, पण तैना ऐपु मम्हेंइ बेंस केरते थिये की मुड़दन मैरां
         ज़िंते भोंनेरो कुन मतलब भोई सखते?
         11  ऐलहेरलेई तैनेइण यीशुए पुछ़ू, धर्म गुरु किजो ज़ोतन की ईलियाएरु पैहिलु एजनु ज़रुरीए?
         12  यीशुए तैन जुवाब दितो, एन ज़रुरीए की ईलिया पैहिले ऐजेल्हो ते सभ किछ सुधारेल्हो, पण
         पबित्र शासत्रे मां अबने आदमेरे बारे मां ऐन किजो लिखेरुए की तै बड़ो दुख भोगैल्हो ते
         ज़लिल कियो गाहेलो?
         13  पण आंव तुसन सैहीं ज़ोतांइ की ईलिया ता पैहिले ऐवरोए ते ज़ैंच़रे तैसेरे बारे मां लिखेरुए,
         तैनेइं तैस्सैहीं ज़ैन चाहुं तैन्ने कियुं |दुष्टातमा सैहीं भेरोरू मठ्ठू बझ़ानू( मत्ती 17 : 14- 21 ; लूका 9 : 37- 43 )14  ज़त्ताल्ही तै चेलन का अव, ते तैनकेरे च़ौवरे पास्न भड़ीए भीड़ थी, ते ज्ञानी तैन सैहीं
         बेंस केने लगोरे थिये |
         15  तैस लैहीतां सब हेरान भुए, ते तैस का एइतां तैस जो नमसकार कीयुं |
         16  तैनी तैन पुछ़ू, “तुस ऐन सैहीं कुन बेंस केरने लगोरेथ?”
         17  भीड़ी मैरां एके जुवाब दितो, “हे गुरु मीं अपनू मठ्ठू, ज़ैस मां लट्टी आत्माए, तीं का
         आंन्होरु थुं तैस्सां तैन लट्टु बनेवरुए |
         18  तै तैस ज़ैड़ी मरज़ी तैड़ी बछ़ोड़चे ते दुखी केरचे, ते तैन ऐशी मां शैंम्फ आंन्हते,
         ते दन्त च़ापते, ते तैसेरु अंग लकड़ भोइगहते | मीं तैन तेरे चेलन का आन्हुं ते ज़ोंवं
         कि ऐस मैरां दुशटातमा कढा, पण तैनेइं ना केढी बटी | ”
         19  ऐन शुनतां तैनी जुवाब दितो, हे आविश्वासी लोकाव आंव कैइस तग्र तुस्न सैहीं साथी भोनोइं?
         ते कैइस तग्र तुशी झ़ेल्एल्हो? तैस मीं का आंन्हां | ”
         20  त्ताली तैनेइं तै तैसका आंन्हों, ते ज़त्ताल्ही तैनी तैन मठ्ठू लाहुं, ते तैस आत्मा
         तैन मठ्ठू तैखने मरोड़ू, ते तैन मठ्ठू ताल्ले बिछड़ु, ते ऐशैरां बत्तां शैंम्फ निस्ने
         लगी |
         21  तैनी तैसेरे बाजी पुछ़ू, ऐसेरी ईही हालत कैइसेरी देंतीए?
         22  तैनी ज़ोंव, बचपनेरी देंतीऐ, ऐस बरबाद केरनेरेलेइ कधे आगी मां कधी पैनी मां बछ़ोड़चे,
         पण अग्र तु किछ केरी बटस ता, असन पुड़ त्रस खेइतां असन पुड़ रेहेंम केर |
         23  यीशुए तैस सैहीं ज़ोंव, अग्र तु केरी बटस, ऐनकुन ज़ोतस, विश्वास केरने बालां केरेलेइ
         सब किछ भुई बटते |
         24  मठ्ठेरे बाजे छन्दे केरतां ज़ोंव, हे प्रभु, आंव विश्वास केरताइं, मेरे अविशवासरो आलाज़
         केर |
         25  ज़त्ताल्ही यीशुए हेरू, कि लोक दौवड़तां भीड़ लगोरेन लाने, तैनी गंदी आत्माइं ऐन ज़ोइतां
         डांटी, हे लट्टी, टौवनी आत्मा, आंव तीं हुकम देताइं, ऐस मैरां निसी गा, ते दूबारां एसमां
         कधे ना एजां |
         26  त्ताल्ही तै चिन्ड मैरतां, ते तैस मरोड़तां निसी, मठ्ठू ज़ैंच़रे फटेरू भोवं, इड़ी तग्र
         कि लोक ज़ोने लगे, कि मठ्ठू फटेरुए |
         27  पण यीशुए हथ ट्लेइतां ऊठालु, ते तैन खड़ू भोवं |
         28  ज़त्ताल्ही तै घरे अव, तैसेरे चेलेइं एकेल्ले मां पुछ़ू, अस एस गेंदी आत्मांइ किजो ना
         कढी बटे?
         29  तैनी तैन सैहीं ज़ोंव, कि एरही ज़ैरही दुशटातमां बगैर प्राथना ते बगैर ब्रतेरां ना निसे
         |अपने मौतरे बारे मां यीशु एरी होरी भविश्द्वाणीमत्ती 17 : 22 , 23 ; लूका 9 : 43 - 45 )30  फिरी तैना तैठां च़ले, ते गलीले म्महेंइं च़लोरे थिये, तै ना थु चहतो कि केंची पत्तो
         च़ले |
         31  किजोकी तै अपने चेलन शिक्षा देतो ते तैन सैहीं ज़ोतो थु, कि मैनेरू मठ्ठू मैन्हुं केरे
         हथे ट्लुवाव गाल्हो, ते तैना तैस मारेल्हे, ते तै मारनेरां ट्लाई दिहड़ना पत्ती ज़ींतो
         भोलो |
         32  पण ऐह गल्ल तैनकेरे समझ़ी मां ना आई, ते तैना तैस पुछ़ने कैरां डरते थिये |सैभा बडडो कौन( मत्ती 18 : 1 - 5 ; लूका 9 : 46 - 48)33  फिरी तै कुफ्रनाहूमे मां अव, ते घरे एइतां तैन पुछ़ू कि बत्तां कोस गल्ली पुड़ बेंस
         केरते थिये?
         34  तैना च़ुप भोइजे, किजोकि तैनेइं बत्तां एपू म्महेंइं ऐहे बेंस कियोरी थी, कि असन मां
         बडो कौने?
         35  तैखन तैनी बिषतां तैन बहरे चेले कुजाए ते तैन सैहीं ज़ोंव, अग्र कोई बडो बन्नु चहते,
         ता सैभन कैरां निकड़ो बने, ते सैभी केरो सेवक बने | ”
         36  ते तैनी अक मठ्ठू तैन केरे मझ़टे खड़ू कियुं, ते तैन कुमें मां रेखतां ज़ोंव |
         37  “ज़ै कोई मेरे नोवें सैहीं एरे बच्चन मैरां केंची एकी भी कबूल केरे, तै मीं कबूल केरते,
         ते ज़ै कोई मीं कबूल केरते तै मीं नैइं बलके मेरे भेज़ने बाले कबूल केरते | ”ज़ै खलाफल न केरे तै हके मां ए( लूका 9: 49-50)38  तैखन यहून्ना लगो ज़ोने, “हे गुरू असेइं तेरे नोवें सैहीं अक मैन्हुं गंदी आत्मा कढतो
         लाहु, ते असेइं तै ठाको किजोकी तै असन पत्ती ना च़ले | ”
         39  यीशुए ज़ोंव, “तैस ना ठाका, किजो एरो कोई नैइं कि ज़ै मेरे नोवें सैहीं बडां कम्मा केरे
         ते लुशी मींजो बूरू ज़ोंने लगे |
         40  किजोकी ज़ै इशे खलाफ नैइं, तै इशौ साथीए |
         41  ज़ै कोई तुस्न अक कटोरो पानी ऐलहेरलेई पीयाए, कि तुसां मसहीएरेथ, ता आंव तुस्न सैहीं
         सच़ ज़ोतांइ, कि तै अपनो फल कधी ना गुंवाल्हो |ठोकरारी वजा बन्नू( मत्ती 18 : 6 - 9 ; लूका 17 : 1 -2 )42  ज़ै कोई इन निकड़न मैरां ज़ैना मीं पुड़ विश्वास केरतन, ठोकर खाए ता तैसेरे लेई ऐन रोड़ूए
         कि अक बडो ढ्लाटेरो ढ्लेइटोल तैसेरे गले उन्ढो टेंगतां तै समुन्दरे मां छ़डो गाहे |
         43  अग्र तेरो हथ तीं ठोकर खूवाए ता तु तैस केटी छ़ड डोन्डो भोइतां ज़िन्दगी मां दाखल भोनू
         तेरे लेई इस कैरां रोड़ूए कि दुईये हथ भोंते संते तु न्रकेरी आगी मां छ़डो गास ज़ै कधी
         ना हिशै |
         44  (ज़ैड़ी तैन केरो कीड़ो ना मरे ते अग भी ना हिशै | )
         45  ते तेरो पाव तीं ठोकर खवाए ता तैस केटी दे |
         46  टोंन्टो भोइतां ज़िन्दगी मां दाखल भोंनु तेरे लेइ, ऐस कैरां रोड़ूए, कि दुईये पाव भोंते
         संते तु न्रके मां छ़डो गास |
         47  ते अग्र तेरी अछ़ तीं ठोकर खूवाए, ता तैस कढ, कांनो भोइतां परमेशरेरे राज़े मां दाखल
         भोंनू तेरे लेइ इस कैरां रोड़ूए कि तु दुईये एछ़ी भोंते संते न्रके मां छ़डो गास |
         48  ज़ैड़ी तैनकेरो कीड़ो भी ना मरे, ते आग भी ना हिशै |
         49  किजोकी हर अक मैन्हुं अगी सैहीं लूनो कीयो गाल्हो |
         50  लून रोड़ूए, पण अग्र लूनेरो लूनार गाहे, ते तैन कोस चीज़ी सैहीं सुवेदलु केरेल्हे? अपने
         मां लून रखा, ते एपू म्मेइं मेल मलापे सैहीं राथ |

फारखेतरे बारे मां यीशु एरी गुवाही( मत्ती 19 : 1 - 2 ; लूका 16 : 18 )101  फिरी तै तैठ्ठां च़लो ते दरयायेरे यरदनेरे पार तैना तैठां यहूदयेरे अलाके मां आए, ते
         भीड़ तैसका जम्हां भुई, ते तै ज़ैंच़रे शिक्षा देतो थु अपने दसतुरेरे मुताबक शिक्षा देने
         लगो |2  ते किछ फ्रिसी ते फिकही नेड़े एइतां तैस आज़मानेरे लेई तैस पुछ़ने लगे, कुन इन जैइज़े,
         कि मड़द अपनी कौन्श शारे?
         3  यीशुए तैन जुवाब दितो, कि मूसै तुस्न कुन हुकम दितोरोए?
         4  तैनीइं ज़ोंव, मूसै ता अज़ाज़त दितोरीए, कि तलाक नामो लिखतां देथ |
         5  यीशुए तैन सैहीं ज़ोंव, मुसै तुशे सखत मन्न केरे वजाही सैहीं तुशे लेई ऐहे हुकम लिखोरोए
         |
         6  पण पसमेशरे पैहिले मड़द ते कौन्श बनां |
         7  ऐलहेरलेई मड़द अपने अम्मा बाजी कैरां अलग भोइतां एपनी कौन्शी सैहीं साथी राल्हो | ते
         तै ता तैसेरी कौन्श अक जान भोले,
         8  पण तैना दुईये नैइं बलके अक जिसम भोल्हे |
         9  ऐलहेरलेइ ज़ैना परमेशरे ज़ोड़ोरेन तैन मैन्हुं अलग ना केरन |10  ज़ैखन तै घरे आव ता चेलेइं फिरी ऐस बारे मां पुछ़ू |
         11  तैनी तैन सैहीं ज़ोंव, ज़ै कोई अपनी कौन्श शारे ते होरी सैहीं ड्ला बनाए ता तै पैहिलेरे
         खलाफ ज़न्हा केरते |
         12  ते अग्र कौन्श अपने मुन्शे शैरतां होरी सैहीं ड्ला केरे ता तै भी ज़न्हा केरचे | ”बच्चन बरकत( मत्ती 19 : 13 - 15 ; लूका 18 : 15 - 17 )13  फिरी लोक बच्चन तैसका आंन्हने लगे, ताके तै तैन पुड़ हथ रखे, पण चेले तैन धमकाने लगे
         |
         14  यीशुए ऐन हेरतां, सेरकोइतां ज़ोंव, बच्चन मीं का एजने देथ, ऐन ना ठाका, किजोकी परमेशरेरू
         राज़ एरां ज़ैरां केरुए |
         15  आंव तुस्न सैहीं सच़ ज़ोताइं, कि ज़ै कोई परमेशरेरे राज़े बच्चेरू ज़ैरू कबूल ना केरे
         ता परमेशरेरे राज़े मां कधी दाखल ना भोल्हो |
         16  ते तैनी तैना कुम्मे मां रखां, ते तैन पुड़ हथ रेखतां तैन बरकत दिती |दौलत मंद जवान ते हमेशरी ज़िन्दगी( मत्ती 16 : 19 -30 ; लूका 18 : 18 - 30 )17  ते ज़त्ताल्ही तैना निस्तां बत्तां गैहीराहोरे थिये, अक मैन्हुं दौवड़तो तैस का अव,
         ते तैसका मथो टेकतां ज़ोंवं, हे रोड़े गुरु, हमेंशारी ज़िन्दगारे लेई आंव कुन केरीं?
         18  यीशुए तैस सैहीं ज़ोंव, तु मीं रोड़ो किजो ज़ोतस? कोई रोड़ो नैइं, सिरफ अक मतलबे परमेशर
         |
         19  तु हुकम ता ज़ानस, खूना नैइं केरनो, ज़न्हा नैइं केरनो, च़ोरी नैइं केरनी, झुठी गुवाही
         नैइं देनी, धोखो नैइं केरनो, अपने अम्मा बाजी केरी आदर केरनी |
         20  तैनी ज़ोंव हे गुरू ऐनां हुकम ता आंव बचपनेरे देतें मनतो एवरोइं |
         21  यीशुए तैसेरे पासे तेकतां पियारे सैहीं ज़ोंव, तीं मां एकी गल्लरी कमींए, ज़ैना किछ
         तीं का आहे तैन सब गरीबन बेंटतां दे, ते तीं सुवर्गे मां खज़ानो मैल्हेलो, ते एइतां मीं
         पत्ती च़ल |
         22  ऐस गल्ली पुड़ तैसेरू तुत्रे बुरू भोवं, ते तै दुःख बुझतां च़लो जेव, किजो तै बड़ो आमीर
         थु |23  यीशुए चैवरे पासन तेकतां अपने चेलन सैहीं ज़ोंव, दौलतमन्देरू परमेशरेरे राज़े मां गहंनू
         मुशकले |
         24  चेले तैसेरी गल्लाँ शुनतां हेरान भुए, ऐस पुड़ यीशुए तैन जुवाब दितो, हे बच्चाव, ज़ै
         दोवलती पुड़ भरोसो रखते, तैन केरे लेई परमेशरेरे राज़े मां गहंनू मुशकले |
         25  पण परमेशरेरे राज़े मां दौलतमंदेरू दाखल भोंनु मुशकले ते ऊंटेरू सांधन्रे पाहेरे बत्तां
         निसनू आसाने |
         26  तैना बड़े हेरान भोइतां ज़ोने लगे, “फिरी कैस मुखती मैल्ली बटचे | ”
         27  यीशुए तैनकेरे पासे तेकतां ज़ोंव, मैन्ह्न कैरां ता ऐन ना भुई बटे पण, परमेशरे कैरां
         भोई बटते, किजोकी परमेशरे कैरां सब किछ भोइ बटते |
         28  पतरस तैस सैहीं ज़ोने लगो, कि तक असां ता सब किछ छ़ेडतां तीं पत्ती च़लोरेम |
         29  यीशुए ज़ोंव, आंव तीं सैहीं सच़ ज़ोताइं, कि एरो कोई नैइं, ज़ैने मेरे ता सुसमाचारएरे
         लेइ घर या ढ्ला या बेंहींन या अम्मा बाजी या बचे या उडारां मेरे ते सुसमाचारेरे लेइ छ़डोरन
         |
         30  तैना इस दुनियाई मां दुख मुसिबतरे ज़ोंने घर ढ्ला या बेंहींन या अम्मा बाजी या बचे या
         उडारां शौव गुनहा जादे मैल्हेलां, ते एजने बाली दुनियाइ मां हंमेशरी ज़िंदगी हासल केरेल्हे?
         31  पण बड़े ज़ैना पैहिलेन, तैना पत्रोवं भोंनेण, ते ज़ैना पत्ररोवांन, तैना पैहिले भोनेण
         |अपने मौरे लेइ यीशु एरी ट्लाएइयों भविश्द्वाणी( मत्ती 20 : 17 - 19 ; लूका 18 : 31 - 34 )32  ते युरोशलमें जो गहंते बार, यीशु तैन अग्री अग्री च़लोरो थु, ते तैना हेरान लगे भोने
         कि ज़ैना तैस पत्ती पत्ती च़लते थिये डरने लगे, तैखन तै फिरी तैन बहरन नैहीतां तैन सैहीं
         गल्लाँ केरने लगो, ज़ैन किछ तैससैहीं भोंने बालु थुं |
         33  कि हेरा अस युरोशलमें जो च़लोरेम, ते मैनेरू मठ्ठू, मंद्रेरे परैहुत ते ज्ञानी लोका
         केरे हथे ट्लुवाव गाल्हो, ते तैना तैस मारनेरे काबल ठैराले, ते होरी कोमां केरे हथे देल्हे
         |
         34  ते तैना तैसेरो मज़ाक बनाल्हे, ते तैस पुड़ थुकेल्हे, ते तैस कोड़े मारेल्हे, ते तैसेरो
         कतल केरेल्हे, ते ट्लेइ दिहड़ना पत्ती फिरी ज़ींतो भोल्हो |याकूब ते यूदारी बिनती( मत्ती 20 : 20 - 28 )35  तैखन ज़ब्देरे मठ्ठे याकूब ते यहून्ना नेड़े एइतां ज़ोंव, हे गुरू, अस चहतम कि ज़ैन
         किछ असां तीं कैरां मगम, तैन तु इशे लेइ कमा |
         36  तैनी तैस सैहीं ज़ोंव, तुसां कुन चहतथ कि आंव तुशे लेइ कमेइं?
         37  तैनेइं तैस्सेहीं ज़ोंव, कि असन इन दे, कि मेंमाही मां असना मैरां अक तेरे देंहींने
         पासे ते होरो बाएं पासे बिशे |
         38  यीशुए तैन सैहीं ज़ोंव, तुसां ना ज़ांनथ कि कुन मगतथ? ज़ै कटोरो आंव पीने बालोइं, कुन
         तुस पी बटतथ? ते ज़ै बपतीसमो आंव नैने बालोइं, कुन तुस नैही बटतथ?
         39  तैनेइं तैस सैहीं ज़ोंव, असन कैरां भुई बटते, यीशुए तैन सैहीं ज़ोंव, ज़ै कटोरो आंव
         पीने बालोइं, तुस पील्हे, ते ज़ै बपतीसमो आंव नैने बलोइं नैल्हे |
         40  पण ज़ैन केरे लेई तियार कियेरुए, तैन केरे अलावा केंची अपने देंहींने ते अपने बाएं बिशालनू
         मेरू कम नैइं |41  ऐन शुनतां होरे दश ज़ांन्हें याकूब ते यहून्ना पुड़ नाराज़ भोंने लगे |
         42  ते यीशुए तैन नेड़े कुजेइतां ज़ोंव, तुस ज़ानतथ, कि ज़ैना होरी कोमां केरे हाकम समझ़े
         गहतन, तैना तैन पुड़ राज़ केरतन, ते तैन मैरां ज़ैना बडेन, तैन पुड़ हुकम च़लातन |
         43  पण तुस्न मां एरू नैइं, बलके ज़ै कोई तुस्न मैरां बडो बन्नू चहते तै तुशो सेवक बने |
         44  ते ज़ै कोई तुस्न मां प्रधान भोनू चाहे, तै सैभी केरो नोकर बने |
         45  किजोकी मैनेरू मठ्ठू ऐलहेरेलेइ नैइं एवरू, की तैसेरी सेवा टेहेल की गाहे, पण ऐलहेरलेइ
         एवरोए, कि एपू सेवा टेहेल केरे, ते बड़ां केरे छुटकारां केरे लेइ अपनी जान दे |काने बरतिमेइयेरू दृष्टान्त( मत्ती 20 : 29 - 34 ; लूका 18 : 35 -43 )46  ते तै यरीहो मां अव, ते ज़ैखन तै ता तैसेरे चेलेइं, अक बड़ी भीड़ यरीहोएरां निसी ता
         अक कांनो मांगतो ब्रतमाई, येंनी तमैइयेरू मठ्ठू बत्तारे बन्ने बिशोरो थु |
         47  तै ऐन शुनतां कि यीशु नासरी इड़ीए, हकां देइतां ज़ोंने लगो, यीशु नासरी मीं पुड़ रेहेंम
         केर |
         48  बड़ेइं तै हमकाव कि च़ुप भो, पण तै मना चिन्डां मारने लगो, हे दावदेरी औवललाध मीं पुड़
         रेहेंम केर |
         49  तैखन यीशुए ठैरतां ज़ोंवं, ऐस इरहां कुजाथ, ते लोकेइं तै कानो कुजेइतां तैस सैहीं ज़ोंव,
         हिमत केर, उठ तै तीं कुजाने लगोरेन |
         50  तै अपनू लिगड़ शैरतां जलदी उठो, ते यीशु का अव |
         51  ऐस पुड़ यीशुए तैस सैहीं ज़ोंव, तु कुन चहतस कि अवं तेरे लेइ केरीं? कांने तैस सैहीं
         ज़ोंव, हे रब्बी, इन की आंव लैहीं |
         52  यीशुए तैस सैहीं ज़ोंव, च़लो गा, तेरे विश्वासे तु ठीक कियोरोस, ते तैखने कांनो लहंने
         लगो, ते बत्तां तैस पत्ती च़लो जेव |

यरूशलेमे मां ज़ीत दाखल( मत्ती 21 : 1 -11 ; लूका 19 : 28 -40 ; यूहन्ना 12 : 12 - 19 )111  ज़ैखन युरोशलमेंरे नेड़े ज़ैतुन पहाड़े पुड़ ता बैतफिगे ते बैतनियांरे नेड़े पुज़े,
         ता तैनी अपने चेलन मैरां दुई ऐन ज़ोइतां भेज़े |
         2  कि अपने सामने ड्लोवें मां गाथ, ते तैड़ी पुज़ते तुस्न अक गैधारो बचो ज़ैस पुड़ कधी
         कोई नैइं च़ड़ोरो मैल्हनोएं, तैस खोलतां आंन्हां |
         3  अग्र तुस्न कोई पुछ़े, ऐन किजो केरतथ? ता जोइयथ, कि प्रभु प्रमेशरे ऐसेरी ज़रूरते, ते
         तैस इरहां लुशी भेज़ेल्हो |
         4  तैनेइं गैहीतां तै बचो बेइर चौके मां लाहु, ते खोलने लगे |
         5  तैन मैरां ज़ैना तैड़ी थिये, किछ ज़ोने लगे, ऐन कुन लगोरेथ केरने, गैधारे बचे किजो लगोरथ
         खोलने?
         6  तैनेइं ज़ैन्च़रे यीशुए ज़ोवरू थुं, तैन्च़रे तैन सैहीं ज़ोंव, तैखन तैनेइं तैना गहंने
         दिते |
         7  ते तैनेइं बचो यीशु का ऐनतां तैस पुड़ अपना लिगड़ां रखां ते यीशु तैस पुड़ बिशो |
         8  ते बड़ेइं अपना लिगड़ां बत्ती म्महेंइं बछ़ां ते किछेइं उडरन मैरां डैलड़ी केटी केटी
         बछ़ेइ |
         9  ते ज़ैना तैस अग्रोंहुं गहते, ते पत्ती पत्ती एंइते थिये, ते ज़ोरे ज़ोरे ज़ोते थिये,
         कि होशन्ना, मुबारके तै ज़ै प्रमेशरेरे नोंवें सैहीं एइते |
         10  मुबारके इशौ बाजी दाऊदेरू राज़ एजी राहेरूए, आसमाने मां होशन्ना भोए |11  ते तै युरोशलमें मां एइतां मंद्रे मां अव | ते च़ैवरे पासन सब चीज़ां हेरतां बहरन साथी
         बैतानिय्यां जो जेव किजोकी ड्लोवझ़ भोवरी थी |बे फल अंजीरेरो बुट( मत्ती 21 : 18 - 19 )12  दुईयवं दिहाड़े ज़ैखन तै बैतानिय्यें जो च़लोरो थु ता तैस ड्लुख लगी |
         13  तै दूरेरां अंजीरेरो नीलो बुट हेरतां नेड़ो जेव, कि हेरीं कि तैस मां किछ फल आए, पण
         पट्लां केरे अलावा किछ ना मैल्हु, किजोकी फलेरो मौसम ना थु |
         14  ऐस पुड़ तैनी तैस जो ज़ोंवं इठां पत्ती कोई तेरो फल ना खेइ बटेलो | ते तैसेरे चेले शुनी
         राहोरे थिये |मन्दरेरे बुपारी कढने( मत्ती 21 : 12 - 17 ; लूका 19 : 45 - 48 ; यूहन्ना 2 : 13 - 22 )15  फिरी तैना युरोशलमें मां आए, तै मंद्रे मां जेव, ते तैड़ी ज़ैना लेन देंन केरी राहोरे
         थिये तैन्न बेइर कढने लगो, ते बपैरी केरे तखत ते कबूत्र बेच़ने बलां केरी चेवकी उलटेई
         |
         16  ते मंद्रे म्मेइं केंची सामान नेइतां एजने गहंने ना दिते |
         17  ते तैन सैहीं ज़ोंव, कुन ऐन नैइं लिखोरू, कि मेरे घरे जो सैभी कोमां केरे लेई प्राथनारू
         घर ज़ोल्हे? पण तुसेइं ऐह डैकू केरो आड्डो बनेवरोए |
         18  ऐन शुनतां मंद्रेरे परैहुत ते शास्त्री तैस खतम केरनेरो मोको लगे तकने, किजोकी तैस कैरां
         डरते थिये, ऐलहेरलेइ कि सब लोक तैसेरी शिक्षाई कैरां हेरान भोते थिये |19  ते ज़ैखन ड्लोवझ़ भुई ता तैठां अपने चेलन सैहीं साथी शहरे कैरां बेरोहुं च़लो जेव |शुकोरे अंजीरेरू दृष्टान्त( मत्ती 21 : 20 - 22 )20  फिरी झ़ेझ़ां तैना तैठां गैही राहोरे थिये ते तैनेइं तै अंजीरेरो बुट शुकोरो लाहु |
         21  पतरसे तै गल्ल याद आई, ते तैनी तैस्सेहीं ज़ोंव, हे रब्बी तक, ईही बुट ज़ैस तीं फिटकार
         दितोरो थु शुकोरोए |
         22  यीशुए तैस जुवाब दितो, कि परमेशरे पुड़ विश्वास रख |
         23  आंव तुस्न सैहीं सच़ ज़ोताइं कि ज़ै कोई इस पहाड़े सैहीं ज़ोए, ते समुद्रए मां गा, ते
         अपने मने मां शक ना केरे, बलकी याकीन केरे, कि ज़ैन जोताइं तैन भोलू, ता तैसेरे लेई भोलू
         |
         24  ऐलहेरलेइ आंव तुस्न सैहीं ज़ोताइं, कि ज़ैन किछ तुस प्राथनाई मां मगेले ता याकीन रखेले
         ता तैन तुस्न मैल्हेलु, ते तुशे लेई तैन भुई गहलु |
         25  ते ज़ैखन तुस खड़े भोइतां प्रथना केरतथ, ता तुस्न याद एजे कि तुशे मने मां केंचेरे लेई
         नफ्ररत भुए ता माफ केरा, ऐलहेरलेइ कि तुशो आसमानी बाजी तुशे गुणह माफ केरे |
         26  ते अग्र तुस माफ ना केरथ ता तुशो बाजी भी ज़ै सुवर्गे मां हैं, तुशे गुणह माफ ना कैरेल्हो
         |यीशु एरे आधी कारे पूड़ सुवाल( मत्ती 21 : 23 - 27 ; लूका 20 : 1 - 8 )27  तै फिरी युरोशलमें मां अव, ते ज़त्ताल्ही तै मंद्रे मां हंठने लगोरो थु, मंद्रेरे परैहुत
         ते शास्त्री ते बज़ुरग तैस का आए ते तैस पुछ़ने लगे |
         28  कि तु ऐन कम्म कोस आधीकारे सैहीं केरतस? ऐह अधीकार तीं केनी दितोरोए कि तु ऐन कम केरतस?
         29  यीशुए तैन सैहीं ज़ोंव, आंव भी तुस्न अक गल्ल पुछ़ताइं, मीं जुवाब देथ, फिरी आंव भी
         तुस्न ज़ोईलो की इन कम अंव कोस आधीकरे सैहीं केरताइं |
         30  यहूनेरो बपतीसमो कोठां थु, सुरगेरां थु की मैन्हुं केरे त्रफां थु? मीं जुवाब देथ |
         31  तैखन तैना एपू म्मेइं बेंस लगे केरने कि अग्र असां ज़ोम, सुवर्गेरां, ता तैनी ज़ोंनुएं,
         फिरी तुसेइं तैसेरू यकीन किजो ना कियुं?
         32  ते अग्र असां ज़ोंम, मैन्हुं केरे त्रफां ता लोकां केरो डरे, किजोकी सब लोक ज़ानते थिये
         कि यहून्ना सच़े नबीए |
         33  ते तैनेइं यीशुए जुवाब दितो, कि असन नैइं पत्तो, यीशुए तैन सैहीं ज़ोंवं, आंव भी तुस्न
         ना ज़ोंइं, कि ऐन कम अंव कोस आधीकारे सैहीं केरताइं |

दुष्ट ज़मीनदारेरू दृष्टान्त( मत्ती 21: 33- 46 ; लूका 20: 9 - 19 )121  फिरी तै कहेंन्न मां तैन सैहीं गल्लाँ केरने लगो, केंचे मैने दाछ़री बाग लाई, ते तैसेरे
         च़ैवरे पासन बाड़ दितो, ते रस कडनेरे लेई अक कुन्डू बनावं, ते अक बड़ो उचौ चौवक बनाव,
         ते बागारो ठैको ज़मीनदारन देइतां होरी मुलखे जो जेव,
         2  फिरी फल पकनेरे मोके तैनी बागबान्न का अक नोकर भेज़ो, ताके बागबान्न कैरां आपनो हिसो
         आंन्हैं |
         3  पण तैनेइं ट्लेइतां तै मडो, ते खाली हथेंइ भेज़ो |
         4  फिरी तैनी अक होरो नोकर तैन का भेज़ो ते तैनेइं तैसेरो दोग भंनो ते तैसेरी बेइज़ती की
         |
         5  फिरी तैनी अक होरो नोकर भेज़ो, ते तैनेइं तै मारो, बादे मां तैनी बड़े भेज़े, ते तैन
         मैरां तैनेइं किछ मडे, ते केतरे मारे |
         6  हूनी अके राहुरो थु, ज़ैन तैसेरू ट्लारू मठ्ठू थुं, आखीरी तैनी तैन भी तैन का ऐन सोचतां
         भेज़ू, कि तैना मेरे मठ्ठेरी आदर केरल्हे |
         7  पण तैन बागबानेइं एपू म्मेइं ज़ोंव, ईही बागारो बारसे, एजा, अस ऐस मारम, फिरी सब किछ
         इशू भोई गहंनुएं |
         8  ते तैनेइं तै ट्लेइतां तै मारो, ते दाछ़रे बागारे बेईर शारो |
         9  ऐलहेरलेई दाछ़रे बागारो मालिक कुन ज़ोलो? तै एइतां तैन बागबांनां केरो केंच़रे खातमो
         कैरेल्हो, ते दाछ़री बागा होरन देलो |
         10  कुन तुसेइं पवित्र शास्त्रे मां ईन वचन नैइं पड़ेरू, कि ज़ै घोड़ राज़ मिस्त्रेइं निकमो
         ठैरेहुरो थु, तैहे कूनेरो घोड़ भोव?11  ऐन परमेशरेरे त्रफा भोवं, ते इशी नज़री मां एन बड़ू आजीबए |12  ज़ैखन तैनेइं एन शुनु ता तैस ट्लांनेरी कौशीश केरने लगे, किजोकी तैना बुझ़ी जेवरे थिये,
         कि तैनी इशे खलाफ ऐह कहानी ज़ोई, पण तैना लोकन कैरां डरे सैहीं तैस शैरतां च़ले जे |कैसरे धड़त देनी( मत्ती 22 : 15 - 22 ; लूका 20 : 20 - 26 )13  फिरी तैनेइं किछ फ्रिसेइं तैस गल्लन मां फसांनेरे लेई बड़े फ्रिसी ते हेरोदेसेरे मैन्हुं
         तैस का भेज़े ताके तैसेरी कोई गल हथे ऐजे |
         14  ते तैनेइं एइतां तैस सैहीं ज़ोंवं, हे गुरू, असां ज़ानतम, कि तु सच़ोस, ते केंचेरी प्रवा
         ना केरस, किजोकी तु मैन्हुं कैरु तुत्रे अग्रां हेरतां गल्ल ना केरस, पण परमेशरेरी बत्त
         सच़ैई सैहीं हेरतस |
         15  कुन चुंगी कैस्रे जो देंनी जैइज़े कि नैइं? असां देम की ना देम? तैनी तैन सैहीं ज़ोंव,
         मीं किजो प्रखतथ? अक दीनार मीं का आंन्हां, ते आंव तैस हेरीं |
         16  तैनेइं आंन्हो, ते तैनी तैन सैहीं ज़ोंव, ईही शकल ते नोवं किसेरूए? तैनेइं ज़ोंवं कैस्रेरू
         नोवें |
         17  यीशुए तैन सैहीं जोवं, ज़ैन कैस्रेरूए तैन कैस्रे, जो देथ ते ज़ैन परमेशरेरूए तैन परमेशरे
         जो देथ |कयामत ते ड्ला( मत्ती 22 : 23 - 33 ; लूका 20 : 27 - 40 )18  फिरी सदूकेइं भी, ज़ैना ज़ोते थिये, फटरन मैरां ज़ींतु भोनू अथी नैइं, तैस का एइतां
         पुछ़ू |
         19  कि हे गुरू, मुसै इशे लेई लिखोरूए, अग्र केंचेरो ढ्ला बगैर आवलादां मैरी गहते ता तैसेरी
         कौन्श राहे, ता तैसरो ढ्ला तैस सैहीं ड्ला केरे, ते अपने ढ्लाएरे लेई औवलाध पैइदा केरे,
         सत ढ्ला थिये |
         20  पेहीलो ढ्ला ड्ला बनेईतां बगैर आवलाधां मैरी जेव |
         21  ते फिरी दुईयवं ढ्लाए तैस कौन्शी सैहीं ड्ला बनाव ते बगैर आवलाधां मैरी जेव, ते तैंच़रे
         होरें ट्लेइयवें भी |
         22  ते सतां केरी आवलाध ना भुई, सैभनां पत्ती तै कौन्श भी फटी |
         23  ते ज़ींती भोने पुड़ तै कैसेरी कौन्श भोनीएं? किजोकी तै सतां केरी कौन्श बनोरी थी |24  यीशुए तैन सैहीं ज़ोंव, कुन तुस इस वजाही सैहीं धोखे मां नैइं पेवरे, कि तुस ना पाबित्र
         शास्त्र ज़ांनथ ते ना परमेशरेरी शखती |
         25  किजोकी ज़ैइस तैना फटरन मैरां ज़ीते भोले, ता तैन मां ड्ला ना भोले, पण मैन्हुं स्वर्ग
         मां फरिश्तां केरे ज़ैरे भोले |
         26  ते ज़ैड़ी तग्र कियामत्रो येंनी मुड़दन मैरां ज़िंते भोनेरो सुवाले, ता तुसेइं मुसैरी
         किताबी मां नैइं पड़ेरु कि परमेशरे मुसै सैहीं ज़ोंवं ,आंव इब्रारहमेरो पमेशर, ते इज़हाकेरो
         परमेशर, ते याकूबेरो पमेशर आंहीं |
         27  परमेशर मुवोरां केरो नैइं, ज़ींतां केरो परमेशरे, ते हेरा’ ते तुस बड़े धोखे मांथ |सैभना बडो हुकम( मत्ती 22 : 34 - 40 ; लूका 10 : 25 - 28 )28  ते शैसत्रन मैरां अक तैड़ी थु तैनी तैन सैहीं बेंस केरती शुनी, ते तैस यीशुएरो जुवाब
         बड़ो पसंद आव ते यीशुए पुछ़ने लगो की सैभना बडो हुकम कौहे?
         29  यीशुए जुवाब दितो, सैभना बडो हुकमन मैरां बडो हुकम ईहीए इस्राएल शुन, ईशो परमेशर अके
         प्रभु परमेशरे |
         30  ते तु प्रभु अपने परमेशरे सैहीं अपने सारे मने ते अपने सैरी जानी सैहीं, अपने सैरी अकली
         सैहीं, ते अपने सैरी ताकती सैहीं पयार रख |
         31  ते दुईयवं ईहीए, तु अपने पड़ोसी सैहीं अपनों ज़ैरो पयार केर, ऐस कैरां बडी होरो कोई
         हुकम नैइं |
         32  शास्त्री तैस सैहीं लगो ज़ोने, हे गुरू बड़ू ठीक! तीं सच़ ज़ोंव, कि तैह अके, ते तैसेरे
         अलावा होरो कोई नैइं |
         33  ते तैस सैहीं सारे मने ते सैरी जानी सैहीं, ते सैरी अकली सैहीं, ते सैरी ताकती सैहीं
         पयार रखनो, ते पड़ोसी सैहीं अपनों ज़ैरो पयार केरनो सारे हुकमन ते सैरी कुर्बेंन्न कैरां
         बेधताएं |
         34  ज़ैखन यीशुए हेरू की तैनी समझ़ी सैहीं जुवाब दितो, ते तैस सैहीं ज़ोंव, तु परमेशरेरे
         राज़े कैरां दूर नैइं, ते फिरी केंची तैस पुछ़नेरी हिमता ना भुई |मसीह केसेरू मठ्ठू ए?( मत्ती 22 : 41 - 46 ; लूका 20 : 41 - 44 )35  फिरी यीशुए मंद्रे मां शिक्षा देंते ज़ोंवं, शास्त्री किजो ज़ोतन कि मसही दाऊदेरू मठ्ठूए?
         36  दाऊद ता एपू पाबित्र आत्माइं मां तैस जो प्रभु ज़ोते, कि परमेशरे मेरे प्रभु सैहीं ज़ोंव,
         मेरे देंहींने पासे बिश, ज़ां तग्र की आंव तेरे दुशमन तेरे पांवन हठ ना ढ्लेंच़ी |
         37  दाऊद ता एपू तैस जो प्रभु ज़ोते, फिरी तैन तैसेरू केंच़रे मठ्ठू भोवं? ते भीड़ारे लोक
         तैसेरी गल्लाँ आंन्दे सैहीं शुनते थिये |शास्त्रन कैरां हुशियार( मत्ती 23 : 1 - 36 ; लूका 20 : 45 - 47 )38  तैनी अपने शिक्षाई मां ज़ोंवं, शैत्रन कैरां हुशार रेहीयथ, ज़ैना लम्मा लिगड़ां लेइतां
         फिरतन |
         39  ते बज़ारन मां नामसकार, मंद्रे मां खास खास तखत ते धामन मां बडी ठार भी चहतन |
         40  तैना रन्डां कैरां घरां लुटतन, ते हेरानेरे लेई बड़े च़ीरे तग्र प्रार्थना केरतन, ऐन
         जादे सज़ह मैल्लनीएं |गरीब बेवारू दान( लूका 21 : 1 - 4 )41  ते तै मंद्रेरे खज़ानेरे सामने बिशतां तकने लगोरो थु, कि लोक तैसमां कुन कुन छ़डतन काही
         आंमीर लोक तैसमां बड़े पैइंसे छ़डने लोरे थिये |
         42  एत्रेरे मां अक गारीब कौन्शां एइतां दुई देमड़ी, ज़ैना एकी अधेले बराबर भोईचन, छ़ेडी
         |
         43  तैखन तैनी अपने चेलन नेड़े एइतां तैन सैहीं ज़ोंव, आंव तुस्न सैहीं सच़ ज़ोताइं, की
         मंद्रेरे खज़ाने मां देने बालन मैरां इस गारीब रन्डां सैभन कैरां जादे दितो |
         44  किजोकी सैभेइं एपनी फैलतु रकमी मैरां दितु, पण इस गरिब कौन्शा सभ किछ दितु ज़ैन किछ
         एसका थुं येंनी सारी कमाई एसमां छ़डी |

मन्दरेरे बरबैदरी भविश्द्वाणी( मत्ती 24 : 1 - 2 ; लूका 21 :5 , 6 )131  ज़ैखन तै मंद्रे मैरां बेरोहुं निसने लगोरो थु, ता तैसेरे चेलन मैरां एकें तैस सैहीं
         ज़ोंव, हे गुरू, तक, केरे केरे घोड़, ते कैरी कैरी हावेलीन |
         2  यीशुए तैस सैहीं ज़ोंवं, कुन तुसां इन बेडी बेडी अमारतां हेरतथ, इड़ी घोड़े पुड़ घोड़
         भी नैइं राल्हो ज़ै भछ़ोड़ो ना गाल्हो |दुःख मसीबत( मत्ती 24 : 3 - 14 ; लूका 21 : 7 - 9 )3  ज़ैखन तै ज़ैतुन पहाड़े पुड़ बिशोरो थु, ता पतरस ते याकूब ते यहून्ना ते अनिद्रयासे
         अलग गैहीतां तैस पुछ़ू |
         4  कि असन ज़ो कि ऐना गल्लाँ कैइस भोन्न ते ज़ैइस इना गल्लाँ पूरी भोनी भोली तैस बेलेरो
         कुन निशाने?
         5  यीशुए तैन सैहीं ज़ोने लगो, हुशार राथ की कोई तुस्न गुमरह ना केरे |
         6  यीशुए तैन सैहीं ज़ोंवं, बड़े लोक मेरे नोवें सैहीं एजनेण ते बैशुमार लोकन ज़ोले, कि
         आंव मसहीं, ते बड़े लोकन टपलाल्हे |
         7  ते ज़ैखन तुस लड़ाई ते लड़ैई केरी अखवा शुनेल्हे, ता डेरथ नन्ना, किजोकी ऐन कैरु भोनू
         जरूरीए, पण तैस मोके खातमों नैइं भोंनो |
         8  किजोकी कौमी पुड़ कौम पुड़, ते मुलख मुलखे पुड़ चड़ाई कैरेल्हो, ते भुन्ज़ल एजेल्हे,
         ते काल पेले, एन्ने गल्लेइं सैहीं मुसीबतां केरी शुरूवात भोली9  पण तुसां हुशार राथ, किजोकी लोक तुस्न अदालतन मां नैल्हे ते प्राथना भावन्न मां कोड़ेइं
         सैहीं कुटाल्हे, ते मेरे वजाही सैहीं तुस्न हाकमन ते राज़न का खड़े केरल्हे, ताके तैन
         केरेलेई गुवाही भोए |
         10  पण ज़ुरुरे कि पेहीलो सुसमाचारेरो प्रचार सैभी कोमन मां भोए |
         11  ज़ैखन तैना तुस्न ट्लेइतां तुसंन आदालतरे हावाले केरल्हे, ता तुस पैहिले फिकर ना केरथ,
         कि असेइं कुन ज़ोंनुएं, पण ज़ैन किछ तुस्न तैखने ज़ोंवं गालू, तैन्ने ज़ोइयथ, किजोकी
         ज़ोंने बाले तुस नैइं बलकी पावत्र आत्मा भोली |
         12  ते ढ्लाए ढ्ला, ते बाजी मठ्ठू मारनेरे लेई देल्हे, ते मठ्ठन बाले अम्मां बाजीकेरे खलाफ
         भोइतां तैन माराले |
         13  ते मेरे नोवेंरे वजाही सैहीं सब लोक तुस्न सैहीं नफ्रत केरल्हे, पण ज़ै अखीरी तग्र ब्रदाशत
         केरल्हो ता तैस्से मुखती मैल्हेली |बडी मसीबत ते काल( मत्ती 24 : 15 - 28 ; लूका 21 : 20 - 24 )14  पण ज़ैइस तुस उज़ड़ने बाली गंदी चीज़ ज़ैड़ी जेइज़ नैइं तैड़ी लाल्हे, (ता पड़ने बालो
         समझ़े) तैखन ज़ैना यहूदीया मां भोले, ता तैना पहाड़े पुड़ जो नाशन |
         15  ते ज़ैना लाऐ पुड़ भोल्हे, तैना अपने घरे मां किछ नैने अंत्र ना एजन ते अंट्ल ना गहंन
         |
         16  ते ज़ैना उडारे मां भोले, ता तैना अपनां लिगड़ां नैने पत्रोवं ना एजेन |
         17  तैन दीहड़न मां ज़ैना दोज़ींती ते निके बच्चन दुध पीयेंती भोल्ही, तैन केरे लेई बड़ो
         आफसोसे!
         18  ते प्रार्थना केरा की ऐन हींवताड़ेरे दिहाड़न मां ना भोए |
         19  किजोकी तै दिहाड़ी बड़े दुखेरी भोले, की संसारेरे शूरू कैरां देंती ज़ैन परमेशरे बनेवरूए
         अज़ तग्र ऐरही ना एवरी भोली, ते ना फिरी कधी एजेल्ही |
         20  ते अग्र प्रभु परमेशर तैन दिहाड़े ना भोथे घटेवरे, ता कोई जानादार ना थु बच़नो, पण तैनी
         अपने खास पियारे लोकां केरे लेई तैना दिहाड़े घटेवरेन |
         21  तैस मोके अग्र कोई तुस्न सैहीं ज़ोए, तका, मसही इड़ी, या उड़ीए, ता याद रेखथ |
         22  किजोकि झुठे मसही ते झुठे नबी खड़े भोनेण, ते निशान ते चमतकार हेराले की भोई बट्टे ता
         च़ुनोरे लोकन भी टपलाल्हे |
         23  पण तुसां हुशार राथ, हेरां मीं तुस्न सैरी गल्लाँ पेहीली ज़ोवरीन |मैंन्हेरे म्थ्ठेरी कयामत( मत्ती 24 : 29 - 31 ; लूका 21 : 25 - 28 )24  तैन दिहाड़न मां, तैस सतावेरां पत्ती दिहाड़ो आंधरो भोनोएं ते चेंदनरी लौ भी खतम भोनियें
         |
         25  ते आसमानेरां तारे झ़ड़नेण, ते आसमानेरी ताकत भी हिली गहंनीएं |
         26  तैखन लोक मैनेरे मठ्ठे बेड़ी शेखती ते मेम्हाई सैहीं साथी बिदलारी मां एंइते लाहेले
         |
         27  तैस मोके तै अपने फ्रिशतन भेज़तां, धेरत्रे एकी कुनेरां ते होरी कुने तग्र अपने खास
         ट्लारे लोकन जम्हां कैरेल्हो |अंजीरेरे बुटेरी मसाल( मत्ती 24 : 32 - 35 ; लूका 21 : 29 - 33 )28  अंजीरेरे बुटे कैरां ईही कहानी शिखा, ज़ैखन तैसेरे डालन पुंग्रे निसतन, ते पट्लां लगतन,
         ता तुस बुझ़थ कि ग्रमी नेड़ी एवरीए |
         29  ऐंच़रे तुस भी ऐन गल्लाँ भोती हेरेले, ता बुझ़थ, कि तै नेड़ोए बलके दारेपुड़ए |
         30  आंव तुसंन सैहीं ज़ोताइं,कि ज़ां तग्र ऐन गल्लाँ ना भोली, तां तग्र इस कोंमरो खातमों
         ना भोलो |
         31  असमान ते ज़मीन टेली गाहेली, पण मेरी गल कधे ना टलेल्ही |बीझ़े राथ( मत्ती 24 : 36 - 44 )32  तैस दिहाड़रे बारे मां कोई ना ज़ाने, ना सुरगेरे फरिशते ते ना मठ्ठू, सिरफ बाजी |
         33  हेरा, प्रार्थना केरते राथ, किजोकी तुस ना ज़ानथ कि तै मोको कताल्ही एजनोएं |
         34  ऐन तैस मैनेरू ज़ैरूए, ज़ै परदेशे गहंते अपनु घर शारे, ते अपने नोकरन आधीकार दे, ते
         हर एकी तैसेरू कम याद कराए, ते सेन्त्री बींज़े बिषनेरो हुकम दे, कि तै हुशार राहे |
         35  ऐलहेरलेई बींझ़ोरे राथ, किजोकी तुसां ना ज़ानथ की घरेरो मालक क्ताली एजनोएं, ड्लोवझ़ी
         या एधी राती, या कुकड़ेरे बांक देंनेरे मोके या झ़ेझ़ां |
         36  एरू ना भुए कि तै एजे ते तुस झ़ुलोरे भोथ |
         37  ते ज़ैन आंव तुस्न सैहीं ज़ोताइं, ते तैन सैभन सैहीं ज़ोऐ, की बींझ़े राथ |

यीशु एरे खलाफ साजिस( मत्ती 26 : 1 - 5 ; लूका 22 : 1, 2 ; यूहन्ना 11 : 45 - 53 )141  दुई दिहाड़न पत्ती फसह ते अखमीरी रौट्टरू तीहार एजने बालू थुं, ते मंद्रेरे परैहुत ते
         शास्त्री ऐस गल्लरी तोपी मां थिये, कि तैस केंच़रे सैहीं ट्लेइतां कतल केरम |
         2  पण ज़ोते थिये, कि इस तीहारे मां नैइं, किजोकी एरू ना भुए लोकन मां हंगांमो भोए |
         3  ज़ैखन तै बैतनियां मां शमौन कौड़ेरे घरे रौट्टी खाने बिशोरो थु तैखन अक कौन्श संगे मरमरी
         बोतली मां अक मागो अत्र तेल गिनातां आई, ते इत्र दान ट्लोड़तां तैसेरे दोगे पुड़ उलटाव
         |
         4  पण किछ लोक अपने मने मां च़ेखोइतां दिले मं ज़ोने लगे, ऐह इत्र तेल किजो बगाड़ो |
         5  किजोकी ऐहे इत्र ट्लेई शौ दीनारे कैरां भी जादे कीमती मां बेच़तां गरीबन देइतां बंटते
         थिये, तैना तैस कौंशी जो खरु बुरु ज़ोंने लगे |
         6  यीशुए ज़ोंव, ऐस रहंने देथ, ऐस किजो सतातथ? ऐसां ता मीं सैहीं भलगी कियोरीये |
         7  गरीब गुरबे ता तुसंन सैहीं साथी हमेशां रहंनेण, ते तुस ज़ेइस चाथ तैन सैहीं भलगी केरी
         बटतथ, पण आंव तुस्न सैहीं साथी हमेशा नैइं रहंनो |
         8  ज़ैन किछ ऐहे केरी बटती थी, ऐसां कियुं, तैसां मेरे दबनेरी तियेरी कैरां पैहिले मेरी
         जानी पुड़ इत्र मल्लोरोए |
         9  आंव तुस्न सैहीं सच़ ज़ोताइं, कि सारे संसारे मां ज़ैड़ी भी इस रोड़ी खबररो परचार भोलो,
         तैड़ी ऐसारे इस कमे भी याद केरेल्हे |यूहदरू विशवास घात( मत्ती 26 : 14 - 16 ; लूका 22 : 3 - 6 )10  तैखन यहूदा असक्रयुती ज़ै बहरन मैरां अक थु, सरदार काहींन्न का जेव, कि तैस तैन केरे
         हथे ट्लुवाए |
         11  तैना ऐन शुनतां खुश भुए, ते तैस जो पेइंसे मन्ने, ते एरो मोको तकने लगे कि तैस कोन्ची
         बहाने सैहीं ट्लांम |चेलन सैहीं साथी फशरी आखरी घाम( मत्ती 26 : 17 - 25 ; लूका 22 : 7 - 14 , 21 , 23 ; यूहन्ना 13 : 21 - 30 )12  अखमीरी रौट्टरे तिहारेरे पैहिले दिहाड़े, ज़ैस मां तैना फसह कुर्बानी केरते थिये, तैसेरे
         चेलेइं तैस पुछ़ू तु कोड़ि चहतस, कि अस गैहीतां तेरे लेई फसहा खानेरी तियारी केरम?
         13  तैनी अपने चेलन मैरां दूई ऐन ज़ोइतां भेज़े, कि शहरे मां गाथ, ते अक मैन्हुं पैनेरो
         घड़ो छ़ूवरो मैल्ह्नोएं, तैस पत्ती गैहीयथ |
         14  तै ज़ैस घरे मां तै गाल्हो तैसेरे मालके सैहीं ज़ोइयथ, गुरे ज़ोवरूए, कि मेरो महेंमान
         खानो ज़ैस मां मीं अपने चेलन साथी फसहा खानीएं कोड़ीये?
         15  तै ऐपु तुसंन बहा नैहीतां तियार कियोरो कमरो हेराल्हो, तैड़ी इशे लेई तियारी केरथ |
         16  ते चेले निस्तां शहरे मां आए ते ज़ैरू तैनी ज़ोवरू थु, तैन तैरू मैल्लू, ते फसहा तियार
         की |17  ज़ैखन ड्लोवझ़ भुई, ता तै तैन बहरन सैहीं साथी अव |
         18  ते ज़ैखन तैना बिशतां रौट्टी खाने लगे, ता यीशुए ज़ोंव, आंव तुस्न सैहीं सच़ ज़ोताइं,
         कि तुस्न मैरां अक, ज़ै मीं साथी रौट्टी लगोरोए खाने, मीं ट्लुवाल्हो |
         19  तैना ऊदास भुए ते अक अक भोइतां तैस ज़ोने लगे, कुन आंव आंई?
         20  तैनी तैन सैहीं ज़ोंव, तै बहरन मैरां अके, ज़ैनी मीं साथी थैली मां हथ छ़ड़ोरोए |
         21  किजोकी मैनेरू मठ्ठू ता, ज़ैंच़रे तैसेरे बारे मां लिखोरूए तैस सैहीं भोते, पण तैस मैन्हुं
         पुड़ अफसोस ज़ैसेरे वजाही सैहीं मैनेरू मठ्ठू ट्लुवांव गहते! अग्र तै ज़रमोरो ना भोथो,
         ता तैसेरे लेई रोड़ू भोथु |प्रभु भोजमत्ती 26 : 26 - 30 ; लूका 22 : 14 - 20 ; 1 कुरिन्थीयों 11 : 23 - 25 )22  ते ज़ैखन तैना रौट्टी खाने लगोरे थिये ता तैनी रौट्टी निही, ते ब्रकत मेगतां ट्लाोड़ी,
         ते तैन दिती, ते ज़ोंव, ईही मेरी जाने |
         23  फिरी तैनी कटोरो ट्लातो ते शुकर कियुं, ते तैन दितो ते तैनेइं सैभेइं तैस मैरां पीवं
         |
         24  ते तैनी तैन सैहीं ज़ोंव, ईही नोवों एहेदेरो मेरो लैहुऐ, ज़ै बड़ां केरे लेई बहाव गहते
         |
         25  आंव तुस्न सैहीं सच़ ज़ोताइं, कि दाछरो रस तैस दिहाड़ी तग्र फिरी ना पील्हो, ज़ां तग्र
         परमेशरेरे राज़े मां नोवों ना पील्हो |26  फिरी तैनेइं अक भजन ज़ोंवं ते फिरी तैना ज़ैतुन पहाड़े पुड़ च़ले जे |पतरसेरे इनकारी भविश्द्वाणी( मत्ती 26 : 31 - 35 ; लूका 22 : 31 - 34 ; यूहन्ना 13 : 36 - 38 )27  तैखन यीशुए तैन सैहीं ज़ोंव, तुसेइं सैभेइं ठोकर खानीए, किजोकी लिखेरुए, आंव पूहाले
         मारेल्हो, ते भैडां तित्र बित्र भोंनिण |
         28  पण आंव अपने ज़ींते भोंनेरे पत्ती ते तुसंन कैरां पैहिले गलीले मां भोंनोइं |
         29  पतरसे तैस सैहीं ज़ोंव, अग्र सभ ठोकर खान ता खान, पण आंव ठोकर ना खेइल्हो |
         30  यीशुए तैस सैहीं ज़ोंव, आंव तीं सैहीं सच़ ज़ोताइं, कि अज़े इसे राती कुकड़ेरे दुई बार
         बांक देने कैरां पैहिले, तु ट्लाई बार मेरो इनकार कैरेल्हो |
         31  पण तैनी मना ज़ोर देइतां ज़ोंव, अग्र मीं तीं सैहीं साथी मरनू भी पैलु ता फिरी भी तेरो
         इनकार ना कैरेल्हो, एंच़रे सैभेइं ज़ोंव |गतसमनी मां प्रार्थना( मत्ती 26 : 36 - 46 ; लूका 22 : 39 - 46 )32  फिरी तैनां गसतमनी नोवेंरी ठैरी आए, ते तैनी अपने चेलन सैहीं ज़ोंव, इड़ी बिशोरे राथ,
         तां तग्र आंव प्रार्थना केरताइं |
         33  ते तैनी पतरस ते याकूब ते यहुन्ना एपु सैहीं साथी नीये, ते बड़ो हेरान ते परेशांन भोने
         लगो |
         34  ते तैन सैहीं ज़ोंव, मेरो मन बड़ो उदासे, इड़ी तग्र कि मरने पुड़ आंहीं, तुस इड़ी बलगा,
         ते बींझ़े राथ |
         35  ते तै थोड़ो अग्र जेव, ते ज़मीनी पुड़ बिषतां प्रार्थना केरने लगो, कि भुई सखे ता ईही
         घड़ी मीं पुड़ेरां टले |
         36  ते ज़ोंव, हे अबा, हे बाजी, तीं कैरां सभ किछ भुई बटते, इस कटोरे मीं कैरां दूर केर,
         फिर भी ज़ैरू आंव चहताइं तैरू नैइं, पण ज़ैरू तु चहतस तैरू भोए |
         37  फिरी तै अव, ते तैना झ़ूलोरे थिये, ते तैनी पतरसे सैहीं ज़ोंव, हे शमौन तु झ़ूलोरोस?
         38  बींझ़े बिशा ते प्रार्थना केरते राथ ताकि अज़मैइशी मां ना पैथ, आत्मा ता तियारे, पण
         जिसम कमज़ोरे |
         39  ते फिरी च़लो जेव, ते तैहे प्रार्थना की ज़ै पैहिले कियोरी थिये |
         40  ते फिरी अव ते तैना झ़ूलोरे थिये, किजोकी तैन केरे एछ़न मां निड्ल थी, ते ना थिये ज़ांनते
         कि तैस कुन जुवाब देंम |
         41  फिरी ट्लेइयवं बार तैनी एइतां ज़ोंव, हेजु भी झ़ूलोरेथ ते आराम केरा, बसा, घड़ी पुज़ोरीए,
         हेरा मैनेरू मठ्ठू पैपी केरे हथे ट्लुवांव गहते |
         42  उठा, च़ला, तका मेरो ट्लुवांने बालो नेड़े पुज़ौरोए |यीशु एरू धोखे सैहीं ट्लावाव गहनू( मत्ती 26 : 47 - 56 ; लूका 22 : 47 - 53 ; यूहन्ना 18 : 3 - 12 )43  तै ऐन ज़ोई राहोरो थु, ता यहूदा ज़ै बहरन मैरां अक थु, एपू सैहीं साथी मंद्रेरे परैहुत
         ते शास्त्री ते बज़ुर्गां केरो अक बड़ो जथौ तलवारां ते सोटी गिनातां तैस का पुज़े |
         44  ते तैसेरो ट्लुवांने बाले तैन सैहीं पतो दितोरो थु, कि ज़ैस आंव फुमड़ी देइं तैए, तैस
         ट्लेइतां नैइयथ |
         45  ते तै युहुदा असक्रयुती अव, ते यीशु का एइतां ज़ोंव, हे रब्बी ते तैस बेड़ी फुमड़ी दिती
         |
         46  तैखन तैनेइं तै ट्लाव |
         47  तैन मैरां ज़ैना नेड़े थिये, एकें तलवारी सैहीं मंद्रेरे मां सेवा केरने बाले परैहुत
         नोकरेरो कन कटो |
         48  यीशुए तैस सैहीं ज़ोंव, कुन तुसां मीं डैकू बुज़तां मीं ट्लानेरे लेई तलवारां घिंनतां
         एवरेथ?
         49  आंव रोज़ मंद्रे मां तुस्न सैहीं साथी रेहीतां शिक्षा देतो थु, ते तैखन तुसेइं ना ट्लाव,
         पण इन ऐलहेरलेई भोवं कि पावत्र शास्त्रेरी गल्लाँ पूरी भोन |
         50  त्ताल्ही सारे चेले तैस शैरतां च़ले जे |51  ते अक जुवान अपने नेगी जानी च़ादर पलटतां तैस पत्ती च़लो, ते लोकेइं तै ट्लाव |
         52  पण तै च़ादर शैरतां नगो नशो |महा सभारे सामने यीशु( मत्ती 26 : 57 - 68; लूका 22 : 54 , 55 , 63 - 71 ; यूहन्ना 18 : 13 , 14 , 19 - 24
         )53  फिरी तैनेइं यीशु सरदार काहींन्न का नियो, ते सब मंद्रेरे परैहुत ते बजुर्ग ते शास्त्री
         तैस का अकौठ्ठै भुए |
         54  पतरस दूर दूर तैस पत्ती पत्ती मंद्रेरे मां सेवा केरने बाले परैहुत अंगने अंत्र तग्र
         जेव, ते प्यादन साथी बिशतां अग लगोरो थु तपने |
         55  मंद्रेरे परैहुत ते सारी पन्चायत यीशुए मारनेरे लेई तैसेरे खलाफ गुवाही लगे तोपने, ना
         मैल्ही |
         56  किजोकी बड़े तैसेरे खलाफ झूठी गुवाही लगोरे थिये देने, पण तैन केरी गूवाही अक ज़ैरही
         ना थी |
         57  तैखन केत्रेइं उठतां तैसेरे खलाफ ईही झूठी गूवाही दिती |
         58  की असेइं ऐस इन ज़ोंते शुनेरुए कि मीं इन हथेरू बनेवरु मन्दर बुछ़ोड़नुएं ते ट्लेई दिहाड़न
         मां फिरी खड़ू केरनूएं, ज़ैन हथेरू बनेवरू ना भोए |
         59  त्ताल्ही तैन केरी गुवाही अकां ज़ैरी ना निसी |60  तैखन सरदर काहींने मझ़ाटे खड़े भुईतां पुछ़ू, की तु कोई जुवाब ना देस? इना लोक तेरे
         खलाफ कुन गूवाही देतन?
         61  पण तै च़ुते राहु, ते किछ़ जुवाब ना दितो, सरदर काहींने तैस फिरी पुछ़ू, कुन तु प्रमप्रधांनेरु
         मठ्ठू मसहीअस?
         62  यीशुए ज़ोंव, हां आंव अंहीं, ते तुस मैनेरे मठ्ठे सर्वशक्तिमानेरे देहींने पासे बिशोरे,
         ते आंब्रेरी बिदलारी पुड़ एंइते लाहेले |
         63  तैखन सरदार काहींने अपना लिगड़ां छ़़ीन्दां ते ज़ोंव, हुनी असन गुवाहां केरी कुन ज़रूरते?
         64  तुसेइं ईही निन्दा शुनी, तुशी कुन राईये? तैन सैभेइं ज़ोंव, ऐह मारनेरे काबले |
         65  तैखन किछ तैस पुड़ थुकने लगे, ते किछ तैसेरे तुत्रे अग्रां ढकने लगो ते घूसे मारने लगे,
         कि भविष्वाणी केर, कि प्यादन मैरां केने थप्पड़ बाहोरोए |पतरसेरू इन्कार( मत्ती 26 : 69 - 75 ; लूका 22 : 56 - 62 ; यूहन्ना 18 : 15 - 18 , 25 - 27 )66  ज़ैखन पतरस बुन अंगने मां थु, ता मंद्रेरे मां सेवा केरने बाले परैहुत नोकरेन्न मैरां
         अक तैड़ी थी |
         67  तैसां पतरस अग तपतो लाहु ता तै ज़ोने लगी | तु भी तैस नासरी यीशु सैहीं साथी थु |
         68  तैनी इनकार कियो, ते ज़ोंव, कि आंव ना ज़ैनी ते ना समझ़ी की तु कुन लगोरिस ज़ोने, फिरी
         तै बेइर डेवढी मां जेव, ते कुकड़े बांक दिती |
         69  तै नोकरानी तैस लेइतां ज़ैना तैस का नेड़े थिये तैन सैहीं ज़ोने लगी, कि ऐहे तैन मैरां
         अके |
         70  पण तैनी फिरी इनकार कियो ते थोड़े च़ीरेरां पत्ती ज़ैना तैड़ी थिये फिरी पतरसे सैहीं
         ज़ोंव, पक्को तु तैन मैरां अक्कस, किजोकी तु गलीली भी आस |
         71  तैखन तै तैस जो लान तान केरने ते कसम खेइतां ज़ोने लगो, कि आंव ऐस मैन्हुं ज़ैसेरी तुस
         गल्ल लगोरेथ केरने, ना ज़ैनी |
         72  तैखन दुइयोंव बार कुकड़े बांक दिती, पतरसे तै गल्ल ज़ै यीशुए तैस सैहीं ज़ैवरी थी याद
         आई, कुकड़ेरे दुई बार बांक देनेरे पैहिले तु ट्लाई बार मेरो इनकार कैरेल्हो, ते ऐस गल्ली
         सोचतां लेरां देने लगो |

पीलातुसेरे सामने यीशु( मत्ती 27: 1 , 2, 11 -14 ; लूका 23 : 1 - 5 , यूहन्ना 18 : 28 - 38 )151  ते झ़ेझ़ भोंते मंद्रेरे परैहुतेइं, ते बज़ूरगेइं, ते शैस्तत्रेइं बलके सारे लोकेइं
         सल्हा केरतां यीशु बन्धाव, ते नैहीतां पिलातुसेरे हथे सोंफ़ो |
         2  ते पिलातुसे तैस पुछु, कुन तु यहूदी केरो राज़ोस? तैनी तैस जुवाब दितो, तु एपू लगोरोस
         ज़ोने |
         3  ते मंद्रेरे परैहुत तैस पुड़ बेड़ी गल्लाँ केरो दोश लगे लाने |
         4  पिलातुसे तैस फिरी पुछ़ु, कुन तु जुवाब ना देस, हेर ऐना तीं पुड़ केत्री गल्लाँ केरो
         दौश लातन?
         5  यीशुए फिरी जुवाब ना दितो, इड़ी तग्र कि पीलातुस बड़ो हेरान भोव |मौतरे सज़ाहरो हुक्म( मत्ती 27 : 15 - 26 ; लूका 23 : 13 - 25 ; यूहन्ना 18 : 39 - 19 ; 16 )6  ते तै तैस तीहारे मां केंची एकी कैदी आज़ाद केरतो थु, ज़ैस तैना चहते थिये, तैन केरे
         लेई हथरां छ़डतो थु |
         7  ते बराबा नोवेंरो अक मैन्हुं तैन डैकन सैहीं साथी कैद थु, ज़ैनेइं हंगामे मां कतल कियोरो
         थु |
         8  ते लोक गैहीतां तैसेरे छन्दे केरने लगे, कि ज़ैंचरे तु इशेलेई केरतो एवरोस तैंचरे केर
         |
         9  पिलातुसे तैन ईही जुवाब दितो, कुन तुस चहतथ, कि आंव तुशे लेई यहूदी केरे राज़े हथरां
         छ़ेडी?
         10  किजो तै ज़ांनतो थु, की मंद्रेरे परैहुतेइं दुशटे सैहीं ट्लुवेवरो थु |
         11  पण मंद्रेरे परैहुतेइं लोक भटकाए, कि तै बराबा तैन केरे लेई हथरां छ़डे |
         12  ऐन शुनतां पिलातुसे फिरी पुछ़ू, ता ज़ैस जो तुस यहूदी केरो राज़ो ज़ोतथ, तैस आंव कुन
         केरी? तैना फिरी किचकने लगे, की तैस सलीबी पुड़ च़हड़ा |
         13  पिलातुसे तैन सैहीं ज़ोंव, किजो, ऐनी कुन बूराई कियोरिये?
         14  पण तैना मना शौर लगे केरने, कि ऐस सलीबी पुड़ च़हड़ा |
         15  तैखन पिलातुसे भीड़ी खुश केनेरे लेई, बराबो आज़ाद कियो, ते यीशुए कोड़े लेइतां सौंफो,
         कि सलीबी पुड़ च़हड़ो गाहे |सुपेही केरे ज़िरीये यीशु एरी बे इज़ती( मत्ती 27 : 27 - 31 ; यूहन्ना 19 : 2 - 3 )16  ते सिपेहीयेइं तै किले मां अंत्र नियो ज़ैस जो शाही किलौ ज़ोतन, ते सारी पलटन अकोठी
         की |
         17  तै तैनेइं यीशुए अक चोगो लवाव ते कन्टां केरु ताज लवांव |
         18  ते इन ज़ोइतां तैना नमसकार केरने लगे, कि यहूदी केरे राज़ा नमसकारे!
         19  ते तैना तैसेरे दोगे पुड़ डंडेंइ सैहीं बहंने लगे, ते तैस पुड़ थुकते, ते ज़ैंधु केरे
         भारे बिषतां मथो टेकेने लगे |
         20  ते ज़ैखन तैनेइं तैसेरो मज़ाक बनाव, ता तैसेरां लिगड़ां खोलेहीतां तैस होरां लिगड़ां
         लूवां, ते तैखन तै तैनेइं सलीबी पुड़ च़हड़नेरे लेई नियो |यीशु क्रुसे पुड़ च़ाड़ो( मत्ती 27 : 32 - 44 ; लूका 23 : 26 - 43 ; यूहन्ना 19 : 17- 27 )21  ते सिकन्दर रूफुसेरो बाजी, शमौन नोवेंरो अक कुरेनी मैन्हुं थु, ज़ै ड्लोंवेरां एजी राहोरो
         थु तैठां निसो, तैनेइं तै ट्लाव्, कि यीशुएरो क्रूस छ़ूए |
         22  ते तैनेइं तै गुलगुता नोवेंरी ठैरी पुड़ ज़ैसेरो मतलबे खोपड़ी आन्हों |
         23  ते तैस न्रम ज़ैरी शराप देने लगे, पण तैनी ना पी |
         24  तैखन तैनेइं तै सलीबी पुड़ च़हड़ो, ते तैसेरे लिगड़न पुड़ चिठी छ़डी, कि केस कुन मैल्लते,
         ते तैनेइं तैना लिगड़ां बंटां |
         25  ते ज़ैखन तैनेइं यीशु सलिबी पुड़ च़हड़ोरो थु ता झ़ेझ़ारे नौव बज़ोरे थिये |
         26  ते तैसेरो दोश लिखतां बह लाव कि एह, “यहूदी केरो राज़ोए” |
         27  ते तैनेइं तैस साथी दुई डैकू, अक तैसेरे देहींने पासे ते होरो खिशड़े पासे सलीबी पुड़
         च़हड़े |
         28  तैखन धरम शास्त्रेरु तैन वचन पुरु भोवं कि तै पैप्न सैहीं साथी गंणों जेव पूरो भोवं
         |
         29  ते बत्तां गहंने बालेइं करोड़ी हीलेइतां इन ज़ोते थिये तैसेरी निन्दा केरते थिये, कि
         वह वह मंद्रेरो बछ़ोने बालो |
         30  सलीबी पुड़ेरां ओस्तां अपनो आप बच़ा |
         31  ऐन्च़रे मंद्रेरे परैहुत भी, ते शास्त्री भी एपू म्मेइं अकौठ्ठै भोइतां ज़ोते थिये,
         कि ऐनी होरे बच़ाए, पण अपनो आप ना बच़ेई बटो |
         32  इस्राइलेरो राज़ो मसही सलीबी पुड़ेरां ओस्से कि अस्सां हेरतां विश्वास केरम, ते ज़ैना
         तैस सैहीं साथी सलीबी पुड़ च़हड़ोरे थिये तैना भी तैसेरी निन्दा केरते थिये |यीशु ए जान दिती( मत्ती 27: 45- 56 ; लूका 23: 44 - 49; यूहन्ना 19: 28- 30 )33  ते दुपहर भोंने बाले थिये, सारे मुलखे मां आंधरू भोवं, ते ट्लेइयवं पहरे तग्र राहुं
         |
         34  ट्लेइयोंव पहरे यीशुए बड़े ज़ोरे सैहीं हक देइतां ज़ोंव, इलोई, इलोई, लुमा शबत्कैनी
         ज़ैसेरो मतलबे, हे मेरे परमेशर, हे मेरे पमेशर,तीं आंव किजो शारो?
         35  ज़ैना नेड़े थिये, तैन मैरां किछ़ेइं शुनतां ज़ोंवं, तका ईही ईलिय्याए जो लगोरोए हक
         देने |
         36  एके दौड़तां इस्पंज सिरके मां डोबतां, ते डांगे पुड़ रेखतां तैस पियावं, ते ज़ोंवं,
         बलगा, हेरा, ईलिय्या ऐस ऊसालने एइते की नैइं |
         37  तैखन यीशुए बड़े ज़ोरे सैहीं चिन्ड मैरतां प्रान दिते |
         38  ते मंद्रेरो पुड़दो बां देंतो बुन तग्र फैटतां टुकड़े टुकड़े भोव |
         39  ज़ै सुबेदार तैस का खड़ो थु, ज़ैखन तैनी चिन्ड मैरतां प्रान देंने लगे, ता ज़ोंव, सच़े
         ईही मैन्हुं, परमेशरेरू मठ्ठू थुं |40  किछ कौन्शां भी दूरेरां हेरी रेहोरी थी, तैन मैरां मरियम मगदलीनी ते निकड़े यकूबेरी
         ते योसिसेरी अम्मां मरियम ते सलोमी थी |
         41  ज़ैखन तै गलीले मां थु, ते इना तैस पत्ती च़ेलोरी थी, ते तैसेरी सेवा टेहल केरती थी,
         ते होरी भी बेड़ी कौन्शां थी, ज़ैना युरोशलमेरां तैस सैहीं साथी एवरी थी |यीशु दबो( मत्ती 27 : 57 - 61; लूका 23 : 50 - 56 ; यूहन्ना 19 : 38- 42 )42  ज़ैखन ड्लोवझ़ भुई, ता ऐलहेरलेई की तियेरारी दिहाड़ी थी, ज़ै सबतेरी दिहैड़ी कैरां अक
         दिहाड़ी पेहीली भोचे |
         43  अरिमतियएरो रहंने बालो यूसफ अव, ज़ै की रोड़ो मन्त्री ते एपू भी परम परमेशरेरे राज़ेरी
         तीयेरी मां थु, ते हिमत केरतां पिलातुसे का जेव ते यीशुएरी लाश मगी |
         44  पीलातुस हेरान भोव, कि तै एत्रे जलदी मैरी जेव, ते सुबेदारे कुजेइतां पुछ़ू, कि कुन
         तैस फटरे च़िर भोवरुए?
         45  ते ज़ैखन सुबेदारे कैरां सारो हाल पतो च़लो, ता लाश यूसफैरे हावाले की |
         46  तैखन तैनी त्ताल्ही तैनी च़दर गिन्नी, ते लाश तैस च़दरी मां पलैटी, ते एकी कुढ़ी मां
         मां रख्खी, ते कुढ़ी अग्रोरां अक बड्डो घोड़ रखो |
         47  ते मरियम मगदलीनी ते योसिसेरी अम्मा मरियम तैकी राहोरी थी, कि तै कौड़ी रखोरोए |

यीशु एरू ज़ींतू भोंनू( मत्ती 28 : 1 - 8 ; लूका 24 : 1 - 12 ; यूहन्ना 20 : 1 - 10 )161  ज़ैईस सबतेरी दिहाड़ी बीती, ता मरियम मगदलीनी ते याकूबेरी अम्मा मरियम ते सलोमा खुशबू
         दार चीज़ां घिन्नी, कि एइतां तैस यीशुएरी लाशी मल्लन |
         2  ते हफतेरे पैहिले दिहाड़ी झ़ेझ़ां, हेजू दिहाड़ो भी ना थु निसोरो, तैना कब्री का एई
         |
         3  ते एपू म्मेइं ज़ोती थी, कि इशे लेई कब्री पुड़ेरां घोड़ कौन सल्ले?
         4  तैखन तैनेइं हेरू, ते घोड़ तैड़ी ना थु! किजोकी तै बड़ो बडो थु |
         5  ते कब्री अंत्र गैहीतां, तैनेइं अक फरिशतो छ़ितां लिगड़ां लेइतां देंइने पासे बिशोरो
         लाहु, ते बेड़ी हेरान भुई |
         6  तैनी तैन सैहीं ज़ोंव, हेरान ना भोथ, तुस यीशु नासरी, ज़ै सलीबी पुड़ च़ड़ोरो थु, तोपचथ,
         तै जींतो भोवरोए, तै इड़ी नैइं, हेरा, ईही तैहे ठारए, ज़ैड़ी तैनेइं रखोरो थु |
         7  पण तुस गाथ, ते तैसेरे चेलन ते पतरसे सैहीं ज़ोथ, कि तै तुशे पैहिले गलीले गहंनोएं,
         ज़ैंच़रे तैनी तुस्न सैहीं ज़ोवरू थुं, तुस तैड़ी तैस लाहेले |
         8  ते तैना निस्तां कब्री कैरां नेष्षी, किजोकी तैन थरकी सैहीं घेमरोरी थी, ते तैनेइं केंची
         सैहीं किछ ना ज़ोंव, किजोकी तैना डेरोरी थी |मरियम मगदलीनी यीशु लेईहोव( मत्ती 28 : 9 - 10 ; लूका 20 : 11 - 18 )9  यीशु हफतेरे पैहिले दिहाड़े झ़ेझ़ भोतें ज़ींतो भोइतां पेइलो मरियम मगदलीनी ज़ैस मैरां
         तैनी सत गेन्दी आत्मा केढोरी थी, तैसां लाहु |
         10  तैसां गैहीतां तैसेरे सैथन ज़ैनां बड़े परेशान थिये, ते लेरां देते थिये, बिसतार दितो
         |
         11  ते तैनेइं एन शुनतां कि तै ज़ींतोए, ते तैसां तै लाहोरोए यकीन ना कियुं |दूइय चेलन यीशु लेइहोनो( लूका 24 : 13 - 35 )12  ऐसेरां पत्ती तै होरी रूपे मां तैन मैरां दुईन लेहीयोव, ज़ैखन तैना ड्लोंवेरे पासे च़लोरे
         थिये |
         13  तैनेइं भी गैहीतां होरन सैहीं ज़ोंव, पण तैनीइं तैनकेरी भी परवा ना की |यहरन यीशु लेइहोनो( मत्ती 28 : 16 - 20 ; लूका 24 : 36 - 39; यूहन्ना 20 : 19 - 23 प्रेत1 : 6 - 8 )14  पत्रोवं तैन यहरन भी, ज़ैना तैखन रौट्टी खाने लगोरे थिये लैहीयोव, ते तैन केरे आविश्वास
         ते सखत मन्ना केरे लेई तैन ज़िड़क दिती, किजोकी ज़ैनेइं तै ज़ींतो भोंनेरा पत्ती लाहोरो
         थु, ऐनेइं तैनकेरु याकीन ना थु कियेरु |
         15  ते तैनी तैन सैहीं ज़ोंव, तुसा सारे संसारे मां गैहीतां सैरी दुनियई मां लोकन सुसमाचार
         शुनाथ |
         16  ज़ै विश्वास केरे ते बपतीसमो नै तैसे मुखती मैल्हनियें, पण ज़ै विश्वास ना केरे तै दोशी
         ठैराहु गहंनों |
         17  ते विश्वास केरने बालन मां इना निशान भोंनेण कि तैना मेरे नोवें सैहीं गेन्दी आत्मा
         कढ्ढैले |
         18  नेवीं नेवीं बोली केरेले, सपन ट्लालै, ते अग्र कोई मरने बाली चीज़ भी पीले ता तैन कोई
         नुकसान ना भोलो, तैन बिमारन पुड़ हथ रखेले, ता तैना ठीक भोले |यीशु एरू सुवर्गे गहनू( लूका 24 : 50 - 53 ; प्ररेतां1 : 9 - 11 )19  ते प्रभु यीशु तैन सैहीं गल्लाँ केरनेरे पत्ती स्वर्ग पुड़ च़लो जेव, ते प्रभु परमेशरेरे
         देहींने पासे बिशो |
         20  ते तैसेरे चेलेइं गैहीतं हर ठैरी प्रचार कियो, ते प्रभु परमेशर तैन सैहीं साथी कम केरतो
         राहु, ते ज़ैना निशान तैन सैहीं साथी साथी भोते थिये वचने मज़बूत कैरतो राहु | आमीन |लूकालूकारो सुसमाचारलूकाLUKEलूका

परिचय11  किजोकी बड़े लोकेइं एल्हेरेलेइ तियारी कियोरी थी की ज़ैन गल्लां ईशे सामने सच़्च़े भुई
         बिती तैन पत्रां देंती रोड़े च़ारे शुनम|
         2  खास केरतां तैन गल्लां ज़ैन बचनेरे मैन्हेंइ ज़ैन एस शुरु कैरां देंते एपु एस गल्लरे
         चशम दिद गुवहा थिये तैनेइं सुसमाचार असन तग्र पुझ़ाऊ|
         3  एल्हेरेलेइ ऐह ट्लारे थिप्लुस मीं एपु पैहिले देंती सैरी गल्लां केरी शुरुवात रोड़े च़ारे
         लिखतां तीं केझो भेज़ी|
         4  किजोकी ज़ैन गल्लां केरी पढ़हाई तीं कियोरिए तैन गल्लां केरो तीं रोड़े च़ारे पत्तो लग्गे
         की तैन कैत्री पैकिन|यूहन्नरे ज़रमेरू ऐलान5  युहूदियारे बादशाह हिरोदेसेरे ज़मांने मां अक पुरैहूत थु: ज़ैसेरु नोंव ज़ाक्रिया थु:
         तै अबिय्यारे खान्देंनी मैरां थु: तैसेरी कौन्श अलशिबा भी हारुंनेरे खानदेंनी मैरां थी|
         6  ते तैन दुइये परमेशरेरी नज़री मां सच़्च़ै भगत ते परमेशरेरे हुकमन पुड़ रोड़े च़ारे च़लने
         बाले थिये|
         7  पण तैन केरी कोई ओवलाध न थी किजोकी अलशिबा बांझ थी ते तैना दुइये बूढां थियां|8  एकी फेरे ज़ैईस तै ज़ाकरियारे खानदेंनरी बैरी पुड़ परमेशरे क पुरैहूतेरू कम लोरो थु: केरने|
         9  त एरू भोवं की पुरैहुतां केरे रुवाज़ेरे हिसाबे सैहीं तैसरु नोवं निसु की तै परमेशररे
         घरे मां गैहितां गूग्ल बाले|
         10  ते ज़ैखन गूग्ल बालनेरो मोको आव ते अरदास केरने बाले बेइर अकौठ्ठे भोइतां दुआ लोरेथिये
         केरने|
         11  त परमेशरेरो अक सुवर्गदूत ज़ैड़ी तैनेइं गूज्ल बलोरो थु: चौकेरे दैहिंने पासे खड़ो भोव
         ते सैभेइं लाहू|
         12  ज़ाक्रिया तैस लैहीतां डेरी जेव ते तै बेहोश भोई जेव|
         13  पण सुवर्गदूतें तैस जो ज़ोंव: ज़ाक्रिया डर न्ना तेरी दुआ शुनोरियेतेरी कौन्श अलशिबाई
         अक मठ्ठु भोंनुएं तू तैसरु नोवं युहन्ना रेखां|
         14  तै तेरे लेइ बड़ी खुशरी गल्ल भोल्ही ते बड़े लोक तैसेरे ज़र्मने सैहीं ख़ुशी भोल्हे|
         15  किजोकी तै परमेशरेरी नज़री मां सियंनो भोनोएं ते तै शरापेरे नशे कैरां उमरी दूर राल्हो
         ते तै एपनी हेइयरे पेटे मां पवित्रात्माइं सैहीं भेरतां भोल्हो|
         16  तै बनी ईस्राएली लोकन मैरां परमेशरे पासे ज़ै तैनकेरो परमेशरे वापस तैसक आंन्हेल्हो|
         17  ते कने तै ईलियारे आत्मारी तकती सैहीं तैस अगरी अगरी च़लेल्हो तके हाज बौवां केरो दिल
         ओवलाधरे पासे ते परमेशर न मन्ने बाले लोकांकेरो दिल परमेशर मन्ने बालां केरे पासे बद्लेल्हो
         तके परमेशरेरे लेइ अक पक्की कौंम तियार भोए|18  ज़ाक्रियाए सुवर्गदूते सैहीं ज़ोंव:आंव कैंच़रे मैन्नी आंव त बुढौइं ते मेरी कौन्श भी
         बूढी भोवरिये|
         19  सुवर्गदूते जुवाब दितो आंव जिब्राईल अंहीं आंव परमेशरे क खड़ो भोताइं आंव एल्हेरेलेइ
         भेज़ोरोइं की आंव तीं सैहीं गल्ल केरीं ते तीं ऐह खुशखबरी शुनेइं|
         20  ते हेर ज़ां तग्र एन्न गल्लां पूरी न भोंन तेरी ज़बांन बंद भोलल्ही ते तू गल्ल न केरी
         बटेल्हो किजोकी तीं मेरी गल्लां कैरू यकिंन नैइं कियेरू ज़ैन अपने मोके पुड़ पूरी भोंनी
         थी|
         21  ते एस फेरे लोक ज़ाक्रियाऐ बलगने लोरेथिये तैन बड़े परेशान भोई जे की ज़ाक्रियाए हेक्ली
         मां एत्रु च़ीर किजो लावं|
         22  ज़ैखन तै बेइर निसो त तै कुजी न बटो तैनेइं बुझ़ी छ़डु की ऐनी हेक्ली मां किछ दरशन लाहेरुए
         किजोकी तै इशारो केरतो थु: पण कुजी न थु: बट्तो|
         23  जैईस तैसेरी सेवारू कम पुरु भोवं त तै घरजो च़लो जेव|24  तैसरां बाद तैसेरी कौन्श अलशिबा दोज़िंती भोई ते तैसां एपू पंच़ मिहींने तग्र छ़पैइतां
         रखु|
         25  की ज़ैखन परमेशरे मेरो कुसूर लोकन मैरां दूर केरनेरेलेइ मैरां तकु ते तैनी मेरेलेइ एन
         कियुं ते लोकन मां आंव लांनती भोंने कैरां बच़ाइ|यीशु एरे ज़रमेरू ऐलान26  शैईयवं मिहींने जिबरायल सुवर्गदूत परमेशरेरी तरफां गलिलेरो शाहर नस्रते मां एकी अड्लेही
         कुइये क भेज़ो|
         27  तैसारी कुड़माइ दाऊदेरे घरांने मैरां एकी मड़दे सैहीं भैऊरी थी ज़ैसेरु नोवं युसफ थु:
         ते कुईयरु नोवं मरियम थु|
         28  सुवर्गदूत तैसक एइतांनमसकार ज़ोंवं तीं पुड़ परमेशरेरी बड़ी दिया भेवरीये परमेशर तीं
         सैहीं साथिये|
         29  मरियम सुवर्गदूतेरी गल्ल शुनतां डेरी जेई ते ज़ोंने लगी एन कैरू नमसकारे |
         30  सुवर्गदूते तैस सैहीं ज़ोवं हे मरियम किजो कि परमेशरेरो तीं पुड़ बड़ो फज़ल भोवरोए|
         31  तू दोज़ींती भोल्ही तीं अक मठ्ठु भोल्हु तू तैसरु नोवं यीशु रेखां|
         32  तै सियांनो भोल्हो ते परमेशरेरु मठ्ठु भोल्हु ते परमेशर तैस अपने बाजी केरो दाऊदेरो
         तखत तैस दैल्हो|
         33  ते तै याकुबेरे घरांने पुड़ हमेशां बादशाही केरल्हो ते तैसरी बादशाही कधै खतम न भोल्ही|
         34  मरियमां सुवर्गदूते पुछ़ू एन कैंच़रे भोई सक्ते? आंव त अड्लाहीं|
         35  सुवर्गदूते जुवाब दितो पबित्र आतमा तीं पुड़ उत्रैल्ही ते परमेशरेरी कुदरुत तीं पुड़
         सैयो कैरेल्ही एलहेरलेई तै पाक पबित्र ज़ै ज़र्मेल्हो तैसजो परमेशरेरु मठठु ज़ोल्हे|
         36  ते हेर तेरी रिशतेदार अलशिबारे क भी बूढ़े बारे मठठु भोंने बालूऐ तैसजो लोक बांझ ज़ोते
         थिये; शैई महिंन केरी देंती दोज़िंतीए|
         37  किजोकी परमेशरेरे लेइ कोई असुखतु नैइं|
         38  मरियमां सुवर्गदूते जुवाब दितो आंव परमेशरेरी ट्लारीं ज़ैन तीं ज़ेवरुए परमेशर केरे त
         तैन्ने भोए तैखन सुवर्गदूत तैसकैरां च़लो जेव|मरियम इलीशिबा सैहीं मिलती ए39  तैनी दिहेड़न मां मरियम तियार भोइतां युहूदियारे पहाड़ी अलाकेरे एकी शहारे मां जेई|
         40  ते ज़ाक्रियारे घरेमां गैहितां अलशिबाई जो नमसकार कियुं|
         41  ज़ैखन अलशिबां मरियमांरु नमसकार शुनू त बच्चो तैसारे पेटे मां छालां मारने लगो ते अलशिबा
         पाबित्र आत्माइं सैहीं भेरोई जेई|
         42  ते बड़े ज़ोरे सैहीं ज़ोंने लगी तू कौन्शन मां मुबारकस ते तेरे पेटेरो फल भी मुबारके|
         43  ते मीं पुड़ एह दिया कैंच़रे भोई की मेरे परमेशरेरी अम्मा मी क एवरीऐ?
         44  किजोकी हेर ज़ैरही तेरे नमसकारेरी अवाज़ मेरे कंने मां अई त बच्चे ख़ुशी सैहीं मेरे पेटे
         मां छालां लगो मारने|
         45  मुबारके तै ज़ैसां विशवास कियो की परमेशरे तैस जो ज़ैन किछ ज़ोंव:तैन पुरु भोइतां राहेलु|मरियमरू स्तुति - गीत46  ते मरियमा ज़ोंव:मेरी जान परमेशरेरी तारिफ केरचे|
         47  ते मेरी आत्मा मेरे मुखती देने बाले परमेशरे कैरां खुशी भुई|
         48  किजोकी तैनी मेरी कमज़ोरी पुड़ नज़र दिती की हेर अज़ैरां देइतां हरज़मांनेरे लोक मींजो
         मुबारक ज़ोल्हे|
         49  किजोकी परमेशरे मेरे लेइ बड़ां बड़ां कम्मा कियोरन ते तैसरु नोवं मुबारक भोए|
         50  तैसेरी दिया तैस कैरां डरने बालन पुड़ पिड़ी पिड़ी तग्र रहचे|
         51  तैनी एपनी पैख्ड़ी सैहीं अजीब कम्मा कियोरन ज़ैन अपनो आप बडो समझ़ते थिये तैनी तैन तित्र
         बित्र किये|
         52  तैनी बादशाह तैनकेरी गैद्दी पुड़ेरां उन्ढे बछ़ौड़े ते ज़ैन कमज़ोर थिये तैन खड़े किये|
         53  तैनी नियन्ने रोड़ी रोड़ी चिज़ैइं सैहीं रज़ांने ते धन दौवलती बाले खाली हथेइं भेज़े|
         54  तैनी अपने सेवक ईस्राएल एपु तियार कियो एपनी दियारी तैस यादगारी मां|
         55  ज़ैसेरो तैनी इशै बोव दादे ते अब्रहांमे सैहीं ते तैसेरी ओवलाधी सैहीं वैहिधौ कियोरो
         थु: ते तैसेरी दिया तैन पुड़ हमेशां तग्र भोंती रह्ली|
         56  ते मरियम कोई ट्लाई मिहींने तग्र अलशिबाही सैहीं साथी राही ते फिरी अपने घरजो आई|यूहन्ना बपतिस्मो देने बालेरू ज़रम57  ते अल्शिबारो गलल्हे बिशनेरो मोको एजी आव ते तैस मठठु ज़र्मुं|
         58  तैसारे असेपासेरे रिशतेदारेइं एन शुनुं की परमेशरे तैस पुड़ बड़ी दिया कियोरिये तैससैहीं
         साथी खुशी मनई|
         59  अठ्ठावं दिहाड़े तैन मठठेरी सुंनत केरने आऐ ते तैसेरु नोवं तैसेरे बौवेरे ज़ाक्रियारे
         नोवें पुड़ रखनु चहते थिये|
         60  पण तैसेरी अम्मा ज़ोंने लगी नैइं एसेरू नोवं युहन्ना भोल्हु|
         61  लोक तैसजो ज़ोंने लगे तुशी खानदेंनी मां कोई भी एस नोवेंरो नैइं|
         62  तैखन तैनी लोकेइं ज़ाक्रीयाये पासे इशारे सैहीं पुछ़ू की तू मठ्ठेरू नोवं कुन रखनु चहतं?
         63  ज़ाक्रीयाये पटारी मगी ते तैस पुड़ लिखू की एसेरू नोवं युहन्नाएं ते सभ लोक हेरांन रेहीजे|
         64  तैखने तैसेरी ज़बांन खुली ते ज़ाक्रिया गल्लां लगो केरने ते परमेशरेरी तारिफ केरने लगो|
         65  अपने असेपासेरे लोक एस तमाशे हेरतां हेरांन रेहिजे ते युहूदीयेरे पहाड़ी अलाकंन मां एस
         गल्लरी चरचा भोंने लगी|
         66  ते शुन्ने बाले हेरांन रेहितां सोचते थिये की एन मठ्ठु बडु भोइतां कैरू भोनुएं किजोकी
         परमेशरेरी आत्मा अज़ैरी देंतीं तैस्सेहीं साथिये?जकरयारू स्तुति गीत67  तैखन तैसरो बाजी ज़ाक्रिया पवित्र आत्माइं सैहीं भेरोऊ ते नबुत केरने लगो|68  ईस्राएलेरे परमेशरेरी तारिफ भोए किजोकी तैनी एइतांअपने लोकन नजात दितोरिये|
         69  ते अपने दास दाऊदेरे घरांने मां अक बड़ो तकतबर खास नबी भेज़ोरोए|
         70  ज़ैंच़रे तैसेरे पाक नेबी केरे ज़िरये ज़ेवरू थु: ज़ैन शुरू कैरां देंते भोंते एवरेन|
         71  ताके असां अपने दुशमन कैरां ते बैर रखने बालन कैरां छुटम|
         72  ते तै ईशे बौव दादे पुड़ दिया केरे ते अपनो पाबित्र वैहिधे याद केर|
         73  तै कसम ज़ै तीं ईशै बौव दादे अब्रहांमे सैहीं कियोरी थी|
         74  की तै असन हिमत दैल्हो की असां अपने दुशमन कैरां बेच़ी सखम केंची भी डरेरां बगैर|
         75  ते परमेशरेरी अराधन सैरी उमरी सच़्च़्च़े दिले सैहीं केरते रह्म|
         76  ते एह मठ्ठा तू परमेशरेरो भगत भोल्हो किजोकी तू परमेशरेरे अगरी अगरी च़ेलतां तैसेरी
         बत्तां तियार केरल्हो|
         77  तके तैसेरे लोकन तैस मुखतरु ज्ञान दे ज़ैन पापां केरी मैफारे लेई मैल्ह्ते|
         78  ईशै परमेशरेरी तैस बेड़ी दियाइ सैहीं अक बड़ो रोड़ो दिहड़ो निस्नोऐं|
         79  तके तैनकेरे लेई ज़ैन आंधरे ते मौऊतरी छेहोई मां बिशोरेंन तैन अक बड़ी लौ दे ते ईशे पांवन
         ज़िंदगरी बत्तां लाऐ|80  तैन मठ्ठु बेडोंतू जेवं ते आत्माइं मां बधतू जेवं ते ईस्राएले मां बांदे भोंनेरे दिहैड़ी
         तग्र बियाबांने मां राहू|

यीशु एरू ज़रम( मत्ती 1 : 18 - 25 )21  तैन दिहैड़न मां कैसरहे गैसतुस बादशाहे एलांन कियेरु थु: की रुंमी हुकूंमती मां रहंने
         बाले सारे लोक अपन अपन नोवां लिखांन|
         2  एह पैहिली शुरुआत थी ज़ै सुरयेरे हाकम रेनुएसएरे ज़माने मां भुई|
         3  ते सारे लोक अपन अपन नोवां लिखाने अपने अपने शहरे जो च़ले जे|
         4  युसफ भी गलिलेरे शहर नसरते मैरां युहूदिये मां दाऊदेरे शेहर बैतलहंमें मां जो च़लो किजोकी
         तै दाऊदेरे घरांनेरी ओवलाधी मैरां थु|
         5  तके तैड़ी एपनी कौन्श मरियमी सैहीं साथी ज़े दोज़िंती थी नोवं लिखाए|
         6  जैईस तैन बैतलहंमे मां पूजां त मरियमी गल्लहे बिशनेरो मोको आव|
         7  ते तैस पैहिलू मठ्ठु ज़र्मु ते तैनी तैन फैल्ह्ड़ी मां पलेटतां गाल्ही क राखु किजोकी
         तैस ध्रमशाली मां कोंच ठार न थी मैल्होरी|फरिश्तां केरो पुहालण बिसतार8  किछ पुहाल राती एकी ड्लबड़े मां गब्बां केरो पैरहो केरते थिये|
         9  त परमेशरेरो सुवर्गदूत तैन क बांदो भोव ते परमेशरेरी लौ तैनकेरे च़ौवरे पासन बलने लगी
         त तैन डेरी जे|
         10  पण सुवर्गदूते तैन जो ज़ोंव:डरा न्न किजोकी आंव तुसन अक बड़ी खुशखबरी शुंनने एवरोइं ज़ै
         ख़ुशी सैरी कौमरे लेइ भोल्ही|
         11  की अज़ दाऊदेरे घरांने मां अक मुखती देंने बालो पैइदा भेवरोए येनी यीशु मसही परमेशर|
         12  ते तैसेरो तुशे लेइ एह नशान भोल्हो की तुसन अक मठ्ठु फैल्ह्ड़ी मां पलैट्टेरू गौरु केरी
         गाल्ही क मैल्हेलु|
         13  तैखने अंम्ब्रे मैरां खासे सुवर्गदूत बांदे भुए ते तैन परमेशरेरी तारिफ केरने लगे ते
         एन ज़ोंने लगे|14  परमेशरेरी तारिफ भोए ते ज़मिनी पुड़ तैन मैन्हुं ज़ैन पुड़ तै खुशै सदा शांती मैल्हे|15  ज़ैखन सुवर्गदुत पुहालां केरे सांमने वापस अंम्बरे मेंझो च़ले जे त पुहाल एपू म्मेंइ
         ज़ोंने लगे एजा अस बैतलहंमे मां गहंम ज़ैलहेरो बिस्तर परमेशरे असन दितोरोए तैस हेरम|
         16  एलहेरलेई तैन लुशी तैठ्ठां च़ले जे ते तैड़ी पुज़े त सच़्च़्च़े तैड़ी मरियम युसफ ते
         निकड़ो बच्चो फैल्ह्ड़ी मां पलैट्टोरो गौरु केरी गाल्ही क मैल्हु|
         17  ते पुहाल एन हेरतां ज़ैन तैनेइं एस मठ्ठैरे बारे मां ज़ोवरी थी तै गल बड़ी मुशुर भोई
         जेई|
         18  पुहालां केरी गल्लां शुनतां सारे लोक हेरांन रेहीजे|
         19  पण मरियम सैरी गल्लां अपने दिले मां रेखतां सोचने लगी|
         20  ते पुहालन ज़ैंच़रे तैनी सुवर्गदूते ज़ेवरु थु: तैनेइं एपनी एछैइं तैन सभ किछ लैहीतां
         परमेशरेरी तारिफ केरते वापस घर जो च़ले जे|यीशु एरू नोंव रखनू21  अठ्ठावं दिहाड़े ज़ैईस तैसेरो सुन्तीं बशाल्नेरो मोको आव त तैसरु नोवं यीशु रखु एन तैन
         नोवें ज़ैन सुवर्गदूते मरियमरे दोज़िंते भोंने कैरां पैहीले रखेरू थु|मन्दरे मां यीशु एरू अर्पण22  ज़ैखन मुसैरी रसमरे हिसाबे सैहीं तैसेरे शुच्चे भोंनेरे दिहाड़े पुरे भोए त युसफे त मरियमां
         यीशु योरोशल्में मांजो निह्यो तके तैस परमेशरे क पैश केरम|
         23  ज़ैंच़रे परमेशरेरे बचने मां लिखेरुए की सारां पैहिलां मठ्ठां परमेशरे लेइ पबित्र भोल्हां|
         24  ज़ैंच़रे परमेशरेरे बचने मां लिखेरुए की अक जोड़ी केंम्री केरी ते अक जोड़ी कबुतरां केरे
         दुई बच्चे सुखनरे लेइ आंन्हशमौनेरू गीत25  तैईस युरोशलमें मां अक मैन्हुं थु: तैसरु नोवं शुमौन थु: तै बड़ो रोड़ो मैन्हुं थु: कंने
         परमेशर मन्ने बालो थु: ते ईस्राएली लोकन रोड़ी बत्तां हेरने चहतो थियो ते तैस मां पबित्र
         आतमां थी|
         26  पबित्र आतमां तैस ज़ेवरू थु: की ज़ां तग्र तू परमेशर यीशु मस्ही न लाहेल्हो मरेल्हो न्न।
         27  शामुनं रुहांनी शेक्ती सैहीं हेकाली मां अव तैखन यीशु भी तैसरे हाज बोवेइं अंत्र अंन्ह्नोरो
         थु, की तैसेरी सुन्त कमाम |
         28  ता शामुने यीशु कुंमें मां ट्लातो ते परमेशरेरी तारीफ केरने लगो |
         29  एह परमेशर तीं ज़ै अपनो वेहीधो कियोरोए अपने दासे ख़ुशी सैहीं भेज़तस|
         30  किजोकी मेरी एछ़ेइं तेरी मुखती लाहोरिए|
         31  ज़ै तीं सैरी कौमा केरे सांमने तियार कियोरोए|
         32  तै गैर युहूदी केरेलेइ लौ देंने बालो दिहाड़ो ते तेरी ईस्राएली कौमरे लेइ अक बड़ी लौ
         बनेल्ही|हन्नाहारी गुवाही33  यीशुएरे अम्मा बाजी ऐन गल्लां शुनतां ज़ैन यीशुएरे बारे मां केरते थिये जुगती सैहीं
         शुन्ने लोरे थिये|
         34  तैखन शुमौने तैस ब्रकत दिती ते तैसेरी अम्मा मरियमी ज़ोंव:हेरा इही गल पक्कीए की एन मठ्ठु
         ईस्राएले मां बड़े लोकांकेरे खिरकने बाले ते उठने बालां केरे लेइ एह अक एरहो नशान भोल्हो
         की ज़ैसेरे खलाफ लोक गल्लां केरेल्हे
         35  तके बड़े दिलां केरी गल्लां खुली गैनिण ते गंमेरी तलवारां तेरी जान भी ज़खमी केरनीएं|
         36  तैड़ी अक कौन्श थी ज़ै रूहांनी गल्लां केरती थी तैसारू नोवं हन्न थु: तै आशरेरे खानदेंनी
         मैरां अक मैन्हुं ज़ैसेरु नोवं फ़्नोवऐल थु: हन्न तैसेरी कुई थी तै बड़ी बुढी थी तै अपने
         ड्लाहेरां बाद सात साल अपने मुशै सैहीं साथी रहोरी थी|
         37  तै रंन्डी थी तैसारी उमर चूरासी साल थी तै मन्दिररे मैरां न थी गहती ते रात दिहेड़ी ब्रतां
         रखती ते दुवां प्राथन केरती रहती थी|
         38  तैखन तै भी तैड़ी एइतांपरमेशरेरू शुकर केरने लगी ते तैन सभ ज़ैन युरोशलमें गुलेंमी कैरां
         छुटनु बलगते थिये तैस मठ्ठेरे बारे मां गल्लां केरने लगी|नासरते जो वापिस एज्नू39  ज़ैखन मरियम त युसफे रसमरे मुतबक यीशुएरी सुन्त कमाई त तैन गलिले मैरां अपने शहरे नसरते
         मेंझो जे|
         40  तैन मठ्ठु बडोंतू जेवं अकलमंद भोंतू जेवं किजोकी परमेशरेरो तैसपुड़ बड़ो अनुग्रे थु|बच्चो यीशु मन्दरे मां41  यीशुएरे अम्मा बाजी हर साल बडी दिहाड़ी बनने युरोशलमें मां गहते थिये|
         42  ज़ैखन यीशु बहरे सालां केरो भोव त तैन बेडी दिहेड़ारे लेइ फिरी युरोशलमें मां जे|
         43  ज़ैखन बडी दिहाड़ी बिती जेई त यीशुएरां अम्मा बाजी वापस घरजो आं त मठ्ठु युरोशलमें मां
         रेही जेंवं ते तैसेरे अम्मा बाजी कोई पत्तो न थु|
         44  तैनेइं बुझ़ू की यीशु होरी मैन्ह्न सैहीं अगरों जेवरोए ते तैन अपने रिशतेदारन ते दोस्तन
         मां तोपने लगे|
         45  ज़ैखन तैन यीशु न मैल्लो त तैना वापस तोपते तोपते यूरोश्लामे मां पुज़े|
         46  ट्लेईयवं दिहाड़े तैनेइं यीशु हेकली मां सियांने लोकन सैहीं गलबात केरतो ते तैन सैहीं
         सुवाल जुवाब केरतो मैल्हो|
         47  ज़ैना लोक तैसेरी गल्लां शुन्ने लोरे थिये तैन यीशुएरी गल्लां शुनतां हेरांन रेहीजे|
         48  ज़ैखन तैसेरे हाज बौवेइं यीशु लाहू त तैना हेरांन रेहीजेयां तैनेइं ज़ोंव: मठ्ठा तीं
         असन सैहीं एन कुन कमावं? तेरां हाज बौव तीं तोपते तोपते परेशान भोई जेअं|
         49  यीशु तैन पुछ़ने लगो तुस मीं किजो तोपने लगोरे थिये? तुसन पत्तो नैइं की मी अपने बाजेरे
         घरे मां रहंनु ज़ारुरी थु|
         50  पण तैनेइं न बुझ़ू की एह असंन सैहीं कुन लोरोए ज़ोंने|
         51  तैखन तै अपने अम्मा बाजी सैहीं साथी नसरते मां आव ते अपने अम्मा बाजी क राहू ते मरियमां
         ऐना सैरी गल्लां अपने दिले मां रेखी|52  यीशु अकली मां भी ते कदे मां भी बेडोंतो जेव ते परमेशरेरी ते ईनसानेरी नज़री मां मुशुर
         भोंतो जेव|

यूहन्ना बपतिस्मो देने बालेरो बिसतार( मत्ती 3 : 1 - 12 ; मरकुस 1 : 1 -8 ; यूहन्ना 1 : 19 - 28 )31  कैसर तिबरीसैरी हुकुमतरे परनोवं साले ज़ैखन पुन्तियुस पिलातुस युहूदियेरो गुवर्नर थु:
         ते गलिले मां हिरोदेसें नोवेंरो च़ैवरोवं ते तैसरो ढ्लाह फुलपुस एतुरिया ते तिरखोंनीतिसेरो
         ते लिसनियास अबिलनेरो हाकम च़ौवरोवं हिस्से पुड़ हुकुमत केरतो थु|
         2  हन्ना ते कैईफ़ा तैस साल पुरैहुत थिये तैईस परमेशरेरो बचन ज़ाक्रियएरे मठ्ठे युहन्ना पुड़
         नाज़ल भेवरो थु|
         3  ते युहन्ना यरदनेरे सैरी असे पासेरे अलाकन मां गैहितां पापां केरी मैफरो तोबा केरनेरे
         लेइ ते बपतिसमेरो प्रचार केरने लगो|
         4  ज़ैंच़रे यशायाह नेबें बचनेरी कितबी मां लिखेरुए की बियाबांने मां फुकरने बालेरी अवाज़
         एईचे की परमेशरेरी बत्त बनाथ ते तैसेरी बत्तां पैठी केरा|5  डुघी ठारां सैरी भेरोइ गैनिण हर अक पहाड़ उन्ढु घिसनुएं ते ज़ैना ट्लेढी बत्तन तैना सीधी
         केरनीण ज़ैना उन्ढीं उबरीन तैना सीधी केरनीण|6  ते हर अक मैन्हुं परमेशरेरी मुखती हेरेल्हो|7  ते युहन्ना तैन लोकन ज़ैना जथन मां तैस कैरां बप्तिस्मों नैणे ऐवरे थिये त युहन्ना तैन
         सैहीं ज़ोतो थु: एह सप्पैरे बच्चाव तुसंन केंनी ज़ोंव:की एजने बालाव लुशी नश्शा|
         8  बस्सा तोबा केरा ते अपने लेइ फल तियार केरा ते अपने दिले मां एन न ज़ौथ की अब्रहांम इशो
         बौवऐ किजोकी आंव तुसंन सैहीं ज़ोतां की परमेशर इन घोड़न मैरां अपने लेइ आव्लाध पैइदा केरी
         सखते|
         9  ते हुन्ना त बुटेरे ज़ीलन पुड़ मैक्कु रखोरोए बस्सा ज़ै बूट रोड़ो फल न दे तै कटनोएं ते
         अगी मां छ़डनोएं|
         10  लोकेइं तैस पुछ़ू फिरि असां कुन केरम?
         11  युहन्ने तैन सैहीं ज़ोंव:की ज़ैस क दुई कुर्तेन त अक कुरतो तैस देथ ज़ैस क अक भी नैइं
         ते ज़ैस क रौट्टीए आहे त तै भी रौट्टी बंटे|
         12  ते चुंगी नैणे बाले भी बप्तिस्मों नैणे ऐवरे थिये तैनेइं तैस पुछ़ू की एह गुरु जी असां
         कुन केरम?
         13  तैनी तैन सैहीं ज़ोंव:ज़ैन तुशे लेइ कंनुणी हक रखेरूए तैस कैरां जादे न नैहीयथ|
         14  ते तैखन होरी सिपैहीएइं भी तैस पुछ़ू की असां कुन केरम? तैनी तैन सैहीं ज़ोंव:की केंची
         पुड़ ज़ुल्म न केरथ ते न केंची कैरां बैहक न नैइयथ पण एपनी तनखुवाही पुड़ गुज़ारो केरथ|15  तैखन लोक ख़ुशी थिये ते सभ लोक अपने दिले मां युहन्नेरे बारे मां सोचते थिये की ज़ै एवरोए
         तै मस्सहीए की नैइं|
         16  त युहन्ने तैन जुवाबे मां तैन सैहीं ज़ोंव:की आंव त तुस्न पैंनी सैहीं बप्तिस्मों देताइं
         पण ज़ै मीं कैरां जादे ज़ोरे बालोए तै एज्ने बालोए आंव तैसेरी जुट्टरो तसमो भी खोलनेरे
         कबल नैइं ते तै तुस्न पवित्रात्माइं ते अगी सैहीं बप्तिस्मों दैल्हो|
         17  किजोकी छज तैसेरे हथे मां हैं ते तै अपनुं अंण रोड़े च़ारे बातेईतां ते गैंहूं अपने कौठारे
         मां रखेल्हो पण झ़ाझ़ तैस अगी मां फुकेल्हो ज़ै हिश्नेरी न भोल्ही|18  बसा तै बड़े रोड़े च़ारे लोकन समझ़ैइतां परमेशरेरी खुशखबरी शुनतो राहु|
         19  हिरोदेस च़ौवरोवं मुल्खे पुड़ बादशाही केरतो थु: ते युहन्ने तै ठाकोरो थु: की हिरोदेसें
         अपने ढ्लाहेरी फिल्पुसैरी कौन्श हिरोदियास ज़ै थी तैस सैहीं ड्लाहा कियोरो थु: ते होरी
         भी बेड़ी गैलती कियोरी थी|
         20  तैनी एह सैभन कैरां जादे बुरी हरकत की की युहन्ना कैद केरतां छ़डौ|यीशु एरो बपतिस्मो( मत्ती 3 : 13 - 17 ; मरकुस 1 : 9 -11 )21  ज़ैखन सभ लोक बप्तिस्मों नैणे लोरे थिये त यीशुए भी बप्तिस्मों नियो ते ज़ैखन तै दुआ
         लोरो थु: केरने त एरहू भोवं की अंम्बर खुली जेवं|
         22  ते पवित्रात्मा कुबुतरेरी शकली मां यीशु पुड़ उतरी ते अंम्बरे मैरां ईही आवाज़ अई की ऐन
         मेरु ट्लारु मट्ठूए आंव ऐस पुड़ खुशीं|यीशु एरी खानदानी( मत्ती 1 : 1 -17 )23  ज़ैखन यीशुए अपनु कम शुरु कियुं त तैसेरी ऊम्र ट्लही साल थी ते ज़ैन्च़रे बुझ़ौंतू थु:
         की एन युस्फेरू मठ्ठुए|
         24  ते तै मत्तेरो ते तै लेवेरो ते तै मल्कियेरो ते तै यांनियएरो ते तैन युस्फेरु मठ्ठु
         थु|
         25  ते तै मत्तित्याहरो ते तै आमोसेरो ते तै नहुंमेरो ते तै असत्न्याहेरो ते तैन नैग्हेरु
         मठ्ठु थु|
         26  ते तै मत्तेरो ते तै मत्तित्याहरो ते तै शिंमेरो ते तै योसेखेरो ते तैन योदेरु मठ्ठु
         थु|
         27  ते तै युहन्नेरो ते तै रेसेरो ते तै ज़रुब्बाबिलेरो ते तै शालतियेलरो ते तैन नेरीरेरू
         मठ्ठु थु|
         28  ते तै मलकीयेरो ते तै अद्दीयेरो ते तै कोसामेरो ते तै इल्मोदामेरो ते तैन एइरेरु मठ्ठु
         थु|
         29  ते तै येशूएरो ते तै इलाज़ारेरो ते तै येरीमेरो ते तै मत्तेरो ते तैन लेवेरु मठ्ठु थु|
         30  ते तै शमौनेरो ते तै यहूदाहेरो ते तै यूसुफेरो ते तै योननेरो ते तैन इलयाकीमेरु मठ्ठु
         थु|
         31  ते तै मलेआहेरो ते तै मिन्नाहेरो ते तै मत्तताएरो ते तै नातानेरो ते तैन दाऊदेरु मठ्ठु
         थु|
         32  ते तै यिशैरो ते तै हेबेदेरो ते तै बोअज़ेरो ते तै सलमोनेरो ते तैन नहशोनेरु मठ्ठु थु|
         33  ते तै अम्मीनादाबेरो ते तै अरामेरो ते तै अर्रामेरो ते तै फारसेरो ते तैन यहुदहेरु मठ्ठु
         थु|
         34  ते तै याकूबेरो ते तै इसहाकेरो ते तै अब्र्हांमेरो ते तै तिरहेरो ते तैन नाहुरेरु मठ्ठु
         थु|
         35  ते तै सरूजेरो ते तै रुउरो ते तै इलिजेरो ते तै एबिरेरो ते तैन शिलहेरु मठ्ठु थु|
         36  ते तै केनानेरो ते तै अरफक्षदेरो ते तै शोंमेरो ते तै नूहेरो ते तैन लिमिकेरु मठ्ठु
         थु|
         37  ते तै मथूशिलहेरो ते तै हंनुकेरो ते तै यिरिदेरो ते तै महललेरो ते तैन कनानेरु मठ्ठु
         थु|
         38  ते तै एनोशेरो ते तै शेतकेरो ते तै आदमेरो ते तै परमेशरेरू मठ्ठु थु|

यीशु एरी आज़मैइश( मत्ती 4 : 1 - 11 ; मरकुस 1 : 12 , 13 )41  फिरी यीशु पाबित्र आतमाइं सैहीं भेरतां यरदने मैरां वापस अव त च़ैलल्ही दिहाड़े आतमांरे
         ज़ौंने सैहीं बियाबांने मां च़लो जेव|
         2  ते शैतांन तैस अज़मांतो राहू तैन दिहेड़न मां तैनी किछ न खावं पींवं ते ज़ैखन तैना दिहाड़े
         पुरे भुए त तैस ढ्लुख लगी|
         3  ते शैतांने तैस जो ज़ोंव:की अगर तू परमेशरेरु मठ्ठुस त इन घोड़न जो ज़ो की ऐना रौट्टी बन्न|
         4  यीशु तैस जुवाब दितो की लिखेरुए की मैन्हुं सिर्फ़ रौट्टेइं सैहीं ज़िंतो न राहे|
         5  ते शैतांन तैस एकी ऊचे पहाड़े पुड़ घींनतां जेव ते तैठ्ठां दुनियारी सैरी बाद्शैही हेरेई|
         6  ते तैनी ज़ोंव:की एह सभ एखतियार मिएं ते एसैरी सारी शान शोकत आंव तीं दैल्हो एन मेरे
         स्पुर्दे आंव ज़ैस चहतां तैस देई सखतइं|
         7  बस अगर तू मीं क माथौ टेकेल्हो त एन सभ किछ तेरु भोल्हु|
         8  यीशुए तैस जुवाब दितो की लिखेरुए की तू सिर्फ़ अपने परमेशरे क मथो टेकं ते सिर्फ़ अपने
         परमेशरेरी सेवा केरां|
         9  ते यीशु मन्दिरेरी च़ौटी पुड़ नैहीतां खड़ो कियो ते तैस सैहीं ज़ोंव:की अगर तू परमेशरेरु
         मठ्ठुस त अपनो आप इठां ऊंन्ढौ बछ़ौड़|
         10  किजोकी लिखेरुए की आंव तेरे लेइ अपने फरिश्त्न ज़ोल्हो ते तैना तेरी हफाज़त केरेल्हे
         किजोकी लिखेरुए की आंव तेरे लेइ अपने सुवर्गदुतन ज़ोल्हो ते तैना तेरी हफाज़त केरेल्हे|
         11  ते एन भी आहे की तैन तीं अपने हथन पुड़ छ़ुल्हे किजोकी मत्ता तेरे पांउन घोड़न सैहीं ठोकर
         लगे|
         12  यीशु तैस जुवाब दितो की परमेशरेरु ज़ोंनुएं की तू अपने परमेशरेरी अज़मैईश न केरां|
         13  ज़ैखन शैतांने अपनी सारी अज़मैईश परखी त किछ च़ीरे तैस कैरां दूर भोइजेव|यीशु एरे सेवारू कम्म शुरू( मत्ती 4 : 12 -17 ; मरकुस 1 : 14 , 15 )14  फिरी यीशु पबित्र आतमाइं सैहीं भरपुर भोइतां गलिले जो च़लो जेव ते सारे अलाके मां तैसेरी
         मुशुरी भोइ जेइ|
         15  ते तै तैनकेरे मन्दिरण मां तलींम देतो थु: ते सभ लोक तैसेरी तारिफ केरते थिये|नासरते मां यीशु एरू अनदर( मत्ती 13 : 53 - 58 ; मरकुस 6 : 1 - 8 )16  ते फिरी तै नासरते मां आव ज़ैड़ी तै पल्लौरो थु: ते अपने मोके पुड़ सब्तेरी दिहेड़ी तै
         प्राथन भवने मां जेव ते वचन पड़नेरे लेइ खड़ो भोव|
         17  ते यशायाह नेबेरी कितब तैस दिती ते तैनी खोलता तै वचन कढौ ज़ैड़ी लिखेरू थु: की|18  परमेशरेरी रुहु मीं पुढ़ै एल्हेरेलेइ की तैनी आंव गरीबन परमेशरेरी खुशखबरी शुननेरेलेइ
         च़ुनोरोंइ की तैनी आंव भेज़ोरोंइ की कैदन हथरां छ़ैडीं ते कंना केरी एछ़न ठीक भोंनेरी
         खबर शुनेइं ते मसिब्तरे लोकन आज़ाद केरीं|19  ते परमेशरेरी एज्नें बाले सालेरी खबर शुनेइं|
         20  फिरी तैनी तै कितब बंद केरतां अपने चेले क वापस देइतां बिशी जेव ते ज़ैतरे प्राथन भवने
         मां थिये सभ तैसेरां तकते थिये|
         21  तै तैन सैहीं ज़ोंने लगो की अज़ तैन शर्त तुशै सामने पुरु भोवं|
         22  ते सैभेइं तैसेरी शहादत दिती ते तैन पुड़ परमेशरेरी मेहेरभनीएं ज़ैना गल्लां तैस्केरां
         शुनते थिये हेरांन भोइतां ज़ोंने लगे की एन तैन युसफेरु मठ्ठु नैइं|
         23  ते यीशु तैन सैहीं ज़ोंने लगो की एह तमसिल मीं सैहीं ज़ुरुर ज़ोल्हे की एह बेईद जी अपनो
         आप त ठीक केर ज़ेन किछ असैइं कफरनहुमें मां केरतु शुनेरुए इड़ी अपने मुल्खे मां भी केर|
         24  ते तैनी ज़ोंव:आंव तुस्न सैहीं सच़्च़ ज़ोतां की कोई भी नब़ी अपने मुल्खे मां इज़्तदार
         न भोए|
         25  ते आंव तुस्न सैहीं सच़्च़ ज़ोतां की इलियएरे ज़मांने मां ज़ैखन साड़े ट्लाई साल अंम्बर
         बंद राहूं ते एड़ी तग्र की सैरी मुल्खे मां बड़ो अकाल पैई जेव ते बेड़ी रेंडी कौन्शां इस्राएले
         मां थी|
         26  पण इलिया तैन मैरां केंची क नैइं पण सैइदेरे मुलख सारपत शाहरे मां एकी रेंडी क भेज़ो|
         27  ते अलिशिया नेबेरे ज़मांने मां इस्राएले मां बड़े कौढ़ी थिये पण तैन मैरां कोई भी कौढ़े
         कैरां न छुटो पण सिर्फ अक नमांन कौढ़े कैरां अज़ाद भोव|
         28  ज़ैतरे लोक प्राथन मन्दिरे मां थिये ऐना गल्लां शुन्तां सरकी सैहीं लाल लाल भोइ जे|
         29  ते खड़े उठतां तैस शहरे कैरां बेइर निसे ते तै तैस पहाड़ेरी च़ौटी पुड़ घिनतां जे ज़ैस
         पुड़ तैनकेरो शहर अबाद थु: तके तैस तैठठां उन्ढै बछ़ौड़म|
         30  पण तै तैन मैरां निसतां च़लो जेव|दुष्टातमाई बालो मैंन्हू बझ़ानों( मरकुस 1 : 21 - 28 )31  फिरी तै गलिलेरे शहर कफरनहूंमे मेंझो जेव ते सबतेरी दिहेड़ी तैन तालिम देंने लगोरो थु|
         32  ते लोक तैसेरी तालिमी कैरां हेरांन रहते थिये किजोकी तैसरो वचन बड़ो भरी थु|
         33  ते प्राथन भवने मां अक मैन्हुं थु: ज़ैसमां बुरी आतमां थी तैनी बड़े ज़ोरे सैहीं चिंड
         मारी|
         34  एह यीशु नसरी तीं असन सैहीं कुन कम्मे कुन तू असंन मारने एवरोस आंव तीं ज़ानतां की तू
         कौन्स तू परमेशरेरु पाबित्र मठ्ठुस|
         35  यीशुए तैस झ़ीड़क देइतां ज़ोंव:च़ुपरह ते एस मैरां दुशट अतमां निसी गाह एत्रु ज़ोंने सैहीं
         दुष्ट आतमां तैसमैरां च़ुप च़ारे निसी जेई|
         36  ते सभ लोक हेरांन रेहितां एपु म्महेइं ज़ोंने लगे की एन कैरू वचने की तै कोस अख्तियारे
         सैहीं दुशटात्त्मांन हुकम देते ते तैना तैसमेरां निसी गैहीचन|
         37  ते सारे मुलखे मां च़ैवरे पासन तैसेरी अख़ुवा फैली जेई|पतरसेरी शिख ते होरे लोक बझ़ाने( मत्ती 8 : 14 - 17 ; मरकुस 1 : 29 - 34 )38  फिरी तै प्राथन भवने मैरां उठतां शुमौनेरे घरे जेव ते शुमौनेरी शिख भुखारे सैहीं बड़ी
         बिमार भेवरी थी ते लोकेइं तैसारे लेइ यीशु सैहीं ज़ोंवं|
         39  तै खड़ो भोइतां तैसारे पासे फिरो ते बिमारी झ़ीड़की त बमारी निसी जेई ते तै तैखने तैन्केरी
         सेवा केरने लगी|
         40  ते दिहाड़ी डूबने तग्र तैना सभ लोक ज़ैन मां रंग बरेंगी बिमेरी थी तैस क आंन्हते थिये
         ते यीशु तैन पुड़ हथ रेखतां तैना सभ बझ़ाए|
         41  ते दुष्ट आत्मां भी चिंडां मैरती थी ते ज़ोती थी की तू परमेशरेरु मठ्ठुस ते बड़े लोकन
         मैरां दुष्ट आत्मा निसी जेई ते तै तैन झ़ड़कतां तैन गल न थु: देतो केरने किजोकी तैन ज़ैनती
         थी की एह मस्हीए|इबादत खान्न मां प्रचार केरनो( मरकुस 1 : 35 - 39)42  ज़ैखन झ़ेझ़ भोई त तै तैठ्ठां निसतां एकी बेरांन ठैरी जेव ते पतोरां सारे लोक तैस तोपते
         तोपते तैस क पुज़े ते रोकने लगे की तू असन कैरां न गा|
         43  यीशुए तैन सैहीं ज़ोंव:मीं होरी शहरन मां भी परमेशरेरी खुशखबरी शुननिएं ज़रुरीए किजोकी
         आंव एल्हेरेलेइ भेज़ोरोइं|
         44  ते तै गलिलेरे मन्दिरण मा परचार केरतो राहु|

पेहिले चेले कुजाने( मत्ती 4 : 18 - 22 ; मरकुस 1 : 16 - 20 )51  एकी दिहाड़े यीशु गनेसरतेरे डल्हेरे बंन्ने खेड़होरो थु: ते बड़े लोक तैसका परमेशरेरु वचन
         शुंन्नेरे लेइ दौवड़ते थिये|
         2  तैनी दुई किशती बन्ने लेगोरी लैही मैछ़ली ट्लांने बाले किशती ड्लेखी छ़ैडतां ज़ालां धौने
         लगोरे थिये|
         3  यीशु एकी किशती मां च़ैढ़ी जेव ते किशतरे मालके शुमौने सैहीं ज़ोंने लगो तुस किशती ईठां
         नैइतां होरी ठैरीलाथ ते फिरी तै किशती मां बिशतां तैन लोकन तालिम देंने लगो|
         4  ज़ैखन तैनी तालिम शुनाई त तै शुमौने सैहीं ज़ोंने लगो तुसां किशती डुघी ठैरी च़लाथ ते
         मैछ़ली केरेलेइ ज़ाल छ़डा|
         5  शुमौन आगरां कुन जुवाब देते हे गुरु असैइं सैरी राती त्रले कीयोरेन ते अक मछ़ली भी नैइं
         ट्लेइयोरी पण असां तेरे ज़ोंने सैहीं ज़ाल छ़डतम|
         6  आखर कर तैनेइं ज़ालां छैडी दीतां ते एत्री मैछ़ली ज़ालन मां लेग्गी की ज़ालां खीचोंने न
         लगां|
         7  तैखन तैनेइं होरी किशती बालंन जो इशारो कियो की एजा इशी मद्दत केरा ते तैना भी आए ते
         दुइए किशती मैछ़लेइं सैहीं एत्री भेरोई जेई की किशती डूबने लेगी।
         8  शुमौन पतरसे एन हेरतां यीशुरे पांऊन पुड़ पैइतां ज़ोंने लगे एह परमेशर आंव पापी मैन्हुंइ
         तुस मीं कैरां दूर भोथ|
         9  गल्ल एह थी की ते त तैसेरे साथी एत्री मैछ़ली लैहितां हेरान भोई जेवरे थिये|
         10  एहे हाल ज़ेबदेरे मठ्ठां केरो याकुबेरो त युहन्नारो भी थु: ज़ैना शुमौने सैहीं साथी थिये
         यीशु शुमौने सैहीं ज़ोंने लगो डरा न्ना अज़ैरे बाद तु मैन्ह्न ट्लाल्हो।
         11  तैनेइं किशती ड्लेखी ऐन्हतां लेइ ते अपनु सभ किछ छ़ैडतां यीशु पती च़ले जे।कोढ़ी बझ़ानो( मत्ती 8 : 1 - 4 ; मरकुस 1 : 40- 45 )12  एकी बार तै तैस अलाकेरे एकी शहारे मां थु: ते एरू भोवं की अक मैन्हुं थु: ज़ैसेरे सैरी
         जांनी कौढ़ थु: तैनी यीशु लाहु त पांउन पुड़ पैइतां ज़ोउले हथ केरतां ज़ोंने लगो एह परमेशर
         तुस चहथ त मेरु कौढ़ साफ केरी सखतथ|
         13  ते यीशुए अपनो हथ तैस पुड़ रखो ते ज़ोंव:आवं चहतां की तेरु कौढ़ साफ भोए ते तैखने तैसरु
         कौढ़ साफ भोई जेंव|
         14  तैखन यीशुए तैस मैन्हुं ज़ोंव:एह गल केंची सैहीं न ज़ोइयां पण तु सीधो पुरैहुत्न क गैहितां
         ते अपनो आप तैन हेरेइयां ते तै रसम भी साथी नैहीयां ज़ै मुसै नेबें रखोरी थी तके लोकां
         केरे लेइ अक शहादत भोए|
         15  पण यीशु केरे बारे मां सैभन पतो लगो ते लोक दुरेरां देंते एजने लगे तके यीशुएरी गल्लां
         शुन्म कंने एपनी बिमैरी भी मुकांम|
         16  पण यीशु जादे केरतां बेरांन ठैरी च़लो गहतो थियो ते दुआ केरतो थियो|आधरंगी बझ़ानों( मत्ती 9 : 1 - 8 ; मरकुस 2 : 1 -12 )17  एकी दिहेड़ीहेड़ी एरू भोवं की यीशु ज्ञिान शुनाने लगोरो थियो ते तैखन किछ फिरसी तैड़ी
         आए तैन जो धर्म गुरु ज़ोते थिये तैना ते युहूदियेरे सैरी अलाकंन मैरां युरोशलमें मां एवरे
         थिये ते परमेशरेरी कुदरुत यीशु सैहीं थी की बिमार बेझ़ौइतां गहते थिये|
         18  किछ मैन्हेंइ अक अधरांगी मैन्हुं खटी पुड़ छ़़ूइतां आंन्होरो थु: ते कोशीश लगे केरने
         की एस अंत्र नैहितां यीशु क पुज़ाम|
         19  पण अंत्र एत्री तंगी थी की तैना अंत्र न गैही बटे फिरी तैनेइं लाए पुड़ गैहितां ला पुटू
         ते खटांसने तै अधरंगी मैन्हुं अंत्र यीशु केरे तुत्रे अगर हेसाल्हो|
         20  यीशु तैसरो विशवास हेरतां ज़ोंव: मिट्ला तेरे पाप माफ़ भुए|
         21  धर्म गुरु ते फ्रिसी लोक सोचने लगे की एह कौन मैन्हुंए ज़ै झुठ ज़ोते परमेशरेरे बगैर कौन
         पाप माफ़ केरी सखते?
         22  यीशुए तैनकेरी गल्लां बुझ़ी ते तैन जुवाब दितो तुस अपने दिले मां एरही गल्लां किजेई
         सोचतथ?
         23  एन ज़ोंनु कुन सुखतुए की तेरे पाप माफ़ भुए या एन ज़ोंनु की तु च़ल हुंनी?
         24  पण तुसन पत्तो ल्ग्गे की अब्ने आदमे ज़मिनी पुड़ पाप माफ़ केरनेरो अखतीयारे फिरी यीशु बिमारे
         जो ज़ोंव:अपनी खट सल्ह ते घर जो गा|
         25  तै अधरंगी बिमार मैन्हुं सैभी केरे सामने ते खड़उठो ते ज़ैस खटी पुड़ तै झ़ुलतो थु: अपने
         दौग्गे पुड़ छ़ुइतां परमेशरेरी तारिफ़ केरतो केरतो घर जो च़लो जेव|
         26  तैना सारे लोक हेरांन राहे ते परमेशरेरी तारिफ़ केरने लगे कंने ज़ोंने लगे एह त असैइं
         अज़ नोवीं गल्ल लाही|लेवी कुजनो( मत्ती 9 : 9 - 13 ; मरकुस 2 : 13 -17 )27  एन बितनेरां बाद यीशु तैठ्ठां नीस्से ते एकी धड़त घिंन्ने बाले क च़ले जे तैसेरू नोवं
         लावी थु: धड़त घिंन्नेरी च़ुबत्ती मां बिशोरो लाहु ते यीशुए तैस जो ज़ोंव:मी सैहीं तू साथी
         च़ल|
         28  ते तैखने यीशु सैहीं साथी च़लो जेव|
         29  ते फिरी लैवे यीशुरे लेइ अपने घरे अक बड़ी धाम दिती ते तैड़ी धड़त घिंन्ने बाले ते होरे
         भी बड़े लोक थिये|
         30  फ्रिसी त तैन केरे धर्म गुरु यीशु केरे चेलन सैहीं ज़ोंने लगे की तुस धड़त घिंन्ने बालन
         सैहीं साथी किजो खात्तथ पीतथ?
         31  यीशुए तैन सैहीं ज़ोंव:बिमारन दुवेइयरी ज़रुरत भोचे पण सझ़़रे न भोए|
         32  आंव पुंन्नी लोकांनैइं पण पैप्न पापै कैरां छुटांनेरे लेइ कुजाने एवरोइं|बरतेरो सुवाल( मत्ती 9 : 14 - 17 ; मरकुस 2 : 18 - 22 )33  तैतैन लोक यीशु सैहीं ज़ोंने लगे युहंन्नेरे चेले त ब्रत भी रखत्न ते प्राथन भी केरतन
         ते एन्च़रे फ्रिसी भी केरतन पण तुशे चेले त खाते पीते रहतन?
         34  यीशु तैन सैहीं ज़ोंव:कुन लाड़ो साथी भोंते संते जंन शोग रेखी सखत्न? कधे नैइं|
         35  पण तै दिहाड़ी भी एज्नीएं की लाड़ो इस दुनियाइ मैरां च़लो गहंनोएं तैईस तैना शोग बनेइ
         सखत्न|
         36  फिरी यीशु तैन अक होरी मसाल दिती की नोवुं लीग्ड़ छ़ींदतां पुरांने पुड़ टलोई न देन नता
         नोवीं भी छ़ींदोचे कंने पुरांने सैहीं ते मिले भी न्ना|
         37  नोवं श्रबत पुरेंनी मसकी मां कोई न छ़डे न्ना त नोवें श्रबते सैहीं मस्क भी फैटी गहचे
         ते श्रबत भी डुल्ली गहते ते तै मस्क भी बरबाद भोचे|
         38  किजोकी नोवं श्रबत नोवीं मसकी मां भरेरु लोड़ते|
         39  कोई मैंनू परानी श्रब पीयतां नोंवी न चाहे किजोकी तै ज़ोते की पुरानी रोड़ीए|

सब्तेरो प्रभु( मत्ती 12: 1 - 8 ; मरकुस 3 : 23 - 28 )61  एकी फेरे यीशु सबतेरे दिहाड़े उडारन म्मेहीं च़लोरे थिये ते तैन केरे चेले गैहूं कैरां
         शिल्लां ह्थेइं सैहीं प्रोड़तां खाने लगोरे थिये|
         2  एन लैहितां फ्रिसी ज़ोंने लगे तुसां एन कुन केरतथ ज़ैन सबतेरे दिहेड़ी न भोए केरनु?
         3  यीशु तैन जुवाब दितो तुसैइं कधे नैइं पढ़ैरु की जैईस दाऊदेरे साथी नियांने थिये त तैनेइं
         कुन क्मेवरू थु?
         4  तैनेइं केंच़रे परमेशरेरे घरे मां गैहितां च़ैड़ोरी रौट्टी खेवरी थी ते अपने सैथन भी
         दितोरी थी ऐना रौट्टी खेंनी सिर्फ़ पुरैहूतां कैरू हक भोतु थु|
         5  फिरी ते तैन सैहीं ज़ोंने लगो परमेशरेरु मठ्ठु सब्तेरी दिहेड़ारो भी मालके।शुकोरे हथे बालो मैंन्हू बझ़ानों( मत्ती 12 : 9 - 14 ; मरकुस 3 : 1 - 6 )6  एकी बार यीशु प्राथन भवने मां गैहितां ज्ञान शुनेइ राहोरो थु: ते तैइस भी स्बतेरी दिहाड़ी
         थीतैड़ी अक मैन्हुं थु: ज़ैसेरो देंहीनो हथ शुकोरो थु:।
         7  धर्म गुरु त फ्रिसी यीशुरी ताकी मां थिये की अगर यीशु स्बतेरी दिहाड़े केंची बज़्झ़ालो
         त असंन अल्ज़ाम लंनेरो मोको मैल्ह्नोएं।
         8  पण यीशु तैन्केरे बारे मां सैम्झ़़ी जेव यीशुए तैस शुकोरे हथे बाले जो ज़ोंव:खड़ो उठ ते
         तै खड़ो भोव।
         9  तैखन यीशु तैन सैहीं ज़ोंव:आंव तुसंन पुछ़तां की सबतेरे दिहाड़े भलाई केरनी रोड़ीए की
         बुराई केरनी रोड़ीए ब्च़ांनु की मारनु?
         10  फिरी यीशुए सैभी कैरां तक्कु ते तैस मैन्हुं जो ज़ोंव:अपनो हथ हरा तैनी अपनो हथ अगरोवं
         रखो ते तैसरो हथ तैखने बेज़्झ़ौव।
         11  धर्म गुरन त फ्रिस्न बड़ी सरक अई तैना एपु म्मेहीं ज़ोंने लगे असां यीशु कुन केरम?बहरे प्रेरत ठेराने( मत्ती 10 : 1 - 4 ; मरकुस 3 : 13 - 19 )12  तैईस एरू भों की यीशु दुआ केरने एकी पहाड़े पुड़ च़लो जेव ते सैरी राती दुआकेरतो राहु।
         13  ज़ैखन ट्लेकड़ोने लगु त तैनी अपने चेले एपु क कुजाए ते तैन मैरां बहरे चेले च़ुने ते
         तैन अक गुरु केरो दर्जो दितो।
         14  अक शुमौनं ज़ैस्जो पतरस भी जोते थिये तैसरो ढ्ला इंद्रियास याकूब युहन्ना फिल्पुस ब्रत्माली।
         15  मत्ती तौमा हेलफेरू मठ्ठु याकूब ते एकी मैईदांने मां खेड़ोव ते तैड़ी तैसेरे होरे भी
         चेले अकोठे भेवरे थिये ते सैरी युहूदियारे ते युरोशलमेंरे ते सुर ते सैइदेरे बंन्ने पुड़ेरां
         बड़े लोक तैड़ी एवरे थिये।
         16  ते याकूबेरू मठ्ठू यहूदा ते यहूदा असकिरयुती ज़ै तैसरो ट्लुवाने बालो बनो|तालीम देनी ते बझ़ाने( मत्ती 4 : 23 - 25 )17  तैखन तै तैन सैहीं साथी मैदाने मां खड़ो भोव ते तैसेरे चेले भी तैड़ी अकोठे भुए ते सारे
         यहूदिया ते यरूशलमेरे ते सूर ते सैइदेरे समुन्दरेरे बन्नेरे बड़े लोक ज़ैना तैड़ी थिये|
         18  ऐन लोक यीशु कैरां ज्ञान शुंन्ने ते एपनी एपनी बिमैरी तैसका बझ़ांने एवरे थिये ते ज़ैन
         लोक परछांवीं सैहीं दुखे मां थिये तैना भी बेज़्झ़ौए।
         19  सभ लोक तैस्सेहीं हथ लांनेरी कौशिश केरते थिये किजोकी तैस्मां शख्ती थी ज़ैस्सैहीं तैना
         बेज़्झ़ौते थिये।बरकत ते दुखेरे वचन( मत्ती 5 : 1 - 12 )20  यीशु अपने चेलां केरे तकने लगो ते ज़ोंने लगो मुबारकथ तूस ज़ैना गरीबथ किजोकी सुवर्गेमां
         बादशाही तुशिए।
         21  मुबारकथ तुस ज़ैना नियन्ने भत्तेथ किजोकी तुस रज़नेथ ते मुबारकथ तुस ज़ैना अज़ लेरां देतथ
         किजोकी तुसैहीं ह्स्नुएं|
         22  मुबारकथ तुस ज़ैखन परमेशरेरे नोवेंरे वजाही सैहीं लोक तुसनसैहीं बैर रखेल्हे ते तुसन
         भाईच़ारे कैरां कनारे छ़डेल्हे ते तुशी बैज़ती केरले ते तुशु नोवं नशान मटेइ छ़डेल्हे।
         23  तैस दिहाड़े खुशी भोइतां उछ़ड़थ किजोकी हेरा तुशे लेई सुवर्गे मां बड़ो फले तैन केरे बौव
         दादेइं नेबन सैहीं साथी भी एरो ज़ैरो बरतव केरते थिये|24  पण अफ्सोसे तुसां ज़ैना अंम्मीरथ किजोकी तुस्न सभ किछ मैल्हेरुए|25  अफ्सोसे तुशौ तुसां ज़ैन अज़ रज़ोरेथ किजोकी तुस नीयंन्ने रहंनेथ अफ्सोसे तुसां ज़ैना
         अज़ हसतथ किजोकी तुसैइं लेरां देंनिण तुसैइं शोग बनानोएं|
         26  पण अफ्सोसे तुसन पुड़ ज़ैखन लोक तुसन जो भलु ज़ोन किजोकी तैन लोकांकेरे बोव दादेंइं भी
         झुठे नेब्न सैहीं एरहो बरतव केरते थिये|दुश्मन सैहीं प्यार( मत्ती 5 : 38 - 48 ; 7 : 12 )27  आंव तुसन शुन्ने बालन सैहीं ज़ोताइं की अपने दुशमूने सैहीं हमदर्दी केरा ज़ैना तुसन सैहीं
         बैर रखत्न तैन्केरु भलु केरा|
         28  ज़ैन तुसन जो बुरू ज़ोतन तुस तैनकेरे लेइ ब्रकत मग्गा ज़ैन तुशी बैज़ती केरन तुस तैकेरे
         लेइ दुआमग्गा।
         29  अगर कोई तुशे तुत्रे पुड़ एकी पासे थप्पड़ बाहे त होरो पासो भी तैसेरे पासे रखा ते अगर
         कोई तुशु कोट नैते त कमीज़ भी तैस देथ।
         30  ज़े कोई तुसन कैरां किछ मग्ते त तैस देथ अगर कोई तेरो सबाब नैते त तैस कैरां वापस न मग्गा।
         31  ते ज़ैंच़रे तुस चहतथ की लोक तुसन सैहीं रोड़ु केरन तैंच़रे तुस भी तैनसैहीं रोड़ू केरा।
         32  अगर तुस तैनी सैहीं हमदरदी रखतथ ज़ैन तुसन सैहीं हमदरदी केरतन त तुशु कुन एवसांने? किजोकी
         बुरे पापी लोक भी अपने हमदरदी केरने बालन सैहीं हमदरदी केरतन।
         33  अगर तुस तैनकैरू भलु केरतथ ज़ैन तुशु भलु केरतन त तुशु कुन एवसांने? किजोकी बुरे पापी
         लोक भी अपने हमदरदी केरने बालन सैहीं हमदरदी केरतन।
         34  अगर तुस तैन्ने पैइंसे देतथ ज़ैन कैरां तुसन वापस भी मैलतन त तुशु कुन एवसांने? किजोकी
         बुरे लोक भी अपने हमदरदी केरने बालन पैइंसे देतन तके तैन कैरां वापस मैल्हन।
         35  पण तुस अपने दुशमून सैहीं हमदरदी रखा तैन्कैरू भलु केरा पैइंसे देइयथ पण तैन कैरां वापस
         मैल्हनेरी उमीद न रेखथ एलहेरो सुर्गे मां तुशे लेइ अक बड़ो फले तुस परमेशरेरां मठ्ठां
         भोलां किजोकी तै परमेशर न मन्ने बालन पुड़ ते ज़ालमन पुड़ भी दीया केरते।
         36  ज़ैरहो रहेंमदिल तुशौ परमेशरे तैरहे रहेंमदिल तुस भी भोथ।इलज़ाम न लाथ( मत्ती 7 : 1 -4 )37  तुस होरी केंची अल्ज़ाम न लेइयथ फिरी तुसन भी होरेइं केंचे अल्ज़ाम नैइं लांनो तुस होरी
         केंची माफ़ केरल्हे त तुसन भी माफ़ भोलु।
         38  तुस होरी किछ देल्हे त तुसन भी किछ दीतु गह्लू तुशु ब्रकतरु भांड ज़ैंच़रे आंन्नेरी
         हाटी हिलेइतां देतां तैन भी तैंच़रे ज़ैस हैटी सैहीं तुस होरी केरेलेइ मीनतथ तैस्से सैहीं
         तुशे लेइ भी मिनेल्हे।39  यीशुए तैन अक मसाल दिती की कंनो कंने बत्त हेरेई सखते? कुन तैन दुईये न बिछ़़डन?
         40  चेलो अपने गुरु कैरां बडो न भोए पण हर एकी गल्ली मां ज़ैखन सभ शीखेलो त अपने गुरेरो
         ज़ैरो भोल्हो।
         41  तु किजो अपने ढ्लाएरी एछ़ी मां कुड़ो हेरत्स ते एपनी एछ़ी मां कंडेल न लैहीयोए?
         42  तु अपने ढ्लाए कैंच़रे ज़ोइ सखतां की तेरी एछ़ी मैरां कंडेल कैडीं? हे लोकव पैहीले एपनी
         एछ़ी मैरां कंडेल कढ फिरी अपने ढ्लाएरी एछ़ी मैरां कुड़ो कैढ़ी सख्तस।ज़ेरो बुट तेरहो फल( मत्ती 7 : 16 - 20 ; 12 : 33 - 35 )43  किजोकी केंची भी रोड़े बूटे बुरो फल न ल्ग्गे ते न केंची बुरे बूटे रोड़ो फल लग्गे।
         44  हर बूट अपने फले सैहीं पशेंनोते किजोकी न झ़लन सैहीं फैगु लगन ते न क्रेरी सैहीं दाछ़
         लगे।
         45  रोड़ो मैन्हुं अपने दिलेरे रोड़े खाते मैरां रोड़ी चीज़ां कढ़ते ते बुरो मैन्हुं अपने दिलेरे
         खाते मैरां बुरी चीज़ां कढ़ते किजोकी ज़ैन दिले मां भ्ररेरु भोते तैन्ने ज़बांनी पुड़ एईते।घर बनाने बाले दूइय मैंन्हू( मत्ती 7 : 24 - 27 )46  ज़ैखन तुस मेरे ज़ोंने पुड़ अमल न केरथ त मींजो परमेशर परमेशर किजो ज़ोतथ?
         47  ज़ै मींक एईते ते मेरी गल्लां शुन्तां तैनपुड़ अमल केरते त आंव तुसन ज़ोतां की तै कैसेरो
         ज़ैरो भोल्हो।
         48  तै तैस मैन्हेंरो ज़ैरहोए की ज़ैनी अपनु घर डूघी खाई कैढतां पैकी ठैरी घर बनवं ज़ैखन
         आंधी तौफंन आव त तैस घरे किछ न भोवं किजोकी तैसेरी मुनियाद पैक्की ठैरी थी।
         49  पण ज़ै मेरी गल्लां शुंनतां तैन पुड़ अमल न केरे त तै तैस मैन्हेंरो ज़ैरहोए ज़ैनी अपनु
         घर रेती पुड़ बनवं ते ज़ैखन हड़ाई अई त तैन घर डुली जेवं ते तब्बा भोइ जेवं।

एकी सुबेदारेरो विश्वास( मत्ती 8 : 5 - 13 )71  ज़ैखन यीशु लोकन एपनी सभ गल्लां शुनेई छ़ैडी त ते कफरनहुमे मां अव।
         2  तैड़ी अक रुमीं आफसरेरो नोकर ज़ै तैस ट्लारो भी थु: ते बिमैरी सैहीं मरने बालो थु:।
         3  तैस यीशुएरो पत्तो लगो त तैनी युहूदी केरे किछ सियांनो मैन्हुं तैस क भेज़ो ते तैन सैहीं
         मिनत केरतां ज़ोंव:की तै आइतां मेरो नोकर बज़्झ़ा।
         4  तैन यीशु क आए ते तैस क मिनत केरने लगे की तैसेरी हालत एरही ज़ैरीहे ते तु तैसेरे लेइ
         किछ केर।
         5  किजोकी ते ईशी ज़ाती सैहीं बड़ी मुहाबत रखते ते इशु प्राथन भवन तैन्नी बनेवरुए।
         6  यीशु तैन सैहीं साथी च़ले जे पण ज़ैखन तैस घरे नेड़े पुज़े त सुबेदारे होरी दौस्तन सैहीं
         समाद भेज़ो की एह परमेशरे तकलीफ न दे आंव एस कबल नैइं की तु मेरे अंत्र एजी सखस।
         7  ऐस्से वजाही सैहीं आंव भी अपनो आप भी तींक एजनेरे कबल न बुझ़ीं बलके एपनी ज़बांनी सैहीं
         ज़ोस त मेरो नोकर बेज़्झ़ौइ सखते।
         8  तै मैन्हुं ज़ोंने लगो की आंव भी केंचेरे अदिकरे मां कम केरतां ते सिपाही मेरे आधींन्न
         ते ज़ैखन अक होरी जो ज़ोतां तु गा त तै गहते ते होरी जो ज़ोते एई त तै एईते ते अपने नोकरे
         जो ज़ोतां इन कम केर त तै केरते।
         9  यीशु एन शुन्तां हेरांन रेही जेव ते पत्रावं लोकेरे पासे लगो तकने ज़ैना तैस पत्प्ती
         एवरे थिये तैन जो ज़ोंने लगो की अवं तुसन सैहीं सच़्च़ ज़ोतां की मीं एरहो जैरो विशवास
         इस्राएले मां नैइं लाहोरो।
         10  ते ज़ैना लोक यीशु क भेज़ोरे थिये वापस ज़ैखन घरे आए त तै नोकर बेज़्झ़ौरो लाहु।बेवारू मठ्ठू ज़ींतू केरनू11  होरसां एरू भोवं की यीशु नायन नोवेंरे शहारे मां च़लो जेव कंने तैसेरे चेले ते होरे
         भी बड़े लोक तैन सैहीं साथी थिये।
         12  ज़ैखन तैना शाहरेरे फाटके पुड़ नैड़े पुज़े त हेरतन की अक मुड़दो फुकने जो च़लेवरोए ते
         तैन एपनी हेईयरू आके मठ्ठु थु: ते शहरेरे बड़े लोक तैस रेंडी कौन्शी सैहीं साथी थिये।
         13  यीशु एन लैहितां तैसेरी हैईये पुड़ बड़ी त्रस अई ते तैस जो ज़ोंव: लेरां न दे।
         14  फिरी यीशु नैड़े एइतां मुड़देसहीं हथ लाव ते मुड़दो छ़़ुंने बाले खड़े भुए ते यीशुए ज़ोंव:एह
         जुवान खड़ो उठ।
         15  तैन फटेरु मठ्ठु गल्लां लगु केरने ते यीशुए तैन फटेरु मठ्ठु तैसेरी हैईये सोंपतां छ़डु।
         16  सभ लोक हेरांन परेशांन राहे ते परमेशरेरी तारिफ केरने लगे की अक बड़ो नब़ी असन मां एवरोए
         ते परमेशरे इशी मद्दत केरने एवरोए।
         17  एस्से गल्लरी वजही सैहीं एह खबर युहूदियेरे च़ैवरे पासन फैली जेई।यूहन्ना बपतिस्मो देने बालेरो सुवाल( मत्ती 11 : 2 - 19 )18  ते युहन्नारे चेलेइं ऐन सैरी गल्लां केरी खबर दिती त तैनी अपने चेलन मैरां दुई चेले
         एपु क कुजाए।
         19  युहन्ना एन शुनतां दुई चेले यीशु क पुछ़ने भेज़े की एजने बालो मस्सही तुएस की असां होरी
         बलगम?
         20  तैन चेलेइं यीशु क एइतां पुछ़ू की असां युहन्ना तिंका पुछ़ने भेज़ोरेम की एजने बालो मस्सही
         तुएस की असां होरी बलगम?
         21  तैखन यीशुए बड़े लोक बिमैरन कैरां ते दुष्टअत्मान कैरां छुटाए ते बड़े कंने लोकन एछ़न
         लौ दिती।
         22  यीशु तैन चेलन जुवाब दितो की ज़ैन किछ तुसैइं लाहेरुए ते शुनेरुए गैहितां युहन्ना सैहीं
         बियांन केरा की कांने लहतन ते टोंटे च़लतन दे कौढ़ी केरे ज़ख्म साफ भोत्न ते टोंऊने शुंनतन
         ते मुड़दे ज़ींते भोतन ते गरीबन खुशखबरी शुंनाई गहचे।
         23  ते मुबारके ते ज़ै मेरे नोवें सैहीं ठोकर न खाए।24  ज़ैखन युहन्नारे भेज़ोरे चेले वापस च़ले जे त यीशु युहन्नेरे हके मां गुवहाई देंने लगो
         की तुस बियाबांने मां कुन हेरने जेवरे थिये? कुन हवाई सैहीं हिलते सरकण्डे?
         25  तुस फिरी होरू कुन हेरने जेवरे थिये? कुन रोड़ां लग्गोरां लिगड़न बालो मैन्हुं? तैन चमकते
         ल्ग्गोरे लीगड़न बाले मैन्हुं? ज़ैन अन्दे सैहीं बादशाही मैल्हन मां रहतन।
         26  त फिरी तुस होरू कुन हेरने जेवरे थिये? कुन अक नब़ी? हां आंव तुसन सैहीं ज़ोतां की नेबी
         कैरां बड्डे।
         27  एह तैहे ज़ैसेरे बारेमां लिखु जेवरुए की हेर आंव अपनो दूत तीं अगरी अगरी भेज़ताइं ज़ै
         तेरी बत्त अगरोवं तियार केरल्हो।
         28  यीशुए ज़ोंव: आंव तुसन सैहीं सच़्च़ ज़ोतां की ज़ैना कौन्शन कैरां पैइदा भेवरेन तैन मां
         युहन्ना बप्तिस्मों देंने बाले कैरां बडो कोई नैइं पण ज़ै परमेशरेरी बादशेही मां निकड़ोए
         ते तै युहान्न कैरां बड्डोए।
         29  ज़ैखन सैभी आम लोकेइं एन गल्लां शुनी त (चुंगी) धडत (टेक्स) नैणे बाले भी युहन्नारो
         बप्तिस्मों नैहितां परमेशर सच़्च़ो मन्नो।
         30  ते यीशुएरे बडे बडेइं तैस्केरां बप्तिस्मों न नैहितां परमेशरेरो रोड़ो ईरादो टैली दितो।
         31  बस्सा इस ज़मांनेरे लोकन आंव किसेरू नोवं देइं की एन किसेरे ज़ैरेन?
         32  तैना तैन मठ्ठां केरे ज़ैरेन ज़ैना बज़ारे मां बिशोरां एकी होरी जो हक्कां देइतां ज़ोतन
         असैइं तुशेलेइ बेंशोई बज़ाइ ते तुस न नच़्च़ै असैइं शौग मनाव पण तुसैइं लेरां न दिती।
         33  किजोकी युहन्ना बप्तिस्मों देंने बालो न रौट्टी खांतो आव न शराब पिंतो आव ते तुस ज़ोतथ
         की एस्मां दुष्टात्माएं।
         34  मैन्हेरू मठ्ठु खांतो पिंतो आव ते तुस ज़ोतथ ते हेरा तै शराबी मैन्हुं कंने धड़त नैणे
         बाले पैपी केरो दौस्ते।
         35  पण अक्कल अपने सैभी मठ्ठां कैरां जादे रोड़ी साबत भुई।फ्रीसेरे घरे पैपी कौन्शी माफी36  फिरी केंचे फ्रिसे यीशु क द्र्खुवास की की मींसैहीं साथी रौट्टी खाबस्सा तै तैस्सेहीं
         साथी तैसेरे घरे जेव ते तैस्सेहीं साथी रौट्टी खांने लगो।
         37  त हेरा अक बदचलन कौन्श ज़ै तैस शहरेरी थी एन बुझ़तां की यीशु फरिसेरे घरे रौट्टी खांने
         बिशोरोए शंखमरमररी एकी बोतली मां अक माघो तेल अत्र आंन्हों।
         38  ते यीशुरे पांउन क नैड़े लेरां देंती खड़ी भुई ते तैसेरे पाव एंखेइं सैहीं सेले ते अपने
         दौगेरे बालेइं सैहीं पोंछ़ने लगी ते तैसेरे पावंन फुमड़ी देंने लगी कंने पावंन पुड़ अत्र
         तेल मलने लगी।
         39  ज़ैनी फ्रिसें यीशु कुजेवरो थु: तैनी ऐन लाहुं त ज़ोंने लगो अगर एह मैन्हुं नबी भोथो
         त बुझ़ेथो की ज़ै कौन्श तैसकाहे तै कौने ते एह केरी कौन्शे किजोकी एह ब्द्चलने।
         40  यीशु तैस सैहीं ज़ोंवं हे शुमौन मीं तींसैहीं किछ ज़ोंनुएं फ्रिसें ज़ोंव:एह गुरु ज़ो।
         41  केंची शोहुकरेरो केंची दुई ज़न्न क क्रज़ो थु: एकी क पंच़ शौव दिनर ते होरी क पंज़ह दिनर
         थिये।
         42  ज़ैखन तैन क देंने जो किछ न राहूं त तैनी शोहोकरे दुईने क्रज़ो माफ़ कमाव बस्सा कौन तैन
         मैरां जादे शोहुकारे सैहीं मुहाबत रखेल्हो?
         43  शुमौने जुवाब दितो की मेरे हिसाबे सैहीं त ज़ैसक पंच़ शौव दिनर थु: यीशु ज़ोंव: तीं सैही
         फैस्लो कियो।
         44  यीशु तैस कौन्शरे पासे तैकतां शुमौने ज़ोंव: इस कौन्शरां तक? आंव तेरे घरे आव? तीं मीं
         पाव धोंने जो पानी न दीतु पण ईस्सां मेरे पाव एंखेइं सैहीं धौए ते अपने दौगेरे बालेइं
         सैहीं पौंछ़े।
         45  तीं मीं फुमड़ी न दिती पण एसां ज़तह्लेरो आंव इड़ी एवरोइं मेरे पाव पौंछ़ने न छ़डे।
         46  तीं मेरे दौगे पुड़ तेल न छ़डो पण एसां मेरे पांवन पुड़ अत्र तेल मल्लो।
         47  एएल्हेरेलेइ आंव तीं सैहीं ज़ोतां की एसारे पाप ज़ैना जादे थिये माफ़ भुए की एसां जादे
         मुहाबत की पण ज़ैसेरे थोड़े पाप माफ़ भोतन त तै थोड़ी मुहाबत केरते।
         48  तैस कौन्शी जो ज़ोंव:गा तेरे पाप माफ़ भुए।
         49  एस गल्ली पुड़ ज़ैन तैस्सेहीं साथी रौट्टी खांने बिशोरे थिये अपने दिले मां ज़ोंने लगे
         की एह कौने ज़ै पाप भी माफ़ केरते?
         50  पण यीशुए तैस कौन्शी सैहीं ज़ोंवं तेरे विशवासे तु ठिक कियोरिस खुशी सैहीं गा।

यीशु एरी तातीम81  थोड़े च़ीरेरां बाद एरहू भोवं की यीशु अपने तैन बहरे चेलेन सैहीं साथी शहारे शहारे ड्लोंवें
         ड्लोंवें हंठने लगो ते परमेशरेरी खुशखबरी शुंनतो राहु।
         2  ते किछ कौन्शां भी तैन सैहीं साथी थी ज़ैन मैरां बेड़ी दुष्टआत्मा ते बिमैरी निसोरी थी
         तैना कौन थी मरियम त मगदलिनी थी ज़ैन मैरां सत दुष्टात्मा निसोरी थी।
         3  लियोना ज़ै हिरोदेसेंरे एहेलकार खोज़ेरी कौन्श ते सोसनाह ते होरी भी कही कौन्शां थी ज़ैना
         अपनु सभ किछ देइतां तैन्केरी सेवा केरती थी।बीज़ बेने बालेरू दृष्टान्त( मत्ती 13 : 1 - 9 ; मरकुस 4 : 1 -9 )4  फिरी ज़ैखन बड़े लोक तैस क अकौठ्ठे भुए ज़ैस्मां सैभी शहरां केरे लोक एवरे थिये यीशुए
         तैन मुसाल देइतां ज़ोंव।
         5  अक बिज़ बेंने बालो बिज़ बेंने निसो ते बेंते बार किछ बिज़ बत्तरे आसे पासे झ़ड़ु ते किछ
         ढ्लेंच़ोवं ते किछ च़ुड़ोलेइं च़ुनतां खावं।
         6  ते किछ घोड़ांगले मां झ़ड़ु ते लेगतां शुकु एल्हेरेलेइ की तैस पानी न मैल्हु।
         7  ते किछ झ़लन मां झ़ड़ु ते झ़लेइं तैन हेदी मां दबेई छ़डु।
         8  ते किछ बिज़ रोड़ी ज़मिंनी मां झ़ड़ु ते लगु ते शौव गुन फल लगो एन शुंनेइतां तैनी तैन सैहीं
         ज़ोंव: ज़ैस शुंनेरे कंन भोंन त तै शुंने।दृष्टातां केरो मकसद( मत्ती 13 : 10 -17 ; मरकुस 4 : 10 - 12 )9  तैसेरे चेलेइं यीशु पुछ़ु की एस मुसालरो कुन मतलबे?
         10  यीशुए तैन ज़ोंव:तुसन परमेशरेरी बादशैहीयरे भेतेरी समझ़ दितोरी पण होरन मसाल देइतां ज़ोतन
         ताके हेरतां भी न लहंन ते शुंनतां भी न शुंन्न ते न समझ़न।बीज़ बेने बालेरे दृष्टातेरो मतलब( मत्ती 13 : 18 - 23 ; मरकुस 4 : 13 - 20)11  एस मसालरो एह मतलबे की बिज़ परमेशरेरु वचने।
         12  बत्तरे बंनेरु बिज़ तैने ज़ैनेइं वचन शुंनु ते शैतांन एइतां दिले मैरां तै वचन घींनी
         गहते की एरू न भोए की विशवास केरे ते मुखती भोए।
         13  ते घोड़ांगले मेहींयूं बिज़ तैने ज़ैनेइं वचन शुंनतां ख़ुशी सैहीं मनतन पण दिले सैहीं पक्के
         न भोंन ते किछ च़ीरेरां पत्ती अज़मैइशरे मोके मुड़ी गहतन।
         14  ते झ़ालन मैहींयूं बिज़ तैने ज़ैनेइं वचन शुंनतां भी इस जहांनरी फिक्र ते दौवलतरो फरेब
         ते एशो अशरती मां फैसी गहतन ते तैन्केरो फल न पक्के।
         15  पण रोड़ी ज़िमिनी मेहींयूं बिज़ तैने ज़ैना वचन शुंनतन ते अमल भी केरतन ते रोड़े च़ारे दिले
         मां बसातन ते सबरी सैहीं फल भी लगते।दीयेरू दृष्टान्त( मरकुस 4 : 21 - 25 )16  कोई मैन्हुं दियो बैलतां केंची भांडे हैठ हेड़कतां न रखन ते न खट्टी हैठ रखन बलके उची
         ठैरी रखतन तके दियो अंत्र एजने बालंन लौ दे।
         17  किजोकी कोई एरही चीज़ छ़प्पौरी नैइं ज़ै बंदी नैइं भेवरी ते न कोई एरू राज़े ज़ैसारो
         केंची पत्तो न भोए लगोरो ज़ै बांदु न कियुं गाहे।
         18  बस्सा हुशार राथ की तुस कैंच़रे शुंनतथ किजोकी ज़ैसका आहे तैस होरु भी दीतु गालहु ज़ैसक
         नैइं तैस्केरां तैन भी नियुं गाल्हू ज़ैन तै अपनु बुझ़ते।यीशु एरी अम्मा ते ड्लाह( मत्ती 12 : 46 - 50 ; मरकुस 3 : 31 - 35 )19  फिरी तैसेरी अम्मा ते तैसेरे ढ्लाह तैसका आए पण हछै मैन्हुं केरी वजाही सैहीं तैसका
         न पुज़ी बटे।
         20  ते यीशुए पत्तो दितो की तेरी अम्मा ते तैसेरे ढ्लाह बेइर खेड़ोरेन ते तीं सैहीं मिलनु
         चहतन।
         21  यीशुए तैन जुवाब दितो की मेरी अम्मा ते मेरे ढ्लाह इनण ज़ैना परमेशरेरु वचन शुंनतन ते
         तैस पुड़ अंमल भी केरतन।तोफान रोकनो( मत्ती 8 : 23 - 27 ; मरकुस 4 : 35 - 41 )22  फिरी एकी दिहाड़े एरू भोवं की यीशुए अपने चेलन सैहीं ज़ोंव:एजा डाले पार गहंम ते तैना
         किशती मां च़ैड़तां डले पार च़ले जे।
         23  पण ज़ैखन किशती मां च़ले त यीशुए निड्ल अई ते तै झ़ूली जेव ते डल्ले पुड़ बड़ो आंधी तौफांन
         आव ते किशती पैनी सैहीं भेरोई जेई ते तैन खतरो भोई जेव।
         24  चेलेइं एइतां यीशु बिंझ़ाव ते ज़ोंने लगे असां मैरी गहतमयीशु खड़उठो ते हवाई जो ते पैनी
         जो ज़ोंव:रुकीगाथ ते आंधी तौफांन रुकी जेव।
         25  यीशु तैन जो ज़ोंव:तुशौ विशवास कौरां जेव? तैना डेरी जे ते हेरान भोइतां एपु म्महेइं
         ज़ोंने लगे की एह कौने एह हवाई त पैनी हुक्म देते ते तैना एसेरो हुक्म मनतन।दुष्टातमाई बालो मैंन्हू बझ़ानो( मत्ती 8 : 28 - 34 ; मरकुस 5 : 1 - 20 )26  फिरी ते ग्रासेनयुंएरे अलाके मां पुज़े ज़ै गलिलेरे झिलारे सांमने पारे।
         27  ज़ैखन ते बन्ने पुड़ हेस्सौ त तैस शहरेरो अक मैन्हुं तैस मैल्हो ज़ैसमां दुष्टात्मां
         थी ते तै लिगड़ां न थु: लातो ते तै घरे न्ना ते मुशांन्न पुड़ मैहीं रहतो थियो।
         28  तैनी मैन्हें यीशु लाहू त चिंडां लगो मारने ते ज़ोरे सैहीं ज़ोंने लगो एह यीशुपरमेशरेरा
         मठ्ठा तीं मीं सैहीं कुन कम्मे? आंव तींक माफ़ी मगतां तू मीं दुखे मां न छ़ड।
         29  गल एह थी की यीशु तैस दुष्टात्माइं हुक्म देतोरो थु: की एस मैन्हुं मैरां निसी गा एलहेरलेइ
         की तै मैन्हुं दुशटातमां बड़े बुरे त्रिके सैहीं ट्लेइतां रखोरो थु: ते लोक तैस कैबु
         केरनेरे लेई अगरी भी रसंन ते शंगलन सैहीं बेंधतां रखते थिये ते तै तैन भी ट्लोड़तो थियो
         ते दुष्ट आत्मां तैस बियाबांन जंगलन मां नैती थी।
         30  यीशुए तैस मैन्हुं पुछ़ू तेरु कुन नोवें तैनी ज़ोंव? लशकर किजोकी तैसमां बेड़ी दुष्टात्मां
         थी।
         31  ते तै दुष्टात्मान बालो मैन्हुं यीशु क ज़ोवले हथ केरतां ज़ोंने लगो की मीं नर्के मां
         गहंनेरो हुक्म न दे।
         32  तैड़ी पहाड़े पुड़ अक सूरां केरो अक बड़ो घांन थियो ते तैन दुष्टात्माइं बालो मैन्हुं ज़ोंने
         लगो असन एन मां गहंने दे यीशुए गहंने दिती।
         33  ते तैना दुष्टआत्मां तैस मैन्हुं मैरां निसतां तैन सुरन मां च़ेली जेई ते सूरां केरो
         सारो घांन उत्रेई उन्ढे छालां मैरतां डल्हे मां डूबतां मैरी जेव।34  सुर च़ारने बाले एह तमाशो हेरतां नैशी जे ते शहरे मां ते अलाके मां एस गल्लरी खबर शुनाई।
         35  लोक तै तमाशो हेरने आए ते यीशु क ज़ैस मैन्हुं मैरां दुष्टात्मां निसोरी थी तैनी लिगड़ां
         लां ते होशी मां एइतां यीशुरे पावंन क बिशोरो लाहू ते डेरी जे।
         36  ते हेरने बालेइं तैन भी पत्तो दितो ज़ैन मां दुष्टात्मां थी की तै मैन्हुं कैंच़रे रोड़ो
         भोव।
         37  ते ग्रेसिनयुं आलाके मां च़ैवरे पासां केरे लोक यीशु जो ज़ोंने लगे की इठां च़लो गा किजोकी
         तैन पुड़ बड़ो भारी आसर भेवरो थु: ते यीशु किशती मां बिशतां वापस च़लो जेव।
         38  पण ज़ैस मैन्हुं मैरां दुष्टात्मां निसोरी थी तै यीशु क मिनत केरतां ज़ोंने लगो मीं एपु
         सैहीं साथी रख पण यीशुए तै भेज़ो ते ज़ोंव।
         39  अपने घरे च़लो गा ते लोकन सैहीं ज़ौ की परमेशरे मेरे लेई कुन कुन कियेरुए त्तल्ही तै
         च़लो जेव ते सारे शहरे मां एस मैहेरबेंनरो ज़ै यीशुए तैस पुड़ कियोरी थी सैरन शुंनाने
         लगो।याईरेरी कूइय ते अक बिमार कौन्श( मत्ती 9 : 18 - 26 ; मरकुस 5 : 21 - 43 )40  ज़ैखन यीशु वापस एजी राहोरो थु: त बड़े लोक यीशुए बलगते ते सुवागत केरनेरे लेई तैड़ी
         थिये ते बेड़ी ख़ुशी सैहीं मिलनेरे लेई तैसेरी बत्तां तकते थिये।
         41  ते हेरा यायेर नोवेंरो अक मैन्हुं ज़ै प्राथना भवनेरो खास मैन्हुं थु: यीशु क आव ते तैसेरे
         पांवन पुड़ पैइतां ज़ोंने लगो की तू मेरे घरे च़ल।
         42  किजोकी तैसेरी आके कुई ज़ै बहरे सालां केरी थी मरने बाली थी ते ज़ैखन यीशु च़लोरो थु:
         त लोक तैस उंढे बिछ़ड़ते थिये।
         43  ते अक होरी कौन्श ज़ैस बहरे सालां केरी देंती खुंनेरी बिमारी थी ते अपनो सारो पैइंसो
         बेईदन ते हकिमन क अल्लाज़ेरे लेई खरच़ कियोरो थु: ते तै केंचेरे हथे ठिक न भुई।
         44  तै कौन्श यीशु पतोरां एईतां तैसेरे चोगे सैहीं हुरी ते तैखने तैसारो खुंन बग्नो बंद
         भोई जेव।
         45  यीशुए ज़ोंव: ते कौने ज़ैनी मीं सैहीं हथ लेवरोए? तैखन सभ लोक ईन्कार केरने लगे त पतरसे
         ज़ोंवं एह गुरु लोक एक्केकी ढ्लेकेइं देइतां तीं उन्ढे बिछ़ड़ने लोरेन।
         46  पण यीशु ज़ोंव: की केंचे मीं सैहीं हथ लेवरोए किजोकी मीं पत्तो लगो की मेरी शक्ति निसोरिए।
         47  ज़ैखन तैस कौन्शां हेरू की आंव छ़ैपी न बेटीं त तै डरती डरती सामने अई ते यीशुएरे पावंन
         पुड़ पैइतां सैरी लोकां केरे सामने ज़ोंने लगी मीं यीशु सैहीं एलहेरलेई हथ लेवरोए ते ज़ैरहो
         मीं हथ लेवरोए आंव तैरही बेझ़ौरीं।
         48  यीशुए तैस कौन्शी ज़ोंव:कुईये तेरे विश्वासे तू बज़्झ़ाई ते ख़ुशी सैहीं च़ली गा।
         49  यीशु एन हेजु ज़ोंतो थु: त प्राथन भवनेरे खास मैन्हुं सैहीं केंचे ज़ोंव:की तेरी कुई मैरी
         जेवरिए हुनी गुरु तकलीफ न दे।
         50  पण यीशु एन शुनतां ज़ोंने लगो डरा न्ना भरोसो रखा कुई बेंच़ी गहंनियें।
         51  ज़ैखन तै तैस घरे मां जेव त तैनी पतरस युहन्ना याकुब ते कुईयरे हाज बौवेरे अलावा होरो
         कोई अंत्र एजने न दितो।
         52  सभ लोक तैस कुइयरे लेइ लेरां देंते थिये ते यीशुए ज़ोंव:लेरां न देथ एह कुई मुहेरी नैइं
         झ़ूलोरीए।
         53  लोक एन शुंनतां हसने लगे की तैना ज़ांनते थिये की कुई मैरी जेवरिए।
         54  पण यीशुए तैस कुइयरो हथ ट्लाव ते ज़ोंव:कुइये खड़ी उठ।
         55  तैसारी आत्मा वापस अई ते तै लुशी खड़ी भोई ते यीशुए तैस जो ज़ोंवं एस कुईये किछ खाने
         जो देथ।
         56  तैस कुईयरे हाज बौव हेरांन रेही जे यीशुए तैन सैहीं ताकिद केरतां ज़ोंवं ज़ैन किछ ईड़ी
         भोवं एन केंची सैहीं न ज़ोइयथ।

बहरे प्रेरत भेझ़ने( मत्ती 10 : 5 - 15 ; मरकुस 6 : 7 - 13 )91  यीशुए अपने बहरे चेले एपु क कुजाऐ ते तैन कुदरुत ते अखतियार दितो की सैरी दुषटात्मां
         कढन ते बिमैरी दुर केरन।
         2  ते यीशुए तैना बहरे चेले परमेशरेरी बादशैहीयरी खुश खबरी शुंनाने ते बिमार ब्ज़्झ़ांनेरे
         लेइ भेज़ै।
         3  ते तैनजो ज़ोंव:की बत्ते जो किछ न नैहियथ न सोटी न झोली न रौट्टी न पैइंसे ते न दुइयवं
         लिग़ड़ां।
         4  ते ज़ैस घरे मां गाथ त तैड़ी बिशी रहंनु।
         5  ते ज़ैस शहरेरे लोक तुसन कुबूल न केरन त तैस शहरे मैरां गहंतेबार अपने पांवां केरी धुड़
         ठुड़कनी ताके तैन पुड़ गुवाही भोए।
         6  बस्सा तैना चेले च़ले जे ते ड्लोवें ड्लोवें गैहितां परमेशरेरी खुश खबरी शुंनाते थिये
         ते लोकन बिमैरन कैरां ब्ज़्झ़ाते च़ले।हेरोदेसेरी उलझ़न( मत्ती 14 : 1 - 12 ; मरकुस 6 : 14 - 29 )7  ते च़ौवरोवं मुल्खेरो बादशहा हिरोदेस एन शुंनतां डेरी जेव की किछ ज़ोते थिये युहन्ना
         मुड़दन मैरां ज़िंतो भोवरोए।
         8  ते किछ इलिया ते किछ ज़ोते थिये नेबन मैरां कोई अक ज़िंतो भोवरोए।
         9  पण हिरोदेस ज़ोंने लगो की युहन्नेरी करोड़ी त मीं कट्टाई पण एह कौने ज़ैसेरे बारे मां
         एरी ज़ैरी गल्लां शुंन्ने मां एजने लोरींन? ते हिरोदेस यीशु तकनेरी कौशिशि मां राहु।पंच़ हज़ार मड़दन रोटी खुवैनी( मत्ती 14 : 13 - 21 ; मरकुस 6 : 30 - 44 ; यूहन्ना 6 : 1 - 14 )10  फिरि चेलेइं ज़ैन किछ कियेरू थु: यीशु सैहीं शुंनावं ते तैनी तैना अलग नैहितां बेतसैईदा
         नोवेंरे शहरे जो च़लो जेव।
         11  ते बड़े लोक तैस पती च़ले ते तै बड़ी ख़ुशी सैहीं तैन सैहीं मिलो ते तैन सैहीं परमेशरेरी
         बाद्शैहीयरी गल्लां केरने लगो ते ज़ैना बिमार थिये तैना ब्ज़्झ़ाए।
         12  ज़ैखन दिहाड़ी डूबने लगी त तैन बहरे चेलेइं यीशु ज़ोंव:की एन लोकन भेज़ी छ़ड एना कोस्कोई
         ड्लोवें मां बिशन ते रौट्टारो इंतज़ाम केरन किजोकी असां गैर आबाद ठैरींम।
         13  यीशुए तैन ज़ोंव:की तुस्से एन किछ खाने जो देथ? चेलेइं ज़ोंव: असन क पांच़ रौट्टी ते दुई
         मैछ़लीन कैरां जादे किछ भी नैइं पण असां गैहितां एन जेई रौट्टी मुल्ले घिंनतां अंन्ह्तम।
         14  किजोकी तैन तकरीबन पांच़ हज़ार सिरफ़ मड़दे थिये यीशुए अपने चेलन सैहीं ज़ोंव:एन लोकन पांज़ह
         पांज़ह मैन्हुं केरी हुंडी मां बिशाला।
         15  ते चेलेइं तैन्ने कियुं ते तैन तैंच़रे बिशाल्हे।
         16  यीशुए तैना पांच़ रौट्टी ते दुई मैछ़ली निही ते अंम्बरेरां तैक्तां तैन ब्रकत दिती?
         फिरी तैनी तैना रौट्टी ट्लोड़ी ते चेलन क दिती की तैन बिशालोरे लोकन खांने जो देंन।
         17  सभ लोक रौट्टी खेईतां रज़्ज़े ते बिछ़ड़ोरे टुकां केरी बहरे टोकरी भेरतां सैल्ही।पतरस ए यीशु मसीह कबूल केरते( मत्ती 16 : 13 - 20 ; मरकुस 8 : 27 - 30 )18  एकी बार यीशु अकेल्हे दुआ केरने लोरे थिये ते तैन्केरे चेले भी तैड़ी थिये? यीशुए तैन
         पुछ़ु की लोक मेरे बारे मां मिंजो कुन ज़ोतन आंव कौन अंहीं?
         19  चेलेइं जुवाब दितो युहन्ना बप्तिस्मों देंने बालो ते किछ ज़ोत्न इलिया ते किछ ज़ोतन पूरांने
         नेबन मैरां कोई अक ज़िंतो भेवरोए।
         20  तैखन यीशुए चेलन पुछ़ू की तुस एस बारे मां मिंजो कुन ज़ोतथ? पतरसे जुवाब दीतो तु प्रभु
         परमेशर मस्सही आस?
         21  एस गल्ली पुड़ यीशुए तैन ताकिद केरतां ज़ोंव:की एह गल केंची सैहीं न ज़ोइयथ।अपने मौतरे बारे मां यीशु एरी भविश्द्वाणी( मत्ती 16 : 21 - 23 ; मरकुस 8 : 31 - 33 )22  ते साथी एन भी ज़ोंव:की अबने आदमे कही तकलिफां केरनी पैनिण बूढ़े सियांने ते खास मैन्हुं
         पुरैहुत फ्कही तैस बिलकुल घेटिया संमझ़ेल्हे तैना तैस मैरी छ़डेल्हे पण ते ट्लेंइयवं
         दिहाड़े फिरी ज़िंतो भोल्हो।यीशु पत्ती च़ल्लनेरो मतलब( मत्ती 16 : 24 -28 ; मरकुस 8 : 34 - 9 : 1 )23  फिरी यीशुए तैन सैभन ज़ोंव:की अगर कोई मेरी सेवा केरनी चहते त अपनो आप बिस्री छ़डे ते
         रोज़ अपनी फंसी स्ल्हे ते मीं पती च़ले।
         24  किजोकी ज़ै कोई अपनी जान बच़ांनी चहते तै तैस गुंवालो पण ज़ै मेरे लेइ अपनी जान गुंवाल्हो
         त तै तैस बच़ाल्हो।
         25  मैन्हुं अगर सारी दुनिया हासल केरे ते एपनी जांनरो नुक्सान केरे या अपनो आप गुंवाऐ त
         कुन फैईदो?
         26  किजोकी ज़ै कोई मीं कैरां ते मेरे वचने कैरां श्रमाल्हो त मैन्हेरु मठ्ठु भी अपने बोवे
         ते सुवर्गदुतन सैहीं साथी ज़ैखन एजेल्हो त तैन कैरां श्रमाल्हो।
         27  पण आंव तुसन सैहीं सच़्च़ ज़ोतां की किछ मैन्हुं ज़ैना इड़ी खड़ेन ज़ां तग्र तैना परमेशरेरी
         बादशाही एंइती न लांन्ह तां तग्र तैनका मौऊत न एजेल्ही।यीशु एरू रूप बेदलोनू( मत्ती 17 : 1 - 8 ; मरकुस 9 : 2 - 8 )28  एन गल्लां केरे तकरीबन अठ दिहाड़ना बाद एरू भोवं की यीशु युहन्ना याकूब पतरस साथी नैहितां
         एकी पहाड़े पुड़ दुआ केरने च़ले जे।
         29  ते ज़ैखन यीशु दुआ लोरो थु: केरने त तैसेरी शक्ल बेदलोई जेई ते तैसरो चोगो छ़ीतो सुफैद
         भोइतां चमकने लगो।
         30  ते हेरा दुई मैन्हुं यीशु सैहीं गल्लां लोरेथिये केरने ते एना मैन्हुं मुसौ त इलिया
         थिये।
         31  ज़ै मेम्हाई मां बांदो भोइतां यीशुएरी मौऊतरो ज़िकर केरने लोरो थु: ज़ै सच़्च़े युरोशलमें
         मां बांदी भोने बाली थी।
         32  पण पतरस ते तैसेरे सैथी केरी एछ़ी निड्ली सैहीं गिरकी भेवरी थी ज़ैखन तैना बिझ़े त तैनेइं
         यीशुरी मेंम्हा लाही ते तैन मैन्ह्न पुड़ भी नज़र पैई ज़ैन तैस्सेहीं साथी खड़खड़े थिये।
         33  ज़ैखन तैना यीशु कैरां च़ले त पतरसे यीशु सैहीं ज़ोंव:गुरु जी इशु ईड़ी रहंनु रोड़ोए की
         असां ट्लाई डेरे बनाम अक तेरे लेइ ते अक मुसै त इलियाएरे लेइ तैस पतो न थु: की एह कुन
         लोरोए ज़ोंने।
         34  तैखन तैन पुड़ बिदलार ज़ैरी घीरी जेई ते ज़ैखन तैना तैस घरे मां जे त तैना डेरी जे।
         35  तैखन तैस बिद्लारी मैरां अक आवाज़ अई की एन मेरु ट्लारु मठ्ठुए तुस एसेरू ज़ोंनु शुंना।
         36  ते तैस आवाज़ी सैहीं साथी तैनेइं यीशु अकैल्हो लाहु ते तैना च़ुप राहे ते ज़ैन किछ लाहेरू
         थु: तैन केंची सैहीं न ज़ोंव।दुष्टातमाई बालू मठ्ठू बझ़ानू( मत्ती 17 : 14 - 18 ; मरकुस 9 : 14 - 27 )37  होरसां एरू भोवं की ज़ैखन तैना पहाड़े पुड़ेरां उंढे एवरे थिये त बड़े लोक तैन क आए।
         38  एकी मैन्हें तैन लोकन मैरां बड़े ज़ोरे सैहीं हक देइतां ज़ोंव:एह गुरु आंव तींका ज़ोवले
         हथ केरतां की मेरु मठठु हेर तैन मेरु आक्के मठठुए।
         39  अक दुष्टात्मा तैस अपने कब्ज़े मां केरी गहचे ते तै अकदम चिंडां मारते ते तै कंम्ब्ने
         लगते ते तैसेरे एशेरां शैंफ निसचे ते दुष्टात्मा तैस बड़े बुरे तरिके सैहीं ज़ख्मी केरतां
         शारचे।
         40  ते मीं तेरे चेलन का बिनती कियोरी थी, कि तैस दुशटातमाइं कढन, पण तैना ना केढी बटे |
         41  यीशुए जुवाब दितो हे घट विशवास केरने बालाव आंव कैईस तग्र तुसन सैहीं रेहीलो ते तुशी
         झ़ेल्हेलो? अपने मठ्ठे इड़ी आंन्हां|
         42  तै मस्सां एवरो थु: त दुष्टात्मां तैन मठठु मुरोड़तां शारु? पण यीशुए दुष्टात्मां झ़ीड़केइतां
         कढ़ी ते तैन मठठु बज़्झ़ैइतां तैसेरे बौवेरे हवाले कीयूं।अपने मौतरे बारे मां यीशु एरी दुइयों भविश्द्ववाणी( मत्ती 17 : 22 , 23 मरकुस 9 : 30 - 32 )43  ते सभ लोक परमेशरेरी कुदरत हेरतां हेरांन रेहिजे ते ज़ैखन सभ लोक तैन कमां ज़ैन यीशु
         केरतो थु: हेरांन रहते थिये त तैनी अपने चेलन सैहीं ज़ोंव।
         44  मेरी इन गल्लां रोड़े च़ारे शुन किजोकी मैन्हेरु मठ्ठु मैन्हुं केरे हवाले भोंने बालोएय।
         45  पण तैन इस गल्ली न थिये ज़ांनते किजोकी तैन्केरां एह गल छ़पेइतां राखोरी थी की तैन न
         समझ़न ते चेले एस बारे मां यीशु पुछ़ने कैरां डरते भी थिये।सैभना बडडो कौन ?( मत्ती 18 : 1 - 5 ; मरकुस 9 : 33 - 37 )46  फिरी चेलन एपु मम्हेइं बड़ी बेंस भुई की असंन मां बडो कौने?
         47  यीशु तैन केरी दिलेरी गल्लां बुझ़तां अक मठठु आंन्हूं ते तैन एपु क खड़ु कियुं।
         48  ते अपने चेलन सैहीं ज़ोंव:ज़ै इस बच्चे मेरे नोवें सैहीं कुबूल केरते त तै मीं कुबूल केरते
         ते ज़ै मीं कुबूल केरते तै मेरे भेज़ने बाले कुबूल केरते किजोकी ज़ै तुसनमां सैभन कैरां
         निक्ड़ोए तै सैभन कैरां बडोए।ज़ै खाफ नैइं तै हके मां( मरकुस 9 : 38 - 40 )49  तैखन युहन्ना यीशु सैहीं ज़ोंव:एह गुरु असैइं अक मैन्हुं तेरे नोवें सैहीं दुष्टात्मां
         कढतो लाहू ते असैइं तैस ठाकू किजोकी तै असन सैहीं साथी न थु:।
         50  पण यीशुए तैस ज़ोंव:तुसां तैस फिरी न ठैकथ किजोकी ज़ै तुशे खलाफ नैइं तै तुशौ भोंतोए।सामरी केरे ज़िरीये यीशु एरी खलाफत51  ज़ैखन यीशुरे उबरे गहंनेरे दिहाड़े नेड़े आए त तै पक्के च़ारे युरोश्लमेरे पासे च़लो।
         52  ते एपु कैरां अगरी अगरी किछ चेले भेज़े ते चेले सैंमरी केरे एकी ड्लोवें मां जे ताके
         यीशुएरे एजनेरी तियारी केरम।
         53  पण ज़ैखन ड्लोंवें बालेइं हेरू की यीशु युरोशलमें मेंझो गहंनु चहते त तै तैनेइं कुबूल
         न कियो।
         54  एन हेरतां तैसेरे चेले याकुब ते युहन्ना ज़ोंने लगे एह परमेशर अगर तू हुक्म दैस त असां
         इलिया नेबेरी ज़ैरी अंम्बरेरां आग बखेंनतां एन लोकन भस्म केरम।
         55  यीशुए तैनकेरां तक्कू ते तैना झ़ीड़कए ते ज़ोंव:तुस न ज़ांनथ की तुस कौस आत्मांरेथ।
         56  किजोकी मैन्हेरु मठ्ठु लोकन मारने नैइं बल्के बच़ांने एवरोए तैखन तैना होरी ड्लोंवेरे
         पासे च़ले जे।यीशु एरो चेलो बन्नेरो मतलब( मत्ती 8 : 19 - 22 )57  ज़ैखन तैना बत्तां च़लोरे थिये त केंचे यीशु सैहीं ज़ोंव:तू ज़ैड़ी भी गाल्हो आंव तेरी
         हिफाज़त केरल्हो।
         58  यीशुए तैस्सेहीं ज़ोंव:लोई केरी कुढ्ढां ते च़ड़ौल्ली केरे आल्हे भोत्न पण मैन्हेरे मठ्ठेरे
         लेइ कोई ठार न भोए ज़ैड़ी ते अपनो दौग छ़पाऐ।
         59  फिरी यीशु एकी होरी जो ज़ोंव:मीं सैहीं साथी च़ल पण तैनी मैन्हें ज़ोंव:पैहिले तु मीं
         भेज़ ते आंव गैहितां अपने बौवे देबीं।
         60  यीशुए तैस जो ज़ोंव:मुड़दन अपने मुड़दे दबने दे पण तु गा ते परमेशरेरी बाद्शाहीयरे बारे
         मां लोकन मां प्रचार कर।
         61  एक्कें होरे मैन्हें यीशु जो ज़ोंव:परमेशर आंव तीं सैहीं साथी चेलीं पण पैहिले मीं भेज़
         ते आंव अपने घरे बालन ज़ोइतां एज्जीं।
         62  यीशुए तैन सैहीं ज़ोंव ज़ै हल्ली पुड़ हथ रेखतां पत्रोहुं फिरतां तकते तै परमेशरेरी
         बादशैहीयरे कबल न भोए।

स्तर चेले भेझ़ने101  ते इन गल्लां केरे पत्ती यीशुए होरे भी रोड़े ज़ैरे चेले तियार किये ते तैना दुई दुई
         ज़नै एपु कैरां पैहिले तैन ड्लोंवन मां ते शहरन मां भेज़ेज़ैड़ी तै एपु गहंने बालो थु:।
         2  ते तैनी तैन सैहीं ज़ोवं फसल त बड़ीए पण मज़दूर थौड़ेन ऐलहेरे लेई फसलरे मालके क बिनती
         केरा कि ते अपनी फसल कटनेरे लेई होरे मज़दूर भेज़े|
         3  गाथ आंव तुस्न भैडां केरे ज़ैरहे ड्लाघन मां भेज़ने लोरोइं|
         4  एपु सैहीं साथी न बेटवे न बूट ते न झोली नैहियथ ते न बत्तां केन्ची जो नमसकार ज़ोइयथ|
         5  ज़ैसेरे घरे मां गाथ त पैहिले ज़ोथ कि इस घरे मां शांती भोए|
         6  अगर तैड़ी कोई शेंतरे कबल भोल्हो त तुशी शांती तैस पुड़ रह्ली नैइं त तुशी शांती तुस्न
         पुड़ एजेल्ही|
         7  तैस्से घरे मां रह्थ ते ज़ै किछ तैन कैरां मैल्हे तैन्ने खाथ किजो कि मज़दूरे एपनी मज़दूरारो
         हकदारे ते घरे घरे न गैहीयथ|
         8  ते ज़ैस शहरे मां गाथ ते तैठेरे लोक तुस्न अपने घरे मां नैण त ज़ैन किछ तुशे सामने रखू
         गाहे तैन्ने खाथ|
         9  तैठेरे बिमारन ठीक केरा ते तैन सैहीं ज़ोथ कि परमेशरेरू राज़ नेड़ूए|
         10  पण ज़ैस शहरे मां गाथ ते तैठेरे लोक तुस्न कुबुल न केरन त तैसेरे शहरन मां गैहितां ज़ोथ|
         11  कि तुशे शहरेरी धूड़ भी इशे पांवन सैहीं ज़ै लगोरीए अस तुशे सामने ठुड़कतम ते फिरी भी
         बुझा कि परमेशरेरु राज़ तुशे नेड़े पुज़ेरूए|
         12  आंव तुस्न सैहीं सच़्च़ ज़ोताइं कि आदालतरे दिहाड़े तैस शहरेरी हालत सदौंम शहरेरी हालती
         कैरां जादे बुरी भोल्ही|आविश्वसी शहरन झ़िड़क( मत्ती 11 : 20 - 24 )13  हे खुराजीन! अफसोस बैतसैईदा आफसोस किजोकी ज़ैन कम्मां मीं तुशै सामने कमां अगर एन कम्मां
         मीं सौर ते सैईदे मां कियोरां भोथां त तैन कैईसैरे टाट पलैटतां ते दौगे पुड़ मांज़न छैडतां
         ते आंगारन पुड़ बिशतां कैईसैरी तौबा कियोरी भोथी|
         14  पण फिरी भी आदलतरे दिहाड़े तुशी हालत सौर ते सैईदा हाले कैरां जादे बुरो भोल्हो|
         15  ते हे कफनहूंम कुन तू अम्ब्रे तग्र उचो कीव गहल्हो? न्ना बलके तु पताले तग्र उंढौ कीव
         गहल्हो|
         16  ज़ै तुशी शुंनते तै मेरी शुंनते ज़ै तुसन घटया समझ़ते तै मीं घटया समझ़ते ते ज़ै मीं घटया
         समझ़ते ते मेरे भेज़ने बाले घटया समज़ते|स्तर चेलां केरू वापिस एज्नू17  ते तैना रोड़े चेले खुशी सैहीं वापस आए ते ज़ोंने लगे हे प्रभु तेरे नवें सैहीं दुष्ट
         आत्मा भी इशो हुकम मैन्चन|
         18  यीशुए तैन सैहीं ज़ोवं मीं शैतन एंच़रे बिछड़तो लाहू ज़ैंच़रे च़ड़क अंम्ब्रेरां पैचे|
         19  हेरा मीं तुस्न सपन ते बिच़न ड्लेंच़नेरो ते दुशमनेरी शैखती पुड़ अखतियार दितोरोए ते
         केंची चिज़ी सैहीं तुस्न कोई नुकसान न भोल्हो|
         20  फिरी भी तुस इस गल्ली सैहीं खुशी न भोईयथ की दुशटातमां तुशौ हुकम मैनचन पण इस गल्ली
         सैहीं खुश भोईयथ की तुशु नोवं सुवर्गए मां लिखोरूए|यीशु एरू मघन भोंनू( मत्ती 11 : 25 - 27; 13 : 16 , 17 )21  तैखन यीशु पवित्र आत्मा सैहीं मस्त भोइतां ज़ोंने लगो एह बाजीं अम्ब्रेरे त धेरतरे परमेशरेरी
         तारिफ़ केरताइं की तुसैइं इन गल्लां बडे बडे लोकन ते बड़े बड़े अक्लमंद लोकन कैरां छ़पैइतां
         रेखी ते मठ्ठन क बेंदी कीअहं एह बाजी तेरी ख़ुशी एस्से मां थी।
         22  सैरी चीज़ां मेरे बाजेरी तरफां मेरे सुपुर्द कियोरिन ते सुवाए बाजेरे होरो कोई न ज़ांने
         की मठठु कौने ते सुवाए मठ्ठैरे कोई न ज़ांने की बाजी कौने ज़ैस पुड़ मठठु तैस बांदु केरनेरो
         इराधौ रखते।23  तैखन ते अपने चेलां केरे पासे फिरो ते सिर्फ तैन्ने सैहीं गल्लां लगो केरने मुबारकन
         तैना एछ़़ी ज़ैना ऐना गल्लां हेरचन ज़ैना गल्लां तुस लातथ।
         24  किजोकी आंव तुसन ज़ोतां की बड़े बड़े नबी ते बादशह केरी खुवाइश थी की ऐना गल्लां हेरम ज़ैना
         तुस लातथ पण न लैही बट्टे ते एना गल्लां शुंनम ज़ैना तुस शुंन्तथ पण न शुंनी बैट्टी।रहम दिल सैमरेरू दृष्टान्त25  तैखन अक कांनुनी मैन्हुं खड़ो भोव ते यीशु अज़मांनेरे लेइ ज़ोंने लगो एह गुरु मीं हंमैशरी
         ज़िमदगरो बारस बन्नेरे लेइ कुन लोड़ते कियेरू?
         26  यीशुए तैस सैहीं ज़ोंव:शैरिती मां कुन लिखेरुए? तु अंजिली कैंच़रे पढ़तस?
         27  तैनी मैन्हें जुवाब दितो परमेशर अपने प्रभु सैहीं अपने सारे दिले जानी सैहीं ते एपनी
         सैरी ताकती सैहीं ते एपनी सैरी अक्ल बुधी सैहीं मुहाबत रख ते अपने पुड़ौसी सैहीं अपने
         बराबर मुहाबत केर।
         28  यीशुए तैस जुवाब दितो तीं ठीक जुवाब दितो ऐन्ने केर फिरी तु ज़िंतो रहंनोस।
         29  पण तैनी अपनी रास्त्बाज़ी हेरांनेरे लेइ यीशु पुछ़ू की मेरो पुड़ौसी कौने?
         30  यीशुए तैस जुवाब दितो की अक मैन्हुं यरूशलमेरां यरीहोए जो च़लोरो थु: ते तै डेकू केरे
         हथे अव तैनेइं तैसेरां लिगड़ां खोल्लां ते मरो कुट्टो ते ज़खमी केरतां आध्मारो ब्नेइतां
         तैड़ी ज़ैरे छ़डतां च़ले जे।
         31  अक पुरैहुत तैस बत्तां च़लरो थु: तैनी तै ज़खमी लाहू त ड्लखमेइं निसो।
         32  एंच़रे अक लावी भी निसो ते तैस लैहीतां तै भी ड्लखमेइं निसो।
         33  फिरी अक सांमरी भी तैस बत्तां निसो ते तै ज़ख्मी लैहीतां तैस बड़ो कियास अव।
         34  ते तै तैसका जेव ते तैसेरे ज़ख्मन तेल मल्लो ते तैसेरे ज़ख्मन पट्टी बंधी ते अपने गधै
         पुड़ च़ैह्ड़तां एकी धर्मशाली मां सराइं मां तैसरो अल्लाज़ कियो।
         35  होरसां तैनी दुई दिनार रुपिइये कैढतां भ्ठ्यारे दिते ते ज़ोंव:एसैरी हेर गेश कैरां अगर
         जादे ल्गेले त आंव वैपसी पुड़ दैल्हो।
         36  तेरे हिसाबे मां एन ट्लेईन मैरां कौन ज़ैरहो तैसरो पड़ौसीए ज़ै डैकेइं ट्लातोरो थियो"
         कौन पुड़ौसी निसो?
         37  शैरितरे मैन्हें जुवाब दितो ज़ैनी तैस्सेहीं हमदरदी की।मरथा ते मरियमरे घरे यीशु38  यीशुए तैस जुवाब दितो गा तु भी एन्ने केर।
         39  यीशु त तैसेरे चेले च़लते च़लते एकी ड्लोंवें मां पुज़े तैड़ी मरथा नोवेंरी एकी कौन्शां
         यीशु अपने घरे नियो तैसारी अक बेहींन भी थी तैसारु नोवं मरथा थु: तै प्रभु परमेशरेरे
         पांवन क बिशतां तैसेरी गल्लां शुंन्ने लोरी थी।
         40  पण मरथा हाछे कम्में कैरां घेमरोइतां यीशु क आई ते ज़ोंने लगी प्रभु तुसन ज़रां भी खियाल
         नैइं की मेरी बेहींन कम केरनेरे लेइ आंव अकेल्ली छ़डोरीं ते एस ज़ोथ ते मीं सैहीं साथी
         कम केरे।
         41  प्रभु यीशुए तैस जो ज़ोंव:मरथा मरथा तु बैड़ी चीज़ां केरे बारे मां परेशान लोरिस भोने।
         42  हालांकी अक्के चिज़े ज़ैसारी ज़ुरुरीए तै मरियमा रोड़ो हेसो रखोरोए ज़ै तैस कैरां केंचे
         न नैहीयोए।

चेलन प्रार्थना केरनी शिखालनी( मत्ती 6 : 9 - 13 )111  एकी दिहाड़े यीशु एकी जगाई दुआ लोरे थिये केरने तैसेरे चेलन मैरां एक्कें ज़ोंव:प्रभु
         परमेशर ज़ैंच़रे युहन्ने अपने चेलन दुआ केरनी शिखालोरिये तैंच़रे तु भी असंन शिखाल।2  यीशु तैन ज़ोंव:की ज़ैखन तुस दुआ केर्थ त एन ज़ोइयथ एह बाजी तेरु नोवं पावित्र मन्नु गाहे
         ते तेरी बादशाही एजे|3  इशी रोज़ेरी रौट्टी असन देंतो रेइयां।4  इशे पाप माफ़ केरां किजोकी अस भी अपने कर्ज़दारन माफ़ केरतम ते इशी अज़मैइश न केरां|प्रार्थनारे बारे मां यीशु एरी गुवाही( मत्ती 7 : 7 -11 )5  फिरी यीशु तैन सैहीं ज़ोंव:फर्ज़ केरा तुसन मैरां केंचेरो अक दौस्ते ऐध्धी राती अपने दौसते
         ज़ोते तू ट्लाई रौट्टी मीं दे।
         6  किजोकी मेरो अक दोसत बड़े दुरेरां हंठतो मेरे क एवरोए ते मेरे क रौट्टी नैइं की आंव तैस
         रौट्टी देइ सेखीं।
         7  ते तै तैसरो दौसत अंत्रां जुवाब देते मीं कैरां न उठोए दारबंदे ते मठ्ठां भी झ़ूलोरन
         ते आंव तीं रौट्टी न देइ सेखीं|
         8  आंव तुसन सैहीं ज़ोतां की अगर तैसेरो दोस्त ते तैस रौट्टी न दे त तैसरो दौस्तरे बार बार
         मिनत केरने सैहीं ज़रुर तैस रौट्टी दैल्हो ते ज़ैत्री रौट्टी केरी तैस ज़रुरत भोल्ही देइ
         दैल्हो।
         9  किजोकी ज़ै मगते तैस दितु गहते ज़ै तोप्ते तैस मैल्ह्ते ज़ै दार हिलांतो रहते त तैसेरे
         लीइ खोल्हु गहते।
         10  किजोकी ज़ै म्गते तैस मैलते ज़ै तोप्ते तैस भी मैल्ह्ते ज़ै दार हिलाते तैसेरे लेइ दार
         खोल्लू गहते ।
         11  तुसन मैरां कौन ज़ैरो बाजी एरहो भोए की तैसेरु मठ्ठु मछ़ली मगे ते तै सप्प दे?
         12  या ठुल मग्गे त तैसेरे हथे मां बिच्च़ू दे?
         13  बस्सा की तुस बुरे भोइतां भी अपने मठ्ठन रोड़ी चीज़ देंनी ज़ांनतथ त कुन ईशो असमानी बौव
         परमेशर असंन पवित्र आत्मा न दैल्हो ज़ैना तैसकैरां मग्तन।यीशु ते बालज़बूल( मत्ती 12 : 22 -30 ; मरकुस 3 : 20 - 27 )14  एकी बार यीशु एकी लट्टे मैरां दुष्टात्मा लोरे थिये कढने ते ज़ैखन ते दुष्टात्मा निसी
         त तै लट्टो गल्लां लगो केरने ते लोक हेरांन रेहीजे।
         15  पण तैन मैरां किछ मैन्हुं ज़ोंने लगे कि तै दुष्टात्मारे गुरेरी हिंमती सैहीं दुष्टात्मा
         कढते।
         16  ते किछ यीशु कैरां अज़मानेरे लेइ कोई अक असमानेरो निशान मगने लगे।
         17  ते यीशुए तैन्केरी चाल बुझ़तां तैन सैहीं ज़ोंव:ज़ैस बादशैही मां फुव्ट पेचे त तै बादशाही
         बेरान भोचे ते ज़ैस घरे मां फुव्ट पेचे तैन उज़ड़ी गहते।
         18  अगर शैतान अपनी खिलाफत एपु केरे त तैसरु राज़ कैंच़रे रेही सखते? फिरी तुस केंच़रे ज़ोतथ
         की बडे शैतानेरी मद्दती सैहीं दुष्टात्मा कढते।
         19  अगर आंव शैतनेरी मद्द्ती सैहीं दुष्टात्मा कढतां त तुशे चेले कसेरे ज़ोंने सैहीं कढतन?
         तैन्ना तुशौ फैस्लो केरने बाले जैज भोल्हे।
         20  पण अगर आंव परमेशरेरी तकती सैहीं दुष्टात्मा कढतां त परमेशरेरी बादशाही तुशे नेड़े पुज़ोरीएए।
         21  ज़ैखन कोई निगर मैन्हुं अपने घरेरो पैरहो केरते ता तैसरु सभ किछ बंच़ेरू रहते।
         22  पण ज़ैखन तैसकैरां कोई निगर मैन्हुं तैसपुड़ हमलो केरते त तैस अपने कब्ज़े मां केरतां
         तैसेरे सारे हथियार घिंनी गहते ज़ैसपुड़ तैसरो भरोसो थु: ते तैसेरी सारी जेईदाद लुटी गहते।
         23  ज़ै मीं सैहीं साथी नैइं ते मेरो मुखाल्फे ते ज़ै मीं सैहीं साथी अकौठ्ठु न केरे ते तै
         बछ़ौड़ते।अधूरे सुधारे सैहीं विपत्ति( मत्ती 12 : 43 - 45 )24  ज़ैखन केंची मैन्हुं मैरां दुष्टात्मा निसचे त तै शुक्कौरी ठारन मां आराम तोप्चे ते
         ज़ैखन तैस तै ठार न मैल्हे त ज़ोचे की आंव वापस तैस्से घरे मं गाचां ज़ैठ्ठां आंव निसोरी
         थी।
         25  ते तैखन तै दुशटातमां वापस एइतां तैन घर साफ सुथ्रू रोड़ु लहचे।
         26  तैखन ते एपु सैहीं साथी सत्त होरी दुष्टात्मा साथी घिनतां तैस्मां अंत्र गैहितां बिशी
         गहचे ते तैस मैन्हेंरो हाल पैहिले हाले कैरां जादे बुरो भोते।मुबारिक कौने ?27  यीशु ऐन गल्लां मस्सां ज़ोंने लगोरो थु: त हछे मैन्ह्न मैरां अक कौन्श जोरे सैहीं ज़ोंने
         लगी मुबारके तैन पेट ज़ैसमां तु पैइदा भोव ते मुबारकन तैना च़ुच़ू ज़ैन्केरू तीं दूध
         पियेरुए।
         28  पण यीशुए ज़ोंव:की मुबारकन तैना लोक ज़ैना परमेशरेरू वचन शुंनतन ते अमल केरतन|आसमानी निशानेरी माँग( मत्ती 12 : 38- 42 )29  ज़ैखन हछे लोक भोने लगे त यीशु ज़ोंव:इस ज़मानेरे लोक बुरेन ज़ैना मीं कैरां निशान मग्तन
         पण युहन्नेरे अलावा एन होरो कोई निशान न दितो गाल्हो।
         30  किजोकी ज़ैंच़रे युहन्ना नेन्वाएरे लोकन जो निशान बनो तैंच़रे मैन्हेरु मठ्ठु भी इस
         ज़मानेरे लोकां केरे लेइ निशान बनेल्हो|
         31  पण दखनेरी मल्क अदालतरे दिहाड़े इस ज़मानेरे लोकन अलज़ाम लाल्ही किजोकी ते बड़े दुरेरां
         सुलैमानेरी अक्क्ल शुंनतां एवरी थी ते तै ईड़ी हेरा सुलैमांने कैरां भी बड्डोए।
         32  नेनवाएरे लोक आदालतरे दिहाड़े इस ज़मानेरे लोकन सैहीं साथी खड़े भोइतां मुर्ज़म बनाल्हे
         किजोकी तैनेइं युहन्नेरे वचने सैहीं तोबा त कियोरी थी पण इड़ी हेरा कौने ज़ै युहन्ना कैरां
         भी बड्डोए।जिसमेरो दियो( मत्ती 5 : 15 ; 6 : 22 , 23 )33  कोई मैन्हुं दियो बैलतां भांडे हेठ या हेड़कतां न छ़डे बलके उची ठैरी रख्त्न तके अंत्र
         एजने बालन लौ भोए।
         34  तेरी जानरो दियो तेरी अछ़ै तेरी अछ़ रोड़ीए त तेरी जानी मां भी लौए ते अगर तेरी आछ़ै
         बुरीए त तेरी जान भी आंध्रीए।
         35  खबरदार कोस्कोई एरू न भोए की ज़ै लौ तुस्न मां आहे तैन आंधरु न भोए।
         36  बस्सा अगर तुशी जानी मां लौए त कोंची भी ठैरी आंधरु न भोए त सैरी जानी मां एरही लौ भोल्ही
         ज़ैंच़रे केंची दिये तीं लौ दितोरिये।शास्त्रन ते फरीसन कैरां खबरदार( मत्ती 23 : 1 - 36 ; मरकुस 12 : 38 - 40 )37  यीशु अपनी गल हेजु पुरी न थी ज़ेवरी त केंचे फ्रिसे यीशु क मिनत की कि मीं सैहीं साथी
         रौट्टी खा ते यीशु तैसेरे घरे जेव ते तैड़ी रौट्टी खाने बिशो।
         38  फ्रिसी एन हेरतां हेरांन भोव की यीशु बगैर हथ धोंने रौट्टी खांने बिशी जेव।
         39  तैखन प्रभु परमेशरे फ्रिसी सैहीं ज़ोंव:हे फ्रिसाव तुस थाली बेरमेइं त बड़ी साफ केरतथ
         पण तुशे अंत्र बेईमानी भेरताएं।
         40  हे बै अक्लाव ज़ैनी बेरमेइं बनेवरी तैनी आंट्लमेइं नैइं बनेवरी?
         41  बस्सा एंत्री चीज़ दान केरा त सभ किछ पवित्र भोई गाल्हू|
         42  पण एह फ्रिसाव तुसन पुड़ अफ़सोस तुस पुतनेरो त सेब्ज़ारो दशावं हिसो परमेशरे जो देतथ पण
         इन्साफ केरने त परमेशरेरी मुहबती कैरां दुर रहतथ लोड़तु थु: की दशावं हेसे सैहीं साथी
         इन भी केरथे|
         43  पण हे फ्रिसाव तुसन पुड़ अफ़सोस तुस लोक चहतथ की भवने मां तुसन एगरीं कुरसन पुड़ ब्शालह्न
         ते बज़ारन मां लोक तुसन क लिकतां नमसकार केरन।
         44  पण एह फ्रिसाव तुसन पुड़ अफ़सोस तुस तैन शैड़ोरी कब्रां केरे ज़ैरेथ ज़ैन पुड़ लोक अनज़ांन
         बुझ़तां पाव रखतन ते च़लतन।45  तैखन शैरितरे गुरन मैरां एके तैस जुवाब दितो हे गुरु ऐना गल्लां ज़ोइतां तु इशी तौहींन
         लोरोस केरने।
         46  यीशुए ज़ोंव: शैरितरे गुराव तुसन पुड़ अफ़सोस तुस मैन्ह्न पुड़ त एत्रो भारो ल्दतथ ज़ै छ़ुंनो
         असुख्तो भोते ते एपु अंग्लोई भी न हुराथ।
         47  तुसन पुड़ अफ़सोस तुस नेबी केरी कब्रां बनतथ ते तुशे बौव दादेइं तैना मारोरे थिये।
         48  बस्सा तुस शहातथ की तुस अपने बौव दादेरे कम्मां केरी पुरी तैइद केरतथ किजोकी तैनेइं
         त नबी कत्ल कमाये ते तुस तैन नेबी केरी कब्रां बनतथ।
         49  एलहेरलेइ प्रभु परमेशरेरी अक्लां ज़ोंव:नबी त चेले तैन क भेज़नेण तैना तैन मैरां किछ कत्ल
         केरले ते किछन स्ताल्हे।
         50  बस्सा इह कौंम सारे नबी केरे खुनेरे ज़ै दुनियारे शुरू कैरां देंतो बगेवरोए ज़िमबार भोल्ही।
         51  हाबलेरे खुने कैरां देंतो ते ज़ाक्रियेरे खुने तग्र ज़ैना मन्दिरे मां कत्ल किये आंव
         ज़ोतां की एह कौंम तैनकेरे खुनेरी ज़िमबार भोल्ही|
         52  पण एह फ्रिसाव तुसन पुड़ अफ़सोस तुसैहीं ज्ञानेरी चाबी त अपने कबज़े मां रखी तुस पण एपु
         भी दाखल न भोए ते ज़ैना दाखल भोंनु चहते थिये तैना भी रोके।
         53  ज़ैखन यीशु तैठ्ठां निसी जे त धर्म गुरेइं ते घेरो ते सर्करे मारे च़ौवरे पासना बड़े
         असुखते सुवाल पुछ़ने लगे।
         54  ताके यीशुएरी ज़बांना कोई एरी गल्ल निसे ज़ैस पुड़ तैस गलती लांन।

पाखणदेरे खलाफ खबरदारी( मत्ती 10 : 26 - 27 )121  ऐसे फेरे हजारेइं मैन्हुं अकोठ्ठे भोइजे ते एकी होरी उंडे खिरकते थिये त यीशुए सैभन
         कैरां पैहिले अपने चेलन खड़े भोइतां ज़ोंव:फ्रिसी केरे खमिरे येनी तैनकेरे रिती रुवाज़े
         कैरां हुशार रेहियथ।
         2  कोई चीज़ हेड़कोरी नैइं ज़ै बांदी न भोए ते न कोई चिज़ छ़पोरीए ज़ै बांदी न भोए।
         3  एल्हेरेलेइ ज़ैना गल्लां तुसैहीं आंधरे मां ज़ेवरिन तैना गल्लां लौइ मां शुंन्नीण ते
         ज़ैना गल्लां तुसैहीं सौड़ी मां ज़ेवरींन तैन्कैरू एलांन लाऐ पुड़ भोनुएं।कैस कैरां डरम( मत्ती 10 : 28 - 31 )4  मिट्लाव आंव तुसन सैहीं सच़्च़ ज़ोतां की तैन्केरां न डेरथ ज़ैना जानी नुकसान पुझ़ातन
         तैसेरे बाद तैना किछ न केरी बटन।
         5  पण आंव तुसन सैहीं सच़्च़ ज़ोतां की कैस्कैरां डरेरु लोड़ते ज़ैस जानी मारनेरे बाद तैसेरी
         आत्माइं नर्के मां छ़डनेरो अख्तियारे हां आंव तुसन सैहीं सच़्च़ ज़ोतां की तैस कैरां डरा।
         6  अगर दुई पैइंसन मां ट्लाई च़ड़ोल्ली बिक्चन पण परमेशर तैन मैरां केंची भी न बिसरे।
         7  तुशे दौगेरे सारे बाल गंनोरेन डरा न्ना तुस त काही च़ड़ोलन कैरां भी जादे किंमतीथ।यीशु कबूल केरनो ते न कबूल केरनो( मत्ती 10 : 32 - 33 ; 12 : 32 ; 10 : 19 ,20 )8  आंव तुसन ज़ोतां की ज़ै कोई मैन्हुं केरे सामने मेरो इकरार केरेल्हो मैन्हेरु मठ्ठुभी
         परमेशरेरे सुवर्गदुतां केरे सामने इकरार केरेलहो।
         9  पण ज़ै मैन्हुं केरे सामने मेरो इनकर केरेल्हो त तैसरो इनकर परमेशरेरे सुवर्गदुतां केरे
         सामने कियो गाल्हो।10  ज़ै कोई मैन्हेरे मठ्ठेरे खलाफ किछ ज़ोल्हो तै तैस माफ केरेल्हो पण ज़ै पबित्र आत्मारे
         खलाफ किछ ज़ोल्हो तैस माफ न केरल्हो।11  ज़ैखन तैना तुसन मन्दिरन मां ते बडे बडे हक्मन क नैल्हे त फ़िक्र न केरथ की अस कुन ज़ोंम
         ते कैंच़रे जुवाब देंम।
         12  किजोकी पबित्र आत्मा तुसन एस मोके पुड़ तुसन ज़ोल्ही की तुसैहीं कुन ज़ोंनुएं।एकी दौलत मंद बेवकूफेरू दृष्टान्त13  हछे मैन्ह्न मैरां केंचे एकें ज़ोंव:हे गुरु जी मेरे ढ्लाहे जो ज़ौ की मेरे हेसे मैरां
         मेरो हेसो मेरे हवाले केरे।
         14  यीशुए तैस जुवाब दितो आंव केंनी तुशौ जैज फैस्लो केरने बालो बनेवरोइं?
         15  ते यीशु तैन सैहीं ज़ोंव:हर किस्बेरे लाल्च़े कैरां दूर भोइयथ ते न केंचेरी ज़ेईदाद केंचेरी
         जानी कैरां जादे भोए।
         16  तैखन यीशुए तैन अक बार शुंनाइ केंची अंबिरेरी ज़मिनी मां बड़ी फसल बनी।
         17  तै अपने दिले मां सोचतां ज़ोंने लगो की आंव कुन केरीं? मीं क ठारे नैइं की ज़ैड़ी आंव आन
         रेखी सैखीं।
         18  तैखन तैनी ज़ोंव:की आंव अक कम केरतां की अपने पुरांने कोठार पुटतां होरे बड्डे कोठार
         बनैइं ते अपनु सारु आन तैसमां रखतां।
         19  ते फिरी एपनी जांनी सैहीं ज़ोंनुएं की मिका त बड़े सालन तग्र आन जम्मां भेवरुए आरामें
         सैहीं खातां ते एश केरतां।
         20  पण परमेशरे तैस मैन्हुं जो ज़ोंव:हे बै अक्ला अज़्ज़े राती तेरी जान इठां च़ली गहंनिएं
         ते ज़ैन किछ तीं जम्मा केरतां रखेरुए होरी केरे कम्में एजनुएं?
         21  एलहेरलेइ ज़ै अपने लेइ दौवलत जम्मा केरते पण परमेशरेरी नज़री मां तै अंबीर न भोए एसेरो
         भी एहे हाल भोंनोएं।परमेशरे पुड़ भरोसो रखनो( मत्ती 6 : 25 - 34 )22  तैखन यीशुए अपने चेलन सैहीं ज़ोंव:एहे गल्ले की आंव तुसन सैहीं जोतां की न त एपनी जानरी
         फ़िक्र केरा की तुस कुन खाले या पिल्हे ते एपनी जानी कुन डब्बैल्हे।
         23  किजोकी जान खुराकी कैरां जादे ते जिस्म लिग्ड़े कैरां बैद्धतां भोते।
         24  कांवां केरा तक्क तैना न बेंन ते न कटन ते न तैन क गुदाम भोए ते न खाते भोंन तां भी
         परमेशर तैन खाने जो देते ते तुस त च़ड़ोलंन कैरां भी जादे किमतीथ।
         25  तुसन मां कौन एरोहे की ज़ै फिक्र केरतां सिर्फ अक घड़ी उम्रारी बधैई सखते?
         26  बस्सा ज़ैखन तुस एन अक निकड़ी ज़ैरी गल्ल भी न केरी बटथ त बाकी चीज़ां केरी फिक्र किजो
         केरतथ।
         27  सोस्नेरे फुड़ु केरे तक्क की तैना कैंच़रे बेडोतन? तैन न मेहेंनत केरन ते न कत्तन तां
         भी आंव तुसन सैहीं ज़ोतां की सुलैमान बादशाह भी तैन फुड़ु केरो ज़ैरहो तैन कैरां घट न
         थु:।
         28  बस्सा ज़ैखन परमेशरे मैईदानेरो घास ज़ै अज़ अहे ते कलां लौवंने मां फुक्नोएं एरहू लिग़ड़
         लुवाते ते एह घट विश्वासे बालाव कुन ते तुसन रोड़ु लिग़ड़ न दैल्हो?
         29  ते एस फिकरे मां न रेहियथ की तुस कुन खाले या पिल्हे ते न शक केरथ।
         30  किजोकी दुनियारी सैरी ज़ातां एस्से फिकरे मां लेगोरी रेहिचन पण तुशो बाजी ज़ांनते की तुसन
         कौल्हेरी कौल्हेरी ज़ुरुरते।
         31  पैहिले परमेशरेरी बादशेहीयरी तलाश केरा फिरी तुसन ऐना सैरी चिज़ां मैल्ही गैहेली।आसमानी दौलत( मत्ती 6 : 19 - 21 )32  हे कम ज़बांनव डरा न्ना किजोकी तुशे बाजेरी ख़ुशी एस्से माहें की ते तुसन बादशाही दे।
         33  अपनु घरबार बेच़तां धर्मरथ देथ ते एपु जो अक बेटुवो बनाथ ज़ै पुरांनो न भोए सुरगे मां
         दौवलत जम्मा केरा ज़ैन कधे न मुक्के ज़ैड़ी न च़ौर पुज़े ते न कीड़ो खाए।
         34  किजोकी ज़ैड़ी तेरी दौवलत भोल्ही तैड़ी तेरो दिल भी लगनोएं।बीझ़े राथ35  सेवा केरनेरे लेइ रोड़े च़ारे आड़बंद लेइतां तियार भोथ ते दियो बैलतां रखा।
         36  तैन मैन्हुं केरे ज़ैरे ज़ैना अपने मालकेरे ड्लाहे मां प्चेईकी बलगने भोतन की ज़ैखन
         तै एजे ते दार गुड़कान त अस दार खोल्म।
         37  तैना नोकर मुबारकन ज़ैना अपने माल्केरे वापस एजने पुड़ बिंझ़ै मैल्ह्तन आंव तुसन सैहीं
         ज़ोतां की ते एपु तैन रोड़े च़ारे एपु सैहीं साथी रौट्टी खाने बशालेल्हो ते तैन क एइतां
         तैन केरी सेवा केरेल्हो।
         38  अगर मालक एधी राती एइतां अपने नोकरन बिंझ़ै लाहे त तैसेरे लेइ कैत्री रोड़ी गल्ले।
         39  पण याद रखा की अगर घररे मालके च़ौर एज्नेरो पत्तो भोए त तै बिंझ़ै बिशे ते अपने घरे
         च़ौरी न दे भोंने।
         40  बस्सा तुस भी तियार राथ ज़ैस घेड़ी तुसन खियाले नैइं भोंनो मैन्हेरु मठ्ठु एजी गहंनुएं।वफादार या बेवफादार दास( मत्ती 24 : 45 - 51 )41  पतरसे पुछ़ू हे प्रभुएह मुसाल ज़ै तीं दिती सिर्फ़ इशे लेइए की सैभीकेरे लेइए?
         42  परमेशर यीशुए ज़ोंव:कौने दियांन्त्दार अक्लमंद नोकर ज़ैसेरो माल्क तैस अपने नोकरन पुड़
         पुछ़नो गंन्नो रखे तके तैन केरी खुराक ठिक मौके पुड़ रोड़े च़ारे बेंटतो राहे?
         43  तै नोकर मुबारके की ज़ैसेरो मालक एज्जे ते मालक तैसकैरां रोड़े च़ारे कम केरतो लाहे।
         44  आंव तुसन सैहीं सच़्च़ ज़ोतां की तै अपने सारे घरबारेरी हेरगैशरो अख्तियार तैसेरे सपुर्द
         केरल्हो|
         45  पण अगर ते नोकर अपने दिले मां ज़ोए की मेरे मालके एज्ने हेजु बड़ु च़ीरे ते होरी नोकरन
         ते नोकरेंन्न मार धाड़ केरनी शुरू केरे ते खेई पीतां नशे मां मस्त भोई गाहे|
         46  ते तैस नोकरेरो मालक केंची एरहे दिहाड़े एज्जे ज़ैइस तैस नोकरे एज्नेरो पत्तो न भोए
         ते तै माल्क एजी गाहे त तैस नोकरेरे टुके टुके केरतां ते तैसेरो हालत बेईमान केरी ज़ेरी
         भोल्ही।
         47  तै नोकर ज़ै अपने मालकेरी मरज़ी न ज़ांने ते न तैसेरे हुकमे पुड़ च़ले त अक दिहाड़ी
         तै पछताल्हो।
         48  पण ज़ैनि नोकरे अपने माल्केरी मरज़ी ज़ांनेरे अलावा खाने पीनेरू कम कियुं त तैस घट मार
         बज़ैल्ही ज़ैस जादे ज़िम्बारी मैल्हे तैस कैरां उमीद भी जादे रखैले ज़ैस क जादे जम्मा
         केरले तैसकैरां वापस भी जादे आंन्हेले।यीओशु एरे एज्नेरू सबूत( मत्ती 10 : 34 - 36 )49  यीशु ज़ोंव:आंव धेरती पुड़ अग्ग लांने एवरोइं ते अगर अग्ग खतोरी भोथी त रोड़ू थु|
         50  पण मीं अक बप्तिसमों घिंन्नोएं तै ज़ां तग्र न नैहीं तां तग्र आंव अफ्सोसे माहीं।
         51  कुन तुस एन सोचतथ की आंव धेरती पुड़ सल्ला केरनेरे लेइ एवरोंइं? नैइं आंव त ज़ोलहो की
         अलग केरने एवरोइं|
         52  किजोकी अज़ेरे देंते एकी घरेमां पंच़ मैन्ह्न एपुम्महेइं अन बन भोल्ही तैन एक्केकी सैहीं
         अन बने भोनियें
         53  बाजी मठ्ठैरे खलाफ भोल्हो ते मठ्ठु बाजेरे खलाफ भोल्हु हैई कुईयरे खलाफ ते कुई हैईयरे
         ख्लाफ् ते शिख नुशारे ते नुश शिखारे खलाफ भोंनियें|वकतेरी पिशान( मत्ती 16 : 2 , 3 )54  फिरी यीशुए बड़े मैन्ह्न मां ज़ोंव:की ज़ैखन तुस बिदलार डूबते पासेरां च़लती लहतथ त तुस
         ज़ोतथ की झ़ड़ी एजने बालीए ते तैन्ने भोते|
         55  ते जनुबेरे पासेरां हवा च़ली त तुस ज़ोतथ गर्मी भेवरिए ते तैन्ने भोते।
         56  एह दुनिया दाराव तुस ज़मीन असमांनेरी हालत हेरतां मौस्मेरो अंदाज़ो केरनो ज़ांनत्थ पण
         इस ज़मांने की न पशांनथ?अपने मुद्दई सैहीं समझ़ो( मत्ती 5 : 25 - 26 )57  तुस एपु फैस्लो की न केरथ की रोड़ु कुने|
         58  ज़ैखन तुस मुदैई सैहीं साथी जैजे क गाथ त बत्ते मां तैससैहीं फैस्लो की न केरथ एरू न
         भोए तै तीं जैजेरे हवाले केरे ते जैज सिपैहीएरे हवाले केरे ते तू कैद भोइगास।
         59  आंव तुसन सैहीं सच़्च़ ज़ोतां की ज़ां तगर तु अक अक पाई न दैल्हो तां तगर तैठ्ठां न
         छुटैल्हो।
         
            

         
      

   
      
         13
मनफिराथ यानाश भोथ131  तैस मोके किछ लोक तैड़ी थिये ज़ैना तैस तैन गलीली केरे बारे मां ज़ोंने लगे ज़ैनकेरो
         लैहु पिलातुसे जानबरां केरी सुखन्रे हैहु मां मलेवरो थियो।2  यीशुए तैन जुवाब दितो कुन तुस एन समझ़तथ की तैन गलीली केरो एत्रो बुरो हाल एल्हेरेलेइ
         भोऊ की तैना सैरी गलिलन कैरां जादे पापी थिये।
         3  आंव तुसन सैहीं ज़ोतां की नैइं बल्के अगर तुस भी तोबा न कैरल्हे त सभ एंच़रे मुकी गहंनेथ।
         4  या कुन तैना अठारे ज़न्हैं ज़ैन ऊँढौ सेलोंमेरो बुर्ज़ बिछ़ड़ौरो थु: ते तैना सभ तैस हैठ
         मैरी जे ते होरे युरोशलमेंरे रहंने बाले जादे कुसूरवार थिये?
         5  आंव तुसन सैहीं सच़्च़ ज़ोतां की नैइं बल्के अगर तुस भी तोबा न केरल्हे त तुस सभ एंच़रे
         बरबाद भोई गहंनेथ।बे फल अंजीरेरू दृष्टान्त6  तैसरां बाद यीशुए तैन अक मसाल शुनाइ केंचे मैन्हें एपनी बागी मां अक अंजीरेरो बुट लेवरो
         थु: ते तैस बुटे पुड़ फल तोप्ने आव पण तैस फल न मैल्हो।
         7  तैखन तैनी बागबने सैहीं ज़ोंव: हेर आंव ट्लाई साल पैहिले देंतो इस बुटे पुड़ फल लोरोहीं
         तोप्ने पण अज़ तग्र एस पुड़ फल न मैल्हो एस केटी छ़ड एनी किजेई ठार च़िकतां रखोरिए।
         8  पण तैनी तैस जुवाब देइतां ज़ोंवं मीं निदतां एसेरे च़ौवरे पासन खाद छडनियें।
         9  अगर फिरभी फल न लग्गो त फिरी केटी देंनोएं।सब्तेरे दिहैड़ी कुबड़ी कौन्श बझ़ानी10  सब्तेरी दिहाड़ी थी ते यीशु प्राथन भवने मां शिक्षा देंने लोरो थु:।
         11  तैड़ी अक कौन्श थी ज़ैस अठारे सालां केरी देंती दुष्टात्मारे ज़ोंने एत्री कमज़ोर भोवरी
         थी की कुबड़ी भेवरी थी ते केंची त्रिके तै सीधी न थी भोती।
         12  यीशुए तै कुबड़ी कौन्श लाही त एपु क कुजाई ते ज़ोंने लगे हे बैहींने" तु एपनी तकलिफी कैरां
         छुटी जेइ।
         13  ते यीशुए तैस कौन्शी पुड़ हथ रखे ते तै लुशी पठ्ठी भोई ते परमेशरेरी तारिफ केरने लगी।
         14  पण प्राथन भवनेरो पुरैहू यीशु पुड़ नराज़ भोव की एनी सबतेरी दिहैड़ी एस कौन्शी शिफा किजो
         दिती ते ज़ोंने लगो की शा दिहाड़े क्मकाज़ केरनेरेलेइयंन ते तैन्ने मां शिफा भी दितोरी लोड़चे
         ते सबतेरी दिहैड़ी न्ना।
         15  यीशुए तैस जुवाब दितो एह दुनिया दारव कुन तुस सबतेरी दिहाड़ी अपने दांत गधै खोलतां पानी
         न पियाथ?
         16  त कुन एन रोड़ू न भोवं की ज़ै कौन्श बेझ़ौई तै अब्रहांमेरी कुई थी ज़ै अठारे सालां केरी
         देंती दुष्टात्मां बेंधतां रखोरी थी त सबतेरी दिहेड़ी एह कौन्श छुटानी थी?
         17  ज़ैखन यीशुए ऐना गल्लां ज़ोइ त तैसेरे खलाफ ज़ोंने बाले सैभी केरी बेज़ती भुई ते सारे लोक
         यीशुए ज़ैन शानदार कम्मा अपने हथेइं कियोरां थियां ख़ुशी लगे मनाने।राइयरे दानेरू दृष्टान्त( मत्ती 13 : 31 , 32 ; मरकुस 4 : 30 - 32 )18  तैखन यीशु तैन सैहीं ज़ोंने लगो परमेशरेरी बादशाही कौस चिज़ारी ज़ैरीऐ आंव कैस्सेहीं ज़ोइं?
         19  तै सिव्लरे गलेवे बराबरे ज़ै एकी मैन्हें ऐन्हतां एपनी बागी मां छ़ड्डु ते लेगतां एत्रो
         बडो डाल भोव की च़ड़ौलु भी तैस पुड़ बिशने लगां।खमीरेरू दृष्टान्त( मत्ती 13 : 33 )20  यीशुए फिरी ज़ोंव:आंव परमेशरेरी बादशैहियरो बिस्तर कैस्सेहीं देइं?
         21  तै अम्लटेरी ज़ैरीऐ ज़ैन एक्की कौन्शां ट्लाई हैटी अट्टे मां सैनतां छ़ड्डु ते सारु अट्टू
         अम्लटू बंनु।सुंकड़ू दार( मत्ती 7 : 13 , 14 , 21 - 23 )22  यीशु युरोशलमें म्मेहीं गहंते बार शहरन मां ते ड्लोंवन मां शिक्षा देंतो च़लरो थियो।
         23  केंचे यीशु पुछ़ू हे प्रभु परमेशर कुन थौड़े ज़ैरे लोक पापे कैरां छुटेल्हे? यीशु तैन
         सैहीं ज़ोंव।
         24  सोंकड़े दारेरां बत्तां गहंनेरी कौशिश केरा किजोकी आंव तुसन सैहीं ज़ोतां की बड़े लोक अंत्र
         गहंनेरी कौशिश केरले पण न गैही बटेल्हे|
         25  ज़ैखन घररो मालक एक्की बार अपनु दार बंद केरी छ़डते त तुस बेइर खड़ खड़े दार गुड़कांते
         रहतथ ते ज़ोंते रहतथ की हे प्रभु परमेशर" इशे लेइ दार खोल ते तै तुसन जुवाब देते की आंव
         तुसन न ज़ेंनी तुस कौनथ ते कौठां एवरेथ?
         26  तैखन तुस ज़ोल्हे की असैइं तीं सैहीं साथी खेवरी पियोरी नैइं ते तीं इशै अंगने मां असंन
         शिक्षा नैइं दितोरी।
         27  पण परमेशर तुसन सैहीं ज़ोल्हो आंव तुसन न ज़ेंनी तुस कौनथ ते कौठां एवरेथ हे बेइमानव
         मीं कैरां दूर भोथ|
         28  ज़ैखन तुस अब्रहांम इज़हाक ते याकुब ते सभ नबी परमेशरेरी बादशैही मां सामने लाहेले ते
         अपनो आप बेरोहुं कढते लाहेले त लेरां देंते ते दंत च़ापते राहेले।
         29  लोक मशरक मगरब ज्नुब ते शुमालेरां देंते परमेशरेरी बादशैही मां ज़ैखन एइंते लाहेले।
         30  ते हेरा किछ एहरेंन की ज़ैना पैहिले थिये तैना पत्ती भोंनेण ते ज़ैना पत्ती थिये तैना
         पैहिले भोंनेण।हेरोदेसेरी दुशमनी31  तैखने किछ फ्रिसी यीशु क आए ते ज़ोंने लगे इठ्ठां निस ते कौस्कौई च़लो गा किजोकी हिरोदेस
         तीं मारने चहते।
         32  पण यीशुए तैन ज़ोंव:उन लोइंन सैहीं गैहितां ज़ोथ की आंव अज़ ते कलां दुष्टात्मा कढने ते
         बिमारन बझ़ांनेरु कम केरने लोरोइं ते एन ट्लेई दिहैड़न मां पुरु केरनुएं।
         33  बस्सा मीं अज़ ते कलां ते ट्लेईदी च़लतु रहंनुएं किजोकी रोड़ु नैइं की नबी युरोशलमें कैरां
         बेइर मारो गाहे|यरूशलेमेरे लेई शोग( मत्ती 23 : 37- 39 )34  हे युरोश्लम हे युरोश्लम तीं कैत्रे नबी कत्ल किये ज़ै भी तीं क आव तै तीं माराव मीं
         कैही फैरेइं सोचु की तेरे मठ्ठन अकौठ्ठे केरीं ज़ैंच़रे कुकड़ी अपने बच्न अपने फांघन हैठ
         रख्चे पण तुस राज़ी न भुए।
         35  हेरा तुशु घर तुशै लेई छडु गहते ते आंव तुसन ज़ोतां की तुस मीं केंची त्रिके बी न लेही
         बटेल्हे ज़ां तग्र तुसन एन ज़ोंनेरो मौको न एज्जेलो मुबारके तै ज़ै परमेशरेरे नोवें सैहीं
         एइते।

फ्रीसेरे घरे मां यीशु141  एक्की बार यीशु एक्की फ्रिसीसेरे घरे रौट्टी खाने जे त कही फ्रिसी केरी नज़र तैस पुड़
         थी।
         2  तैड़ी अक खेरड़नो बिमार ज़ैसेरी सैरी चेमड़ी रस पाक च़लती थी यीशु क सामने बिशोरो थु:।
         3  यीशुए धर्म गुर्न ते फ्रिसीन पुछ़ू की सबतेरी दिहैड़ी शिफ़ा देंनी जैइज़े की नैइं?
         4  तैना चु़प राहे तैखन यीशुए तैस बिमारे शिफ़ा दिती ते घरजो भेज़ो।
         5  ते फ्रिस्न सैहीं ज़ोंव:कुन तुशौ दांत या गधौ ढढै ऊँढ़ौ खिरके ते सबतेरी दिहाड़ी भोए त
         कुन तुस तैस तैठ्ठां बेईर न कढैले?
         6  ते तैन लोकेइं यीशुएरी गल्लां केरो जुवाब न देई बटो।नम्रता ते रोड़े सतकार7  ज़ैखन यीशुए हेरू की ज़ैना लोक धंम ब्नेइतां रौट्टी खाने कुजेवरेन कौस चिज़री तलाशी माहंन
         त यीशुए तैन अक बार शुंनाइ।
         8  ज़ैखन कोई तुसन ड्लाहैरी धामी मां तुसन कुजाए ज़ै तैनेइं ट्लाहंना केरे लेइ ठार बिश्नेरे
         लेइ राखोरिए तैड़ी न बिशथ भोई सखते की होरो कोई तुसन कैरां जादे ट्लारो ट्लाहंनो कुजेवरो
         भोए।
         9  ते तुसन दुईये ज़न कुजांने बालो तुसन क एइतां ज़ोए एह ठार होरी केरे लेइए ते तुसन शरमेइतां
         खड़उठनु पै ते सैभन कैरां पतर बिशनु पै।
         10  ज़ैखन भी कोई तुसन धाम केरतां कुजाए त सैभन कैरां पत्तर बिशां तके ज़ैखन तेरो कुजाने
         बालो एज्जे ते ज़ोए मिट्ला अगर एइतंबिश त तैन लोकांकेरे सामने तेरी कैत्री इज़त भोंनीएं।
         11  किजोकी ज़ै कोई अपनो आप बडो बनाल्हो त तै निक्ड़ो बनाव गाल्हो ते ज़ै कोई अपनो आप निक्ड़ो
         बनाल्हो त तै बडो बनाव गाल्हो।12  फिरी यीशुए अपने कुजाने बाले सैहीं ज़ोंव:ज़ैखन तुस दिसैरी या रातरी धामी मां मैन्ह्न
         कुजाथ त अपने दौस्तन रिशतेदारन या अपने पुड़ौसन त अंमीरन ज़ैरे न कुजेइयथ किजोकी तैना
         भी तीं कुजेईतां तेरु यवसान मुकेइ छ़डैल्हे
         13  ते बलके ज़ैखन तु धंम देस त टोंटे कंने गरीब गुरबे परदेशी कुजेंइयां|
         14  ते तुसन ब्रकत मैल्हेली किजोकी तैन क किछ भी नैइं ज़ैससैहीं तैना तेरु एवसांन मुकेइ
         बटन ते तेरे एस एवसांनेरो फल धेर्मी लोकन सैहीं साथी फैस्लेरी दिहैड़ी मैल्हेलो।बेडी धामरू दृष्टान्त( मत्ती 22 : 1 - 10 )15  ट्लाहंन्न मैरां एक्कें ऐन गल्लां शुंनतां यीशु सैहीं ज़ोंव:परमेशरेरी बादशैही मां रौट्टी
         खाने बालो मुबारक भोल्हो|
         16  यीशुए तैस जुवाब दितो केंचे मैन्हें अक बड़ी धाम दिती ते बड़े लोक कुजाए।
         17  ज़ैखन रौट्टी खांनेरो बेलो अव त तैनी अपनो नोकर भेज़ो की धांमैरन ज़ो की एज्जा रौट्टी
         बंनोरिए।
         18  पण धांमैरेइं सैभेइं मिलतां इतराज़ कियो ते पैहिले मैन्हें ज़ोंव:की मीं उडार घिंनेरुए
         मीं तैस हेरने गहंनुएं ते आंव तींक मिनत केरतां की मीं रहंने दे।
         19  त होरो ज़ोंने लगो मीं पंच़ हल्लां दांत घिंनोरेन ते आंव तैन लाने च़लोरोइं ते आंव तींक
         मिनत केरतां की मीं रहंने दे।
         20  अक होरो मैन्हुं लगो ज़ोंने मीं ड्लाह कियोरोए ते मेरु एज्नु ठीक नैइं|
         21  तैखन नोकरे वापस एइतां ऐन सैरी गल्लां अपने मालके शुनेइ मालके बड़ी सरक अई तैनी अपने
         नोकरे जो ज़ोंव:इस शहारे मां गा ते लेंगे लुथे गरीब गुरबे न्गे नियांने भत्ते टोंटे कंने
         इरां कुजा।
         22  नोकरे ज़ोंव:एह परमेशर ज़ैन तीं ज़ोंव:मीं तैन्ने कमावं पण फिरी भी ठार खालीए।
         23  मालके नोकरे सैहीं ज़ोंव:बत्तरे आसे पासे उडारन म्महेइं गा ते लोक मजबुर केरतां आंन्ह
         ताके मेरु घर भेरतां भोए।
         24  किजोकी आंव तीं सैहीं ज़ोतां की ज़ैन पैहिले कुजेवरे थिये तैन मैरां कोई भी मेरी धामी
         मां रौट्टी न खेई बटेल्हो।चेलो बन्नेरी कीमत( मत्ती 10 : 37- 38 )25  बड़े लोक यीशु पती च़लोरे थीये, तैनी पत्रों तक्कु ते ज़ोंव।
         26  बड़े लोक यीशु पती च़लोरे थिये तैनी पत्रों तक्कु ते ज़ोंव।
         27  अगर कोई मींक एइते पण ते पियार ज़ै ते अपने हेई बोव ड्लाह बेंहींन ते एपनी जांनी सैहीं
         बराबर पियार न रखे तै मेरो चेलो नैइं।
         28  ते ज़ै कोई अपनी फांसी छ़ूइतां मीं पती न च़ले तै मेरो चेलो न भोई सखे।
         29  कधे एरू न भोए की खाई कट्नेरे बाद तैस बनेइ न बटे ते तकने बाले हस्स्ते रहंन।
         30  ते ज़ोंन एनी मैन्हें मैह्ल त शुरू कियो पण बनेइ न बटो।
         31  या फर्ज़ केरा की कोई बादशाह होरी बादशाहे सैहीं लड़ाई केरनेरे लेइ सोची राहोरो भोए त
         कुन पैहिले एन न सोचेल्हो की बिही हज़ार फौवजी सैहीं मुकबलो आंव दश हज़ार फौव्जां सैहीं
         तैसरो मुकबलो केरी सख्तां की नैइं?
         32  अगर ते मुकबलो न केरी सखे त तैस बादशाहे सैहीं ज़ै दुरे मैन्हुं भेज़तां तैस्सेहीं सल्लारी
         मिनत केरे।
         33  एंच़रे अगर ज़ै कोई तुसन मैरां अपनु सभ किछ न छ़डे मेरो चेलो न भोई सखे|बे स्वादू लूण( मत्ती 5 : 13 ; मरकुस 9 : 50 )34  लुंन रोड़ी चिज़े पण अगर तैसरो लुंनारे मुक्को त तैन कौस्सेहीं लुंनू बनावं गहते?
         35  लोक तैस बैरोहुं शैरी दैल्हे ज़ैस शुंनेरे कंन भोन त तै शुंने।

हेरोरी भैडरू दृष्टान्त( मत्ती 18 : 12 - 14 )151  बड़े लोक धड़त घिंन्ने बाले ते पापी लोक यीशु क एइतां तैसेरी गल्लां शुंन्ने लोरे थिये।
         2  फ्रिसी ते धर्म गुरु शिकयत केरतां ज़ोंने लगे की एह मैन्हुं पैप्न सैहीं ताल मेल रखते
         ते तैन सैहीं साथी खाते पिते।3  यीशुए तैन अक बार शुंनई।
         4  तुसन मां एहरो भी कोई आहे ज़ैसक शौव भैडां भोंन ते तैन मैरां अक हेरोए ते नड़ेंनुएं भैडां
         तैड़ी ज़ैरे जंगले मां छ़ैडतां तोप्ने न गाहे ज़ां तग्र तैस मैल्होरी नैइं?
         5  ते ज़ैखन ते तैस मैल्हे त ख़ुशी सैहीं कंधे पुड़ छ़ुईतां आंन्हैं।
         6  ते घरे एइतां अपने दौसतन ते भियालन कुजेइतां ज़ोए की अज़ मींसैहीं साथी ख़ुशी मनाथ की अज़
         मेरी हेरोरी भैड मैल्होरीए।
         7  आंव तुसन सैहीं ज़ोतां की एंच़रे नड़ेंनुएं परमेशरेरी तलाश केरने बाले ज़ैना तोबा केरनेरे
         मौताज नैइं एक्की पैपेरे तोबा केरने सैहीं सुर्गे मां बड़ी ख़ुशी बनई गचे।हेरोरे सिकेरू दृष्टान्त8  कुन एहरी भी कोई कौन्श भोल्ही ज़ैस्का चेंदरे दश सिके भोंन ते अक हेरोए ते तै दियो बैलतां
         घरे अंत्र धुंनी न दे ज़ां तग्र मैल्होरो नैइं तोप्ती न राहे?
         9  ते तोप्नेरे बाद अपने पुड़ौसन ते एपनी सेहेल्न कुजेइतां एन न ज़ोए की एजा मींसैहीं साथी
         ख़ुशी मनाथ की अज़ मेरो हेरोरो सिक्को मैल्रोहोए।
         10  बसा आंव तुसन सैहीं ज़ोतां की एक्की पैपेरे तोबा केरने सैहीं परमेशरेरे सुवर्गदूतां केरे
         सामने बड़ी ख़ुशी मनाई गहचे|उड़ाव मठ्ठेरू दृष्टान्त11  फिरी यीशु ज़ोंव:केंची मैन्हेरां दुई मठ्ठां थियां|
         12  तैन मैरां निकड़े ज़ैरे अपने बौवेव़े सैहीं ज़ोंव:हे बाजी जेईदाती मां ज़ै मेरो हेसो बनते
         तै मीं दे तैनी हिसो बंटो ते दितो।
         13  थोड़े दिहैड़न मां निकड़े मठ्ठै अपनु सभ किछ सामान जेईदात होरी मुल्खे जो निही ते एपनी
         एशो अशरती मां लुट्टाई।
         14  ज़ैखन तैनी सभ किछ मुकेई छ़ड्डु त तैस मुल्खे मां बड़ो काल पैव ते तै होरी केरो गुलाम
         बनो।
         15  तैखन ते तैस मुल्खेरे एक्की रहंने बाले क कम तोपने पुज़ो त तैनी ते अपने उडारन मां सुर
         च़ारनेरे कम्में लाव।
         16  तैड़ी तै दानो ज़ै सुर खाते थिये तैस्सेहीं अपनु पेट भरनू चहतो थु: पण तैस तै खुराक भी
         खाने न थिये देते ज़ै सुर खाते थियेथु:।
         17  तैखन तैस हौश आई ते ज़ोंने लगो मेरे बाजी केरे मुजुरन हदी कैरां जादे रौट्टी मैहल्चे
         पण आंव इड़ी फाके लोरोइं मरने।
         18  मीं खड़े ऊठतां अपने बाजी क गहंनुएं ते तैस्सेहीं ज़ोंनुएं हे बाजी आंव परमेशरेरी नज़री
         मां ते तुशी नज़री मां पापीं।
         19  हुंनी आंव एस काबल त नैइं की तुशु मठ्ठु भोइं पण मिमी अपने मुजुरंन मां रखा।20  बसा तै उठ्ठो ते अपने बाजी कैझो च़लो जेव ते हेजु ते बड़े दुरे थु: ते तैसेरे बाजीं तै
         लाहू ते तैसेरे बाजी बड़ो कियास आव तैनी दैवड़तां तै गले लाव ते खुब खुशी भोव।
         21  मठ्ठें अपने बाजी सैहीं ज़ोंव:एह बाजी आंव परमेशरेरी नज़री मां ते तुशी नज़री मां पापीं
         हुंनी आंव एस काबल त नैइं की तुशु मठ्ठु ज़ोंइं।
         22  पण बौवें अपने नोकरन सैहीं ज़ोंव:लुश केरा ते सैभन कैरां पैहिले रोड़ां ज़ैरां लिगड़ां
         एस मठ्ठे लुवाथ ते एसेरे हथे आंवठी ते पांउन जुटी लुवाथ।
         23  ते अक बडो ज़ैरो हुड़ मारा ताके आस सभ ज़ांने खाम ते ख़ुशी मनाम।
         24  किजोकी मेरु मठ्ठु ज़ैन मैरी जेवरू थु: अज़ ज़ींतु भेवरुए हेरोरू थु: ते मैल्हेरुए बस्सा
         तैना ख़ुशी मनाने लगे।25  तैईस बडू मठ्ठु ज़ैन उडारे मां थियुं ते घरजो एवरो थियो ज़ैखन ते घरे नेड़े पुज़ो त तैनी
         गितां केरी त नच़नेरी शौर शुनी।
         26  तैनी अक नोकर कुजाव ते तैस पुछ़ू एह शौर कीजेई लोरी भोंने?
         27  नोकरे तैस्सेहीं ज़ोंव:तेरो निक्ड़ो ढ्लाह घरे एवरोए ते तेरे बाजीं अक बडो हुड़ मारोरोए
         किजोकी तै ठीक ठाक घरे पुज़ोरोए।
         28  पण बुढ़ेरो बडु मठ्ठु नाराज़ भोवं ते अंत्र भी न लगो एजने पण तैसेरे बाजीं तैस मिठांनेरी
         कौशिश की।
         29  बडें मठ्ठैं अपने बाजी सैहीं ज़ोंव:हेरा आंव कैत्रे सालां केरी देंती तुशी सेवा केरने
         लोरोइं ते कधे तुशु ज़ोंनु नैइं मोड़ेरू ते तुसैहीं कधे अक छ़ैल्लरू अक छ़ैड़ु नैइं दितेरू
         की आंम्हीं अपने दौस्तन सैहीं ख़ुशी मनेइं।
         30  पण ज़ैखन तुशु निकड़ु मठ्ठु अपनु सभ किछ लुटेइतां वापस आंव त तैसेरे लेइ अक बडो हुड़ मारो|
         31  तैसरो बाजी ज़ोंने लगो मठ्ठा तु त मिएंकास ते ज़ैन किछ मिंकाहे तैन सभ तेरुए।
         32  पण असैइं ख़ुशी मनानी ज़रुरी थी किजोकि तेरो एह निक्ड़ो ढ्लाह मैरी जेवरो थु: अज़ ज़िंतो
         भेवरोए हेरोरो थु: ते अज़ मैलहोरोए।

च़लाक भण्डारी161  फिरी यीशुए अपने चेलन सैहीं ज़ोंव:की केंची अंम्बीरेरो अक मुन्शी थियो? लोकेइं तैसेरी
         शकैईत तैसेरे मालके सैहीं लाई की एह तेरो माल खुर्द बुर्द केरने लोरोए।
         2  मालके तै कुजाव ते ज़ोंव:एन कुने ज़ैन आंव तेरे बारे मां शुंन्ने लोरोइं? सारो हिसाब
         किताबे मां अज़ैरां बाद तु मेरो मुन्शी नैइं राहेलो।
         3  मुन्शें अपने दिले मां सोचु मेरो मालक मेरे कम्में कैरां मीं कढने लोरोए मित्ती त न
         घेड़ोए शर्मारेमारे भिछिया भी न मैग्गोए।
         4  आंव ज़ांनतांइं की मीं कुन केरनुएं इठ्ठां कढनेरे बाद भी लोक मीं ख़ुशी सैहीं अपने घरे
         मां कुबूल केरतन।
         5  बस्सा तैनी अपने मालकेरो अक कर्ज़दार तोपो पैहिले एक्की पुछ़ू तीं क मेरे मालकेरे कैत्रे
         रुपैइएन?
         6  तैनी जुवाब दितो तेलेरे शौव पींपां केरी किंमते इना रहं तेरां काक्लां ते बिशतां शौवेरां
         पंज़हा बना।
         7  फिरी तैनी होरी सैहीं ज़ोंव:तींक कैत्रे रुपैइयेन? तैनी ज़ोंव: गैहुं केरी शौव बोरी केरी
         किंमते इना रहं तेरां काक्लां ते बिशतां शौवेरी एशही लिखी दे।
         8  मालके तैस बेईमान मुन्शैरी तारिफ़ की एल्हेरेलेइ की तैनी बेड़ी सुजैगी सैहीं कम कियेरू
         थु: किजोकी इस दुनियारे लोक सोव्दागरी केरने बाले परमेशरेरे धेर्मी लोकन कैरां बड़े हुशार
         भोत्न।
         9  आंव तुसन ज़ोतां की बेईमैनरी कमैई सैहीं भी अपने लेइ दौस्त तियार केरा ज़ैखन तै जगा गाहे
         त तुसन अपने दौस्तन कैरां तुसन आसे पासे ठार मैल्हे।
         10  ज़ै धगसेरे मां ईमानदैरी सैहीं रहते ते हछे मां भी ईमानदार रहते।
         11  बस्सा अगर तुस दुनियारी झुठी धन दौवलती मां ईमानदार न भुए त अपनी सच़्च़ी दौवलत कौन
         तुशै हवाले केरल्हो?
         12  अगर तुसैहीं होरी केरो माल खिलत बिलत कियो त ज़ै तुशौ अपनो माले कौन तुसन दैल्हो?13  कोई नोकर दुई मालकां केरी सेवा न केरी बटे या त तै एक्की सैहीं नफ्रत केरेल्हो ते होरी
         सुखाल्हो या एक्की सैहीं इमानदारी केरेल्हो ते होरी बुन्हीं बेंहीं एछ़ैइं सैहीं तक्कैल्हो
         तुस परमेशरेरी ते दौवलतरी दुयां केरी सेवा न केरी सखत।यीशु एरे किछ उपदेश( मत्ती 11 : 12 , 13 ; 5 : 31 , 32 ; मरकुस 10 : 11 , 12 )14  तैखन धड़ैलाशाही फ्रिसी ऐन गल्लां शुन्तां यीशुरी हासी बनाने लगे।
         15  यीशु तैन जो ज़ोंव:तुस तैनाथ ज़ैना लोकन मां अपनो आप बड़ो रोड़ो साफ सुथरो हेरात्न? पण
         परमेशर तुशे दिलेरी हालत ज़ांनते किजोकी ज़ै चीज़ लोकां केरे लेई बड़ी रोड़ी ते परमेशरेरी
         नज़री मां किछ भी नैइं।16  शासत्रेरी त नेबी केरी गल्लां युहान्ने तग्र च़ेलती रेही ते फिरी परमेशरेरी बादशैहीयरी
         खुशखबरी शुनाने लगे ते हर कोई तैस्मा दाखल भोंनेरी बड़ी कौशिश केरने लगोरेन।
         17  पण ध्रतली अंम्बर टेली गहलु पण मेरो वचन कधे न टले्ल्हो।
         18  ज़े कोई अपनी कौन्श शैरतां होरी सैहीं ड्लाह केरते ते ज़न्हा केरते ते ज़ै छ़ेडोरी कौन्शी
         सैहीं ड्लाह केरते ते भी ज़न्हा केरते।दौलतमंद मैंन्हू ते गरीब लाज़र19  अक मैन्हुं बड़ो आंम्बीर थु: ते तै बड़ां रोड़ां लिगड़ां लातो थु: ते बड़ो माघो कपड़ो लातो
         थु: ते रोज़ एश अशरती मां मस्त रहतो थु:।
         20  अक बड़ो गरीब मैन्हुं ज़ैसेरु नोवं लाज़र थु: तैसेरे दारे मां बिश्तो थु: तैसेरी सारी
         जान खेराड़ेइं सैहीं भेरतां थी।
         21  तै चहतो थु: की आंम्बीर मैन्हेंरे टुकेइं सैहीं अपनु पेट भेरीं पण तैड़ी कुत्रां एइतां
         थियां ते तैना तैसरां खेरड़ां भी च़टतां थियां।
         22  फिरी एरू भोवं की तै गरीब लाज़र मैरी जेव सुवर्गदूतेइं तै छ़ुइतां अब्रहांमेरे पौट्टे
         मां छ़डो ते आंम्बीर मैन्हुं भी मैरी जेव ते तै दैब्बी छ़डो।
         23  ज़ैखन तैनी न्रकेरी अगी मां एपनी एछ़ी घैड़ी? त दुरेरां तैनी अब्रहांम लाहू ते तैसेरे
         कुम्में मां लाज़र लाहू।
         24  तै चिंडां मैरतां ज़ोंने लगो एह बाजी अब्रहांम मीं पुड़ रेहेंम केर ऐस लाज़रे भेज़ ते एह
         अपनी आंग्लोई पैनी सैहीं सेल्तां मेरे ऐशी मां छ़डे किजोकी आंव अगी मां तड़फने लोरोइं।
         25  पण अब्रहांमे ज़ोंव:मठ्ठा यद केर तीं त एपनी जुवेंनी मां सभ रोड़ी चीज़ां मैल्ही ते इस
         लाज़रे सिर्फ़ बुरी चीज़ां मैल्ही पण एह हुन्न इड़ी आरामें मां हैं ते तु तकलिफी माहंस।
         26  ते एन गल्लां केरे अलावा इशे ते तुशे मुझ़ाटे अक बड़ो नालोए ताके ज़ै कोई पार गंहनु चाहे
         न गैही सखे ते ज़ै वार एज्नु चाहे न एजी सखे।
         27  तैनी मैन्हें ज़ोंव:एह बाजी अब्रहांम" आंव ज़ोवले हथ केरतां ज़ोताइं की तु लाज़रे दुनियाई
         मां मेरे बाजी केरे घरेभेज़।
         28  तैड़ी मेरे पांच़ ढ्लाह आंन्ह ते तैन इही बिस्तार दे एरू न भोए ते तैना भी इस अगी मां
         एजन।
         29  पण अब्रहांमे तैस ज़ोंव:तैन क मुसै नेबेरु शासत्रे ते नेबी केरी कितबां त आंन्ह तैना
         तैन केरी शुन्न।
         30  तैनी मैन्हें ज़ोंव:नैइं एह बाजी अब्रहांम अगर कोई मुड़दन मैरां ज़िंतो भोइतां गाहे त तैना
         ज़रूर तोबा केरल्हे।
         31  पण अब्रहांमे तैस्सेहीं ज़ोंवं अगर तैना मुसैरी ते नेबी केरी न शुन्न ते अगर कोई मुड़दन
         मैरां ज़िंतो भोइतां गाहे त तैना तैसेरु भी यकींन न केरल्हे।

ठोकरारी वजा बन्नू( मत्ती 18 : 6 , 7 , 21 , 22 ; मरकुस 9 : 42 )171  तैखन तैनी अपने चेलन सैहीं ज़ोंव:एन न भोई सखे की लोकन ठोकर न लग्गे पण अफ्सोसे तैस मैन्हुं
         जो ज़ै होरी केरे लेइ ठोकर बनते।
         2  तैसेरे लेइ त एन्ने रोड़ु थु: की ढ्लाटेरो ढ्लैइटोल तैसेरे गले उन्ढो छ़ैडतां ते स्मुंद्रे
         मां शैरतां छ़डनो थु: ताके तै होरी निक्न जेई ठोकर न बने।
         3  बस्सा हुशियार राथ अगर तेरो ढ्लाह पाप केरते त तैस समझ़ाथ ते अगर तै तोबा केरते त तैस
         माफ़ केरा।
         4  अगर तै एकि दिहेड़ी मां तेरो सत्ते बार तेरो पाप केरे त अगर तिंका तै सत्ते फेरेइं तींका
         एइतां तोबा केरे त तु सत्ते फेरेइं तुस तैस माफ़ केरथ|विशवास5  चेलेइं परमेशरे सैहीं ज़ोंव:की एह परमेशर ईशो विश्वास बधा।
         6  परमेशर यीशुए ज़ोंव:अगर तुशौ विश्वास सिवलारे गलेवे बराबर भी भोल्हो त तुस इस तुत्तेरे
         बूटे जो ज़ोइ सख्तथ की इठ्ठां उखड़ ते सुमुंद्रे मां लग त तै तुशौ हुक्म म्नेल्हो|एकी दासेरो फर्ज़7  तुसन मां एरहो कौने ज़ैसेरो नोकर उडारां बेंतो भोए ते या गोरू च़ारतो भोए ते ज़ैखन तै
         उडारे मैरां घरे एज्जे त तैसरो मालक तैस ज़ोए की लुश केर ते बेशकी पुड़ बिश।
         8  या एन न जोए की मेरी रौट्टी तियार केरथते ज़ां तग्र आंव खेइं पीं न्ना ते ज़ां तग्र आंव
         रेज़्ज़ीं न्ना तु मेरी सेवा केरतो रह ते तैल्लां पत्ती तु भी खा?
         9  कुन तै एल्हेरेलेइ नोकरेरू शुकर केरेल्हो की तीं तैन कियुं ज़ैन तीं केरनेरे लेइ ज़ेवरु
         थु:?
         10  एंच़रे ज़ैखन तुस भी एन गल्लां केरी तस्दीक केरेल्हे ज़ैन केरनेरो तुसन हुक्म दितोरो
         थु: ज़ोथ की अस्सां निकम्मे नोकरमम? असैइं तैन्ने कियुं ज़ैन न थु: केरनु।कोढ़हेरे दश रोगीबझ़ाने11  एक्की फेरे यीशु यरूशलमेंरे पासे च़लोरे थिये ते तै सांमरिया ते गालिले मम्हेइं च़लोरे
         थिये।
         12  ज़ैखन तैना एक्की ड्लोंवें मां पुज़े त तैड़ी दश कौढ़ी मैल्हे ज़ैना दुर खेड़ोरे थिये।
         13  तैनेइं बड़े ज़ोरे सैहीं ज़ोंव:हे यीशु हे गुरु असंन पुड़ रेहेंम केर।
         14  यीशुए तैन हेरतां ज़ोंव:गाथ ते अपनो आप पुरैहूतन हेराथ ते स़च़्च़ै एरहू भोवं की गहंते
         बार बत्ते तैन्कैरू कौढ़ साफ भोई जेवं।
         15  पण तैन मैरां सिर्फ अक कौढ़ी अपनु कौढ़ हेरतां की तैसेरू कौढ़ साफ भेवरोए ख़ुशी भोइतां
         बड़े ज़ोरे सैहीं परमेशरेरी तारिफ केरतो वापस अव।
         16  ते यीशु केरे पांउन पुड़ दौग रेखतां शुक्र लगो केरने? ते एह मैन्हुं सांमरी थु:।
         17  यीशुए तैस पुछ़ू कुन तैन दश कौढ़ी केरु कौढ़ साफ नैइं भेवरे? फिरी तैना कौरां जे?
         18  कुन एस परदेशेरे अलावा तैन होरन एत्री हिमत न अई की गैहितां परमेशरेरी तारिफ केरम?
         19  तैखन यीशुए तैस ज़ोंव:खड़ो उठ ते च़लो गा तेरे विश्वासे तु ठीक कियोरोस।परमेशरेरी बादशाही एजनी(मत्ती 24: 23- 28, 38 - 41)20  फ्रिसी यीशु पुछ़ने लगे की परमेशरेरू राज़ कैइस एजनुएं? यीशुए तैन जुवाब दितो की परमेशरेरू
         राज़ एरू नैइं की लोक तैस एइंते लेही बटन।
         21  ते ज़ोंन की हेरा इड़ी या उड़ीहे एंच़रे नैइं बलके परमेशरेरू राज़ तुशे मुझ़ाटे।
         22  ते यीशुए अपने चेलन सैहीं ज़ोंव:तै दिहाड़ी भी एजनिएं की जैईस तुस परमेशरेरी दिहैड़न मैरां
         अक दिहाड़ी हेरनेरी उमीद रखेले पण न हेरी बटेल्हे।
         23  लोक तुसन सैहीं ज़ोल्हे की हेरा तै इड़ी या उड़ीए या हेरा की तै इड़ीए पण तुस तैरां न गैहीयथ
         ते न तैनकेरी सेवा केराथ।
         24  किजोकी ज़ैंच़रे बिजली अम्ब्रे मैरां चेम्कतां एक्की पासेरां होरी पासे च़ली गहचे तैंच़रे
         मैन्हेरु मठ्ठु तैस दिहैड़ी बांदु भोल्हु।
         25  पण ज़रुरीए की तै पैहिले दुःख झ़ैल्ले ते इस ज़मांनेरे लोक तैस घेटया बुझ़न।
         26  ते ज़ैरु नुहेरे ज़मांने मां भेवरु थु: तैरहु मैन्हेरे मठ्ठेरे ज़मांने मां भी भोल्हु।
         27  तैईस भी लोक खाते पींते थिये ते ड्लाह बर भोंते रहते थिये ते ज़ां तग्र नुहु किशती मां
         न थु: जेवरो तां तग्र सभ किछ भोंतु राहूं? ते फिरी तौफांन आव ते सभ किछ खतम भोई जेंवं।
         28  ते ज़ैरु लुतेरे ज़मांने मां भोंतु थु: की लोक खाते पीते थिये बपार केरते बागां लाते
         ते घरां बनाने मां मस्त थिये।
         29  पण ज़ैस दिहैड़ी लूत्त सुदूमें मैरां बेइर निसो त पत्रोंहुं अम्ब्रेरां गंधकेरी अग्ग
         बैखतां सभ किछ खतम केरी छ़डु।
         30  ते परमेशरे अबने आद्मेरे एज्नेरे दिहाड़े भी एरहु भोंनुएं।ते परमेशरे मठ्ठेरे एज्नेरे
         दिहाड़े भी एरू भोंनुएं।31  तैस दिहैड़ी ज़ै लाए पुड़ भोल्हो त तैसेरो माल सबाब घरे मां भोल्हो त तैस नैणे अंत्र न
         एज्जे ते ज़ै उडारे मां भोल्हो तैभी वापस न गाहे।
         32  लुत्तेरी कौन्श याद रेखाथ।
         33  ज़ै अपनी जान बच़ांनेरी कौशिश केरेल्हो तै तैस गुंवाल्हो ते ज़ै तैस गुंवाल्हो तै तैस
         बच़ाल्हो।
         34  आंव तुसन ज़ोतां की तैस राती दुई ज़न्हें एक्की खटी पुड़ झु़ल्लोरे भोल्हे अक नैनोएं ते
         अक छ़डनोएं।
         35  दुई कौन्शां हिट्लाट पिह्ती भोल्ही त अक नैनीएं ते अक तैड़ी छ़डनींएं।
         36  दुई मैन्हुं उडारे मां भोल्हे त अक नैनोएं ते अक तैड़ी छ़डनोएं।
         37  एन शुंनतां तैनेइं यीशुए पुछ़ू असंन ज़ौ एन कौड़ी भोल्हु? यीशुए तैन ज़ोंवं ज़ैड़ी ज़िग्ग
         भोते तैड़ी ईल्लां भोईचन।

अधर्मी न्यायी ते बेवरू दृष्टान्त181  यीशु चहते थिये की चेलन पत्तो लगे की हिमत हारनेरे बगैर दुआ केरतु राहेरू लोड़ते एल्हेरेलेइ
         तैनी तैन अक बार शुनाई।
         2  एक्की शहरे मां अक काज़ी रहतो थु: ते तै न परमेशरे कैरां डरतो थु: ते न मैन्हेंरी परवा
         केरतो थु:।
         3  तैस शहरे मां अक बैव्वा कौन्श रहती थी ज़ै तैस कैज़ी क एइंती रहती थी ते तैस क मिनत केरती
         रहती थी की मीं मुद्दैई कैरां छुटा।
         4  पैहिले त तैनी एत्रो खियाल न कियो पण ज़ैखन एह हिसाब च़लतो राहु त तैनी अपने दिले मां
         ज़ोंव:सच़्च़ै की न आंव परमेशरे कैरां डेरीं ते न मैन्हेंरी परवाह केरीं।
         5  पण एह बैव्वा कौन्श मीं परेशान केरती रहचे एल्हेरेलेइ आंव एसारो इन्साफ़ केरेल्हो न्ना
         त एसां मेरे न्के मां दम अंन्हनोएं।
         6  परमेशरे ज़ोंव: शुंना एह बेइनसाफ काज़ी कुन लोरोए ज़ोंने।
         7  बस कुन परमेशर अपने च़ुंनोरे लोकां केरो फैस्लो केरने मां च़िर लाल्हो ज़ैना रात दिहैड़ी
         फराध केरते रहतन?
         8  आंव ज़ोतां की तै तैनकेरो फैस्लो केरेल्हो ते लुशी केरेल्हो फिरी भी ज़ैईस मैन्हेरु मठ्ठु
         एज्जेल्हो त कुन धेरती पुड़ विश्वास मैल्हेलो?फ्रिसी धड़त नेने बालेरू दृष्टान्त9  यीशुए किछ एरहे लोकन अक बार शुनाई की ज़ैन अपनो आप बड़ो धर्मी बुझ़ते थिये ते होरन किछ
         न थिये बुझ़ते।
         10  दुई मैन्हुं दुआकरने प्राथन भवने मां जे अक फ्रिसी थु: ते होरो धड़त (टेक्स) घिंने बालो
         थु:।
         11  फ्रिसें खड़े भोइतां अपने दिले मां एह दुआ की की एह परमेशर आंव तेरु शुक्र केरतां की
         आंव होरी मैन्हुं केरो ज़ैरहो नैइं ज़ैना लुंड लफंगे बदमाशन ते इस धड़त घिंने बालेरो ज़ैरहो
         भी नैइं।
         12  आंव हफ्ते मां दुई बार ब्रत रखतां ते एपनी कमैईयरो दशावं हिस्सो परमेशरे जो देतां।13  पण तै फ्रिसी धड़त घिंन्ने बालो ज़ै दुर खड़खड़ो थु: तैनी एत्रु भी न केरी बटु की उबरू तक्के
         बलके छाती कुटतां ज़ोंने लगो की हे परमेशर मीं पैपी पुड़ रहेंम केर।
         14  आंव तुसन सैहीं सच़्च़ ज़ोतां की एह मैन्हुं तैस होरी कैरां रोड़ो निसतां अपने घरे जो
         जेव किजोकी ज़ै कोई अपनो आप बडो बनाल्हो तै निक्ड़ो बनाव गाल्हो ते ज़ै अपनो आप निक्ड़ो बनाल्हो
         तै बडो बनाव गाहेलो।बच्चन बरकत देनी( मत्ती 19 : 13 - 15 ; मरकुस 10 : 13 - 16 )15  फिरी किछ लोक निक्के मठ्ठन यीशु क अंन्हने लगे तके यीशु तैन पुड़ दुआकेरे चेलेइं तैन
         लाहूं त तैन धमकए ते ठाकू।
         16  पण यीशुए मठ्ठां एपु क कुजां ते चेलन सैहीं ज़ोंव:मठ्ठां मीं क एजने देथ एन न ठाका किजोकी
         परमेशरेरी बादशाही एरहां ज़ैरहां केरीए।
         17  आंव तुसन सैहीं सच़ ज़ोतां की, ज़ै कोई परमेशरेरी बादशैही मां गहंनेरे लेइ अपनो आप निके
         बचन बराबर ना बनाए, तां तग्र परमेशरेरी बादशैही मां दाखल ना भोई सखे।दौलतमन्द मैंन्हू ते सदा रहने बाली ज़िन्दगी( मत्ती 19: 16- 30; मरकुस 10: 17- 31 )18  केंची युहूदी यीशुए पुछ़ु एह रोड़े गुरु आंव कुन केरीं की हंमेशरी ज़िंन्दगरो बारस बेनी
         सैखीं?
         19  यीशु जुवाब दितो तु मींजो रोड़ो किजो ज़ोतां रोड़ो त सिर्फ अक्के परमेशरे।
         20  तु ऐन हुक्म त ज़ांनतां की बदमाशी नैइं केरनी खुन नैइं केरनों च़ौरी नैइं केरनी झुठी
         शाहात नैइं देंनी ते अपने अम्मा बाजी केरी सेवा केरनी।
         21  तैनी युयूदें ज़ोंव:आंव एन सैभी गल्लंन पुड़ निकड़ारेरो देंतु अंम्ल केरतो राहोरोइं।
         22  ज़ैखन यीशुए एन शुनु त तैनी ज़ोंव:एक्की गल्ली पुड़ अंम्ल केरनु राहेरुए आपनु सभ किछ बेच़ी
         छ़ड ते तै पैइंसो गरीबन बेंटतां दे तीं सुर्गे मां दौवलत मैल्ह्नीएं फिरी एइतांमीं पत्ती
         च़ल।
         23  एह गल शुंनतां ते बड़ो उदास भोई जेव किजोकी तै बड़ो अंम्बीर थु:।
         24  यीशुए तैस हेरतां ज़ोंव:अंम्बीरां कैरू परमेशरेरी बादशैही मां दाखल भोंनु कैत्रु आसुख्तुए।
         25  ऊंटेरु सुलरे नाके म्महेइं निस्नु सुख्तुए अंम्बीरेरु परमेशरेरी बादशैही मां दाखल भोंनु
         असूखतुए।
         26  ज़ैनेइं एह गल शुंनी त तैना पुछ़ने लगे फिरी क्सेरी मुखती भोई सख्चे।
         27  यीशु जुवाब दितो ज़ै गल मैन्हुं केरेलेइ आसुख्तीए तै परमेशरेरे लेइ सूखतीए।
         28  पतरसे यीशु सैहीं ज़ोंव:हेर असां त सभ किछ छ़ैडतां तीं पत्ती च़लोरेंम।
         29  यीशु तैन सैहीं ज़ोंव:आंव तुसन ज़ोतां की एरहो कोई नैइं की ज़ैनी परमेशरेरी बादशैहीयरे
         लेइ अपनु घर बार ते कौन्श ते हाज बौव ते बाल बचे शारोरे भोंन।
         30  पण तैस इस दुनियाई मां किछ न मैल्हे ते एजने बैली दुनियाई मां हंमेशरी ज़िंदगीए।अपने मौतरे बारे मां यीशु एरी ट्लाइयोंव भविश्द्वाणी( मत्ती 20 : 17 - 19 ; मरकुस 10 : 32 - 34 )31  यीशु बहारे चेले एपुसैहीं साथी निये ते तैन ज़ोंने लगो हेरा अस यरूशलमें जो च़लोरेंम
         ते नेबेइं ज़ैन किछ मैन्हेरे मठ्ठेरे बारे मां लिखेरुए तैन पुरु भोल्हु।
         32  तै गैर युहूदी केरे हथे देंनोएं ते तैसरो मज़ाक बन्हांनोएं ते तैसेरी बेज़ती केरनीएं ते
         तैसेरे तुत्रे पुड़ थु:कनुएं।
         33  तैस कोड़े मारेल्हे ते तैस मैरी छ़डेल्हे पण तै ट्लेइंयावं दिहाड़े फिरी ज़िंतो भोल्हो।
         34  तैनेइं एह गल न सेंमझ़ी बटी ते यीशुएरी एस गल्लरो मतलब तैन कैरां छ़प्पोरो राहु।काने भूखैरू दृष्टान्त( मत्ती 20 : 29 - 34 ; मरकुस 10 : 46 - 52 )35  ते एरू भूं की ज़ैखन तैना यरीहोएरे नेड़े पुज़े त अक कांनो मैन्हुं बत्तरे ड्लेखी बिशोरो
         पैइंसे मगतो थु:।
         36  ज़ैखन तैनी हछे मैन्हुं केरी छ़ैड़ शुनी त तै पुछ़ने लगो की एह कौल्हेरी शौर लोरी भोंने।
         37  लोकेइं तैस ज़ोंव:की यीशु नासरी कोस्कोई च़लरोए।
         38  तै चिंडां मैरतां ज़ोंने लगो हे यीशु नासरी दाऊदेरा मठ्ठा मीं पुड़ रहेंम केर।
         39  यीशुए सैहीं साथी च़लने बाले लोक तैस कंने मैन्हुं धमकाने लगे, की च़ुप रह, पण तै मना
         जादे ज़ोरे ज़ोरे चिंडां मैरतां ज़ोंने लगो, औ यीशु नासरी अबन दावद मीं पुड़ रहेंम केर।
         40  यीशुए तैस खेड़ोइतां ज़ोंव: एस मींक अंन्हां ज़ैखन तै तैसका अव त यीशुए तैस पुछ़ू।
         41  ज़ो आंव तेरेलेइ कुन केरीं? तैनी कांने मैन्हें ज़ोंव:हे परमेशर आंव चहताइं की एपनी एछ़ैइं
         सैहीं लैही बेटीं।
         42  यीशुए तैस्सेहीं ज़ोंव:रोड़ो भोई गा तेरे विश्वासे तु बेझ़ैवरोस।
         43  तै तैखने बेझ़ौव ते लहंने लगो ते परमेशरेरी तारिफ केरतो यीशु पत्ती च़लो जेव एन हेरतां
         लोक परमेशरेरी तारिफ केरने लगे।
         
            

         
      

   
      
         19
धड़त नेने बालो जक्काई191  यीशु यरहोए म्महेइं निसतां च़लोरे थिये।
         2  तैड़ी अक मैनू थु: ज़ैसरू नोवं ज़कैई थु: तै धड़त घिंन्ने बालां केरो आफसर थु: तै बड़ो
         अंम्बीर थु:।
         3  तैस यीशु हेरनेरो चाऊ थु: पण तैसरू कद छोटू थु: तांए तै हछे मैन्ह्न मैरां लैही न थु:
         बटतो।
         4  एल्हेरेलेइ तै दैव्ड़तां अग़र जेव ते गोलरेरे बूट्टे उबरो गुस्सो किजोकी ज़ैखन यीशु एजनोएं
         त तै तैस रोड़े च़ारे लैही बटे।
         5  ज़ैखन यीशु तैस ठैरी पुज़े त तैनेइं उबरू तेकतां ज़ोंव:ज़कैई लुशी उन्ढो हेस किजोकी अज़
         मीं तेरे घरे ट्लाहंन च़ारेई एजनुएं।
         6  ज़कैई तैखने ऊन्ढ़ौ हेस्सौ ते यीशु बेड़ी ख़ुशी सैहीं अपने घरे नियो।7  एन हेरतां सब लोक ज़ोने लाए कि यीशु त एक्की पैपी मैन्हेरो मैम्हांन बनोरोए|8  ज़कैई खड़ो भोइतां प्रभु सैहीं ज़ोने लगो हे प्रभु तक्क आंव अपनी अधी जैइदात कंगालन देताइं
         अगर कैन्चेरू किछ खेवरु भोल्हु त तैस च़ैव्रर हिस्से वापस दैइल्हो|
         9  तैखन यीशुए तैस सैहीं ज़ोवं अज़ इस घरे मां मुखती एवरिए ऐलहेरे लेई इन भी अब्रहांमेरू
         अक मठ्ठूए|
         10  किजोकी मैन्हेंरू मठ्ठू हेरोरन तोपने ते मुखती देने एवरूए|दश मोहरां केरू दृष्टान्त( मत्ती 25 : 14 - 30 )11  ज़ैखन लोक यीशुरी गल्लां शुन्ने लगोरे थिये त तैनी तैन अक बार शुनाइ किजोकी तैन यरूशलमेंरे
         नेड़े पुज़ोरे थिये ते लोकां केरो खियाल थु: की परमेशरेरी बादशाही लुशी एजनीएं।
         12  तैनी तैन ज़ोंव:अक बड़ो अंम्बीर मैनू होरी मुल्खे मां गाहे ताके तैस मुल्खेरो मेंत्रेरो
         औहुदो घीनतां वापस एज्जे।
         13  तैनी अपने सेवादारन मैरां दश ज़न्हैं कुजाए ते तैन दश अश्रेफी देइतां ज़ोंव: मेरे वापस
         एजने तग्र इस पैइंसे सैहीं करोबार केरथ।
         14  पण तैस ठैरी लोक तैस सैहीं नफ्रत केरते थिये तैनेइं पतोरां तैस जो समाद भेज़ो की अस न
         चहंम की एह मैन्हुं असन पुड़ हुकुमत केरे।15  ज़ैखन तै हुकुमतरो औहुदो हासल केरतां वापस अव त तैनी अपने सेवादारे जो समाद भेज़ो की
         ज़ैना तैनी करोबारेरे लेइ पैइंसे दितोरे थिये तके सैभी केरो पतो केरे की केनी कैत्रु क्मेवरुए।
         16  पैहिले मैन्हें एइतां ज़ोंव:हे परमेशर मीं तेरी दश अश्रेफेइं सैहीं दश होरी कमैई।
         17  तैनी तैस सैहीं ज़ोंव:तीं दश अश्रेफेइं सैहीं ईमेनदैरी सैहीं कम कियुं गा तीं दश शहरन
         पुड़ अख्तीयार दीतु गहते।
         18  दुइयांव मैन्हें एइतां ज़ोंव:हे मालिक मीं तेरी पांच़ अश्रेफेइं सैहीं पांच़ होरी कमैई।
         19  तैनी तैस सैहीं भी ज़ोंव:तीं भी पांच़ शहरन पुड़ अख्तीयार दीतु गहते।
         20  तैखन एक्की मैन्हें एइतां ज़ोंव:इना रेही तेरी अश्रेफ़ी मीं ऐन रूमाले मां बेंधतां रखोरी
         थी।
         21  किजोकी तु सख्त मैन्हुंस ते आंव तीं कैरां डरतो थु: किजोकी तु तै चीज़ ज़ै तीं न भोए रखोरी
         तु तैस भी नैतस ते ज़ैन न भोए बेवरू तु तैन भी लुनतस।
         22  तैनी तैस सैहीं ज़ोंव:हे निकम्मे मैन्हां आंव तेरी गल्लेइं सैहीं तींए मुर्ज़म बनताइं
         ज़द तीं पत्तो थु: की आंव बड़ो सख्त मैनूइं ते ज़ै चीज़ मीं नैइं रखोरी आंव तैस भी सल्ह्तां
         ते ज़ैन नैइं बेवरू आंव तैन भी लुनतं।
         23  फिरी तीं मेरे रुपैइये केन्ची क किजो नैइं रखोरे ताके आंव वापस एइतां तैस कैरां सुते
         समेत उसुल केरेथो?
         24  तैखन तैनी तैन सैहीं ज़ोंव:ज़ैन तैड़ी खड़खड़े थिये एस्कैरां एन अश्रेफी ऐनतां उस देथ ज़ैसका
         दश अश्रेफीन।
         25  तैना ज़ोंने लगे हे परमेशर एसका पैहिली दश अश्रेफीन?
         26  तैनी तैन जुवाब दितो आंव तुसन सैहीं ज़ोतां की ज़ैस केन्ची क किछ पल्लै भोल्हु तैस होरु
         भी दीतु गाल्हू ते ज़ैसक किछ भी पल्लै न भोल्हु तैस कैरां तैन भी निवं गाल्हू।
         27  पण मेरे इन दुश्मन ज़ैन मीं न थिये सुखाते की एह असन पुड़ हुकुमत केरे एन इरहां अंन्हां
         ते मेरे सामने एन मैरी छ़ड्डा।यरूशलेमें मां ज़ींत दाखल( मत्ती 21 : 1 - 11 ; मरकुस 11 : 1 - 11 ; यूहन्ना 12 : 12 - 19 )28  ऐना गल्लां ज़ोइतां यीशु अग्रोहुं निसे की यरूशलमें मां पुज़ी गहंम।29  ज़ैखन तैना ज़ेतुंनेरे पहाड़े बेत फिग्गे ते बैत्नियां मां पुज़े त यीशुए दुई चेले एन ज़ोइतां
         अग्रोहुं भेज़े।
         30  तुस सामने उस ड्लोवें मां गाथ ते तैड़ी तुसन अक गैधरो बचो बन्धोरो मैल्लनोए ज़ैस पुड़
         अज़ तग्र कोई नैइं च़ड़ोरो तैस खोलतां इरहां आंन्हां।
         31  ते अगर कोई तुसन पुछ़ेल्हो की तुस एस किजो लोरेथ खोलने त तुस ज़ोइयथ की प्रभु परमेशरे
         ऐसैरी ज़रुरते।32  आग्रोहूं गहंने बाले चेलेइं तैन्ने किंयुं ज़ैन यीशुए तैन ज़ेवरु थु:।
         33  ज़ैखन तैना गैधरो बचो खोलने लगोरे थिये त तैसेरो मालक तैन पुछ़ने लगो तुस एस बचे किजो
         लोरेथ खोलने?
         34  तैनेइं जुवाब दितो प्रभु परमेशरे ऐसैरी ज़रुरते।
         35  तैनेइं तै बचो खोलतां यीशु क आंन्हों ते तैस पुड़ अपना लिगड़ां छ़ेडतां यीशु तैसपुड़ च़ैड़तां
         च़ले जे।
         36  ज़ैखन तैना च़लोरे थिये त लोकेइं बत्ती म्महेइं कमलां बछ़ेइतां छ़ाडोरां थियां।37  ज़ैखन तैना तैस ठैरी नेड़े पुज़े त ज़ैठां बत्त ज़ैतून पुड़ेरां ऊंढी गहती थी तैड़ी सारे चेलेइं
         एह तमाशो हेरतां ते ख़ुशी भोइतां परमेशरेरी तारिफ केरने लगे की।38  मुबारके तै बादशहा ज़ै परमेशरे नोवें सैहीं एइते सुर्गे मां मेंम्हा ते अंम्ब्रे मां
         शांती भोए।39  तैन मैन्ह्न मां किछ फ्रिसी भी थिये तैना यीशु सैहीं ज़ोने लगे हे गुरु अपने चेलन ज़ो
         की च़ूप केरन।
         40  यीशुए तैन जुवाब दितो आंव तुसन ज़ोतां की अगर ऐन च़ूप केरन त इन घौड़ चिन्डां मारेल्हे।यरूशलेमेरे लेई शोग41  यरूशमें मां पुज़तां यीशु यरूशलमेंरो हाल हेरतां तैस लेरां छुटी।
         42  ते ज़ोंने लगो कुन रोड़ू भोथु: तु तैईसे तैना रोड़ी गल्लां ज़ांनेथो पण तैन हुनी तैन तेरी
         एछ़न कैरां छ़ेपी जेवरिन।
         43  तीं तैना दिहाड़े हेरने पैनेण जैईस तेरे दुशमन तेरे च़ैवरे पासन मोरच़ो बेंधतां ते तीं
         घेरो देइतां तीं पुड़ हमल्हो केरेल्हे।
         44  ते तीं त तेरे बचन ज़ैना तीं मां आंन्हां मिती मां मिलेल्हे ते तीं मां घोड़े पुड़ घोड़
         बाकी न रहलो किजो कि तीं तै मोको ज़ैइस तीं पुड़ दिया भोवरी थी न बुझु|मन्दरेरे बुपारी कढने( मत्ती 21 : 12 - 17 ; मरकुस 11 : 15 - 19 ; यूहन्ना 2 : 13 - 22 )45  तैखन तै प्राथना भवने मां जेव ते तैड़ी तै बिपैरन ते गहक बेरोहुं कढने शुरू किये।
         46  तैनी तैन सैहीं ज़ोवं की मेरु घर प्राथनरू घर भोल्हु पण तुसैइं त डेकू केरो आड्डो बनेइतां
         रखोरोए।47  तै रोज़ भवने मां ज्ञान शुनातो थु: पण पुरैहुतेइं ते युहूदी बज़ुर्गेइं यीशु मारनेरी कौशिशि
         मां लागोरे थिये।
         48  पण तैन एन केरनेरो मोको न थु: मैल्तो किजोकी सारे लोक यीशुएरी गल्लां शुंन्ने च़ौवरे
         पासन बिशोरे रहते थिये।

यीशु एरे अधिकारे पुड़ सुवाल( मत्ती 21 : 23 - 27 ; मरकुस 11 : 27 - 33 )201  एक्की दिहाड़े ज़ैखन तै प्राथन भावने मां ज्ञान लोरो थु: देंनेते तैन अंजील लोरो थु:
         शुनाने त पुरैहुत ते मैहेज़बी लोक ते युहूदी बुज़ुर्ग यीशु क पुज़े।
         2  ते तैन ज़ोंने लगेतु ऐन सैरी गल्लां कसेरे अख्तीयारे सैहीं केरतसया तीं ऐह अख्तीयार कैनी
         दितोरोए?
         3  यीशु तैन जुवाब दितो आंव भी तुसन अक गल्ल पुछ़ताइं मीं ज़ोथ।
         4  युहन्नेरो ब्पतिसमो सुर्गेरी तरफां थु: की मैनू केरे तरफां थु:?
         5  तैना एपु म्मेहीं बेंस केरने लगे की अगर अस ज़ोंम की अंम्ब्रेरी तरफां थु: त तै पुछ़ेल्हो
         की फिरी तुसैहीं यकीन की नैइं कियेरू?
         6  पण अगर अस ज़ोंम की मैन्हुं केरे तरफां थु: त लोकेइं अस मारनेम किजोकी तैना युहन्ने नबी
         मनते थिये।
         7  तैनेइं जुवाब दितोकी अस न ज़ांनम की किसेरी तरफां थु:।
         8  यीशु तैन सैहीं ज़ोंव:त अंम्हीं तुसन सैहीं न ज़ोइं की ऐना कम्मा कसेरे अख्तियारे सैहीं
         केरताइं।दुष्ट ज़मीनदारां केरू दृष्टान्त( मत्ती 21 : 33- 46 ; मरकुस 12 : 1- 12)9  फिरी यीशुए तैन लोकन अक कहानी शुनाने लगो एक्की मैन्हें दाछ़री बाग लाई ते तै ठैकेदारन
         ठैके पुड़ देइतां एपु खरे च़ीरे कौस्कोई दुर प्रदेशे च़लो जेव।
         10  जैईस दाछ़ पक्नेरो मोसम अव त तैनी अपनो हिस्सो नैनेरे लेइ अक नोकर भेज़ोपण तैनेइं तै
         खुब झ़ूसो कुटो ते खाली वापस भेज़ो।
         11  ते फिरी तैनी अक होरो नोकर भेज़ो पण तैनेइं तैसेरी भी बेज़ती कीते तै भी झ़ूस कुट केरतां
         तै भी खाली वापस भेज़ो।
         12  फिरी तैनी अक ट्लेइयंव होरो नोकर भेज़ो पण तैनेइं तैसेरी भी बेइज़ती की ते ज़ख्मी केरतां
         कढौ।
         13  तैखन बागारे मालके ज़ोंव:आंव अपने मठ्ठे भेज़ताइं शैहिद तैना तैसेरो लिहाज़ केरल्हे।
         14  पण ज़ैखन ठैकेदारेइं तै लाहू त एपु म्मेहीं मशोरो केरने लगे एहे मालके एजा एस्से मारम
         ताके जेइदात ईशी भोइगाहे।
         15  तैनेइं तैन मठ्ठु बागी मैरां बेइर कैढतां मैरी छ़डु तुस सोचा की फिरी बागारे मालके तैन
         सैहीं कुन कियेरू भोल्हु।
         16  ते मालक एइतां तैन मैरी छ़डेलोते बाग होरी केरे हवाले केरल्हो तैनेइं एन शुनतां ज़ोंव:की
         परमेशर न केरे।
         17  तैनी तैन केरे पासे तेकतां ज़ोंव:फिरी इन कुने ज़ैन लिखेरुए की ज़ै घोड़ मिस्त्रेइं रद्दी
         कियो तैहे घोड़ कुंनेरो घोड़ भोल्हो?
         18  ज़ै कोई इस घोड़े पुड़ बिछ़ड़ेल्हो तैसेरे टुके टुके भोल्हे ते ज़ैस ऊंढौ एह घोड़ खिरकेलो
         तैस ऐह पिह्तां रखेल्हो।कैसरे धड़त देनी( मत्ती 22 : 15 - 22 ; मरकुस 12 : 13 - 17 )19  धर्म गुरेइं ते पुरैहूतेइं तैस ट्लांनेरी कौशिश की किजोकी तैना बुझ़ी जेवरे थिये की
         तैनी ऐह कहावत ऐन केरे बारे मां शुनेवरी थी पण तैन लोकन कैरां डरते थिये।
         20  तैन लोक यीशुएरी ताकी मां थिये तैनेइं विशवैसी केरे रुपे मां जासुस भेज़े ताके तैसेरी
         कोई गल्ल ट्लेई सखन ते फिरी बादशाहेरे कब्ज़े मां देई देन।
         21  तैनेइं यीशु पुछ़ू हे गुरु अस ज़ानतम की तु सच़्च़ोस ते सच़्च़ैईयरी तालिम देतस ते केन्चेरी
         सहरेहींत न केरस बलके सच़्च़ै सैहीं परमेशरेरी बत्तरी तालिम देतस।
         22  कुन असंन कैसरेरे राज़े जो धड़त टेक्स देंनो ठीके की गलत?
         23  यीशुए तैनकैरू मकड़ बुझ़तां तैन जो ज़ोंव।
         24  मीं अक रुपैइयो एंनतां हेराथ ते ऐस पुड़ किसेरी मौहोर ते किसेरू नोवें? तैनेइं ज़ोंव:
         कैस्रेरी|
         25  यीशु तैन सैहीं ज़ोंव:ज़ैन कैस्रेरुए तैन कैस्रे जो देथते ज़ैन परमेशरेरुए तैन परमेशरे
         जो देथ।
         26  ते तैना लोकां केरे सामने तैसेरी कोई गल्ल न ट्लेई सखे बलके तैसेरे जुवाबे सैहीं तैन
         हेरान भोइतां च़ुप रेहीजे।कयामत ते ड्लाह( मत्ती 22 : 23 - 33 ; मरकुस 12 : 18 - 27 )27  फिरी सुदुकी ज़ैन ज़ोते थियेकी मुवोरे ज़िंते न भोंन ते फिरी किछ यीशु क एइतांपुछ़ने लगे।
         28  हे गुरु असंन जो मुसैरो हुक्में की अगर कैन्चेरो ढ्लाह एपनी कौन्शारे भोंते संते हेईट्ल
         मैरी गाहे त तैसरो ढ्लाह तैस कौन्शी सैहीं ड्लाह केरे ताके अपने ढ्लाहएरे लेइ ओवलाध पैईदा
         केरे।
         29  सत ढ्लाह थिये पैहिले ड्लाह कियो ते हेईट्ले मैरी जेव।
         30  फिरी होरें तैस्सेहीं ड्लाह कियो।।
         31  फिरी तैल्ला पत्ती ट्लेइयंव तै कौन्श रखी फिरी एंच़रे सैहीं सत्तेइं ज़ंनैहीं ड्लाह कियो
         पण सभ बेओवलाध मैरी जे।
         32  ते आखरकार तै कौन्श भी मैरी जेई।
         33  नियायेरे येनी फैसलेरे दिहाड़े तै किसेरी कौन्श भोल्ही किजोकी तै सत्ते ज़ंन्हां केरी
         कौन्श बनोरी थी?
         34  यीशुए तैन सैहीं ज़ोंव:इस दुनियारे लोकन मां त ड्लाह बननेरो दस्तुरे।
         35  पण ज़ैना लोक एजने बैली दुनियारे काबल भोल्हे ते ज़ैना मुड़दन मैरां ज़िंते भोल्हे तैना
         ड्लाह न बनाले।
         36  तैना मरेल्हे भी न्नाएल्हेरेलेइ की तैना सुर्गदोतां केरे ज़ैरे भोल्हे ते तैन जो कियांमतरां
         मठ्ठां बेनतां परमेशरेरां भी मठ्ठां ज़ौल्हे।
         37  ते ज़ैड़ी तग्र मुड़दां केरो ज़िंते भोंनेरो तलके तैंच़रे मुसै नेबें ज़लते झ़ल्लोंवेरे
         बारे मां तैंच़रे इशारो कियो किजोकी तै परमेशर अब्रहांमेरो परमेशर ईज़हाकेरो परमेशर ते
         याकुबेरो परमेशर ज़ोइतां फुकरतो थु:।
         38  पण परमेशर मुड़दां केरो नैइं बलके ज़िंतां केरो परमेशरे किजोकी तैसेरे नेड़े सभ ज़िंतेन।
         39  धेर्मी लोकन मैरां किछेइं जुवाब दितोहे गुरु तीं त बड़ु रोड़ु ज़ोंव।
         40  फिरी तैन मैरां केंची हिंमत न अई की एस होरु किछ पुछ़म।मसीह कैसेरू मठ्ठू ए( मत्ती 22 : 41 - 46 ; मरकुस 12 : 35 - 37 )41  फिरी यीशुए तैन सैहीं ज़ोंव:फिरी मसही जो दावदेरु मठ्ठु कैंच़रे सैहीं ज़ोतन?
         42  किजोकी दाऊद त एपु ज़बुरे मां ज़ोते परमेशरे मेरे परमेशरे सैहीं ज़ोंव:मेरे देंहींने पासे
         बिश।43  की ज़ां तग्र आंव तेरे दुशमन तेरे पांउन हैठ न बिशैल्हीं।
         44  दावद ता तैस्जो प्रभु परमेशर ज़ोते,फिरी तैन तैसरु मठ्ठु कैंच़रे भोवं? दाऊद त तैस्जो
         प्रभु परमेशर ज़ोतेफिरी तैन तैसरु मठ्ठु कैंच़रे भोवं?शास्त्रन कैरां सावधान( मत्ती 23 : 1 - 36 ; मरकुस 12 : 38 - 40 )45  ज़ैखन सभ लोक शुनी राहोरे थियेत यीशुए अपने चेलन सैहीं ज़ोंव।
         46  ध्रम गुरन कैरां हुशियार रेहीयथ तैना लम्में लम्में कुरते लांने पसंद केरतन ते होरु
         एन चहतन की कोक बज़ारन मां तैन जो नमसकार केरन तैन प्राथना भावने मां उच्ची कुरसी तोपतन
         ते धामन मां बड़े खड़पैंन्च बन्नु चहतन।
         47  तैन बैव्वा कौन्शा केरां घरां लुटतन ते लोकन हेरांनेरे लेई बड़ी लम्मी दुआं तैन हछ्छी
         सज़हा मैल्नीएं।

कंगाल बेवरू दान( मरकुस 12 : 41 - 44 )211  यीशु अंम्बीरां केरे पासे तकने लगोरो थु: ज़ैन भावनेरे खज़ांने मां दान लोरे थिये छ़डने।
         2  तैनी अक बड़ी गरीब रेंडी कौन्श लाही ज़ैसां दुई पैइंसे येनी अक धेलो च़हड़ो|
         3  त्तल्ही यीशु ज़ोंवआंव तुसन सैहीं सच़्च़ ज़ोताइंकी भावनेरे खज़ांने मां दान देंने बालन
         मैरां सैभन कैरां जादे इस रेंन्डी कौन्शां दान दीतु।
         4  किजोकी तैनेइं त एप्नी दौवलती मैरां सिर्फ़ धगसेरे पैइंसे परमेशरे घरे मां दितोरेनपण
         इस कौन्शां एपनी गरीब हालती सैहीं ज़ैन किछ ऐसारे पल्लै थियुं सभ किछ देइ छ़डु।मन्दर नाश भोंनेरी भविष्द्वानी( मत्ती 24 : 1- 2 ; मरकुस 13 : 1- 2 )5  किछ लोक प्राथन भावनेरे येंनी हेक्लारे बारे मां ज़ोंने लोरे थियेकी बड़े माघे घोड़ेइं
         सैहीं ते पैइंसेइं सैहीं बनोरिए त यीशए ज़ोंव।
         6  तैना दिहाड़े एजने बालेन की इन चीज़ां ज़ैना तुस इड़ी लहंने लोरेथ इड़ी घोड़े पुड़ घोड़ नैइं
         रहंनो ज़ै बछ़ोड़ेल्हे न्ना।दुःख ते मसीबत( मत्ती 24 : 3- 14 ; मरकुस 13 : 3- 13 )7  तैनेइं यीशुए पुछ़ूहे गुरु जी ऐन गल्लां कैइस भोंनिण? ते तैन्केरो दुनियाई मां एजनेरो
         कुन नशान भोंनोएं।
         8  यीशुए तैन ज़ोंवखबरदार टेपलोईयथ न्नाकिजोकी कही लोक मेरे नोवें सैहीं एजनेन ते तैनेइं
         ज़ोंनुएं की आंवे मसही अंहीं ते मोको भी नेड़े पुज़ोरोएतुस तैन पत्ती न गैहीयथ।
         9  ते ज़ैखन तुस लड़ेइयरी त उल्झनरी आफुवां शुनेल्हे त डेरथ न्नाकिजो की ऐन गल्लां कैरू पैहिले
         भोंनु ज़रुरीए पण तैइसे खातमों नैइं भोंनो।10  तैखन यीशुए ज़ोंव:अक कौम होरी कौमरे खिलाफ ते अक बादशहा होरी बादशाहेरे खिलाफ खड़ो भोंनोएं।
         11  ठारी ठारी बडे बडे भूंज़ल एजनेण ते कल पैंनोएं ते बिमारी फैलनिएं ते बुरी बुरी गल्लां
         भोंनिण ते अंम्बरे मां अजीब नशान लेहियोंनेण।
         12  ऐन सब गल्लां भोंने कैरां पैहिले तुशै दुशमन तुसन सिर्फ मेरे नोवेंरे वजाही सैहीं ढप्पैल्हे
         ते तुसन सताल्हे ते प्राथन भावनेरी अदालती मां हाज़र केरले ते जैली मां छ़डेल्हे ते बादशाहन
         ते गुवरनरे क पैश केरेल्हे।
         13  तैखन तुसन मेरी गवाई देंनेरो रोड़ो मोको मैल्हेलो।
         14  पण तुसन कोई ज़रूरत नैइं की पैहिले तुस फिकर केरने लगथ की अस कुन ज़ोंमेल्हे।
         15  किजोकी आंव तुसन एरी ज़बांन ते अकल देइल्होकी कोई भी मुखालफ तुशै सांमने खड़ो न भोई सखेल्हो
         ते न कोई तुशै खलाफ किछ ज़ोइ सखेल्हो।
         16  ते तुशै हाज बौव ते रिशतेदार ते दौसत तुसन सैहीं बेईमानी केरेल्हे ते तुसन मैरां किछन
         मारेल्हे भी।
         17  ते मेरे नोवेंरे वजाई सैहीं सारे लोक तुसन सैहीं नफ्रत केरेल्हे।
         18  पण तुशै दौगेरो कोई बाल बांको न भोल्हो।
         19  सब किछ झ़ेलतां तुस एपनी जान बच़ैई साखेल्हे।यरूशलेमेरे विनाशेरी भविष्द्ववाणी( मत्ती 24 : 15 - 21 ; मरकुस 13 : 14 - 19 )20  ते ज़ैईस तुस युरोशलमेरे च़ैवरे पासन फौजेइं सैहीं घेरेरू लाल्हे त बुझ़थ की एस बेरांन
         भोंनेरे दिहाड़े नैड़े एवरेन।
         21  तैस मोके ज़ैन युहूदिये मां भोल्हे तैना पहाड़े पुड़ जो नैशी गहंनते ज़ैना युरूशलेमेमां
         भोल्हे त तैन बेरोहुं निसन ते ज़ैना ड्लोंवंन मां भोल्हे त तैना शहारे मांझो न एजन।
         22  किजोकी ऐना बदलेरे दिहाड़े भोल्हे ऐन मां तैन सभ किछ ज़ैन पैहिले लिखेरुए तैन पुरु भोंनुएं।
         23  तैन कौन्शंन पुड़ अफ्सोसे की ज़ैना तैईस बच्न दूध पियेती भोल्हीकिजो की धेरती पुड़ बड़ी
         मसीबत एजनिएं ते एस कौमीं पुड़ बड़ी आफत एजनीएं।
         24  तैना सभ तलवारी सैहीन मारे गाहेले ते गुलांम बेनतां सैभी कौमन मां पुज़ैल्हे ते गैर
         कौमां केरो मोको पुरोभोंने तग्र यरूशलम गैर कौमेइं सैहीं पस्त भोंतो राहेलो ।मैंन्हेरे मठ्ठेरू ज़ींतू भोंनू( मत्ती 24 : 29 - 31 ;मरकुस 13 : 24 - 27 )25  दिहाड़े चेंदेनी ते तारन मां निशांन बांदे भोंनेण ते धेरती पुड़ कौमन बड़ी तकलीफ़ पुज़नियें
         किजोकी सुमुन्द्रेरी लैहेरां केरी शौरी सैहीं तैना डेरी गहंनेण।
         26  डररे मारे एजने बैली मिसिबतरो इंतज़ार केरते केरते तैनकेरे होशहुवास उड़ी गहंनेण किजोकी
         अंम्बरेरी ताकत भी हिली गहंनियें।
         27  तैखन लोक मैन्हेरु मठ्ठु बेड़ी कुदरती सैहीं बिद्लारी मां एइंतु लाहेले।
         28  ज़ैखन ऐन गल्लां भोंनी शुरू भोल्ही त सीधे खड़े भोइतां उबरू तैकथ किजोकी तुशी मुखती भोंने
         बालीए।अंजीरेरे बुटेरी मसाल( मत्ती 24 : 32 - 35 ; मरकुस 13 : 28 - 31 )29  तैतैखन यीशुए तैन अक बार शुनइतुस फैगेरो बूट ते होरी बुटंन भी हेरतथ।
         30  ज़ैरी तैस गुडी लेगनी शुरू भोइचन? त तुस हेरतां बुझ़तथ की नैल्हा एवरोए।
         31  एंच़रे तुस ज़ैखन ऐन सभ किछ सच़्च़ भोंतु लाहेले त तुस बुझ़ेल्हे की परमेशरेरी बादशाही
         नैड़े ऐवरीए।
         32  आंव तुसन सैहीं सच़्च़ ज़ोतां की ज़ां तग्र ऐन गल्लां पुरी न भोंनऐस ओव्लाधरो खातमों न
         भोल्हो।
         33  धरती अंम्बर टेली गाल्हु पण मेरी गल्लां कधे न टेलेल्ही।बीझ़े राथ( मत्ती 24 : 36 - 44 ; मरकुस 13 : 32 - 37 )34  बस्सा खबरदार भोथ कोस्कोई एरू न भोए की तुशौ दिल नशेमां मस्त भोइतां इस ज़िंदगारे फिगरे
         सैहीं कमज़ोर भोएते तैस दिहाड़े तुशै लेइ अक मसिबत बने।
         35  किजोकी तै इस सैरी धेरती पुड़ ज़ैत्रे लोकन तैन सैभन पुड़ एंच़रे एजनीएं।
         36  बस्सा हर बख्त तियार रहथते प्रार्थन केरते रहथताके तुस ऐन गल्लन कैरां ज़ैना भोंने बैलीनऐन
         कैरां बेंच़तां परमेशरेरे मठ्ठै क खड़े भोंनेरे कबल भोथ।37  यीशु रोज़ प्राथना भावने मां तालिम देंतो थियोते राती ज़ैतून पहाड़े पुड़ रहतो थियो|
         38  झ़ेझ़ां सारे लोक यीशुएरी गल्लां शुनेरे लेइ प्रारथन भावने मां तैसका एंइते थिये।

यीशु एरे खलाफ साजिस( मत्ती 26 : 1- 5 ; मरकुस 14 : 1 , 2 ; यूहन्ना 11 : 45 - 53 )221  बडी दिहाड़ी ज़ैस्जो फसाह ज़ोतन नेड़े एवरी थी।
         2  पुरैहुत ते धर्म गुरु मोको तोपने लोरे थिये की यीशु कैंच़रे सैहीं बन्ने लाम किजोकी
         तैना लोकन कैरां डरते थिये।यहूदेरो विशवासघात( मत्ती 26 : 14 - 16 ; मरकुस 14 : 10 , 11 )3  ते शैतान युहूदे मां बेस्सी जेवतैस्जो आस्क्र्युती भी ज़ोते थिये ते तै यीशुएरे बहरे
         चेलन मां शुमार भोतो थु:।
         4  दे तै पुरैहुतन ते प्राथना भावनेरे किछ खास पुछ़ने गन्ने लोकन क जेव ते तैन सैहीं मुशोरो
         केरने लगो की कैंच़रे सैहीं यीशु तैन केरे हवाले केरोए।
         5  तैना बड़े ख़ुशी भुए ते तैस पैइंसे देंनेरो वाहिदो कियो।
         6  तैनी तैन्केरी गल्ल मनी ते मोको तोप्ने लगो की यीशु कैंच़रे सैहीं तैनकेरे हावाले केरे
         ते केंची पतो न लग्गे।चेलन सैहीं साथी फसहरू अखरी भोझ़( मत्ती 26 : 17 - 25 ; मरकुस 14 : 12 - 21 ; यूहन्ना 13 : 21 - 30 )7  ईद फित्रेरी दिहाड़ी नेड़े ऐवरी थीज़ैस्मां हुड़ेरी कुरबांनी देंनी ज़रुरी थी।
         8  यीशुए पतरस ते युहन्ना ऐन ज़ोइतां भेज़े की गाथ ते इशै लेइ फ़सहरी रौट्टी तियार केरा।
         9  चेलेइं पुछ़ूकी तु कोड़ी सुखातस की अस तींजो फ़सहरी रौट्टी तियार केरम?
         10  यीशुए तैन जुवाब दितोशहारे मां गहंते तुसन अक मैन्हुं मैल्लनोएं ज़ै पैनेरो घड़ो घिंतां
         च़लरो भोंनोएं तैस पत्ती गैहीयथ ते ज़ैस घरे मां तै गाहेलो।
         11  तैसेरे मालके सैहीं ज़ोइयथकी गुरें पुछ़ेरूए की ट्लांन केरी ठार कोड़ीए ज़ैड़ी आंव अपने
         चेलन सैहीं साथी फसहरी रौट्टी खेई सेखीं?
         12  ते तुसन बहा नैहितां अक बडो कमरो हेराल्हो ज़ै खुब रोड़े च़ारे स्ज़ेवरो भोंनोएंतैड़ी ईशै
         लेइ तियारी केरथ।
         13  तैनेइं तैड़ी गैहितां सब किछ तैरू लाहुंज़ैरु तैनी ज़ेवरू थु:ते तैड़ी फसहरी रौट्टी तियार
         की।प्रभु भोज( मत्ती 26 : 26 - 30 ; मरकुस 14 : 22 - 26 ; 1 कुरिन्थियों 11 : 23 - 25 )14  ज़ैखन रौट्टी खांनेरो मोको आव त यीशु ते तैसेरे चेले च़ूफ़ीरतां बिशोरे थिये।
         15  ते यीशुए तैन सैहीं ज़ोंवमेरी एह बड़ी खुवाश थी अपनो दुःख झ़ैलने कैरां पैहिले एक्की बार
         फसहरी रौट्टी तुसन सैहीं साथी खेइं।
         16  किजोकी आंव तुसन सैहीं ज़ोतां की अज़ैरां पत्ती तां तग्र न किछ खेई सेखीं ज़ां तग्र परमेशरेरी
         बादशैहीयरु कम पुरु न भोए।
         17  फिरी यीशुए कटोरो ट्लातो ते परमेशरेरू शुक्र केरतां चेलन दितो ते ज़ोवं हींयांथ ते एपुम्मेइं
         बंटा।
         18  किजोकी आंव तुसन सैहीं ज़ोतां की अज़ैरां पत्ती दाछ़ारु ऐन पानी फिरी तां तग्र न पिएल्हो
         ज़ां तग्र परमेशरेरी बादशाही न एजे।
         19  फिरी यीशुए रौट्टी ट्लाती ते परमेशरेरू शुक्र केरतां ट्लोड़ी ते तैसेरे टुके ब्नेइतां
         अपने चेलन एन ज़ोइतां दितीकी ईही मेरी जांने ज़ै तुशै लेइ आंव देताइंते तुस भी मेरी याद
         गैरी मां एन्ने केरते रेहीयथ।
         20  एंच़रे रौट्टी खानेरे बाद तैनी कटोरो ट्लातो ते चेलन क दितो ते ज़ोवं की इही कटोरो मेरो
         तैस खुनेरो एहेदे ज़ै तुशै लेइ दितोरोएनोवों एहेदे।
         21  पण हेरा मीं ट्लुवांने बालेरो हथ मेरे तुत्रे अग्रे।
         22  किजो कि मैन्हेरु मठ्ठु तु हुनी च़लोरोस ज़ैंच़रे की तैसेरे लेइ पैहिले ऐन पक्कु भेवरुए
         पण तैस मैन्हुं पुड़ अफ्सोसे ज़ैसेरे हथेइं तै ग्रिफ्तार भोए।
         23  ऐन शुंनतां तैना एपु म्मेहीं पुछ़ने लगेअसन मां एरो ज़ैरो कौने ज़ै ऐन कम केरेल्हो?महान मौन ? ऐस पुड़ बेंस24  तैन ऐस गल्ली पुड़ एपु म्मेइं बेंस भोई की असन मां कौन बडोए।
         25  यीशु तैन सैहीं ज़ोंव:होरी कौमन पुड़ तैनकेरे बादशहा हुकुमत केरतन ते तैन ज़ैन अखतियारे
         बाले भोतन तैन जो मैसन ज़ोतन।
         26  पण तुस एरे नैइं भोंनेतुसन मां ज़ै बडोए तै निकड़ेरे बराबर बने ते ज़ै हाकमें तै सेवकेरे
         बराबर बने।
         27  किजोकी बडो कौने? ज़ै तैसका साथी बिशोरोएया तै ज़ै तैसरो चेलोए? कुन तै तैसका नैइं बिशोरो?
         पण आंव त तुसन मां अक चेलेरे बराबर आंहीं।
         28  पण तुस तैनथ ज़ैना मेरी अज़मैइशरे मोके बराबर मीं सैहीं साथी रहतथ।
         29  ज़ैंच़रे बाजीं मीं अक बादशाही दितोरीए आंव भी तुसन अक बादशाही देताइं।
         30  ताके तुस मेरी हुकुमती मां मीं सैहीं साथी बिशतां खाथ पिथ बलके बड बडे शाही तखतन पुड़
         बिशतां इस्राएलेरे बहरे कबीलां केरी आदालत केरल्हे।पतरसेरे इन्कारेरी भविश्द्ववाणी( मत्ती 26 : 11 - 35 ; मरकुस 14 : 27 - 31 ; यूहन्ना 13 : 36 - 38 )31  शमौन शमौन शैताने थर थराते इजाज़त मगीनी चाही की एन गैहूं केरे ज़ैरे छ़ैटीं।
         32  पण मीं तेरे लेइ प्रार्थन की कि तेरो विश्वास न बिगड़े ते ज़ैखन तु तोबा केरी गासत अपने
         ढ्लाहं केरो विशवास भी मज़बूत कैरां।
         33  पतरसे यीशु सैहीं ज़ोंव:हे परमेशर तीं सैहीं आंव कैद भोंने बलके मरनेरे लेइ भी तियाराइं।
         34  पण यीशुए ज़ोंव:हे पतरस आंव तीं सैहीं ज़ोतां की अज़ कुकड़े बांक देंने कैरां पैहिले तु
         मेरो ट्लाई बार इनकर केरेल्होकी आंव एस ज़ैनी न्ना।बेतवो , झोलो, ते तलवार35  तैसरां बाद यीशुए तैस पुछ़ू की ज़ैइस मीं तुस बगैर बेटवेंते बगैर जुट्टी ते थेले बगैर
         भेज़ोरे थिये त तुस कैंची चिज़ारे मोतज राहोरे थिये? तैनेइं ज़ोंव: केंची चिज़रे नैइं।
         36  यीशु तैन सैहीं ज़ोंवपण हुनी ज़ैसक बेटवो भोएते साथी रखे ते एंच़रे झोलो भी ते ज़ैसक तलवार
         न भोए तै अपन लिग़ड़ां बेच़तां भी तलवार घिंन्ने।
         37  किजोकी आंव तुसन सैहीं ज़ोतां की इही गल्ले ज़ै लिखी जेवरिएकी तै बदकरन मां शुमार कियो
         जेव तैसेरू मेरे हक्के मां पुरु भोंनु ज़रुरी थु: ऐलहेरेलेइ मेरे बारे मां लिखोरी गल्लां
         पुरी भोंने बैलिन।
         38  तैनेइं ज़ोंव:हे प्रभु परमेशर हेर ईड़ी दुई तलवारन तैनी तैन सैहीं ज़ोवं बैड़ीन।ज़ैतूनेरे पहाड़े पुड़ यीशु एरी प्रार्थना( मत्ती 26 : 36 - 46 ; मरकुस 14 : 32 - 42 )39  फिरी तै बेइर निसो ते ज़ैंच़रे तैसेरो दस्तुर थु: तै ज़ैतुन पहाड़े पुड़ जो च़लो जेव ते
         तैसेरे चेले भी तैस सैहीं साथी तैरां च़ले जे।
         40  तैस ठैरी पुज़तां तैनी तैन सैहीं ज़ोवं प्रार्थन केरा ताके तुस अज़मैइशी मां न रहथ।
         41  ते यीशुए तैन कैरां थोड़े ज़ैरे आग्र जेते ज़ैधंन पुड़ खेड़ोइतां प्रार्थन केरने लगे।
         42  हे बाजी अगर तेरी मरज़ी भोएत ईही कटोरो मीं कैरां दुर केर पण फिरी भी मेरी मर्ज़ी पुरी
         न भोए बलके तेरी मर्ज़ी पुरी भोए।
         43  तैखन तैनी अंब्रेरां अक सुवर्गदूत लाहूज़ै तैस शक्ती देतो थियो|
         44  ते निरकेबली जगाई परेशान भोइतां होरी जादे दिले सैहीं प्रार्थन केरने लगोते तैसेरो (परसो)
         पासिंनो बुझ़ा की खुनेरे बडे बडे त्तैपु तल्ले झ़ड़ते थिये।
         45  प्रार्थन केरनेरे बाद यीशु अपने चेलन क वापस आव ते तैन गम्मेरे मारे झ़ूलोरे मैल्हे।
         46  यिशुए तैन सैहीं ज़ोवं तुस किजो झ़ूलोरेथ उठा ते प्रार्थन केरातके अज़मैइशी मां न रहथ|यीशु धोखे सैहीं ट्लावानो( मत्ती 26 : 47 - 56 ; मरकुस 14 : 43 - 50 ; यूहन्ना 18 : 3 - 12 )47  हेजु यीशु ऐह गल्ल ज़ोंने लोरो थु: त मैन्हुं केरो अक जथो तैड़ी पुज़ो ते बहरन मैरां अक
         ज़ैसेरू नोवं युहूदा थु: तैन सैहीं अगरी अगरी थु: ते तै यीशु फूंमड़ी देने अगर अव।
         48  पण यीशुए तैस सैहीं ज़ोंव: युहूदा कुन तु एक्की फूंमड़ी सैहीं मीं ट्लुवातस?
         49  ज़ैखन यीशुएरे सैथेइं ऐह हिसाब कितब हेरो त तैनेइं ज़ोंव:हे प्रभु कुन अस तलवार च़लांम?
         50  ते तैन मैरां एक्कें नोकरें पुरैहुतेरे नोकरे पुड़ तलवारा चलाई ते तैसरो तैनी कन उड़ाव।
         51  पण यीशु जुवाब दितो बस्सा बड़ु भोई जेवं ते यीशुए तैसेरो कंने तैखने हथ लेइतां बझ़ाव|
         52  तैखन यिशुए पुरैहुत ते मन्द्रेरे सिपाहीते बुज़ुर्ग ज़ैन तैस गरिफ्तर केरने एवरे थिये
         तैन जो ज़ोवं तुस कुन तलवारां ते डंडे घिन्तां मीं डैकू बुझ़तां ट्लाने एवरेथ?
         53  ज़ैईस आंव तुसन सैहीं साथी मन्दिरे मां भोतो थु:त तुसैहीं मीं सैहीं हथ न लाव पण इही
         त तुशै अंधरेरे मोकेरो अख्तियारे।पतरसेरू इन्कार( मत्ती 26 : 57 , 58 , 69- 75 ; मरकुस 14 : 53 , 54 ,66 - 72; यूहन्ना 18 : 12 -18 ,
         25 - 27 )54  ज़ैखन तैनेइं यीशु ट्लावते तैस तैठ्ठां नैहितां पुरैहूतेरे घरे नियो पतरस भी पत्तपति
         बल्ले बल्ले तैरां जेव।
         55  तैनेइं अंगने मां अग बालोरी थीते सब बिशतां अग तपने लोरे थियेते पतरस भी तैन मां थु:।
         56  ते अक कौन्श अगी क बिशोरी तकने लोरी थी ते पतरसेरां तेकतां ज़ोंने लगी की ईही मैन्हुं
         भी तैस सैहीं साथी थु:।
         57  पण पतरसे इनकर केरतां ज़ोवं हे कौन्शे आंव ऐस न ज़ैनी ऐह कौने।
         58  थोड़ी सैइत्रां पत्ती होरें एक्कें पतरसेरां तेकतां ज़ोवं तु भी तैन्ना केरो साथीस पण
         पतरसे ज़ोंव:न आंव नैइं।
         59  कोई एक्की घेन्टेरे बाद केंचे होरे बड़े यकीने सैहीं ज़ोंव:ईही मैन्हुं पक्को तैस सैहीं
         साथी थु:किजोकी ऐह भी ग्लीलीए।
         60  पण पतरसे इनकर केरतां ज़ोवं आंव ऐस न ज़ैनी तु कुन ज़ोतां हेजु पतरस ऐह गल्ल ज़ोंने लोरो
         थु: त कुक्ड़े बांक दिती।
         61  ते परमेशरे फिरतां पतरसेरे पासे तक्कुते पतरसे परमेशरेरी तै गल याद आई ज़ै तैनी पतरसे
         सैहीं ज़ेवरी थी की अज़ कुक्ड़ बांक देंने कैरां पैहिले तु मेरो ट्लाई बार इनकार केरेल्हो।
         62  ते पतरस बेइर गैहितां ज़ोरे ज़ोरे लेरां देंने लगो।यीशु एरू अपमान( मत्ती 26 : 67 - 68; मरकुस 14 : 65 )63  ज़ैने मैन्हेंइ यीशु अपने कब्ज़े मां कियोरो थु: तैना तैसेरी हासी बनाते थिये ते कने तैस
         बहते थिये।
         64  तैना यीशुएरी एछ़न पुड़ पट्टी बेन्धतां बहते थिये ते पुछ़ते थिये ज़ो केंनी बाहोरिए?
         65  ते तैनेइं तैसेरे खिलाफ बेड़ी बुरी बुरी गल्लां भी ज़ोई।महासभारे सामने यीशु( मत्ती 26 : 59 - 66 ; मरकुस 14 : 55 - 64, यूहन्ना 18 : 19 - 24 )66  झ़ेझ़ां शासत्री ते सियांने लोक ते पुरैहुत ते धर्म गुरेइं यीशु एपनी अदालत आलिया मां
         एंनतां।
         67  ज़ोंने लगे अगर तु मसहीअस त ज़ोयीशुए तैन सैहीं ज़ोंव:अगर आंव तुसन ज़ोइं भी त तुस मेरु
         यकींन न केरेल्हे।
         68  ते अगर आंव तुसन पुछ़ीं त तुस जुवाबे न दैल्हे।
         69  पण अज़ैरां बाद मैन्हेरु मठ्ठु परमेशरेरे देहींने पासे बिशोरो लाहेले।
         70  ऐस गल्ली पुड़ तैना सभ ज़ोंने लगे तु परमेशरेरू मठ्ठुस? यीशुए जुवाब दितोतुस एपु मींजो
         ज़ोतथ की तुअस?
         71  तैनेइं ज़ोंवहुनी असन होरी शाहादतां केरी कुन ज़रुरीए? किजोकी असैइं एसेरी ज़बान शुंनेरुए।

पिलातुसेरे सामने यीशु( मत्ती 27 : 1 , 2 , 11-14 ; मरकुस 15 : 1 -5 ; यूहन्ना 18 : 28 -38 )231  तैखन तैना सभ तैठ्ठां उठे ते यीशुए पिलातुसे क घिंनतां जे।
         2  ते तैसजो एन ज़ोइतां एह अलज़ांम लांने लगेकी ऐह ईशे लोकन बगाड़ते ते कैसर बादशाहे जो धड़त
         येंनी मैलियो देंनेरे लेइ ठाकते ते अपने आपे जो मसही ज़ोते।
         3  तैखन पिलातुसे यीशुए पुछ़ूतु युहूदी केरो बादशाहास? यीशु तैस जुवाब दितो तू ऐप्पू ज़ोतसता।
         4  पिलातुसे पुरैहुत्न ते लोकन सैहीं ज़ोवं की आंव एस मैन्हुं मां कोई कुसुर न लैहीं।
         5  पण तैना बड़े घमन्डे सैहीं ज़ोंने लगे एह युहूदियेरे गलिले मैरां देंतो इड़ी तग्र लोकन
         श्खाल्तो थु: ते भड़कतो थु:।
         6  ज़ैखन पिलातुसे ऐन शुनु त तैनी पुछ़ूकुन ऐह मैनू गलिलेरोए?
         7  ते ज़ैरो तैस पत्तो लगो की ऐह हिरोदेसेरी रियास्त्तरो रहंने बालोएत पिलातुसे तै हिरोदेसे
         कैझो भेज़ोकिजोकी तैईस तैभी युरोश्लांमे मां थु:।हेरोदेसेरे सामने यीशु8  ज़ैखन हिरोदेसे यीशु लाहु त बड़ो ख़ुशी भोवकिजोकी तैस च़रौकनी देंती यीशु हेरनेरी खुवाईश
         थी ते तैनी तैसेरे बारे मां बेड़ी गल्लां शुनोरी थीते तैस बड़ी उमीद थी की यीशुएरू कोई
         खास कम हेरीं।
         9  तैनी यीशुए बड़ु किछ पुछ़ूपण यीशुए तैस कोई जुवाब न दितो।
         10  पण धर्म गुरु ते पुरैहुत ते बड़े बड़े लोक बड़े ज़ोरे शोरे सैहीं यीशु पुड़ अलज़ांम लांने
         लगे।
         11  तैखन हिरोदेसे भी अपने सैथन सैहीं मीलतां यीशुएरी बेज़ती की ते तैसेरी हासी बनईफिरी तैस
         अक चमकतो कुर्तो लुवेइतां पिलातुसे कैझो वापस भेज़ो।
         12  तैस दिहैड़ी पिलातुस त हिरोदेसे एक्के केरे दौसत बेनी जे हालां की पैहीले तैन एक्केकी
         सैहीं दुशमनी थी।पिलातुसेरे ज़िरीये यीशु मौतरी सज़ा( मत्ती 27 : 15 - 26 ; मरकुस 15 : 6 - 15 ; यूहन्ना 18 : 39 - 19 : 16 )13  तैखन पिलातुसे पुरैहुत ते हाकम ते होरे लोक अकौठ्ठे किये।
         14  ते पिलातुसे तैन सैहीं ज़ोंवतुसैइं ऐह मैनू मींक एन ज़ोंतो आंन्होरोए की ऐह लोकन शखालतेते
         मिंम्हीं एसैरी पुछ़ गन की पण ज़ैस जुर्मेरो अल्ज़ाम तुस एस पुड़ लातथआंव ऐल्हेरो एस मां
         कोई कुसुर न लैहीं।
         15  ते न हिरोदेसे ज़ैनी ऐह असन क भेज़ोरोएहेरा असन क एरू कोई सुबुत ब्रामत न भोवं ज़ैस सैहीं
         ऐह कतल कियो गाहे।
         16  तैल्हेरेलेइ आंव ऐस कुट्टैइतां छ़ैडी देतां।
         17  तैईस ज़रुरी थु: की मुर्ज़मन मैरां यीशु अक हथरां छ़डेथे।
         18  तैना सारे लोक चिंडां लगे मारने की एस मैन्हुं सज़हा देथ ते ब्राबे इशे लेइ हथरां छ़ड्डा।
         19  बराबो शहारे मां गड़बड़ी केरनेरे ते कत्तलेरे बारे मां पाबंद भोवरो थु:।
         20  पिलातुसे यीशु हथरां छ़डनेरे इरादे सेंही तैस दुबारू पुछ़ू।
         21  पण तैना लोक मना चिंडां लगे मारनेकी तु एस स्लेब दे ऐस स्लेब दे?
         22  तैखन पिलातुसे तैन ट्लेईयावं फैरे फिरी ज़ोंवकिजो अखर ऐनी कुन जुर्म कियोरोए? हेरा ऐसमां
         एरू कोई सुबुत ब्रामत न भोवंकी एह सज़हाए मौवतरो हक़दार भोएतेलहेरे लेइ आंव ऐस कुट्टैइतां
         छ़ैडी देतं।
         23  पण तैन चिंडां मैरी मैरी ज़ोंने लगेकी ऐह फैंसी पुड़ च़हड़ोरो लोड़तेते तैनकेरी चिंडां मारनेरी
         उमीद पुरी भुई।
         24  बस्सा पिलातुसे तैनकेरी दरखुवासरे मुतबक मौवतरी सज़हारो हुक्म दितो।
         25  ते ज़ै मैन्हुं हुकुम्तरे खलाफ ते खुनेरे जुर्मे मां कैद थु: ते ज़ैस हथरां छ़डनेरे लेइ
         तैनेइं दरखुवास कियोरी थीतै हथरां छ़डोपण यीशु तैनकेरी मेर्ज़ी सैहीं सिपेही केरे हवाले
         कियो।यीशु क्रुसे पुड़ च़ाड़ो( मत्ती 27 : 32 - 44 ; मरकुस 15 : 21 - 32 ; यूहन्ना 19 : 17 - 27 )26  ज़ैखन तैना यीशु नैहितां च़लोरे थियेत तैनेइं शौमुंन कुरेंनी ज़ै एकी ड्लोंवेरां एवरो
         थु: ट्लातो ते सलीब तैसका छ़ुंने जो दिती की तु इही सलिब छ़ुइतां यीशु पत्ती च़ला।27  ते बड़े लोक तैस पत्ती च़लोरे थिये ते किछ कौन्शां भी थी ज़ैना यीशुएरे लेइ शौग बनैती
         थी।
         28  यीशुए तैनकेरे पासे मुड़तां ज़ोंव:हे यरूशलेमेरी कुईयाव मेरे लेइ लेरां न देथ बल्के अपने
         मठ्ठां केरेलेइ लेरां देथ।
         29  किजोकी तैना दिहाड़े एजने बालेंन ज़ैखन तुसां ऐन ज़ौल्हे की मुबारकन तैना कौन्शां ज़ैना
         बैओवलाधन ज़ैनकेरे च़ुच़ेइं दूध नैइं पियेवरू।
         30  तैखन तैना पहाड़न सैहीं ज़ौल्ही असंन उंढे बिछ़ड़ा ते कुढन जो ज़ौल्ही की असंन अपने आंत्र
         छ़पाथ।
         31  किजोकी ज़ैखन बुटो निलोए येंनी सब्ज़ हरो भरोए ते ऐन सभ किछ ऐस्सैहीं केरने लोरेंन ते
         ज़ैखन शुकैल्हो त तैना कुन न केरेल्हे।32  दुई मुर्ज़म होरे भी थियेज़ैन यीशु सैहीं साथी च़लेवरे थिये ताके तैना भी कतल भोई गहंन।
         33  ज़ैखन तैना तैस ठैरी पुज़ेज़ैड़ी जो कलवरी ज़ोतन तैड़ी यीशुए सलेबी मौत दिती ते तैना दुई
         मुर्ज़मन भी एक्की यीशुएरे देहींने पासे ते होरी बांए पासे सलिबी पुड़ च़हड़े।
         34  यीशु ज़ोवं हे बाजी ऐन माफ़ कैरांऐन न ज़ांनण की असां कुन लोरेम केरने ते तैनेइं तैसेरे
         लिगड़ां कैरू शर्त रेखतां एपुम्महेइं बंटा।
         35  लोक खड़खड़े ऐन सभ किछ हेरने लोरे थिये ते पुरैहुत ज़ोरे ज़ोरे हक्कं देते थिये ते ज़ोते
         थिये एनी होरे त बच़ाए ते अगर एह मसहीए ते परमेशरेरो ट्लारोए त अपने आपे की न बच़ाऐ।
         36  सिपाही भी तैसका एइतां तैसेरी हासी बनाने लगे ते शराब पियांनेरे लेइ तैस कैझो गिलास
         देने लगे।
         37  ते ज़ोते थिये तु अगर युहूदी केरो बादशाहस त तु अपनो आप त बच़ा।
         38  ते तैस सलेबी पुड़येंनी यीशुएरे दौगे कैरां बहा अक पखड़ी लिखतां लेवरी थी ते तैस पुड़
         ऐन लिखेरू थु:की एह युहूदी केरो बादशाहऐ।मन फिराने बालो कुकर्मी39  तैन दोई डेकू ज़ैना मारे जेतैन मैरां एक्कें यीशु जो ज़ोंवअगर तु मसहीअस त एपु भी बंच़
         ते असंन भी बच़ा।
         40  पण होरें दुइयावं डैकें तैस जो शुरे च़ारे ज़ोंव:तीं परमेशरेरो भी डर नैइं हालांकी तैस
         भी तै सज़ाह मैल्लने लोरीए?
         41  असन त अपने जुर्मेरी सज़ाह मैल्लोरीए ते ईशो त कतल केरनो ठीकेपण ऐनी त कोई गलत कम्म नैइं
         कियेरू।
         42  तैखन तैनी ज़ोंव:हे यीशु ज़ैखन तु बादशाह बेनतां एजेल्हो त मींम्हीं याद कैरां।
         43  यीशुए तैस्जो ज़ोंवआंव तीं यकींने सैहीं ज़ोतां की तु अज़्ज़ै मींसैहीं साथी सुर्गे मां
         भोल्हो।यीशु एरे प्राण देने( मत्ती 27 : 45 - 56 ; मरकुस 15 : 33 -41; यूहन्ना 19 : 28 - 30 )44  दिसेरे दुपाहर थियेते च़ौवरे पासन आंधारू भोई जेवं ते ट्लेई बज़न तग्र आंधारू राहूं।
         45  दिहाड़ो भी कलो भोवते मन्दिरेरो पड़दो फैटतां दुई टुकड़े भुए।
         46  ते यीशुए बड़े ज़ोरे सैहीं ज़ोंव:हे बाजी आंव अपनी आत्मां तेरे हथे मां सोंफतां ते एन ज़ोइतां
         यीशुए प्राण दिते।
         47  ज़ैखन रूमीं कपतांने ऐह तमाशो हेरोत परमेशरेरी तारिफ केरते ज़ोंव:एह मैन्हुं सच़्च़ै धर्मी
         थु:।
         48  ते सारे लोक ज़ैना तैड़ी थिये ऐह अनरथ हेरतां छाती पिटते च़ले जे।
         49  पण यीशुएरे सारे ज़ेंनु पशेंनु थिये ते तैना कौन्शां ज़ैना गलिले मैरां यीशुए पत्पती
         ऐवरी थीदूर ज़ैरे खेड़ोहीतां एन सभ किछ हेरी रेहोरी थी।यीशु दबनो( मत्ती 27 : 57 - 61 ; मरकुस 15 : 42 - 47 ; यूहन्ना 19 : 38 - 42 )50  अक मैन्हुं थु: ज़ैसरू नोवं युस्फ़ थु: तै युहूदी केरी अदाल्तरो अक मुलाज़म भी थु: ते अक
         बड़ो नेक नीति ते धर्मी मैन्हुं थु:।
         51  तै अदालत आलियारे आफ्सरां केरे फैस्लेरे हक्के मां न थु:? तै युहूदी केरे शहार अरमतियरो
         रहंने बालो थु: ते परमेशरेरी बादशैहीयरी तलाशी मां थु:।
         52  तैनी पिलातुसे क गैहितां यीशुएरी लाश मगी।
         53  ते लाश सलिबी पुड़हेरां ओसैल्तां साफ कपड़े मां पलैटता ते एकी कूढी मां रखी ज़ै एकी शफ़ड़ी
         मां बनेवरी थीतैस कूढी मां पैहीले कोई लाश न थी।
         54  तै बेडी दिहैड़ारी तीयेरारी दिहाड़ी थी येंनी सब्तेरी दिहाड़ी शुरू भोंने बाली थी।
         55  ते तैना दुई कौन्शां ज़ैना गलिले मैरां यीशुए पत्पती ऐवरी थी? युसफे पत्पती जेई ते तैनेइं
         तै कूढ हेरीकी यीशुएरी लाश एस्मां केंच़रे सैहीं राखोरीए।
         56  तैखन तैना घरे जेई ते मुश्की मुसले ते अतर तेल तियार कियो ते सब्तेरी दिहेड़ी आराम कियो।।

यीशु एरू ज़ींतू भोंनू( मत्ती 28 : 1 -10 ; मरकुस 16 : 1 -8 ; यूहन्ना 20 : 1 -10 )241  हफ्तेरी पेहीली दिहेड़ी झ़ेझां किछ कौन्शां मुशकि मूसाले नैहितां जेई ज़ै तैनेइं तियार
         कियोरो थु: ऐनतां कूढी क पुज़ी।
         2  पण तैनेइं तै घोड़ कूढरे गत्तै पुड़ैरां बिछ़ड़ोरो लाहु।
         3  ज़ैखन तैना अंतर जेई त तैन यीशुएरी लाश न मैल्ली।
         4  तैखन तैना एन हेरतां परेशांन भुई त दुई मैन्हुं ज़ैन छ़ीतां लिगड़ां ल्गोरां थियां तैन
         कौन्शन क एइतां खेड़ोए।
         5  तैना कौन्शां डेरी जेई ते तैना तल्ले मां ठैल्लां लेगी देंने पण तैन मैन्हेंइ तैन जो
         ज़ोंव:तुस ज़िंते मुड़दन मां किजो लोरीथ तोपने।
         6  तै इड़ी नैइं बल्के ज़िंतो भेवरोए तुसन याद नैइं की ज़ैइस तै गलिले मां थु: त तैनी तुसन
         ज़ेवरू थु:।
         7  की मैन्हेरु मठ्ठु पैपी केरे हथे देनोएं ते स्लेबी पुड़ च़हड़नोएं ते फिरी ट्लेईयवं दिहाड़े
         फिरी ज़िंतो भोंनो ज़ुरूरीए।
         8  तैखन तैन यीशुएरी गल्लां याद एई।
         9  त्तली तैन कूढी कैरां च़ेली जेई ते यीशुएरे यारहे चेलन ते बाकी होरी चेलन भी ऐस गल्लरो
         पतो दितो।
         10  मरियम मगदलिनी लेवांना ते याकुबेरी अम्मां मरियम ते तैस सैहीं साथी होरी भी कही कौन्शां
         थी ज़ैनेइं चेलन ऐन गल्लां केरो पतो दितो।
         11  पण तैनेइं तैनकेरू यकींन न कियुंकिजो की तैनकेरी गल्लां तैन अजीब लैगी।
         12  पण पतरस उठो ते तै कूढरे पासे दौवड़तो तैस कूढी क जेव ते तैड़ी तैनी लिक्तां अन्तर तक्कुते
         सिर्फ कफ़न तैड़ी लाहूं ते एस गल्ली पुड़ हेरांन भोइतां तैठ्ठां च़लो जेव।इम्माऊसेरे बत्तां चेलन सैहीं( मरकुस 16 : 12 , 13 )13  फिरी ऐरू भोंव की तैन मैरां दुई चेले तैस दिहैड़ी एकी ड्लोंवेरे पासे च़लोरे थिये तैस
         ड्लोंवेरु नोवं अमावस थु: तैन यरूशलमेरां सत्त मिल दुर थु:।
         14  तैन एपु म्महेइं एस्से बारे मां गल्लां केरते च़लोरे थिये ज़ै बितना बितोरी थी।
         15  ज़ैखन तैना गल्लन मां मस्त थिये ते एपु म्महेइं बेंस लोरे थिये केरने त यीशु एपु तैन
         क नेड़े एइतां तैन सैहीं साथी साथी च़लने लगो।
         16  पण तैनेइं यीशु न पशांनो किजोकी तैनकेरी एछ़न पुड़ पड़दो पेवरो थु:।
         17  यीशुए तैन जो ज़ोंव:तुस लोक एपु म्महेइं कुन गल्लां केरते च़लोरेथ? तैना च़ुप राहे ते
         तैना बड़े मायुस ज़ैरे लैहीयोंने लोरे थिये।
         18  तैखन तै ज़ैसेरु नोवं कल्पास थु: तैस सैहीं ज़ोंने लगोयरूशलमे मां सिर्फ अक तु अजीब मैन्हुंस
         की ज़ै तु एन भी न ज़ांनस की शाहरे मां कुन कुन भोंने लोरुए।
         19  यीशुए तैन पुछ़ू कुन लोरुए भोंने? तैनेइं तैस सैहीं ज़ोंव:यीशु नासरी ते तैसेरी वारदाते
         तै मैन्हुं ज़ै अपने कम्मे ते बचनेरे ज़ीरये परमेशरेरी नज़री मां ते सैरी लोकां केरे लेइ
         अक बेड़ी कुदरुती बालो नबी थु:।
         20  तै इशे पुरैहुतेइं ते हाक्मेइं तै कैंच़रे सैहीं रुंमी गुवरनर्रे हवाले कियो ते तैस
         जो क्तलेरो हुक्म देइतां तैस सलीब दिती।
         21  पण असन त उमीद थी की ऐहे मैन्हुंए ज़ै इस्रेएलन छुटकरो दैल्हो ते एसेरे अलावा ऐन गल्लां
         बितोरे अज़ ट्लेइयवं दिहाड़ीए।
         22  ते साथी ईशे मैहेलेरी किछ कौन्शां झ़ैझां कूढी क जेवरी थी तैनकेरे ज़ोंने सैहीं असां
         हेरांन भुए।
         23  ज़ैखन तैन लाश न मैल्ली त तैना ऐन ज़ोंती एई असैइं सुवर्गदूत लाहेते तैनेइं ज़ोंव: की ते
         ज़िंतो भोवरोए।
         24  तैखन किछ ईशे साथी भी कूढी क जे ते ज़ैंच़रे कौन्शैइं ज़ेवरु थु: तैरू लाहूं पण यीशु न
         लाहु।
         25  तैनी तैन सैहीं ज़ोंव:तुस कैत्रे सादेथ ते नेबी केरी ज़ोवरी गल्लां मन्ने मां कैत्रे क्मज़ोरथ।
         26  कुन मसहीएरे लेइ ज़रुरी न थु: की दुःख झ़ैल्ले ते फिरी एपनी मेंमाही मां दाखल भोए?
         27  ते तैनी मुसे कैरां देंते ते सैरी नेबी केरी गल्लां ज़ैन तैसेरे बारे मां बचनेरी कितबी
         मां दरज थी तैन समझ़ैई।28  एत्रे मां तैन तैस ड्लोंवे नेड़े पुज़े ज़ैड़ी तैनेइं गहंनु थु: तैनेइं यीशुएरे च़लने सैहीं
         बुझ़ू की ऐनी अग्रोहुं गहंनुएं।
         29  पण तैनेइं ऐन ज़ोइतां मजबुर कियो की असन क बिशकिजोकी दिहाड़ी डुबोरीए आंधारू भोंने बालुए?
         बस्सा तै बिशनेरे लेइ तैन सैहीं साथी अंत्र च़लो जेव।
         30  ज़ैखन तै तैन सैहीं साथी रौट्टी खांने बिशो त तैनी रौट्टी ट्लाती ते शुक्र केरतां ट्लोड़ी
         ते तैन देंने लगो।
         31  तैखन तैनकेरी एछ़ी खुल्ली ते तैनेइं तै पशांनो पण तै तैन कैरां आलोप भोई जेव।
         32  तैना एपु मांमेईं ज़ोंने लगे ज़ैखन तै बत्तां असन सैहीं साथी गल्लां लोरो थु: केरने त
         असन पाक बचनेरी गल्लां समझ़ातो थु:ते असां कैरहे ख़ुशी सैहीं मस्त थिये।
         33  तैना तैखने तैठ्ठां उठे ते यरूशलमें मां आए ज़ैड़ी तैन याहरे चेले ते होरे तैन केरे साथी
         एकी ठैरी मैल्हे।
         34  तैना ज़ोंने लोरे थिये की परमेशर सच़्च़ै ज़िंतो भोवरोए ते शुमौने लाहोरोए।
         35  तैनेइं दूईयेइं बत्तरी सैरी गल्लां शुनेई ते फिरी कैंच़रे असैइं यीशु रौट्टी ट्लोड़ते
         बार पशांनो।यीशु चेलन लेइहोनो( मत्ती 28 : 16 - 20 ; मरकुस 16 : 14 - 18 ; यूहन्ना 20 : 19 - 23 ; प्रेरत 1 : 6 -
         8 )36  तैना गल्लां केरने लोरे थिये त यीशु तैन मुझ़ाटे एइतां खड़ो भोव ते तैन जो ज़ोंव:तुसन
         शांती मैल्हे।
         37  पण तैना एतरे डेरी जे की तैना समझ़ने लगे की असां किसेरी आत्मां लहंने लोरेम।
         38  यीशुए तैन सैहीं ज़ोंव:तुस किजो डरोरेथ ते तुशे दिले मां शक किजो पैइदा भेवरोए।
         39  मेरे हथ पाव हेरा आंव तैहीं मीं हथ लेइतां हेरा किजोकी आत्मांइ हडी मास न भोएज़ैरू तुस
         मीं मां लहतथ।40  ऐन ज़ोंनेरे पत्ती तैनी अपने हथ पाव हेराए।
         41  पण ख़ुशी सैहीं ते परेशेंनी सैहीं तैन यकींन न थु: एइतु पण यीशुए तैन सैहीं ज़ोंव:इड़ी
         तुसन क खाने जो किछ आहे?
         42  तैनेइं तैस ट्लाड़ोरी ममैछ़लरी अक कतली दिती।
         43  तैनी ट्लाती ते तैनकेरे सामने खाई।
         44  तैनी तैन सैहीं ज़ोंवज़ैखन आंव तुसन सैहीं साथी थु:त मीं तुसन ऐन गल्लां ज़ोवरी थीकी मुसैरे
         शासत्रे मां ते नेबी केरी किताबन मां ते ज़बुरे मां मेरे बारे मां ज़ैन किछ लिखेरुएतैसेरू
         पुरु भोंनु ज़रुरीए।45  तैखन तैनी तैनकेरी अकल खोल्ली ताके पवित्र वचन सैमझ़ी सखन।
         46  ते तैन सैहीं ज़ोंवऐन लिखेरुए की मसही दुःख उठालो ते ट्लेइयावं दिहाड़े मुड़दन मैरां ज़िंतो
         भोल्हो।
         47  ते तैसेरे नोवें सैहीं यरूशलमेरां लेइतां शुरू केरतां सैरी कौमन मां तोबा ते पापां केरी
         मैफरी मनदी की गाहेली।
         48  किजोकी तुस ऐन गल्लां केरे शहातथ।
         49  मेरे बाजी ज़ैलहेरो वेहिदो कियोरोएआंव तै तुसन पुड़ ऊतैरेल्हो पण ज़ां तग्र अम्ब्रेरां
         पाबित्र आतमारु ते शैक्तरू लिगड़ न मैल्हे तैस्से शहरे मां रेहियथ।यीशु एरू सुवर्ग ए जो गहनू( मरकुस 16 : 19 - 20 ; प्रेरत 1: 9 - 11 )50  फिरी यीशुए तैन बेतनियां तग्र बेइर नियेते अपनो हथ खड़ो केरतां तैन बरकत दिती।
         51  ज़ैखन तै तैन बरकत देंने लोरो थु:त तैन कैरां आलग भोई जेव ते आम्ब्रे मेंझो च़लो जेव।
         52  चेलेइं तैस्जो मथो टेको ते फिरी ख़ुशी सैहीं यरूशलमें जो वापस च़ले जे।
         53  ते तैन हर बखत मन्दिरे मां एइतां परमेशरेरी तारिफ केरते थिये।।यूहन्नायूहन्नरो सुसमाचारयूहन्नाJOHNयूहन्ना

वचन जिसमे मां आव11  सैभन कैरां पैहीलो वचना थु, ते वचन परमेशरे सैहीं साथी थु, ते वचने परमेशर थु।
         2  ते वचने सैभन कैरां पैहीलो परमेशरे सैहीं साथी थु।
         3  सब किछ तैस्सेसैहीं पैईदा भोवं, ते ज़ैन किछ पैईदा भोवं ऐस मैरां कोई भी चीज़ तैसेरे
         बगैर पैईदा ना भोई।
         4  तैस मां ज़िंदगी थी, ते तै ज़िंदगी मैन्हुं केरी लो थी।
         5  लो आंधरे मां चमकचे, ते आंधरे तै कधै भी मन्ज़ूर ना की।6  परमेशरेरे अक मैन्हुं भेज़ो जेव, ज़ैसेरु नोवं युहन्ना थुं।
         7  ते तै एलहेरलेई एवरो थु की लोअरी शहादत दे, ताके सब लोक तैसेरे ज़िरीये सैहीं विश्वास
         केरन।
         8  तै एपू लो ना थी, पर लोअरी गुवाही देंने एवरो थुI9  सच़ी लो ज़ै हर एक्की मैन्हुं लो देचे, दुनियाई मां एजने बाली थी।
         10  तै संसारे मां थु, ते तै संसारे ना पशांनो हालां की संसार तैस्से सैहीं पैईदा भोवं।
         11  तै अपने लोकन मां अव, ते तैसेरे अपनेइं तै कबूल ना कियो।
         12  पण ज़ैत्रेइं तै कबूल कियो, तैनी तैना परमेशरेरी अवलाद भोंनेरु हक दितु येंनी तैना ज़ैनां
         तैसेरे नोवें पुड़ विश्वास केरतन।
         13  तै ना लैव्हे सैहीं, ना ज़िसमेरी मेर्ज़ी सैहीं, ना मैन्हुं केरे मेर्ज़ी सैहीं ब्लके
         परमेशरेरी मेर्ज़ी सैहीं पैईदा भोवरोए।14  ते तै वचन जिसमे मां अव; ते इशै दरमियाने मां राहु, ते असेइं तैसेरी एरी माहिमा हेरी,
         ज़ैंच़रे बौवेरे अकैल्हे मठ्ठैरी माहिमा हेरी, ज़ै फज़ले ता सच़ैई सैहीं भैरतां थु |
         15  यहुन्ने तैसेरे बारे मां गूवाही दिती, ते ज़ोरे ज़ोरे सैहीं जोंव, ईही तैहे, ज़ैसेरे
         बारे मां मीं ज़ोवरू थुं, की ज़ै मेरां पत्ती एजी राहोरोए, तै मीं कैरां बड्डोए कीजो
         की तै मीं कैरां पैहीलो थु।
         16  तै तैमां बड़ी दियाए ते असंन तैसेरी दियाई सैहीं बड़ी ब्रकत मैल्ही, येंनी ब्रकती पुड़
         ब्रकत।
         17  किजोकी शेरित ता मूसैरे ज़िरये सेहिं मैल्होरी थी, पण ब्रकत ता सच़ैईयरु दान यीशुएरे
         ज़िरये सैहीं मैल्हु।
         18  परमेशरे कधै केंचे नेहीं लाहोरो, अके मठ्ठू" ज़ैन बौवेरे कुम्मे मांहैं तैनी तै हेराव।यूहन्ना बपतिस्मो देने बालेरी गुवाही( मत्ती 3 : 1 - 12 ; मरकुस 1 : 1 - 8 ; लूका 3 : 1 - 8 )19  युरोशलम शहरेरे युहुदी बुज़ुर्गेइं किछ परैहुत ते लावी युहन्ना का भेज़े, की तैस पुछ़न
         की तु कौवंनस।
         20  तैनी रोड़े च़ारे ज़ोंव, की आंव मसही नेहीं।
         21  त्ताली तैनेइं तैस पुछ़ु, तु कौवंनस? कुन तु एलियास? युहन्ने तैन जुवाब दितो आंव नेहीं,
         ते फिरी पुछ़ू, कुन तु तै नबिस? तैनी जुवाब दितो नेहीं।
         22  तैनेइं फिरी तैस पुछ़ू, फिरी तु कौवंनस? ताके असां अपने भेज़ने बालन जुवाब देम, तु अपने
         बारे मां कुन ज़ोतस?
         23  तैनी जोंव, ज़ैंच़रे यशाया नेबें जोवरूए, आंव जंगले मां हक देंने बालेरी आवाज़ाइं कि
         तुसां परमेशरेरी बत तयार केरा।24  तैखन तैना फ्रिसी ज़ैना युहान्ने का भेजोरे थिये।
         25  तैनेइं तैस सुवाल पुछ़ो, अगर तु नाू मसहीअस, ना एलीयास ते ना नबी, तै फिरी बपतिस्मो
         कीजो देतस?
         26  यूहन्ने जुवाब दितो, आंव ता पैनी सैहीं बपतीस्मो देतां, पण तुसंन मां अक एरहो मैन्हुंए
         ज़ैस तुस ना ज़ांनथ।
         27  मतलब मेरां पत्ती एजने बालोए, ज़ैसेरे आंव बूटां केरो तसमे खोलनेरे काबल नेहीं।
         28  ऐनां गल्लाँ यरदनेरां पार बैतनियां मां भोई, ज़ैड़ी यहुन्ना बपतिस्मो देतो थु।परमेशरेरू गबड़ू29  दुईयवं दीहाड़े तैनी यीशु अपने पासे एंइतो लाहु तै जोंव, तक्का परमेशरेरू गबड़ू ज़ैन
         सैरी सन्सारेरे पाप नैते।
         30  ईही तैहे, ज़ैसेरे बारे मां मीं ज़ोवरू थुं, कि अक मैन्हुं मीं पत्ती एजने बालोए, तै
         मीं कैरां बड्डोए, किजो की तै मीं कैरां पैहीलो थु।
         31  आंव ता तैस एपु भी पशानतो ना थु, आंव ता पैनी सैहीं बपतीसमो देंतो अव, कि तै मैन्हुं
         इस्राएले मां बांदो भोए।
         32  ते यहुन्ने ऐह गवाही दिती, मीं आत्मा कबूतरेरे शकली मां आसमानेरां एंइती लाही, ते तै
         तैस पुड़ बिशी।
         33  आंव ता तैस पशानतो ना थु, पर ज़ैनी आंव पैनी सैहीं बपतीसमो देंने भेज़ो, तैनी मीं सैहीं
         जोंव, ज़ैस पुड़ तु आत्मा एंइती ते बिश्ती लाहेलो, तैहे पवित्र आत्माइं सैहीं बपतीसमो
         देने बालोए।
         34  तै मीं लाहु तै गुवाही दिती, कि इन परमेशरेरु मठ्ठूए।यूशु एरे पेहिले चेले35  दुईयावं दीहाड़े फिरी युहन्ना ते तैसेरे चेलन मैरां दुय्य ज़ने खड़े भोवरे थीये,
         36  ते तैनी यीशु तेकतां ज़ै च़ल्लोरो थु जोंव, तक्का इन परमेश्वरेरू गबड़ूए।
         37  त्ताली तैना दुय्य चेले एन शुन्तां यीशुए पत्ती च़ले।
         38  यीशुए बेदलोइतां तैना एईते लाए ते तैना ज़ोंव, तुस कैस लगोरेथ तोपने? तैनेइं ज़ोंव,
         ओ रब्बी (मतलब ओ गुरू)तु कोड़ी रहतस?
         39  तैनी तैना ज़ोवं च़ला तुस एपू हेरेले, त्ताली तैनेइं गैहीतां तैसेरे रहंनेरी ठार हेरी,
         ते तैस दिहाड़े तैना तैस साथी राहे एह ड्लोवझ़रे च़ोवरे बज़ां केरो मोको थु।40  तैन दुई चेलन मैरां ज़ैना युहन्नेरी गल शुनतां यीशु पती च़लोरे थिये, अक अंद्रियास थु
         ज़ै शुमौन पतरसेरो ढ्ला थु।
         41  अंद्रियासे पैहिलु एन कम कियुं की अपने ढ्लाए शमौने तोप्तां तैस सैहीं ज़ोंव की असंन
         मसही मैल्होरोए, ज़ैसेरो मतलब युनैनी मां खरसतुसे"।
         42  तैखन तै तैससैहीं साथी यीशु का अव, यीशुए तैसेरे पासे तकु ते ज़ोंव, तु युहन्नेरु मठ्ठु
         शुमौनस अज़ैरे बाद तेरु नोंव कैइफा येंनी पतरस भोल्हु।फिलिप्पुस ते नतनएल कुजानो43  होरसां यीशुए गलिले मं गहंनेरी तियारि की, तैनी फिलपुस लैहितां तैसजो ज़ोंव, मी सैहीं
         साथी च़ल।
         44  फिलपुस ते अंद्रियास ते पतरस बैतसैईदा शहरे मां रहते थिये।
         45  फिलपुस नातनऐहेले सैहीं मिलो ता ज़ोंने लगो, की ज़ैस मैनेरे बारे मां मूसै तुवारिती
         मां ते नेबेइं एपनी किताबी मां ज़ोवरुए की तै असंन मैल्होरोए, तैन युसफैरु मठ्ठु यीशु
         नासरीए |
         46  नातनएहेले यीशुए पुछ़ु, कुन नासरते मैरां भी ओई रोड़ी चिज़ निसी सखचे? फिलपुसे ज़ोंव,
         गैहीतां एपु हेर।
         47  ज़ैखन यीशुए नातनऐहेल अपने पासे ऐइंतो लाहु ता तैनी तैसेरे बारे मांएन ज़ोंव, ईही असली
         ऐस्राएली एसमां कोई शक नेहीं।
         48  नातनैहेले यीशुए पुछ़ु, तु मी केंच़रे ज़ांनतस? यीशुए तैस जुवाब दितो, फिलपुसेरे कुजांने
         कैरां पैहिले ज़ैखन तु अंजिरेरे येंनी फैगेरे बुटे हैठ थु मीतु तैड़ी लाहोरो थु।
         49  नातनऐहेले ज़ोंव, रबी" तु परमेशरेरु मठ्ठुस, तु ईस्राएलेरो बादशहास।
         50  यीशुए तैस जुवाब दितो, मीं तीं सैहीं ज़ोंव की मीं तु फ़ैगेरे बूटे हैठ लाहोरो थु, कुन
         तीं तांए विश्वास कियोरो थु? तु इठां भी बेडी बेडी गल्लाँ लाहेलो।
         51  फिरी तैनी ज़ोंवं, आंव तुसन सैहीं सच़ सच़ ज़ोतांइ कि तुस सुवर्ग खुल्लू तै परमेशरेरे
         सुवर्गदूतन उबरे गहंते ते अबने आदमें पुड़ उत्रते लाहेलो।

गलीलेरे काना मां पेहिलो चमतकार21  फीरी ट्लेइंयोवं दिहाड़े कानाएं गलिले मां केंचेरो ड्लाह थु, ते यीशुएरी अम्मां भी तैड़ी
         थी।
         2  यीशु ते तैसेरे चेलन भी धाम कियोरी थी।
         3  ज़्ताल्ही दाछ़ारो रस मुको त यीशुएरी अम्मां लगी ज़ोंने, एन का दाछ़ारु श्रबत मुक्कैरुए।
         4  यीशु लगो ज़ोंने, ओ कौन्शै असंन कुने? हेजु मेरो मौको नेहीं एवरो।
         5  तैसेरी आम्मां सेवकन सैहीं ज़ोंव, जैन किछ एह तुसन सैहीं ज़ोए तैन्ने केरथ।
         6  तैड़ी नेड़े घौड़ां केरे शा घड़े रखोरे थिये, ज़ैना युहुदी केरी रसम पुरी केरनेरे कम्मे
         एंइते थिये एन घड़न मां अक सौ बी लिटरन कैरां लेइतां अक शौ पंजही लिटरन तग्र पानी लगतु
         थुं।
         7  यीशुए अपने चेलन सैहीं ज़ोंवं, घड़न मां पानी भरा, तैनेइं पुरे घड़े भरे।
         8  त्ताली यीशुए तैन ज़ोंवं, गाथ धांमारे प्रधाने हेराथ, तैनेइं तैस का श्रबत निहुं।
         9  ज़्ताल्ही धांमारे प्रधाने तैंन पानी पियुं, ज़ैंन दाछ़ारो रस बनोरू थुं, तै ना थु ज़ांनतो
         कि एन कोठां एवरुए पण सेवक जांनते थिये, ज़ैनेइं तैन कैढतां आंन्हेरु थुं, एलहेरलेइ धांमारे
         प्रधांने लड़ो कुजाव।
         10  हर कोई मैंनू पैहीलो रोड़ो दाछ़ारो रस देते, तै बुरो ज़ैरो पत्ती, जो रखते पर तीं रोड़ी
         हेजू पत्रोंहुं रखोरीए।
         11  यीशुएरो एह पैहीलो चमत्कार थु, ज़ै तैनी कानाएं गलिले मां हेरेवरो थु, ते तैसेरे चेलेइं
         तैस पुड़ विश्वास कियो।12  ऐसेरां पत्ती तै ता तैरेरी अम्मां ते तैसेरे ढ्ला ते तैसेरे चेले कुफ्रनहुंमें मां जे
         ते किछ दिहाड़े तैड़ी राहे।मन्देरे मैरां बुपारी कढने( मत्ती 21 : 12 -13 ; मरकुस 11 : 15 - 17 ; लूका 19 : 45 - 46 )13  ज़ैईस युहुदी केरी बड्डी दिहाड़ी नेड़े अई ता यीशु युरोशलमें जो च़लो जेव।
         14  तैनी तैड़ी प्राथना भावने मां गोरु गब्बां ते कुबुतर बेच़ने बाले लाहे, ते सुंनार भी
         ज़ैना तैड़ी बिशोरे थिये।
         15  यीशुए तैन एरहु डांग मारु की ज़ैतरे भी हुड़ दांत समेत बेच़ने बाले बेरोहुं खदाड़े,
         ते सुंनारां केरे मौती छैकतां छ़ड्डे ते तैनकेरी बिशनेरी ठारां पुटी छ़ैडी।
         16  ते कुबुतर बेच़ने बालन जो ज़ोंव, ईना ईठां घिंनी गाथ, मेरे बाजेरु घर तुसेइं बपारेरी
         मन्डी बनेवरीए।
         17  तैसेरे चेलन याद आंव की पाबित्र शासत्रे मां लिखेरुए की तेरे घरेरी शौर मीं खेईगह्ली।18  युहुदी तैसैहीं ज़ोने लगे की तु कोई चमतकार केरतां हेरेई सखतस की तीं ऐन केरनेरु हक्के?
         19  यीशुए तैन जुवाब दितो, ऐस घरे डोला, ते आंव ऐस ट्लेई दिहैड़न मां खड़े केरेल्हो।
         20  युहुदेइं जुवाब दितो, इन भवन बन्ने मां च़ैल्ही साल लगोरेन, कुन तु ऐस ट्लेई दिहैड़न
         मां बनेई सखतस?
         21  पण यीशुऐ ज़ैस भवनेरी गल कियोरी थी, तै तैसेरी अपनी जान थी |
         22  एलहेरलेई ज़ैखन तै मुड़दन मैरां ज़िंतो भोव तैखन तैसेरे चेलन याद आंव की तैनी ईही गल
         ज़ोवरी थी ते तैन पाबित्र शासत्रे पुड़ ते यीशु मसहीएरी ज़ोवरी गल्लन पुड़ पुरु यकींन
         आंव।यीशु मैंन्हू केरे मने ज़ानते23  ज़ैखन तै ईद फस्हीएरे मोके युरोशलमे मां थु ता बड़े लोकेइं तैसेरे चमतकार लैहितां तैस
         पुड़ विशवास कमाव।
         24  पण यीशु तैन पुड़ अतबार ना थु, एलहेरलेई तै सैभी केरो हाल ज़ांनतो थु |
         25  तैस ऐह ज़रुरत ना थी, की कोई मैन्हुं तैसकेंची होरी मैनेरे बारे मां ज़ोए किजोकी तै
         मैन्हुं केरे दिलेरो हाल ज़ांनतो थु।

यीशु ते नीकूदेमुस31  फ्रिसन मां अक मैन्हुं थु तैसेरु नोवं नेकोदेंमस थुं तै युहुदी केरी अदालतरो अक मुलाज़म
         थु।
         2  एकी राती तै यीशु का ऐइतां ज़ोंने लगो, रबी" अस ज़ांनतम की तु परमेशरे तु गुरु नबेइतां
         भेज़ोरोस किजोकी ज़ैना चमतकार तु हेरातस, होरो कोई ना हेरेई बटे, ज़ां तगर परमेशर तैस्सेहीं
         साथी ना भोऐ।
         3  यीशुए जुवाब दितो आंव तुसंन सैहीं सच़ सच़ ज़ोतां की ज़ां तगर कोई नोवें त्रिके सैहीं
         पैइदा ना भोऐ तै परमेशरेरी बादशाही ना लैही बटे।
         4  निकोदेंमसे पुछ़ू, अगर कोई मैन्हुं बुढो भोते ता तै कैंच़रे सैहीं दुबारो पैइदा भोई
         सखते? ऐन ता ना भोई सखे की तै फिरी एपनी अम्मरे पेटे मां गैहीतां दुबारो ज़रमे।
         5  यीसुए जुवाब दितो, आंव तुसंन सैहीं सच़ सच़ ज़ोतां की ज़ां तगर कोई मैन्हुं पैनी ते
         आत्माइं सेहिं पैइदा ना भोऐ तै परमेशरेरी बादशैही मां दाखल ना भोई बटे।
         6  मैन्हुं सैहीं ता मैन्हुं पैइदा भोते, पण ज़ै आत्माइं सैहीं पैइदा भोते तै आत्मांए।
         7  हेरांन ना भौथ की मी तुसंन सैहीं ज़ोंव, की तुसंन सैभन नोवें त्रिके सैहीं पैइदा भोंनु
         ज़रुरीए।
         8  हवा ज़ैरां च़लनु चहचे तैरां च़लचे, तु तैसारी शौर ता शुंनतस पण ऐन ना ज़ांनस की तै
         कौठां ऐइचे ते कौरां गहचे, आत्मांइ सैहीं पैइदा भोंने बाले हर मैनेरो हाल भी ऐरहो भोंनोएं।
         9  निकोदेंमसे पुछ़ू, एन केंच़रे सैहीं आसांन भोई सखते?
         10  यीशुए ज़ोंव, तीं ता ईस्रेएलन मां अक गुरेरो दर्जो मैल्होरोए, ते फिरी भी तु ऐह गल ना
         ज़ांनस?
         11  आंव ता तुसंन सैहीं सच़ सच़ ज़ोतां की अस ज़ैन ज़ांनत तैन्ने ज़ोतम ते ज़ैन लाहेरुए
         तैसेरी गुवाही देतम, फिर भी तुस लोक ईशी गुवाही ना मन्थ।
         12  मीं ता तुसंन सैहीं धेर्तरी गल्लाँ की ते तुसेइं यकींन ना कियुं ते अगर आंव अंम्ब्रेरी
         गल्लाँ ज़ोइं ता तुस कैंच़रे यकींन कैरल्हे?
         13  कोई मैन्हुं अंम्ब्रे मां नेहीं जेवरो सुवाऐ तैसेरे ज़ै अंम्ब्रेरां ना भोऐ ऐवरो येंनी,
         अबने आदम"।
         14  ज़ैंच़रे मूसै बियाबांने मां पितलरो सप बंटे पुड़ ऊचो टंगो, तैंच़रे ज़रुरीऐ की अबने
         आदम" भी ऊची ठैरी टंगो गाहे।
         15  ताके ज़ै कोई तैस पुड़ विशवास कमाऐ, तैस हांमेशरी ज़िंदगी मैल्हे।16  किजोकी परमेशरे दुनियाई सैहीं ऐत्रो पियार कियो की तैनी अपनु अक मठ्ठु दितु ताके ज़ै
         कोई तैस पुड़ विशवास केरे तै नाश ना भोऐ, ब्लके तैस हांमेशरी ज़िंदगी मैल्हे।
         17  किजोकी परमेशरे मठ्ठु दुनियाई मां एलहेरलेई नेहीं भेज़ेरु की तै दुनियाई सज़हरो हुकम
         शुंनाऐ, ब्लके एलहेरलेई की दुनियाई तैसेरे ज़िर्ये सैहीं मुखती दे।
         18  ज़ै मठ्ठै पुड़ विशवास केरते तैस जो सज़हरो हुकम ना भोऐ, पण ज़ै मठ्ठै पुड़ विशवास ना
         केरे तैस जो सज़हरो हुकम भोवरोए, किजोकी तैनी परमेशरेरे एकी मठ्ठै पुड़ विशवास नेहीं
         कमेवरो।
         19  ते सज़हरे हुकमेरी वजा ऐहे की लौ" दुनियाई मां अई, पण लोकेइं तैस लौअरे बजाहे आंधरु
         पसंद कियुं किजोकी तैनकैरां कम्मा बुरां थियां।
         20  ज़ै कोई बुरु कम केरते तै लोई सैहीं नफ्रत केरते ते तैसारे नेड़े ना ऐजे, कोसकोही ऐरु
         ना भोऐ की तैसेरां कमा बांदां भोंन।
         21  पण ज़ैसेरी ज़िंदगी रोड़े कम्म केरे लेई बाकमे तै लौअरे नेड़े ऐईते ताके बांदु भोऐ की
         तैसेरे हर कमेरो परमेशरेरी मेर्ज़रे मुताबक फल मैल्हे |यीशु एरे लेई यूहन्नारी गुवाही22  ऐन गल्लं केरे बाद यीशु त तैसेरे चेले युहुदियरे आलाके मां जे, ते तैड़ी रेहितां लोकन
         बपतिसमो देने लगे।
         23  युहन्ना भी अनुणे" मां बपतिसमो देने लगो, तै ठार शालमेरे नेड़े थी, वजा ऐह थी की तैड़ी
         पानी हछु थुं ते लोक बपतिसमो नैनेरे लेई ऐइंते रहते थिये।
         24  ऐह युहन्नेरे जैल्ही मां छ़डने कैरां पैहिली गल्ले।
         25  युहन्नेरे चेलां केरी ऐकी युहुदी सैहीं ऐस रसंमरे बारे मां ज़ै पैनी सैहीं बपतिसमो दितो
         गहतो थियो, बेंस शुरु भोई।
         26  एलहेरलेई तैना युहन्ना का ऐइतां ज़ोंने लगे, रबी" तै मैन्हुं ज़ै दरया यरदनेरे पार तीं
         सैहीं साथी थु ते तीं तैसेरे बारे मां गुवाही दितोरी थी तै भी बपतिसमो देते ते सब लोक
         तैस्सेका गहतन।
         27  युहन्ने जुवाब दितो, मैन्हुं किछ ना मैल्हे, ज़अं तगर तैस परमेशरेरी तरफां ना मैल्हे।
         28  तुस ऐपु शहातथ की मीं तुसंन सैहीं ज़ोवरु थुं की आंव मसही नेहीं, ब्लके आंव तैसकैरां
         पैहिले भेज़ोरोइं।
         29  महरनी ता महरावेरी भोचे, पण महरावेरो दौसत ज़ै तैसेरी आहरत बिरत केरते ते महरावेरी हर
         गल शुंनतो रहते ते तैसेरी गल शुंनतां खुशी रहते, बस्सा मेरी ऐह खुशी पुरी भोई जेई।
         30  एन ज़ुरुरीए की तै बधै ते आंव घैटीं।31  ज़ै बेंधौरां ऐइते तै बड़ो ऊचो भोते, ते ज़ै मैन्हुं धेरती पिड़योंए तै धेरतरोऐ तै धेरतरी
         गल्लाँ केरते, पण ज़ै अंम्ब्रेरां ऐइते तै सैभना ऊचो भोते।
         32  तैनी ज़ैन किछ लाहुं ते शुंनू तैसेरी गुवाही देते, पण तैसेरी गुवाही कोई ना मन्ने।
         33  पण ज़ै कुबूल केरते तै तैसेरी तसदीक देते की तै सच़ोए।
         34  एलहेरलेई ज़ै परमेशरे भेज़ोरोए तै परमेशरेरी गल्लाँ ज़ोते एलहेरलेई की तै पाबित्र आतमा
         खुले हथैइं देते।
         35  बाजी मठ्ठै सैहीं मुहाबत रखते ते तैनी सभ किछ तैसेरे हावाले कियेरुए।
         36  ज़ै मठ्ठै सैहीं विशवास केरते तैस हांमेशरी ज़िंदगी मैल्चे, पण ज़ै मठ्ठै पुड़ विशवास
         ना रखे तै ज़िंदगी कैरां दुर भोई गहते ते तैस पुड़ परमेशरेरो क्रौध रहते।

यीशु ते सामरी कौंन्श41  फ्रिसी केरे कन्ने तगर ऐह गल पुज़ी की बड़े लोक यीशुएरे चेले बन्ने लगोरेन ते तैन केरी
         तैधात युहन्ना बपतिसमो देने बालेरे चेलन कैरां भी जादे।
         2  हालांकी सच़ एन थुं की यीशु एपु नेहीं ब्लके तैसेरे चेले बपतिसमो देते थिये।
         3  ज़ैखन परमेशरे ऐस गल्लरो पत्तो लगो ता तै युहुदया छ़ैडतां गलिले जो वापस च़लो जेव।
         4  किजोकी तैनी सांमरियाऐ मम्हैइं निसतां गहंनु थुं।
         5  एलहेरलेई तै सांमरियारे सुरखार नोवेंरे शहरे मं अव तै ठार" तैस ज़मीनरे नेड़े थी ज़ै
         याकुबे अपने मठ्ठै युसफै दितोरी थी।
         6  याकुबेरु खुहू भी तैड़ी थुं ते यीशु बत्ते हैन्ठतां ते थैकतां तैस खुहे पुड़ बिशौरो
         थु, ते तैखन दुपहरां केरो मोको थु।7  अक सांमरी कौन्श तैड़ी पनी भरने आई, यीशुए तैसजो ज़ोंव, मीं पानी पिया।
         8  किजोकी तैसेरे चेले रौट्टी आंन्हने शहरे मां जेवरे थिये।
         9  तैस सैंमरी कौन्शां यीशु जो ज़ोंव, तु युहुदिस ते आंव अक सांमरी कौन्शांइ, तु मीं पानी
         पियांनेरे लेई ज़ोतस, किजोकी युहूदी सैंमरन सैहीं मिलनु जुलनु ना थिये सुखाते।
         10  यीशुए तैस जुवाब दितो, तु परमेशरेरु दान बुझ़ैथी ते ऐन भी भुझ़ैथी की कौन तींकैरां पानी
         मगने लोरोऐ ते तु तैसकैरां मग्गैथी ते तै तीं ज़िंदगरू पानी देथौ।
         11  तैस कौन्शां ज़ोंव, ओ परमेशर तींका पानी भरने लेई कोई भांड नेहीं ते खुहू बड़ू डुग्घूऐ,
         ते तीं ज़िंदगरु पानी कौठां मैल्हु।
         12  कुन तु ईशै बाजी याकुबे कैरां भी बडोस ज़ैनी ऐन खुहू असंन दितेरुए ते तैनी एपु भी ते
         तैसेरी ओवलाधां ते तैसेरे गोरु गब्बेइं भी ऐस्सै मैरां पियुं।
         13  यीशुए तैस जुवाब दितो, जै कोई ऐस खुहे मैरां पियेल्हो तैस फिरभी ट्लीश रहंनीएं।
         14  पण ज़ै कोई तैन पानी पिते ज़ैन आंव देतां तैस कधै ट्लीश ना लग्गैली, सच़ ता एने की ज़ैन
         पानी आंव तैस देल्हो तै तैसमां अक नाग बनेलो ज़ै हांमेशां बगतो राहेलो।
         15  तैस कौन्शां यीशु जो ज़ोंव, ओ परमेशर" मिम्हीं तैन पानी दे ताके मीं ट्लिश ना लग्गे
         ते मीं बार बार पनी भरने ईस खुहे पुड़ ना ऐजनु पै।16  यीशुए तैसजो ज़ोंव, गह् अपनो मुन्श कुजा।
         17  तैसां कौन्शां जुवाब दितो, मेरो कोई मुन्श नेहीं, यीशुए तैसजो ज़ोंव, तीं सच़ ज़ोंव
         की मेरो कोई मुन्श नेहीं |
         18  तीं पंच़ मुन्श बनेवरेन ते ज़ैसका तु अज़ बिशोरीस तै भी तेरो मुन्श नेहीं, तीं ज़ैन
         किछ ज़ोंव तैन सच़े ज़ोवरुऐ।
         19  तैस कोन्शां ज़ोंव, मीं बुझ़ु की तु कोई नबीस"।
         20  ईशै सियांने बुज़ुर्गेइं ईस पहाडे पुड़ आराधना केरते राहे, पण तुस युहुदी ज़ोतथ की युरोशलमे
         अक ठारे ज़ैड़ी प्राथना कियोरी लोड़चे।
         21  यीशुए तैस कौन्शी जो ज़ोंव, मेरु यकींन केर की तै मोको भी ऐजी राहोरोए, की तुस लोक प्रभु
         परमेशरेरी आराधना ना ता ईस पहाड़े पुड़ केरेल्हे ते ना युरोशलमे मां केरेल्हे।
         22  तुस सांमरी ज़ैसेरी आराधना केरतथ तैस ज़ांनथै नन्ना, पण अस ज़ैसेरी आराधना केरतम तैस
         ज़ांनतम, किजोकी मुखती युहुदन मैरांए।
         23  पण तै मोको ऐजी राहोरोऐ ब्लके ऐवरोए, ज़ैखन सच़े भगत दिले सैहीं बाजेरी आतमांरी आराधना
         केरेल्हे, किजोकी बाजी ऐरहे ज़ैरे सच़े भगत तोप्ते।
         24  प्रभु परमेशर आतमांए, ते तैसेरे भगतन एन ज़रुरीए की तैना सच़े दिले सैहीं तैसेरी आराधना
         केरन।
         25  तैस कौन्शां ज़ोंव, आंव ज़ानच्हीं की मसही, ज़ैसजो खैरतुस ज़ोतन ऐजने बालोए, ज़ैखन तै
         ऐजेल्हो तै सभ किछ समझ़ाल्हो।
         26  त्ताल्ही यीशुए ज़ोंव, आंव ज़ै तीं सैहीं गल्लाँ लगोरोइं केरने तैहे मसही आहीं।चेलां केरी वापसी27  ऐतरे मां यीशुएरे चेले वापस आऐ ते तै तैनेइं ऐकी कौन्शी सैहीं गल्लाँ केरतो लैहितां
         हेरांन राहे, पण केंचे तैस एन ना पुछ़ू की तु कुन चहतस या ऐस कौन्शी सैहीं किजो गल्लाँ
         लगोरोस केरने।
         28  तै कौन्श पैनेरो घड़ौ तैड़ी छ़ैडतां वापस शहरे मं जेई ते मैन्ह्न सैहीं ज़ोंने लगी।
         29  ऐजा, ऐकी मैन्हुं सैहीं मिला तैनी मीं सैहीं सभ किछ ज़ोंव ज़ैन मीं अज़ तगर कियेरु थुं,
         कुन ऐहे तै मसही ता नेहीं?
         30  तैन मैन्हुं शहरे मैरां निसतां यीशुएरे पसे च़लने लगे।
         31  ऐस फेरे यीशुएरे चेले तैस तंग लगे केरने की ओ" गुरू रौट्टी खा।
         32  पण यीशुए तैन सैहीं ज़ोंव, मीं अक ऐरही रौट्टी खानीएं पण तुसंन तैसेरे बारे मां कोई
         पत्तो नेहीं।
         33  तैखन चेले ऐपु मम्हैइं ज़ोंने लगे, कुन केंचे पैहिले ऐसेरे लेई रौट्टी आंन्होरीए?
         34  यीशुए तैन सैहीं ज़ोंव, मेरी रौट्टी ईहे की ज़ैनी आंव भेज़ोरोइं तैसेरी मर्ज़ी पुरी
         केरीं।
         35  ऐन मत्ता ज़ोथ की फसल पकने हेजु च़ोवर मिहींने बाकिन? आंव तुसंन जो ज़ोतां की ऐपनी ऐछ़ी
         घाड़ा ते ऊडारन तक्का, तैन मां फसल पैकतां तियारे।
         36  हुंन्ना फसल लुन्ने बाले अपनी मुजुरी मैल्चे ते हांमेशरी ज़िंदगरी फसल कटते ताके बेंने
         बालो ते कटने बालो दुईये मिलतां खुशी मनाण।
         37  ऐलहेरलेई अक कहावते की बेंने बालो कोईए ते कटने बलो होरो कोईए, तैन सच़े"।
         38  मीं तुसां भेज़े की गाथ तैस फसली कट्टा ज़ै तुसेइं नेहीं बेवरी, होरेइं मैह्नती सैहीं
         कम कियुं ते तुसंन तैनकेरी मैह्नतरो फल मैल्हो।सैमरी केरो विषवास केरनों39  शहरेरे बड़े लोक तैस सैंमरी कौन्शरी गुवाही शुनतां, की तैनी मीं सैहीं सभ किछ ज़ोंव,
         ज़ैन मीं कियेरु थुं, तैनेइं यीशु पुड़ विशवास कियो।
         40  ज़ैस शहरेरे सांमरी लोक यीशु का ऐवरे थिये, मिनत केरतां ज़ोंने लगे, आसंन का बिश फिरी
         तै दुई दिहाड़े तैड़ी राहु।
         41  होरे भी बड़े लोक थिये ज़ैनेइं तैसेरु ज्ञान शुनतां तैस पुड़ विशवास कमाव।
         42  तैनेइं तैस कौन्शी जो ज़ोंव, असेइं तेरी गल्लाँ शुनतां विशवास नेहीं कियोरो, ब्लके असेइं
         अपने कन्नेइं शुंनेरुए ते असेइं एन हुंनी बुझ़ू की ऐह मैन्हुं सच़े दुनियारो दातोऐ।
         43  दुई दिहैड़ना बाद यीशु फिरी गलिलेरे पासे च़लो जेव।
         44  ते यीशुए एपु ज़ोवरु थुं की कोई नबी" अपने देशे मां ईज़तदार ना भोए।
         45  ज़ैखन तै गलिले मां व ता तैठेरे खास गलिलेइं तै कुबूल कियो एलहेरलेई की तैनेइं तैन सभ
         किछ ज़ैन तैनी ईद फसहीएरे मोके युरोशलमे मां कियेरु थुं, तैनेइं ऐपनी ऐछ़ैइं सैहीं लाहेरु
         थुं तैखन तैना एपु भी तैड़ी थिये।एकी आफरेरू मठ्ठू बझ़ानू46  ईही दुईयांव हैटोऐ की ज़ैखन तै कानाएं गलिले मांएवरो थु ज़ैड़ी तैनी पैनेरु बेदलतां
         षरबत बनेवरु थुं, ते अक बड़ो बडो आफसर थु तैसेरु मठ्ठु कुफरनहुंमे मां बिमार भोवरु थुं।
         47  ज़ैखन तैनी आफसरे शुंनु की यीशु युहुदियेरां कुफरनहुंमे मां एवरोए ता तै यीशु का पुज़ो
         ते मिनत केरतां ज़ोंने लगो मेरु मठ्ठु मरने बालुए तु च़ल ते तैस बज़्झ़ा।
         48  यीशुए तैस सैहीं ज़ोंव, ज़ां तगर तुस लोक निशांन ते अजिब कम्मा ना लाहेले कधै विशवास
         ना केरेल्हे।
         49  तैनी बडे अफसरे ज़ोंव, परमेशर" लूश केर ऐरहु ना भोए की मेरु मठ्ठु मैरी गाहे।
         50  यीशुए जुवाब दितो, च़ल तेरु मठ्ठु ज़िंतु भोंनुएं, तैनी तैसेरी गल्लरु यकींन कियुं ते
         तैठां च़लो जेव।
         51  तै हेजु बत्ते थु ता तैसेरे नोकर तैस मैल्हे ते ज़ोंने लगे, तेरु मठ्ठु जिंतुए।
         52  तैखन तै पुछ़ने लगो की मेरु मठ्ठु कत्ताल्ही ज़ैरे बेझ़ोंने लगेरु थुं, ते तैनेइं ज़ोंव
         की तैसेरो भुखार हीज सत्तोवं घैन्टे ऊतरी जेवरो थु।
         53  तैखन तैसेरे बोव्वे याद आंव की तैहे मोको थु, ज़ैखन यीशुए ज़ोवरु थुं की गा तेरु मठ्ठु
         जिंतु भोंनुएं, त्ताल्ही तैनी भी ते तैसेरे पुरे टब्रे यीशु पुड़ विशवास कमाव।
         54  ईही दुईयांव चमतकार थु ज़ै यीशुए युहुदयेरां एजनेरां बाद गलिले मां हेरेवरो थु |

अठतएली सालां केरो बीमार बझ़ानो51  ऐन गल्लन पत्ती यहूदी केरू अक तीहार भोंव, ते यीशु यरूशलेम ए जेव।
         2  यरूशलेमे माँ भीड़ दारे काँ अक हावद ए ज़ैस जो इबरैनी भाषाई माँ बैहसदा ज़ोतन, तैसेरां
         पंच़ अंगन्न।
         3  ऐन माँ बड़े बीमार, काने,टोंटे, नीपाते [पानी हीलनेरे इंतज़ारे माँ] भोते थीये।
         4  [कीजो कि टाइमे पुड़ परमेश्वरेरो फ्रीशतो हावदे पुड़ एईता पानी हीलातो थू। पानी हिलते
         ज़ै कोई पेईलो गातो तै ठीक भोतो थू, चाए तैसेरी कोई भी बीमारी कीना भोए]।
         5  5 तैड़ी अक मैनू थू, ज़ै अठेती सालाँ केरो बीमार थू।
         6  यीशु ए तै तैड़ी भिशोरो लाव ते ऐन ज़ैनताँ कि एह बड़ो च़रोक्नो इस ह्लीती माँ ए, ते
         तैस पुछ़ू, कुन तू ठीक भोनू चातस?।
         7  तैने बीमारे जुवाब दितो, हे प्रभू ,मीं का कोईमैनू नेंई कि ज़ताली पानी हिलाव गए ता
         मीं कोई तैस कुंडे माँ छ़डे पर मेरे पुज़ते पुज़ते ताँतर होरो गाते।
         8  यीशु ए तैस सीं ज़ोंव, उठ अपनी खट सल ते च़ल फिर।
         9  तै मैनू तैखने ठीक भोव,ते अपनी खट सलताँ च़लने फीरने लाव।10  तै सब्तेरी दीहड़ी थी.एलहेरेलेई यहूदी तैस ज़ै ठीक भोरो थू,ज़ोने लाए, अज़ त सब्तेरी
         दिहाड़ी ए, तीं खट छ़ूनी जैईज नेंई।
         11  तैने तैन जुवाब दितो, ज़ैने अव ठीक कीव, तैने मीं सीं ज़ोंव, अपनी खट छ़ू तै च़ल फीर।
         12  तैनेंई तैस पुछ़ू, तै कौन मैनू ए ज़ैने तीं सीं ज़ोंव, खट छ़ूईताँ च़ल फीर?।
         13  ज़ै ठीक भोरो थू तै न थू ज़ानतो कि तै कौन ए, कीजो कि तैस ठैरी भीड़ भोनेरे वजाई सीं
         यीशु तैस ठैराराँ होरी पासे जेवरो थू।
         14  एन गल्लनाँ पत्ती यीशु तै मंदरे माँ मैलो.यीशु ए तैस सीं ज़ोंव, तक तू ठीक भोंवरोस.फिरी
         पाप न केराँ, एरू न भोए कि ऐस कराँ बडी आफत एजे।
         15  तैने मैंने यहुदीन सीं ज़ोंव, कि ज़ैने अव ठीक केरोई तै यीशु ए।
         16  ऐल हेरे लेई यहूदी यीशु सताने लाए, कीजो कि तै एराँ ज़ैराँ कम्माँ सब्तेरे दिहाड़े केरतो
         थू।
         17  ऐस पुड़ यीशु ए तैन सीं ज़ोंव, मेरो बाजी हेजू तर कम केरतोए, तै अव भी कम केरताई।
         18  ऐस वजैई सीं यहूदी मनाँ जादे मारनेरी कोशीश करने लाए, कीजो कि तै न सीरफ सब्तरे दिहड़ी
         हुकम न थू ट्लोतो बलकी परमेश्वर ए अपनों बाजी ज़ोतो थू ते अपनो आप परमेश्वरेरे बराबर
         बनातो थू।मठ्ठेरो अधिकार19  ऐस पुड़ यीशु ए तैन सीं ज़ोंव, अव तुसन सीं सच़ सच़ ज़ोताई, मठ्ठू एपू किछ न केरी बटटे,
         सिरफ तैन ज़ैन बाजी कराँ केरतू हेते, कीजो कि ज़ैना ज़ैना कमाँ बाजी कराँ केरतो लाते
         तैन मठ्ठू भी तैसे तरीके सीं केरते।
         20  कीजो की बाजी मठ्ठे सीं पयार केरते ते ज़ैना ज़ैना कम्माँ तै एपू केरते, तैनाँ सब तैस
         हीराते, ते तै ऐस कराँ भी बडडाँ कम्माँ हीरालो, ताकी तुस हेरान भोथ।
         21  ज़ैंच़ाँ बाजी मुड़दन उठाते ते ज़ींताते, तैंच़ां मठ्ठू भी ज़ैस चाते ज़ींताते केरते।
         22  बाजी केंचेरी आदालत न केरे,पर आदालत केरनेरू सारू कम मठ्ठे सोंफेरू ए।
         23  कि सब लोक ज़ैंच़ा बाजी केरी आदर केरतन तैंच़ां मठ्ठेरी आदर केरन, ज़ै मठ्ठेरी आदर न
         केरे, तै बाजी केरी ज़ैने तै भेज़ेरोए तैसेरी आदर न केरे।
         24  अव तुसन सीं सच़ सच़ ज़ोतंई ज़ै मेरो वचन शुन्ताँ ताँ मेरे भेज़ने बाले पुड़ विश्वास
         केरते, हमेशारी ज़ंदगी तैसेरी ए, ते तैस पुड़ सज़ारो हुक्म न भोए,पर तै मौतराँ पार भोईताँ
         ज़ंदगी माँ जेव25  अव तुसन सीं सच़ सच़ ज़ोतंई कि तै बेलो एईते, ते हूना ए ज़स म मुड़दे परमेशवरेरे मठ्ठेरे
         आवाज़ शुनेले, ते ज़ैन शुनेले ते तैना ज़ईले।
         26  किजो की ज़ैंच़ाँ परमेश्वर अपने आपे माँ ज़ंदगी रखते तैंच़े तैने मठ्ठू एह आधीकर दितोरो
         ए कि अपने आपे माँ ज़िंदगी रखे ऐलहेरे लेई तै मैंनेरू मठ्ठू ए।
         27  बल्की तैस आदालत केरनेरो भी अधिकार दितोरोए, ऐल्हेरे लेई की तैन मैंन्हेरू मठ्ठूए |
         28  ऐस मां हेरान न भोत, कीजो कि तै बेलो एईते कि ज़ैतरे कबरन माँन तैसेरी आवाज़ शुन्ताँ
         उठनेन।
         29  ज़ैनेंई भलाई केरीए ज़िंदगरी कयामतरे लेई ज़ींते भोनेंन. ज़ैनेंई बुराई केरी ए सज़ाएरी
         कयामतरे लेई ज़ींते भोंनेन।यीशु एरे मुतालिक गुवाही30  अव्वं अपने अपे सीं किछ न केरी बटी; ज़ैन्च़ाँ शूंनताई, तैन्च़ाँ अदालत केरतंई, ते मेरी
         अदालत सच़्च़ी ए, किजो कि अव्वं अपनी मेरज़ी नेईं पर अपने भेज़ने बालेरी मरज़ी चहताई।
         31  अगर अव्वं अपनी गुवाही एपू देईं, त मेरी गुवाही सच़्च़़ी नेंई।
         32  अक होरो मेरी गुवाही देते, ते अव्वं ज़ानताई मेरी ज़ै मेरी गवाही देते, तै सच़्च़ो ए।
         33  तुसेईं यूहन्ना कराँ पुछ़ाव, ते तैने सच़्च़ैारी गुवाही दितोरी ए।
         34  पर अव्वं अपने लेई मैंनेरी गुवाही न चैई, फिरी भी अव्वं इनाँ गल्लाँ एलहेरे लेई ज़ोताई
         कि तुसन मुखती मैले।
         35  तै त बलतो ते चमकतो दीयो थू, पर तुसन थोड़े च़ीरे लेई तैस मां मगन भोनू रोड़ू न लग्गू।
         36  पर मीं का ज़ै गुवाही तै युहनेरे गुवाही कराँ भी बड्डी ए; किजो कि ज़ैन कम बाजेईं मीं
         केरनेरे लेई सोफेरू ए मतलब इने कम्माँ ज़ैना अव्वं केरताई, तैना मेरी गुकाही देतन कि
         बजे अव्वं भेज़ोरोईं।
         37  ते बाजी ज़ैने अव्वं भेज़ोरोईं, तैने मेरी गुवाही दितोरी ए; तुसेईं न कधी तैसेरी आवाज़
         शुनोरी, ते न तैसेरी शक्ल लवरी ए।
         38  ते तैसेरो वचन मने मां नेईं रखोरो, किजो कि ज़ैने तै भेज़ेरो ए तुस तैसेरो विश्वास न
         केरथ।
         39  तुस पवत्रशास्त्रे मां तोपतथ, किजो कि समझ़तथ कि सदारी ज़िन्दगी तैस मां मैल्लते ए;
         ते ई तैए ज़ै मेरी गुवाही देते।
         40  फिरी भी तुस ज़िन्दगरे लेई मीं का न एजनू चाथ।
         41  अव्वं मैन्न कराँ आदर न चैई।
         42  पर अव्वं तुसन ज़ानताँ तुसन मां परमेश्वरेरो पयार नेईं।
         43  अव्वं अपने बाजी केरे नव्वें सीं आवरोईं ते तुस मीं कबूल न केरथ; अगर होरो कोई अपने
         नव्वें सीं एजे, त तैस कबूल केरेले।
         44  तुस ज़ैना एकी होरी करां आदर चातथ ते तै आदर ज़ै सिर्फ परमेश्वरेरे तरफाँ ए न चाथ, केन्च़ाँ
         विश्वास केरी बटतथ?
         45  इन न समझ़ा कि अव्वं बाजी केरे सामने तुसन पुड़ दोष लेईलो; तुसन पुड़ दोष लाने बालो
         ए ते मूसोए, ज़ैस पुड़ तुसेईं भरोसो रखोर ए।
         46  किजो अगर कि तुस मूसेरो विश्वास केरथे त मेरो भी विश्वास केरथे, ऐलहेरे लेई तैने मेरे
         बारे मां लिखेरू ए।
         47  पर अगर तुस तैसेरी लिखोरी गल्लन पुड़ विवास न केरथ ते मेरी गल्लन पुड़ केंच़ाँ विश्वास
         केरेले?

पंच़ हज़ार मड़दन रोटी खुवैनिन( मत्ती 14 : 13 - 21 ; मरकुस 6 : 30 - 44 ; लूका 9 : 10 - 17 )61  ऐना गल्लनँ पत्ती यीशु गलीलेरे डलेरे मतलब तिबिरियासेरे डलेरे पार जेव।
         2  ते अक बड़ी भीड़ तैस पत्ती च़ल्ली किजो कि ज़ैना चमतकार तै बीमरना पुड़ हीरतो थु ते
         तैना ओरते थी।
         3  तैखना यीशु पहाड़े पुड़ च़ड़तां अपने चेलना साथी तैड़ी बिशो।
         4  यहूदी कियुं फसहारू तीहार नेड़ू थऊं।5  ज़ताली यीशुए अक बड़ी भीड़ अपने पासे एइती लाई, ते फिलिप्पुस ए सैहीं ज़ोंव, अस्साँ
         ऐना केरे लेई रोट्टई कोठँ घिनाम?
         6  तैनी तै गल्ल तैस अज़मानेरे लेई ज़ोई किजो कि तै एपू ज़ानातो थु कि तै कुन केरेलो।
         7  फिलिप्पुस ए तैस जुवाब दितो, दुय्य शौ दीनाराँ केरी रोट्टई भी तैना केरे लेई पूरी ना
         भोली कि तैना थोड़ी थोड़ी मैली गैली।
         8  तैसेरे चेलना मैरां शमौना पतग्रसेरे ढ्लाए अिन्द्र्यास ए तैस्से सैहीं ज़ोवं।
         9  इड़ी अक मठ्ठूए ज़ैस कां जोआं केरी पन्च़ रोट्टिना, तै दूय्य मछ़लीना; पर एतरे लोकन
         जो कुन तैना पूरीना?
         10  यीशुए ज़ोंव, लोकन बिशाला। तैड़ी बड़ो घास थु। त्ताली लोक ज़ैना तकरीबना पन्च़ हज़ार
         मड़द थी, बिशे।
         11  त्ताली यीशुए रौट्टी ट्लोई, ते शुकर केरतां बिषने बलना दिती; ते तैन्च़ाँ मछ़लना मैरां
         भी ज़ैत्री तैना चहतो थी बेन्टी।
         12  ज़ताली तैना खेईता रज़े त तैनी अपने चेलना सैहीं ज़ोंव, बच़ोरे टुकड़े आकोठे केरा ताके
         किछ शरू ना गाहे।
         13  ते तैनेइं आकोठे केरे, ते जोाँ केरे रौट्टी केरे टोकरना मैरां ज़ैना खाने बालना कैरां
         बाँच़ोरे थी बारे थी।
         14  त्ताली तै चमतकार ज़ै तैनी कर्रो थु ओरतां लोक ज़ोने लाए, तै नाबी ज़ै संसारे मां एजने
         बालो थु सच़्च़े ई ए।
         15  यीशुए ऐना ज़ैन्ताँ कि ऐना मीं राज़ो बनानेरे लेई ट्लानो चातना, फिरी आकैलो पहड़े पुड़
         जेव।यीशु एरू पैनी पुड़ च़ल्लनू( मत्ती 14 : 22 - 23 ; मरकुस 6 : 45 - 52 )16  ज़ताली ड्लौझ़ भोई, त तैसेरे चेले डलेरे पासे जे।
         17  ते किश्ती तड़ च़ड़तां कुफ्रनहुंमें च़ले, तैस बेले अंधरू भोवरू थु; ते यीशु ओजू तग्र
         तैना का ना थु आवरो।
         18  एँधरे वजाई सैहीं डले मां लैराँ उठने लेई।
         19  ज़ताली तै तकरीबना ट्ली च़ेवर मील नेड़े आव, ते तैनेइं यीशु डले पुड़ च़लतो लाहु ते
         किश्तरे नेड़े एईतो लाहु ते डरे।
         20  पर तैनी तैना सैहीं ज़ोवं आंव एई डरा ना।
         21  ते तै तैस किश्ती पुड़ च़ड़नेरे लेई तयार भोव ते तैखने किश्ती तैस ठैरी पुड़ पुज़ी ज़ैड़ी
         तैनाँ च़लोरे थी।
         22  दुय्योवं दीहाड़े तैस भीड़ाँ ज़ै डलेरे पार खड़ी थी, ऐना हेरतां कि एकेराँ ईलावा होरी
         कोई किश्ती ना थी, यीशु अपने चेलना साथी तैस किश्ती पुड़ ना थु च़ड़रो, पर सीरफ तैसेरे
         चेले जेवरे थी।
         23  ताताली होरी किश्ती तिबिरियास-एरा तैस ठैरी एई, ज़ैड़ी तैनेइं प्रभू एरू शुकर केरतां
         रौट्टी खेवरी थी।
         24  एलहेरेलेई ज़ताली मैनेई ओरू कि इड़ी ना यीशु ते ना तैसेरे चेले, ते तैना भी यीशु तोपते
         कफरनाहूमे पुज़े।
         25  डलेरे पार ज़ताली तैना तैस मैल्ले त ज़ोवं ओ रब्बी, तु ईड़ी कताली आव।
         26  यीशुए तैना जुवाब दितो, आंव तुसन सैहीं सच़ सच़ ज़ोतांइ मीं तुस एलहेरेलेई ना तोपथ कि
         तुसेईं चमतकार लाहु बल्की ओलओरे लेई कि रौट्टी खेइतँ रज़े।
         27  नाश भोने बैली रोट्टरे केरे लेई महैन्त ना केरा, पर तैस रोट्टरे लेई महैन्त केरा ज़ै
         सदारे ज़िन्दगी तग्र रानीए, ज़ै मैनेरू मठ्ठू तुसन तेलो; किजो कि बाजी मतलब परमेशर ए
         तैस पुड़ मोहर लावरी ए।
         28  तैनेइं तैस्से सैहीं ज़ोंव, परमेशरेरू कम केरनेरे लेई अस कुन केरम?
         29  यीशुए तैना जुवाब दितो, परमेशरेरू कम इने कि तुस तैस पुड़ ज़ैनी तै भेज़ोरो ए विश्वास
         केरा।
         30  त्ताली तैनेइं तैस्से सैहीं ज़ोंव, फिरी तु कुन निशाना हीरातस कि अस तैस हेरतां तेरो
         विश्वास केरम? तु कोन ज़ैरू कम हीरातस?
         31  इशे बौऊ दादेइं जंगले मां मन्नो खऔ; ज़ैन्च़े लिखोरू ए, तैनी तैना खानेरे लेई स्वर्ग
         एराँ रौट्टी दिती।
         32  यीशुए तैना सैहीं ज़ोंव, अव तुसन सैहीं सच़ सच़ ज़ोतांइ कि मुसे तुसन तै रौट्टी स्वर्ग
         एराँ ना दिती, पर मेरो बाजी तुसन सच़ी रौट्टी स्वर्ग एराँ देते।
         33  किजो कि परमेशरेरी रौट्टी तैए ज़ै स्वर्ग एराँ एइतां संसारे ज़िन्दगी तेती ए।
         34  त्ताली तैनीहीं तैस्से सैहीं ज़ोंव, ओ प्रभु ऐह रौट्टी ऐसना सर्वग एराँ तेतो रा।35  यीशुए तैना सैहीं ज़ोंव, ज़िन्दगरी रौट्टी आंव अई, ज़ै मीं का एजते तै कधी नीयानो ना
         भोलो, ते ज़ै मीं पुड़ विश्वास केरेलो तै कधी ट्लीशोरो ना भोलो।
         36  पर मीं तुसन सैहीं ज़ोरू थुं कि तुसेईं आंव लाहु भी फिरी भी विश्वास ना केरथ।
         37  ज़ैना किछ बाजी मीं देते तैना सब किछ मीं का एजनू ए, ते ज़ै कोई मई के एजलो आंव तैस
         कधे ना केढेलो।
         38  किजो कि आंव अपनी मरज़ी नेहीं, बलकी अपने भेज़ने बालेरी मरज़ी पूरी केरनेरे लेई स्वर्गएराँ
         आवरोई।
         39  ते मेरे भेज़ने बालेरी मरज़ी ईए कि ज़ैना किछ तैनी मीं दितोरोए तैस मैरां आंव किछ ना
         हीरेईं, पर आखरी दिहैड़ी फिरी तैस ज़ींतो केरेलो।
         40  किजो कि मेरे बाजी एरी मसज़ी ईए कि ज़ै कोई मठ्ठे लाए ते तैस पुड़ विश्वास केरे, तैस
         सदारी ज़न्दगी मैल्ले, ते आंव तैस आखरी दीहैड़ी फिरी ज़ींतो केरेलो |41  एलहेरेलेई यहूदी तैस पुड़ कुड़कुड़ाने लाए, किजो कि तैनी ज़ोवंरू थु , कि ज़ै रौट्टी
         स्वर्ग एराँ आवरी ए तै आव्वं आँई।
         42  ते तैनेइं ज़ोंव, कुन ऐना युसफेरु मठ्ठू यीशु नेहीं, ज़ैसेरे ओई बौए अस ज़ानातम? त तै
         कैंच़रे जोते कि आंव स्वर्गएराँ एवरोई?
         43  यीशुए तैना जुवाब दितो , एपू मां मेंई ना कुड़कुड़ाथ।
         44  कोई मीं का ना एजी बट्टे ज़ां तग्र बाजी, ज़ैनी आंव भेज़ोरोई, तैस ना खिचे; ते आंव तैस
         आखरी दीहैड़ी फिरी ज़ींतो केरेलो |
         45  नेबी केरे लिखने मां ऐन लिखेरूए तैना सब परमेशरेरे तरफां शिखोरे भोनेना; ज़ैनी केन्चे
         बाजी कैरां शुन्नोरू ए त शिखोरो ए तै मीं का एई ते।
         46  एना नेहीं कि केन्चे बाजी लावरोए; पर ज़ै परमेशरेरे तरफांए तैनी बाजी लावरो ए।
         47  आंव तुसन सैहीं सच़ सच़ जोताई ज़ै कोई विश्वास केरते सदारी ज़िन्दगी तैसेरी ए।
         48  ज़िन्दगरी रौट्टी आंव अई।
         49  तुशै बौऊ दादेइं जंगले मां मन्नो खाऊ ते मरे।
         50  ई तै रौट्टी ए कि मैन्हुं खाना ते ना मरना।
         51  ज़िन्दगरी रौट्टी ज़ै स्वर्ग एराँ आवरी ए, आंव अई, अगर कोई इस रौट्टी मैरां खाए, त हमेशा
         ज़ीतो रालो, ते ज़ै रौट्टी अव संसारेरे लेई तेईलो तैना मेरू मासे।52  एस पुड़ यहूदी एपू मामेई लड़ने लाए कि ई मैन्हुं ऐसना अपनू मास केंच़रे खाने जो तेई
         बटते?
         53  यीशुए तैना सैहीं ज़ोवं आंव तुसन सैहीं सच़ सच़ ज़ोतांइ कि ज़ां तग्र तुस मैनेरे मठ्ठरू
         मास ना खाले, ते तैसेरो लेव ना पीथ, तुसन मां ज़िन्दगीज़ि नेहीं।
         54  ज़ै मेरू मास खाते हमेशारी ज़िन्दगी तैसेरी ए ते आखरी दीहैड़ी आंव फिरी ज़ींतो केरेलो।
         55  किजो कि हकीकीती मां मेरू मास खानेरी चीज़े ते मेरो लेव हकीकीती मां पीनेरी चीज़े।
         56  ज़ै मेरू मास खाते ते लेव पीते तै मीं मां बनोरो राते, ते आंव तैस मां।
         57  ज़ैन्च़ेरे ज़िंते बाजीं आंव भेज़ोरोइं, ते आंव बाजी केरे कारना ज़ींतोंई, तैंच़े तै
         भी ज़ै मीं खालो मेरे कारना ज़ींतों रालो।
         58  ज़ै रौट्टी स्वर्ग एराँ आवरीए, तैस रोट्टरी ज़ेरी नेहीं ज़ै बौऊ दादेइं‎ खाई ते मरे,
         ज़ै कोई ई रौट्टी खालो तै हमेशा ज़ींतो रालो. ऐना गल्लाँ तैनी कफरनाहूम एरे एकी मन्दरे
         मां तलीम देते ज़ोई।
         59  इना गल्लां तैनी कफरनहूमेरे एकी आब्द्तखाने मां ज़ोई |हमेशरे ज़िन्दगरे वचन60  ऐल्हेरे लेई तैसेरे चेलना मैरां बड़ेई ऐना शुनतां ज़ोवं ई सखत गल्ल ए ऐह कौना शुनी बटते?
         61  यीशु अपने मने मां ऐना बुझ़तां कि मेरे चेले ऐस गल्ली पुड़ एपू मामेई बेंस लावरना, तैना
         पुछू, कुन तुसन ऐस गल्ली पुड़ ठोकर लगोरीए?
         62  अगर तुस मैनेरू मठ्ठू ज़ैड़ी तै पैहीलो थु तैड़ी गहंतो ते एंइते लाहेले, त कुन भोलू?
         63  आत्मा त ज़िंदगी देंने बाली ए जिसमे सैहीं किछ फैइदो नेहीं, ज़ैना गल्लाँ मीं तुसन सैहीं
         ज़ोई तैना आत्माना ते ज़िन्दगी भी आना।
         64  पर तुसन मां किछ एरना ज़ैना विश्वास ना केरन. कीजो कि यीशु पैहीलो ज़ानातो थु कि ज़ैना
         विश्वास ना थी केरते तैना कौना आना; ते तैस कौना ट्लवालो।
         65  ते तैनी ज़ोंव, एलहेरेलेई मईं तुसन सैहीं ज़ोरू थुं कि ज़ांतग्र बाजी केरे तरफां ऐना
         वरदाना ना मैले तां तग्र तै मीं का ना एजी बट्टे।पतरसेरो विशवास66  ऐस पुड़ तैसेरे चेलना मैरां बड़े उलटे फीरे ते तैठाँ पत्ती तैस साथी ना च़ले।
         67  यीशुए ज़ोंव, कुन तुस भी च़ल्लू गानू चतथ?
         68  शमौना पतग्रसे तैस जुवाब दितो ओ प्रभु अस केस का गाम? हमेशाएरी ज़िन्दगरी गल्लाँ त तींए
         काना;
         69  ते ऐसेईं विश्वास केरो ते ज़ानू कि परमेशर एरो पवित्र मैन्हुं तु अस।
         70  यीशुए तैना जुवाब दितो, कुन मीं तुस बारे ना च़ूने?फिरभी तुसन मैरां अक मैन्हुं शौतानाए।
         71  इन तैस शमौन इस्करियोतेरे बारे मां जोंव, किजोकी ई हे ज़ै तैन बारहन मैरां थू, तै ट्लावाने
         बालो थू |

यीशु ते तैसेरे ढ्लाह71  ऐना गल्लना पत्ती यीशु गलीले मां फिरतो राव; किजो कि यहूदी तैस मारनेरी कोशीश केरी रावरे
         थी, एलहेरेलेई तै यहूदिया मां फिरनू ना चातो थु।
         2  यहूदी कियुं झोंफड़ी कियुं तीहार नेड़ू थऊं।
         3  एलहेरेलेई तैसेरे ढ्लेईं तैस ज़ोवं। ईठाँ यहूदिया मां ग, कि ज़ैना कम्माँ तु केरतस तैना
         तेरे चेले भी ओरना।
         4  किजो कि एरो कोई ना भोलो कि ज़ै मशूर भोनो चाए, ते छ़ेपतां कम केरे। अगर तु कम केरतस,
         त अपनो आप हीरा।
         5  किजो कि तैसेरे ढ्ला भी तैसेरो विश्वास ना थी केरते।
         6  त्ताली यीशुए तैना सैहीं ज़ोंव, मेरो वखत ओजू नेहीं आवरो,पर तुशै लेई सब वखते ए।
         7  संसार तुसन सैहीं बैर ना केरी बट्टे, पर मीं सैहीं बैर रखते किजो कि आंव तैसेरे खलाफ
         ई गुवाही तेताई कि तैसेरां कम्माँ बूरना।
         8  तुस तीहारे मां गाथ,मीं हुनां ऐस तीहरे मां नेहीं एजनू किजो कि मेरो ओजू वखत पूरो नेहीं
         भोवरो।
         9  ते तैना सैहीं ऐने गल्लाँ केरतां गलीले मां राव।झोफड़ी केरे तिहारे मां यीशु10  पर ज़ताली तैसेरे ढ्ला तीहारे मां च़ले जे त तै बाँदो ना पर छ़ेपतां ज़ेव।
         11  यहूदी तीहरे मां ऐना ज़ोइतां तोपने लाए कि तै कोड़ी ए?
         12  तै लोकन मां तैसेरे बारे मां बल्ले बल्ले बेड़ी गल्लाँ भोई, किछ जोते थी, तै रोड़ो मैन्हुं
         ए। ते किछ ज़ोते थी नेहीं तै मैन्ह्न गूमरा केरते।
         13  फिरे भी यहूदी केरे डरे सैहीं कोई भी मैन्हुं तैसेरे बारे मां खूलतां ना थु ज़ोतो।तीहारे मां यीशु एरी तालीम14  ज़ताली तीहरेरे आधे दीहाड़े बीते, त यीशु मन्दरे मां गैहीतां तालीम देंने लगो।
         15  त्ताली युहूदैइं ओराना भोईतां ज़ोंव, ऐस बगैर पुड़ने भीदया कैंच़रे अई?
         16  यीशुए तैना जुवाब दितो, मेरी तालीइम मेरी नेहीं, बलकी मेरे भेज़ने बालेरी ए।
         17  अगर कोई तैसेरी मेरज़ी पुड़ च़लनू चाए, त तै इस तालीमेरे बार मां ज़ानेलो; किजो कि ऐह
         परमेशरेरे तरफां ए; कि आंव अपने तरफां ज़ोतांइ।
         18  ज़ै अपने तरफां किछ ज़ोते तै अपनी बडयाई चाते, पर ज़ै अपने भेज़ने बालेरी बडयाई चाते
         तै सच़्च़ोए, ते तैस मां पाप नेहीं।
         19  कुन तुसन मूसे व्यवस्था ना थी दितोरी? फीरी भी तुसन मैरां कोई व्यवस्था पुड़ ना च़ले,
         कुन तुस मीं मारनो चहतथ?
         20  लोकेईं जुवाब दितो, तीं मां गंदी आत्मा ए! कौना तईं मारनो चाते?
         21  यीशुए जुवाब दितो, मीं अक कम कियुं ते तुस ओराना भोए।
         22  एलहेरेलेई मूसे तुसन खतनेरो हुकम दितो (ऐना नेहीं कि मूसेरे तरफां ए बलकी बाप दादां
         कैरां च़लतो एवरोए) ते तुस सबतेरे दीहाड़े खतनो केरतथ।
         23  ज़ां की सबतेरे दीहाड़े मैनेरो खतनो केरो गहते ताके मूसेरे व्यवस्थारो हुकम ना ट्लटे,
         त तुस मीं पुड़ किजो क्रोध केरतथ कि मीं सबतेरे दीहाड़े अक मैन्हुं रोड़े च़ारे ठीक केरो।
         24  तुतग्र ओरता आदालत ना केरा बलकी ठीक ठीक आदालत केरा।कुन यीशु ए मसीह ए25  त्ताली किछ यरूशलेम एरे राने बाले ज़ोने लाए, कुन ऐह तैह नेहीं ज़ैस मारनेरी कोशीश च़लोरी
         ए?
         26  पर तका ऐह त खूले आम गल्लाँ केरते ते कोई ऐस किछ ना ज़ोए। कुन सरदारेईं सच़े सच़ ज़ानू
         कि ऐह मसही ए?
         27  ऐस त अस ज़ानातम कि ऐह कोठेरो ए; पर ज़ैइस मसही एजेलो त कोई ना ज़ानेलो कि तै कोठेरो।
         28  तैखना यीशुए मन्दर ए मां तालीम देंते हक तेइतां ज़ोंव, तुस मीं ज़ानातथ; ते इना भी कि
         आंव कोठेरोईं; आंव एपू नेहीं औरो, पर मेरो भेज़ने बालो सच़्च़ो ए, तैस तुस ना ज़ानाथ।
         29  आंव तैस ज़ानाताई किजो कि आंव तैसेरे तग्रफाई ते तैनी आंव भेज़ोरोई |
         30  ऐस पुड़ तैनेइं तै ट्लानो चाव, फिरी भी केन्चे तैस्से सैहीं हथ ना लव किजो कि तैसरो
         वखत ओजू ना थु औरो।
         31  फिरी भी भीड़ी मैरां बड़े लोकेईं विश्वास केरो, ते ज़ोने लाए, मसही ज़ै एजेलो ते ऐठां
         जाते चमतकार हीरालो ज़ैना ऐने हीराहे?यीशु ट्लानी कोशीश32  फरीसेईं लोकन कैरां तैसेरे बारे मां बल्ले बल्ले ऐना गल्लाँ केरते शूने; ते प्रधाना
         याजकेईं ते फरीसेईं तैस ट्लनेरे लेई सिपाही भेज़े।
         33  ऐस पुड़ यीशुए ज़ोवं; आंव थोड़े च़ीरे तग्र ओजू तुशै साथी, फिरी आंव अपने भेज़ने बाले
         का गानोई।
         34  त्ताली तैनीहीं तैस्से सैहीं ज़ोंव, ओ प्रभु ऐह रौट्टी ऐसना सर्वग एराँ तेतो रा।
         35  ऐस पुड़ यहूदी एपू मामेईं ज़ोना लाए, ऐह कोरा च़लोरे ज़ैराँ अस ना गेई बटम? कुन ऐह तैना
         का गालो ज़ैनाँ यूनाना एरेलोकना मां तितग्र बितग्रना, ते यूनाना एरे लोकन भी तालीम तेलो?
         36  ऐह कुन गल्लए ज़ै ऐने ज़ोई, कि तुस मीं तोपेले पर आंव तुसन ना मेल्लेलो; ते ज़ैड़ी आंव
         अई तैड़ी तुस ना एजी बटतथ?ज़िन्दरे पैनेरे दरिया37  तीहरेरे आखरी दीहाड़े, ज़ै खास दीहाड़ी ए, यीशु खड़ो भोव ते ज़ोने लव अगर कोई ट्लाइशोरो
         भोए त मीं का एजे ते पीये।
         38  ज़ै मीं पुड़ विश्वास केरे ज़न्च़े पवत्र शास्त्रे मां औरूए तैसरे दले मां ज़िन्दगरो
         दरया निसेले।
         39  तैनी ऐह वचना पवत्र आत्मारे बारे मां ज़ोव; ज़ै तैस पुड़ विश्वास केरेने बालो तैस पुड़
         एजने बाली थी किजो की आत्मा ओजो तग्र ना थु उतरोरो, किजो की यीशु ओजू तग्र अपनी महिमा
         तग्र ना थु पुज़ोरो |40  त्ताली भीड़ी मैरां किछेईं ऐना गल्लाँ शुनातां ज़ोंव, सच़े ई तै नाबी ए।
         41  एलहेरेलेई यहूदी तैस पुड़ कुड़कुड़ाने लाए, किजो कि तैनी ज़ोवंरू थु , कि ज़ै रौट्टी
         स्वर्ग एराँ आवरी ए तै आव्वं आँई।
         42  कुन पवत्र शास्त्र मां नेहीं लिखोरू कि मसीह दाऊद एरे खानादैनी मैरां ते बैतलम एरे ढ्लवें
         मैरां एजेलो, ज़ैड़ी दाऊद रातो थु?
         43  ते तैसेरे वजैजी सैहीं लोकन मां अनाबना भोई।
         44  किछ तैना मैरां तैस ट्लने चाहते थी, पर केन्चे तैस्से सैहीं हथ ना लव।यहूदी अगवां केरो अविश्वास45  तैखना सिपाई बड़े याजकना ते फरीसना का आए,तैनेइं तैना सैहीं ज़ोंव, तुसेईं तै कि ना
         आनो?
         46  सिपेईं जुवाब दितो, केन्चे मैने कधी एरी गल्लाँ ना की।
         47  फरीसेईं तैना जुवाब दितो, कुन तुस भी टेपलोई जे?
         48  कुन सरदारना ते फरीसना मैरां केन्चे तैस पुड़ विश्वास करो ए?
         49  पर ऐना लोक ज़ैना व्यवस्था ना ज़ान्न लानातिना।
         50  नीकुतेमुसे ज़ै पैहीलो तैस का औरो थु, ते तैना मैरां अक थु तैनी ज़ोवं।
         51  कुन इशी व्यवस्था केन्ची मैन्हुं ज़ां तग्र तैसेरे शुनाम ना कि तै कुन केरते, दोषी ठहरती
         इ?
         52  तैनेइं तैस ज़ोवं कुन तु भी गलीलेरोस? तोप ते ओर गलीलेरा कोई नाबी त नेहीं निसने बालो?|53  (ततैखना सब अपने अपने घरे च़ले जे) |

बदचलनी माफी81  पर यीशु ज़ैतुनेरे पहाड़े पुड़ जेव।
         2  झ़ेझ़ाँ फिरी मनादरे मां अव; सरे लोक तैस कां आए ते तै बिश्ताँ तैना तालीम देंने लव।
         3  त्ताली शास्त्री ते फरीसी एकी कुवानाशी ज़ै बुरे कम्मे मां ट्लैयोरी थी, तै मझ़टे खड़ी
         केरी ते यीशु सैहीं ज़ोंव,
         4  ओ गुरू ई कूवानाश बुरू कम केरते ट्लोरी ए।
         5  व्यवस्था मां मूसे ऐसना हूकम दितोरो ए कि ऐरी ज़ेरी कूवानाशी घोड़ेईं बाथ, ते तु ऐस
         कूवानाशरे बारे मां कुन ज़ोतस? तैनेइं तैस प्रखनेरे लेई ऐह गल्ल ज़ोई ताके तैस पुड़ दोष
         लाने जो गल्ल मैल्ले।
         6  पर यीशु उन्ढे लिकतां एंगलोई सैहीं ज़मीनी पुड़ लिखने लव।
         7  ज़ताली तैना तैस पुछ़ते राहे ,त तैनी सीधे भोइतां तैना सैहीं ज़ोंव, तुसन मैरां ज़ैनी
         पाप ना भोए केर्रर, तैए पेइहलो घोड़े बाए।
         8  ते फिरी उन्ढे लिकतां एंगलोई सैहीं ज़मीनी पुड़ लिखने लव।
         9  पर तैना ऐना शुन्ताँ निके बडे सारे अक अक नाशे, ते यीशु अक्लो राव, ते तै कुवानाश मझ़टे
         खड़ी राई।
         10  यीशुए सिधू भोईतां ज़ोंव, ओ कुवानाश, तैना कोरां जे? कुन केन्चे तईं पुड़ सज़ारो हुकम
         ना दितो?।
         11  तै ज़ोती ओ प्रभू केन्चे नेहीं, यीशुए ज़ोवं आंव भी तईं सज़ारो हुकना ना तेईं, ते फिरी
         पाप ना केराँ।यीशु संसारेरी लो12  यीशुए फिरी लोकन सैहीं ज़ोंव, संसारेरी लओ आंव आईं ,ज़ै मीं पत्ती एजेलो त तै आँधरे
         मां ना च़ल्लेलो, पर ज़िन्दगरी लओ हासल केरेलो।
         13  फरीसेईं तैसैहीं ज़ोंव, तु अपनी गूवाही एपू तेतस तेरी गूवाही सच़्च़ी नेहीं,
         14  यीशुए तैना जुवाब दितो, भला आंव अपनी गूवाही एपू तेताईं फिरी भी मेरी गूवाही सच़्च़ी
         ए, किजो कि आंव ज़ानाताई कि आंव कोठां एवरोइं ते कोराँ गाताई? पर तुस ना ज़ानाथ कि आंव
         कोठां एवरोइं ते कोराँ गाताई।
         15  तुस शरीरेरे मुताबक आदालत केरतथ, आंव केंचेरी आदालत ना केरी।
         16  ते अगर आंव आदालत केरी भी त मेरी आदालत सच़्च़ी ए, किजो कि आंव अकैल्लो नेहीं, पर आंव
         ते मेरो बाजीए; ज़ैनी आंव भेज़ोरोईं।
         17  तुशी व्यवस्था मां भी लिखोरो ए कि दूय्य ज़नाँ केरी गूवाही मिलतां सच़्च़ी भोतीए।
         18  अक त आंव अपनी गूवाही तेताईं, ते दुईयवं गूवाही ज़ैनी आंव भेज़ोरोईं।
         19  तैनेइं तैस पुछ़ू तेरो बाजी कोड़ी ए? यीशुए जुवाब दितो, ना तुस मीं ज़ानातथ ना मेरे
         बाजी, अगर मीं ज़ानाते त मेरे बाजी भी ज़ानाते।
         20  ऐना गल्लाँ तैनी मन्दरे मां तालीम देते भन्डार घरे मां ज़ोई, ते केन्चे ना ट्लाव, किजो
         कि तैसरो मोको ओजू ना थु औरो।अपने बारे मां यीशु एरू बीयान21  तैनी फिरी तैना सैहीं ज़ोंव, आंव ज़ानाताई कि तुस मीं तोपेले ते अपने पापना मां मरेले;
         ज़ैड़ी आंव गाताई तैड़ी तुस ना एजी बटथ।
         22  ऐस पुड़ युहूदैइं ज़ोंव, कुन ऐने अपनो आप मारनोए, ज़ैना ज़ोते कि ज़ैड़ी आंव गाताई तैड़ी
         तुस ना एजी बटतथ?
         23  तैनी तैना सैहीं ज़ोंव, तुस बुनायेथ, आंव बेइयोई, तुस संसारेरथ, आंव संसारेरो नेहीं।
         24  एलहेरेलेई मीं तुसन सैहीं ज़ोरू थु कि तुस अपने पापना मां मरेले, किजो कि अगर तुस विश्वास
         ना केरेले कि आंव तैएईं त अपने पापना मां मरेले।
         25  तैनेइं तैस ज़ोंव, तु कौनास? यीशुए तैन सैहीं ज़ोवं; ज़ैना शूरू कैरां ज़ोतो एवरोइं।
         26  तुशै बारे मां बड़ू किछ ज़ोनू ए ते फेसलो केरनो ए, पर मेरो भेज़ने बालो सच़्च़ो ए, ते
         ज़ैना मीं तैस कैरां शुनोरूए तैनी संसारे सैहीं ज़ोतांइ।
         27  तैनेइं ऐना ना समझ़ू कि ऐसना सैहीं बाजी केरे बारे मां कुन ज़ोने लावरोए।
         28  त्ताली यीशुए ज़ोवं ज़ताली तुस मैनेरे मठ्ठे उचे पुड़ च़ाड़ेले, त ज़ानेले कि आंव तैएईं,
         आंव अपने आपे सैहीं किछ ना केरी बेटी ज़ैंच़रे मेरो बाजी मीं शीखालते तैन्च़े ऐना गल्लाँ
         केरताई।
         29  मेरो भेज़ने बालो मीं साथी ए तैनी आंव आकैल्लो नेहीं शारो रो किजो कि आंव हमेशा तैना
         कम केरताई ज़ैस सैहीं तै खुश भोते।
         30  तै ऐना गल्लाँ ज़ोई रावरो थु किछ लोकेईं तैस पुड़ विश्वास केरो।सच़्च़ तुस्न आज़ाद केरेलू31  त्ताली यीशुए तैना यहूदन सैहीं ज़ैनीहीं तैस पुड़ विश्वास केर्रो थु, ज़ोंव, अगर तुस
         मेरे वचने मां बनेरे राले, त सच़्च़े मेरे चेले भोले।
         32  तुस सच़्च़ ज़ानेले ते सच़्च़ तुसन आज़ाद केरेलू।
         33  तैनेइं तैस जुवाब दितो, अस त आब्रहम एरे आवलादी मरम, ते कधी केन्चेरे गुलाम नेहीं भोरे;
         फिरी तु कैंच़रे ज़ोतस कि तुस आज़ाद भोले?
         34  यीशुए तैना जुवाब दितो, आंव तुसन सैहीं सच़ सच़ ज़ोतांइ कि ज़ै कोई पाप केरते तै पापेरो
         गुलामे।
         35  गुलाम हमेशा घरे ना रेई बटे, मठ्ठू हमेशा राते।
         36  एलहेरेलेई अगर मठ्ठू तुसन आज़ाद केरे त सच़्च़े तुस आज़ाद भोले।
         37  आंव ज़ानाताई कि तुसा आब्रहमेरे आवलादी मरथ,फीरी भी मेरे वचने अपने दले मां ठार ना तेथ,
         एलहेरेलेई तुस मीं मारने चतथ।
         38  आंव तैनी ज़ोतांइ ज़ैना अपने बाजी केरे ओर्रू ए, ते तुस तैनी केरतथ ज़ैना तुसेईं अपने
         बाजी कैरां शुनोरूए।39  तैनेइं तैस जुवाब दितो; इषो बाजी त आब्रहमे; यीशुए तैना सैहीं जोंव, अगर तुस आब्रहमेरे
         आवराधी मैरां भोथे त आब्रहमेरां ज़ेराँ कम्माँ केरेथ।
         40  पर तुस मेरे ज़ेरे मैन्हुं मारने चहतथ; ज़ैनी तुसन तैना सच़्च़ो वचना ज़ोए ज़ै परमेशर
         ए कैरां शुनू; एरू त आब्रहामे ना थु केररू।
         41  तुस अपने बाजेराँ ज़ैराँ कम्माँ केरतथ. तैनेइं तैस्से सैहीं ज़ोंव, अस ज़नाह ए सैहीं
         नेहीं ज़रमोरे, इशो अके बाजी ए मतलब परमेशर।
         42  यीशुए तैना सैहीं ज़ोंव, अगर परमेशर तुशो बाजी भोथो, त तुस मीं सैहीं पयार केरेथ; किजो
         कि आंव पपरमेशरेरे तरफां एवरोईं; आंव अपने तरफां नेहीं एवरो, बलकी तैनी भेज़ोरोई।
         43  तुस मेरी गल्ल किजो ना समझ़थ? एलहेरेलेई कि तुस मेरो वचना ना शूनी बटतथ।
         44  तुस अपने बाजी शौताना एरेथ ते तैसेरी मरज़ी पूरीकेनी चहतथ।तै त शूरू कैरां खूनी ए ते
         सच़्च़े पुड़ ना राव, किजो कि सच़्च़ तैस मां अथी नेहीं।ज़ताली तै झूठ ज़ोते त अपनू ज़ेरू
         ज़ोते; किजो कि तै झूठो बलके झूठेरो बाजी ए।
         45  पर आंव सच़्च़ ज़ोतांइ तांए तुस मेरो विश्वास ना केरथ।
         46  तुसन मां मीं कौना पापी ठहरते ?अगर अव सच़्च़ ज़ोतांइ त फीरीमेरो विशवास की ना केरथ?
         47  ज़ै परमेशरेरे तरफां भोते तै परमेशर एरी गल्लाँ केरते, ते तुस एलहेरेलेई ना शुनाथ कि
         परमेशरेरे तरफां नेहीं।यीशु ते अब्राहम48  ऐना शुनतां युहूदैइं तैस्से सैहीं ज़ोंव, कुन अस ठीक ना थी ज़ोते कि तु सामरीस, ते तीं
         मां गंदी आत्माए।
         49  यीशुए जुवाब दितो, मीं मां गंदी आत्मा नेहीं, पर आंव अपने बाजी एरी इज़त केरताई, ते
         तुस मेरी निरादर केरतथ।
         50  पर आंव अपनी बडीयाई ना चैई, हाँ अके ज़ै चाते ते आदालत केरते।
         51  आंव तुसन सैहीं सच़ सच़् ज़ोतांइ कि ज़ै कोई मैन्हुं मेरे वचने पुड़ च़ले तै कधे मौती
         ना लालो।
         52  यहूतेई तैस्से सैहीं ज़ोवं हुनी त ऐससेईं भुझ़ू, कि तीं मां गंदी आत्मा ए; आब्राहाम
         ते नाबी भी मरे, ते तु ज़ोतस,अगर कोई मेरे वचने पुड़ च़ले त तै कधी मौतरो सूवाद ना च़खेलो।
         53  ईशो बाजी आब्रहम मरो, कुन तु तैस कैरां भी बडडोस? ते नाबी भी मरे, तु अपने आपे कुन ठहरातस?
         54  यीशुए जुवाब दितो, अगर आंव अपनी महिमा केरी त मेरी महिमा किछ भी नेहीं; पर मेरी महिमा
         केरने बालो मेरो बाजी ए, ज़ैस तुस ज़ोतथ कि तै तुशो परमेशरे।
         55  तुसेईं त तै ना ज़ानो, पर आंव तैस ज़ानाताई; अगर आंव ज़ोइं कि तैस ना ज़ैनी, त तुशो
         ज़ैरो झूठो भोंई; पर अवतैस ज़ानाताई ते तैसेरे वचने पुड़ च़लताई।
         56  तुशो बाजी आब्राहम मेरी दीहाड़रे ऊमीदी पुड़ बड़ी खुख थु ते तैनी ओरो ते खुश भोव।
         57  युहूदैइं तैस्से सैहीं ज़ोवं, ओजू तु पज़ा साला केरो भी नेहीं भोवरो फिरी भी तीं आब्राहम
         लावरो ए?
         58  यीशुए तैना सैहीं ज़ोंव, आंव तुसन सैहीं सच़ सच़ ज़ोतांइ की इठां पैहीलो आब्राहम पैइदा
         भोव, आंव आंहीं।
         59  त्ताली तैनेइं तैस मारनेरे लेई घोड़ सल्हे, पर यीशु छ़ेपतां मन्दरे मैरां निसी जेव।

जन्मेरे अंधे लो देंनी91  गहंते तैनी अक मैन्हुं लाहु ज़ै ज़रमनेरो कानो थु।
         2  तैसेरे चेलेईं तैस पुछू, ओ रब्बी केने पाप केरो कि ऐह कानो ज़रमो, ऐने मैने की ऐसेरे
         अम्माँ बाजे?
         3  यीशुए जुवाब दितो, ना ऐने पाप केरो ना ऐसेरे अम्माँ बाजे, पर ऐना एलहेरेलेई भोव कि परमेशर
         एराँ कम्माँ ऐस मां लेईहोना।
         4  ज़ैनी आंव भेज़ोरोई,ऐसेइं कम दीहैड़ना मां केरनू ज़रूरी ए, तै रात एजने बाली ए ज़ैस
         मां कोई भी कम ना केरीबटे।
         5  ज़ां तग्र आंव दुनीयाई मां अई दुनीयारी लोअई।
         6  ऐना ज़ोईतां तैनी ज़मीनी पुड़ थुकू, ते तैस थुके सैहीं मिती सन्नी, ते तै मिती कानेरे
         एछ़ना पुड़ लाइतां।
         7  तैस्से सैहीं ज़ोवं ग शीलोकेरे कुंडे मां धो, (शीलोकएरो मतलब भेज़रो) तैनी गेईतां धोई,
         ते तकतो वापस आव।
         8  त्ताली पुड़ोसेईं त ज़ैनीहीं भीक मगतो लावरो थु; ज़ोने लाए कुन ई तैए मैन्हुं ज़ै पैहीलो
         बिश्ताँ भीख मगतो थु?
         9  किछ मैन्हुं ज़ोने लाए; ई तैए, होरेईं ज़ोवं नेहीं तैसेरो ज़ेरो कोई होरो भोनो ए, तैनी
         ज़ोंव, आंव तैएंई।
         10  त्ताली तैना तैस लाए पुछ़ने लाए, तेरी एछ़ी केन्चाँ खूल्ली?
         11  तैनी जुवाब दितो; यीशु नावेरो अके मैने मिती सान्नी; ते मेरी एछ़्छ़न पुड़ लाइतां ते
         मीं सैहीं ज़ोवं; ग शीलोहए मां गाएइतां धो, ते आंव ज़ेव ते धोई ते तकने लाहु।
         12  तैनेइं तैस पुछ़ू; तै कौने? तैनी ज़ोवं मीं नेहीं पतोत।फ्रिसी च़ंगैयरी जंच पड़पाल केरतन13  लोकेईं तै ज़ै पैहीलो कानो थु फरीसना का ऩेव।
         14  ज़ैस दिहाड़े यीशुए मित्ती़ सेनातां तैसेरी एछ़ी खोलोरी थी, तै स्ब्तेरी दीहाड़ी थी।
         15  फीसेईं भी तैस पुछ़ू; कि तैसेरी एछ़ी केनाच़ाँ खूल्ली; तैनी तैना सैहीं ज़ोंव, तैनी
         मेरी एछ़्छ़ना मां मित्ती लाई, फीरी मीं धोई, ते हूनी लाताई।
         16  ऐस पुड़ किछ फरीसी ज़ोने लाए, ऐह मैन्हुं परमशर तरफां नेहीं; किजो कि ऐह सब्तेरी दीहाड़ी
         ना मन्ने; होरेईं ज़ोवं; पापी मैन्हुं एरे चमतकार कैंच़रे हीरेई बटते? ते एपू मामेईं
         अना बना भोई।
         17  तैनेइं काने फीरी पुछ़्छ़ू; जैने तेरी एछ़ी खोलोरना; तु तैसेरे बारे मां कुन ज़ोतस?
         तैनी ज़ोवं तै नाबीए।18  पर यहूदन विश्वास ना भोवं कि तै कानो थु ते हूनी लाते; ज़ां तग्र तैनेइं, तैसेरे अम्मा
         बाजी ना कूजे।
         19  तैना पुछ़ू, कुन ऐना तुशू मठठू-ए; ज़ैस तुस ज़ोतथ कि कानू ज़रमोरू थुं?
         20  तैसेरे अम्मा बाजीए जुवाब दितो; असाँ त ज़ानातम कि ऐना इशू मठठू ए; ते कानू ज़रमोरू
         ए थु।
         21  पर अस इना ना ज़ानाम कि आज़ कैंच़रे लाते; ते इना ज़ानाम की केने ऐहसेरी एछ़ी खोल्ली;
         ऐना हूनी बड़ुए ऐस पुछ़ा; ऐह अपने बारे मां एपू ज़ोलो।
         22  ऐनां गल्लाँ तैसेरे अम्मा बाजी ए एलहेरेलेई ज़ोई तैना यहूदन कैरां डरते थी; किजो कि
         यहूदी सारे अक भोवरे थी कि अगर कोई जोए कि ऐह मसीह ए त तै मन्दरे मैरां कढो गाए।
         23  एलहेरेलेई तैसेरे अम्मा बाजे ज़ोव; ऐह बडोए, ऐसे पुछ़ा | ऐनां गल्लाँ तैसेरे अम्मा बाजी
         ए एलहेरेलेई ज़ोई तैना यहूदन कैरां डरते थी; किजो कि यहूदी सारे अक भोवरे थी कि अगर कोई
         जोए कि ऐह मसीह ए त तै मन्दरे मैरां कढो गाए।24  त्ताली तैस मैन्हुं ज़ै कानो थु; दुईयवं बार कूजेइतां ज़ोवं; परमेशर एरी स्तूती केर।
         अस ज़ानातम तैह मैन्हुं पापी ए।
         25  तैनी जुवाब दितो; आंव ना ज़ैनी कि ऐह पापी की नेहीं; आंव अक गल्ल ज़ानाताई कि आंव कानो
         थु हूनी लाताई।
         26  तैनेइं तैस पुछ़ू, देंने तीं सैहीं कुन कियुं? तैनी केंच़रे तेरी एछ़्छी खूल्ली?
         27  तैनी तैना सैहीं ज़ोंव, मीं त तुस्न सैहीं ज़ोवरू ए; ते तुसेईं ना शुनू; हूनी दुईयवं
         बार किजो शुनू चहतथ? कुन तुस भी तैसेरे चेले बन्ने चहतथ?
         28  त्ताली तैना तैस बुरू भलू ज़ोने लाए; तुए तैसरो चेलोस; अस त मूसेरे चेलेम।
         29  अस ज़ानातम परमेशर ए मूसे सैहीं गल्लाँ की; पर ऐस ना ज़ानाम कि ऐह कोठेरो ए।
         30  तैनी तैना जुवाब दितो; ऐह त बड़ी बडी गल्ले कि तुस ना ज़ानाथ कि ऐह कोठेरो ए; फिरी भी
         तैनी मेरी एछ़्छी खोल्ली।
         31  अस ज़ानातम की परमेशर पैपी केरी ना शूने, पर कोई परमेशर एरो भगत भोए त तैसेरे मेरज़ी
         पुड़ च़लतो भोए; त तै तैसेरी शूनाते।
         32  संसारेरे शूरू कैरां कधे शूने मां नेहीं आवरू कि केन्चे ज़रमनेरे कानेरी एछ़्छी खोल्ली;
         33  अगर ऐह मैन्हुं परमेशरेरे तरफां ना भोथो त किछ ना केरी बटेतथो।
         34  तैनेइं तैस ज़ोवं तु त बिलकूल पापना मां ज़रमोरोस, तु ऐसना शखालतस? ते तैनेइं तै बेइरोवं
         कढढो |आत्मिक कैनार35  यीशुए शुनू कि तै बेइरोवं कढढोरो ए, ते ज़ताली तैस्से सैहीं मुलाकात भोई, त तैस्से सैहीं
         ज़ोवं; कुन तु परमेशरेरे मठ्ठे पुड़ विश्वास केरतस?
         36  तैनी तीस जुवाब दितो; ओ प्रभु तै कौने आंव तैस पुड़ विश्वास केरी?
         37  यीशुए तैस्से सैहीं ज़ोंव, तीं तै लवरो भी आए; ते ज़ै तीं सैहीं गल्लाँ केरी रावरोए
         तैए।
         38  तैनी ज़ोवं ओ प्रभु आंव विश्वास केरताई, ते तैस का मथो टेको।
         39  त्ताली यीशुए ज़ोवं आंव ईस संसारे मां आदालत केरने एवरोइं; ज़ै ना लाए तै लाए; ते ज़ैना
         लातना तैना काने भोना।
         40  ज़ैना फरीसी तैस साथी थी तैनेइं ज़ोवं; कुन अस भी कानेम?
         41  यीशुए तैना सैहीं ज़ोंव, अगर तुस काने भोथे त पापी ना भोथे; पर हूनी ज़ोतथ कि अस लातम;
         एलहेरेलेई तुशो पाप बनोरो राते |

पुहाल ते भैडां केरू द्रष्टान्त101  आंव तुसन सैहीं सच़ सच़ ज़ोतांइ, कि ज़ै कोई दारेरे बत्ताँ बाड़े मां ना गाए; पर होरी
         बत्ताँ गहते; तै च़ोर ते डैकू ए।
         2  पर ज़ै दारेरे बत्तां गहते तै भैडां केरो पूहाले।
         3  तैसेरे लेई दरबाना दार खोलते; ते भैडां तैसेरी गल्ल शुतिना; ते तै एपनी भैढना नोवें
         सैहीं कूजाते ते बेइर ऩेते।
         4  ज़ताली तै एपनी सैरी भैडां बेइर कढते; त तैना केरे अगरी अगरी च़लते; ते भैडां तैस पत्ती
         पत्ती गैतिना; किजो कि तैना तैसेरी आवाज़ पिशैनचन।
         5  पर तैना बखले पत्ती ना गैली; पर तैस कैरां नाशेली; किजो कि तैना बखलेरी आवाज़ ना पशांन्ण।
         6  यीशुए तैना सैहीं कहैनी ज़ोई; पर तैनेइं ना समझ़ू कि ऐना कोना गल्लना ज़ैना तै ऐसना
         सैहीं ज़ोते।
         7  तैखना यीशुए तैना सैहीं फिरी ज़ोवं; आंव तुसन सैहीं सच़ सच़ ज़ोतांइ भैडां कियुं दार
         आंव आंई।
         8  ज़ैतरे मीं कैरां पेइले आए सब च़ोर ते डैकूना; पर भैतेईं तैना केरी ना शूनी।
         9  दार अवएंई; अगर कोई मेरे ज़िरीए आन्तर गालो; त मुखती पालो, ते आन्तर बेईर एईतो गालो
         ते खूराक पालो।
         10  च़ोर होरी कोन्ची कमेरे लेई ना एजे; बलकी च़ोरी केरने ते मारने ते खतम केरने एईते; आंव
         एलहेरेलेई औरोंई कि तैना ज़िन्दगी मैल्ले ते हछ्छी मैल्ले।
         11  रोड़ो पूहाल अवएंई; रोड़ो पूहाल भैडां केरे लेई अपनी जाना देते।
         12  मज़दूर ज़ै ना पूहाल ए ना भैडां केरो मालक ए गीदाँ एइतां लेईतां नाशते; ते गीद तैना
         ट्लते ते तितग्र बितग्र केरते।
         13  तै एलहेरेलेई नाशते कि तै मज़दूरे; ते तैस भैडां केरी फीकर नेई।
         14  रोड़ो पूहाल आंव आंई; आंव एपनी भैढना पिशानाताईं; ते मेरी भैडां मीं पिशैतिना।
         15  ज़ैंन्च़ाँ बाजी मीं ज़ानाते, तैन्च़े आंव भी तैस ज़ानाता; ते आंव भैडां केरे लेई अपनी
         जाना तेताई।
         16  मेरी होरी भी भैढना; ज़ैना इस बाड़े मां नेहीं; मीं तैना भी ऐन्नी ज़रूरीना; तैना मेरी
         आवाज़ शूनेली; फिरी आके डेरो ते आके पूहाल भोनोए।
         17  बाजी एलहेरेलेई मीं सैहीं पयार केरते कि आंव अपनी जाना तेताई कि तैस फिरी नेहीं।
         18  कोई तैस मीं कैरां थसोड़े ना; पर आंव ऐस एपू तेताईं; मीं तैस तेनेरू भी हके ते नेनेरू
         भी हके; ऐह हकम मीं मेरे बाजी कैरां मैलोरोए।
         19  एना गल्लना पत्ती यहूदन मां फिरी अना बना भोई।
         20  तैना मैरां बड़े ज़ोने लाए; तैस मां गंदी आत्मा ए; ते तै पागल ए; तैसेरी किजो शुनातथ?
         21  होरे लोकईं ज़ोवं; ऐना गल्लाँ एरे मैनेरी नेहीं ज़ैस मां गंदी आत्मा भोए; कुन गंदी आत्मा
         कांना केरी एछ़ी खोली बटतीए।यहूदी केरो अविश्वास22  यरूशलेम मां तीहार भोवं; ते हीवतड़ेरो मोसम थु।
         23  यीशु सूलीमानी मन्दरेरे ब्रामतेरे अंगने मां हंठने फिरने लगोरो थु।
         24  त्ताली युहूदैइं तै घेरो ते पु़छ़ू; तु केईस तग्र इशे दले डामाडोल केरतस? अगर तु मसीहस्स
         त ऐसना सैहीं साफ साफ ज़ओ।
         25  यीशुए तैना जुवाब दितो; मीं तुसन सैहीं ज़ोवं पर तुस विश्वास ना केरथ। ज़ैनाँ कम्माँ
         आंव अपने बाजी केरे नोवें सैहीं केरताईं तैना मेरे गूवाह अना।
         26  पर तुस एलहेरेलेई विश्वास ना केरथ कि मेरी भैढना मरा नेहीं।
         27  मेरी भैडां मेरी आवाज़ शुनातीना; आंव तैना ज़ानाताई,ते तैना मीं पत्ती पत्ती च़ेलतीना।
         28  ते आंव तैना हमेशारी ज़िन्दगी तेताई; तैना कधी खतम ना भोली; ते कोई तैना मेरे हथे मैरां
         थसोड़ी ना बटे।
         29  मेरो बाजी; ज़ैनी तैना मीं दितोतिना; सैभना कैरां बडोए; ते कोई तैना बाजी केरे हथे मैरां
         ना नेई बटटे।
         30  आंव त बाजी अकेम ए।31  युहूदैइं तैस घोड़ैव देंनेरे लेई घोड़ सल्हे।
         32  ऐस पुड़ यीशुए ज़ोंव,; मीं अपने बाजी केरे तरफां बड़ाँ रोड़ाँ कम्माँ हीराँ; तैना मैरां
         कोस कम्मेरे लेई घोड़ैव तेतथ?
         33  युहूदैइं तैस जुवाब दितो; रोड़ाँ कम्माँ केरे लेई अस तीं पुड़ घोड़ैव नेहीं केरने लावरे;
         पर परमेशर एरी निन्दा केरनेरे लेई; एलहेरेलेई कि मैन्हुं भोइइतां अपनो आप परमेशर बनातस।
         34  यीशुए तैना जुवाब दितो; कुन तुशी व्यवस्था मां ऐना नेहीं लिखोरू; मीं ज़ोवं तुस ईश्वरथ?
         35  अगर तैनी तैना ईश्वर ज़ोवं ज़ैना का परमेशर एरो वचना पुज़ो (ते पवित्रशास्त्र एरी कोई
         भी गल्ल ना टल्ले)।
         36  त ज़ै बाजे पवित्र ठैरेहीतां संसारे मां भेज़ो; तुस ज़ोतथ; कि, तु निन्दा केरतस, एलहेरेलेई
         मीं ज़ोंव, आंव परमेशरेरू मठ्ठूई।
         37  अगर आंव अपने बाजी कियुं कम ना केरी; त मेरो विश्वास ना केरा।
         38  पर आंव केरताई; त चाए मेरो विश्वास ना भी केरा; पर तैना कम्मां केरा, ताके तुस ज़ानाथ
         ते समझ़थ कि बाजी मीं मां ए ते आंव बाजी मां।
         39  तैनेइं फिरी तैस ट्लनेरी कोशीश केरी पर तै तैना मांमेईं निसी जेव।40  फीरी तै यरदनेरे पार तैस ठैरी जेव; ज़ैड़ी यहून्ना पेईले बपतीसमें तेतो थु; ते तैड़ी
         राव।
         41  बड़े लोक तैस कां एइतां ज़ोते थी; यहूनाए त कोई नीशाना ना हीराव; पर ज़ैना किछ यहूनाए
         ऐसेरे बारे मां ज़ोवं; तैना सब सच़ थुं।
         42  ते तैड़ी बड़ेईं यीशु पुड़ विश्वास केरो।

लाज़रेरी मौत111  अक मैंन्हू ज़ेसेरु नोवं लाज़र थुं ते बेतनिया मां रातो थु ज़ेह मरयम ता तेसारी बेहिना
         मरथारु ड्लांव थुं
         2  ऐह मरियम ज़ेसारो ढ्ला लाज़र थुं बीमार भेवरो थु ऐह तैहे कोंश थी ज़ेसां परमेशरे दोगे
         फिरी पुड़ अतग्र छ़ाडरो थु अपने दोगे सैहीं तैसेरे पाव पोंछ़़ोरे थिये | .
         3  तैना दिओड़ेइं यीशु का अक बिस्तार भेज़ो ऐह परमेशर ज़ेसैहीं तु पियार केरतां बीमार भेवरोए
         4  ज़ैखन यीशुऐ एना शुनू ता ज़ोंने लगो ऐह बमारी मरनेरे लेई नेहीं बल्के परमेशरी मेम्हा
         रे लेईए ताके एसेरे ज़िरयओ परमेशरे मट्ठेरी मेह्मां बंदी भोऐ5  यीशु मरथा मरियम ते लाज़रे सैहीं पियार केरतो थु
         6  फिरी भी ज़ैखन यीशुओ शुनु की लाज़र बमारे ते दुई दिहाङे फिरभी ना जेव तैड़ी बीशो
         7  फिरी तेंनी अपने चेलन सैहीं ज़ोंव एजा अस वापस युहुदिए गह्म
         8  तैना ज़ोंने लगे पण एह गुरु जी थोड़े च़ीर पेहिले युहुदी तुस्न झ़ुसने चाते थिये ते
         तु फिरी तैड़ी गंनु चातां
         9  यीशुए जुाब दितो कुन दिहैड़ी मां बारओ घेंटे ना भोंना ज़ै मेंनु दिसां च़लते तैस ठोकर
         ना लगे एल्हेरलेई की तै दुनियारी लौ हेरी सकते .
         10  पण अगर तै राती च़लते ता अंधरे मां तैस ठोकर लगचै
         11  ज़ैखन तैनी ऐना ग्ल्लां ज़ौई छ़ैडी ता ते अपने चेलेना सैहीं ज़ोंने लगो ईशो दोस्त लाज़र
         झ़़ुलोरोए पण आंव तैस बीझांने च़ालोंरोंइ
         12  तैसेरे चेले ज़ोंने लगे एह परमेशर अगर तैस निड्ल अई ता ते बेझ़ौई गहते
         13  यीशुए लाज़रेरे मरनेरे बारे मां ज़ैवरू थुं पण तैसेरे चेलेइं बुझ़ु की तेलओरो मतलब आरांमेरी
         निड्लएह
         14  एलओरेलेइ तैनी तैना रोड़ेच़ारे ज़ौवं की लाज़र मैरी जेवरोए
         15  आंव तुशी वजाही सैहीं बड़ो खुशीं की आंव तैड़ी ना थुओ हुनी तुस मीं पुड़ अतबार केरले
         इजा हुनी असां सका गांम ते.
         16  तैखन तौमां हौरी चेलना सैहीं ज़ोंने लगो एजा असां भी तेस्सेहीं साथी मरनेरे लेइ गांमयीशु कयामत ते ज़िन्दगी17  तैड़ी पुज़तां यीशुए पत्तो लगो की लाज़र दब्बोरे च़ैवर दिहाड़े भेवरेना
         18  बेतिन्या युरोश्ल्मेरां कोई दुई मील दुर थुं
         19  बड़े यहुदी मरथा ते मरयमीं का तैन्केरे ढ्ला लाज़रेरे मरनेरां पत्ती तैना भरोसो देंने
         एवरे थिये
         20  ज़ैखन मरथां शुनू की यीशुएवरोए तै तेस्सेहीं मिल्नेरे लेई बेइर निसी पण मरियम बेइर ना
         निसी
         21  मरथा यीशुए सैहीं ज़ोंने लगी एह परमेशर अगर तु इड़ी भोथो ता मेरोढ्ला ना थु मरनों
         22  पण आंव ज़ांनातीयहीं की ज़ैना किछ तु परमेशरे कैरां म्गेलो तै तीं तेलो .
         23  यीशुए तैस ज़ोंव तेरो ढ्ला फिरी ज़ींतो भोई गंनोए
         24  मरथां जुवाब दितो आंव ज़ानातीं तै अखिरी कियामतारे दिहाड़े ज़ींतो भोई गंनोंएं
         25  यीशुए तैस ज़ोंव कियामत ता ज़ीन्दगी आंवेंइ जै मीं पुड़ भरोसो रखते तै मरनेरां बाद भी
         ज़ींतो रांनोए
         26  ते जै कोई ज़ींतोए ते जै मीं पुड़ विश्वास केरते कधे ना मरेलो कुन तु इस पुड़ विश्वास
         रखतिस
         27  मरथां जवाब दितो हां परमेशर मेरो विश्वास तुसन पूड़े की तु परमेशरेरू मट्ठुस जै दुनियाई
         मां एजने बालो थुओ |यीशु ए लेरां दिती28  ज़ैखन तेसां एह गल ज़ोइ ता तै वापस च़ली जेई ते मरयम कनारे कुजेइतां ज़ोने लगी गुरूजी
         एवरेना ते तीं कुजाने लगोरेना .
         29  जेखना मरियमां एना शुनू ता तै लुशी उठ्तां यीशु सैहीं मिलने च़ली जेई
         30  यीशु ओजु ड्लौंवें मां ना थु पूज़ोरो ओजु तेङी थु ज़ेङी मरथा तेस्सेहीं मिलोरी थी
         31  तैखन तैना युहुदी ज़ैना मरियामी भरोसो देंने लोरे थिये मरियम लुशी कड़ी उठ्तां बेइर
         जेई ता तेनां भी तैस पाती बेइर जे की भोई स्सखते एह लेरां देंने कबरी पुड़ च़लोरिए
         32  ज़ैखन मरियम तैस ठारी पुज़ी ज़ेड़ी यीशु थुओ तैस लेइतां तै तैसेरे पंवना पुड़ बिछ़ड़ी
         जेई ते ज़ोने लगी एह परमेशर अगर तु इड़ी भोथो ता मेरो ढ्ला ना थु मरनो |
         33  तैखन यीशुए तै ते तैससैहीं साथी एजने बाले यहूदी लेरां देंते लाओ तैस दिले मां बड़ो
         दुःख भोव |
         34  ते पुछ़ु तुसैहीं लाज़र कोड़ी रखोरोए तैना ज़ोने लगे असना सैहीं साथी एई ते एपू ओर |
         35  यीशुएरे एच्छ़ना मां एंखु भेरोई जेयां |
         36  एना ओरतां युहुदी ज़ोने लगे हेरा लाज़र एस केतरो ट्लारो थियो |
         37  पण तैना मेरां किछ ज़ोने लगे की ज़ैनी कंनेरी एछ़ी बझ़ेइ एतरू ना केरी बट्टू की लाज़रे
         मरने कैरां बच़ाथो |लाज़र ज़ींतानों38  यीशु दुखी दिले सैहीं कबरी का आव एह अक लार ज़ेरी थी जैस पुड़ बेंधोरां अक घोड़ छ़ाडौरो
         थियो |
         39  यीशु ज़ोने लगो एह घोड़ खड़ो केरा मरथा ज़ै लाज़री बेईना थी तै ज़ोने लगी एह परमेशर
         एस्मेरां ता मुश्क लोरीए एजने किजोकी एस च़ेवर दिहाड़े दबोरे भेवरेना |
         40  यीशु ज़ोने लगो कुन मी तुसन ना थुं ज़ेवरू की अगर तेरो विश्वास भोलो ता तु परमेशरी महिमा
         ओरेली |
         41  तेनेई घोड़ खड़ो कियो ते यीशुए एछ़ी उबरी केरतां ज़ोने लगो एह परमेशर आंव तिका मीनात
         केरतां की तीं मेरी दुवा शुनी |
         42  आंव ज़ानातांइ की तु मेरी दुवा शुन्तास पण आंव एना लोकां केरे लेइ ज़ैना च़वरे पासना
         खेड़ोरेना एना ज़ेवरु थुं की ऐना भी विश्वास केरन |
         43  एना ज़ोनेरां पत्ती यीशुए ज़ोरे सैहीं ज़ोंव लाज़र बेइर निस |
         44  ते तै मुओरो लाज़र बेइर नीसो तैसेरे हथ पाव काफ्ने सैहीं बंधोरे थिये ते दोगे अक रुमाल
         बंधोरो थु यीशुए तैना ज़ोंव एस खोल्ला ते एस गंने तेथ |यीशु एरे खलाफ साजिस( मत्ती 26 : 6 -5 ;मरकुस 14 : 1 , 2 ; लूका 22 : 1 , 2 )45  बड़े युहुदी ज़ैना मर्यामी सैहीं मिलने एवरे थिये यीशुएरो एह तमाशो ओरतां तैस पुड़ विश्वास
         कियो |
         46  पण तैना मेरां किछेंइ फ्रिस्न का गेईतां सभ तगर शुनावं ज़ैना यीशुए कियेरू थुं |
         47  एह फीरी सरदार कहिना ते फ्रिसेंइ अदालत अलियारो अजलास कुजाव ते ज़ोने लगे अस कुन लोरेम
         केरने एह मेनू ता इड़ी अजीब अजीब कमां लोरोए केरने |
         48  अगर असां एस इंच़रे छ़ेडी तेमेले ता सेभी लोकेंई तैस पुड़ विश्वास केरनोंए ते फिरी रुमेंई
         इड़ी एइतां ईशे मांदर ता इशी कोमं दुइने पुड़ कब्ज़ो केरनोए |
         49  तैखन तैना मेरां अक ज़ैसेरु नोवं कैफा थुं ज़ै तैस साल मांदरेरो पुजारी थु ज़ोनेल्गो
         तुस लोक किछ़ ना ज़ांनाथ |
         50  तुसन एह पत्तो लोड़ तो थु की खरु कुने लोकां केरे लेइ अक मेंनु मरो गाओ ना की सारी क़ोम
         मारी गाओ |
         51  एह गल तैनी अपनी भोंती ना थी ज़ेवरी पण तैस साल ज़ै कहिना थु तैसेरी तग्रफां ज़ेवरू
         थुं की यीशु सेरी युहुदी कोमरे लेइ अपनी जाना तेलो |
         52  तै सिर्फ़ युहुदी कोमरे लेइ नेहीं पण एल्हेरे लेइ परमेशरे सारे लोक ज़ैना इरां उरां
         जेवरेना अकोठे केरतां अक बडी क़ोम बनाए |
         53  बसा तैनेइं तैना दिओड़ना बाद यीशुएरे कतल केरनेरी तियारी शुरू की |54  एसेरां बाद यीशुए युहुदीना मां च़लनु फिरनु छ़़ाडु ते बियाबानेरे अलाके अफरायम शहरे
         मां जेव ते अपने चेलना सैहीं साथी राने लगो |55  तेईस युहुदी केरी ईद फसी नेड़ै अई ता बड़े लोक आस पसेरे आलाकना मेरां युरोश्ल्मे मां
         जो एजने लगे ताके ईद फसी कैरां पेहिले एपनी सफेयरी सेरी रस्मा पूरी भोन |
         56  तैना यीशु तोपते थिये तेईस तैना मांदरे मां अकोठे भुए ता एकी होरी सैहीं ज़ोने लगे कोई
         पत्तोए कुन तै इदी मां एजेलो की नेहीं |
         57  किजोकी सरदार कहिना ता फ्रिसैहीं हुक्म दितोरो थु की अगर केंची पतो लगे की यीशु कोड़ीऐ
         ता ते पत्तो ते ताके आसां तैस ट्लांम |

यीशु एरे पवन पुड़ इत्र उलटानो( मत्ती 26 : 6 - 13 ; मरकुस 14 : 3 - 9 )121  ईद फसी कैरां शा दिहाड़े पैहिले यीशु बेत आंईना मां जो च़लो जेव ज़ेड़ी लाज़र रातो थु
         ज़ै यीशुए मुड़दना मेरां ज़िन्तो कियोरो थुओ |
         2  एड़ी यीशुएरे लेइ अक धांमरी तियारी भोइजेइ मरथा सेवा लोरी थी केरने ते लाज़र भी तैन
         मां थु ज़ैना यीशु सैहीं साथी रौट्टी खाने बिशोरे थिये |
         3  तैखन मरियमां अक माघो तेल अतग्र यीशुएरे पंवना मलो ते अपने दोगेरे बालना सैहीं पोंछ़ने
         लगी ते सारु घर मुशकां सैहीं भेरोई जेंव |
         4  तैसेरे चेलना मेरां अक युहुदा अस्क्र्युती ज़ैनी यीशु ट्लुवेवरो थु चोग्ली लगो लाने
         |
         5  अगर एह अतग्र तेल बेच़ेथे ता कोई ट्लई शाव दीनार डालर रुपेइए मेलने थिये ज़ैना गरीबना
         तेइसकते थिये |
         6  तैनी एना एल्रेरलेइ ना थुं ज़ेवरू की तैस गरीबां केरो खियाल थु पण ते च़ौर थु झोली पेंसां
         केरी तैस का भोती थी ज़ेस मां लोक दाना छ़डते थिये ते ते अपने लेइ तैस मेरां किछ छ़पातो
         थु |
         7  यीशु ज़ोने लगो तु मरियामी परेशाना ना केर ऐसांएह अतग्र तेल मेरे दब्नेरे लेइ रखोरोए
         |
         8  गरीब लोक ता तुस्न सैहीं साथी पत्ती भी रंहनेना पण आंव तुस्न सैहीं साथी पत्ती नेहीं
         रांनो |लाज़रेरे खलाफ साजिस9  एस फेरे युहुदी लोकन पत्तो लगो की यीशु बेत अनिया मां आओ तैना भी तैड़ी जे की अक यीशु
         नेहीं पण लाज़र भी ओरनो चहते थिये ज़ै यीशुए मुड़दना मेरां ज़ींतो कियोरो थुओ
         10  तैखन सरदार कहिनेइ लाज़र भी मारनेरी तियारी की |
         11  किजोकी तेईस बड़े युहुदी यीशुएरे पासे मस्त भेवरे थिये ते तैस पुड़ विश्वास केरते थिये
         |यरूलेमे मां ज़ींत दाखल( मत्ती 21 : 1 - 11 ; मरकुस 11 : 1 - 11 ; लूका19 : 28 - 40 )12  होरसां सरे लोक ज़ैना ईद जो तैड़ी एवरे थिये तैनेइं शुनू की यीशु भी युरोशलमें मां एजने
         बालोए |
         13  त खजुरेरी डेलड़ी हाथे मां रखतां नेहरे देते मिल्नेरे लेइ निसे तारीफ मुबारके तै ज़ै
         परमेशरे नोवें सैहीं एइते इस्राइलेरो राज़ौ मुबारक भोए |
         14  यीशुएकी निकड़े गधे पुड़ च़ैड़तां जेव ज़ेंच़रे लिखेरुए |15  एह सियुव्नेरी कुई तु डेरां न्ना ओर तेरो बादशा एजी रहोरोए ते गधेरे बचे पुड़ च़ैड़तं
         एवरोए |
         16  पैहिले ता यीशुएरे चेलेइं किछ ना समझ़ु की कुन लोरुए भोने ज़ताली यीशुएप्नी महिमा मां
         आव ता तैना याद आवं की ऐना गल्लाँ एस्सेरे बारे मां लिखुरी थी एना लोकें भी एस्सेहीं
         ज़ैना किउं एने गल्लाँ केरे बारे मां थुं |
         17  ज़ैखन यीशुए हक तेइतां लाज़र कबरी मेरां बेइर कुजेवरो थु ता ऐना लोक भी साथी थिये तेनेई
         एह गल सेरिओ फेलाई |
         18  ते बड़े लोकेंई एना शुनू की यीशुए अक बड़ो तमाशो ओराव तेस्सेहीं मिलने जो च़लै |
         19  फ्रिसी एना ओरतां एकी होरी सैहीं ज़ोने लगे सोचा असना कुन हाथे लगु हेरा सारी दुनिया
         एस पत्ती च़लौरीए |यूनानी यीशु तोपतन20  ज़ैना लोक ईद बनानेरे लेइ युरोश्ल्मे एवरे थिये तैना मां किछ यूनानी भी थिये |
         21  तैना फ्ल्प्से का अए ज़ै गलीलएरे शहर बेतसेइदारो राने बालो थु ज़ोवले हथ केरतां ज़ोने
         लगे असां यीशु ओरनो चहतम |
         22  फल्प्से इन्द्र्यसे ज़ोवं ते दुईएई एइतां यीशु पत्तो दितो |
         23  यीशुए तैना जवाब दितो अबना अदम बांदो भोनेरो मोको एवरोए |
         24  आंव तुस्नं सैहीं सच़ ज़ोतां की ज़ां तगर गेहों केरो गलेव मिती मां ना मिले आके गलेव
         राते पण अगर ते मिती मां मिलते ता हछे गलेव बनातना |
         25  ज़ै अपनी जाना ट्लारी रखते ते अपनी जाना गुवाते पण ज़ै एप्नी जानी सैहीं बेर रखते ते
         अक लेमी उमरारी ज़िन्दगी बच़ालौ |
         26  ज़ै कोई मेरी सेवा केरनी चाते तैस ज़रूरीऐ की मेरी पेरबी केरे ताके ज़ेड़ी आंवइ तैड़ी
         मेरो चेलो भी भोए ज़ै मेरी सेवा केरते मेरो परमेशर तैस इज़त तेलो |क्रुसेरी मौतरो इशारो27  हुना मेरो दिल डरने लोरोए ता आंव कुन ज़ोंइ की एह परमेशर तु मीं बच़ा कधेने़हीं किजोकी
         एल्हेरेलेइ ता आंव एवरोइं की तैस मोके तगर पुज़इ गेहीं |
         28  एह बाबा अपने नॉवेंरी कुदरत हेरा तैखन अंम्बरेरां अक आवाज़ अई मी तुस्न लौ ओरेवरिए ते
         फिरी भी हरेइलो |
         29  तैखन तैड़ी मेनू केरी बड़ी भीड़ थी एह आवाज़ शुनी ता ज़ोने लगे अंबर गुड़ने लगेरुए किछ
         लगे ज़ोने केंचे फरिश्ते तैस सैहीं गल कियोरिए |
         30  यीशु ज़ोने लगो एह आवाज़ तुशैलेई एवरीऐ मेरे लेइ नेहीं |
         31  हुना ते मोको एवरोए की दुनियारी अदालत भोनिए हुनी इस दुनियारो सरदार बेइर कढनोए |
         32  पण ज़ेखं आंव सलेबे पुड़ उबरो छ़ुनौइ ता तैखन आंव सेरी लोकन एपू केजो एनेलो |
         33  यीशुएना ज़ोइतां साफ च़ारे ओरवं की ते केरी मोवतां सैहीं मरने बालोए |
         34  मेनू तैस पूछ़ने लगे असेंइ शुनेरुए की मसीह ज़ीन्तो रनोए फिरी तु केन्च़रे ज़ोतां की
         अबना अदमेरू स्लेबी पुड़ मरनु ज़रुरीऐ एह अबना अदम कोने |
         35  यीशुए तैना जुवाब दितो लौ तुस्न का थोड़े च़ीरे तगरे लौ ज़ां तगर तुस्न का आओ लौइ मां
         च़ाला एस कैरां पैहिले मत्ता अंधारु तुस्न घिनी गाओ ज़ै मेनू अंधारे मां च़लतेते ना ज़ाने
         ते कोरां च़लरौऐ |
         36  ज़ां तगर लौ तुस्न का नेड़े ता लौइ पुड़ विश्वास केरा ताके तुस लौआरी किरना बेनी सकत
         ज़ैखन यीशुए |यहूदी केरू अविश्वासे मां बनेरो रहनूऐना गल्लाँ की ता तेटठां च़लौ जेव ता तैना केरी एच्छ़ना मां ते कांटो बेनी जेव |
         37  हालंकी यीशुए तैना लोकन एतरी खेडां ओरेई फिरी भी तैनेइं विश्वास ना कीयो |
         38  ज़ेन्च़रे इसाया नाबी ज़ोतो थु पुरु भोए की एह परमेशर इशे ज़ोने पुड़ केनी विश्वास कियो
         ते परमेशरेरी शक्ति केस पुड़ बांदी भुई |
         39  एओ गल थी की तैना विश्वास ना केरी बट्टे इसाया एकी होरी ठैरी ज़ोते |40  तैनी तेंकेरी एच्छ़ी केनी ते दिल भी शूरो ब्नेवरोए एरू ना भोए की तैना एच्छ़ना सैहीं
         लाना ते दिले सैहीं बुझ़ना ते माफ़ी मग्न ते आंव तैना बच़ैंइ |
         41  इसाया नाबी तांऐ ज़ोतो थु की तैनी यीशुएरी महिमा लाहोरी थी ते तैसेरे बारे मां ग्ल भी
         की |
         42  इसेरे वजही सैहीं युहुदी सरदार यीशु पुड़ विशवास ता केरने लगे पण फ्रिसी केरे वजही सैहीं
         विश्वासेरो इकरार ना थिये केरते तैना डरते थिये की असना मंदरे मेरां कढैले |
         43  खास केरतां तैना परमेशरी इज़त मेलनेरे बजाए मेनू केरी तग्रफां इज़त मेलने मां ख़ुशी
         थिये |यीशु एरे वचन : इन्साफेरो आधार44  तैखन यीशुए ज़ोरे सैहीं ज़ोंव ज़ै कोई मी पुड़ विशवास केरते ते ना मी पुड़ पण मेरे भेज़ने
         बाले पुड़ विशवास केरते |
         45  ते ज़ैखन भी मेरां तकते मेरे भेज़ने बाले लाते |
         46  आंव दुनियाई मां अक लौ बेंतां एवरोंई ज़ै मी पुड़ विशवास केरलो अंधरे मां ना रालो |
         47  अगर कोई मेरी गल्लाँ शुनाते तैना पुड़ अम्ल केरते ता आंव तैस कुसूर ना लेइलो आंव दुनियाई
         कुसूर लाने नेहीं पण छुटाने एवरोइ |
         48  ज़ै मी किछ ना बुझ़ै ना मेरी गल शुने तसेरो हिसाब केरने बालो मेरु बच़नै ज़ै अखिरारी
         दिहैड़ी तैस मुर्ज़म बनेइलो |
         49  किजोकी मी एपनी तरफां किच भी नेहीं ज़ेवरू पण ज़ैनी परमेशरे आंव भेज़ोरोंइ तैनी मी ज़ोनेरो
         हुक्म दितोरोए |
         50  आंव ज़ांनतां की तैसेरो हुक्म मन्नो अक ह्मेशारी ज़ीन्दगीऐ एल्हेरलेइ आंव तैन्ने ज़ोतां
         ज़ैन ज़ोंनेरो हुक्म मेरे परमेशरे दितोरोए |
         
            

         
      

   
      
         13
यीशु चेलां केरे पाव धोते131  ईद फसी एरे पेहिले दिहाड़े यीशुऐ बुझ़ु की मेरो बाजी केजो गहंनेरो मोको इस दुनियाई मेरां
         एवरोए ते अपने लोकन सैहीं पियार केरतो थु ज़ैना दुनियाई मां थिये ते तैसेरो पियार आखिरी
         मोके तगर बराबर रहू |
         2  तैना लोक ड्लाई लोरे थिये खाने ते शैतांने पैहिले शमुनेरे मठ्ठे यहूदा अस्क्र्युती तैसेरे
         दिले मां पैहिले यीशु ट्लुवांनेरो खियाल छ़डोरो थु |
         3  यीशु पत्तो थु की बाजी सेरी चीज़ां तैसेरे हथे मां दितोरिना कने ते परमेशरी त्रफां एवरोए
         कने परमेशरे पासे वापस च़लरोए |
         4  ते पांदी पुड़रां खड़ुठौ ते अपनू फिरना खोलु ते अक तोलियो अपने लखे सैहीं प्लेटो |
         5  तेसेरां पत्ती तैनी अक[ पात्र ] भांड ट्लांवं तेस्मां पानी छ़ाडु ते अपने चेलां केरे
         पाव धोईतां लखे बन्धोरे तोलिये सैहीं पोंछ़ै |
         6  ज़ैखन ते शुंमौन पतग्रसे का पुज़ो ता पतरस ज़ोने लगो एह परमेशर ,
         7  कुन तु मेरे पाव धोने चहतां | यीशुए जुवाब दितो ज़ैना आंव केरने लोरोइं तु हुन्ना ता
         नं बुझ़स पण पत्ती बुझ़नु |
         8  पतरस लगो ज़ोने तु मेरे पाव कधे ना धोई सकस यीशुए जुवाब दितो अगर तु पाव ना धुवास ता
         तु मेरो चेलो नेइं |
         9  शुंमौन पतरस यीशु सैहीं ज़ोने लगो एह प्रभु ,तुसां मेरे पाव नेइं बलकी हथ ते दोग भी
         धोथ |
         10  यीशुए तैस्से सैहीं ज़ोंव, ज़ैनी निह्वरू ए, तैस पावां केरे इलावा होरू धोनेरू किछ ज़रूरत
         नेइं; ते तुस साफत; पर सारे नेइं
         11  यीशु पत्तो थु की कोवना तैस ट्लुवंनै बलोए एल्हेरे लेइ तैनी जोंव तुस सभ साफ नेइं |12  ज़ैखन तैनी सेभीकेरे पाव धोए ता अपनू फिरना लेइतां एपनी ठैरी बिशो तैखन तैनी तैना पुछ़ु
         ज़ैना भी मी तुस्न सैहीं कियों कुन तुस तेल्हेरो मत्लब सम्झ़तथ |
         13  तुस मिजो गुरु ते परमेशर ज़ोतथ तुशु ज़ोनु सेही साच़ै की वाकिया आंव तुशो गुरु ते परमेशरांइ
         |
         14  ज़ांता मी तुशै गुरे ते कने तुशै परमेशरे तुशै पाव धोए ता तुशो भी फर्ज़े की एकेकेरे
         पाव धोथ |
         15  मी तुस्न अक इशारो दितोरोए की ज़ेन्च़रै मी पाव धोए तुस भी एकेकरे पाव धोइयाथ |
         16  आंव तुस्न सैहीं सच़ ज़ोतां की कोई गुरु चेले कैरां बडो ना भोए ना कोई बिस्तार अन्ने
         बालो अपनो बिस्तार पुज़ाने बाले कैरां बडो भोए |
         17  तुसेंइ ऐना ग्लां भुझ़ी छ़ैडी एना गलना पुड़ अम्ल भी केरले ता तुस मुबारक भोनेथ |
         18  मेरो इशारो तुशै सेभी केरे पासे नेइं ज़ैना मी च़नौरथ पण पबित्र बचने ग्ल पूरी भोनी
         ज़ारुरी की ज़ै मेरी रौट्टी खाते तओ मिजो लतां बानेरी तियारी केरते |
         19  एस कैरां पैहिले की एरु भोंव आंव तुस्न ज़ोने लोरोंइ की तेईस एरु भोलू ता तुस बुझ़ैलै
         तै आंवेंइ |
         20  आंव तुस्न साच़ज़ोतां की ज़ै मेरे भेज़ोरे पुड़ अतबार केरते तै मी पुड़ अतबार केरते
         ज़ै मी पुड़ अतबार केरते तै मेरे भेज़नेबाले बाले पुड़ अतबार केरते |वीश्वासघातेरे पासे इशारो( मत्ती 26 : 20 - 25 ; मरकुस 14 : 17 - 21 ; लूका 22 : 21 - 23 )21  ऐना ग्लां केरे बाद यीशु अपने दिले मां बड़ो परेशाना भोऊ ते ज़ौ ने लगो आंव तुस्न सैहीं
         साच़ ज़ौतां की तुस्न मेरां एक्के आंव ट्लुवांनोंइ |
         22  इसेरे चेले एकेकी पुड़ शाक केरने लगे किजोकी तैना पत्तो ना थु कि एसेरो इशारो कसेरे
         पासे |
         23  एना मेरां अक चेलो ज़ै यीशु सुखातो थु पांदी पुड़ नेड़े बिशोरो थु |
         24  शमौनं पतग्रसे एस चेले इशारे सैहीं पुछ़ु की यीशु कसेरे बारे मां ज़ोने लोरोए |
         25  एनी चेले यीशुएरे पासे लिकतां पुच्छ़ु एह परमेशर तै कोंवने |
         26  यीशुए जुवाब दितो ज़ेस आंव पेनेरी ड्लॉछ़ङौ डोब्तां तेलो तैहे भोनोए तैखन यीशुए ड्लाछ़ङौ
         शौमोना अस्क्र्युतेरु मटठु युहुते दितो |
         27  एस पिनेरे बाद शेताना तैसमां बिशी जेवएह फिरि यीशुए तैस ज़ौंवं ज़ैना किछ केरनुए लुशी
         केर |
         28  पण होरी केंची एह पत्तो ना लगो की यीशुए एना एस कीजो ज़ौवं |
         29  याहुते का पेंसां केरी थेलड़ी भोती थी तेनेई बुझ़़ुकी यीशु तैस ईदी जो सामाना ग्हिनेरे
         लेइ लोरोए ज़ोने या गरीबना किछ तेइते |
         30  ज़ेरो यहुते रोटटारौ ड्लाछ़ङौ खाव तेखने बेइर निसो ते रात भी भेवरी थी |नोंवो हुकम31  तैखन युहुदो तेटठॉ च़लौ जेव ता यीशु ज़ोने लगो अबना अदमें महिमा मेलोरिए उंच़रै परमेशरे
         तैसमां महीमा मेलोरी |
         32  अगर परमेशरे तैसमा महिमा मेलोरिए ता परमेशर भी तैस अपनी महिमा तेलो तै लुशी तेलो |
         33  मेरे मटठॉव आंव किछ च़ीरैतुसन सैहीं साथीं तुस मी तोपेल्हे ज़ेन्च़रै मी युहुदना भी
         ज़ेवरू थुं तुस्न भी ज़ोतां ज़ेरां आंव च़लौरोइं तुस तैड़ी ना एजी सक्त |
         34  आंव तुस्न अक नोवों हुक्म तेतां की एकेकी सैहीं महबत रखा ज़ेन्च़रै मी तुस्न सैहीं महबत
         रखी तुस भी एकेकी सैहीं महबत रखा |
         35  अगर तुस एकेकी सैहीं महबत राखेले ता सभ लोक बुझ़ेलै की तुस मेरे चेलेथ |पतरसेरे इन्कारेरो इशारो( मत्ती 26 : 31 - 35 ; मरकुस 14 : 27 - 31 ; लूका 22 : 31 - 34 )36  शमौनं पतग्रसे तैस पुच्छ़ू एह परमेशर तु कोरां च़लरौस यीशुए जुवाब दितो ज़ेरां आंव च़लरौहीं
         तु हुन्ना मी सैहीं साथी ना एजी सकस पण बते मां एजी सकतां |
         37  पतरस पुच्छ़ने लगो एह परमेशर आंव तींसैहीं साथी किना एजी सेखीं आंव ता तेरे लेइ अपनी
         जाना भी देंनेरे लेइ तियार अंहि |
         38  एन शुन्तां यीशु पुच्छ़ने लगो की तु सच्च़ै मेरे लेइ अपनी जाना तेलो आंव ती सैहीं सच्च़ै
         ज़ोतां की कुकड़बांकी कैरां पैहिले तु मेरो ट्लैई बार इंकार केरलो |

परमेशरे तगर पुज़नेरी बत141  डरा न्ना परमेशरे पुड़ ता मी पुड़ विश्वास रखा |
         2  मेरे बाज केरे घरे मां बड़ां घरांअना अगर ना भोथां ता मी तुस्न ज़ेवरू भोनू थुं आंव
         तुशै लेइ ठार तियार केरने च़लरौंइ |
         3  अगर आंव तुशै लेइ ठार तियार केरीं ता वापस एइतां तुस्न एपू सैहीं साथी न्हेलो ज़ेड़ी
         आंव भोलो तुस भी तैड़ी भोथ |
         4  ज़ेरां आंव च़लरौंइ तुस तेठेरी बत ज़ानात्थ |
         5  तोमें तैस सैहीं ज़ोंव एह परमेशर ईशी ब्तरो कुन पत्तो अस ता एना भी ना ज़ांन्म की तु
         कोरां च़लरौंस |
         6  यीशुए जुवाब दितो बत सच़ ते ज़ीन्दगी आंवेंइ कोई मेरे सुवा बजी का ना गेही बटे |
         7  अगर तुसैहीं सच्च़ै आंव पशानोरो भोथो ता मेरे बजी भी प्शानेथे पण हुनि तुस तैस पशेनी
         जे कने तोसैहीं ते लाहू भी |
         8  फ्ल्पुस ज़ोने लगो एह परमेशर असना बाजेरी महिमा हेरा तैहे इशेलेइ बड़ीऐ
         9  यीशुऐ जुवाब दितो फुल्पुस एतरे च़ीरैआंव तुस्न सैहीं साथी राहू कुन तु मी ना ज़ानास
         ज़ैनी आंव लाहू तैनी बाजी भी लाहू तु कियुं ज़ोतां असना बाजी केरी महिमा हेरा |
         10  कुन तीं इकिना नेहीं की आंव बाजी मांहीं ते बाजी मीमांहें आंव ज़ैना गल्लाँ तुसन सैहीं
         ज़ोतां तैना गल्लाँ बाजी मीमां रेहितां केरते |
         11  एल्हेरलेइ आंव तुस्न ज़ोतां की आंव बाजी मांहीं ते बाजी मीमाहें तुस इकिना केरा घटे
         केरा घट मेरे कम कियुं ता इकिन केरा ज़ैना मेरे शाह्ताथ |
         12  आंव तुस्नसैहीं सच्च़ ज़ोतां की ज़ै मी पुड़ विशवास रखते ते भी एनाच्च़रे केरेलो ज़ैना
         आंव करतां पण ते मी कैरां भी बडॉं बडां कमां केरेलो किजोकी आंव बजी का च़लरौंइ |
         13  ज़ैना किछ तुस मेरे नोंवें सैहीं म्गेल्हे आंव तुस्न तेल्हो की बाजी केरी महिमा मटठैरे
         वजाही सैहीं बंदी भोए |
         14  अगर तुस मेरु नोवें सैहीं किछ भी केरनेरी मीनात केरले ता आंव ज़रुर एजेलो |पवित्र आत्मारो वाइदो15  अगर तुस मीसैहीं महबत रखताथ ता मेरो हुक्म मेनाथ |
         16  आंव अपने बाजी की मीनात केरल्हो ते तुस्न अक हिमत देंने बालो मदती भेझ़ैलौ ते हमेशां
         तुसन सैहीं साथी रहलो |
         17  इना रुहु ते सच्च़ ज़ै दुनियाई ना मेल्हे किजोकी ना ते लेहियोए ना ज़ेनोए पण तुस तैस
         ज़ातथ किजोकी तैसेरी रुहु तुशै अंतरे ते तुशै दिले मांराते |
         18  आंव तुस्न निहाज्ड़े ना शेरेलो आंव तुस्न का एजेलो |
         19  इही दुनिया किछ च़ीरां बाद मी ना लेही बटैली पण तुस मी तकते राल्हे किजोकी आंवभी ज़ींतोहीं
         ते तुस भी ज़ींते राल्हे |
         20  तैस दिहैड़ी तुसां बुझ़ैलेकी आंव अपने बाजी मांहीं ते तुस मीमांथ ते आंव तुस्न मांहीं
         |
         21  ज़ेस का मेरो हुक्मे ते ते मान्ते ता तैहे मीसैहीं महबत केरते ते मेरे बाजी करो ट्लारो
         भोलो आम्हीं तैस ससैहीं महबत रेखेलो ते अपनो आप तैस का बंदो केरलो |
         22  तैखन [युहुदा अस्क्रियुती] युहुते ज़ोंवं पण एह परमेशर कुन उजाओ की तु अपनो आप असना
         पुड़ बंदो केरेलो दुनियाई पुड़ न्ना |
         23  यीशुए जुवाब दितो अगर कोई मीसैहीं महबत रखते ते मेरे बचने पुड़ अम्ल केरते मेरो बाजी
         भी तैस सैहीं महबत रखेलो ते आस तैसका एज्मेले ते तैससैहीं साथी रामेले |
         24  ज़ै मीसैहीं महबत ना रखे ते मेरे बचने पुड़ अम्ल ना केरे इही बचना ज़ै तुस शुन्ने लोरेथ
         एह मेरु आप्नु नेहीं पण मेरे बाजी केरुए ज़ैनी आंव भेज़ोरोंई |25  ऐना सेरी ग्लां मी तुस्न साथी रेहितां ज़ोइ |
         26  पण ते मद्त केरने बालो पबित्र आत्मा ज़ेस बाजी मेरे नोवेसैहीं भेज़ेलो तुसन सेरी ग्लां
         शखालेलो हर ग्ल ज़ै मी तुसन सैहीं ज़ेवरी थी याद कमवालो |
         27  आंव तुसन सैहीं साथी अपनू इकिना तेइतां गातां ज़ेच़रै दुनिया तेचे तेच़रै नेहीं पण मता
         घमराथ मता डरथ |
         28  तुसैहीं मिकैरां एना ज़ोंतु शुनेरुए की आंव च़लरौंइ ते आंव तुसन का फिरी एजेलो अगर तुस
         मीसैहीं महबत केरथे ता ख़ुशी भोने थिये किजोकी आंव बाजी का च़लरौंइ किजोकी बाजी मीकैरां
         बडोए |
         29  मी सेरी ग्ला पेहिले तुसन ज़ेवरिना की ज़ैखन तैना पूरी भोना ता तुस मीपुड़ विश्वास केरले
         |
         30  हुनी आंव तुसन सैहीं जाते ग्लां ना केरीं किजोकी इस दुनियारो सरदार एजने बालोए तै मीपुड़
         पुच्छ़़नौ नेहीं |
         31  पण दुनियाई एह पत्तो लोड़ते की आंव बाजी सैहीं महबत केरतांइ ते तैसेरे सारे हुक्म आंव
         मन्तांइ एजा हुनी असां इटठां च़लम |

यीशु सच़्च़ी दाछ़151  आंव दाछ़ारु असल्ही बड़ह अंहि ते मेरो बाजी बाग्बाने।
         2  मेरी ज़ेस डेलड़ी फल ना ल्गे तेह तैस केटी छ़डतै ते ज़ेस फल लगते तैस छ़ाटतै की जाते
         फल लगे।
         3  तु स तैस बच़नेरे ज़ोने ज़ै मी पेहिले तुसन सैहीं कियोरो थु तलोरेथ।
         4  तुस मीमां राथ ता आंव तुसन मां रहतां केंची डेलड़ी अपने आप फल ना लगे तैस अपने ज़ीले
         सैहीं ज़ुड़तां रान्हू पेते तुसन भी मीमां रानेरे अलावा फल ना लेगी सखे।
         5  आंव दाछ़ारु बड़हअंहि ते तुस मेरी डेलड़ीथ ज़ै मीमां ज़ुड़तां राते तैस खूब फल लगते
         मी कैरां अलाग भोइतां तुस किछ ना केरी सख्त।
         6  ज़ै मी सैहीं ज़ुड़तां ना राहु ते तैस डेलड़ारौ ज़ेरोओ ज़ेस दूर शारतना ते शुकी गाचे
         एरी ज़ेरी डेलड़ी घेरतां लोंवने मां फुकी छ़डतना।
         7  अगर तुस मीमां बनोरे रातथ ते मेरु बच़ना अपने दिले मां राखेले ता ज़ैना च्हेले मागेले
         तुसन मैल्हेलु।
         8  मेरे बाजेरी महिमा एसमांहें की तुस हछो फल बनाथ ते लोकन ओराथ की तुस मेरे चेलेथ।
         9  ज़ेन्च़रै बाजीं मीसैहीं महबत कियोरीऐ तेंच़रै सैहीं कियोरिए हुनी मेरी मुहबति मां बनोरेराथ।
         10  ज़ेन्च़रै मी अपने बाजेरे हुक्में पुड़ च़ालौ ते तैसेरी मुहबति मां राहू तेंच़रै तुस
         भी अगर मेरे हुक्म मानेले ता मेरी म्हाबती मां बंनोरे रहले।
         11  मी ऐना गल्लाँ एल्हेरलेइ तुस्न ज़ेवरिना की आंव तुस्न पुड़ ख़ुशी भोंइ ते तुशी ख़ुशी
         पूरी भोए।12  मेरो हुक्म एओ की ज़ेन्च़रै मी तुस्न सैहीं पियार कियो तुस भी एकेकेकी सैहीं मुहाबत
         रेखाथ।
         13  एस कैरां जाते मुहाब्त कोई नेहीं केरे ज़ेकी अपनी जाना दोस्तां केरे तेइते।
         14  तुस मेरे दोसत ता अहथ पण मेरे ज़ोंने पुड़ अमल भी केराथ।
         15  अज़ेरे बाद आंव तुस्न जो नोकर ना ज़ोइलो किजोकी नोकर ज़ांने की तैसेरो मालक कुन केरते
         पण मी तुस्न जो दोसत ज़ेवरुए किजोकी ज़ैना किछ मी बाजी कैरां स्हुनेरुए तुस्न भी शुनेवरुए।
         16  तुसैहीं आंव नेहीं च़ुनौरौ पण मी तुस च़ुनौरेथ ते रखोरे भी आथ की गेहितां फल अन्थ ते
         फल ज़ै पक्को राहु ताके ज़ैना किछ मेरे नोवें सैहीं बाजी कैरां मग्थ ता तेह तुस्न तेइते।
         17  आंव तुस्न हुक्म तेतां एपू मांम्हेंइ पियार रेखाथ।संसारेरो बैर18  अगर दुनिया तुस्न सैहीं दुशमनी रख्चै ता याद रखा की तैनेइं पेइल्हे मीसैहीं दुशमनी कीयोरिए।
         19  अगर तुस दुनियारे भोथे ता दुनिया तुस्न अपना केरे जेरे हमदर्दी रखेथे पण हुनी तुस दुनियारे
         नेहीं किजोकी मी तुस दुनियाई मेरां च़ुनातां किनारे रखोरेथ तांऐं दुनिया तुस्न सैहीं
         दुशमनी रख्चे।
         20  मेरी एह गल याद रखा की कोई नोकर अपने मालके कैरां बडो ना भोए अगर दुनियां आंव स्तेवरोंइं
         ता तैना तुस्न भी सताले अगर तैनेइं मेरी गली पुड़ अम्ल किउं ता तुशी ग्ली पुड़ भी अम्ल
         केरल्हे।
         21  तैना मेरे नॉवेरे वजही सैहीं एरहो ज़ेरहो बरताव केरल्हे किजोकी तैना मेरे भेझ़नैबाले
         ना ज़ांनाना।
         22  अगर मी एइतां तैना सैहीं गल ना भोथी कियोरी ता तैना पापी ना थिये भोने पण हुनी तेन्केरे
         पापेरो तैना का कोई जुवाब नेहीं।
         23  ज़ै मीसैहीं दुशमनी रख्ते ते मेरे बाजी सैहीं भी दुशमनी रख्ते।
         24  अगर आंव तेन्केरे सामने तैना कम ना केरथो ज़ैना केंचे होरे नेहीं कियेरु ता तैना पापी
         ना थिये भोने पण हुनी तैना ओरनेरां पत्ती मीसैहीं ता मेरे बाजी दुईने सैहीं दुशमनी राख्त्न।
         25  पण एना एलओरलेइ भोवं की तैना केरी किताबी मां लिखोरी ग्ल पुरी भोए की तेनेइं मीसैहीं
         भी खामखा दुशमनी रखी।
         26  ज़ैखन ते मद्तगार साच़ीरुहु एजेली ज़ेस आंव अपने बाजेरी भोंती भेझ़़ेलौ ता ते मेरे बारेमां
         शाहात देल्हो।
         27  ते तुस भी गवाहथ किजोकी तुस भी शुरू कैरां मीं सैहीं साथी थी |

161  मी तुस्न ऐना सेरी ग्लां एल्हेरलेइ ज़ोइ की तुस टेपलोथ न्ना |
         2  तैनेइं तुस गिल्जे मेरां काढनेथ खास केरतां एरहो ज़ेरहो मोको एजी राहोरोए अगर कोई तुस्न
         मैरतॉ छ़डैलौ ता तुस एना बुझ़थ की ते परमेशरी सेवा केरने लोरथु |
         3  तैना एना सभ एल्हेरलेइ केरल्हे की ना तैनेइं कधी मेरो बाजी बुझ़ौ ते ना कधी आँव |
         4  मी तुस्न ऐना सेरी ग्लां एल्हेरलेइ ज़ोइ की ज़ैखन तैना पूरी भोली ता तुस्न याद एजेलू
         की मी तुस्न एना पहिलु ज़ेवरु थुं |पवित्र आत्मारां कम्मांपैहिले एल्हेरलेइ नेहीं ज़ेवरु की आँव एपू तुस्न सैहीं साथी थु |
         5  पण हुन्ना आँव अपने भेझ़ने बाले कह च़लरौंइ पण तुसैहीं केंचे भी ना पूछ़ू की तु कोरां
         च़लरौंस |
         6  किजोकी मी तुस्न ज़ोइ छ़ाडैरुऐ एल्हेरलेइ तुस बड़े मायूस भेवरेथ |
         7  पण आँव तुस्न सैहीं सच़ज़ोतां की मेरु इटठं गंनु तुशै लेइ बड़ु ज़रुरिए अगर आँव ना गेहिलो
         ता तेह मद्त्गर तुस्न का नेहीं एज्नो पण आँव च़लौ जेव ता तैस आँव तुस्न का भेझ़ी तेल्हो
         |
         8  ज़ैखन ते मद्त्गर एजेलो ता ज़ेड़ी तगर पाप ता पुन्न ते इंसाफेरो अस्सरे ता ते दुनियाई
         पापी बनाल्हो |
         9  पापेरे बारेमां एल्हेरलेइ की दुनियां मीपुड़ विशवास नेहीं केरन |
         10  विश्वसेरे बारेमां एल्हेरलेइ की आँव वापस बाजी का च़लरौंइ ते तुसैहीं आँव फिरि नेहीं
         लंहनों |
         11  ते इन्सफेरे बारेमां एल्हेरलेइ की एस दुनियारो सरदार मुर्ज़म ब्नेइतां च़लो जेवरोए |
         12  मी होरु भी बड़ु किछ ज़ोनुए पण हुन्ना तुसैहीं तैना झ़ैलनु नेहीं |
         13  पण ज़ैखन ते साच़ी रुहु एजेली ता ते साच़ैरे पासे तुशी मद्त केरल्हो ते अपनू भोंतु किछ
         ना ज़ोल्हो पण तुस्न सिर्फ तेनें ज़ोल्हो ज़ैना ते शुनेलो ते भोंने बीतने बेली ग्लां
         केरो पत्तो तेल्हो1 |
         14  ते मेरी महिमा ओराल्हो किजोकी ते मेरी ग्लां मेरी ज़बानी शुन्तां तुस्न तगर पुझ़ालहौ
         |
         15  सभ किछ ज़ैना भी बाजी केरुए तैना मेरुए एओ वजाओ मी ज़ोवं की पाक रुहु मेरी ज़बानी शुन्तां
         तुस्न तगर पुझ़ालहौ |दुःख सूखे मां बेदलोलो16  थोड़े च़ीरां पत्ती तुसैहीं आँव फिरि नेहीं लंहनों ते तैसेरे थोड़े च़ीरां पत्ती तुसैहीं
         आँव फिरि लंनोंही |
         17  एना ज़ोंनेरां पत्ती किछ चेले ज़ोंने लगे की एना ज़ोंनेरो कुन मत्लाबे की थोड़े च़ीरां
         पत्ती तुसैहीं आँव फिरि नेहीं लंहनों ते तैसेरे थोड़े च़ीरां पत्ती तुसैहीं आँव फिरि
         लंनोंही ते होरु कुन की आँव बाजी का च़लरौंइ |
         18  पण तैना एकेकी पूछ़तै राहु की थोड़े च़ीररौ कुन मत्लाबे इशी समझ़ी मां किछ ना एजे एह
         कुन लोरोए ज़ोंने |
         19  यीशुए ओरू की तैना तैस एस बारे मां पूछ़नु चहतना तेलओरलेई तैनी तैना ज़ोंवंकी तुस एपू
         मांमेहीं पूछ़ने लोरेथ की मेरो मतलब कुन थु की थोड़े च़ीरां पत्ती तुसैहीं आँव फिरि नेहीं
         लंहनों ते तैसेरे थोड़े च़ीरां पत्ती तुसैहीं आँव फिरि लंनोंही |
         20  आंव तुस्न सैहीं सच़ ज़ोतां की तुस लेरांतेल्हे ते शोग बनाल्हे पण दुनियारे लोक ख़ुशी
         बनाल्हे तुस मायूस ता भोल्हे पण तुशो गम ख़ुशी मां बेद्लोई गांनोंऐ |
         21  ज़ैखन केंची कोंनाशी माटठु ज़रम्नेरू पेट दुखते ता ते गमगीना भोचे ऐलओरलेई की तेसारी
         दुखेरी घड़ी एवरी भोचे पण ज़ेरो ब्चओ ज़रम्ते ता एस ख़ुशी मां की दुनियाई मां अक मेंनु
         पेइदा भेवरोए अपनी तकलीफ़ बिसरी गाचे |
         22  एओ हाल तुशोए हुन्ना तुस ग्मगीनाथ पण आंव तुस्न सैहीं फिरि मिलेलो तैखन तुस ख़ुशी मनाल्हे
         ते तुस्नकैरां तुशी ख़ुशी कोई थसोड़ी ना बटेल्हो |
         23  तैस दिहैड़ी तुस्न मी कोई सुवाल पुछ़नेरी ज़ूरूरत नाहीं भोनी आंव तुस्न सैहीं सच़ ज़ोतां
         की अगर तुस मेरु नाँव घिन्तां बाजिना कैरां किछ मगेल्हे ता ते तुस्न तेइतेल्हो |
         24  तुसैहीं मेरु नोवं घिन्तां हुन्तागर किछ नेहीं मगेरू मगेल्हे ता मैल्हेलु ते तुशी ख़ुशी
         पूरी भोली |संसारे पुड़ ज़ींत25  अगर आँव ऐना ग्लां तुस्न फेरे सैहीं ज़ोतां पण मोको एवरोए की आंव मसालां तेइतां कम ना
         घिनेल्हो पण आंव अपने बाजी केरे बारे मां तुस्न सैहीं साफ साफ ग्लां केरल्हो |
         26  तैस दीओड़ी तुस मेरु नोवं घिन्ता मगेल्हे पण आंव वेइधो ना केरीं की आंव तुशैलेइ बाजी
         सैहीं सुवाल केरल्हो |
         27  किजोकी बाजी ता तुस्न सैहीं एपू पियार केरते एलओरलेइ की तुसैहीं मीसैहीं महबत रखोरिए
         ते तुसैहीं विशवास कियोरोए की आंव परमेशरी तग्रफां एवरोंई |
         28  आंव बाजी कैरां निस्तां दुनियाई मां एवरोंई हुनी दुनियाई मेरां भोइतां वापस बाजी का
         च़लरौंइ |29  एसेरां बाद यीशुएरे चेलेइं ज़ोंव हुन्ना तु साफ़ साफ़ गल लोरस केरने ते मसालां तेइतां
         कम नेहीं लोरो घिन्ने |
         30  ते हुन्ना असैहीं बुझ़ू की तीं सभ किछ पत्तोए ते तु केंचेरो गुलाम नेहीं की कोई तीं
         पूछ़ै असां विशवास केरतम की तु परमेशरी तग्रफ़ां एवरोस |
         31  यीशुऐ तैना जुवाब दितो हुन्ना ता तुसैहीं विशवास कियोरोए |
         32  पण ते मोको एजीरहोरोए बलके पुज़ोरोए की तुस सभ नेशतांअपने अपने घरे पुज़्नेथ ते आंव
         इकेल्हो शारनोहीं पण फिरी भी आंव अकेल्हो नेहीं किजोकी मेरो बाजी मीसैहीं साथीऐ |
         33  मी तुस्न ऐना गल्लाँ एल्हेरलेइ ज़ोइ की तुस मी पुड़ यकीना केरा तुस दुनियाई मां मसीबत
         ता उठाताथ पण हिम्ती सैहीं कम केरा आंव दुनियाई मां आवतार एवरोंइ |

यीशु एरी महायजकेरी प्रार्थना अपने लेई171  ज़ैखन यीशुए ऐना सभ गल्लाँ ज़ोइ छ़ैडी त तैनी उबरू अंब्रेरां तेकतांबाजी हुन्ना मोको
         एवरोओ की तु आमने मांठेरी मेहीमां बंदी केर ताके तेरु मांठु तेरी मेंमां बंदी केरे |
         2  किजोकी तीं तैस सेभी मेंन्न पुड़ अखतियार इही दुवा की एह मेरे दितोरोओ की तेह तैना सेभ्नं
         ज़ैना तीं तैस दितोरेना हमेशारी ज़ीन्दगी ते |
         3  हमेशारी ज़ीन्दगी इओ की तैना सिरफ़ तीं सच़ै परमेशरे ज़ांन्न ते यीशु मांस्सी भी ज़ांन्न
         ज़ेओ तीं भेज़ोरोओ |
         4  मीं तैना कम ज़ेंना तीं मी दितेरु थुं मुकेइतां धेरतली पुड़ तेरी मेंमां बंदी की |
         5  ते हुनी एह बाजी मी अपने सामने अपनी मेंमाही सैहीं मेंमां ते ज़ेस मां की दुनियारे पेईदा
         भोने कैरां पेहिलो आंव तेरो साथी थु |अपने चेलां केरे लेई6  मी तु तैना का बंदो कियो ज़ैना तीं दुनियाई मेरां च़ुनातां मी दितोरेना तैना तेरे थिये
         पण तीं मिजो दितोरेना ते तैनेइं तेरे बचनें पुड़ अम्ल भी कियेरुए |
         7  हुनी तैना जांन्तंना की ज़ेंना किछ तीं मी दितेरु तैना सभ तेरी तग्रफांहें |
         8  एल्हेरलेइ ज़ै बिस्तार तीमी दितोरो थु मी तैना तगर पुझ़ाव ते तैनेइं दिलेसैहीं मंनो
         ते तैस गलारे बाकम भी भोइजे की आंव तेरे पासे एवरोहीं तेतेन्केरो विश्वासे की आंव तीं
         भेज़ोरोंहीं |
         9  आंव तैना केरे लेई दुवा केरतान्ही आंव दुनियारे लेइ दुवा ना केरीं पण तेंकेरेलेइ ज़ैना
         तीं मी दितोरेना किजोकी तैना सभ तेरेना |
         10  मेरु सभ किछ तेरुओ ते तेरु सभ किछ मेरुओ मेरी मेंमां तैना केरे ज़ोंने बांदी भेवरीओ
         |
         11  मी हुनी इस दुनियाई मां नेहीं रांन्हु पण तैना ओजु इस दुनियाई मांन्ह ते आंव एह मेरे
         बाजी आंव तिन्केझो एवरोहीं अपने तैस नॉवेरी कुदरुती सैहीं ज़ेतीं मी दितोरी तैना स्म्हेलतां
         रख की तैना अक भोना ज़ेन्चरे आसां अकाम |
         12  ज़ैखन आंव तैना सैहीं साथी थु मी तैना स्मेलतां रखे ते तैना तेरे दितोरे नोंवेंरे ज़ोंने
         सैहीं बच़ैइतां रखे तैना मेरां कोई ना मुवो सुवाए तैसेरे ज़ै मरनेरे लेइ पेईदा भेवरो
         थु ताके पाक बच़़नैरु लिखेरू पुरु भोए |
         13  हुन्ना आंव तीं केझो एवरोहीं पण ज़ां तगर आंव इस दुनियाई मांहीं ऐना गल्लाँ ज़ोंने लागोरोंहीं
         ताके मेरी सारी खुशी तैना मेल्हे |
         14  मी तैना तेरु बच़ना पुज़ेवरुओ ते दुनियां तैना सैहीं दुशमनी रखी किजोकी ज़ेन्च़रै आंव
         दुनियारो नेहीं तैना भी नेहीं |
         15  मेरी दुवा एह नेहीं की तेह तैना दुनियाई मेरां न्हे पण एओकी तेह तैना शैतांने कैरां
         बच़ैइतां रखे |
         16  ज़ेन्च़रै आंव दुनियारो नेहीं तैना भी इस दुनियारे नेहीं |
         17  साच़ेरे ज़ोंने सैहीं तैना पक्के केर किजोकी तेरु बाच़ना साच़ुऐ |
         18  ज़ेन्च़रै तीं आंव दुनियाई मां भेज़ोरोहीं तेंन्च़रै मी भी तैना दुनियाई मां भेज़ोरेन्ह
         |
         19  आंव अपनो आप तैना केरेलेई हवाले केरतांइ ताके तैना भी साच़ेरे ज़ोंने सैहीं तैना पक्के
         भोंना |सैभी विशवैसी केरे लेई20  मेरी दुवा सिरफ़ तेंनां करेलेइ नेहीं पण तैना करेलेइओ ज़ेन्नेहीं तेन्केरो बिस्तार शुन्तां
         मी पुड़ विशवास केरल्हे |
         21  कि तैना सभ अक भोना; ज़ैच़ाँ तु बाजी मीं मां आस, ते आंव तीं मां आइं तैनाच़े तैना ऐसना
         मां भोना, कि संसार विश्वास केरे कि तीं ए आंव भेज़ोरोइं |
         22  ते तै महिमा ज़ै तीं मीं दितोरीए, कि ज़ैंच़रे अस अकम तैना भी अक भोंन |
         23  आंव तैना मां तु मीं मां कि तैना साफ भोइतां अक भोना, ते संसार ज़ांने कि तीं आंव भेज़ोरोइं,
         ते ज़ैन्च़े तीं मीं सैहीं पयार रखो तैन्च़े तैना सैहीं पयार रखो |
         24  ओ धरमी बाजी, संसार ए आंव ना ज़ांनो, पर मीं तु ज़ांनो, ते तैनेइं भी ज़ांनू कि तीं
         आंव भेज़ोरोइं |
         25  ओ धर्मी बाजी, संसारे तु ना पिशानो, पर मीं तु पिशानो, ते तैनी भी इना ज़ानू की तीं
         आंव भेज़ोरोईं |
         26  ते मीं तेरू नौं तैना शुनावं कि ज़ै प्रेम तीं मीं सैहीं थु, तै तैना मां राहेव् ते
         आंव तैना मां रेईं |

यीशु ट्लावानो( मत्ती 26: 47- 56; मरकुस 14: 43 - 50 लूका 22: 47- 53 )181  ज़ैखन यीशुए दुवा की ता तेह अपने चेलना सैहीं साथी बेइर आव ते तैना सभ क़द्ररुनेरी आबेदी
         पार लेंघतां पार एकी बागीमां च़लैजे |
         2  तैस ट्लुवांने बालो युहुदो तैस ठारारौ बाकम थु किजोकी तेह यीशु सैहीं साथी तैड़ी केही
         फेरेंइ जेवरो थु |
         3  ते बसा युहुदो बागीमां पुज़ो ते तैससैहीं साथी किछ रूमी फोवजी ते किछ ओक्लारे सिपाही
         भी थिये ज़ैना फ्रिसी सरदार काहिना केरे भोंते भेज़ोरे थिये तेंनेहीं अपने हथनामां मुसालां
         ते दिये ते सांद्रा साथी आनोरां थींयां |
         4  यीशु सभ ज़ांनातो थु की तेस्सेहीं कुन कुन गल्लाँ भोनीन्ह तेल्हेरलेइ तेह बेइर आव ते
         पुछ़नै लगो तुस केस लोरेथ तोपने |
         5  तैनेइं जुवाब दितो यीशु नेसरी यीशुए ज़ोंवं तेह ता आंवहीं तैस ट्लुवांने बालो युहुदो
         भी तेंसैहीं साथी खड़खड़ो थु |
         6  ज़ैखन यीशुए ज़ोंवं की तेह आंवहीं ता तैना डेरतां पत्रोंवं नाशे ते ताल्लेमां खिरके
         |
         7  एल्हेरलेइ तैनी फिरी पुछ़ू की तुस केस लोरेथ तोपने | तैनेइं जुवाब दितो यीशु नेसरी |
         8  यीशुए जुवाब दितो मीता ज़ोंवं की तेह आंवेंहहीं अगर तुस मी तोपत्थ ता मेरे चेल्नता गंन्हें
         तेथ |
         9  एना सैहीं एना ज़ोनेरो एह मतलब थु की ते गल पूरी भोए ज़ेतैनी ज़ेवरी थी की ज़ैना तीं
         मी दितोरे थिये तैना मेरां अक भी नेहीं ओरोरो |
         10  शुंमौन पतग्रसे का अक तलवार थी तैनी तेह तलवार कढ़ी ते सरदार कहिनेरे नोकरे पुड़ बाही
         ते तैसेरो तेहिनो कना कटो |
         11  यीशुए पतग्रसे हुक्म दितो अपनी तलवार मियांनेमां रख कुन आंव तेह घुट ना पीं ज़ै मेरे
         बाजी मीजो दितोरोओ |हन्ना कानं यीशु12  तैखन रूमी फोवजी ते तेन्केरे अफसर ते युहुदी सिपेहीयेहीं यीशु ट्लाव ते तैसेरे हथ बंधे
         |
         13  ते पेहिलो हन्ना का न्हीयो ज़ै कैफेरो शओरो थु तैस सालेरो सरदार कहिना थु |
         14  तैनी युहुद्न सल्ल्हा दितोरी थी की सेरी कोमांरेलेइ इना रोड़ु की अक मेंनु मरो गाओ |पतरसेरू इन्कार( मत्ती 26 : 69 - 70 मरकुस 14 : 66 - 68 ; लूका 22 : 55 - 57 )15  शुंमौन पतरस ते अक होरो चेलो यीशु पत्पति जे ऐना चेले सरदार कहिनेरे बाकम थिये एल्हेरलेइ
         तेह यीशु सैहीं साथी सरदार कहिनेरी हावेली मां जेव |
         16  पण पतग्रसे बेइर दारे पुड़ रुकनु पेंवं एह चेलो सरदार कहिनेरो बाकम थु वापस आव ते तैस
         कोंन्शी सैहीं ज़ै दारे पुड़ थी गल केरतां पतरस अंतग्र न्हीयो |
         17  तैस कोंनाशां दारे पुड़ पतग्रसे पुछ़ू कुन तुभी तैसेरे चेलना मेरांस पतग्रसे ज़ोंवं
         नाहीं आंव नेहीं |
         18  ठंडारे लेइ तैना स्पेहियेंहीं आग बालोरी थी ते च़ुफुरतां खड़सेक लोरे थिये देंने पतरस
         भी तेंसैहीं साथी अग लोरो थु तपने |महायाजक यीशु पूछ ताछ केरते( मत्ती 26 : 59 - 66 ; मरकुस 14 : 55 - 64 ; लूका 22 : 66 - 71 )19  तैखन सरदार काहिना यिशुऐ चेलां केरे ता तलिमारे बारेमां पुछ़ने लगो |
         20  यीशुए जुवाब दितो मीता दुनियाई सैहीं खुल्ली गल्लाँ कियोरिना आंव ता रोज़ मंद्रनामां
         ते ओक्लना मां तालीम देंतो रहोरोंहीं ज़ेड़ी सारे युहुदी जामां भोतना मी छ़ैपतां कधे
         किछ नेहीं ज़ेवरू़ |
         21  तु मी कीजो पुछ़तांज़ेनेहीं मेरी गल्लाँ शुनोरिना तैना पुछ़़ तैना एपू ज़ोतना की मी
         कुन ज़ेवरुए |
         22  यीशुएरे एना ज़ोनें पुड़ स्पेहीना मेरां अक ज़ै ड्लाखोरां थु तैनी थापुड़ बाहू ते ज़ोंवं
         की सरदार काहिने जुवाब तेनेरो एओ तरिकोओ |
         23  यीशुए जुवाब दितो अगर मी किछ बुरू ज़ेवरुए ता हेरा ते अगर रोड़ु ज़ेवरुए ता थापुड़ कीजो
         बहतां |
         24  तेसेरां बाद हान्ने यीशुएरे हथ बन्धेइतां सरदार काहिना कैफ़े केझो भेज़ो |पतरस दुबारां इन्कार केरते( मत्ती 26 : 71 - 75 ; मरकुस 14 : 69 - 72; लूका 22 : 58 - 62 )25  ज़ैखन शुंमौन पतरस खड़खड़ो आग लोरो थु तपने ता केंचे तैस पुछ़ू कुन तुभी तैसेरे चेलना
         मेरांस पतग्रसे इनाकार केरतां ज़ोंवं नाहीं आंव नेहीं
         26  सरदार काहिनेरे स्पेहीना मेरां अक ज़ै तैस नोकरेरो रिशतेदार थु ज़ेसरो कना पतग्रसे तलवारी
         सैहीं कटोरो थु पतग्रसे पुछ़ने लगो कुन मी तु तेस्सेहीं साथी बागीमां नेहीं लाहोरो |
         27  पतग्रसे फिरी न्ना ज़ोंवं ते तैखन कुकड़े भी बांक दिती |पिलातुसेरे सामने यीशु( मत्ती 27 : 1, 2 , 11 - 14, मरकुस 15 : 1 - 5 ; लूका 23 :1-5 )28  तेनेंइं यीशु झ़ैझ़ां कैफे कैरां न्हेइतां रुमी गुव्रनार्रे मेल्हे मेझो न्हीयो युहुदी
         मओले मां अंतग्र ना जे किजोकी तैना डरते थिये की आसां भिटे भोइगंनेंम ते ईद फसहीएरी रौट्टी
         ना खेईयोए |
         29  तेल्हेरलेइ पितलास तैना का बेइर आव ते ज़ोनेंलगो तुस इस मेंनु पुड़ कुन अल्ज़ाम लाताथ
         |
         30  तेंनेहीं जुवाब दितो एह मुर्ज़में अगर एह मुर्ज़म ना भोथो ता आसेंइं एह तेरे हवाले ना
         थु केरनों |
         31  पितलास तैना ज़ोनेंलगो तुस एस न्हेथ ते अपने धारमेरे हिसाबे सैहीं फेस्लो केरा युहुदी
         ज़ोनें लागे आसना ता केंची भी मारनेरी अज़ाज़त नेहीं |
         32  एना एल्हेरलेइ भोंवं की ज़ैना गल्लाँ यीशुए ज़ेवरी थी की तेह केरही मोवतां मरेल्हो पुरी
         भोंना |33  तैखन पितलास मेल्हेमांझो च़लौ जेव ते तैनी यीशु कुजेईतां तैस पुछ़ू कुन तु युहुदी केरो
         बादशहास |
         34  यीशुए जुवाब दितो तु एह गा्ल अपनी भोंती ज़ोनें लोरोस की होरेंइं मेरे बारेमां तींसैहीं
         ज़ेवरीऐ |
         35  पितलासे जुवाब दितो कुन आंव कोई युहुदी आंहीं तेरी कोंमांरे ते सरदार काहिनेइं तु मेरे
         हवाले कीयोरोस तु ज़ो तीं कुन कियेरूओ |
         36  यीशुए ज़ोंवं मेरी बादशाही इस दुनियारी नेहीं अगर दुनियारी भोथी ता मेरे चेले जंग केरथे
         ते मी युहुदी केरे हथे ट्लेयोंने ना तेथे पण ओजु मेरी बादशाही इठेरी नेहीं |
         37  पितलासे ज़ोंवं ता कुन तु बाद्शास यीशुए जुवाब दितो एना ता तेरू ज़ोनुहें की आंव बादशाहीं
         असल्ही मां आंव एल्हेरलेइ पेईदा भेवरोहीं ते एस मत्लाबे सैहीं दुनियाई मां एवरोहीं की
         साच़ैरी गुवाही देंइ ज़ै साच़ौ दोस्त भोते तेह मेरी गल शुनाते |
         38  पिलातुसे पुछ़ू साच़ कुंने |मौतरे सज़ाहरो हुक्म( मत्ती 27 : 15 - 31 ; मरकुस 15 : 6 - 20 ; लूका 23 : 13 - 25 )एना ज़ोंते ते फिरी युहुदना का जेव ते ज़ोनें लगो आंव ता एस मेंनु मुरज़म ना सेमझ़ीं
         |
         39  पण तुशै रुवाज़ेरां ओरतां आंव इदारे मोके पुड़ अककेदि हथरां छ़डतां कुन तुस चाताथ की
         आंव तुशैलेइ युहुदी केरे बादशाओ हथरां छ़ैडीं |
         40  तैना फिरि चींडां लागे मारने नेहीं नेहीं तेह नान्हां इशेलेइ बराबे हथरां छ़ाडा बराबा
         अक डेकू थु |

191  ज़ैखन पिलातुसे यीशु नैहितां बैंतेइं बह्वैही |
         2  ते फोव्जारे स्पेहिंयेंइ कन्टां कियुं ताज ब्नेइतां यीशुएरे दोगे पुड़ रखु ते तैस लाल
         कुरतो लुवाव |
         3  तैना बार बार तैसेरे सामने ग्हते थिये ते ज़ोते थिये एह युहुदी केरे बादशाह सलामे ते
         तसेरे तुतरे पुड़ थापुड़ बहते थिये |
         4  पित्लास एकी फेरे फिरि आव ते युहुदना सैहीं ज़ोनेल्गो हेरा आंव तैस तुस्न कह बेइर आणतां
         तुस्न पत्तो लगे की आंव कोंची भी गल्ली मां एस जुरम ना लेइ सेखीं |
         5  ज़ैखन यीशु कन्टां कियुं ताज दोगे पुड़ रेखतां ते लाल कुरतो लेइतां बेइर आव ता पिलातुसे
         युहुदना जो ज़ोंवं इही ओ तओ मेंनु |
         6  सरदार कहिना ता तैसेरे सिपाही तैस लेहितां चिंडां मरने लगे एस स्लेब तेथ एस स्लेब तेथ
         पण पिलातुसे जुवाब दितो तुस्हे एस न्हेथ ते स्लेब तेथ ज़ेड़ी तगर आंव ज़ानातां आंव एस
         जुरम लंनेरो कोई बहनों ना ब्नेई सेखीं |
         7  युहुदी सोचने लगे की असां पक्के म्हेज़बी आहम ते एना इशे म्हेज़बे कैरां बेइर बुझ़ौतै
         किजोकी तैनी ज़ेवरुए की आंव परमेशरेरू मांटठु अंहि |
         8  ज़ैखन पिलातुसे एना शुनू ता ते मन्ना डरने लगो ते वापस म्हेल्हे मंजो च़ालौजेव तैड़ी
         तैनी यीशु पूछ़ू तु कोठरौस पण यीशुऐ कोई जुवाब ना दितो |
         9  पिलातुसे ज़ोवं तु ज़ोस की न्ना |
         10  कुन तीं पत्तो नेहीं की मी इख्तियार नाहीं की आंव तीं छ़ैडी की स्लेबी पुड़ टेंगी देंइ
         |
         11  यीशुऐ जुवाब दितो अगर एह अख्तियार तीं बंहं ना भोथो मेलोरो ता तेरो कोई अख्तियार मी
         पुड़ ना थु भोनों पण ज़ैनी मेंने आंव तेरे हवाले कियोरोंइ ते हछे पापेरो हक़दार भेवरोऐ
         |12  तेसेरां बाद पिलातुसे यीशु हथरां छ़ाडनारी कोशिश की पण युहुदी लोक चिंडॉं मेरतां ज़ोना
         लगे की अगर तु एस मेंनु हथरां छ़ाडेल्हो ता तु केसरेरो हक़दार नेहीं अगर कोई अपने बादशा
         बन्नेरू एलाना केरते ता तेह केसरेरो खलाफ बुझ़ौते |
         13  ज़ैखन पिलातुसे एना शुनू ता तैनी यीशु बेइर कुजेइत्ता अपने अदालतारे तख्ते पुड़ बिशो
         ज़ै अक उच्ची ठैरी थु ज़ेसजो आरांमी बोली महं [ गिब्ता ] ज़ोत्न |
         14  ईद फसेरी तियारी ते हफ्तेरी पेहिली दिहाड़ी थी ते ड्लौवझ़ भोनें बाली थी पिलातुसे युहुद्न
         जो ज़ोंवं इही राहू तुशो बादशा |
         15  पण तैना चींडां लगे मरने एस इठां दूर न्हेथ ते हुक्म तेथ की एस स्लेब देंम पिलातुसे
         ज़ोंवं कुन आंव तैस ज़ै तुशो बादशाओ तैस मेरीं सरदार कहिनेंइ ज़ोंवं केसरेरां अलावा ईशो
         कोई बादशहा नाहीं |
         16  एसेरां बाद पिलातुसे यीशु तेंकेरे हवाले कियो ताके तैना तैस स्लेब देंना एलओरलेइ तैना
         तैस अपने कब्ज़े मां रेखतां तैठां च़ालै जे |क्रुसे पुड़ गहनू( मत्ती 27 : 32 - 44 ; मरकुस 15 : 21 - 32 ; लूका 23 : 26 - 43 )17  यीशु अपनी स्लेब छ़़ुइतां खोपड़ी जो च़ालै ज़ेस्जो इब्रेनी मां गुल्कुता ज़ोतना |
         18  तैड़ी तेनेई यीशु ते तेस्सेहीं साथी दुई डेकुन भी स्लेब दिति अक यीशुएरे तेहिने पासे
         होरो बांऐ पासे ते यीशु मुझ़ाटे |
         19  पिलातुसे अक पखड़ी लिखतां स्लेबी पुड़ लाई तैस पुड़ लिखेरू थुं [ यीशु नासरी युहुदी
         केरो बादशहा ] |
         20  कही युहुदेंइ तैस पेख्ड़ी पुड़ पेड़तां किजोकी ज़ेस जगाई यीशु स्लेबी पुड़ टांगोरो थु
         ते जगा शहरेरे नेड़े थी ते पेख्ड़ी पुड़ लिखेरू इब्रानी लातिनी ते यूनानी बोली मां लिखेरू
         थुं |
         21  युहुदी केरे सरदार कहिनेई पिलातुसे कह दरखुवास की की युहुदी केरो बादशहा ना लिखा किजोकी
         त्सेरू ज़ोनु थुं की आंव युहुदी केरो बादशहाहीं |
         22  पिलातुसे जुवाब दितो मी ज़ैना लिखि छ़ाडू तैना लिखि छ़ाडू |23  ज़ैखन स्पेहियेई यीशु स्लेब दिति ता तेनेई यीशुएरे लीगड़ा बांटां ते तैना केरे च़ैवरओसे
         किये ताके सेभ्नं अक अक ओसो मेल्हे सिर्फ तैसेरो कुर्तो बाकी राहू ज़ेह बहां ते बुना
         तागर आके थु |
         24  तैना एपूमांमेंहीं ज़ोने लगे की एसेरे टोटे केरनेरे बजाओ शर्त रखम ज़ैसेरे नोंवें पुड़
         परची निसेल्ही लिगड़ां तैस भोलां एना एलओरलेइ भोंवं की ज़ैना पाक बच़नै मां लिखेरू थुं
         तैना पुरु भोए की तेनेई मेरां लिगड़ां बांटां ते मेरे कुरतेरे लेइ लाटरी रखी ते स्पेहियेंएईं
         देंने कींवं |25  यीशुऐरी स्लेबी का तैसेरी अमां ता तेसारी बेहिना मरियम ज़ै क्लोपासेरी कोंन्श थी मरियम
         मगदिनी खाड़खड़ी थी |
         26  ज़ैखन यीशऐ अपनी अमां ते अक अपनो चेलो एपू क नेड़े खाड़खड़ौ लाहू ता तैनी एपनी अमां
         सैहीं ज़ोंवं एह अमां अज़ेरां बाद एना तेरु मटठुऐ |
         27  ते कने चेले जो ज़ोंवं अज़ेरां बाद इही तेरी अमांहें तैनी चेले तेखने तेह अपने घरे नेही
         |यीशु एरी मौत( मत्ती 27 : 45 - 56 ; मरकुस 15 : 33 - 41 ; लूका 23 : 44 - 49 )28  ज़ैखन यीशुऐ बुझ़ुकी हुनी सेरी गल्लाँ पूरी भोइजेइ की एल्हेरलेइ की ज़ेंच़रैपाक बच़नै
         मां लिखेरू थुं तैना पुरु भोंवं तैनी ज़ोंवं मी ट्लीश लगोरीऐ |
         29  तैड़ी अक घड़ो शरापे सैहीं भेरतां रखोरो थु लोटो तैसमां डोब्तां डांगे सैहीं लेइतां
         यीशुएरे ऐशही सैहीं हुराव |
         30  यीशुऐ तैना पिंते ज़ोंवं की पुरु भोंवं ते करोड़ी ट्लौड़तां अपने प्राण दिते |भालो डोबनो31  एह ईद फ्सेरी तियेरारी दिहाड़ी थी होरसां सब्तेरी दिहाड़ी थी युहुदी ना थिये चाते की
         सब्तेरी दिहैड़ी लाश सलेबे पुड़ टंगोरी राहु एल्हेरलेइ तैनेइं पिलातुसे का गेहितां ज़ोंवं
         की मुर्ज़मेरी ज़न्घां ट्लौड़तां तैसेरी लाश उनाढी उसालम |
         32  तताल्ही सिपाही आए तैनेइं पैहिले तैना दुई मेंनाहूँ केरी ज़न्घां ट्लौड़ी ज़ैना यीशु
         सैहीं साथी स्लेबी पुड़ च़ाड़ौरै थिये |
         33  पण ज़ैखन यीशुऐरी बारी अई ता तैनेइं ओरू की ते पैहिले मेरी जेवरोए तेल्हेरलेइ तैनेइं
         तैसेरी ज़न्घां ना ट्लौड़ी |
         34  पण स्पेहिनामेरां एक्के अपनो मैक्कु एन्तां यीशुएरे ट्लुखी मां बाही ते तैसेरी तेलोड़ी
         मां बज़ी ते लेहु ता पनी बग्ने लगु |
         35  ज़ै मेनू एस मोके पुड़ तैड़ी थु शाहदत देते की तैसेरी गवाही सच्च़ी थी तेह ज़ांन्तो
         थु की ते सच्च़ लोरो ज़ोंने की तुस्भी विश्वास केर्थ |
         36  ऐना सेरी गल्लाँ एल्हेरलेइ भुई की पाक बच्च़नै मां लिखेरू पुरु भोंवं की तैसेरी कोई
         हडी ना ट्लुटैलही |
         37  पाक बच्च़नै मां एकी होरी ठेरी लिखेरूऐ की ते तैस ज़ैनी ते मैक्कु सैहीं काटोरोए तैस
         तकेल्हो |यीशु दबो( मत्ती 27 : 57 - 61; मरकुस 15 : 42 - 47; लूका 23 : 50 - 56 )38  एना गल्लाँ केरे पत्ती अक मेनू युसाफ नोंवेरो ज़ै अर्मितीयरो रहंने बालो थु पिलातुसे
         का जेव ते तैनी यीशुएरि लाश न्हेंनेरलेइ अज़ाज़त मागी एह मेनू युहुदी केरे डारे सैहीं
         छ़ैपुं यीशुएरो चेलो थु तेह पिलातुसे कैरां अज़ाज़त घिनातां आव ते यीशुएरि लाश नेहिजेव
         |
         39  नेकोतेम्स भी आव ज़ैनी अक थोड़े च़ीरै पेहिले एकी रती यीशु सैहीं मुलाकात कियोरी थी
         तैनी एपुका बड़े माघे मुसाले ते मुशकि बेली चिजां साथी एन्होरी थी ज़ैना छ़ुंनै मां कोई
         पंज़ह सेर येनी दाश बेटी थिये |
         40  एना दुइए ज़ांन्हेंइ यीशुएरी लाश नेहीतां तैस मुशकि मुसाले लेइतां एकी उनाली च़ादरी
         मां प्लेटतां ज़ेन्च़रै युहुदी दाबते थिये |
         41  ज़ेड़ी यीशु मारो थु तैड़ी बागी मां अक नोविं कबर थी ज़ेस मां पेहिली कोई लाश ना थी
         |
         42  किजोकी एह युहुदी केरी सब्तेरी तियेरारी दिहाड़ी थी ते कबर भी नेड़े थी तेनेहिं यीशु
         तैड़ी ज़ेरे रखे |

खाली कब्र( मत्ती 28 : 1 - 8 ; मरकुस 16 : 1 - 8 ; लूका 24 :1- 12 )201  हफ्तेरी पेहिली दिहैड़ी झ़ैझ़ां ओजु अंधारु थुं मरियम मगदिनी कबरी पुड़ अई तेसां ओरू
         की कबरी पुड़रां घोड़ भी खड़ो कियोरोए |
         2  ते दोवड़ती शुंमौन पतग्रसे ते होरी चेलना का पुज़ी ज़ै यीशुए सुखातो थु ज़ोने लगी तेनेई
         यीशु कबरी मेरां केढतां न्हियोरो ते पत्तो नाहीं तेह कोड़ी रखोरोए |
         3  एना शुन्तां पतरस ता आक होरो चेलो कबरारे पासे च़ालै |
         4  दुइये तेव्ड़तां च़ालौरै थिये पण ते दुइयांव चेलो पतग्रसे कैरां आगरांवं निसि जेव ते
         तैस कैरां पेहिलो कबरी पुड़ पुज़ो |
         5  तैनी लिकतां तकु ते उनालां लिगड़ां लहं ते अंतग्र ना जेव |
         6  तेखने पतरस भी प्तप्ती तैड़ी पुज़ो ते सीधो कबरी मां जेव तैनी ओरू की तैड़ी उनालां लिगड़ां
         तैड़ी थियां |
         7  ते काफ्नेरो तेह रुमाल भी ज़ै यीशुएरे दोगे सैहीं पलेटोरो थु उनाले लिगड़ना मां तह बनेवरो
         एकी ठेरी थु |
         8  तैखन ते होरो चेलो भी ज़ै कबरी पुड़ पेहिलो पुज़ोरो थु अंतग्र जेव तैस भी लेहितां यकीना
         भोंवं |
         9  किजोकी तैनेइं पाक बच़नैरी एह गाल ना थी समझ़ौरी ज़ैसेरे बारे मां की यीशुएरू मुड़दना
         मेरां ज़िन्तु भोनू ज़रुरी थुं |
         10  तैखन ऐना चेले वापस घर जो च़लै जे |मरियम मगदलीनी पुड़ बांदू भोंनू( मत्ती 28 : 9 - 10 ; मरकुस 16 : 9 - 11 )11  पण मरियम काबरी कैरां बेइर लेरां देंती थी लेरां देंती देंती तेसां लिकतां कबरी मेझो
         तकु |
         12  ता तैड़ी तेसां दुई फरिश्ते लाओ ज़ैना छ़ीतां लिगड़ां थियां ज़ेड़ी यीशुएरी लाश रखोरी
         थी तैड़ी अक शरेंइंते ते होरो परेंइंते बिशोरे लाओ |
         13  तेनेंहीं मरियामी पूछ़ु एह कोनाशे तु कीजो लोरिस लेरां देंने मरियमा ज़ोंवं मेरो परमेशर
         छ़पैवरोहै ते पत्तो नेहीं कोड़ी रखोरोए |
         14  एना ज़ोंते तेह पतरोंहूँ बेदल्ही ता तैड़ी यीशु खड़खड़ो लाहू पण तैस पशाना ना अई की
         एह यिशुओ |
         15  यीशुए ज़ोंवं एह कोनाशे तु कीजो लेरां देंने लोरिस तु केस तोपने लोरिस मरियमा समझ़़ुकी
         कोई बागवाने तेसां ज़ोंवं की ओ मियां अगर तीं न्हीयोरोए ता ज़ो की तीं कोड़ी रखोरोए ते
         आंव तैस न्हेंई |
         16  यीशुए तैस ज़ोंवं मरियम तैसेरे पासे फिरि ते इब्रेनी मां ज़ोंवं [रबुनी ]ज़ेसेरो मतलब
         एह मेरे गुरु |
         17  यीशुए जोंव मिसैहीं ना हुरां किजोकी आंव बाजी का बाह ओजु नेहीं जेवरो ते मेरे ढ्लांन
         गेहितां ज़ो की आंव अपने बाजी ते तुशै बाजी ते अपने परमेशर ते तुशै परमेशरे का बाह च़ालौरोंहीं
         |
         18  मरियम मागदिनी तैठां च़ली जेई ते चेलना का गैहीतां तैन पत्तो दितो की मीं परमेशर लाहोरोए
         ते तैनी मी सैहीं ऐना गल्लाँ की |चेलन पुड़ बांदू भोंनू( मत्ती 28 : 16- 20 ; मरकुस 16 : 14 - 18 ; लूका 24 : 36 - 49 )19  फ्तेरी पेहिली दिहैड़ी ड्लौवझ़ारै मोके सारे चेले एकी ठेहेरी थिये ते युहुदी केरे डरे
         सैहीं दार बन्द केरतां बिशोरे थिये यीशु आव ते तैन्केरे मुझ़ाटेखड़ो भोईतां ज़ोन्ने लगो
         तुसन जो मेरु सलामे |
         20  एना ज़ोइतां तैनी अपने हथ ते अपनी पाखड़ तैना ओराई चेलेहीं एना लेहितां बड़ी ख़ुशी बनाई
         |
         21  यीशुए फिरी ज़ोंवं तुस्न जो सलामे ज़ेन्च़रै बाजीं आंव भेझ़ोरोहीं .तेंच़रे आंव भी तुस्न
         भी भेज़ोरेथ |
         22  एना ज़ोइतां तैनी तैना जेई फुक दिति ते ज़ोंवं पाक रुहु मेल्हे |
         23  अगर तुस केस्केरे पाप माफ़ केरेल्हे ता तुशै भी माफ़ भोल्हे अगर माफ़ ना केरेल्हे ता
         तुशै भी माफ़ नेहीं भोंने |थोमा पुड़ बांदू भोंनू24  ज़ैखन यीशु अपने चेलना का बांदो भोव ता तोमां ज़ेसजो तोंम ज़ोते थिये ते तेह ज़ै तैना
         बारहना मेरां थु तैखन तैड़ी ना थु |
         25  पण होरी चेलेहीं तैस ज़ेवरु थुं की आसैहीं यीशु लाहोरोए पण तोमां लगो ज़ोंने की ज़ां
         तागर आंव मेखां कैरां गतां तसेरे हथना ना ओरीं ते तैना गतना मां अन्गोली छ़ैाडतां ते
         अपने हथे सैहीं तसेरी पाखड़ ना हेरीं तां तागर यकीना ना केरीं |26  एकी हबतेरां बाद यीशुएरे चेले एकी बार फिरि तेस्से ठैरी बिशोरे थिये ते तोमां भी तेड़ही
         थु ते दारां भी बंद थियां ते यीशुएइतां तैना मुझ़ाटे खड़ो भोव ते तैना जो ज़ोनें लगो
         तुस्न जो सलामे |
         27  फिरि तैनी तोमां जो ज़ोंवं अपनी अंग्लोई आन्ह ते मेरो हथ ओर ते आमने हथे सैहीं मेरी
         दालोड़ी ओर शक ना कैरां मीपुड़ भरोसो रख |
         28  तोमें तेस्जो ज़ोंवं एह मेरे परमेशर एह मेरे परमेशर |
         29  यिशुएं तैस जो ज़ोंवं तीं आंव लेहितां तीं मीं पुड़ विश्वास कियो मुबारक तेन्हना ज़ेनेहीं
         आंव लाहोरो नेहीं पण फिरिभी विशवास कियो |इस कताबरो मक़सद30  यिशुएं अपने चेलां केरे सामने बड़ां अजीब कमां कीयोरां थियां ज़ैना इस किताबी मां नेहीं
         लिखोरां |
         31  पण ज़ैना लिखोराना तेनाकेरो एह मतलाबे की तुस विशवास केरा की यीशु ही मस्सही ओ येनी
         परमेशरेरू मांटठु ते तैस पुड़ विशवास केरतां तैसेरे नोंवें सैहीं जिंदगी हासल केरा |

तिबिरियासरे झीलरे बन्ने चेलन पुड़ बांदू भोंनू211  बातेमां यीशुए एपू एकी फेरे फिरि अपने चेलना का त्ब्रियास झिलारे बन्ने एन्च़रै बांदो
         भोव |
         2  की ज़ैखन शुंमौन पतरस तोमां [तोआम ]नातनएल ज़ै कांनायें गलीलेरो थु ते ज़ेब्देरू मठ्ठु
         ते होरे चेले भी तैड़ी थिये |
         3  ता शुंमौन पतरस तैनसैहीं ज़ोंने लगो आंव मैछ़ली ट्लांनै गातां तैनेइं ज़ोंवं आस्भी तीं
         साथी च़लतम तैना तैठां निसे ते किश्ती मां च़ैडतां जे पण तैस राती तैना किछ ना मैल्हु
         |4  झ़ैझ़ां यीशु बन्ने पुड़ एइतां खड़ो भोव पण चेलेइं ना पशांनों की एह यिशुओ |
         5  यीशुए तेन्जेई हक़ तेइतां ज़ोंवं दोस्ताव कुन किछ हथे लगु तैनेइं जुवाब दितो नेहीं |
         6  यीशुए ज़ोंवं ज़ाल किश्तारे देंहिने पासे छ़डथ ता पेक्की मैछ़ली हथे लेग्नी आन्ह कीजोकी
         तैनेइं ज़ाल छ़ाडु तेमेछ़ली एतरी ज़ाले मां लेगी की ज़ाल खिंचोने ना लगु |
         7  तैखन यीशुएरे सुखाने बाले चेले पतरस सैहीं ज़ोंवं एह ता परमेशरे ज़ेरहू शुंमौन पतग्रसे
         एना शुन्नु की एह परमेशरे तैनी अपनो चोगो लव ज़ै तैनी खोलतां रखोरो थियो पेंनी मांजो
         छाल मारी |
         8  होरे चेले ज़ैना किश्ती मां थिये ज़ाल ज़ैना मेछ़लेंइ सैहीं भेरतां थुं तैनेइं खिंच्तां
         अहंनाहूँ किजोकी तैना पंज़ा फुटना कैरां दूर ना थुं |9  ज़ैखन तैना बन्नें पुड़ ओसे ता ओरताना की अगी पुड़ मैछ़ली रेखोरीना ते ड्लेखी रौट्टी
         भी आन्ह |
         10  यीशुए तैनसैहीं ज़ोंवं ज़ैना मैछ़ली तुसैहीं ट्लैतौरीना तैना मेरां किछ इरहां आंन्हां
         |
         11  शुंमौन पतरस किश्ती मां च़ड़ो ते ज़ाल ड्लेखी पुड़ खिचतां आंन्हुं ज़ैसमां की अक शोव्व
         तरुन्जा मैछ़ली लेगोरी थी ते फिरीभी ज़ाल नेहीं छ़ींदौरु |
         12  यीशुए तैनसैहीं ज़ोंवं एजा किछ खाथ पण चेलना मेरां केंची हिमत ना अई की पूछ़मकी तु कोंव्न्स
         पण तैना ज़ांन्ते थिये की एह परमेशरओ |
         13  यीशुए एइतां रौट्टी ट्लाती ते तैना भी दिती ते मैछ़ली भी दिती |
         14  यीशु मुड़दना मेंरां ज़ींन्तो भोनेरां पत्ती ट्लेईयांव फेरे फिरि अपने चेलना का बांदो
         भोई जेव |यीशु ते पतरस15  ज़ैखन तैनेइं रौट्टी खाई ता यीशुए शुंमौन पतग्रसे सैहीं ज़ोंवं शुंमौन युहन्नेरा मांठा
         कुन तीं आंव इना सेभ्नं कैरां जाते ट्लारौंहीं तेंनी ज़ोंवं हां परमेशर तु ता मीं ज़ान्तास
         की मीं तु केतरो च्च़ै इना ट्लारौस यीशुए तैना सैहीं ज़ोंवं मेरे गबना भाव तेथ |
         16  यीशुए फिरि तैनसैहीं ज़ोंवं शुंमौन युहन्नेरा मांठा कुन तीं आंव ससेभ्नं कैरां जाते
         ट्लारौंहीं तेंनी ज़ोंवं हां परमेशर तु ता मीं ज़ान्तास की मीं तु केतरो ट्लारौस यीशुए
         तैना सैहीं ज़ोंवं मेरे गब्बंना सम्हाला |
         17  तेंनी ट्लैयांवं फेरे फिरि पूछ़ू शुंमौन युहन्नेरा मांठा कुन तीं आंव इना सेभ्नं कैरां
         जाते ट्लारौंहीं ता पतग्रसे दुःख भोइजेव किजोकी यीशुए तैस ट्लैई बार पूछ़ैरु थुं मांठा
         कुन तीं आंव ससेभ्नं कैरां जाते ट्लारौंहीं तेंनी ज़ोंवं हां परमेशर तु ता मीं ज़ान्तास
         की मीं तु केतरो ट्लारौस यीशुए तेसैहीं ज़ोंवं मेरी भेडां च़ारा |
         18  आंव तीं सैहीं सच्च़ै ज़ोतां की ज़ैखन तु नोजुवांना थु ता ज़ेड़ी चहतो थु ता तैड़ी गहतो
         थु पण ज़ेईस तु बुढो भोल्हो ता अपनो हथ होरीकैरां ट्लवाल्हो ते होरो तीं लाखेरां ट्लैइतां
         ज़ेड़ी तु गंनाहूँ भी ना सुखालो ता तीं तैड़ी छ़ुईतां पुज़हलो |
         19  यीशुए एह गल ज़ोइतां इशारो कीयो की पतरस कोसकिस्मेरी मोवतां मेरतां परमेशरी मेंमां बंदी
         केरल्हो तैखन यीशुए पतग्रसे सैहीं ज़ोंवं मीं पत्ती च़ल |यीशु ते तैसेरो ट्लारो चेलो20  पतग्रसे फिरतां तकु की यीशु सुखाने बालो चेलो तैस पत्पती च़लौरौओ एह तेह चेलो थु ज़ैनी
         ड्लाई खांनेरे मोके यीशुएरे पासे लीकतां पुछ़ेरु थुं एह परमेशर तेह कोवंने ज़ेह तीं ट्लवालहौ
         |
         21  पतग्रसे तैसेरे पासे तेकतां यीशुए पूछ़ु एह परमेशर एस चेलेरू कुन भोलू |
         22  यीशुए जुवाब दितो अगर आंव चेंहीं की अगर मेरे वापस एजने तगर ज़ींन्तो राहु ता एस मां
         तीं कुन तु मीं पत्पती च़लेइं |
         23  एंच़रे ढ्लांन मां एह गल सेभिए फेली जेई की एह चेलो ना मरेल्हो पण यीशुए एना ना थुं
         ज़ेवरु की तेह ना मरेल्हो पण एना ज़ेवरु थुं अगर आंव चेंहीं की अगर मेरे वापस एजने तगर
         ज़ींन्तो राहु ता एस मां तीं कुन |अखरी हिसो24  इओ तेह चेलो ओ ज़ै इना गल्लाँ केरी गुवाही देते ते ज़ैनी ऐना लिखोरी भी आंन्ह असां ज़ांन्तम
         की तैसेरी गुवाही साच़ीइए |25  यीशुए होरां भी बड़ां कम्मां कीयोरां थींयां अगर सेभी केरे बारेमां लिखनु भोथु ता आंव
         समझ़तां की तैना किताबां अज़ भोथी तैन्केरे लेइ इस दुनीयाई मां ठार ना थी भोनी |प्रेरितांप्रेरितां केरां कम्मांप्रेरितACTSप्रेरितां केरां कम्मां

तारुफ11  जनाब थिफ्लुस साहब मीं एपनी किताबी मां तैना सैरी गल्लाँ लिखोरिन, ज़ैना यीशुएरे ज़िरये
         सैहीं अम्ले मां एवरी थी, ते ज़ैन्केरी तै तालीम भी देंतो राहु।
         2  तैस दिहैड़ी तगर ज़ैईस तै उबरो असमाने मैझो जेव, पण तैस कैरां पैहीले तैनी अपने चेलन
         पाबित्र आत्माइं सैहीं किछ हादेइत भी दितोरी थी।
         3  दुःख झ़ैलनेरां बाद तैनी अपने ज़िंते भोंनेरां काही स्बुतां भी असंन तगर पूज़ां, ते
         च़ैल्ही दिहाड़न तग्र तैन लैहियोंतो राहु, ते परमेशरी बादशैहीयरी गल्लाँ शुंनातो राहु।
         4  एक्की फेरे ज़ैखन तै तैन सैहीं साथी रौट्टी खाने लोरो थु, ता तैनी तैन ठाकेरू थुं, की
         तुस युरोशल्मे मैरां बेइर ना गैहियथ ते मेरे बाजी केरो तै वेहिदो पुरो भोंनेरो इंतज़ार
         केरथ, ज़ैसेरे बारे मां तुसेइं मीं कैरां शुंनेरु भी आऔ।
         5  ते एल्हेरलेइ की तुसंन थोड़े दिहैड़ना पत्ती पाबित्र आत्मांरो बप्तीसमों मैल्हेलो, जांता
         युहन्ना पैनी सैहीं बप्तीसमों देतो थु।यीशु एरू सुवर्ग ए गहनू6  ज़ताल्ही तैना एक्की ठैरी अकोठे भुए, ता तैनेइं तैस पुछु, औ परमेशर कुन तु अज़ फिरी
         इस्राइएले तैसेरी बादशाही देंने बालोस।
         7  तैनी तैन सैहीं ज़ोंव, ऐना मोकां केरो ता ऐना कम्मां केरो पक्को पत्तो ते अख्तीयार सिर्फ़
         इशे असमानी बोवे, ते एन सिर्फ तै ज़ांनते तुशु कंम नेहीं।
         8  पण पाबित्र आत्मां ज़ैखन तुसन पुड़ उतरेल्ही ता तुसन ज़ौर बाधेल्हो, ते युरोशल्मे ते
         सारे युहुदिये ते सांमरिये मां बल्के धेरतारे कुंने तगर मेरे शाहादत भोल्हे ।
         9  एना गल्लाँ ज़ोंनेरां पत्ती तै तैन केरे सामने औरते औरते उब्रो असमाने मैझो जेव ते बिदलारी
         मां छ़ैपी जेव।
         10  ज़ैखन तैना चेले यीशु असमाने मैझो गहंतो तकने लोरे थिये, ता हेरा दुई मड़द ज़ैन छ़ीतां
         लिगड़ां लगोरां थियां तैन का एइतां खेड़ोहे।
         11  ते ज़ोंने लगे, की औ गलीली मैनाव तुस खड़खड़े आंम्ब्रेरे पासे कुंन तकने लोरेथ? एह यीशु
         ज़ैंच़रे तुशे सामने आंम्ब्रे मैझो च़लो जेव, तैंच़रे फिरी एज्जेल्हो ज़ैंच़रे तुससेइं
         लोकेइं आंम्ब्रे मैझो गहंतो लाहोरोए तैंच़रे फिरी एइंतो लाहेले।मत्तियाहे यहूदारो रुतबो मैल्लते12  ज़ैखन तैना ज़ैतुंन पहाड़े पुड़ेरां युरोशल्में मां आए, ता एन पहाड़ युरोशल्में कैरां
         कोई आधौ मील दुर थुं।
         13  शाहरे मां एइतां तैना तैस ठैरी जे, ज़ैड़ी पतरस युहन्ना याकुब आंद्रियास फिल्पुस तौमा
         ब्रत्माइ मत्ती हैल्फेरू मठ्ठु याकुब शुमौन ज़ैलोतस ते यकुबेरू मठ्ठु युहुदा रहते थिये।
         14  ऐना सभ मड़द ते कौन्शां येंनी यीशुएरी आम्मां ते तैसेरे ढ्लांन सैहीं साथी अक दिल भोइतां
         प्राथनाइ मां मस्त रहते थिये।15  तैन्ने दिहाड़न मां पतरस तैन ढ्लां केरी जमाती मां ज़ैनकेरी तैधात कोई अक शौव बिही थी,
         पतरस खड़ो भोइतां ज़ोंने लगो।
         16  मेरे ढ्लाव पाक बच्नेरी तै गल ज़ै पाक रुहां दावदेरी ज़बांना पैहीले ज़ेवरी थी, पुरी
         भोंनी ज़रुरी थी, तै गल युहुदेरे बारे मां ज़ेवरी थी, ज़ैनी यीशुएरे ट्लुवांने बालां
         केरी मद्त कियोरी थी।
         17  तै ईशो अक खास सैवा केरने बालो थु, तै ईशे मैन्ह्न मां तैसेरो शुमार भोतो थु।
         18  तैनी एपनी हेरांमेरी कमैई सैहीं अक ऊडार घिंनेरु थुं ज़ैड़ी तै दोग्गेरे भारे खिरकोरो
         थु, ते तैसेरू पैट फैटतां तैसेरी एंट्लोड़ी बेइर निसोरी थी।
         19  युरोशल्मेरे रहंने बालन सैरन एह पत्तो लागोरो थु, एड़ी तगर की तैनेइं एपनी ज़बांना तैस
         उडारेरु नोंव हेक्लदांमां रखेरू थुं, तैसेरो मत्लब भोव, खुंनेरु उडार।
         20  किजोकी भजना केरी कताबी मां लिखेरुए की, तैसेरू घर उज़ड़े ते तैस्मां कोई बस्ने बालो
         ना भोए, ते तैसेरी ठैरी कोई होरो एज्जे।
         21  एल्हेरलेइ एन ज़रुरीए की यीशुएरु असंन सैहीं साथी एजने गहंनेरे मोके तगर।
         22  येंनी युहन्नेरे बप्तीसमें कैरां लेइतां असंन कैरां उबरे गहंने तगर ज़ैना लोक बराबर
         असंन सैहीं साथी थिये, तैन मैरां अक मैन्हुं च़ुनों गाहे, ज़ै असंन सैहीं साथी तैसेरे
         ज़िंते भोंनेरो शहादत भोए।
         23  एल्हेरलेइ तैनेइं दुईये ज़ंने नामज़द किये, अक युसफ ज़ैसजो ब्रस्बा ज़ोते थिये, ज़ैसरो
         (खताब) युसीसे, ते दुईयवं मत्तिया थु।
         24  तै एन ज़ोइतां दुवा की औ परमेशर तु सैभी केरे दिले ज़ांनतां ते असंन हेरा की इन दिहाड़न
         मां तीं कौन ज़ैरो च़ुंनोरोए।
         25  की तै एस कंमेरे बारे मां बराबर ज़ांन्कहर भोए, ज़ै युहुदिये कैरां लेइतां इड़ी तगर
         पुज़ोरो भोए, ज़ैसेरो तै हकदार थु।
         26  ज़ैनेइं तैसेरे बारे मां शर्त रखेरू थुं, ज़ैन मत्तियारे नोवें पुड़ निसेरू थुं, एल्हेरलेइ
         तै बहरे चेलन सैहीं साथी शुमार भोतो थु।।

पवित्र आत्मरू एजनू21  ज़ैईस ईद पैतंकुस्तेरी दिहाड़ी अई, ता तैना सभ एक्की ठैरी अकोठे थिये।
         2  अचांनक अंम्ब्रेरां आवाज़ आई, ज़ेंच़रे बड़ो बात च़लने लोगोरो थु, ते तैस्सैहीं सारु
         घर घुंमने लगु ज़ैड़ी तैना बिशोरे थिये।
         3  ते तैनेइं अगारी लप्परी ज़ैरही ज़ीभां लैही, ज़ैना तैन मैरां आलाग आलाग भोइतां तैन सैभन
         पुड़ एइतां टिकी।
         4  ते तैना सभ पाबित्र आत्माइं सैहीं भरपुर भुए, ते आत्मारे ज़ोंने सैहीं तैना आलाग आलाग
         बोली केरने लगे।
         5  तैईस बड़े परमेशर मन्ने बाले युहुदी ज़ैना दुनियारी हर कौमीं मैरां थिये, तैईस युरोशल्में
         मां थिये।
         6  ज़ैखन तैनेइं एह आवाज़ शुंनी ता बड़े लोक जम्हां भोए, ते सभ लोक बड़े हेरान रेही जे
         किजोकी सारे एपनी एपनी बोली मां गल्लाँ केरते शुंने।
         7  ते सभ हेरान परेशान भोइतां पुछ़ने लगे, की ऐना बोली बोलने बाले सारे गलीलीन?
         8  फिरी एन कैंच़रे भोई सखते की असंन मैरां हर कोई एनकेरे ज़बांना अपने अपने मुलखेरी बोली
         शुंने लोरेंम।
         9  असां ता पारथिया मादीया एलांम ते मैसुपोतामियां युहुदिया कुपदकिये पैंतुस ते आसियारे
         रहंने बालेम।
         10  फरोगिया ते पैम्फोलियारे रहंने बालेन आस लीबियारे रहंने बालेंम, ज़ैन कुरींनेरे नेड़े,
         असंन मां किछ सिर्फ़ मुशाफ्रन ज़ैना रुंम शहरे मैरां एवरेंन, ते असंन मां किछ युहुदी
         भी आंन दे तैना गैर कौमंन बाले लोक भी आंन, ज़ैनेइं युहुदी मैहेज़्ब कुबुल कियोरोए, ते
         असंन मां किछ कुरीती भी आंन ते आरबेरे रहंने बाले भी आंन।
         11  ते तैसेरे आलावा भी आस तैन कैरां एपनी बोली मां परमेशरेरां आजीब कम्मां केरे बारे मां
         बीयांन शुंनी राहोरेंम।
         12  तैना बड़े हेरान भोइजे ते डेरतां एक्की होरी पुछ़ने लगे, की एन कुन भोंने लोरुए?
         13  पण किछ तैनकेरी हासी बनेइतां ज़ोंने लगे, की एनेइं सज़री शराप हछी पियोरीए।पतरसेरू भाशण14  तैखन पतरस यारहे चेलन सैहीं साथी खड़ो भोव, ते बड़े ज़ोरे सैहीं ज़ोंने लगो, की औ लोकाव
         औ युहुदियाव औ युरोशल्मेंरे रहंने बालाव मेरी गल रोड़े च़ारे शुंना, आंव तुसन ज़ोतां
         की इड़ी एन कुन भोंने लोरुए।
         15  ज़ैंच़रे तुस बुझ़ने लोरेथ तैन नेहीं, ऐना मैन्हुं नशे मां नेहीं, किजोकी हूंन्ना ता
         झ़ैझ़ारे सिर्फ़ नोव बज़ोरेन।
         16  बल्के एह तै गल्ले, ज़ै युआईल नैबें ज़ेवरी थी।17  परमेशर ज़ोते की आंव आखीररी दिहैड़न मां एरहु केरेल्हो, की अपनी रुहु सैभी लोकन पुड़
         उतैरेल्हो, ते तुशां मठ्ठां कुंइयां मेरी तरफां बिस्तार देल्हां, ते तुशे नोव जुवांन
         ते बूढ़े सुपना लाहेलां।
         18  बल्के आंव तैन दिहैड़न मां अपने सेवादार मड़दन ते कौन्शन पुड़ अपनी रुहु उतैरेल्हो,
         ते तैना बिस्तार देल्हे।
         19  आंव बह आसमाने मां ते बून ज़मीनी पुड़ आजीब आजीब नज़ारे हैरेइल्हो, येंनी आग खुंन ते
         कालो तुं।
         20  दिहाड़ो कालो भोई गहंनोएं, ते चांदानी खुनेरी ज़ैरही लाल भोंनिएं, ते एस्कैरां पैहीले
         परमेशरेरी एज्नेरी अक खास दिहाड़ी भोंनिएं।
         21  ते ज़ै कोई परमेशरेरू नोंव घिंनेल्हो तैहे पापण कैरां आज़ाद भोल्हो, ते तैस्सेरे पाप
         माफ़ भोल्हे।
         22  औ बनी इस्राएलाव इना गल्लाँ शुंना, यीशु नासरी अक मैन्हुं थु, ज़ै परमेशरे तुशे लेइ
         भेज़ोरो थु, ते एस गल्लारी तस्दीक तैसेरे खास खास कंमा केरे स्बुतेइं सैहीं भोचे, ज़ैना
         परमेशरे तैसेरे ज़िरये सैहीं ईशे सामने हेरां, ज़ैंच़रे की तुस एपु भी ज़ांनतथ।
         23  ज़ैखन तै परमेशरेरे इन्त्ज़ामेंरे पुरे मोके पुड़ ज्ञान इल्मेरे हिसाबे सैहीं ट्लुवाव,
         ते तुसैहीं तै गैर युहुदी केरे हथे सलेबी पुड़ टंगेइतां माराव।
         24  पण परमेशरे तै मौवतरे सकेंजे मैरां छुटेइतां ज़िंतो कियो, किजोकी एन भोई ना थुं सख्तु,
         की तै मौवतरे कब्ज़े मां राहे।
         25  किजोकी दावद एस बारे मां एन ज़ोते, की आंव हर बख्त अपने सामने लहंतो रहताइं, किजोकी
         तै मेरे देंहींने पासे, एल्हेरलेइ मीं कोई हालहुज्त ना भोल्ही।
         26  तांएं मेरो दिल ख़ुशीऐ ते मेरी ज़बांन भी न्रमे, ते बल्के मेरी सारी जान एक्की उमीदी
         पुड़ टिकोरीए।
         27  किजोकी तु मीं क्ब्री मां रहंने ना देल्हो, ते ना अपने ट्लारे भगते शड़ने देल्हो।
         28  तीं मीं ज़िंदगारी बत्त हेरेवरिए, तु अपने दिलेरी ख़ुशी सैहीं मीं भरपुर केरेल्हो।29  ओ मेरे ढ्लाव आंव कौमारे बुज़ुर्ग दावदेरे बारे मां तुसन सैहीं साफ़ साफ़ ज़ोई सख्तां,
         की तै मैरी भी जेव, ते दब्बो भी ते तैसेरी कब्र आज़ भी ईशे सामने माजुदे।
         30  पण तै नब़ी थु; ते तै ज़ांनतो थु, की परमेशरे तैस्सैहीं कसंम कियोरिए, की तैसेरी ओवलाधि
         मैरां अक मैन्हुं तैसेरे तख्ते पुड़ बिशेल्हो।
         31  तैनी पैहीले मुड़दन मैरां ज़िंते भोंनेरे बारे मां बीयांन कियेरू थुं; की ना तै क्ब्री
         मां रहंने दितो ते ना तैसेरी जान शड़ने दिती।
         32  तैहे यीशु परमेशरे ज़िंतो कमाव ज़ैसेरे आस सभ शहातंम।
         33  तै बाजी परमेशरे देंहींने पासे बिशो ते बाजी परमेशरे कैरां पाक रुहु हासल की ज़ैसेरो
         वेहिदो कियोरो थु, एह तैस्से रुहुारो अक हीस्सोए, जै तुस लहतथ ते शुंनतथ।
         34  किजोकी दावद ता एपु आंम्बरे मां नेहीं जेवरो, पण फिरभी तै एपु ज़ोते, परमेशरे मेरे परमेशरे
         सैहीं ज़ोंवं, मेरे देंहींने पासे बिशोरो रह।
         35  ज़ां तगर आंव तेरे दुशमन तेरे पांवन हेठ ना ढ्लेंच़ी।
         36  एल्हेरलेइ की इस्राएलेरे सारे लोकन पत्तो लग्गे, की परमेशरे यीशु, ज़ै तुसेइं स्लेबी
         पुड़ च़हड़ो तै परमेशर भी मन्नो ते मसही भी मन्नो।
         37  ऐना गल्लाँ शुंनतां तैनकेरे दिले पुड़ ज़ख्म भुए, तैखन तैनेइं पतरसे ते होरी चेलन सैहीं
         ज़ोंव, ओहो ईशे ढ्लाव आस कुंन केरम?
         38  पतरसे तैन सैहीं ज़ोंव; तोबा केरा ते तुसन मैरां सारे अपने अपने पापां केरी मैफारेलेइ
         यीशु मसहीएरे नोवें सैहीं बपतीसमों घिंन्ना ते पाबित्र आत्मा तुसन इनामे मां मैल्हेली।
         39  एल्हेरलेइ की एह वेहिदो तुस्न ता तुशी ओवलाधी सैहींएं ते तैन सैभन सैहीं ज़ैना तैस कैरां
         दुरन, ते ज़ैन ईशो परमेशर एपु का कुजाल्हो।
         40  पतरसे होरी भी बेड़ी गल्लाँ केरी शहादत दिती, ते तैन समझ़ावं, की आपनो आप एस टपलांने
         बेली कोंमीं कैरां बच़ैइतां रेखथ।
         41  ज़ैनेइं तैसेरू बचन कुबुल कींयूं, तैन बपतीसमो दितो ते तैस दिहैड़ी तकरीबन कोई ट्लाई
         हज़ार मैन्हुं तैन मां शांमल भुए।
         42  ऐना लोक चेलन कैरां शिख्शा शिखते थिये ते मिलते जुलते रहते थिये, ते रौट्टी ट्लोड़ने
         ते दुवा केरने मां मस्त रहते थिये।विश्वैसी केरी संगती43  चेलां केरे ज़िरये सैहीं बड़ां आजीब आजीब कंमा भोतां थियां, ते हर मैन्हुं डर ज़ैरो
         लगतो थु।
         44  यीशु मसही पुड़ विशवास रखने बाले सारे मड़द अकोठे रहते थिये, ते सैरी चीज़न मां एक्की
         होरी बराबर हिस्सेदार रखते थिये।
         45  ते तैना अपनी जैइदात ते माल सबाब बेच़तां एक्की होररी ज़ुरूरतारे मुताबक रकम बेंटतां
         सेभी केरी ज़ुरूरत पुरी केरते थिये।
         46  तैना रोज़ अक दिल भोइतां औक्ली मां अकोठे भोते थिये, ते घरन मां रौट्टी ट्लोड़ते थिये,
         ते अकोठे भोइतां ख़ुशी सैहीं खाते थिये।
         47  तैना परमेशरी तारीफ केरते थिये, तैना सेरी केरी नज़री मां रोड़े थिये ते परमेशर पापण
         कैरां छुटकारो मेल्हने बालां केरी तैधातक रोज़ बधातो रहतो थु ।।

टोंटो भिखारी बझ़ानों31  एक्की दिहाड़े पतरस ते युहन्ना दुवा केरने दिसेरे ट्लेई बज़ेइं मंद्रे मांझो च़लोरे
         थिये।
         2  ते मैन्हैंइ अक ज़रमनेरो टोंटो छ़ुइतां आंन्होरो थु, ते तैस मंद्रेरे दारे पुड़ छ़डते
         थिये, ज़ैसेरु नोंव बड़ु "रोड़ु थुं", ताके अंतर गहंने बालन कैरां भिछिया मग्गे।
         3  ज़ैखन तैनी पतरस ते युहन्ना मंद्रे मैझो गहंते लाहे ता तैन कैरां पैइंसे मगने लगो।
         4  पतरस ते युहन्ना तैसेरे पासे खेड़ोहीतां ज़ोंने लगे, ईशे पासे तक।
         5  तैस उमीद भोईजेई की एन कैरां किछ पैइंसे मैल्हेले, तै तैन केरे पासे तकने लगो।6  तैखन पतरसे ज़ोंव, सौनु चांदी ता असंन का आथी नेहीं, पण ज़ैन मींका आहे ता तैन आंव तीं
         देतांइं, तु यीशु नैसरेरे नोवें सैहीं खड़ो उठ ते च़ल फीर।
         7  पतरसे ज़ैरो तैसेरो देहींनो हथ ट्लेईतां खड़ो कियो, ता तैसेरी ज़ांघन मां ताकत आई।
         8  दे तै तैखने खड़ो भोव ते च़लने फिरने लगो, ते फिरी छालां मारतो ते परमेशरेरी तारीफ केरतो
         तैन सैहीं साथी मंद्रे मैझो च़लो जेव।
         9  ते ज़ैना लोक तैड़ी थिये, ते ज़ैनेइं तै च़लतो फिरतो लाहु, ते परमेशरी तारीफ केरतो लाहू
         ता पशांनो।
         10  की इही ता तैहे, ज़ै मंद्रेरे रोड़े ज़ैरहे दारे पुड़ बिशतां भिछिया मगतो थु, ते ज़ै
         चमतकार एन लोकां केरे सामने भोव, ता तैना लोक बड़े हेरान राहे।मन्दरे मां पतरसेरी तालीम11  औजु तै मैन्हुं पतरस ते युहन्ना ट्लेईतां खड़खड़ो थु, ता सभ लोक ज़ैना तैड़ी खड़खड़े
         थिये, बड़े हेरान भोइतां सुलेमानी ब्राम्दे मां दोवड़तां तैन का आए।
         12  पतरसे एन हेरू ता तै लोकन का एंच़रे खड़ो भोव, ते ज़ोंने लगो, औ इस्राएली लोकाव तुस
         एस गल्ली पुड़ कीजो हेरान भेवरेथ, ते असंन एंच़रे कीजो तकने लोरेथ, असेइं ता एपनी कुदरुतारी
         ताकती सैहीं एह टोंटो मैन्हुं च़लने फिरनेरे काबल बनेवरोए।
         13  अब्रहांम इज़हाक ते याकुबेरे परमेशरा ते ईशे सियांने बुज़ुरगां केरा परमेशरा अपने दासे
         रौशनी दे, पण तै तीं ट्लुवाव ते पिलातुसे का खड़ो केरतां मुर्ज़म बनाव हालां की पिलातुसे
         तै हथरां छ़डनेरो इराधो कियोरो थु।
         14  तुसेइं यीशु अक एरहो धर्मी मैन्हुं रद कियो, ते पिलातुसे का दरखुवासत की की तै तुशे
         लेइ अक कातली हथरां छ़डे।
         15  तुसेइं ता ज़िंदगारो मालके मैरतां छ़डो, पण आस शाहातम, की परमेशरे तै मुड़दन मैरां ज़िंतो
         कियो।
         16  यीशु नोवेंरी कुदरुतां एस टोंटे, ज़ै तुशे सामने ते ज़ैस तुस ज़ांनतथ, शिफा दितोरिये
         ते एनी तैस्सेरे नोवें पुड़ विशवास कियोरोए, ते तुशे सामने बेझ़ोरोए।17  मेरे ढ्लाव आंव ज़ांनताइं की ज़ैन किछ तुसेइं ते तुशे सरदारेइं यीशु सैहीं कियुं, तैन
         तुशी गेलती सैहीं भोवरू थुं।
         18  पण परमेशरे ऐना सैरी गल्लाँ ज़ैना तैनी अपने नेबी केरी ज़बांनी ज़ोवरी थी, की मसही दुःख
         ऊठाल्हो ते तै तैस पुरो केरतां हेराल्हो।
         19  बस्सा तोबा केरा ते परमेशरेरे पासे फिरा ते तै तुशे पाप माफ़ केरेल्हो, ते परमेशरेरी
         तरफां तुशे लेइ रुहेंनरे रोड़े दिहाड़े एज्जेल्हे।
         20  ते तै मसही येंनी यीशु ज़ै तैनी मुक्ररा कियोरोए तुशे लेइ भेज़ेल्हो।
         21  पण ज़ां तगर तैना सैरी चीज़ां ज़ैनकेरे बारे मां परमेशरे पुराने ज़माने मां अपने पाक
         नेबी केरी ज़बांनी कियेरुए, बहाल ना भोल्ही, किजोकी यीशुएरू आंम्बरे मां रहंनु बड़ु ज़ुरूरीए।
         22  मुसै भी एस बारे मां ज़ोवरु थुं, तुशो परमेशर तुसन का अक नब़ी भेज़ेल्हो, ज़ेंच़रे तैनी
         आंव तुसन का भेज़ोरोहीं ते तै नब़ी तुशे ढ्लांन मैरां भोल्हो, ते तुस तैसेरी हर गल्ली
         पुड़ कंन लेइयथ।
         23  ज़ै तैसेरी गल ना मन्नेल्हो तै परमेशरेरे लोकन मैरां कढो गाहेल्हो।
         24  सैम्युल नेबी कैरां देइतां पैहीले तमाम नेबेइं ऐना गल्लाँ केरे बारे मां खबर दितोरी
         थी।
         25  तुस नेबी केरी ओवलाधाथ ते ज़ै वेहिदो परमेशरे ईशे बुज़ुर्ग दादन सैहीं कियोरो थु, तैस्मां
         तुस सभ शामलथ, परमेशरे अब्रहांमे सैहीं ज़ोवरू थुं, की आंव तेरी ओवलाधारे ज़िरिये सैहीं
         दुनियारी तमाम कौमन ब्रकत देल्हो।
         26  परमेशरे अपनो सेवक च़ुंनतां पैहील्हो तुसन का भेज़ो, ताके तुसन एह ब्रकत मैल्हे, की
         तुसन मैरां हर कोई एपनी बुरी आदती कैरां बाज़ एज्जे ।।

पंचाइती मां यीशु41  हेजु पतरस ते युहन्ना लोकन सैहीं गल्लाँ केरते थिये, ता किछ कंहींन ते मंद्रेरे पुजारी
         ते किछ सुदुकी तैड़ी पुज़े।
         2  तैना बड़े परेशान थिये, की चेले लोकन तै तालीम देते थिये, की ज़ेंच़रे यीशु मुड़दन मैरां
         ज़िंतो भेवरोए, तैंच़रे सभ लोक मौवतरे बाद ज़िंते भोल्हे।
         3  तैनेइं पतरस ते युहन्ना गरिफ्तार किये, ते तैखन ड्लोहुझ़ारो मोको थु, ते तैना होरसां
         तगर गरिफ्तार केरतां ढैपतां छ़डोरे थिये।
         4  फिरभी केही लोकेइं तैन कैरां सुसमाचार शुंनतां विशवास कियो, ते तैनकेरी तैधात बधते बधते
         पांच़हज़ारन तगर पुज़ी जेई।5  होरसां युहुदी केरे सरदार बुज़ुर्ग ते शैरितरे लोक युरोशल्में मां जम्हां भुए।
         6  हन्ना सरदार कंहींन तैड़ी थु, ते कैफा ते युहन्ना अस्केंदर ते सरदार कंहींनेरे खानदेंनरे
         होरे लोक भी तैड़ी थिये।
         7  तैनेइं पतरस ते युहन्ना अपने सामने कुजाए ते तैन पुछ़ु, तुसेइं क्सेरी कुदरती या कसेरे
         नोवें सैहीं एन कम कियेरुए?
         8  तैखन पतरस पाबित्र आत्माइं सैहीं मस्त भोईतां तैन एंच़रे सैहीं ज़ोंने लगो, औ कौमरे
         सरदाराव ते बुज़ूर्गाव।
         9  अगर आज़ असां एल्हेरलेइ तल्ब कियोरेंम, की असां एक्की रोड़े कंमेरे जुवाबदहम, ज़ैन असेइं
         एक्की टोंटे मैनेरे लेइ क्मावं ते तैस शिफ़ा दिती।
         10  ते तुसन ते सारे इस्राएलीन एह पत्तो लग्गे, की एह मैन्हुं यीशु नैसरेरे नोवेंरी कुदरुति
         सैहीं बेझ़ोईतां तुशे सामने खड़ोए, ज़ै यीशु तुसेइं मारोरो थु, पण परमेशरे तै मुड़दन
         मैरां ज़िंतो कियोरोए।
         11  एह तैहे घोड़े, ज़ै तुसेइं मिस्त्रेंइं रद्दी कियोरो थु, पण तैहे घोड़ कुंनेरो घोड़
         भोइजेव।
         12  पापां केरी माफ़ी केंचेरे होरेरे ज़ोंने सैहीं नेहीं, किजोकी अस्मानेरां ऊंढू कोई होरु
         दुइयावं नोवं नेहीं दितेरू, ज़ैनकेरे ज़ोंने सैहीं ईशे पाप माफ़ भोंन।13  ज़ैखन तैनेइं पतरस ते युहन्नेरी करतुत हेरी, ते तैखन तैन पत्तो लग्गो, की ऐना ता आनपुड़
         ते मामुली मैन्हुंण ते तैना बड़े हेरान भुए, त्ताल्ही तैनेइं बुझ़ू की ऐना लोक यीशु सैहीं
         साथी राहोरेंन।
         14  तैनेइं पतरस ते युहन्नेरे खलाफ किछ ना ज़ोइ बटु, एल्हेरलेइ की ज़ैस मैन्हुं शिफ़ा मैल्होरी
         थी, तै मैन्हुं तैन सैहीं साथी खड़खड़ो थु।
         15  तित्ताल्ही तैनेइं पतरस ते युहन्ना आदालती कैरां बेइर नैनेरे लेइ ज़ोंव, ते एपुम्मेहीं
         मुशोरो केरने लगे।
         16  असां एन लोकन कुन केरम? युरोशल्मेंरे सभ लोक ज़ांनतन की एन लोकेइं अक बड़ो चमतकार हरेवरोए,
         ज़ैसेरो आस भी इनकार ना केरी बटम।
         17  फिरि भी आस एन ना चाहंम की औ गल लोकन मां जादे मुशुर भोए, रोड़ु ता एन्ने की आस एन धम्केइतां
         ज़ोंम की आज़ेरे बाद यीशुएरू नोंव घिन्तां केंची सैहीं गल ना केरथ।
         18  त्ताल्ही तैनेइं पतरस ते युहन्ना अंतर कुजेइतां हुकम दितो, की यीशुएरू नोंव घिन्तां
         केंची सैहीं गल ना केरथ ते ना तालीम देइयथ।
         19  पण पतरस ते युहन्ने तैन जुवाब दितो, तुस एपु एह फैस्लो केरा, की कुंन एह गल परमेशरेरी
         नज़री मां ठीके, फिरी आस तुशी गल मन्म कि परमेशरेरी?
         20  किजोकी एन नेहीं की ज़ैन किछ आसेइं शुंनु ते लाहूं, ते तैसेरू आस ज़िक्र ना केरम।
         21  तैखन तैनेइं पतरस ते युहन्ना डरेइतां धम्केइतां हथरां छ़डे द्रासले मां तैना फैस्लो
         ना केरी बटे, की एन सज़हा ता देंम पण कैंच़रे देंम, किजोकी तमाम लोक एह माजरो हेरतां
         परमेशरेरी तारीफ केरते थिये।
         22  ते ज़ै मैन्हुं शिफ़ा मैल्हतां रोड़ो भोवरो थु, च़ैल्ही सालन कैरां जादे थु।विशवास केरने बालां केरी प्रार्थना23  पतरस ते युहन्ना तैठां छुट्नेरां बाद अपने लोकन का च़ले जे ते ज़ैन किछ सरदार कंहींनेइं
         ते बुज़ुरगेइं तैन ज़ोवरू थुं, तैन सैहीं शुनावं।
         24  ज़ैखन तैनेइं ऐना गल्लाँ शुंनी ता बड़े ज़ोरे सैहीं परमेशरे का दुवा केरने लगे; इशे
         ज़मीन ते आस्मानेरे खाल्क ते माल्क तीं ज़मीन ते आसमान ते सुमुंद्र ते ज़ैन किछ एस्मां
         आहे तीं बनेवरुए।
         25  तीं पाबित्र आत्मांरे ज़ीरये सैहीं अपने सेवक ईशे बाजी दावदेरी ज़बांनी ज़ेवरु थुं,
         की कौमा तैशे मां किजोईअन ते ओवलाधां गलत खियाल दिले मां रखोरेन?26  ज़मीनरे बादशाहा परमेशर ते तैसेरे मसहीएरे खलाफ खड़े भुए ते शुन्ने बालेइं तैनकेरी मुखालफत
         की।
         27  एन सच़ै की हिरोदेस पैंतुस ते पिलातुस ते गैर युहुदी सभ मिलतां तेरे बडे सेवक यीशुएरे
         खलाफ खड़ेभुए, ज़ै तीं मसही मुक्ररा कियोरो थु।
         28  तैना एल्हेरलेइ अकोठे भोवरे थिये की ज़ैन किछ तु एपनी कूदरुतारे इराधेरे मुताबक पैहीले
         तैनी मुक्र्रा कियेरु थुं, तैस पुड़ आम्ल केरम।
         29  हुन्ना औ परमेशरा तैनकेरी धेमकी तक, ते अपने बंदे हींमत दे, की तै तेरु बचन बेड़ी ख़ुशी
         सैहीं लोकन शुनेई सखे।
         30  आपनो हथ अग्रोहुं रख, ते अपने पाबित्र सेवके यीशुएरे नोवें सैहीं शिफ़ा दे, ते चमत्कार
         हेरा ते आजीब आजीब कंमा केर।
         31  ते ज़ैखन तैनेइं दुवा की ता ज़ैस ठैरी तैना अकोठे जम्हां थिये, ता तै ठार हिल्हने लगी,
         ते तैना सभ पाबित्र आत्माइं सैहीं मस्त भोइजे, ते परमेशरेरु बचन बेड़ी ख़ुशी सैहीं शुनाने
         लगे।वीशैरी केरी मेंणडली ज़िन्दगी32  विशवास केरने बालां केरी जमात अक दिल ते अक जान थी, कोई भी एरहो ना थु ज़ै अपनो माल
         आपनो समझ़तो भोए, बल्के होरन भी सैरी चीज़न मां शामल रखते थिये।
         33  ते चेले बेड़ी कुदरुती सैहीं परमेशर यीशुएरे मुड़दन मैरां ज़िंते भोंनेरी शाहादत देते
         थिये, ते तैन पुड़ परमेशरेरो बड़ो सैयो थु।
         34  तैन मैरां कोई भी मौताज ना थु, किजोकी ज़मीना केरे ता घरां केरे माल्क तैन बेच़ी बेच़तां
         तैनकेरी कींमत आंन्हते थिये।
         35  ते तै रकम चेलां केरे पांवन पुड़ एंन्हतां छ़डते थिये, ते हर केंची तैसेरी ज़ुरुरतारे
         मुताब्क बेंटतां देते थिये।
         36  युस्फ़ अक लावी थु, ज़ै कुब्रूसेरो रहंने बालो थु, ते चेलेइं तैसेरू नोंव ब्रनबास रखेरू
         थुं, ज़ैसेरो मतलबे समझ़दारु मठ्ठु।
         37  तैनी अपनु उडार बेच़ु, ते किमत एंन्हतां चेलां केरे पांवन पुड़ छ़डी।

हनन्याह ते सफीरा51  हनांनियां नोवेंरो अक मैन्हुं थु, ते तैसेरी कौन्शारु नोवं सफीरा थुं, ते तैनेइं एपनी
         जेईदातरो किछ हिस्सो बैच़ी छ़डो।
         2  तैनी कींमती मैरां किछ पैइंसे एपु का रखे, ज़ैसेरो तैसेरी कौन्शी भी पत्तो थु, ते बाकी
         होरे पैइंसे एंन्हतां चेलां केरे पांवन पुड़ छ़डे।
         3  पतरसे तैससैहीं ज़ोंव, हनानियाएं शैताने तेरे दिले मां एह गल कैंच़रे छ़डी की तु पाबित्र
         आत्माइं सैहीं झुठ ज़ोतस, ते ज़मीनारे पैइंसन मैरां किछ रेखी छ़डे?
         4  कुन बेच़ने कैरां पैहीले ज़मींन तेरी ना थी, पण बेच़नेरां बाद तेरी ना रही? तु एन सोचनेरे
         बारे मां केंनी मजबुर कियो? तीं मैन्हुं सैहीं नेहीं बल्के परमेशरे सैहीं झुठ ज़ोवरुए।
         5  हनानियां एन शुंनते ऊंढो खिरकी जेव, दे तैसेरो दम निसी जेव, ते ज़ैन लोकेइं एन शुंनु
         ता तैन बड़ो डर भोइजेव।
         6  तैखन किछ नोवजुवांन आए ते तैनेइं तैसेरी लाश काफ्ने मां प्लेटतां ते बेरोहुं नैहितां
         देबतां छ़डी।
         7  ट्लेई घैन्टना पत्ती तैसेरी कौन्श आई, ते तैस एस बारे मां कोई पत्तो ना थु।
         8  पतरसे तैस पुछ़ु, मीं ज़ौ, की ज़मींनरी कींमत एत्री मैल्होरी थी? तैसां ज़ोंवं, हां
         कुल कींमत एत्री मैल्होरी थी।
         9  पतरसे तैससैहीं ज़ोंव, परमेशरेरी पाबित्र आत्मां आज़मानेरे लेइ तुस कैंच़रे सैहीं राज़ी
         भुए, ते ज़ैन लोकेइं तेरो मुंन्श दबोरोए तैन्केरे पाव दारे तगर पुज़ी जेवरेन, ते तैना
         तिंमीं बेरोहूं घिंनी गएल्हे।
         10  तै कौन्श तैखने पतरसेरे पांवन पुड़ पैई, ते तैसारो भी दम निसी जेव, ते ज़ैखन नोवजुवांन
         अंतर आए ता तै कौन्श मुओरी लैहितां तैभी छ़ुइतां तैसारे मुंन्शे ड्लाखोरां देबतां छ़डी।
         11  सारी कलीसिया बल्के एन गल्लाँ केरे शुंन्ने बालन बड़ो डर भोई जेव।निशान ते बडां बडां कम्मां12  चेलेइं लोकन मां बड़े चमत्कार ते अजीब अजीब कम्मा कींयां, ते सारे इमानदार अक दिल भोइतां
         सुलेमानी आंगने मां जम्हां भोते थिये।
         13  हालांकी लोक तैन्केरी बड़ी इज़्त केरते थिये, पण केंची हींमत ना आई की तैन मां शांमल
         भोंन।
         14  तैन्केरे ज़ोंने सैहीं केही मड़देइं ते कौन्शेइं विशवास कियो, ते परमेशर मन्ने बालां
         केरी तेधात बधती च़ली।
         15  ते लोक बीमारन खटन पुड़ ते पीठी पुड़ छ़ुइतां सड़की मां रखते थिये, की पतरस ज़ैखन तैस
         बत्तां निसैल्हो ता तैसेरी छाव ता तैन पुड़ पै।
         16  युरोशल्मेंरे च़ौवरे पासना ड्लोंवां केरे बैशुमार लोक बीमारन ते ज़ैन मां दुष्टात्मां
         थी, एपु सैहीं साथी आंन्ह्ते थिये, ते तैना सभ रोड़े भोइतां गहते थिये।प्रेरतां केरी गिरफतारी17  त्ताल्ही सरदार कंहींन ते तैसेरे साथी ज़ैना सुदुकी केरे फिरके मैरां थिये, तैन बड़ी
         सरक आई ते तैना चेलां केरे खलाफ खड़े भुए।
         18  ते तैनेइं चेले ट्लुवेइतां जैल्ही मां छ़ेडी दिते।
         19  पण परमेशरेरो फरिशतो जैल्ही मां गैहीतां दार खोलतां चेलन का जेव, ते तैना बेइर कैढतां
         तैन सैहीं ज़ोंने लगो।
         20  गाथ ते मंद्रेरे अंगने मां खड़े भोइतां इस नोंवीं ज़िंदगरे बारे मां सैरी गल्लाँ लोकन
         शुनाथ।
         21  तैना झ़ैझ़ां मंद्रेरे अंगने मां पुज़ै ते ज़ेंच़रे तैन फरिशते हुकम दितोरो थु, तैंच़र
         लोकन तालींम देंने लगे, ते ज़ैखन सरदार कंहींन ते तैसेरे साथी तैड़ी आए, ता तैनेइं आदालत
         आलियारो इजलास कुजाव,ज़ैसमां युहुदी केरे सारे बुज़ुर्ग एवरे थिये, ते तैनेइं यीशुएरे चेले जैल्ही मैरां कुजाए।
         22  ज़ैखन सिपाही जैल्ही मां पुज़े ता तैना चेले तैड़ी ना मैल्हे, ते वापस एइतां तैन खबर
         दिती।
         23  असेइं जैल्ह रोड़े च़ारे बंद कियोरी थी, ते पैरेदार भी असंन दारे मां खड़खड़े मैल्हे
         पण ज़ैखन असेइं जैल्ह खोल्ही ता आंतर कोई ना मैल्हो।
         24  एना गल्लाँ शुंनतां मंद्रेरो सरदार कंहींन ते सारे की सारे लोक हेरान रेहीजे, की हूंनी
         कुंन भोल्हु।
         25  तैखन केंचे एइतां ज़ोंव, तैना मैन्हुं ज़ैना तुसेइं जैल्ही मां छ़डोरे थिये, तैना मंद्रे
         मां खड़े भोइतां तालींम देंने लगोरेंन।
         26  तैखन मंद्रेरो सरदार अपने सिपाही साथी घिंनतां जेव, ते चेले कुजेइतां आंन्हैं पण ज़बरदस्ती
         नेहीं, किजोकी तैना लोकन कैरां डरते थिये, की कोस्कोई एरहू ना भोए की ऐना असंन मैरी छ़डन।27  तैनेइं चेले एंन्हतां आदालत आलया मां पैश किये, ते सरदार कंहींने तैन पुछ़ू।
         28  असेइं तुसन ठाकेरु थुं, की यीशुएरू नोवं घिंनतां तालींम ना देइयाथ।
         29  पतरस ते होरी चेलेइं जुवाब दितो, असंन मैन्हुं केरो हुकम मन्नेरे बजाहे परमेशरेरो हुकम
         मन्नो ज़ुरुरिए।
         30  ईशे बोव दादेरे परमेशरे एह यीशु मुड़दन मैरां ज़िंतो कियो, ज़ै तुसेइं स्लेबी पुड़ टेंगतां
         मारो।
         31  परमेशरे अपनो हुकम मन्ने बालो मैनतां अपने देहींने हथेरे पासे बिशाल्हो, ताके तै इस्रेएलन
         पापां केरी माफ़ी दे।
         32  असां एन गल्लाँ केरे शाहादतम ते पीबित्र आत्मांरे भी, ज़ै तैनी आपनो हुकम मन्ने बालन
         दितोरीए।33  ज़ैखन तैनेइं एन शुंनु ता फुकोई जे, ते तैनकेरी मर्ज़ी लगी ज़ोंने की एन मैरी छ़डम।
         34  पण अक फ्रिसी ज़ैसेरु नोवं गमलीएल थुं, ते ज़ै शैरितरो मन्ने बालो थु, ते ज़ै सैभी लोकन
         मां समझ़दार थु, तैनी आदालती मां खड़े भोइतां हुकम दितो की ऐना मैन्हुं थोड़े च़ीरे बेइर
         भेज़ा।
         35  तै एन ज़ोंने लगो, औ ईस्रैएलाव तुस ज़ैन किछ एन मैन्ह्न सैहीं केरनु चहतथ तैन रोड़े
         च़ारे सोचा।
         36  किजोकी थोड़े च़ीरे पैहीले थोदास उठोरो थु, ते तैनी शर्त लेवरू थुं, की आंव बड़ु किछ
         केरतां, ते तकरीबन च़ौवर शौव मैन्हुं तैस्सैहीं मिलोरे थिये, पण तै मारो जेव, ते तैसेरे
         मन्ने बाले सारे तित्र बित्र भोइजे।
         37  तैसेरां पत्ती युहुदा गलीली ईस्म नुवेसरे दिहाड़न मां निसोरो थु, ते तैनी काही लोक अपने
         पासे खींचोरे थिये; तैभी मारो जेव, ते तैसेरे ज़ैतरे साथी थिये, सभ तित्र बित्र भोइ जे।
         38  हुंनी आंव तुसन एन्ने ज़ोतां की एन मैन्ह्न कैरां दुर भोथ, ते एन गहंने देथ किजोकी अगर
         ऐना आजीब कम्मां मैन्हुं केरी तरफां भोलां ता एपु खत्म भोई गहंनण।
         39  ते अगर ऐना कम्मां परमेशरी तरफां भोलां, ता तुस एन मैन्हुं केरू किछ ना बिगैड़ी सख्त,
         ते तुस परमेशरेरां खलाफ लड़ने बाले भोले, तैनेइं तैसेरी सल्लह मन्नी।40  ते चेले अंतर कुजेइतां तैन डंडेइं बावैहीतां तैन ज़ोंवं, की अज़ेरे बाद यीशुएरे नोवें
         सैहीं कोई गल ना केरथ, ते तैना हथरां छ़डै।
         41  चेले आदालत आलया मैरां च़ले जे, तैना एस गल्ली पुड़ ख़ुशी थिये, की असां यीशुएरे नोवें
         सैहीं बेज़त भोंनेरे काबल समझ़ै।
         42  तैनेइं तालींम देंनी बंद ना की, बल्के रोज़ मंद्रे मां गैहीतां ते घर घर गैहीतां खुश
         खबरी शुंनाते राहे की यीशुए मसहीए।।

सत सेवक च़ुन्ने61  इही गल तैईसेरीए ज़ैईस चेलां केरी तेधात बधने लगोरी थी, युनानी युहुदी तैठेरे युहुदी
         केरी शकैइत केरने लगे, की पुराने ज़मानेरे मुताबक रौट्टी बंटनेरी तकसीमारे मोके ईशी रेंडी
         कौन्शां केरी घट परवहा केरतन।
         2  एन शुन्तां बहरे चेलेइं सारे चेले अकोठे किये, ते ज़ोंव, ईशे लेइ एन मुनासब नेहीं की
         आस परमेशरेरी बचनेरी मुनादी केरनी छ़ैडतां रौट्टी बंटनेरो इंतज़ाम केरम।
         3  एल्हेरलेइ औ मेरे ढ्लाव, अपने लोकन मैरां सत रोड़े ज़ैरे नेक नितरे मैन्हुं च़ुंना,
         ज़ैना पाबित्र आत्माइं सैहीं भरपुर भोंन, ताके आस तैन एस कम्मेरी ज़िंम्बारी सोंफम।
         4  पण आस्ता दुवा केरने ते बचन शुनाने मां मस्त भोंनेम।
         5  एह गल सारे लोकन ख़ुशी आई, ते तैनेइं अक सैंत्फुस ज़ै पाबित्र आत्माइं सैहीं भरपुर थु,
         तै च़ुंनो ते दुईयावं होरे ज़ैना च़ुंने तैन्केरां नोवां इनण फिलपुस पुरखुरूस नेकानुर
         तैमोन पुर्मिनास नेक्लाव्स ज़ै इन्ताकीयारो अक खास युहुदी थु।
         6  ते तैना चेलन का पैश किये, ते तैनकेरे लेइ तैनेइं दुवा की, ते तैन पुड़ हथ रखे।
         7  एंच़रे सैहीं परमेशरेरु बचन फैल्तु जेवं, ते युरोशल्में मां चेलां केरी तेधात बधती जेई,
         ते बड़े कहींनेइं विशवास कियो ते मसही भोईजे।स्तिफनुसेरी गरफतारी8  सैंतफुलुस परमेशरेरी पाबित्र आत्माइं सैहीं भरपुर थु, तै लोकन आजीब आजीब कम्मा ते आजीब
         चमत्कार हेरातो थु।
         9  आज़ाद भोवरे युहुदी केरो अक प्राथना भावन थु, ज़ैसमा गुरींनेरे ता आसकेंद्र्येरे किछ
         युहुदी लोक प्राथना केरते थिये, ते ऐना लोक ते क्लकियारे ता आसियारे किछ युहुदी मिलतां
         सैंतफुलुसे सैहीं बेंस केरने लगे।
         10  पण ज़ैस हिसाबे सैहीं सैंतफुलुस तैन सैहीं गल्लाँ केरतो थु, तैसेरो केंचे जुवाब ना देई
         बटो।
         11  तैखन तैनेइं किछ लोक शिखाले, की तुस एन ज़ोइयथ, की आसेइं सैंत्फुस मुसैरे ता परमेशरेरे
         खिलाफ बकवास केरते शुंनोरेन।
         12  त्ताल्ही तैनेइं किछ लोक युहुदी बुज़ुर्ग ते शैरितरे किछ मन्ने बाले सैंत्फुसेरां खिलाफ
         ब्मकाए ते तै ट्लेइतां आदालत आलिया मां पैश कियो।
         13  तैनेइं बड़े झुठे शाहादत पैश किये, ते तैनेइं शाहादत दिती की एह मैन्हुं पाबित्र मंद्रेरे
         ता शैरितरे खिलाफ गल्लाँ केरने कैरां बाज़ ना एज्जे।
         14  ते आसेइं एस मैन्हुं कैरां एन भी ज़ोंतु शुंनु, की यीशु नासरी इस ठैरी बरबाद केरेल्हो,
         ते ईना रसमां ज़ैना मुसै नेबें दितोरी थी, तैन भी बदलेल्हो।
         15  आदालत आलियारे मुलाज़्म सैंतफुलुसेरां लुखु लुखु तकने लगे, पण सैंतफुलुसेरु तुत्र फरिशतेरु
         ज़ैरु लैहीयोतु थुं।।

स्तिफनुसेरी भाषा71  तैखन सरदार कंहींने सैन्तफुनुसे पुछ़ू, कुंन ऐना गेल्त्ती सैच़ीन?
         2  सैन्तफुनुसे जुवाब दितो, मेरे ढ्लाव ते मेरे बुज़ुर्गाव मेरी गल शुंना, परमेशरेरी कुदरुत
         अब्राहांमें पुड़ तैखन बांदी भोवरी थी, ज़ैखन तै हारांने मां बस्नेकैरां पेहिलो मैसुपोतामियें
         मां रहतो थु।
         3  परमेशरे तैस्सैहीं ज़ोंव, अपने मुल्खे ता अपने रिशतेदारन शेरतां तैस मुल्खे मां गह,
         ज़ै आंव तीं औरेइल्हो।
         4  तांए तै कसिदी केरे मुल्खे शैरतां हारांने मां बसोरो थु, तैसेरे बाजी केरे मरनेरां पत्ती
         परमेशरे तै तैस मुल्खे मां आंन्हों ज़ैसमा आज़ तुस बसोरेथ।
         5  परमेशरे तैस इड़ी किछ भी ज़मीन ना दिती, अक गज़ भी ज़मीन ना दिती, पण वेहिधो ज़ुरूर
         कियो की इही ज़मीन आंव तीं ते तेरी औवलाधी कब्ज़े मां देल्हो हालांकी तैइस अब्राहांमे
         कोई औवलाध ना थी।
         6  परमेशरे इब्राहांमे सैहीं ज़ोंव, तेरी औवलाध एकी होरी मुल्खे मां परदेशी केरी ज़ैरही
         राहेल्ही, तैठेरे लोक तैन गुलेंमी मां रखेल्हे, ते च़ैवर शौव सालन तगर तैन पुड़ ज़ुल्म
         केरते राहेल्हे।
         7  पण आंव तैस ज़ाती ज़ैना तैन गुलांम बनाल्हे ता आंव तैन सज़ह देल्हो, ते तैसेरां बाद
         आंव तेरी औवलाधारे लोकन आंव तैठां इड़ी एंन्हेल्हो ते तैना मेरु नोवं घिंनेल्हे।
         8  ते परमेशरे अब्रहांमे सैहीं वेहीदो कियोरो थु, ज़ैसेरो निशान सुंनत थी, ज़ैखन इज़हाक
         ज़रमो ते आठ्ठे दिहैड़ी केरो भोव, ता अब्रहांमे तैसेरी सुंनत की ते, तैसेरां बाद इज़हाकेरो
         याकुब पैइदा भोव, ते याकुबेरां बाद ईशी कौमरे बहरे कबीलां केरे बुज़ुर्ग पैइदा भुए।
         9  याकुबेरे मठ्ठेइं धोखो केरतां आपनो ढ्ला युसफ मीस्रन जो बेच़ौ, ते तैनेइं युसफ मिस्रे
         मां नैहीतां गुलांम बनाव? पण परमेशर युस्फे सैहीं साथी थु।
         10  परमेशरे तै सैरी मसीबतन कैरां बच़ैइतां रखो, ते तैस बड़ी अकल दिती, ते मिस्रेरे फैरोंन
         बादशाहेरे सामने बड़ी क़ाबलियत दिती, ते फैरोंने युसफ मिस्रेरो मंत्री बनाव, ते अपने
         मैहेलेरो पुछ़नो गन्नो बनाव।
         11  एक्की साल सारे मिस्रे मां काल पैव ते बड़ी मसीबत आई, ते इशे बाजी दादे भी अन्नेरो घाटो
         भोव।
         12  ज़ैखन याकुबे शुंनु की मिस्रे मां अन्न मैल्ते ता तैनी इशे बुज़ुर्ग मिस्रे मां भेज़े,
         तैड़ी तैना पैहीले बार मस्सां जेवरे थिये।
         13  ज़ैखन तैना दुईयावं फेरे मिस्रे मां जे, ता युस्फे आपनो आप तैन पशांनाव, ते फैरोंने
         भी युस्फेरी सुकूंनतरो पत्तो लगो।
         14  तैसेरां बाद युस्फे आपनो बाजी याकुब ते तैसेरु पचहत्र मैन्हुं केरू टबर मिस्रे मैझो
         कुजावं।
         15  त्ताल्ही याकुब मिस्रे मां च़लो जेव, ते तैसेरे बौव दादे तैड़ी मैरी जे।
         16  तैनकेरी लाशां तैठ्ठां सिक्में मां एंन्हीं, ते तैना तैस ठैरी दफन की ज़ैड़ी अब्रहांमे
         रकम देईतां बंनी हंमुरे कैरां ठार घिंनोरी थी।17  परमेशरे अब्रहांमे सैहीं अक वैहीदो कियोरो थु, तैस वैहीदेरो पुरो भोंनेरो मौको अव ता
         मिस्रे मां ईशै लोकां केरी तेधात भी बड़ी बेधी जेवरी थी।
         18  तैस मौके अक होरो बादशाह मिस्रे मां हुकमरांन बनोरो थु, जै युसफेरे बारे मां किछ भी
         ना थु ज़ांनतो।
         19  तैनी ईशी कौमी सैहीं धौखो कियो, ते ईशै बुज़ुर्गन पुड़ बड़े ज़ुलम किये, तैना एत्रे
         मजबुर किये की तैना अपने ज़र्मते बच्चे बेरोहुं शारन ताके तैना मैरी गहंन।
         20  तैन्ने दिहैड़न मां मुसौ पैदा भोव, तै हेरनो हछो रोड़ो थु, ते तै ट्लाई मिहींने तग्र
         अपने बाजी केरे घरे मां पलतो राहु।
         21  ज़ैखन तै दरियाए मां शारो ता फैरोंनेरी कुईयां तै छ़ुईतां आंन्हों ते अपने मठ्ठैरो ज़ैरो
         पालो।
         22  मुसै नेबें मिस्री केरी सैरी तालीमारो ते तैन्केरी सैरी गल्लाँ केरी वाकफित भोई जेई,
         ते परमेशरेरे वचने मां ते तैस पुड़ आंमल केरने मां दुईने मां ताकतबर थु।23  ज़ैखन मुसौ नबी च़ैल्ही सालां केरो भोव ता तैसेरे दिले मां एह गल आई, की आंव अपने ढ्लां
         केरो येंनी बनी ईस्रेली केरो हाल दरियाफत केरीं।
         24  मुसै तैन मैरां एक्की पुड़ ज़ुलम भोंतो लाहु ता मुसौ तैसेरी मदत केरने तैस का पुज़ौ,
         ते तै ज़ालम मिस्री कतल केरतां तैसेरे ज़ुलमैरो बदलो घिंनो।
         25  मुसैरो खियाल थु, की तैसेरे बदलैरी लोकन तैसेरी गल्लरो एसास भोलो, की परमेशरे तैसेरे
         ज़िरये सैहीं तैन मिस्री केरी गुलैंमी कैरां तैन छुटाए, पण तैनेइं मुसैरु कोई एवसान ना
         समझ़ु।
         26  मुसै हौरसां दुई ईस्राएली एपु म्मेहीं लड़ते लाहे, ते तैन समझ़ांनेरी कौशीश की, ते मुसै
         तैन ज़ोंवं, औ जुवांनाव तुस ता एपु म्मेहीं ढ्ला भोतथ, ते तुस किजो एक्कैकी मारने लगोरेथ?
         27  पण ज़ै मैन्हुं अपने पुड़ोसी मारने लोरो तु, ता तैनी मैने मुसै जो धमकी देईतां ज़ोंवं,
         तु कैनी असन पुड़ राज़ो या काज़ी मुकर्रा कियोरोस?
         28  ज़ैंच़रे तीं तै मिस्री हिज मारोरो थु, तैंच़रे तु अज़ मीं मारने चहतस?
         29  एह गल शुंनते मुसौ ऐठ्ठां न्शौ, ते मुलख मदियांने मां परदेशी केरो ज़ैरो रहंने लगो,
         ते तैड़ी तैसेरां दुई मठ्ठां पैईदा भुआं।30  च़ैल्ही सालना बाद तैस कौआ सेंनारे बियाबांने मां एक्की झ़ल्लोएंरी अगी मां परमेशरेरो
         फरीशतो लाहु।
         31  मुसौ एह चमतकार हेरतां हेरांन रेही जेव, ते ज़ैखन तै रोड़े चारे हेरनेरे लेई नेड़े जेव
         ता तैनी परमेशरेरी आवाज़ शुंनी।
         32  की आंव तेरे बौव दादेरो येंनी अब्रहांम ईज़हाक ते याकुबेरो परमेशर अंही, मुसै एन लैहीतं
         ब्रदाशत ना लगु भोंने, ते ऐ डेरतां कम्बने लगो।
         33  तैखन परमेशरे मुसै जो ज़ोंवं, अपनी जुट्टी खोल, किजोकी ज़ैस ठैरी तु खड़ोस तै पाबित्र
         ठारे।
         34  मीं मिस्रे मां अपने लोकां केरी मुसिबत हेरी, मीं तैन्केरी आवज़ भी शुंनोरीए, एलहेरलेई
         अंवं तैन छुटांनेरे लेई अंवं उंढौ एवरोइं, हुंनी ऐई" अंवं तीं फिरी वापस मिस्रे भेज़ने
         बालोइं।35  ऐहे तै मुसौए ज़ैसेरो तैनेइं ईनकार कियोरो थु, की तु कैनी असंन पुड़ राज़ौ बनेवरोस,
         ते ऐहे तै मुसौ परमेशरे अपने फरिशतेरे ज़िरये सैहीं ज़ै तैनी बलते झ़ल्लोंएं मां लाहोरो
         थु, राज़ौ" ते छुटाने बलो बनेईतां भेज़ो।
         36  ऐन्नी शखशै" मुसै लोक मिस्रे मैरां अपने लोक कढे, ते मुलख मिस्रे मां ते बैरे कुलज़में
         मां चैल्ही सालन तग्र बियबांने मां अजिब अजिब नज़ारे हेरांतो राहु।
         37  ऐनी मुसै बनी ईस्राएले सैहीं ज़ेवरु थुं, मेरो परमेशर तुशै ढ्लांन मैरां मेरे लेई अक
         मेरो ज़ैरो अक नबी भेज़ेल्हो, ते तुसां तैसेरी ज़ोंनु शुंनथ।
         38  ऐहे मुसौ" बियाबांने मां बनी ईस्राएलन सैहीं साथी थु, ऐहे तै मुसौ थु, ज़ैस सैहीं फरिशते
         कौआ सेंना पहाड़े पुड़ गल्लाँ कियोरी थी, ते तैस्से ज़िंतो वचन दितोरो थु, ताके तै असंन
         तग्र पुज़ाऐ।
         39  पण ईशै बौव दादेइं तैसेरो हुकम ना मन्नो, बलके रद्दी कियो, ते तैन्केरो दिल मिस्रेरे
         पसे बेदलोने लगो।
         40  तैनेइं हारुंने सैहीं ज़ोंवं, तु ईशै लेई अक देबतो बना, जै असंन अग्री अग्री च़ले, किजोकी
         अस ना ज़ांनम" की मुसै ज़ैनी असां मुलख मिस्रे मैरां कैढतां आंन्होरे थिये, तै कौरां
         जेवरोए।
         41  तैखन तैनेइं बछ़ड़ेरी शकलारो अक बुत बनाव, ते तैसका सुखना च़ैड़ी, ते अपने हथां केरे
         बनेवरे बुत्ते का बड़ी खुशी मनाई।
         42  पण परमेशरे तैन कैरां अपनु तुत्र फरांव, ते तैना अंम्ब्रेरे तारां केरी मिनत केरनेरे
         लेई छ़डे, ज़ैंच़रे नेबी केरी किताबी मं लिखेरुए, औ बनी ईस्राएलाव" कुन तुस च़ैल्ही सालन
         तग्र बियाबांने मां मींजेई सुखना देंते नेहीं राहोरे?43  बलके तुसेइं एपु सैहीं साथी मौलकेरो तैम्बु ते रफांन देबतेरे तारे छ़ुईतां च़लते थिये,
         ऐन्ना तैना बुत्तन ज़ैना तुसेइं एपनी पुज़ारे लेई बनेवरे थिये, ऐलहेरलेई अंवं तुसन बाबले
         कैरां भी दुर जलावतन केरेल्हो।44  बियाबांने मां ईशै बौव दादन का पाबित्र तैम्बु थु, ज़ैसेरो चमतकार मुसै लहोरो थु, ते
         ज़ोंने बाले तैस हादैईत कियोरी थी, कि तु अक किबीलो तैसेरे मुताबक बना, ऐलहेरलेई शहादतरो
         तैम्बु तैस्से हिसाबे पुड़ बनाव जेव।
         45  ज़ैखन तै तैम्बु ईशै बौव दादन मैल्हो ता तैनेइं तै साथी नैहीतां यौशुए सैहीं साथी तैस
         पाबित्र ज़मिनी पुड़ पुज़े, ज़ै तैनेइं तैन कौमन कैरं थुसोड़ोरी थी, ज़ैना परमेशरे तैनकेरे
         सामने तैठ्ठां कढोरे थिये, ते तै तैम्बु दावदेरे ज़माने तग्र तैड़ी राहू।
         46  दावद परमेशरेरो ट्लारो भोव, ते तैनी परमेशरे का मिनत मगी, की मीं याकुबेरे परमेशरेरे
         लेई अक घर बनानेरे लेई ईजाज़त दे।
         47  पण तै सुलैमान थु, ज़ैस परमेशरेरु घर बनानेरे लेई ईजाज़त मैलहोरी थी।
         48  पण प्रभु परमेशर" ईनसानेरे बनेवरे घरे मां ना राहे, ज़ैंच़रे नेबेइं ज़ौवरुए।49  किजोकी परमेशरे ज़ोवरुए की आंम्बर मेरो तख्तै ते ज़मीन मेरे पांवां केरी चोव्कीए ते
         तुस फिरी मेरे लेइ केरूज़ैरहु घर बनाल्हे, या मेरे आराम केरनेरी ठार कैरही ज़ैरही भोल्ही?50  कुंन ऐना सैरी चिज़ां मेरी बेंनोरी नेहीं?51  ओ गलां कटने बालाव तुशे दिल ता कन दुइये अकट्टेंन, तुस पाबित्र आत्मांरी हमेशां खालफत
         केरते रहतथ, ज़ैंच़रे तुशे बोव दादे केरते एवरेंन।
         52  कुंन कोई नब़ी एरहो भी गुज़री जेवरोए, ज़ै तुशे बाजीं दादेइं नेहीं स्तेवरो? तैनेइं
         ता तैना नब़ी भी मारे ज़ैनेइं तैस धैर्मैरे एज्नेरे बारे मां ज़ोवरु थुं, ते आज़ तुसेइं
         तै ट्लुवेइतां कतल कमवाव।
         53  तुसन तै हुकम मैल्हो, ज़ै फरिशतन कैरां मैल्होरो थु, पण तैस पुड़ अंमल ना कियुं।स्तिफनुसे पुड़ घोड़ेव54  ज़ैखन तैनेइं ऐना गल्लाँ शुंनी ता तैना फुकोई जे, ते तैसजो दंत लगे च़ापने।
         55  पण सैंतफुसे पाबित्र आत्मांइं सैहीं मस्त भोइतां आंम्ब्रेरे पासे तकु ता तैस परमेशरेरु
         दर्शन भोई जेंवं, ते तैनी यीशु परमेशरेरे देंहींने पासे खड़खड़ो लाहु।
         56  तैनी ज़ोंव, हेरा आंव आंम्ब्र खुलु लहतांइं, ते आबने आदम परमेशरेरे देंहींने पासे खड़खड़ो
         लहतांइं।
         57  एन शुंनतां तैना ज़ोरे सैहीं चिंडां मारने लगे, ते अपने कंन्न मां एंगोली छ़ैडी ते अकोठ्ठै
         सैभेइं तैस पुड़ हंम्लौ कियो।
         58  ते तै दिलतां शहरे कैरां बेइर नीयो ते तैस्जेई घौड़ेइं बहंने लगे, तैखन शहातेइं अपने
         कुरते खोलतां सावल नोवेंरे एकी मैन्हुं का रेखतां छ़डे।
         59  ते ज़ैखन तैना सैन्तफुनुसे जो घौड़ेइं बहंने लगोरे थिये, ते तै सैन्तफुनुस इन ज़ोइतां
         प्रार्थना केरने लगो; कि औ प्रभु यीशु, मेरी आत्मा कबूल केर |
         60  फिरी तैनी ज़ेंधु तल्ले लेइतां ज़ौरे सैहीं ज़ोंवं, औ परमेशर इही पाप एनकेरे ज़िंमे
         ना लेइयां, एन ज़ोंनेरां पत्ती सैंतफुसेरी मौवत भोई जेई, ते सावल सैन्तफुनुसेरे कतल केरने
         मां खुशी थु।।

कलीसियाई पुड़ ज़ुलम81  तैस्से दिहाड़े युरोशल्मेंरी क्लीस्याइ पुड़ ज़ुल्मां केरो सिलसिलो शुरू भोइ जेव, चेले
         ता होरे मसही लोक युहुदिया ते सांमरी आलाके मां बेंटोइ जे?
         2  किछ रोड़े मैन्हैंइ सैन्तफुनुसेरी लाश नैहीतां देबतां छ़डी, ते तैसेरे मरने पुड़ बड़ो
         मातम भोव।
         3  उरहां सावले क्लीस्यां ऊज़ैड़नी शुरू की ते तै घर घर गहतो थु, ते मड़दन ते कौन्शंन बेरोहूं
         घसीटतो थु, ते कैद केरतां छ़डतो थु।सामरिया मां फिलिप्पुसेरो प्रचार4  क्लीस्यारे लोक तित्तर बित्तर भोंनेरे पत्ती ज़ैड़ी ज़ैड़ी जे ता परमेशरेरु बचन लोकन
         शुंनाते च़ले।
         5  फिल्पुस सांमरियारे एकी शहरे मां जेव, ते तैड़ी परमेशरु बचन शुनानु शुरू कियुं।
         6  ज़ैखन तैन लोकेंइं फिल्पुसेरी गल्लाँ शुंनी, ता तैनेइं आजीब आजीब कंमां लहं ता लोक बेड़ी
         ख़ुशी सैहीं तैसेरे पासे बेदलोंने लगे।
         7  ते किछ लोक बीमार ते किछ टोंटे थिये, ते काही लोकन मां दुष्टात्मां भी थी, ते तैना दुष्टात्मां
         चींडां मैरती नेशी जेई ते बड़े लोक आध्रांगी ते टोंटे बेझ़ौई जे।
         8  ते तैनकेरे वजाही सैहीं शाहरे लोकन बड़ी ख़ुशी भोईजेई।जादूगर शमौन9  बड़े च़ीर्रे देंते शुंमौन नोवेंरे एकी मैने सांमरियारे शहरे मां सारे लोक अपने जैदेइं
         सैहीं हेरान कियोरे थिये, ते तै ज़ोतो थु, की आंव अक बडो मैन्हुंहीं।
         10  नीके बडे सभ तैसेरे पासे भोइतां ज़ोंने लगे की एह मैन्हुं मां बड़ी कुदरुते" ज़ै सच़
         ज़ोते।
         11  किजोकी तैनी अपने जेदु सैहीं सभ हेरान कियोरे थिये, एल्हेरलेइ लोक तैस बड़े ईज़तारे
         काबल समझ़ने लगे।
         12  पण ज़ैखन फिल्पुसे परमेशरेरी बादशैहीयरी ते यीशु मसहीएरो परचार केरनों शुरू कियो ता
         सारे लोकेइं मड़देइं कौन्शेइं विशवास कियो ते बपतीसमों नैने लगे।
         13  शुंमौने एपु भी विशवास कियो, ते बपतीसमो नैइतां फिल्पुसे सैहीं साथी च़लो ते तै बड़ां
         आजीब आजीब कंमा हेरतां हेरान रेही जेव।सामरिया मां पतरस ते यूहन्ना14  ज़ैखन युरोशल्में मां चेलेइं शुंनु की सांमरियारे लोकेइं परमेशरेरु बचन कुबुल कियेरुए
         ते तैनेइं पतरस ता युहन्ना तैन का भेज़े।
         15  ज़ैखन तैना तैड़ी पुज़े ता तैनेइं तैन लोकां केरे लेइ दुवा की, की एन पुड़ पाक रुहु
         उतरे।
         16  एल्हेरलेइ की तैन पुड़ पाक रुहु आज़तगर उतरोरी ना थी, तैनेइं सिर्फ परमेशर यीशु मसहीएरे
         नोवें सैहीं बपतीसमों निहीयोरो थु।
         17  तैखन पतरसे ते युहन्ने तैन पुड़ हथ रेखतां दुवा की, ते तैन भी पाबित्र आत्मां उतरी।
         18  ज़ैखन शुंमौने हेरू की चेलां केरे हथ रखने सैहीं पाबित्र आत्मां उतरचे, ता शुंमौने पैइंसे
         एंन्हता चेलन का पैश किये।
         19  ते शुंमौन ज़ोंने लगो, की मींम्हीं आख्तीयार देथ, की आंव भी ज़ैस पुड़ हथ रेखीं ता तैस
         पुड़ पाबित्र आत्मां उतरे।
         20  तैखन पतरसे जुवाब दितो, तेरे रुपेइए तींसैहीं साथी गर्क भोंन, किजोकी तु रुपेइयेइं सैहीं
         परमेशरेरी इही नियांमत घिंन्नी चहतां।
         21  एस बारे मां तेरो कोई भी हेसौ नेहीं किजोकी तेरो मन परमेशरे का साफ नेहीं।
         22  तु एपनी इस ब्दनीति कैरां बाज़ एई, ते तोबा केर , ते परमेशरे का दुवा केर ताके तै शैहीद
         तेरी इस बुरी नीतारे लेई तीं माफ़ केरे।
         23  किजोकी आंव हेरतांइं की तु शैहीद केंची गलत आध्रमें मां फ्सोरोस।24  तैखन शुंमौने जुवाब दितो, मेरे लेइ परमेशरे का दुवा केरा, की ज़ैन किछ तुसेइं ज़ोवरुए,
         तैन मेरे पैश ना एज्जे।
         25  ज़ैखन चेले बचन शुंनेइतां ते गुवाही देइतां वापस युरोशल्में मां आए, ता बत्ते सैमरी
         केरे कैही ड्लोंवन म्मेहीं परमेशरो सुसमाचार शुंनाते जे।फिलिप्पुस ते कूश मुल्के मां आधिकारी26  फिरी एरहु भोंवं की परमेशरे एकी फरिशतें फिल्पुसे सैहीं ज़ोंव, की उठ ते जुनुबेरी बत्तां
         गा ज़ै बियाबांने म्मेहीं उज़्ज़ा जेई गह्चे।
         27  फिल्पुस उठो ते च़लो जेव, ते बत्ते मां तैस अक जशी खोजो मैल्हो, ज़ै जैशी केरी मलका
         कंदाकेरो बज़ीर थु, ते तैसेरे सारे खज़ांना केरी हेरगेश तैसेरे ज़िंमें थी, एह मैन्हुं
         युरोशल्में मां प्राथना केरने एवरो थु।
         28  ते हुनी तैठां वापस एइतां घरजो च़लोरो थु, ते तै अपने रथे पुड़ च़ैड़तां च़लोरो थु,
         ते ईसाया नेबेरो सबक पड़ने लगोरो थु।
         29  पाबित्र आत्मां फिल्पुसे हुकम दितो, की नेड़े गैहीतां रथे सैहीं साथी च़ल।
         30  फिल्पुस दोवड़तां रथे का नेड़े पुज़ो, ता रथे बाले कैरां ईसाया नेबेरो किसो पड़तो शुंनो,
         ते फिल्पुसे तैस पुछ़ू, ज़ैन किछ तु पड़ने लगोरोस तैन समझ़तां भी?
         31  तैनी ज़ोंव, आंव समझ़ांनेरे बगैर कैंच़रे सेंमझ़ी सख्तां, तैनी फिल्पुसे का मिनत की
         की एई रथे पुड़ बिश।
         32  पाबित्र कताबी मैरां ज़ैन तै पुड़ने लगोरो थु, ता तैन इन थुं, तैनेइं तै भैडारो ज़ैरो
         मारने जो निहीयो, ज़ैंच़रे गब्बोंव एप्नी उन्ना बरधांने बालां केरे सामने च़ूप केरते,
         एंच़रे तै भी आपनु आशी ना खोल्हेलो।33  तैसेरी कमज़ोरारी वजाही सैहीं तैसेरो कोई इन्साफ ना भोव, कौन तैसेरी ओवलाधरो हाल शुंनाल्हो?
         किजोकी धेरती पुड़रां तैसेरू नोंव सेंवा मटेवरुए।
         34  खोजें फिल्पुसे सैहीं ज़ोंव, मेरभानी केरतां मींसैहीं ज़ो की एह नब़ी कसेरे बारे मा
         ज़ोते, अपने या होरी केंचेरे बारे मां ज़ोते?
         35  फिल्पुसे किताबरे तैस सफे कैरां शुरू केरतां यीशु मसहीएरे बारे मां सुसमाचार शुंनाव।
         36  बत्तां च़लते च़लते तैना एकी एरही ठैरी पुज़े ज़ैड़ी पानी थुं, खोजें ज़ोंव, और इड़ी
         पानीएं हुंनी मीं बपतीसमों नैने कैरां कौवंन रोकी सखते?
         37  फिल्पुसे ज़ोंव, अपने दिले जानी सैहीं विशवास केरतस ता बपतीसमों नैही सख्तां, तैनी जुवाब
         दितो, आंव विशवास केरताइं की यीशु मसही परमेशरेरू मठ्ठुए।
         38  फिरी तैनी रथ रोकनेरे लेइ हुकम दितो, ते खोजो ते फिल्पुस दुईये पैनी मां जे, ते फिल्पुसे
         तैस बपतीसमों दितो।
         39  ज़ैखन तैना पैनी मैरां बेइर निसे ता परमेशरेरी पाक रुहां फिल्पुस तैठां स्ल्ल्हो, ते
         खोजे तै फिरी ना लाहू किजोकी तै बेड़ी ख़ुशी सैहीं वापस च़लोरो थु ।
         40  ते फिलपुस आशदुदे म्मेहीं निसतो च़लतो सारे ड्लोंवन मां सुसामाचार शुंनातो कैस्रे मां
         पुज़ो।

शाऊलेरो मन बेदलोनों( प्रेरितों 22 : 6 - 16 ; 26 : 12 - 18 )91  एस दोवराने मां सावल परमेशरे चेलन मारनेरी धेंम्की देतो रहतो थु, ते तै सावल सरदार कंहींने
         का जेव।
         2  ते तैस कैरां दंम्शकेरे प्राथना भवनेरे लेइ चिठ्ठी मगी, की एल्हेरलेइ अगर कोई यीशुएरो
         चेलो या कोई होरो एन कंम केरतो लाहे, चाहे तै मड़द भोए, या कौन्श, तैस ट्लेइतां युरोशल्में
         मां आंन्हें।
         3  ज़ैखन तै च़लतो च़लतो दंम्शकेरे नेड़े पुज़ो ता, आचानक आम्ब्रेरां लौ आई ते सावलेरे
         च़ौवरे पासन चमकने लगी।
         4  सावल तल्लै मां खिरको ते तैस अक आवाज़ आई, औ सावल औ सावल तुमीं कीजो सत्तातस?
         5  सावले पुछ़ू औ परमेशर तु कौवंनस? तैनी जुवाब दितो आंव यीशुआंहीं ज़ैस तु सतातस।
         6  उठ ते शहरे मां गा तैड़ी आंव तींजो ज़ोहिलो की तीं कुन केरनुएं।
         7  ज़ैना लोक सावले सैहीं साथी थिये, तैना च़ूपच़ारे खड़े रेहीजे, तैन आवाज़ ता शुंनोती
         थी, पण लैहियोतु किछ भी ना थुं।
         8  तैखन सावल तल्लै मैरां खड़उठो ता तैनी एपनी एछ़ी घैड़ी ता तैस किछ भी ना लगु लैहियोंने,
         ते तैसेरे सैथेंइं हथेरां ट्लेइतां दंम्शके मां पूज़ाव।
         9  तैस ट्लेइ दिहाड़न तगर किछ ना लगु लैहियोंने, ते तैनी खानु पीनु भी शैरी छ़डु।10  दंम्शके मां यीशुएरो अक चेलो रहतो थु, ज़ैसेरु नोंव हंनानियां थुं, परमेशरे तैस आत्माइं
         मां ज़ोवरू थुं, औ हंनानियां तैनी ज़ोंव, हां परमेशर ज़ो।
         11  परमेशरे तैसजो ज़ोंव, उरहां गा ज़ैस्जो सीधी बत्त ज़ोत्न, तु युहुदेरे घरे गा तैड़ी
         सावल नोवेंरो अक मैन्हुंएं, ज़ै तिर्सस शाहरेरो रहंने बालोए, तु तैसेरे बारे मां पुछ़ां,
         किजोकी हेरां तै दुवा केरने मां मस्ते।
         12  तैनी आत्माइं मां हंनानियां नोवेंरो अक मैन्हुं एंइतो लाहोरोए, ते एपु पुड़ हथ रख्तो
         लाहोरोए की तै एपनी एछ़ेंइं सैहीं फिरी लाहे।
         13  हंनानियांए ज़ोंव, औ परमेशर मीं एस मैनेरे बारे मां लोकन कैरां बेड़ी गल्लाँ केरती शुंनोरीन,
         ते एन भी की एनी तेरे लोकन सैहीं युरोशल्में मां कुन कुन बुरु कियेरुए।
         14  एस सरदार कंहींने कैरां आख्तीयार मैल्होरोए, की इड़ी भी ज़ै तेरु नोंव घिंन्ते, तैस
         गिरिफ्तार केरे।
         15  पण परमेशरे हंनानियांएं सैहीं ज़ोंव, गा किजोकी मीं तै मैन्हुं च़ुनोरोए, ताके तैसेरे
         ज़िरये सैहीं गैर ज़ातन मां ते बादशैहीन ते बनी इस्रेएलन मां मेरे नोवेंरी जेए जए कार
         भोए।
         16  आंव तैस समझ़ैइल्हो की तैस मेरे नोवें सैहीं केत्रो दुःख झ़ैल्नो पैनोएं।
         17  तैखन हंनानियां जेव, ते तैस घरे मां दाखल भोव, तैनी अपने हथ सावले पुड़ रखे ते ज़ोंव,
         एह मेरे ड्ला सावल, ज़ैखन तु इरहां एवरो थु ता तीं बत्ती मां परमेशर यीशु मैल्होरो थु,
         तैनी आंव इड़ी भेज़ोरोहीं, ताके तीं फिरी लैहियोए ते पाबित्र आत्माइं सैहीं भरपूर भोस।
         18  तैखन सावलेरी एछ़न मैरां ज़ैरां शेकड़ां झ़ड़ां ते सावल लहंने लगो, तैखन सावले खड़उठतां
         बपतीसमों निहीयो।
         19  ते किछ रौट्टी खेइतां तैस हींमत आई,दिमश्के मां शाऊलेरे ज़िरिये प्रचारते किछ दिहाड़े तै चेलन सैहीं साथी दंम्शके मां राहु।
         20  तैसेरां बाद सावले प्राथना भवने मां प्रचार केरनो शुरू कियो, की यीशु मसही परमेशरेरू
         मठ्ठुए।
         21  ज़ैत्रेइं सावलेरु नोंव शुंनु, ता तैना सभ हेरान भोइतां पुछ़ने लगे, कुन एह तैहे मैन्हुं
         ता नेहीं ज़ै युरोशल्में मां परमेशरेरू नोवं घिंन्ने बालन मारतो थु? ते तै इड़ी भी तैल्हेरलेइ
         ता नेहीं एवरो की एन लोकन ट्लेइतां सरदार कंहींना केरे हवाले केरे?
         22  एसेरां बाद सावल मज़बूत भोंतो जेव, ते एह गल की यीशु ही मसहीए ते सावल दंम्शकेरे रहंने
         बाले युहुदीन भरोसो देंतो राहु।23  ज़ैखन बड़े दिहाड़े बीते ता युहुदेइं मिलतां सावल मारनेरो मुशोरो कियो।
         24  तैना रात दिहाड़ी तैस शाहररे च़ौवरे पासन तोपते रहते थिये, की कौड़ी हथे लग्गे, पण सावले
         तैनकेरो पत्तो लगोरो थु।
         25  तैखन सावलेरे चेलेइं राती टोकरी मां छ़ैडतां रस्से सैहीं टोकरी मां औसैलतां बुन पूज़ाव।यरूशलेमें मां शाऊल26  ज़ैखन सावल युरोशल्में मां पुज़ो ता तैन चेलन मां शांमल भोंनेरी कौशिश की, पण सभ तैस
         कैरां डरते थिये, किजोकी तैन यकींन ना थुं एइतु की तै सच़्च़ै यीशुएरो चेलो बनोरोए।
         27  पण ब्रनबासे सावल एपु सैहीं साथी चेलन का आंन्हों ते तैन ज़ोंव की कैंच़रे सावले बत्तां
         च़लते च़लते परमेशर लाहोरोए, ते परमेशरे तैस्सैहीं गल्लाँ कीयोरिन, ते तैनी केतरी ख़ुशी
         सैहीं दंम्शके मां यीशुएरे नोवेंरो प्रचार कियोरोए ।
         28  तैखन सावल युरोशल्में मां तैन सैहीं मील्तो जुल्तो राहु ते बेड़ी ख़ुशी सैहीं प्रचार
         केरतो राहु।
         29  ते युनानी बोली केरने बाले युहुदन सैहीं भी गलबात केरतो थु, पण तैना तैस मारनेरे लेइ
         टिकोरे थिये।
         30  ज़ैखन मसही ड्लांन पत्तो लग्गो ता तैनेइं तै कैसरे मैझो निहीयो ते तैठां तिरस्से जो
         भेज़ो।31  ता सारे युहुदिये आलाके मां ते गलील ते सांमरियारी कलिस्याई मां चेंन भोई, ते पाबित्र
         आत्माइं मां ते तेधाती मां बधती ते पक्की भोंती जेई, ते परमेशरे डरे मां रेहितां ज़िंदगी
         गुज़ारने लगे।लुद्दा ते याफा मां पतरस32  ज़ैखन पतरस काही ड्लोंवन म्मेहीं च़लतो च़लतो लुद्दा मां रहंने बाले बुज़ुरग्न का पुज़ो।
         33  ता तैस तैड़ी आनियास नोवेंरो अक मैन्हुं मैल्हो, तै बीमार थु, ते आठे सालां केरो देंतो
         खट्टी पुड़ राहोरो थु।
         34  पतरसे तैसजो ज़ोंव, औ आनियास यीशु मसही तीं शिफ़ा देते, उठ आपनु बछ़ान खड़ु केर, तै
         तैखने तै बेझ़ोइतां खड़ो भोव।
         35  तैखन लुद्दा ते शारुनेरे रहंने बालेइं एन हेरतां परमेशरे पुड़ विशवास कियो।36  याफा ड्लोंवें मां अक कौन्श थी, ज़ैसारु नोंव तबिता थुं, (युनेनि मां तैसजो हिरनी ज़ोतन)
         ज़ै बिचारी रोड़े कंमन मां ते गरीबां केरी सेवाईमां लगोरी रहती थी।
         37  तैने दिहाड़न मां तै बीमार भुई, ते मैरी जेई, ते तैसारी लाश नैहीतां बह कमरे मां रखोरी
         थी।
         38  लुद्दा याफारे नेड़े थुं, ते ज़ैखन चेलेंइं शुंनु की पतरस लुद्दा माहैं, ता दुई मैन्हुं
         भेज़े की मेरभानी केरतां जल्दी एई।
         39  पतरस तैन सैहीं साथी च़लो जेव, ते ज़ैखन तैड़ी पुज़ो ता तै बह तैस कमरे मां निहीयो,
         सेरी रेंडी कौन्शां लेरां देती थी, ते तैस ड्लखमेइं खेड़ी थी, ते तैना लिगड़ां ज़ैना
         तबितां सियोरां थियां हेराने लेगी।
         40  पतरसे तैना सभ कमरे मैरां बेरोहूं कढां, ते एपु ज़ेंधु केरे भारे दुवा केरने लगो, फिरी
         तैनी लाशारे पासे तुत्तर फरेइतां ज़ोंव, औ तबिता उठ तबितां एपनी एछ़ी खोल्ही ते पतरसे
         तेकतां खड़ी भुई।
         41  पतरसे हथेरां ट्लेइतां खड़ी की ते विशवासी ते रेंडी कौन्शां कुजेइतां तबिता ज़िंती तैनकेरे
         सुपुर्द की।
         42  एस गल्लरी खबर सारे याफा मां फैली जेई, ते बड़े लोकेइं परमेशरे पुड़ विशवास कियो।
         43  पतरस किछ च़ीरे तगर याफा मां शुंमौन नोवेंरो अक मैन्हुं चमड़ौ रंगने बालेरे का राहु।।

कुरनेलियुस पतरसे कुजाते101  कैसरे मां अक मैन्हुं थु, तैसेरू नोंव कुर्नलियुस थुं, ते तै अक इतालूवी फौवजरो कपतान
         थु।
         2  कुर्नलियुस ता तैसेरे घर्रू सारु टबर परमेशरे कैरां डरने बाले थिये, कुर्नलियुस लोकन
         बड़ु दान देतो थु, ते परमेशरे का लगातार दुवा करतो रहतो थु।
         3  एकी दिहाड़े कुर्नलियुसे दिसां अक परमेशरेरी रुया लाही, तैनी तैस्मां रोड़े च़ारे हेरू
         की अक फरिशतो तैस्का आव, ते ज़ोंने लगो, औ कुर्नलियुस।
         4  कुर्नलियुसे डेरतां तैसेरे पासे तकु, ते पुछ़ने लगो, औ परमेशर ज़ौ, कुन गल्ले, फरिशते
         जुवाब दितो, तेरु दान ते तेरी दुवां परमेशरे का पुज़ोरींन।
         5  तु हुनी किछ मैन्हुं याफा भेज़तां तैस मैन्हुं ज़ैसेरु नोवं शुंमौन पतरसे अपने का कुजा।
         6  तै शुंमौनेरे घरे बिशोरो थु, ज़ै चमड़ो रंगनेरू कंम केरतो थु, ते सुमुंद्रेरे बन्ने
         रहतो थु।
         7  ज़ैखन फरिशतो ऐना गल्लाँ केरतां च़लो जेव, ता कुर्नलियुसे अपने दुई नोकर ते अपने सिपेहींन
         मैरां अक भलेमांनस ज़ैरो सिपाही कुजाव।
         8  ते तैन सारो बिस्तार शुनाव ज़ै तैनी लाहोरो थु, ते तैना याफारे पासे भेज़े।पतरसेरू दर्शन9  होरसां ज़ैखन तैना च़लते च़लते एकी शाहरे नेड़े पुज़े ता, तक्रीबन दुपाहरेइं पतरस बह
         छती पुड़ जेव, ताके दुआ केरीं।
         10  तैस ढ्लुख ल्गोरी थी, ते किछ खानु चहतो थु, पण ज़ैखन मैन्हुं रौट्टी बनाने लगे ता तैस
         बैहोशी ज़ैरही भोई जेई ।
         11  तरस तकने लगो की आंम्बर साफे ते अक च़ादर च़ौवरे कुंन्ना टेंगोरी आंम्बरेरे पासेरां
         ऊंढी ज़मीनरे पासे ऐवरीए।
         12  तैसमां ज़मीनरे सारे जानवर ते कीड़े मुकोड़े ते हावारां च़ुड़ौलु तैस च़ादरी मां थियां
         ।
         13  तैखन अक आवाज़ आई, औ पतरस औ पतरस उठ ते एन कट ते खा।
         14  पण पतरसे जुवाब दितो, नेहीं परमेशर कधे नेहीं, किजोकी मीं आज़ तगर कोई भी हैराम चीज़
         नेहीं खेवरी।
         15  तै आवाज़ तैस्जेई फिरी आई, की तू केंची भी चीज़ी जो ज़ै परमेशरे बनेवरीए, तै पाके तु
         तैसजो हैराम ना ज़ौइयां।
         16  ट्लेई बार एह आवाज़ आई, ते फिरी ते च़ादर आंम्बरेरे पासे च़ली जेई ।17  पतरस दिले मां सोचने लगोरो थु, की एह केरही रुयाये, ज़ै आज़ मीं लाही, एतरे मां कुर्नालियुसेरे
         भेज़ोरे मैन्हुं शुंमौनेरू घर तोपते तोपते दारे मां पुज़े।
         18  तैनेइं हक देइतां पुछ़ू, शुंमौन ज़ैसजो पतरस ज़ोतन इड़ी तुसांन काहे?
         19  हेजु पतरस एपनी रुयारे बारे मां सोचने लगोरो थु, ता पाबित्र आत्मां तैसजो ज़ोंव, शुंमौन
         ट्लाई मैन्हुं तीं पुछ़ने लगोरेन।
         20  खड़ो उठ ते बुन गह, तैन सैहीं साथी गहंने कैरां ना डेरां, किजोकी तैना मीं भेज़ोरेन।
         21  पतरस बुन आव, ते तैन मैन्ह्न सैहीं ज़ोंने लगो, ज़ैस मैन्हुं तुस पुछ़ने लगोरेथ तै आंवेइं,
         ते तुस कीजो एवरेथ?
         22  तैनेइं जुवाब दितो, असां कपतान कुर्नालियुसेरे भेज़ोरे एवरेंम, तै अक धर्मी मैन्हुंएं
         ते परमेशर मन्ने बालोए, सारे युहुदी तैसेरी तारीफ केरतन, एकें पाक फरिशतें तैस जो ज़ोवरुए,
         तु शुंमौन पतरसे अपने घरे कुजेइतां तैसेरी गल्लाँ शुंना?
         23  तैखन पतरसे तैना आंतर कुजाए ते तैनकेरी खातरदारी की|कुरनेलियुसेरे घरे मां पतरसहोरसां पतरस तैन सैहीं साथी च़लो जेव, ते याफा मैरां भी काही ढ्ला तैस्सैहीं साथी च़ले
         जे।
         24  दुईयावं दिहाड़े तैना कैसरे मां पुज़े, कुर्नालियुस तैन बल्गने लगोरो थु, ते तैनी अपने
         रिशतेदार ते अपने दोसत भी कुजेइतां आंन्होरे थिये।
         25  पतरस ज़ैखन कुर्नालियुसेरे घरे पुज़ो, ता कुर्नालियुसे तैसेरी बड़ी आदर खातरी सैहीं
         ईज़त की, ते करोड़ां सैहीं तैसेरे पाव बंत्ते।
         26  पण पतरसे तै खड़ो कियो ते ज़ोंव, खड़ो भो किजोकी आंव भी ता अक मैन्हुंइं।
         27  फिरी तै कुर्नालियुसे सैहीं गल्लाँ केरतो आंतर जेव, तैड़ी बड़े लोक बिशोरे थिये।
         28  तैनी तैन सैहीं ज़ोंव, तुसन प्त्तोए की केंची युहुदेरो गैर युहुदी सैहीं मिलनु जुल्नु
         ठीक नेहीं, पण परमेशरे मीं सैहीं ज़ोवरुए की आंव केंची मैन्हुं जो गंदो या नापाक ना ज़ोंइं।
         29  एल्हेरलेइ तुसेइं आंव कुजाव ता आंव च़ुप च़ारे च़लो आव, कुन आंव तुसन पुछ़ी सख्तां की
         तुसेइं आंव कीजो कुजेवरोइं?30  कुर्नालियुसे ज़ोंव, आंव च़ौवर दिहाड़े पेहीले अपने घरे मां हूंनेरे मोके कोई ट्लेई
         बज़ेइं दुवा लोरो थु केरने, ता आचांनक अक मैन्हुं चमकतो कुर्तो लग्गोरो मेरे तुत्तरे
         अगर खड़ो भोव।
         31  ते ज़ोंने लगो, औ कुर्नालियुस परमेशरे तेरी दुवा शुंनोरीए ते तेरु दान भी कुबुल कियेरुए।
         32  केंची याफा मां भेज़तां शुंमौन ज़ैसजो पतरस भी ज़ोतन, अपने का कुजा, तै शुंमौनेरे काहे
         ज़ै चमड़ो रंगनेरु कंम केरते, ते सुमुंद्रेरे बंन्ने रहते।
         33  एन शुंन्ते मीं तु कुजाव ते बड़ु रोड़ु भोंवं की तु एज्जी जेव, ते असां सभ परमेशरे का
         हाज़्रम, ते चहतंम की ज़ैन किछ परमेशरे तीं सैहीं ज़ोवरुए, तैन रोड़े च़ारे शुंनम।पतरसेरी तालीम34  ज़ैखन पतरस ज़बान खोलतां ज़ोंने लगो, ता पतरस एपु बुझ़ी जेव, की परमेशर केंचेरो तरफदार
         नेहीं।
         35  ज़ै कोई परमेशरे कैरां डरते, तै रोड़ां कंमा केरते, भावें तै केंची भी ज़ातारो की ना
         भोए, तैस पुड़ ख़ुशी भोते।
         36  परमेशरे बनी ईस्रेएलन का आपनो बचन भेज़ो, ते यीशु मसहीएरे ज़िरये सैहीं ज़ै सैभी केरो
         परमेशरे सुल्हारो सुसमाचार शुंनाव।
         37  युहन्नेरे बपतीसमेंरी मनादी केरने कैरां देइतां ज़ैन किछ भोंवं, सारे युहुदिये मां पत्तोए,
         ते एनता तुस भी ज़ांनतथ।
         38  कैंच़रे परमेशर यीशु नासरी पाबित्र आत्मांइं सैहीं ते कुदरुति सैहीं भरपुर कियो, ते
         ठारी ठारी गैहीतां लोकां केरू भलु केरतो राहु, तैना सभ ज़ैना शैतानेरे जाले मां फासोरे
         थिये, तैन शीफा देतो थु, किजोकी परमेशर तैस्सैहीं साथी थु।
         39  तैनी ज़ैन किछ युहुदी केरे मुल्खे मां ते युरोशल्में मां कमावं, असां तैसेरे शाहादतम,
         ते तैहे तैनेइं सलेबी पुड़ टेंगतां मारो।
         40  परमेशरे तैहे यीशु ट्लेंइयावं दिहाड़े फिरी ज़िंतो केरतां हेराव।गैर कौमन पुड़ पवित्र आत्मा उत्रनी41  तै सैरी कौमीं पुड़ नेहीं बलके तैन गुवहांन पुड़ ज़ैहीर भोव, ज़ैना तैनी पेहीले च़ुनतां
         रखोरे थिये, येंनी असां ज़ैनेइं तैसेरे मुड़दन मैरां ज़िंते भोंनेरां बाद तैस्सैहीं साथी
         रौट्टी खेवरी थी।
         42  ते हुकम देंन की असंन लोकन मां सुसमाचारेरी मनादी केरन ते गुवाही देंन, की सिर्फ अक
         यीशुए ज़ै परमेशरे ज़िंतो कियोरो, ते मुड़दां केरो जैज बनेवरोए।
         43  सारे नब़ी तैसेरे बारे मां गुवाही देतन, की ज़ै कोई तैस पुड़ विशवास केरते ता तैसेरे
         नोवें सैहीं पापां केरी माफ़ी मैल्ह्चे।
         44  पतरस हेजु एन ज़ोंतो थु, ता पबित्र आत्मां तैन पुड़ उतरी, ज़ैना बचन शुंन्ने लोरे थिये।
         45  पतरसे सैहीं साथी एजने बाले युहुदी ज़ैना मसही बनोरे थिये, तज़ब केरने लगे, की गैर युहुदन
         भी पाबित्र आत्मांरी नियांमत मैल्होरी।
         46  किजोकी तैनेइं गैर युहुदी केरी ज़ैरही आजीब आजीब बोली केरते, ते परमेशरेरी तारीफ करते
         शुंनोरी थी, तैखन पतरसे ज़ोंव।
         47  ज़ैंच़रे असंन पाबित्र आत्मां मैल्होरीए तैंच़रे तैन भी मैल्होरीए, कुन कोई एन मैन्ह्न
         पेंनेरो बपतीसमों नैने कैरां रोकी सखते?
         48  एल्हेरलेइ तैनी हुकम दितो, की एन यीशु मसहीएरे नोवें सैहीं बपतीसमों देथ, तैखन तैनेइं
         पतरसे का मिनत की की किछ दिहाड़े असंन का हेजु बिश।।

पतरसेरे ज़िरीये कम्मेरी स्पष्टी111  युहुदिये मां रहंने बाले चेलेइं ते मसही ढ्लांएइं एह खबर शुंनी ता गैर युहुदेइं भी परमेशरेरु
         बचन कुबुल कियुं।
         2  ते ज़ैखन पतरस वापस युरोशल्मे मां आव, ता सुंती बशाल्होरे युहुदी ज़ैना मसही बनोरे थिये,
         ता पतरसे सैहीं बेंस केरने लगे।
         3  की तु बगैर सुंती बशाहलोरे लोकन का जेव, ते तैन सैहीं साथी बिशतां रौट्टी भी खाई।
         4  पतरसे तैन सैहीं सारो बिस्तार पत्रां देंतो ते आखिरी तगर एंच़रे शुंनाव।
         5  आंव याफा शाहरे मां आंव, दुवा केरने मां मघंन थु, ता मीं किछ बैहोशी ज़ैरही भोइजेइ,
         ते मीं अक सुपनु ज़ैरु लाहूं, ते हेरताइं की अक च़ादर ज़ैरही च़ौवरे कुंन्ना टेंगोईतां
         आंम्ब्रेरे पासेरां ऊंढी ओसती ओसती मीं तगर पुज़ी।
         6  आंव तैस्मां तकने लगो ता कुन हेरतांइं की, तैस्मां ज़मींनारे सारे च़ौवरे ज़ांघेइं च़लने
         बाले जानबर ते कीड़े मुकोड़े ते उडरने बालां च़ुड़ौलु तैसमा थियां।
         7  तैखन मींजेई अक आवाज़ आई, ज़ै ज़ोंने लगी, की औ पतरस खड़ो उठ ते इन कट ते खा।
         8  मीं जुवाब दितो, औ परमेशर कधे नेहीं, किजोकी मीं आज़ तगर कोई भी गंदी या हैराम चीज़
         आज़ तगर अपने ऐशी मां नेहीं छ़डौरी।
         9  दुई बार तै आवाज़ आंम्ब्रे मैरां मींजेई आई, ते ज़ोंने लगी, की ज़ै चीज़ परमेशरे पाबित्र
         बनेवरीए, तू तैस्जो हैराम ना ज़ोंइयां ।
         10  एह आवाज़ ट्लेई बार आई, ते फिरी तै च़ादर आंम्ब्रेरे पासे खिंचोइतां च़ली जेई ?
         11  ठीक तैस्से मोके ट्लाई मैन्हुं ज़ैना कैसरे मैरां मींका भेज़ोरे थिये, तैस घरे का सामने
         खड़े भुए, ज़ैड़ी असां बिशोरे थिये।
         12  पाबित्र आत्मां मीं ज़ोंव, बैधड़क च़ारे एन सैहीं साथी गा, ऐना शा ढ्ला भीं मीं सैहीं
         साथी आए, ते असां तैस मैनेरे घरे जे।
         13  तैनी असंन सैहीं ज़ोंव, की कैंच़रे सैहीं तैनी अक फरिशतो घरे लाहू ते ज़ोंने लगो, याफा
         मां केंची मैन्हुं भेज़तां शुंमौन ज़ैसजो पतरस ज़ोतन तैस अपने घरे कुजा।
         14  तै एइतां तीं अक एरहो बिस्तार देल्हो, ज़ैसेरे ज़ोंने सैहीं तेरी खानदेंनरे सारे मैन्हुं
         केरे पापां केरी मुखती भोल्ही।
         15  ज़ैखन मीं तैड़ी गैहीतां सुसमाचार शुंनानो शुरू कियो, ता पाबित्र आत्मां तैन पुड़ उतरी,
         ज़ैंच़रे पैहीले असंन पुड़ उतरोरी थी।
         16  तैखन मीं तै वचन याद आव; ज़ै तैने ज़ोवरो थु; कि यहून्ना त पैनी सीं पबतीसो दितो; पर
         तुस्न पवित्र आत्माइं सैहीं बपतीसमो मैल्हेलो |
         17  बस्सा अगर परमेशरे तैन भी तैहे नियांमत दिती, ज़ै असंन परमेशर यीशु मसही पुड़ विशवास
         केरने सैहीं मैल्ही, ता आंव कौन भोताइं की परमेशरे बत्ती मां ठोकर बेंनी।
         18  ज़ैखन तैनेइं एन शुंनु ता चुप रेही जे, ते परमेशरेरी तारीफ केरने लगे तां ता सच़्च़े
         की परमेशरे गैर युहुदन भी तोबा केरतां ज़िंदगी हासल केरनेरी हिंमत दितोरीए।अन्तिायारी कलीसिया19  ता तैना लोक ज़ैना तैस दुखेरे मारे ज़ैसेरी शुरुवात सैंतफुसे कियोरी थी, तित्र बित्र
         भोईजे, ते च़लते च़लते फनीके कुब्रुसे ते इनताकिया तगर पुज़े, पण तैना परमेशरो सुसमाचार
         सिर्फ़ युहुदने शुंनाते थिये।
         20  तैन मां किछ कुब्रुसेरे ते किछ कुरेंनेरे थिये, इनताकिया मां गैहीतां यूनेणन भी परमेशर
         यीशु मसहीएरो सुसमाचार शुंनाने लगे।
         21  परमेशरेरो हथ तैन पुड़ थु, ते बड़े लोकेइं विशवास कियो, ते परमेशरेरे पासे बेदलोईजे।
         22  एसेरी खबर युरोशल्मेंरी क्लीसयारे लोकां केरे कंनण तगर पुज़ी, ते तैनेइं ब्रनबास इनताकिया
         मैझो भेज़ो।
         23  ज़ैखन तै तैड़ी पुज़ो ता परमेशरेरो चमतकार हेरतां बड़ो ख़ुशी भोव, ते तैन हिंमत दिती
         की अपने पुरे दिले सैहीं परमेशरेरे वफादार राथ।
         24  ब्रनबास अक रोड़ो मैन्हुं थु, तै पाबित्र आत्माइं सैहीं भरपुर थु, ते बड़े लोक परमेशरेरी
         क्लीस्याई मां शामल भोंने लगे।
         25  तैसेरां बाद ब्रनबास सावलेरी तलाशी मां त्रस्स जो च़लो जेव।
         26  तैनी सावल तोपतां इनताकिया मां आंन्हों, तैड़ी तैना एकी साले तगर दुइये ज़ांन्हें क्लीस्याई
         मां लोकन तालीम देंते राहे, ते मसहीएरे चेलन जो इनताकिया मां पैहीली बार मसही ज़ोंने
         लगे।27  एस्से दोवरांने मां इनताकिया ते युरोशल्में मैरां किछ नब़ी आए।
         28  ते तैन मैरां अक ज़ैसेरु नोंव आग्बुस थुं, ते खड़े भोइतां ते पाबित्र आत्मांरे ज़ोंने
         सैहीं एन ज़ोंव, की सैरी दुनियाई मां अक बड़ो काल पैंनोएं, एरहो ज़ैरो काल कैसर कल्लौदेसेरे
         ज़माने मां भी पैवरो थु।
         29  तैल्हेरलेइ चेलेइं फैसलो कियो की, असंन मैरां हरकोई एपनी एपनी शिर्धारे मुताबक किछ दान
         देथ, ताके युहुदिये मां रहंने बाले मसही ढ्लां केरी मादत भोई सखे।
         30  बस्सा तैनेइं किछ रकम आकोठी की ते ब्रनबास ते सावलेरे हथे युरोशल्मेंरे बुज़ुर्गन केझो
         भेज़ी ।।

पतरसेरी जेलरां मुक्ति121  तैने दिहाड़न मां हिरोदेस बादशांहैं कलिस्यारे किछ मैन्हुं पाबंद भी किये, ताके तैन
         सज़ाह दे।
         2  ते युहन्नेरो ढ्ला याकुब तलवारी सैहीं कत्ल कराव।
         3  ज़ैखन तैनी हेरू की युहुदन एह गल बड़ी ख़ुशी अई, ता तैनी ईद फित्रारे दिहाड़न मां पतरस
         भी पाबंद कमाव।
         4  पतरस पाबंद केरनेरां बाद हिरोदेसें तै जैल्ही मां छ़डौ, ते तैसेरी निगरेंनारे लेइ च़ैवर
         गुरुप बनाए, हर गुरुप च़ैवर च़ैवर सिपेही केरो थु, हिरोदेसेरो खियाल थु की ईद फासहीएरां
         बाद तै जैल्ही मैरां कैढतां लोकां केरे सामने पैश केरेल्हो।
         5  पतरस ता बड़े पैरहे मां थु, पण सारी कलिस्या तैनकेरे लेइ परमेशरे का दुवा करने लगोरी
         थी।6  हिरोदेसेरे पतरस लोकां केरे सामने आंन्हने कैरां पैहीले अक रात ज़ैखन पतरस दुई पैरहेदारां
         केरे मुंझ़ाटे बंधोरो झ़ूलोरो थु, ते सिपाही जैल्हरी डेवढी पुड़ पैरहो देंते थिये।
         7  ता आचानक परमेशरेरो फरिशतो जैल्ही मां आव, ते सारी कौठी ट्लाकड़ ट्लांच़ भुई, फरिशते
         पतरसे खिती देइतां बिंझ़ाव ते ज़ोंव, उठ ते लुश केर, ते शंगलां पतरसेरे हथन सैहींयेरां
         खुलोरी थी।
         8  फरिशते पतरसे सैहीं ज़ोंव, हिंमत केर ते जुटी ला, पतरसे तैन्ने कियुं, ते फिरी ज़ोंव
         आपनो चोगो ला ते मीं पतपती एई।
         9  पतरस फरिशते पतपती जैल्ही मैरां बेइर आव, पण तैस एह पत्तो ना थु, की फरिशतो ज़ैन केरने
         लगोरोए एन सच़्च़ै या कोई सुपनु हेरने लगोरोइं।
         10  तै पैरहेदारां केरे दुई फैटकन मैरां बेइर निस्तां अव, ते लौंहेरे फाटके का पुज़ो, ज़ै
         शहरेरे पासे खुलतो थु, तै फाटक तैनकेरे लेइ अपने आप खुलो, ते तैना तैठां निस्तां दुर
         पुज़े, फरिशतो पतरसे तैड़ी पुज़ेइतां गैईब भोइजेव।
         11  पतरसे ज़ैखन हौश आई, ता ज़ोंने लगो, हुनी मीं पुरु यकींन आंव, की परमेशरे आपनो फरिशतो
         भेज़तां आंव हिरोदेसेरे हथे मैरां छुटाव, ते युहुदेइं ज़ैन सोचेरू थुं, तैन बन्ने ना
         दीतु।12  ज़ैखन तै एस बारे मां सोचने लगोरो थु, ता मरियमरे घरे पुज़ो, ज़ै युहन्नेरी आम्मा थी,
         ज़ैसजो मरकुस ज़ोते थिये, तैड़ी बड़े लोक अकोठे भोइतां दुवा केरने लगोरे थिये।
         13  पतरसे बेइरूं दार गुड़कावं ता अक कुई ज़ैसारु नोवं रुद्दा थुं, दार खोलने आई।
         14  तैस कुंईयां पतरसेरी गल शुंनी ता बगैर दार खोलनेरां दोवड़ती खुशी भोइतां आई, ते ज़ोंने
         लगी, पतरस बेइर दारे मां एवरोए।
         15  तैना मैन्हुं ज़ोंने लगे, तु कुन पागल भोवरीस, पण ज़ैखन तैसां रोड़े च़ारे ज़ोंव, की
         तै पतरसे, ता तैना ज़ोंने लगे पतरस ता नेहीं पण पतरसेरो फरिशतो भोल्हो।
         16  ते पतरस बेइर दार गुड़कांतो राहु, ते ज़ैखन तैनेइं दार खोलु ता पतरस लैहीतां हेरान रेहीजे।
         17  पतरसे तैन जो हथे सैहीं इशारो कियो, की च़ूपरहथ, ते फिरी अंत्र एइतां सारो बिस्तार शुनाव,
         की आंव कैंच़रे परमेशरे तैस जैल्ही मैरां बेइर कढौ, ते फिरी ज़ोंव, की याकुबे ता तैसेरे
         होरी मसही ढ्लांन भी पत्तो देइयथ ते एपु केंची होरी जगाई जो च़लो जेव।18  ज़ैखन झ़े्झ़ भुई ता सिपेहीन एपु म्मेहीं खलबली मैच़ी जेई, की पतरस कौरां जेव।
         19  ज़ैखन तोपनेरां पत्ती भी हिरोदेसे पतरसेरो पत्तो ना लग्गो, ता तैनी सिपेही केरू बियांन
         घिंन्नेरां पत्ती तैन जो कतलेरो हुकम दितो, ते पतरस युहुदिये मैरां कैसरे जो च़लो जेव,
         ते किछ च़ीरे तगर तैड़ी राहु।हेरोदेसेरी मौत20  हिरोदेस सुर ते सैइदेरे लोकन पुड़ बड़ो नाराज़ थु, एल्हेरलेइ तैना लोक मिलतां तैसका
         आए, ते तैसेरी सुपनेरी ठैरारे एकी मैन्हुं बलतुस आपनो दोसत बनेइतां बादशाहे सैहीं सल्लारी
         दरखुवास की, किजोकी तैन बादशाहेरे मुल्खेरां खरच़ो मैल्ह्तो थु।
         21  त्ताल्ही तैनी अक दिहाड़ी ठुवहालाइ ते आपना रोड़ां ज़ैरां बादशाहेरां लिगड़ां लेइतां
         आदालतरे तख्ते पुड़ बिशतां लोकन सैहीं ज़ोंने लगो।
         22  तैनेइं ज़ैखन शुंनु ता ज़ोंने लगे, एह मैन्हुं केरी आवाज़ नेहीं बलके परमेशरी आवाज़े।
         23  किजोकी हिरोदेसें परमेशरी तारीफ ना की, तैल्हेरलेइ तैस परमेशरे फरिशतेरी एरही मार पैई
         की तैसेरी सैरी जानी कीड़े लग्गे, ते तै मैरी जेव।24  पण परमेशरेरु बचन आगरोवं बधतु जेवं, ते सैरी दुनियाई मां फैल्तु जेवं।25  ज़ैखन ब्रनबास ते सावल अपनी सेवा ज़ै तैनकेरे सुपुर्द कियोरी थी, तैनेइं पुरी की ता
         युरोशल्में जो वापस आए, ते युहन्ना ज़ैसजो मरकुस ज़ोते थिये, एपु सैहीं साथी आंन्हों।

बरनबास ते शाऊल भेझ़े131  इनताकियारी कलिस्याई मां काही नब़ी ते गुरु थिये, ज़ैंच़रे ब्रनबास; शुंमौन; कालिया,
         लोकैस कुरेंनी, ते मनाइंम, थिये, ज़ैनी च़ौवरोवं मुल्खेरे हाकम हिरोदेसे ते सावले सैहीं
         साथी पलोरो थु।
         2  ज़ैखन तैना ब्रत रेखतां परमेशरेरी आराधना केरने लगोरे थिये, ता पाबित्र आत्मां ज़ोंव,
         ज़ैस कंम्मेरे लेइ ब्रनबास ते सावल कुजेवरेन, तैस कंम्मेरे लेइ तैन तियार केरा।
         3  तैनेइं ब्रत रेखतां दुवा की, ते तैन पुड़ हथ रेखतां ते दुवा केरतां तैना भेज़े।पौलसेरू प्रचारेरू पेहिलू सफ़र4  तैना दुइये ज़ैने पाबित्र आत्मांरी तरफां भेज़ोरे थिये, स्लोकिया पुज़े ते तैठां तैना
         ज़िहाज़े पुड़ कुब्रुसे जो च़लेजे।
         5  ज़ैखन तैना सैलमीसे मां पुज़े, ता तैड़ी तैना युहुदी केरे प्राथना भवने मां परमेशरेरो
         सुसमाचार शुंनाने लगे, ते युहन्ना तैनकेरी मद्दत केरनेरे लेइ तैड़ी थु।
         6  ज़ैखन तैनेइं सारे जज़ीर्ण मां हंठु फिरू, ता तैना पाफसे मां पुज़े, ता तैनकेरी मुलाकात
         एकी डैइंनोड़े ते झुठे नेबी सैहीं भुई, ज़ैसेरु नोंव ब्रयीशु थुं।
         7  तै तैठेरे हाक्मेरो सीरगैसेरो मुलाज़म थु, एह हाकम अक बड़ो अकलमंद मैन्हुं थु, ते तैनी
         ब्रनबास ते सावल कूजेवरे थिये, किजोकी तै परमेशरेरो सुसमाचार शुन्नो चहतो थु।
         8  पण आलीमास डैइंनोड़ो तैनकेरी मुखालफत केरने लगो, तै हाकमे विशवास केरने कैरां रोकनो
         चहतो थु।
         9  तैखन सावल ज़ैसेरु नोंव पौलुस थुं, पाबित्र आत्माइं सैहीं मस्त भोइतां तैसेरे पासे तकने
         लगो, ते ज़ोंने लगो।
         10  औ शैतांनेरे कोआ, तु हर कीसमेरी बेईमानी केरने बाला, ते नेकारो दुशमन, कुंन तु परमेशरेरी
         बत्त बगाड़ने कैरां बाज़ ना एजस?
         11  हुंनी परमेशरेरो हथ तेरे खलाफ खड़ो भेवरोए, तु कांनो भोईगहंनोस, ते किछ च़िरे तगर तु
         दिहाड़ो ना ल्हलो, तैखने तैस आंधारू लैहीयोने लगु, ते तै इरहां उरहां त्पोलने लगो, ताके
         कंखो तैस हथेरां ट्लेइतां च़लाऐ।
         12  सिरगैस हाकमे एह तमाशौ हेरतां, ते चेलन कैरां परमेशरेरो सुसमाचार शुंनतां खुशी राहु,
         ते मसही पुड़ विशवास कमाव।पिसिदियारे अन्ताकिया मां13  पाफसेरां पौलुस ते तैसेरे साथी ज़िहाज़े मां पम्फोलियारे आलाके मां पुज़े, ज़ैड़ी युहन्ने
         तैन मुबारक दिती ते वापस युरोशल्में जो च़लो जेव।
         14  ते तैना प्रगीयेरां निसतां प्सदियेरे शहर इनताकिया मां आए, ते सबतेरे दिहाड़े प्राथना
         भावने मां गैहीतां बिशी जे।
         15  नेबी केरी ता सैहेफी केरी किताब पड़नेरे बाद तैठेरे सरदारे तैन ज़ोंव, की अगर मैन्हुं
         केरी भालेइयारे लेइ तुस भी किछ ज़ोंनु चह्तथ ता ज़ोथ।
         16  त्ताल्ही पतरस खड़ो उठो ते हथे सैहीं इशारो केरतां ज़ोंने लगो, औ बनी ईस्रैएलाव परमेशरेरे
         लोकाव मेरी गल शुंना।
         17  ईशी ज़ात इस्रेएलेरे परमेशरे ईशे बौव दादे च़ुंनोरे थिये, ज़ैखन तैना मिस्रे मां प्रदेशी
         केरे ज़ैरहे रह्ते थिये, तैन परमेशरे हिंमत दिती ते अपने ज़ब्रदस्त हथे सैहीं तैठां कढै।
         18  ते फिरी तै तकरीबन च़ैल्ही साल तैन्केरां टारां कंमा झ़ैलतो राहु।
         19  तैनी कनाण देशे मां परमेशरे सत कौमां नाश केरतां तैनकेरी ज़मीन अपने इस्रेएली लोकन दिती।
         20  ऐना गल्लाँ पुरी भोंने तकरीबन च़ौवर शौव साल लगे, तैसेरां बाद परमेशरे तैनकेरे लेइ सैम्युल
         नेबेरे ज़माने तगर काज़ी रखतो जेव।
         21  फिरी लोकेइं बादशाह बनानेरे लेइ दरखुवास की, ते परमेशरे बिनयांमिनेरे कबीले मैरां कैसेरु
         मठ्ठु सावल बादशाह बनाव ते तैनी च़ैल्ही साल युरोशल्में मां हुकुमत की।
         22  फिरी तैनी सावलेरां बाद दावद तैनकेरो बादशाह बनाव ते परमेशरे दावदेरे बारे मां ज़ोंवं,
         की मीं इशैरू मठ्ठु दावद मैल्होरोए, तैसपुड़ आंव खुशीं ते तैहे मेरी मर्ज़ी पुरी केरेल्हो।
         23  परमेशरे अपने वेहिदेरे मुताबक दावदेरी कौम्हीं मैरां पापां केरी माफ़ी देंने बालो यीशु
         मसही भेज़ो।
         24  यीशुएरे एज्ने कैरां पैहीले युहन्ने बनीं इस्राएलेरे सैरी ज़ातां केरे सामने प्रचार
         कियो, की तोबा केरा ते बपतीमो नैथ।
         25  ज़ैखन युहन्नेरु कंम पुरू भोंने बालू थुं, ता तैनी ज़ोंव, तुस मीं कुन समझ़तथ, आंव तै
         नेहीं तै मैरां बाद एज्ने बालोए, किजोकी आंव ता एस काबल नेहीं की तैसेरी जुटारो तसमों
         भी खोली सेखीं।26  औ मेरे ढ्लाव इब्रहांमेरे औवलाधारे लोकाव, इस छुटकारेरू बचन असंन का भेज़ेरुए।
         27  पुराने युरोशल्मेंरे हाक्मेइं यीशु ना पशानो, पण मौवतरो फंदो ब्नेइतां तैनेइं नेबी केरी
         तैना गल्लाँ पुरी की, ज़ैना हर सब्तेरे दिहाड़े पेड़तां शुंनाते थिये।
         28  हालांकी तैन मौवतरी सज़ाहरे काबल सबुत ना मैल्हु, पण फिरी भी तैनेइं पिलातुसे का दरखुवास
         की, की एह कत्ल कियोरो लोड़ते।
         29  ते तैनेइं सभ किछ ज़ैन तैसेरे बारे मां लिखेरू थुं, पुरू कीवं, ता तै स्लेबी पुड़हेरां
         ओसैल्हतां एकी क्ब्री मां छ़डौ।
         30  पण परमेशरे तै मुड़दन मैरां भी ज़िंतो कियो।
         31  ते ज़ैना लोक गलिले मैरां तैस्सैहीं साथी युरोशल्में मां एवरे थिये, तैन काही दिहाड़न
         तगर यीशु लैहीयोंतो राहु, ते हुनी तैना लोक तैसेरे शाहादतन।
         32  असां तुसन सुसमाचार शुंनातम, की ज़ै वेहिदो परमेशरे ईशे बोव दादे सैहीं कियोरो थु।
         33  तैनी तैनकेरी औवलाध येंनी ईशे लेइ यीशु मसही ज़िंतो केरतां पुरू कियुं, ते होरी भजने
         मां लिखेरुए, की तु मेरु मठ्ठुस ते आज़ तु मीं कैरां पैइदा भोव।
         34  एन सच़ै, की परमेशरे तै मुड़दन मैरां भी ज़िंतो कियो, ताके तै फिरी ना मरे, परमेशरे
         बचने मां एंन्ने बियांन कियेरुए, की आंव तीं पाबित्र ते सैच़ी नियांमतां देल्हो, ज़ैनकेरो
         वेहिदो परमेशरे दावदे सैहीं कियोरो थु।
         35  ते होरी भजने मां दावद ज़ोते, तु अपने पाबित्र कोऐ शड़ने ना देल्हो।
         36  दावद ता अपने ज़माने मां परमेशरी मर्ज़ी पुरी केरनेरां पत्ती मैरी जेव, ते अपने बोव
         दादन सैहीं साथी दफन भोव, ते तैसेरी जान शैड़ी जेई।
         37  पण ज़ै परमेशरे मुड़दन मैरां ज़िंतो कियो, ता तैसेरे शड़नेरी नौबत ना आई ।
         38  एल्हेरलेइ औ ढ्लाव, बुझ़ा की यीशुएरे ज़िरये सैहीं तुसन पापां केरी मैफारी खबर शुंनाइ
         गहचे।
         39  तुशे लेइ मुसै नेबेरी शैरीतारे मुताबक पापां केरी मुखती ना थी भोंनी, पण यीशु पुड़ विशवास
         केरने सैहीं हर केंची पापां केरी माफ़ी मैल्ही सख्चे।
         40  हुशार रहथ कोस्कोही एरहु ना भोए की नेबी केरी एह गल तुसन पुड़ सच़ै बीते।41  तुस ज़ैना होरी केरी तौहींन केरतथ ता हेरा समझ़ा तै नेष्ट भोथ, किजोकी आंव तुशे ज़िंते
         ज़ागते एरहु कंम केरने बालोंइं, की अगर कोई तुसन सैहीं तैसेरे बारे मां बिस्तार भी दे
         ता तुस कधै याकींन ना केरेल्हे।42  ज़ैखन पौलुस ते ब्रनबास मंद्रे मैरां च़ले ता लोक तैन का मिनत केरतां ज़ोंने लगे, की
         होरी सब्ते भी एन्ने गल्लाँ केरे बारे मां ज़ोंव गाहे।
         43  ज़ैखन लोक आराधनारे बाद बेइर निसे, ता बड़े लोक तैन पत्ती च़ले, ते तैन मां किछ युहुदी
         थिये, ते किछ नोवें युहुदी शामल थिये, चेलेइं तैन सैहीं गल बात की की परमेशरे विश्वासे
         मां बनोरे रहंनेरे लेइ समझ़ावं।पौलसेरे ज़िरीये गैर कौमन मां प्रचारेरी शुरूवात44  होरी सब्तै तकरीबन सारो शाहर परमेशरो सुसमाचार शुंनेरे लेइ आकोठो भोव।
         45  ज़ैखन युहुदेइं एतरे हछे लोक लाहे ता तैनकेरो क्लैज़ो फुकोई जेव, ते पौलुसेरे खलाफ बकवास
         केरने लगे।
         46  पौलुस ते ब्रनबासे दल्लेर भोइतां तैन ज़ोंव, ज़ुरूरी एन थुं, की असां पैहीले तुसन परमेशरु
         बचन शुंनाम, पण तुसता तैस कैरां दुर भोंने लोरेथ ते अपनो आप आखिरारी ज़िंदगरे काबल ना
         समझ़थ, ता हेरा हुंनी असां गैर युहुदी केरे पासे गहतम।
         47  किजोकी परमेशरे आसन इही हुकम दितोरोए, मीं तु गैर कौमां केरे लेइ च़ुंनोरोस, ताके ज़मीनारे
         कुंने तगर पापां केरी मुखती भोए।48  ज़ैखन गैर युहुदेइं एन शुंनु ता बड़े खुशी भुए, ते परमेशरेरी तारीफ केरने लगे, ते ज़ैना
         परमेशरे हमेशारी ज़िंदगारे लेइ च़ुंनोरे थिये, तैनेइं विशवास कियो।
         49  ते परमेशरेरु बचन सैरी आलाके मां फैली जेवं।
         50  पण युहुदेइं शाहरेरे काही मड़द ते कौन्शां भड़केइ, तैना पौलुस ते ब्रनबासे सतानेरे लेइ
         तियार भुए, एड़ी तगर की तैना तैस आलाके मैरां भी कैढी छ़डै।
         51  पौलुस ते ब्रनबासे हुकमेरे मुताबक अपने पावां केरी धुड़ भी ठुड़की ते तैठां ईकुनियंमे
         जो च़ले जे।
         52  ते चेले खुशी सैहीं पाबित्र आत्माइं सैहीं भरपुर भुए।।
         
            

         
      

   
      
         14
इकनियुस मां पौलुस ते बरनबास141  ईकुनियंमे मां पौलुस ते ब्रनबास दुइये ज़ांने प्राथना भावने मां जे, ते एरहु भाषण केरने
         लगे ते बड़े युहुदेइं ते गैर युहुदेइं विशवास कियो।
         2  ज़ैना युहुदी बचनेरे खलाफ थिये, तैनेइं गैर युहुदी लोक भड़काए ते तैनेइं विशवासी मैन्हुं
         विशवासे कैरां दुर किये।
         3  फिरभी पौलुसे ते ब्रनबासे तैड़ी बड़ो वखत गुज़ारो, ते नधड़क च़ारे परमेशरे बचनेरी तालीम
         देंते राहे, ते परमेशरे आजीब कंम्मा केरे ज़िरये सैहीं ज़ैना तैनकेरे हथेइं सैहीं भोतां
         थियां, परमेशरेरु बचन सच़ साबत भोंतु राहूं |
         4  शाहरेरे लोकन एपु म्मेहीं फुट भोई जेई, किछ लोक युहुदन सैहीं साथी थिये, ते किछ चेलन
         सैहीं साथी थिये।
         5  युहुदी ते गैर युहुदी सरदारन सैहीं मिलतां चेलन सताने ते मारनेरी शुरुवात केरने बाले
         थिये।
         6  की तैन एस गल्लारो पत्तो ल्ग्गो, ते तैना तैठां नेशी जे, ते उनियेरे शहर लुस्त्र ते
         दरबे मां ते तैसेरे आसपासेरे आलाके मां च़ले जे।
         7  ते तैड़ी तैना परमेशरेरो सुसमाचार शुंनाने लगे।लुस्त्रा ते दिरबे मां8  लुस्त्रे मां अक मैन्हुं बिशोरो थु, ज़ै पांवां केरो कमज़ोर थु, तै ज़रम्नेरो टोन्टो
         थु, ते तै सैइयां ना थु च़ेली बटतो।
         9  तै पौलुसेरी गल्लाँ रोड़े च़ारे शुंन्ने लगोरो थु, पौलुसे तैसेरे पासे रोड़े च़ारे तक्कू
         ता बुझ़ी जेव, की एस्मां एतरो विश्वासे की एह ठीक भोई सखते।
         10  पौलुसे तैस मैन्हुं जो ज़ोंव, अपने पांवन पुड़ खड़ो भो, ते तै तैखने खड़ो भोव, ते च़लने
         लगो।
         11  ज़ैखन लोकेइं पौलुसेरु एन कंम हेरू ता लुकुनियारी बोली मां चिंडां मारने ते ज़ोंने लगे,
         की ईशो देबतो असंन का मैनेरी शकली मां एगोरोए।
         12  ते तैन लोकेइं ब्रनबासे ज़ियुसेरू नोवं रखु, ते पौलुसेरु हरमसेरु नोव रखु , किजोकी तै
         तकरीर केरने मां जादे माहिर थु।
         13  ज़ियुस देबतेरू मंदर शहरेरे सामने थुं, तैसेरो पुजारी फुड़ुकेरे हार एंनतां शहरे फाटके
         पुड़ पुज़ो, किजोकी तैना लोक चहते थिये की असां चेलां केरेलेइ सुखन देंम।
         14  ज़ैखन चेलेइं पौलुसे ते ब्रनबासे एन शुंनु ता तैनेइं आपना लिगड़ां छि़ंदां ते मैन्ह्न
         मां जे ते ज़ोरे ज़ोरे ज़ोंने लगे।
         15  लोकाव तुस एन कुन केरने लगोरेथ? असां भी तुशे ज़ैरहे मैन्हुंम ते तुसन सुसमाचार शुनातम,
         ताके तुस ऐना फुज़ुल चीज़ां शैरतां ज़िंते परमेशरेरे पासे मुड़थ, ज़ैनी ज़मीन आसमान ते
         सुमुंद्र ते ज़ैन किछ भी एस्मां आहे तैनी पैइदा कियेरुए।
         16  तैनी पैहीले ज़माने मां सैरी कौमन एपनी एपनी बत्तां च़लने दीतु।
         17  तांभी तैनी आपनो आप बैगुनाह ना बनाव अपनी शाखती हेरानेरे लेइ आम्ब्रेरां झ़ड़ी दिति,
         ते फसलां केरे लेइ मौसम बनाए, ताके तुसन हछु आंन" भोए ते तुशे दिल खुशी सैहीं भरे।
         18  ऐना गल्लाँ ज़ोइतां तैनेइं लोक बेड़ी मुशक्ली सैहीं रोके, की ऐना ईशें लेइ सुखन ना देंन।19  तैखन किछ युहुदी इनताकिया मैरां ईक्नुयंमे मां आए, ते तैना लोक अपने पासे मौड़तां पौलुसे
         पुड़ पथराव केरने लगे, ते तै मुऔरो बुझ़तां शहरे कैरां बेरोवं घसीटतां निहीयो।
         20  ज़ैखन चेले तैड़ी पुज़े ता तैनेइं पौलुस घैरे मां अंन्हों ते तै खड़ो उठो ते वापस शहरे
         मां अव, ते होरसां ब्रनबासे सैहीं साथी दरबे जो च़लो जेव।सीरियारे अन्तकिया जो वापिस एजनू21  तैनेइं शहरे मां सुसमाचार शुंनाव ते हछे चेले बनाए, ते तैसेरां बाद तैना लुस्त्रा ,
         ईकुनियंमे, ते इनताकिया जो च़ले जे।
         22  तैना चेलां केरी मद्दत केरते थिये, ते तैन समझ़ाते थिये, की अपने विश्वासे मां पक्के
         मज़बूत भोइयथ, की परमेशरेरी बादंशाही मां दाखल भोंनेरे लेइ बेड़ी मसीबतां केरो सांमनो
         केरनो पैते।
         23  ते तैनेइं हर कलीसियाई मां सियांने लोक भी रखे, ते ब्रतां रेखतां दुवां की ते तैना परमेशरे
         सुपुर्द किये, ज़ैसपुड़ तैनेइं विशवास कियोरो थु।24  फिरी तैना पसदीया मैरां निसतां पम्फौलिया आलाके मां आए।
         25  ज़ैखन तैनेइं परगिया मां सुसमाचार शुंनाव ता आतलियारे पासे च़ले जे।
         26  तैठां ज़िहाज़े मां च़ैड़तां वापस इनताकिया मां जे, ते तैड़ी तैनेइं तैस सेवारे लेइ
         ज़ै तैनेइं पुरी कियोरी थी, परमेशरे सुपुर्द कियोरी थी।
         27  इनताकिया मां पुज़तां तैनेइं कलिस्यारे लोक अकोठे किये, ते ज़ैन किछ परमेशरे तैनकेरे
         ज़िरये कियेरू थुं, तैन लोकां केरे सामने बियांन किवं ते एन भी की परमेशरे कैंच़रे गैर
         युहुदी केरे लेइ विश्वासेरु दार खोलतां छ़डु।
         28  पौलुस ते ब्रनबास बड़े च़िरे तगर तैड़ी चेलन सैहीं साथी राहे।।

यरूशलेमेरी सभा151  किछ लोक युहुदिये मैरां इनताकिया मां पुज़े, ते ढ्लांन एह तालीम देंने लगे, अगर मुसैरी
         रेखोरी रस्मरे मुताबक तुशी सुंनत नेहीं भोवरी ता तुशे पापां केरी मुखती ना भोईसखे।
         2  एस गल्ली पुड़ पौलुस ते ब्रनबासेरी तैन लोकन सैहीं बड़ी बेंस भुई, ते कलिस्यारे लोकेइं
         पौलुस ते ब्रनबास ते किछ होरे मैन्हुं च़ुंने की तैना युरोशल्में मां गैहितां तैड़ी एस
         मसले पुड़ चेलन सैहीं ते लोकन सैहीं गल बात केरन।
         3  तैखन कलिस्यारे लोकेइं तैना भेज़े, ते तैना फनीके, ते सांमरियारे, आलाके म्महेइं ज़ैखन
         च़लोरे थिये, ता तैनेइं तैठेरे मसही ढ्लांन ज़ोंवं, की कैंच़रे गैर युहुदेइं मसही पुड़
         विशवास कियो, ते कलिस्याई मां शामल भुए, एन शुंनतां सरे ढ्ला बड़े खुशी भुए।
         4  ज़ैखन तैना युरोशल्में मां पुज़े, ता तैठेरी कलिस्यारे लोक ते चेले ते बुज़ुर्ग तैन
         सैहीं बेड़ी खुशी सैहीं मिले, ते तैखन तैनेइं सभ किछ बिस्तार दितो, की परमेशरे तैन्केरे
         ज़िरये सैहीं कैत्रां कैत्रां कंमा कीयां।
         5  फ्रिसी फ़िर्केरे किछ लोकेइं ज़ैनेइं विशवास कियोरो थु, तैना ज़ोंने लगे, की गैर युहुदन
         मैरां विशवास केरने बालां केरी सुंन्त लोड़चे कियोरी, ते एन मुसै नेबेरी रस्मी पुड़ अंमल
         केरनेरो हुकम दितोरो लोड़ते।6  एल्हेरलेइ (रसुल )चेले ते बुज़ुर्ग एह गल बात केरनेरे लेइ अकोठे भुए।
         7  बड़ी बेंस भोंनेरे बाद पतरसे तैन खड़े भोइतां ज़ोंनु शुरू कियुं, औ मेरे ढ्लाव तुस ज़ांनतथ
         की बड़े च़िरे पैहीले परमेशरे आंव तुसन लोकन मैरां च़ुंनो, ताके गैर युहुदी भी मेरी ज़बांना
         परमेशरेरो सुसमाचार शुंनण ते विशवास केरन।
         8  परमेशर ज़ै दिलेरो हाल ज़ांनते, तैनी ईशी ज़ैरही पाबित्र आत्मां तैन भी दिती, ते एन
         भी हेरावं की तैना भी परमेशरी नज़री मां बड़े रोड़ेन।
         9  तैनी असंन मां ते तैन मां कोई फ़र्क नेहीं कियोरो, किजोकी तैनकेरे विशवास केरने सैहीं
         तैनकेरे दिल भी पाबित्र किये।
         10  ता हुंनी तुस परमेशर आज़मानेरे लेइ मसही पुड़ विशवास केरने बालां केरे गले पुड़ एतरो
         बोझ कीजो रखतथ, ज़ै ना असेइं छ़ुइयोए ते ना ईशे बोव दादे छ़ुइयोए।
         11  किजोकी ईशो ता विशवास एहे की परमेशर यीशु मसहीऐरी बदोवलत ज़ैंच़रे तैनकेरे पापां केरी
         मुखती भोल्ही तैंच़रे ईशे भी पापां केरी मुखती भोल्ही।12  सैरी लोकन मां च़ुप च़प खामोशी ज़ैरही भोई जेई, ते लोक ब्रनबासेरु ते पौलुसेरू बियांन
         शुंन्ने लगे, की परमेशरे कैंच़रे गैर युहुदन मां कैरां आजीब आजीब कंमा ते निशान हेराए।
         13  ज़ैखन तैनकेरी गल्लाँ मुकी ता याकुब ज़ोंने लगो , मेरे ढ्लाव मेरी गल शुंना।
         14  शुंमौने तुसन ज़ेवरुए, की परमेशर पैहीले कैंच़रे गैर युहुदन पुड़ बांदो भोव, ताके तैन
         मैरां मैन्हुं च़ुंनतां अपने नोवेंरी अक कौम बनाए।
         15  नेबी केरू बचन भी एसेरू ज़ैरूहे ज़ैंच़रे लिखेरुए की।16  एसेरां बाद आंव फिरी एज्जेल्हो, ते दावदेरू डुलेरु घर फिरी बनेइल्हो, तैसेरी ट्लुटोरेरी
         मरांमत केरतां तैस फिरी बनेइल्हो।17  ताके बाकी लोक येंनी सभ कौमा ज़ैना मेरे नोवें सैहीं परमेशरे तोपण, एन तैनी परमेशरे
         ज़ोवरुए।18  एह तैहे परमेशरे ज़ैनी दुनियारी उबता खेब्ती कैरां देंतो समाचार देंतो राहोरोए।
         19  एल्हेरलेइ मेरी ता सल्लह एहे की असां गैर युहुदन तक्लिफी मां ना छ़डम, ज़ैना परमेशरेरे
         पासे बेदलोरेन।
         20  बल्के तैन चिठी लिखतां एन ज़ोंम की बुतन का च़ैड़ौरी चीज़ां ते हैराम चीज़न कैरां दुर
         रहंन, ते फ्टोरे जानबरां केरु मास ना खान ते लैहु ना पींन।
         21  एल्हेरलेइ की हर शहरे मां पुराने ज़माने कैरां लेइतां मुसैरी रस्म शुंनाते राहोरेन,
         कंने तै हर सब्तै दिहाड़े पेड़तां भी शुंनातन।गैर कौमां केरे विश्वैसन चिठ्ठी22  तैखन चेले ते बुज़ुर्ग ते सारी कलिस्या मिलतां एन रोड़ु समझ़ू, की असंन मैरां किछ मैन्हुं
         च़ूंनतां पौलुसे ते ब्रनबासे सैहीं साथी इनताकिया भेज़म।
         23  तैनेइं युहुदा ज़ैसजो ब्रस्ब्बा ज़ोतन ते सैलास च़ूंनों, किजोकी ऐना दुईये सैभन मां
         समझ़दार थिये, तैनकेरे हथे चिठी लिखतां भेज़ी, की चेलां केरी तरफां ते सियांना केरी तरफां
         इनताकिया, सुर्या क्लकिया, ते गैर युहुदी ढ्लांन जो जेये मसही ज़ोइयथ।
         24  असेइं शुंनेरुए की किछ मैन्हुं बगैर इजाज़तां तुशे इड़ी आए, ते तैनेइं एपनी गल्लेइं
         सैहीं तुशो दिल परेशान कियो।
         25  एल्हेरलेइ आसेइं एन ठीक समझ़ू, की इठां दुई मैन्हुं अपने ट्लारे पौलुस ते ब्रनबासे सैहीं
         साथी तुसन का भेज़म।
         26  ऐना एरहे मैन्हुंण की ज़ैन ईशे परमेशर यीशु मसहीएरे नोवें पत्ती एपनी जांनरी भी पर्वहा
         नेहीं।
         27  एल्हेरलेइ आसेइं युहुदा ते सैलास भेज़ोरेन, ते तैना ज़बांनी भी एना गल्लाँ शुंनाल्हे।
         28  पाबित्र आत्मां ते आसेइं एन ठीक समझ़ू, की इना ज़ुरूरी गल्लाँ केरे आलावा तुसन पुड़
         होरो बोझ ना देंम।
         29  बस्सा तुस बुत्तां केरी सुखनरे मासै ते लैव्हे कैरां ते गलेरां मारोरे जानबरे कैरां
         ते हैराम चीज़न कैरां प्रहेज़ज़ केरथ, एन चीज़न कैरां दुर रहंनु तुशे लेइ रोड़ू भोल्हू।30  बस्सा तैना मैन्हुं च़लते च़लते इनताकिया मां पुज़े, तैड़ी तैनेइं कलिस्यारे लोक अकोठे
         केरतां एह चिठी तैनकेरे हवाले की |
         31  तैना चिठी मां लिखोरी गल्लाँ पेड़तां बड़े खुशी भुए।
         32  युहुदा ते सैलास एपु भी नब़ी थिये, तैनेइं तैठेरे मसही लोक रोड़े च़ारे समझ़ाए ते विश्वासे
         मां पक्के बनाए।
         33  किछ दिहाड़ना बाद तैठेरे ढ्लांएइं सलैमतरी दुवा केरतां वापस भेज़े, ताके अपने भेज़ने
         बालन का वापस गहंन।
         34  सैलासे तैड़ी बिशनु रोड़ लग्गु।
         35  पण पौलुस ते ब्रनबास इनताकिया मां रुकी जे, तैड़ी तैना काही होरी लोकन सैहीं मिलतां
         लोकन तालीम देंते राहे ते परमेशरेरु बचन शुंनाते राहे।पौलसेरू दूइयों प्रचारेरू सफरपौलस ते बरनबारे मां मतभेद36  किछ च़िरेरां बाद पौलुसे ब्रनबासे सैहीं ज़ोंवं, च़ल असां तैन सारे शहरन मां गाम, ज़ैड़ी
         असेइं सुसामाचार शुनेवरो थु, ते तैन ढ्लांन सैहीं मुलाकात केरम, ते हेरम कि तैन केरो
         कुन हाले।
         37  ब्रनबास युहन्ने ज़ैसजो मरकुस ज़ोते थिये, साथी नैणो चहतो थु।
         38  पण पौलुसे ठीक ना समझ़ू, की युहन्ना तैन सैहीं साथी गाहे, किजोकी तै पम्फोलिया मां कंम
         शैरतां आलग भोवरो थु।
         39  पौलुसे ता ब्रनबासे एपुम्मेहीं बड़ी अन बन भुई, ते तैना आलग भुए, ब्रनबास ते मरकुस ज़िहाज़े
         मां कुबरूसे जो च़लो जेव।
         40  ते पौलुसे सैलास साथी निहीयो, ते ढ्लांइं तैनकेरे लेइ दुवा की, ते तैना परमेशरे सुपुर्द
         किये ते तैना तैठां च़ले जे।
         41  पौलुस सुर्या ते किलकिया म्मेहीं निस्तो च़लतो कलीसयांन मज़बूत केरतो जेव।।

पौलस तीमुथयुसे साथी नेते161  तैना दरबै ते फिरी लुसत्रा मां पुज़े, तैड़ी अक चेलो तैमोंथियुस नोवेंरो रहतो थु, तैसेरी
         आम्मां युहुदी थी, ते तै मसही पुड़ विशवास केरती थी, पण बाजी युनानी थु।
         2  तैमोंथियुस लुसत्रा मां ते ईकनुइयंमेरे ढ्लांन मां बड़ो रोड़ो मैन्हुं थु।
         3  पौलुस तैमोंथियुसे सफरे मां एपुसैहीं साथी नैनो चहतो थु, एल्हेरलेइ पौलुसे तैमोंथियुसेरी
         सुंन्त कमाई, किजोकी तैस आलाकेरे सारे लोक ज़ांनते थिये, की एसेरो बाजी युनानीएं।
         4  तैना ज़ैन ज़ैन शाहरन म्मेहीं च़लते जे, तैठेरे लोकन तैना हुकमां केरे बारे मां ज़ोंते
         जे, ज़ैना युरोशल्में मां चेलेइं ते सियांनेइं मिलतां शुरू कियोरो थु, ताके लोक तैन पुड़
         अंमल केरन।
         5  बस्सा कलीसियां विशवासे मां पेक्की भोंती जेई, ते तैनकेरी कलीसियां केरी तैधात बधती
         जेई।त्रोआसे मां : पौलसेरू दर्शन6  पौलुस ते तैसेरे साथी फरोगिया गलतियारे आलाके म्मेहीं निसतां जे, किजोकी पाबित्र आत्मां
         तैना आसिया मां बचन शुंनाने कैरां रोकोरे थिये।
         7  ज़ैखन तैना मौसीयारे बन्ने पुड़ पुज़े, ता तैना बतोंनियां मां गहंनु चहते थिये, पण यीशुएरी
         आत्मां तैना गहंने ना दिते।
         8  एल्हेरलेइ तैना मौसीयारे नेड़ेरां त्रावसेरे ड्लोंवें मैझो च़ले जे।
         9  राती पौलुसे अक मैन्हुं सुपने मां लाहू, तै म्क्दुंनीयांरो थु, तै खड़ो भोइतां पौलुसे
         का मिनत केरने लोरो थु, की पार म्क्दुंनीयां मां एई ते ईशी मद्दत केर।
         10  पौलुसेरी एह रुया (सुपनु ) हेरनेरां पत्ती लुशी तैना पार म्क्दुंनीयां मां गहंनेरे लेइ
         तियार भोईजे, किजोकी आसेइं बुझ़ू की परमेशरेरो असां तैड़ी सुसामाचार शुंनानेरे लेइ कुजेवरेंम।फिलिप्पी मां : लुदियारो मन बेदलोते11  असां त्रावसेरां ज़िहाज़े मां जे, ते सुम्त्राके मां आए, ते तैठां होरसां नियापुलुसे
         मां पुज़े।
         12  तैठां असां फिल्पी जो च़ले जे, ज़ै रुंमी केरी बस्तीए ते म्क्दुंनीयांरे आलाकेरो ज़िलोए,
         तैड़ी असां बड़े दिहाड़े राहे।
         13  स्बतैरे दिहाड़े असां शाहर्रे फाटके मैरां निसतां असां दरियाए पुड़ पुज़े, किजोकी असंन
         उमीद थी की तैड़ी दुवा केरने जेई ठार भोंनीएं, असां तैड़ी गैहीतां बिशीजे, तैड़ी किछ
         कौन्शां थी, असां तैन सुसामाचारो बचन शुंनाने लगे।
         14  ईशी गल्लाँ शुंन्ने बैली कौन्शन मां अक लुद्दइया नोवेंरी थी, तै थौतिरा शाहरेरी रहंने
         बाली थी, ते काले कपड़ां केरो बपार केरती थी, ते परमेशर मन्ने बाली थी, ते परमेशरे तैस
         हिंमत दिती की तै पौलुसे कैरां सुसामाचार शुंने ते तैस कुबुल केरे।
         15  ज़ैखन तैसां ते तैसारे पुरे टबरे बपतीसमों निहीयो ता तै असंन सैहीं ज़ोंने लगी, की अगर
         तुस लोक मीं परमेशरेरी इमानदार दासी समझ़तथ ता च़ला मेरे घरे ते बिशी राथ, ते तैसारी
         मिनत शुंन्तां असां खुशी भुए।पौलस ते सीलास जेली मां16  एकी फेरे असां दुवा केरनेरी ठारी जो च़लोरे थिये ता असंन अक कुई मैल्ही ज़ैसमा अक अजिब
         आतमां थी, ते तै एजने बाले ज़मनेरो बिस्तार देती थी, ते अपने मालकां केरे लेइ बड़े पैइंसे
         कमाती थी।
         17  एह कुई पौलुसे पत्ती ते असंन पत्ती च़ली ते ज़ोंने लगी, की ऐना लोक परमेशरेरे मैन्हुंण,
         ते ऐना असंन पापां केरी मुखतरी बत्त हेरातन।
         18  तै काही दिहाड़े एन्ने केरती रही, एग्सां पौलुसे जिच भोइतां तैस आत्माइं जो ज़ोंव; आंव
         तीं हुकम देताइं की यीशुएरे नोवें सैहीं निसी गा; ते तै तैखने तैस कुइए मैरां दुष्टात्मां
         निसी जेई।19  ज़ैखन तैस कुईयरे माल्केइं हेरू की ईशी कमैइयरी उमीद ट्लुटी जेई, ता तैनेइं पौलुस ते
         सैलास ट्लेईतां सरकारे हवाले किये।
         20  तैनेइं पौलुस ते सैलास आदालती मां पैश किये; ते ज़ोंने लगे, की ऐना युहुदीन ते ईशे शहरे
         मां बड़ी खल्ब्ली मच़ांने लगोरेंन।
         21  ते एरहे रुवाज़ेरी तालीम देतन की तैन मैन्हुं ईशे लेइ बिल्कुल ठीक नेहीं ।
         22  एन शुंनतां सरे लोक तैनकेरे पासे बेद्लोई जे, ते पौलुस ते सैलासेरी मुखालफत केरने लगे;
         ते हाक्मेइं तैन नगन्गे केरतां मार देंनेरो हुकम दितो।
         23  सिपैहीयेइं तैन खुब बेंतेइं बैही ते जैल्ही मां छ़डे, ते सिपैहींन हुकम दितो, की रोड़े
         च़ारे पेरहो देइयां।
         24  सिपैहीयेइं एह हुकम शुंनतां तैना आंधरी कोठी मां छ़डे, ते तैनकेरे पांवन बैड़ी लेइ।पौलस ते सीलासेरी जेल्हरां मुक्ति25  कोई एधी राती पौलुस ते सैलास दुवा केरने मां मसस्त थिये, ते परमेशरी तारीफ केरते थिये;
         ते होरे कैदी भी शुंन्ने लोरे थिये।
         26  आचांनक अक भूंज़ल अव, ते जैल्हरे डंख हिल्ले ते जैल्हरां दारां खुल्ही जेआं; ते सैरी
         कैदी केरी बेड़ी भी खुल्ही जेई।
         27  सिपाही बिंझ़ो ते खड़ो उठो ते तकने लगो, ते हेरते की जैल्हरां दारां खुल्ही जेवरन; ता
         तैनी समझ़ू की सारे कैदी नाशोरेन; ते तैनी अपनी तलवार खिंची की आंव आपनो आप मैरी छ़ैडीं।
         28  पण पौलुसे ज़ोरे सैहीं ज़ोंव; आपनो आप ना मार किजोकी असां सभ इड़ीम।
         29  सिपाही दियो बैलतां डरतो डरतो अंत्र जेव, ते पौलुसे ते सैलासेरे पांवन पुड़ पैव।
         30  फिरी तैनी तैना बेइर आंन्हें ते ज़ोंने लगो, मर्ज़ आंव कुन केरीं, की मेरी मुखती भोए?
         31  पौलुसे ते सैलासे ज़ोंव, अगर तु ता तेरु टबर यीशु मसही पुड़ विशवास केरथ ता तुशे पापां
         केरी मुखती भोई गहचे।
         32  तैखन पौलुसे ते सैलासे तैनकेरे टबरे परमेशरो सुसमाचार शुंनाव।
         33  तैखने राती सिपैहीयेइं पौलुस ते सैलास अपने घरे निहीये ते तैनकेरे ज़खम धौए ते सैरी
         टबरे बपतीसमों निहीयो।
         34  फिरी तैनी तैना बैहींयें दोपरे निहीये ते बैशकी पुड़ बिशाल्हे; ते सारे टबरे बड़ी खुशी
         मनाई।35  ज़ैखन झ़ै्झ़ भुई ता रूमी हाकमे अपने सिपाही जैल्हखानेरे सिपैही का एह हुकम देइतां भेज़े
         की तैना मैन्हुं हथरां छ़ैडी दे।
         36  सिपैहीयेइं पौलुसे जो ज़ोंव; की हाकमें हुकम दितोरोए की पौलुस ते सैलास जैल्ही मैरां
         हथरां छ़डा।
         37  पण पौलुसे तैन सिपैहींन सैहीं ज़ोंव, तैनेइं असां बगैर कुसुरे मारे कुटे ते जैल्ही मां
         छ़डे; हालां की असां रूमी शैहरीम; हुनी कुन तै असंन च़ूप च़ारे छ़डने चहते ?पण एन ना
         भोइसखे , तै एपु एज्जे ते असंन बेइर कढे ।
         38  सिपैहीयेइं गैहीतां हाकमन बिस्तार दितो, की पौलुस ते सैलास तैना रूमी शैहरीन ता तैना
         डेरी जे।
         39  तैड़ी एइतां तैन मनाने लगे, ते फिरी तैना जैल्ही मैरां बेइर आंन्हें ते मिनत की की शहरे
         मैरां च़ले गाथ।
         40  बस्सा पौलुस ते सैलास जैल्ही मैरां बेइर निसे ते लुदियाके जे, ते तैड़ी फिल्पेरे मसही
         ढ्लांन सैहीं मिले ते तैन खुश केरतां च़ले जे।।

थिस्सलुनीके शहरे मां171  पौलुस ते सैलास तैसेरां बाद आम्फपलुस ते आप्लोनियंरे शहरन म्मेहीं निसतां थिस्लुंनिके
         शहरे मां आए, तैड़ी युहुदी केरो अक प्राथना भावन थु।
         2  पौलुस अपने हिसाबे सैहीं प्राथना भावने मां ट्लाई हफ्ते पाबित्र शास्त्रेरी किताबी मैरां
         तैन सैहीं बेंस केरतो राहु।
         3  पौलुस तैनकेरो मतलब समझ़ातो थु, की यीशु मसहीएरो दुःख झ़ेलनो ते मुड़दन मैरां ज़िंतु
         भोंनु ज़ुरूरी थुं, की ज़ैस यीशुएरो असां प्रचार केरतम; तैहे मसहीए।
         4  किछ युहुदी एह तालीम शुंनतां खुशी भुए, ते पौलुसे ते सैलासे सैहीं मिली जे; ते एंच़रे
         होरे भी बड़े लोक परमेशर मन्ने बाले युनानी ते काही कौन्शां भी शामल भोई जेइ।
         5  पण युहुदेइं ज़लगे सैहीं काही शहरेरे लोक अकोठे केरतां बकवास केरनो शुरू कियो, तैनेइं
         यासुंनेरे घरे पुड़ हमलो कियो ताके पौलुसे ते सैलासे तोपतां आंन्ह्म।
         6  पण ज़ैखन तैना ना मैल्हे ता यासुंन ता काही होरे मसही ढ्ला घसीटतां शहरेरे हाक्मे का
         आंन्हें , ते चिंडांमारने लगे, की एन मैन्हैंइ सारी दुनीया उल्ट पुलट की, ते आज़ इड़ी
         भी पुज़ोरेन।
         7  ते एना यासुंने अपने घरे मां रखोरेन, ते एना लोक कैसरेरे हुकमेंरी खलाफत केरतन, ते ज़ोतन
         की बादशाह ता कोई होरोए येंनी यीशु।
         8  एह गल शुंनतां सारे लोक ते कैसरेरे हुकुम्तरे लोक डेरी जे।
         9  ते तैनेइं यासुंन ते बाकी मसही लोक ज़मानती पुड़ हथरां छ़डे।बिरीया शहरे मां10  ड्लोवझ़ां मसही ढ्लांएइं पौलुस ते सैलास तैठां बैरिये जो भेज़े, ज़ैखन तैना तैड़ी पुज़े
         ता तैना युहुदी केरे प्राथना भावने मां जे।
         11  बैरियेरे लोक थिस्लुंनिकेरे लोकन कैरां जादे शरीफ़ निसे, तांए तैनेइं सुसमाचार बेड़ी
         खुशी सैहीं कुबुल कियो; तैना रोज़ राती एना गल्लाँ केरे बारे मां गलबात केरते थिये, की
         पौलुसेरी गल्लाँ सैच़ीन की नेहीं।
         12  केही युहुदेइं ते केहि होरी युनानी कौन्शेइं भी यीशु पुड़ विशवास कियो।
         13  ज़ैखन थिस्लुंनिकियोंएरे युहुदन पत्तो लगो की पौलुस बैरींना मां परमेशरेरो सुसमाचार
         प्रचार केरने लगोरो थु; ता तैना तैड़ी भी पुज़े; ते लड़ाई केरनेरे लेइ लोकन भड़काने लगे।
         14  त्ताल्ही ढ्लांएइं पौलुस सुमुंद्रे बन्ने भेज़ो; पण सैलास ता तिमोथियुस बैरींना मां
         रुकोरे राहे।
         15  ज़ैना लोक पौलुसेरी हिफाज़त केरने लगोरे थिये; तैना आन्थींने मां पुज़ेइतां वापस भुए,
         की सैलास ता तिमोथियुस लुशी पौलुसे का पुज़्ज़ी गहंन।एथेंस शहरे मां16  ज़ैखन पौलुस आन्थींने मां तैन बलगने लगोरो थु; ता एन तकते की सारो शहर बुत्तैइं सैहीं
         भेरतांए ता तैसेरो दिल बड़ो दुखी भोव।
         17  ते त्ताल्ही तै युहुदी केरे प्राथना भावने मां ते परमेशर मन्ने बाले युनेन्न सैहीं बेंस
         केरतो थु; ते तैन सैहीं भी ज़ैना तैस रोज़ चोवके पुड़ मैल्हते थिये।
         18  किछ आपकीयुरी ते किछ स्तोएकी ते किछ फ्लस्फी तैस्सैहीं बेंस केरने लगे; ते तैन मैरां
         किछ ज़ोंने लगे की बकवासी कुन ज़ोंनु चहते? किजोकी पौलुस यीशुएरो सुसमाचार शुंनातो थु;
         ते किछ ज़ोंने लगे की एह ता आजीब देबतां केरो पत्तो देंने बालो भोई सखते।
         19  त्ताल्ही तैनेइं तै एपुसैहीं साथी आरीयुपक्से मां निहीयो; तैड़ी तैस्सैहीं ज़ोंने लगे,
         की कुन आस ज़ैंनी सखतम की ज़ै तालीम तु देंतो च़लोरोस, तै कुंने?
         20  असां तेरे ऐशैरां बेड़ी आजीब गल्लाँ शुंन्ने लोरेंम; ते असां एन ज़ांन्नु चह्तम की एन
         सैहीं तेरो कुन मतलबे?
         21  द्रासले मां आन्थींनेरे लोक कुन देशी कुन परदेशी एपनी फुरस्तरो सारो मोको होरी कंम्मा
         केरे बजाहे सिर्फ नोवीं नोवीं गल्लाँ शुंन्ने मां गुज़ारते थिये।अरियुपगुसेरी सभा मां पौलुसेरू भाशण22  तैखन पौलुस आरीयुपक्सेरे मुझ़ाटे खड़ो भोइतां ज़ोंने लगो; औ आन्थींने बालाव आंव हेरताइं
         की तुस हर गल्ली मां देबतन बड़ो उच्चो द्रजो देतथ।
         23  ज़ैखन आंव तुशे शहरे मां हंठतो फिरतो थु, ता मेरी नज़र तुशे बुत्तन पुड़ ते सुखनरी ठारन
         भी पैई, ते एक्की सुखनरी ठारी एन लिखेरू थुं; एक्की आनज़ांन परमेशरेरे लेइ, बस्सा तुस
         ज़ैस ज़ांनथे नन्ना ते तैस पुज़तथ ता आंव तैसेरो पत्तो देताइं।
         24  ज़ैनी परमेशरे दुनिया मां सैरी चिज़ां पैईदा कियोरीन, तै असमानेरो ते ज़िमीनरो मालके,
         तै हथां केरे बनेवरे मंद्रन मां ना राहे।
         25  तै मैनेरे हाथेइं सैहीं सेवा ना क्मवाए; किजोकी तै केंची चिज़ारो मौहोताज नेहीं, तै
         सैरन ज़िंदगी सांस ते सभ किछ देते।
         26  तैनी आदम बनाव ते तैस एक्की सैहीं हर किस्मेरे लोक पैइदा किये; ताके सर ज़मिनी पुड़
         आबाद भोंन, तैनी तैनकेरी ज़िंदगारे दिहाड़े बनाए ते रहंनेरे लेइ ठार बनाई।
         27  ताके तैना परमेशरे तोप्न ते शैहीद तोपते तोपते तैन मैल्ही गाहे; हालांकी तै असंन केंची
         कैरां दुर नेहीं।
         28  किजोकी असां एस्सेमां च़लतम फिरतम; ज़ैंच़रे की तुशे शाइरेइं भी ज़ेवरुए, की असां ता
         तैसेरी ओवलाधम।
         29  अगर आस परमेशरी ओवलाधम ता असेइं एन ना लोड़े सोचेरू; की सैही ज़ात सोंने, चेंदरी, या
         घोड़ेरी मूरतरीए ते ज़ै केंची मैनेरी या मिस्त्रेरी हाथां केरी कारीगिरीए।
         30  पेमेशरे ऐना पुरैनी गल्लाँ खतम की, ते हुनी तै मैन्ह्न सैभी ठैरन हुकम देते की तोबा
         केरन।
         31  किजोकी तैनी अक दिहाड़ी ठुवालेवरीए ज़ैखन तै सच़ै सैहीं दुनियारी आदालत एक्की एरहे मैनेरे
         ज़िरये सैहीं केरेल्हो; ज़ै तैनी रखोरोए, ते तै तैनी मुड़दन मैरां ज़िंतो केरतां एह गल
         सैरी मैन्ह्न साबत केरतां हेराइ।32  ज़ैखन तैनेइं मुड़दां केरी आदालतारे बारे मां शुंनु ता तैन मैरां किछेइं एस गल्लरी हासी
         बनाई; ते किछेइं ज़ोंवं; की अस एस बारे मां फिरी कोस्कोई शुंन्मैल्हे।
         33  तैनकेरी एह हालत हेरतां पौलुस तैनकेरी मैफ्ल्ही मैरां निसतां च़लो जेव।
         34  पण किछ एरहे लोक पौलुसे सैहीं मिली जे, ते तैनेइं विशवास भी कमाव; तैन मैरां अक देवनुसी
         युस ते आरीयुपक्सेरी मजलसारो मिम्ब्र थु; ते अक कौन्श थी, तैसारु नोवं दमरस थुं; ते तैनकेरे
         आलावा होरे भी काही मैन्हुं थिये।।

कुरिन्थुस नगरे मां181  तैसेरां बाद पौलुस आन्थिंने मैरां निसतां कुरींथिसे जो च़लो जेव।
         2  तैड़ी तैस अक युहुदी मैल्हो; तैसेरु नोंव आकोला थुं; ते तै पैंतुसेरो रहंने बालो थु,
         ते तैसेरी कौन्शरु नोंव प्रसिकला थुं, ते दुईये साथी इतालियारां एवरां थियां ;किजोकी
         कैसर कलोदेसें हुकम दितोरो थु, की सारे युहुदी रुमे मैरां च़ले गहंन ते पौलुस तैनका जेव।
         3  आकोला ते प्रसिकलारो पैशौ तैम्बु बनानेरो थियो; ते एहे पैशौ तैम्बु बनानेरो पौलुसरो
         भी थु ;एल्हेरलेइ पौलुस तैन सैहीं साथी रेहितां कंम केरने लगो।
         4  पण तै हर सब्तै प्राथना भावने मां गहतो थु; ते युहुदन ते यूनैन्ण सैहीं बेंस केरतो थु,
         ते तैना रेही गहते थिये।5  ज़ैखन सैलास ते तिमोथियुस दुइये म्क्दुंनीयेरां आए, ता पौलुस बड़े जोशे सैहीं ज़ैत्रो
         तैस मोको लगतो थु, ता सुसमाचार प्रचार केरने लगतो थु; पौलुस युहुदी केरे सामने गवाही
         देतो थु; की यीशुए मसहीए।
         6  पण ज़ैखन युहुदी पौलुसेरे खलाफ तोहींन केरने लगे, ता पौलुसे अपना लिगड़ां ठुड़कां ते
         ज़ोंने लगो; तुशो लैहु तुशे गले पुड़ भोए; आंव एस गल्ली कैरां पाकआंहीं, आज़ेरे बाद आंव
         गैर युहुदन का गैहिलो।
         7  तैखन पौलुस प्राथना भावने मैरां निसतां च़लो जेव; ते अक परमेशर मन्ने बालो मैन्हुं थु,
         तैसेरू नोंव तितुस युतस थुं, तैसेरे घरे जेव, ज़ैन प्राथना भावने सैहीं साथी थुं।
         8  एस प्राथना भावनेरो पुजारी (सरदार) क्रीस्पुस थु, ज़ैनी सारे टबरे समेत परमेशरे पुड़
         विशवास कमाव ते कुरिन्थिसएरे केही लोकेइं परमेशरे पुड़ विशवास कमाव ते तैनेइं बपतीसमों
         भी निहीयो ।
         9  एकी राती परमेशरे पौलुसे सैहीं सुपने मां गल की; ते परमेशर ज़ोंने लगो, की पौलुस डर
         नन्ना ते तू गह ते च़ूप ना रेहीयां।
         10  किजोकी आंव तींसैहीं साथीं, ते कोई तीं पुड़ हमलो केरतां नुकसान ना पुज़ेइबटेल्हो; एल्हेरलेइ
         की इस शहरे मां मेरे केही लोक हुन्ना भी आंन्ह ।
         11  तैल्लां बाद पौलुस तैड़ी डाढ साल राहु, ते तैन परमेशरो सुसमाचार शिखाल्तो राहु।12  ज़ैखन गलिल्यो सुबै आख्यारो हाकम थु, ता युहुदेइं मिलतां पौलुसे पुड़ हमलो कमाव; ते
         पौलुस ट्लेइतां आदालती मां निहीयो।
         13  ते ज़ोंने लगे, की एह लोकन एस त्रिकेरी परमेशरी आराधना केरनी शिखालते, ज़ै ईशे मैहेज़्बेरे
         बिलकुल बरखलाफे।
         14  पौलुस कुंखुं ज़ोंने बालो थु; ता गलिल्युए युहुदन सैहीं ज़ोंव; औ युहुदियाव अगर केंची
         जुर्मेरी या कोई बड़ी शर्रारथारी गल भोथी ता आंव तुशी शुंनेथो।
         15  पण तुशो आल्ज़ाम ता सिर्फ़ खाली गल्लाँ केरो ते नोंवां केरो ते तुशे मैहेज़्बेरोए, ते
         आंव एन गल्लाँ केरो फैस्लो देंने बालो ना बेंनी ।
         16  गलिल्यो सुबै आख्यारे हाक्में तैना आदालती मैरां बेरोहूं कढे।
         17  तैखन तैनेइं सैभेइं सोसथिसे पुड़ पैई जे, ज़ै प्राथना भवनेरो पुजारी थु, ते तै ट्लेइतां
         आदल्तारे सामने मारने कुटने लगे, ते गलिल्यो सुबै आख्यारे हाकमे तैनकेरी कोई परवाह ना
         कमाई ।अन्तकिया वापस एजनू18  पौलुस काही दिहाड़े कुरींथिसे मां राहु ते फिरी तै ढ्लांन कैरां रुखसत भोइतां ज़िहाज़े
         मां सुरिया जो च़लो जेव, ते प्रसिकला ते आकोला भी तैस्सैहीं साथी थिये, ते कींखुर्ये
         मां तैनी अपनी मिनत पुरी केरनेरे लेइ तैनी अपने दोगेरी टींड बनेवरी थी।
         19  ज़ैखन तैना इफ्सुसे मां पुज़े ता पौलुसे प्रसिकला ते आकोला जो तैसेरी शुकरगुज़ारी दिती,
         ते तै एकी प्राथना भवने मां जेव ते युहुदन सैहीं बेंस केरनेलगो।
         20  ज़ैखन तैने युहुदेइं पौलुसे का मिनत की, की तु हेजु किछ दिहाड़े असंन का बिश, ता पौलुसे
         तैन सैहीं मन्नु ।
         21  पण ज़ैखन पौलुस तैठां च़लो ता तैनी तैन सैहीं वेहिदो कियो, की अगर परमेशरेरी मर्ज़ी
         भुई ता आंव फिरी तुसनका एज्जेल्हो, ते फिरी पौलुस ज़िहाज़े मां च़ैड़तां इफ्सुसेरां च़लो
         जेव।
         22  ज़ैखन तै कैसरे मां ज़िहाज़े मैरां ओस्सौ ता तैनी युरोशलमे माम गैहीतां तैनकेरी कलिसयाई
         जो नमसकार कियुं ते फिरी तै ईनताकियारे पासे च़लो जेव।पौलूसेरी ट्लाइयों सफर23  ईनताकिया मां किछ च़िर बितनेरे बाद तै तैठां च़लो जेव, ते गलतियारे ते फरोगियारे सारे
         अलाकन म्महेइं निसतो च़लतो सैरी चेलन विशवासे मां मज़बुत केरतो जेव।इफिसुस शहरे मां अपुल्लोस24  एस्से फेरे अक युहुदी थु, तैसेरू नोंव आपलुस थुं, ते तै सकेंद्रिया मां ज़रमोरो थु,
         ते तै ईफसुसे मां रहतो थु, ते तैसेरी बड़ी मिठी ज़बांन थी, ते तै बड़ो अकल्मंद थु, ते
         धर्मशास्तरेरे बारे मां बड़ो ज़ांनकहार थु।
         25  तैनी परमेशरेरे त्रिकेरी तालीम शिखोरी थी, ते बड़े जोशे सैहीं प्रचार केरतो थु, ते परमेशरेरे
         बारे मां सेही तालीम देतो थु, पण तै सिर्फ़ युहन्नेरे बपतीस्मे तगर बाकम थु।
         26  तै प्राथना भावने मां निधड़क च़ारे प्रचार केरने लगो, ते ज़ैखन प्रसिकला ते आकोले तैन
         शुंनु ता अपने घरे निहीयो, ते परमेशरेरे त्रिकेरी तालीम शिखाली ।
         27  ज़ैखन पौलुसे सुमुंद्रे पार आखिया गहंनेरो बिस्तार कियो ता किछ ढ्लांएइं तैस हिंमत दिती
         ते तैठेरे चेलन जो चिठ्ठी लिखी, की एस सहीं रोड़े च़ारे मिलाथ, ते तैनी तैड़ी पुज़तां
         तैनकेरी बड़ी मद्दत की ज़ैनेइं परमेशरेरे फज़लै सैहीं विशवास कियोरो थु।
         28  किजोकी तै बड़े ज़ोरे शोरे सैहीं बेंस केरतां युहुदन खुल्ले आम झुठे साबत केरतो थु,
         ते पाबित्र बचने सैहीं मस्त केरतो थु, की यीशु ही मसहीए।।

इफिसुस शहरे मां पौलुस191  ज़ैखन आपलुस कुरींथिसे मां थु, ता पौलुस आलाकेरी एंत्रीं बत्तां निस्तां इफ्सुसे मां
         पुज़ो, तैस तैड़ी होरे भीकाही चेले मैल्हे।
         2  तैनी तैन पुछ़ु, की कुन तुसन विशवास केरते बार तुसन पुड़ पाबित्र आतमा उत्रोरी थी? तैनेइं
         जुवाब दितो, असेइं नेहीं शुंनेरु की पाबित्र आतमा कधै उत्रोरीए।
         3  तैखन पौलुसे ज़ोंव, फिरी तुसेइं किसेरो बपतिस्मों निहीयो? तैनेइं जुवाब दितो, युहन्नेरो।
         4  पौलुसे ज़ोंव; युहन्ने ता तोबा केरनेरो बपतिस्मों निहीयो ते ज़ोंव, की ज़ै मेरे बाद
         एज्जने बालोए तुस तैस पुड़ विशवास केरा येंनी यीशु मसही पुड़।
         5  एन शुंनतां तैनेइं परमेशर यीशु मसहीएरे नोवें सैहीं बपतीसमों निहीयो ।
         6  ज़ैखन पौलुसे तैन पुड़ हथ रखे ता पाबित्र आत्मां तैन पुड़ उतरी, ता तैना आजीब आजीब बोली
         केरने लगे, ते एजने बाले मोकेरो हाल शुंनाने लगे ।
         7  ऐना सभ कोई बहरे मैन्हुं थिये।8  फिरी पौलुसे प्राथना भावने मां गहंनु शुरू कियुं, ते कोई ट्लेई महींन्न तगर बड़े जोशे
         सैहीं परमेशरेरी बादशैहीयारे बारे मां लोकन पाबित्र शास्त्रे मैरां शालोख शुंनेइतां मज़बूत
         केरतो राहु।
         9  पण तैन मैरां किछ कठोर दिलेरे भोइजे; ते तैनेइं विशवास केरनेरे बजाहे इनकार कमाव, ते
         मसहीएरे बारे मां बुरु बुरु ज़ोंने लगे, एल्हेरलेइ पौलुस तैन कैरां कनारे भोइ जेव, ते
         मसही चेले भी कनारे किये ते; त्रांन्सेरे सुकुले मां गहंनु शुरू किंवं, ज़ैड़ी तै रोज़
         तैन सैहीं बेंस मुबासो केरतो रहतो थु।
         10  एह सिल्स्लो दुई सालन तगर च़लतो राहु, एड़ी तगर की आसियारे सुबै मां रहंने बाले सारे
         युहुदन ते यूनेन्न परमेशरेरु बचन शुंनेरो मोको मैल्हो ।11  ते परमेशर पौलुसेरे ज़िरये सैहीं आजीब आजीब चमत्कार हेरातो थु।
         12  एड़ी तगर की पौलुस ज़ैस रूमाले सैहीं या दुब्ट्टे सैहीं हथ लातो थु, ता तैना बिमारन
         पुड़ छ़डते थिये, ता तैना बिमार बैझ़ोते थिये; ते अगर तैन मां दुष्टात्मां भी भोती थी,
         ता तैना भी निसी गैहती थी।
         13  किछ युहुदी इरहां उरहां गैहितां यीशुएरे नोवें सैहीं फुक फक भी देंने लगे, ते तैना दुष्टात्मां
         कढनेरे लेइ एन ज़ोते थिये, यीशु मसहीएरो प्रचार पौलुस केरते ते तैस्सेरे नोवेंरी तीं
         कसम देइतां नशनेरो हुकम देताइं।
         14  सरदार काहींन सिक्वएरां सत मठ्ठां भी एन्ने कम्मां केरतां थियां।
         15  पण एग्सां दुष्टात्मां तैन कुन ज़ोंव; आंव यीशु मसही भी ज़ांनचाहीं ते पौलुसे भी ज़ांनचाहीं
         ते तुस कौवंनथ?
         16  त्ताल्ही तै मैन्हुं ज़ैसमां दुष्टात्मां थी, तैन्न यीशुएरे नोवें सैहीं फुक फक देंने
         बालन जो पैव, ते घुली घुली तैना अपने कब्ज़ै मां केरतां एतरे कुट्टे की तैना लैव्हे लैव्हान
         भोइतां नगनगे तैठां नश्शै ।
         17  ज़ैखन इफ्सुसेरे युहुदन ते युनेंन्न एस गल्लारो पत्तो लगो, ता तैना डेरी जे, ते परमेशर
         यीशु मसहीएरु नोवें उच्चु भोवं।
         18  केही लोकेइं ज़ैनेइं विशवास कियोरो थु, एइतां अपने बुरे कम्मां केरो दुबारो इकरार कियो।
         19  केही लोकेइं ज़ैना तंत्र मंत्र शिखते ते केरते थिये, तैना किताबां सैरेइं एंनतां शरेआम
         फुकतां छ़ैडी, ते ज़ैखन तैन किताबां केरी किमतारो हिसाब लाव ता कोई पांज़ह हज़ारन कैरां
         जादे थु ।
         20  एस्से वजाही सैहीं परमेशरेरो सुसमाचार बड़े तकड़े च़ारे ज़िलां छ़डतो जेव, ते फैल्तो
         जेव।21  एन गल्लाँ केरे बाद पौलुसे पक्को इराधो कियो, की आंव म्क्दुंनियां ते आखियारे आलाके
         म्मेहीं निस्तां युरोशल्में जो च़लो गैहिलो ते फिरी रूम शहरे मां गैहितां रूम शहर भी
         हेरेल्हो।
         22  तैनी अपने सैथन मैरां तिमोंथिस ते आरास्त्स दुई मैन्हुं म्क्दुंनियां जो भेज़े, ते एपु
         भी किछ च़िरे आसियारे सुबै मां रुकोरो राहु।इफिसुस ए मां हंगामो23  एस फैरे मसही तरिकेरे बारे मां बड़ो हंगामो खड़ो भोव ।
         24  अक सुंनार थु, तैसेरू नोंव देंम्त्रुस थुं, ते आर्तम्स देबारे मंद्रेरी शकली पुड़ सौंन्ने
         चेंदरां मंद्रां बनावातो थु, ते एन कंम ज़ांन्ने बाले कारिगिरन बड़ू कंम दुवातो थो।
         25  तैनी एन कंम ज़ांन्ने बाले सारे कारीगिर अकोठे कमाए ते ज़ोंने लगो, की औ मेरे ढ्लाव
         असां इन कंम केरतां बड़े पैइंसे कमातम।
         26  पण तुस हेरतथ ते शुंनतथ की ऐना दुई मैन्हुं पौलुसेरे ज़ैरहे कैंच़रे इफ्सुस ते तकरीबन
         सारे सुबै आसिया मां लोकन टपलाने लोरेंन ते ज़ोतन की हथेरां बनोरां मंद्रा बुत हरगज़
         देबतो ना भोई सखे।
         27  डर एस गल्लारो नेहीं, सिर्फ की ईशै पैशैरी बदनामी भोली, बल्के पुरानी देबी आर्तमास ज़ै
         अहे तैसारी इज़्त भी खत्म भोंनीएं; इस सारे सुबै मां बल्के सैरी दुनियाई मां एस देबारी
         पूज़ा भोचे, ते हुनी तैसारी इज़्त भी खत्म भोइगंनियें।28  ज़ैखन तैनेइं शुंनु ता तैना सरकी सैहीं लाल लाल भोइ जे, ते ज़ोरे ज़ोरे नारहे देंने
         लगे, की इफ्सी केरी देबी आरतम्स बड़ी पुरानीएं ।
         29  हेरते हेरते सारे शहरे मां आफरा तफरी मैच़्च़ी जेई, लोकेइं गैलुस ते आरसत्रखुसे ज़ैना
         पौलुसे सैहीं साथी एवरे थिये तैना ट्लेइतां घसीटते घसीटते तमाशो हेरनेरी ठैरी जो दौवड़ते
         जे।
         30  पौलुस भी मज्लासिमां गहंनु चहतो थु पण चेलेंइं तै रोको।
         31  ते आसिया सुबैरे किछ मुलाज़मेइं ज़ैना पौलुसेरे मुलाज़म थिए, ते ज़ैना पौलुसेरे भी दोसत
         थिये, तैसजो बिस्तार भेज़तां मिनत केरतां ज़ोंव, की तमाशो हेरने ना गैहीयां।
         32  तैड़ी पैन्चयतरी मजलिसी मां खलबली मच़ौरी थी, किजोकी किछ लोक नहरे देते थिये, ते किछ
         कुन ते बड़े लोकन औ भी पत्तो ना थु की तैना तैड़ी कीजो अकोठे भेवरेन ।
         33  एन हेरतां युहुदेइं आसकेंदर अगर आंन्हों ते गुरुपेरे केही लोकेंइं तै घेरतां किछ किछ
         ज़ोंने लगे आस्केंन्द्रे लोकन च़ूप केरनेरेलेइ इशारो कियो, ताके तैना अपनी सफाई एपु ज़ोइसखन।
         34  ज़ैरो लोकन पत्तो लगो की एह युहुदिए, ता सभ ज़ोरे ज़ोरे नारऔ देंने लगे, की इफ्सी केरी
         देबी आरतमास बड़ी पुरानीएं औ एह सिलस्लो तकरीबन दुई घेंटे च़लतो राहु।
         35  तैखन एकी मैने शाहरेरे लोकां केरी सरक ठंढी केरतां ज़ोंव; की इफ्स्सेरे रहंने बाले कोंन
         कोंन ना ज़ांने की इफ्स्सेरो शहर पुरानुएं आरतीमास देबारू मंदरे ते एसेरे बुत्तां केरो
         बडो रखवालोए, ज़ै आंम्ब्रेरां बिछ़ड़ोरो थु।
         36  ज़ैखन ऐना गल्लाँ केरे खिलाफ केंचे किछ ना ज़ोंव ता ठीक थुं की तुस च़ूप रहथ ते जल्द
         बेज़ी मां कंम ना केरा।
         37  तुसेइं ज़ैना मैन्हुं इड़ी आंन्होरेंन तैनेइं ता सिर्फ़ मंद्रे लुटेरुए ना ईशी देबारे
         खिलाफ किछ ज़ोवरुए।
         38  एल्हेरलेइ अगर देंम्त्रुस ते एसेरे कारीगिरन केंची पुड़ दाओ केरनोएं ता आदालतारु दार
         खुलुए ते मुल्खेरे हाकम माजूदान ज़ैड़ी तुस एकी होरी पुड़ दाओ केरी सखतथ ।
         39  अगर कोई होरो भी म्स्लोए भोए ता तैसेरो फैस्लो भी म्ज्लासी मां भोई सखते ।
         40  असन ता अन्दाज़ोए की अगर कोई असंन पुड़ मुकादमों केरे ता आज़ेरे हंगांमेरे ज़िमेबार
         ता असांम ता असां कुन जुवाब देंमैल्हे, किजोकी एह हंगांमो बिल्कुल बिलावाजा थु।
         41  एन ज़ोंनेरां बाद तैनी पैन्चैयत खत्म कमाई।।

मकिदुनिया, यूनान त्रोआसे मां पौलूस201  ज़ैखन बड़ी शौर मच़्च़ी ता पौलुसे अपने चेले कुजाए ते तैना समझ़ाए ते तैन बिशा ज़ोइतां
         म्क्दुनियां जो च़लो जेव।
         2  पौलुस ज़ैल्मैइं ज़ैल्मैइं निस्तो च़लो ता लोकन सुसमाचारेरे बारे मां समझ़ांतो च़लो
         जेव, ते आखरकार युनाने मां पुज़ो।
         3  तैड़ी तै ट्लाई मिहिंने राहु, ते ज़ैखन तै ज़िहाज़े मां सूर्या जो च़लने बालो थु, ता
         युहुदेइं तैस मारनेरी साजश बनाई, ते एल्हेरलेइ तैनी एन रोड़ु समझ़ू की वापस म्क्दुनियां
         जो च़लो गहतां ।
         4  प्र्सेरु मठ्ठु सपतरुस ज़ै बिरयेरो रहंने बालो थु, ते थिस्लुनकिंयों शाहरेरे आर्स्त्रखुस
         ते सकेंदस ते दरबैरो गैलुस ते तिमोंथियुस ते आसियारो तैखिकुस ते तुर्फीमुस आसिया तगर
         तैसेरे साथी च़लते राहे।
         5  ऐना लोक पौलुसे कैरां पैहीले निसोरे थिये, ते त्रावसे मां असंन बलगने लगोरे थिये।
         6  पण आस बेडी दिहाड़ी ईद फितरेरे बाद ज़िहाज़े मां त्रावसे जो च़ले जे; ते पांच़ांव दिहाड़े
         त्रावसे मां पुज़े, ते तैन सैहीं मिले, ते सत दिहाड़े तैड़ी राहे।त्रोआसे मां यूतुखुस ज़ींतानों7  हफ्तेरे पैहीले दिहाड़े असां रौट्टी ट्लोड़नेरे लेइ अकोठे भोवरे थिये, ता पौलुस लोकन
         सैहीं ज़ोंने लगो, की पौलुसे होरसां तैठां आगरोहुं गहंनु थुं, ता एल्हेरलेइ तै ड्लोवझ़ां
         च़ीरे तगर सुसमाचार शुंनातो राहु।
         8  बेंहीयें दोप्रे ज़ैड़ी असां सभ अकोठे बिशोरे थिये, ता तैड़ी काही दिये बलते थिये।
         9  ता अक नोवजुवान दैरी मां बिशोरो थु, ते तैसेरू नोंव युत्खुस थुं, तै पौलुसेरो प्रचार
         शुंन्ते शुंन्ते झ़ूल्ही जेव, ते एछ़ी निड्ली मां ट्लेइयावं छतरां उनढो खिरको, ते हेरने
         लगे ता तै मैरी जेवरो थु।
         10  पौलुस बुन आव ते तै नोवजुवान ट्लेइतां तैस्सैहीं लिपटो ते ज़ोंने लगो, की डरा नन्ना
         एह ज़िंतोए।
         11  फिरी तैनी बह गैहितां रौट्टी ट्लोड़ी ते सैभेइं मिलतां खाई, ते फिरी ट्लेकड़ोंने तगर
         बचन शुंनाने लगो, तैखन तै तैठां च़लो जेव।
         12  लोकेइं तै नोवजुवान ज़िंतो घरजो निहीयो, ते तैन बड़ु यकींन भोइ जेवं।त्रोआसेरां मिलेतुसेरू सफर13  असां आग्ग्र गैहितां ज़िहाज़े मां सुवार भोइजे ते आसुसेजो च़ले जे, ताके तैड़ी पौलुसे
         भी ज़िहाज़े मां च़हड़म, किजोकी पौलुसे पैहिले पैदल गहंनेरो बिस्तार कियोरो थु।
         14  ज़ैखन तै असंन आसुसे मां मैल्हो ता तै असेइं ज़िहाज़े मां च़हड़ो ते असां म्त्लूंनियें
         मां पुज़े।
         15  तैठां असां ज़िहाज़े मां सुवार भोइजे ते होरसां आस खैसरे सामने पुज़े, ते ट्लेइयांव
         दिहाड़े असां सामसे मां आए, ते होरसां अस मैलीतिसे मां पुज़े।
         16  पौलुसे फैसलो कियोरो थु, की मीं इफ्सुसे मेइं गहंनुएं ते आसिया मां नेहीं रुकनु, ते
         जल्दी युरोशल्में मां पुज़नुएं ते पैंत्कुस्तेरे दिहाड़े तैड़ी गुज़ारनेन।इफिसुसेरे बुजर्गन तालीम17  मैलीतिसे मां पुज़तां पौलुसे इफ्सुसेरी क्लीस्यारे बुज़ुर्ग कुजाए।
         18  ज़ैखन तैना आए ता तैनी तैन सैहीं ज़ोंव, तुस ज़ांनतथ की ज़ैइसोक्नो देंतो मीं आसिया
         मां पाव रखोरोए, ता मेरो चालचलन तुसेइं कैरो लाहू ।
         19  आंव बड़े सच़ै दिले सैहीं ते लेरां देइतां परमेशरी सेवा केरतो राहु, हालांकी मीं युहुदी
         केरी बेड़ी बेड़ी साजशां केरो सामनो केरनो पैतो थु।
         20  ते ज़ैना गल्लाँ तुशे लेइ फैइदेरी थी, तैना मीं तुसन सैहीं बगैर केंचेरे डरे तुसन सैहीं
         ज़ोइ छ़ेडी, ते बल्के ज़ैन किछ भी शिखालु दिल त्सैल्ली सैहीं ते घर घर गैहितां शिखालु।
         21  आंव युहुदी केरे ते युनैनी केरे दुइयां केरे सामने गवाही देतांइं की तैना परमेशरे का
         तोबा केरन, ते ईशे यीशु मसही पुड़ विशवास केरा।
         22  हेरा आंव रुहरो गुलाम बेंनतां युरोशल्में मैझो च़लरोइं, ते मीं पत्तो नेहीं की तैड़ी
         मींपुड़ केरी केरी गुज़रेल्ही।
         23  आंव सिर्फ़ एत्रू ज़ांनताइं की पाबित्र आत्मा मीं हर शहरे मां एन ज़ोंती राही, की कैदी
         दुख मसीबत मीं बलगने लोरीन।
         24  पण मेरी जान मेरे लेइ कोई कद्र कीमत ना रखे, ता बस्सा आंव एन चहतां की मेरो दोवरो पुरो
         भोए ,ते आंव परमेशरो सुसमाचार शुंनानेरू कंम ज़ैन परमेशरे मीं सौंफेरुए तैन पुरु केरीं।
         25  हुंनी आंव ज़ांनताइं की तुसेइं आंव ज़ैन मां परमेशरी बादशैहीयारो सुसमाचार शुंनातो राहु;
         ता मीं फिरी ना लाहेले।
         26  एल्हेरलेइ आंव तुसन साफ साफ ज़ोइ छ़डतां, की ज़ैना लोक मारे गाहेले ता आंव तैनकेरे खुने
         कैरां बरीं।
         27  किजोकी आंव बगैर केंची डरेरां तुसन शिखाल्तो राहु; की परमेशरी मर्ज़ी तुशेलेइ कुने।
         28  बस्सा आपनो ते सारे विशवैसी केरो खियाल रखा, ज़ैसेरे तुस पाबित्र आत्मारी तरफां च़ूंनोरेथ
         की परमेशरेरी क्लीस्यारी पासबानी केरा, ज़ै तैनी खास अपने खुंने सैहीं घिंनोरिए।
         29  आंव ज़ांनताइं की मेरे गहंनेरां बाद मारने बाले ड्लाघ तुसन मां एइतां घुसड़नेण, ते तैना
         भैडन ज़िंती ना छ़डेल्हे।
         30  बल्के तुसने मैरां एरहे लोक खड़े भोल्हे ज़ैना सच़ ट्लोड़ मरोड़ केरतां छ़डेल्हे , ताके
         चेलन अपने पासे केरन।
         31  एल्हेरलेइ खबरदार रहथ ते याद रखा, की आंव ट्लाई साल लेरां देंतो रात दिहैड़ी हर एकी
         तैन खतरन कैरां बच़्च़ांतो राहु।
         32  हुंनी आंव तुसन परमेशरे बचनेरे सुपुर्द केरताइं की ज़ै तुसन तरक्की देइसखते, ते तुसन
         तैस जागिरारो हक़दार ब्नेइसखते, ज़ै तुशे धेर्मी केरेलेइए।
         33  मीं केंचेरे सौन्ने चेंदारू या लिगड़ां केरू लालच़ नेहीं कियेरू।
         34  तुस एपु ज़ांनतथ की मीं अपने हथेइं सैहीं अपनी ते अपने सैथी केरी हर अक ज़ुरूरत पुरी
         कीयोरिए।
         35  की असां कैंच़रे सैहीं कमज़ोरन समैल्ही सख्तम? एन ता मीं तुसन केरतां भी हारेवरुए, असां
         परमेशर यीशु मसहीएरी गल याद रखम की देंनु, आंन्हने, कैरां जादे मुबारके।36  एन गल्लाँ केरे बाद पौलुसे ज़ेंधु तल्ले लेइतां सैभन सैहीं साथी दुवा की।
         37  तैना सभ गले मिलतां लेरां देंने लगे, ते एकेकी फूंमड़ी देंने लगे।
         38  ते पौलुसेरी ज़ैन गल्लेइं तैना गमगीन कियोरे थिये, एह गल थी, की तुस मीं फिरी ना लाहेल्हे,
         त्ताल्ही तैना पौलुसे ज़िहाज़े तगर पूज़ांने जे।।

पौलुसेरू यरूशलेमें गहनू211  ज़ैखन असां तैनकैरां खींडे ता ज़िहाज़े मां च़ले जे ता सिधे कौसे मां आए, ते होरसां
         अस रुदसे मां पुज़े, ते फिरी तैठां पत्रा जो च़ले जे।
         2  तैठां असेइं हेरू की अक ज़िहाज़ फनिके जो च़लेरुए, ता असां तैस पुड़ च़ैड़तां च़ले जे।
         3  ज़ैखन ईशी नज़र कुप्रुसे पुड़ पैइ ता तै असेइं बांए हथे ओसैल्तां सुरिये जो च़ले जे,
         असां (सुर)सुरे मां ओसै, किजोकी ईशे ज़िहाज़े तैड़ी किछ माल ओसाल्ह्नो थु।
         4  तैड़ी असेइं चेले तोप्तां कढे ते तैनका असां सत दिहाड़े राहे, तैनेइं पाबित्र आत्मांरे
         ज़ोंने सैहीं पौलुसे युरोशल्में मां गहंनेरे लेइ ठाको।
         5  ज़ैखन असंन तैड़ी सत दिहाड़े भुए, ता असां तैठां आग्रोहुं च़ले ता सारे चेले ते कौन्शां
         मठ्ठां शहरे बेइर तगर साथी आए, ते सुमुंद्रेरे बंन्ने पुज़तां असेइं ज़ेंधु त्त्ल्ले
         लेइतां दुवा की।
         6  फिरी असां तैन कैरां खींढे ते ज़िहाज़े मां च़ैड़तां च़ले जे, ते तैना भी अपने घरेजो
         च़ले जे।7  असां सुरे मैरां आग्रों च़ले जे, प्तलिमीसे मां ज़िहाज़े मैरां औस्से, ते तैड़ी असेइं
         अपने ढ्लांन जो जए मसही कियुं ते तैन सैहीं साथी अक दिहाड़ी तैड़ी राहे।
         8  ते होरसां असां तैठां च़ले जे, ते कैसरे मां आए ते फिल्पुस नोवेंरो अक मैन्हुं थु, तैसेरे
         घरे राहे, ज़ै युरोशल्में मां सत च़ूंनोरे बुज़ुरगंन मैरां अक थु।
         9  तैसेरी च़ौवर कुंईयां थी, ते तैना आड्लेही थी, ते तैना एजने बाले ज़मानेरो बिस्तार शुंनेती
         थी।
         10  ज़ैखन असंन तैड़ी काही दिहाड़े भुए ता तैड़ी अक नब़ी थु, जैसेरु नोंव आग्बुस थुं, तै
         युहुदियेरां एवरो थु।
         11  तैनी असंन का एइतां पौलुसेरे नाड़े सैहीं अपने हथ पाव बंधे ते ज़ोंने लगो, की पाबित्र
         आत्मां ज़ोवरूए की युरोशल्मेंरे युहुदी इस नाड़ेरे मालकेरे ज़ैरे बेंधतां गैर युहुदी
         केरे हवाले केरेल्हे।
         12  एन शुंनतां असेइं ते होरी लोकेइं पौलुसे का मिनत की, की युरोशल्में मां ना गैहींयां
         ।
         13  पण पौलुसे जुवाब दितो, तुस एन कुन केरने लोरेथ? तुस कीजो लेरां देई देई मेरो दिल ट्लोड़ने
         लोरेथ? आंव युरोशल्में मां परमेशर यीशु मसहीएरे नोवें सैहीं सिर्फ़ बेंधौनेरे लेइ नेहीं
         बल्के मरनेरे लेइ भी तियार आंहीं ।
         14  ज़ैखन पौलुसे ज़ोंनु ना मन्नु ता असां च़ूप राहे, की परमेशरी मर्ज़ी पुरी भोए।15  एसेरां बाद असां सफरेरी तियारी केरने लगे, ते फिरी असां युरोशल्में जो च़ले जे।
         16  ते कैसरेरे किछ चेले असंन सैहीं साथी च़ले, ते असां मनासुनेरे घरे निहीये ज़ैड़ी असेइं
         बिशनु थुं, मनासुन कुबरुसेरो रहंने बालो थु, ते कंने पुराने चेलन मैरां थु।पौलुसेरी याकूबे सैहीं मुलाकात17  ते ज़ैखन असां युरोशल्में मां पुज़े ता ईशे ढ्ला बड़े जोशे सैहीं असंन सैहीं मिलने आए।
         18  होरसां असां पौलुसे साथी नैहीतां याकुबे सैहीं मिलने जे, तैड़ी सभ सियांने बुज़ुर्ग
         पैहीले अकोठे भोवरे थिये।
         19  पौलुसे तैन जो जए मसही कियुं, ते सारो बिस्तार दितो की परमेशरे एनकेरी सेवारे ज़िरये
         सैहीं गैर युहुदन मां कुन कुन कमावं।
         20  ज़ैखन तैनेइं एन शुंनु ता परमेशरी तारीफ केरने लगे; ते फिरी पौलुसे सैहीं ज़ोंने लगे,
         मेरा ढ्ला हज़ारेइं युहुदेइं विशवास कियोरोए; ते तैना सभ हुकमन पुड़ अंमल केरने मां तकड़ेन।
         21  एनी ता एन ज़ोवरुए की तुस सारे युहुदन ज़ैना युनेंनी केरे मुझ़ाटे रहतन एह तालीम देंतो
         एवरोस की मुसै नेबी शारा ते अपने मठ्ठां केरी सुंनत ना केरा, ते युहुदी केरो रुवाज़ ना
         मन्ना।
         22  हुंन्ना ता तु इड़ी एवरोस, ते एह गल लोकां केरे कंन्ने तगर ज़ुरूर पुज़ी गाहेल्ही, ते
         हुंनी कुन कियुं गाहे।
         23  ईशी राई ता इहे की असंन का च़ौवर मैन्हुंन ज़ैनेइं माफ़ी मगोरीए।
         24  तु तैन एपुसैहीं साथी नै ते तैन सैहीं मिलतां अपनो आप साफ़ केर, ते सैरी रसमां पुरी
         केर ते तैनकेरो खर्च़ो भी दे, ताके तैना अपनो दौग कट्टेइ सखन, तैखन सैभंन पत्तो लगनोएं
         की ज़ैना गल्लाँ तेरे खलाफ फैलेवरींन, तैना गलतन ते तु एपु भी सच़ै दिले सैहीं शैरीती
         पुड़ अंमल केर।
         25  ते ज़ैड़ी तगर तैन गैर युहुदी केरो सुवाले, की ज़ैनेइं विशवास कियोरोए, तैनकेरे बारे
         मां असेइं पैहीले फैसलो केरतां लिखतां छ़डेरुए की तैना बुत्तांन का च़ैड़ोरी चिज़ां लैहुवे
         कैरां ते गल भांनोरे जनबरां केरे मासे कैरां परहेज़ केरन, ते हेराम कम्में कैरां बच़न।
         26  होरसां पौलुसे तैना मैन्हुं साथी निहीये, ते तैन सैहीं साथी अपनो आप साफ़ केरनेरी रस्म
         पुरी केरतां प्राथना भावने मां जेव, ते खबर दिती की अपनो आप साफ़ केरनेरे दिहाड़े पुरे
         भोने पुड़ तैना अपनी मिनत च़ह्ड़ैल्हे।मन्दरे मां पौलुस ट्लानों27  ज़ैखन साफ भोंनेरे सत दिहाड़े पुरे भोंने बाले थिये ता आसियाएरे युहुदेइं पौलुस मंद्रे
         मां लाहु ता लोकन मां हलचल मच़ाई, ते तैस ट्लेइतां चिंडां मारने लगे।
         28  औ ईस्रैएलाव ईशी मद्दत केरा, ईहे तै मैन्हुंएं, ज़ै हर ठैरी लोकन ईशे खलाफ ते ईशी शैरितरे
         खलाफ ते प्राथना भावनेरे खलाफ तालीम देंतो रहते, ते एनी एसेरां आलावा युनानी ईशे प्राथना
         भावने मां एन्ह्तां तै पाबित्र ठार गंदी बनेवरीए।
         29  तैनेइं पैहीले तुरकमस ईफसी शहरे मां पौलुसे सैहीं साथी लाहोरो थु, ते तैना सौचने लगोरे
         थिये की पौलुसे तै ज़रुरी मंद्रे मां नीयोरो भोंनोएं।
         30  सारे शहरे मां हलचल मैच़्च़ी जेई, ते मैन्हुं दौव्ड़तां जामां भोंने लगे, तैखन तैनेइं
         पौलुस ट्लईतां प्राथना भावने मैरां घसीटतां बेइर आंन्हों ते दारां बंद कमां।
         31  ज़ैखन तैना तैस मारनेरी कौशिशी मां थिये, ता रुमी पलटनरे अफ्सरे खबर पुज़ी, की सारे
         युरोशल्में मां खल्ब्ली मच़ौरीए।
         32  तै तैखने पलटनरे अफ्सर ते सिपाही साथी एन्ह्तां तैन मैन्ह्न का बुन पुज़ो, ज़ैखन तैन
         मैन्हैंइ पलटनरे अफ्सर ते सिपाही साथी लाहे ता तैनेइं पौलुसे मार ना दिती।
         33  पलटनरे अफ्सरे नेड़े गैहीतां पौलुस अपने कब्ज़ै मां कियो, ते तैस दुई शांगलैइं सैहीं
         बंधनेरो हुकंम दितो, ते फिरी तैनी पुछ़ू की एह मैन्हुं कौने ते एनी कुन कमेवरुए?
         34  तैस गुरुपे मां किछ लोक चिंडां मारते थिये, ते एतरी शौर मच़ौरी थी, की पलटनरे अफ्सरे
         असलीतरो पत्तो ना ल्ग्गो ते तैनी हुकमं दितो की पौलुसे किल्लै मां पुज़ाथ।
         35  ज़ैखन पौलुस सिपेहीयेइं पेवड़न उबरो च़लेवरो थु, ता लोकेइं ज़ब्रदस्ती केरतां पौलुस
         बंहों बांहीं उब्रो छ़ूऔ।
         36  सारे लोक ज़ैना पौलुसे पत्ती पैव्रे थिये, तैना चिंडां मारते थिये, की एस खत्म केरा।37  पौलुसे सिपाही किल्लै मां पुज़ाने बाले थिये, ता पौलुसे पलटनरे अफ्सरे सैहीं ज़ोंव,
         की आंव तींका किछ मिनत केरी सख्तां? ते तैनी पुछ़ू की तु युनानी ज़ांनतस?
         38  कुन तु तै मिस्री ता नेहीं, ज़ेंनी किछ च़ीरे पैहीले खलाफत कियोरी थी, ते च़ौवर हज़ार
         बगावत केरने बालन सैहीं साथी जंगले मां बिशोरो थु।
         39  पौलुसे ज़ोंवं, आंव ता युहुदीं, ते तिरस्सैरो रहंने बालोइं, ज़ै कलकियारो मशुर शहरे,
         मीं लोकन सैहीं तक्रीर केरनेरी ईजाज़त दे।
         40  पलटनरे अफ्सरे कैरां इज़ाज़त घिंन्तां पौलुस पोवड़न पुड़ खड़ो भोइतां लोकन जो हथे सैहीं
         इशारो कमाव, ते ज़ैखन तैनेइं च़ूप कमाई ता पौलुसे इब्रेंनी बोली मां ज़ोंनु शुरू कमावं।।

भीड़रे सामने पौलुसेरू भाशण221  मेरे ढ्लाव ते बुज़ुर्गाव मेरु बियांन शुंना ज़ैन आंव एपनी सफैई मां पैश लोरोइं केरने।2  ज़ैखन लोकेंइं तैस कैरां इब्रेंनी मां ज़ोंतु शुंनु ता तैना च़ूप रेही जे, तैखन पौलुसे
         ज़ोंव।3  आंव युहुदीं ते क्लकिया शाहरेरो रहंने बालोइं, ते तिर्सुसे मां पैइदा भोवरोइं पण मेरी
         तालीम इस शहरे मां भोवरीए, मीं गंमली एहेलैरे कदमन मां अपने बुज़ुर्ग दादां केरी शैरीती
         पुड़ अंमल केरनेरी तालीम शीखोरीए, आंव भी परमेशरेरे लेइ एरहो खुश थु, ज़ैरहे आज़ तुसथ।
         4  मीं लोक मसहीएरे तोर तरीके पुड़ च़लने बाले बड़े सताए, एड़ही तग्र की कत्ल भी किये ते,
         आंव मड़दन ते कौन्शन बेंधतां कैद खाने मां छ़डतो राहु।
         5  सरदार कंहींन ते सभ बुज़ुर्ग लोक एस गल्लारे शहातन, की मीं दंमशके मां रहंने बाले युहुदी
         ढ्लां केरे लेइ चिठ्ठी एंन्होरी थी, ते आंव तैड़ी एस निति सैहीं जेवरो थु, की ज़ैतरे
         मसही लोक तैड़ीन तैन भी बेंधतां युरोशल्में मां एंन्हीं ते तैन सज़ाह दुवेंइं ।अपनों मन बेदलोंनेरे बारे मां6  आंव ज़ैखन सफ़र केरते केरते दंमशकेरे नेड़े पुज़ो, ता दुपाहरां केरे मोको थु ते आम्ब्रेरां
         अक बड़ी लौ भुई ते मेरे च़ौवरे पासन चमकने लगी।
         7  आंव तल्लै बिछ़ड़ी जेव ते मीं अक आवाज़ शुंनी; ज़ै मीं जो ज़ोंने लोरी थी; औ सावल औ
         सावल तु मीं कीजो स्तातस?
         8  ता मीं पुछ़ू औ परमेशर तु कौवंनस? ता मीं जो जुवाब आव की आंव यीशु नासरीं ज़ैस तु सतातस।
         9  मेरे सैथेइं लौ ता लाही पण तैन कोई संमझ़ ना आई की तै आवाज़ मीं सैहीं कुन लोरीए ज़ोंने?
         10  ता मीं पुछ़ू औ परमेशर आंव कुन कमेइं; परमेशरे ज़ोंव, उठ दंमशके मां गह तैड़ी तीं सभ
         तगर ज़ैन तेरे केरनेरे लेइ रखेरुए तैड़ी तीं सैहीं ज़ोंवं गाहेलु।
         11  मेरे सैथेइं आंव हथेरां ट्लेईतां दंमशके मां पुज़ाव, किजोकी तैस तैज़ लोंआं आंव कांनो
         बनेवरो थु।12  तैड़ी अक मैन्हुं हन्नानियां नोवेंरो मीं हेरने आव, तै बड़ो भलेमानस ते धर्मेरो पाबंद
         थु, ते तैठेरे युहुदन मां बड़ो इज़्तदार लैहियोतो थु।
         13  तै मींका एइतां ज़ोंने लगो, मेरे ढ्ला, सावल, एपनी एछ़ी खोल, ता मेरी एछ़ी तैखने खुल्ली
         जेई, ते आंव तैस लहंने लगो।
         14  तैखन तैनी ज़ोंव, तेरे बुज़ुरगां केरे परमेशरे तु च़ुंनोरोस, ताके तु तैसेरी मर्ज़ी
         पुरी केरस ते तैस धेर्मी लहस ते तैसेरी ज़बाना गल्लाँ शुंनस।
         15  किजोकी तु सैरी लोकन मां तैसेरो गुवहा भोलो, ते तैन ज़ोल्हो की तीं कुन लाहेरूए ते कुन
         शुंनेरुए।
         16  हुंनी च़ीर किजोवें उठ, ते बपतिस्मों नै ते अपने पाप धौइ छ़ड।गैर कौमन मां प्रचार17  ते ज़ैखन आंव युरोशल्में मां वापस आव, ता मीं किछ बैहोशी ज़ैरही भोइजेइ।
         18  मीं परमेशर लाहू ते एन ज़ोंतु शुंनु की लुश केर, ते युरोशल्में मैरां लुशी निस, किजोकी
         ऐना मेरे बारे मां तेरी गुवाही कुबुल ना केरेल्हे।
         19  मीं जुवाब दितो, औ परमेशर ऐना लोक ज़ांनतन की आंव हर प्राथना भावने मां गहतो थु, ते
         कैंच़रे आंव तेरे मन्ने बालन आंव कैद केरतो ते कुट्तो थु।
         20  ते ज़ैखन तेरे सेवके सैंतफुसे मारने लोरे थिये, ता आंव भी तैड़ी थु, ते तैसेरे कत्ल
         केरने मां खुशी थु, ते आंव कैतली केरां लिगड़ां पहरतो थु।
         21  परमेशरे मीं सैहीं ज़ोंव, गा आंव तीं गैर युहुदी लोकन का दुर दुर भेज़ेल्हो।22  सारे लोक पौलुसेरी गल्लाँ शुंन्ने लोरे थिये, पण ज़ैखन तै इड़ी तगर पुज़ो ता सारे लोक
         ज़ोरे ज़ोरे चिंडां मारने लगे, की इही ठार पाबित्र केरा किजोकी एह ज़िंतो रखनेरे काबल
         नेहीं।
         23  ज़ैखन लोकां केरी शौर ते चिंडां च़ैलती रेही, ता तैना लिगड़ां शैरतां धुड़ उडारने लगे।
         24  ता पलटनरे अफ्सरे पौलुस किल्लै मां नैहंनेरो हुकम दितो, की एस कोड़ेइं सैहीं मारा ते
         एसेरू बियांन घिंना ताके पत्तो लगे, की लोक कीजो चिंडां मारने लोरेन?
         25  ज़ैखन तैना कोड़ेइं सैहीं मारनेरे लेइ पौलुसे बंधने लगे, ता तैनी एकी अफ्सरे सैहीं ज़ै
         तैड़ी नेड़े थु, ता तैसजो ज़ोंव, कुन अक रुमी शहरी बगैर कुसुरे मारनो ज़ैइज़े?
         26  ज़ैखन तैनी अफ्सरे एन शुंनु ता तै होरी अफ्सरे का जेव, ते तैस्सैहीं ज़ोंव, की तु कुन
         केरतां? एह ता अक रुमीं मैन्हुंएं।
         27  पलटनरे अफ्सरे पौलुसे का एइतां पुछ़ू, कुन तु रुमींस ता पौलुसे जुवाब दितो, हां आंव
         रुमीं।
         28  तैनी पलटनरे अफ्सरे पौलुसे सैहीं ज़ोंव, की मीं ता बड़ो पैइंसो खैरच़तां रुमीं इज़्त
         हासल कीयोरिए, ते पौलुसे जुवाब दितो, पण आंव ता ज़रम्नेरो रुमीं।
         29  ज़ैना लोक पौलुसेरु बियांन घिंन्ने बाले थिये, ता तैना नैशी जे, ते पलटनरे अफ्सरे ज़ैखन
         एह पत्तो लगो, ता तै डेरी जेव, की ज़ै मैन्हुं मीं बेंधतां रखोरोए एह ता रुमेरो रहंने
         बालोए।महासभारे सामने पौलुस30  होरसां पलटनरे अफ्सरे पौलुस खोल्हो ते एन दरयाफ्त केरनेरे लेइ, की युहुदी एस पुड़ कुन
         आल्ज़ाम लातन, तैनी युहुदीकेरी आदल्तारे किछ मुलाज़म अकोठे किये, ते सरदार कंहींन भी
         कुजाव, तैखन तैनी पौलुस एंन्ह्तां तैनकेरे सामने खड़ो कियो।।

231  पौलुसे आदालतरे मुलाज़मन पुड़ बड़े रोड़े च़ारे तेकतां ज़ोंव, मेरे ढ्लाव आंव बेड़ी
         नेक नीति सैहीं परमेशरेरे हुकमा केरे मुताबक ज़िंदगी गुज़ारतो एवरोइं।
         2  सरदार कंहींन हनानियांए पौलुसे का खड़े भोइतां लोकन हुकम दितो, की एसेरे तुत्तरे मां
         थप्पड़ बहथ।
         3  पौलुसे तैन सैहीं ज़ोंव, एन ठगैरु धर्मार्थ, तीं पुड़ परमेशरेरी आनर्थ, तु इड़ी बिशोरोस
         की धर्मेएरे मुताबक मेरो इन्साफ केरस, पण तु धर्मएरे खलाफ मीं मारनेरो हुकम देतस।
         4  ज़ैना तैड़ी खड़खड़े थिये, ता तैना ज़ोंने लगे; तीं सरदार कंहींने जो बुरू ज़ोंने जो
         हिंमत कैंच़रे भुई?
         5  पौलुसे तैन सैहीं ज़ोंव मेरे ढ्लाव मीं पत्तो ना थु, की एह सरदार कंहींने; शैरीती मां
         लिखेरुए की तु अपने सरदार कंहींने जो बुरू ना ज़ोइयां।
         6  पौलुस ज़ांनतो थु, की तैन मां किछ सुदुकी भी आंन्ह, ते किछ फ्रिसी भी आंन्ह ते तै आदालती
         मां ज़ोरे सैहीं ज़ोंने लगो , की मेरे ढ्लाव आंव ता फ्रिसी केरू मठ्ठुइं; ते मीं पुड़
         एंनेइं एल्हेरलेइ मुकादमों च़लैवरोए, की आंव उमीद रखताइं की मुड़दे फिरी ज़िंते भोल्हे।
         7  पौलुसेरु एन ज़ोंते फ्रिसन ता सुदुकन एपुम्मेहीं लड़ाई शुरू भोई जेई, ते सैभन एपुम्मेहीं
         खल बनो।
         8  सुदुकी ज़ोतन की कियांमत नेहीं भोंनी, ते ना फरिशतो कोई चीज़े, ते ना रुहु; पण फ्रिसी
         एन दुइंने मनतन।
         9  तैखने लड़ाई शुरू भोई जेई, शैरीतरे बुज़ूरग्न मैरां ज़ैना फ्रिसी थिये, तैना खड़े भोइतां
         लड़ाई केरतां ज़ोंने लगे, की असां इस मैन्हुं मां कोई कुसुर ना लहंम, अगर केंची रूहां
         या फरिशते कोई गल कियोरीए ता फिरी कुन भोवं?
         10  गल एतरी बेधी जेई, की पलटनरे आफसरे बुझ़ोंने लगु की एरहु ना भोए की पौलुसेरे टोटे टोटे
         ना बनान; ता तैनी सिपेहींन जो हुकम दितो की बुन गाथ ते पौलुसे ज़बरदस्ती किल्लै मैझो
         आंन्हां।
         11  तैस्से राती परमेशरे पौलुसे का एइतां ज़ोंव; हिंमत रख ज़ैंच़रे तीं युरोशल्में मां मेरी
         गुवाही दितोरीए, तैंच़रे तीं रुंमें मां भी गुवाही देंनी भोल्ही।पौलुसेरे मौतरे लेई साजिस12  होरसां झ़ै्झ़ां युहुदेइं मिलतां फैसलो कियो, ते कसम कमाई की ज़ां तगर असां पौलुसे कत्ल
         ना केरम, तां तगर किछ ना खांम दे ना पींम।
         13  एस साज्शी मां च़ैल्हींन कैरां जादे मैन्हुं थिये।
         14  तैना सरदार कांहींन्न ते बुज़ूरग्न का जे, ते ज़ोंने लगे, असंन लांनत भोए, अगर असां
         पौलुसे मारनेरे बगैर किछ खांम या पींम ता; असेइं ता तैस खतम केरनेरी कसम कमेवरीए।
         15  एल्हेरलेइ तुस सभ आदालतरे मुलाज़म मिलतां पलटनरे आफसरे का दरखुवास देथ, की तै पौलुसे
         लोकां केरे सामने आंन्हें, ताके एस मुकदमेरी सारी हकिकत फिरी दरयाफत भोए, एस कैरां पैहीले
         पौलुस ईड़ी पैश कियो गाहे, असां तियारम, की तैस ठकाने लांम।16  पण ज़ैखन पौलुसेरे भनैज़े, एस साजशरो पत्तो ल्ग्गो, ता तैनी किल्लै मां गैहीतां पौलुसे
         पत्तो दितो।
         17  तैखन पौलुसे अक आफसर कुजाव, ते तैस्सैहीं ज़ोंव; की इस जुवाने पलटनरे आफसरे का नैह्थ;
         किजोकी एह किछ ज़ोंनेरे लेइ एवरोए।
         18  बस्सा तै तैस पलटनरे आफसरे का साथी निहीयो; ते ज़ोंने लगो, की आंव पौलुस कैदी, ज़ै आहे
         तैनी आंव कुजाव, ते तैनी मीं का दरखुवास कियोरीए, की इस जुवाने आंव तीं का एंन्हीं किजोकी
         एह किछ तीं सैहीं ज़ोंनु चहते।
         19  पलटनरो आफसर तैस जुवांनेरो हथ ट्लेइतां तै कनारे ज़ैरे निहीयो ते पुछ़ने लगो; तु मीं
         सैहीं कुन ज़ोंनु चहतस?
         20  तैनी जुवाने ज़ोंव; की युहुदेइं अकोठे भोइतां तीं का दरखुवास देंनेरो फैस्लो कियोरोए;
         की तु पौलुसेरी तैकिकात दरयाफत केरनेरे बहांने पौलुसे अदालत आलिया मां आंनस।
         21  तु तैनकेरी गल ना मेन्ना; किजोकी कोई च़ैल्हींन कैरां जादे युहुदी तैसपुड़ हमलो केरनेरी
         ताकी मांन; तैनेइं कसम कमेवरी की ज़ां तगर असां पौलुसे मारनेरे बगैर अगर असां किछ खांम
         या पींम, ता असंन लांनत भोए , हुंनी तैना तियारन; सिर्फ़ तेरे वेहिदेरो इंतज़ारे।
         22  पलटनरे आफसरे तै जुवान वापस भेज़ो; ते ज़ोंव की गा, ऐना गल्लाँ ज़ैना तीं मीं सैहीं
         ज़ोइ; होरी केंची पत्तो ना लोड़ी ल्ग्गोरो।पौलुस फेलिक्से कां भेझ़नों23  तैखन पलटनरे आफसरे होरे दुई सुबेदार कुजाए, ते तैन सैहीं ज़ोंव; की तुस दुई शौव सिपाही
         ते सहतर घोड़े सुवार ते दुई शौव बेड़छ़न बाले तियार रखा; तैनेइं राती नौवे बज़ेइं कैसरे
         मां गहंनुएं।
         24  ते फिरी तैनी पलटनरे आफसरे हुकम दितो की पौलुसेरे लेइ घोड़ेरो इंतज़ाम केरा, ताके तै
         गुवर्न्र फिल्कुसे का हफाज़ती सैहीं पूज़ाव गाहे।
         25  ते तैनी अक चिठ्ठी एस तरिकेरी लिखी।26  कलोदेस लोसियारी तरफां गुवर्न्र फिल्कुसे जो मेरु भोंतु जए मसही।
         27  एह तै मैन्हुंएं, ज़ै युहुदेइं ट्लातोरो थु; ते एस तैना मारने बाले थिये, की आंव सिपाही
         साथी नैहितां साथी जेव, ते तै छुटाव; किजोकी मीं पत्तो थु, की तै अक रुंमेरो रहंने बालोए।
         28  लिहाज़ा एन दरयाफ्त केरनेरे लेइ की तै तैना तैस पुड़ कुन आल्ज़ाम लातन; मीं तै तैनकेरी
         आदालत आलिया मां पैश कियो।
         29  ते पत्तो लग्गो, की तैनकेरो आल्ज़ाम तैनकेरी शैरितरे मसलन सैहीं तालक रखते ,पण एसेरे
         खलाफ कोई एरहो आल्ज़ाम नेहीं की ज़ैसेरे ज़रीये सैहीं असां तैस उमर कैद या मौव्तरी सज़ह
         देइ सखम।
         30  मीं पत्तो लग्गोरोए की एसेरे खलाफ कोई साजश भोई राहोरीए, ते मीं एह जल्दी तीं कैझो भेज़ोरोए,
         ते मीं तैसपुड़ दाऔ केरने बालन भी ज़ोवरुए, की तैना भी तीं का अपनो मुक़दमों पैश केरन।31  बस्सा सिपाही पलटनरे आफसरेरे हुकमेरे मुताबक पौलुस एपुसैहीं साथी नैहीतां रातो रात आंतिपत्रुसे
         मां पुझ़ाव।
         32  होरसां दिसां घोड़ सुवार तैस्सैहीं साथी अगरी अगरी गहंनेरो हुकम दितो; ते एपु किल्लै
         मैझो वापस च़लो जेव।
         33  ज़ैखन घोड़ सुवार कैसरे मां पुज़े ता तैनेइं गुवर्न्रे का चिठ्ठी देइतां पौलुस तैस्का
         पैश कियो।
         34  गुवर्न्रे चिठ्ठी पैड़तां पुछ़ू, एह कौस सुबैरो रहंने बालोए? ज़ैखन तैस पत्तो ल्ग्गो
         की एह किल्कीयारो रहंने बालोए।
         35  ता तैनी ज़ोंव की आंव तेरो मुक़दमों तैखन शुंनेल्हो, ज़ैखन तेरे मुदेई भी इड़ी हाज़र
         भोल्हे, तैखन तैनी हुकम दितो की पौलुसे हिरोदेसेरे किल्लै मां कैद केरतां रखा।।

हाकिम फेलिकुसेरे सामने पौलुस241  पांच़े दिहैड़ना बाद सरदार कंहींन हननियां किछ सियांने बुज़ुर्ग तीर्तुलुस बकीले सैहीं
         साथी कैसरे मां पुज़ो, ते गुव्रनारे का पैश भोइतां पौलुसेरां खलाफ फरियाद कमाई।
         2  ज़ैखन पौलुस पैश कियो ता तीर्तुलुस बकीले पौलुसे पुड़ आल्ज़ाम लांते ज़ोंव, असां तेरे
         ज़ोंने सैहीं बड़े आरामें सैहीं ज़िंदगी गुज़ारने लोरेंम ते तेरे खियालेइं सैहीं ईशी
         कौमीं बड़ो फैइदो पूज़ोरोए।
         3  फैलिकस बहादुरे, असां हर जगाई ते हर बख्त तेरी मैहेर्भेंन्गी सैहीं तेरे शुक्र गुज़ारंम।
         4  हुंनी आंव जादे च़ीर ना लेइं ते एत्रेकी मेरी दरखुवास शुंन।
         5  असेइं लाहेरुए की इही मैन्हुं बड़ो खतरनाके, इही दुनियारे सारे युहुदन मां फित्नाबाज़े,
         ते नैसरी केरे बदनाम फिर्केरो मिम्ब्रे।
         6  एनी ता मंद्र भी गंदु केर्नेरी कोशिश की, ते एल्हेरलेइ असेइं एह ट्लेइतां एस पुड़ एपनी
         शैरीतरे मुताबक मुक़दमों च़लानो चहते थिये।
         7  पण पलटनरो आफसर एस असंन कैरां ज़ब्रदस्ती नैही जेव, ते तैनी हुकम दितो की एसेरे मुदेई
         इड़ी एइतां एसपुड़ मुक़दमों दाईर केरन।
         8  तु एसेरू बियांन शुंनेल्हो ता तीं एसेरी सैरी गैल्ती केरो पत्तो ल्ग्नोएं, ज़ैना गैल्ती
         असेइं एसपुड़ लेवरींन।
         9  युहुदी भी खुशी भोइतां ज़ोंने लगे, की ऐना गल्लाँ बिल्कुल सैहीयंन।पौलुसेरो एगरोरां जुवाब10  ज़ैखन गुव्रनरे पौलुसे बियांन देंनेरे लेइ इशारो कियो, ता पौलुसे जुवाब दितो की, आंव
         ज़ांनतांइं की तु कैही सालां केरी देंती इस कौंमरी आदालत केरने लोरोस, एल्हेरलेइ आंव
         अपनी सफाई तीं का पैश केरताइं।
         11  तु एपु पत्तो केरी सखत्स की आंव बहरे दिहाड़े पैहीले युरोशल्में मां प्राथना केरनेरे
         लेइ जेवरो थु।
         12  मेरे मुदेइयेइं आंव मंद्रे मां केंची सैहीं भी बेंस केरतो नेहीं लाहोरो, ते प्राथना
         भावने मां ते शहरे मां इरहां उरहां लड़ाई केरतो नेहीं लाहोरो।
         13  हुंनी ऐना आल्ज़ाम ज़ैना मीं पुड़ लांने लोरेंन, ते तेरे सामने साबत ना केरी सखे।
         14  हां आंव इकरार ज़ुरूर केरतांइं की ज़ैस त्रिकेरी गलती मीं करार देतन; आंव तैसेरे मुताबक
         अपने बुज़ुर्ग दादां केरे परमेशरेरी प्राथना केरतांइं, ते ज़ैन किछ तुवारीती ते नेबी
         केरी किताबी मां लिखेरुए; तैन सैभन पुड़ मेरो विश्वासे।
         15  आंव भी परमेशरे पुड़ तैहे भरोसो रखताइं, ज़ै तैना रखतन की धेरमी केरी ते पैपी केरी,
         दुईयां, केरी कियांमत भोल्ही।
         16  ते एल्हेरलेइ मेरी एहे कौशिश रह्चे, की परमेशरे का भी ते इन्सांने का भी मेरी नेकनीती
         राहे।
         17  कैही सालां केरी गैर हैज़्रारां बाद आंव एपनी कौंमरी धर्मर्थेरी रक्मरी च़ह्ड़तल पुज़ाने
         आंव युरोशल्में मां एवरो थु।
         18  तैखन एंनेइं आंव मंद्रे मां लाहू, ता आंव शुध भोइतां अपनी रस्म च़हड़ने लगोरो थु, ते
         ना कोई मीं सैहीं साथी हछे मैन्हुं थिये, ते ना कोई लड़ाई केरने लगोरो थु।
         19  हां आसियारे किछ युहुदी तैड़ी थिये, अगर तैन मीं पुड़ किछ गिलो थु, ता तैनकेरू वाजब
         थुं, की तैना इड़ी हाज़र भोइतां मीं पुड़ दाऔ केरेथे।
         20  इना लोक ज़ैना इड़ी एवरेंन, ता एना ज़ोंन की ज़ैखन आंव आदालत आलिया मां पैश भोवरो थु,
         ता एंनेइं मींमा कुन कुसुर लाहोरो थु |
         21  सुवाए इस गल्लारां की ज़ै मीं बड़े ज़ोरे सैहीं आवाज़ देइतां ज़ोवरी थी, की आज़ तुशे
         सामने मीं पुड़ मुड़दां केरी कियांम्तरे बारे मां मुक़दमों च़लांने लगोरेंन ।22  तैखन फैलिकसे" ज़ै मसहीएरे बारे मां बड़ु किछ ज़ांनतो थु, एन ज़ोइतां मुक़दमों बंद कियो
         की ज़ैखन पलटनरो आफसर लोसियास इड़ी एजेल्हो ता आंव तुशे सामने इस मुक़दमेरो फैस्लो केरेल्हो।
         23  तैनी फौवजरे आफसरे जो ज़ोंव, की पौलुसे पैरहे मां आरामें सैहीं रखा, ते तैसेरे दौस्तन
         मैरां केंची भी तैसेरी सेवा केरनेरे लेइ ना रोकथ।फेलिक्स ते द्रुसिल्लारे सामने पौलुस24  कैही दिहैड़ना बाद फैलिकसे अपनी कौन्श दरोसेला" ज़ै युहुदी थी, साथी आंन्हीं तैनी पौलुसे
         जो समाद भेज़ो ते यीशु मसही पुड़ विशवास केरनेरे बारे मां गल्लाँ शुंनी।
         25  ज़ैखन पौलुसे धर्मएरे बारे मां ते प्रहेज़ेरे बारे मां ते एजने बैली आदालतरे बारे मां
         बियांन कियुं, ता फैलिकस डेरी जेव, ते ज़ोंने लगो, हुंनी एतरू बड़ूए, अगर फुर्सत मैल्हेली
         ता आंव तीं फिरी कुजेइल्हो।
         26  फैलिकसे एह भी उमीद थी, की पौलुसेरी तरफां तैस किछ रिशपत भी मैल्हेली, एल्हेरलेइ तै
         पौलुसे बार बार कुजातो थु, ते तैस्सैहीं गल्लाँ केरतो थु।
         27  पुरे दुई सालना बाद फैलिकसेरी ठैरी पुर्केस फिस्त्स गुवर्नर बनों, ते फैलिकसे एपु युहुदी
         खुश केरनेरे लेइ पौलुस कैदी मां रखो।।

पौलुस शैनशाहे कां फरयाद केरते251  फैस्तुस सुबेदार बन्नेरे ट्लेई दिहैड़ना बाद आंव कैसरेरां युरोशल्में मां जेव।
         2  ज़ैड़ी सरदार कंहींन ते युहुदी बुज़ुर्ग तैस का एइतां पौलुसेरे खलाफ फ्राध लाने लगे।
         3  तैना तैसका मिनत केरने लगे, की लुशी पौलुसे युरोशल्में मां हाज़र भोंनेरो हुकम दे, द्रासले
         मां तैनेइं तैस बत्ते मारनेरी साजश कियोरी थी।
         4  पण फैस्तुसे जुवाब दितो, की पौलुस ता कैसरे मां कैदे, ते आंव भी तैड़ी लुशी पुज़ने बालोइं।
         5  की ना भोए की तुसन मैरां भी किछ खास मैन्हुं मीं सैहीं साथी च़लन, की अगर सच़े तैनी
         कोई गलत कंम कियेरु भोए ता असां तैसपुड़ मुक़दमों दाइर केरम।6  ते तै युरोशल्में मां अठ दिहाड़े राहु, ते फिरी कैसरे जो च़लो जेव; तैड़ी तै दुईयावं
         दिहाड़े आदालतरी कुर्सी पुड़ बिशो, ते हुकम दितो की पौलुसे हाज़ केरा।
         7  ज़ैखन पौलुस हाज़र भोव ता युरोशल्मेंरे युहुदेइं तैस च़ुफुरतां घेरो देइतां बड़े झुठे
         आल्ज़ाम लांने शुरू किये; पण कोई प्क्कु सबुत ना मैल्हु।
         8  पौलुसे अपनी सफाई देंते बार युहुदी केरे झुठे आल्ज़ामा केरे लेइ इनकार कियो, ते ज़ोंव,
         की मीं ता युहुदी केरी शैरीतरे खलाफ कोई कुसुर नेहीं कियोरो; ते ना मंद्रेरे खलाफ ते
         ना कैसरे खलाफ कोई कुसुर कियोरोए।
         9  पण फैस्तुस एपु युहुदी खुश केरनेरे लेइ पौलुसे पुछ़ू; की तीं युरोशल्में जो गहंनु मन्ज़ुरे,
         ताके आंव एस मुक़दमेरो फैस्लो तैड़ी केरीं?
         10  पौलुसे जुवाब दितो ;आंव इड़ी कैसरेरी आदालती मां खड़ोइं, ते मेरे मुक़दमेरो फैसलो इस्से
         ठैरी भोवरो लोड़ते; तु एपु भी रोड़े च़ारे ज़ांनतस की मीं युहुदी केरो कोई कुसुर नेहीं
         कियोरो।
         11  अगर आंव कुसुरवार आंहीं ता मौवतरी सज़हरे लेइकआंहीं ता मेरो मरनेरो इनकार नेहीं, पण
         अगर ज़ैना झुठे आल्ज़ाम युहुदी मीं पुड़ लांने लगोरेंन ते अगर तैना झुठेन ता केंची हक
         नेहीं की मीं तैनकेरे हवाले केरे; ते आंव इड़ी कैसरे मां अपील केरताइं ।
         12  फैस्तुसे अपने सल्लाकारन कैरां मुशोरो केरतां जुवाब दितो; तीं कैसरे मां अपील कीयोरिए
         ता तु कैसरे का गाहेल्हो।बादशाह अग्रिप्पारे सामने पौलुस13  किछ दिहैड़ना बाद अगीरपा बादशाह ते बिरनीके कैसरे मां आए, ताके फैस्तुसे सैहीं मुलाकात
         केरम।
         14  एल्हेरलेइ तैना बड़े दिहाड़े तैड़ी राहे; एल्हेरलेइ फैस्तुसे पौलुसेरे मुक़दमेरो सारो
         हाल बियांन कीयो, की इड़ी अक नेक मैन्हुंएं; ज़ैस फैलिक्स कैदी मां छ़ैडतां च़लो जेव।
         15  ज़ैखन आंव युरोशल्में मां थु, ता सरदार कंहींन ते युहुदी बुज़ुर्ग मीं का फ्राध लांनेरे
         लेइ एवरे थिये, की एसेरे खलाफ सज़हरो हुकम दितो गाहे।
         16  मीं तैन ज़ोवरू थुं, की रुंमी दस्तुरे मुताबक कोई मैन्हुं सज़ह देंनेरेलेइ हवाले ना
         किव गाहे; ज़ां तगर तैस अपने मुदेइ केरे सामने तैन आल्ज़ामा केरे बारे मां अपनी सफाई
         पैश केरनेरो मोको ना दितो गाहे।
         17  एल्हेरलेइ ज़ैखन ऐना लोक इड़ी आए ता मीं तैखने होरसां एपनी आदालती मां हाज़र भोंनेरो
         हुकम दितो।
         18  ज़ैखन तैसेरे मुदेइ अपनो दाऔ पैश केरनेरे लेइ खड़े भुए ता, तैनेइं कोई एरहो आल्ज़ाम
         तैसपुड़ ना लाव; ज़ैसेरो मीं शक थु।
         19  बलके तैनकेरी लड़ाई तैन केरे अपने ध्रमेरे केंची यीशु नोवेंरे मैनेरे बारे मां थु, तै
         मैरी जेवरोए; पण पौलुस तैसजो ज़िंतो ज़ोते।
         20  आंव बेड़ी उलझनी मां राहोरोइं की कैंच़रे एन गल्लाँ केरी तैकिकात केरीं; एल्हेरलेइ मीं
         पौलुसे पुछ़ू; की तीं युरोशल्में मां गहंनु मन्ज़ुरे; ताके एन गल्लाँ केरो फैसलो तैड़ी
         भोए?
         21  पण पौलुसे आपील कमाई की इस मुक़दमेरो फैसलो कैसरेरी आदालती मां भोवरो लोड़ते; एल्हेरलेइ
         मीं हुकम दितो की तै कैसरे गहंने तगर इड़ी पाबंद राहे।
         22  अगीरपा बादशाहे फैस्तुसे सैहीं ज़ोंव; आंव भी एस मैनेरी गल्लाँ एसेरी ज़बाना शुंन्नी
         चहताइं; फैस्तुसे जुवाब दितो, की तू तैसेरी गल्लाँ कालां शुंनी सखत्स।23  होरसां अगीरपा बादशाह ते बिरनीके बेड़ी शांनी सैहीं आए, ते पलटनरे बडे बडे आफसर ते शाहर्रे
         खास खास लोक कचैरी मां दाखल भुए, फैस्तुसे हुकम दितो की पौलुसे हाज़र केरा।
         24  फिरी फैस्तुसे ज़ोंव; अगीरपा बादशाह ते बाकी लोकाव तुस इस मैन्हुं लहतथ एसेरां खलाफ
         सैरी युहुदी कौमां मीं का युरोशल्में मां भी ते इड़ी कैसरे मां लेरां देइ देइ दरखुवास
         कियोरी थी, की एस ज़िंते ना छ़ैडथ।
         25  पण मीं पत्तो लग्गो की ऐनी कोई एरहु गलत कंम नेहीं कियेरू, की एह कत्ल कियु गाहे; एल्हेरलेइ
         एनी इड़ी कैसरे मां आपील कीयोरिए, ता आंव ठीक समझ़तां की एस तैरां भेज़ीं ।
         26  पण कैसरे जो लिखनेरे लेइ मीं का कोई एरही खास गल नेहीं, एल्हेरलेइ मीं तुशे खास अगीरपा
         बादशाहेरे सामने पैश कियोरोए ताके पुछ़ गंन केरनेरे बाद अगर कोई खास गल भोए ता आंव कैसरे
         जो लिखतां भेज़ी सेखीं।
         27  किजोकी केंची कैदी भेज़ते बार तैसेरे आल्ज़ाम अगर आंव केंची ना शुंनेइं ता तै मेरी अकलमंदी
         नेहीं।।

अग्रिप्पारे सामने पौलुसेरू बियान261  त्ताल्ही अगीरपा बादशाहे पौलुसे जो ज़ोंव, तीं अपने बारे मां ज़ोंनेरी इजाज़ते, तैखन
         पौलुस अपनो हथ खड़ो केरतां अपनी सफाई पैश केरने लगो।2  औ अगीरपा बादशाह आंव अपनो आप खुश किस्मत समझ़ताइं की तेरे सामने खड़ो भोईतां युहुदी
         केरे आल्ज़ामा केरे खलाफ अपनी सफ़ाई पैश केरने लगोरोइं।
         3  खास केरतां तु सारे युहुदी केरी रस्मों रुवाज़ेरे बारे मां बाक़मस, ते एल्हेरलेइ आंव
         तीं का मिनत केरतां की तु सबरी सैहीं मेरो बिस्तार शुंनस।4  युहुदी मीं रोड़े च़ारे ज़ांनतन की पैहीले आंव अपने मुल्खे मां ते बादे मां मेरी जुवेंनरो
         चालचलन केरहो थु।
         5  तैना पैहीले देंते मीं ज़ांनतन ते अगर चहंन ता मेरे हक्के मां गुवाही देइ सखत्न, की
         आंव अपने कठर धरमेरे फ़िर्केरे मुताबक फ्रिसी केरे तरीके सैहीं ज़िंदगी गुज़रतो एवरोइं।
         6  परमेशरे ईशे बौव दादे सैहीं अक वैहिधो कियोरो थु, मीं उमीदे की तै पुरो भोल्हो, तैस
         उमिदरी वजाही सैहीं मीं पुड़ मुक़दमों च़लेवरोए।
         7  एस वैहिदेरे पुरे भोंनेरी उमीद ईशे बहरे केरे बहरे कबिलने, एल्हेरलेइ तैना दिले सैहीं
         रात दिहाड़ी परमेशरेरी आराधना स्तुति केरते रहतन, औ अगीरपा बादशाह मेरी इस उमीदरे लेइ
         युहुदी मीं पुड़ मुक़दमों दाईर केरने लगोरेंन।
         8  कुन तुस एस गल्ली पुड़ की परमेशर मुड़दन फिरी ज़िंते केरेल्हो, गलत समझ़तथ?
         9  पैहीले आंमहीं समझ़तो थु, की यीशु नैसरेरे नोवेंरी हर तरीके मुखालफत केरनी मेरो फ्रज़ै।
         10  एल्हेरलेइ आंव युरोशल्में मां एंन्ने केरतो राहु, मीं सरदार कांहींन्न कैरां इजाज़त
         एंन्ह्तां बड़े परमेशरेरे सेवक कैद केरतां छ़डै, ते ज़ैखन तैन फंसी देते थिये, ता आंव
         भी तैड़ी एहे राई देतो थु।
         11  आंव एकी एकी प्राथना भावने मां गहतो थु, ते तैन सज़ह दुवातो थु, ते लोकन यीशुएरे खलाफ
         गैई देंनेरे लेइ मजबुर केरतो थु, ते मसही लोकां केरी मुखालफत केरनी मीं एतरी खुशी एइती
         थी की आंव दुर दुर शहरन मां गैहीतां तैन स्तातो थु।अपनों मन बेदलोंनेरे बारे मां( प्ररितों 9 : 1 - 19 ; 22 : 6 - 16 )12  एकी बार सरदार कांहींन्न कैरां आखतियार एंन्ह्तां एस्से कम्मेरे लेइ दंमश्केरु सफ़र
         केरने लगोरो थु।
         13  ता औ अगीरपा बादशाह आंव हेजु बत्ते थु, ता दुपहरां केरे मोके आंब्रेरां अक लौ एइंती
         लाही, ज़ै दिहाड़ेरी लौई कैरां भी जादे थी, ते तै इशे च़ौवरे पासंन चमकने लगी।
         14  असां सभ तल्ले मां बिछ़ड़ी जे, ते मीं अक आवाज़ शुंनी, ज़ै मीं सैहीं इब्रेंनी ज़बानी
         मां एन ज़ोंने लगोरी थी; की औ सावल औ सावल तु मीं कीजो सतातस (आंक्से) पैने पुड़ लत मारनी
         तेरे लेइ बड़ी मुश्कले।
         15  ता मीं जुवाब दितो; औ परमेशर तु कौवंनस; ता परमेशरे मीं जुवाब दितो आंव यीशु आंहीं ज़ैस
         तु सतातस?
         16  पण उठ ते अपने पांवंन पुड़ खड़ो भो, किजोकी आंव तीं पुड़ एल्हेरलेइ ज़ैहीर भेवरोइं की
         तीं आंव अपनो सेवक बनेइं, ते ज़ैन किछ तीं लाहेरुए तु तैसेरो शाहदत बनेल्हो।
         17  आंव तीं तेरे लोकन कैरां ते गैर कौमन कैरां बच़ांतो राहेल्हो आंव तीं तैन मां भेज़ने
         लोरोइं।
         18  ताके तु तैनकेरी एछ़ी खोल्स ते तैन आंधरे मैरां लौई मां आंन्स ते कंने शैताने कैरां
         छुटेइतां परमेशरेरे पासे आंन्स, ताके तैना मीं पुड़ विशवास केरन ते तैनकेरे पापां केरी
         माफ़ी भोए ते परमेशरेरे खास लोकन मां शांमल भोइतां अपनी जैईदात हासल केरन।अपने कम्मां केरे बारे मां19  ते एल्हेरलेइ औ अगीरपा बादशाह मीं एस आंब्रेरी रूयारो इनकार नेहीं कमेवरो।
         20  ते पैहीले मीं दंमशकेरे लोकन मां ते फिरी युरोशल्मेंरे ते सारे युहुदीयेरे रहंने बालन
         ते गैर युहुदन मां भी मीं परमेशरेरो सुसमाचार शुंनाव की तोबा केरा, ते परमेशरेरे पासे
         फिरा ते एपनी नेक निति सैहीं अपने दिल साफ़ केरतां परमेशरे का पैश भोथ।
         21  एन्ने गल्लाँ केरे लेइ युहुदेइं आंव मंद्रे मां ट्लातो ते मारनेरी कौशिश की।
         22  पण आंव परमेशरेरी किर्पाई सैहीं आज़ तगर ज़िंतोंइं, ते सैभी निके बडन का आंव गुवाही
         देताइं, की ज़ैना गल्लाँ आंव ज़ोताइं तैना की ज़ैना नेबेंइं ज़ोवरी थी, ते मुसै नेबें
         भी ज़ोवरी थी।
         23  येंनी एह की मसही बड़ो दुख भोगेल्हो, ते सैभंन कैरां पैहील्हो मुड़दन मैरां ज़िंतो भोईतां
         युहुदी कौमीं ता गैर युहुदी लोकन (लौअरो) रौशनारो समाद देल्हो।24  ज़ैखन पौलुस एन ज़ोंने लगोरो थु, ता फैस्तुसे ज़ोरे सैहीं ज़ोंव; तू मस्तांनो भोईजेव,
         जादे ज्ञाने सैहीं तु पागल भोइजेवरोस।
         25  पौलुसे जुवाब दितो, जनाब फैस्तुस साहब आंव पागल नेहीं भोवरो; आंव ज़ैन किछ ज़ोंने लगोरोइं
         तैन सच़े।
         26  बादशाह एन गल्लाँ केरो बाकमें; ते आंव एससैहीं खुलतां गल केरी साख्ताइं, ते मीं यकींने
         की एन मैरां कोई भी गल तैस कैरां छ़पोरी नेहीं; किजोकी एह चमत्कार कोई एरहो नेहीं भेवरो।
         27  औ अगीरपा बादशाह कुन तु नेबंन मनतस; आंव ज़ांनताइं की तु मनतस?
         28  अगीरपा बादशाहे पौलुसे सैहीं ज़ोंव, कुन तु थोड़ी ज़ैरी गल्लेइं सैहीं मीं तु मसही बनाने
         चहतस?
         29  पौलुसे जुवाब दितो; भंवें थोड़ी ज़ैरी या जादे गल्लेइं सैहीं, पण आंव ता परमेशरे का
         दुवा केरताइं की; ना सिर्फ़ तु बलके ज़ैतरे भी आज़ मेरी गल्लाँ शुंनी राहोरेंन सभ मेरे
         ज़ैरे भोंन, पण इन शंगलां केरे बगैर।30  तैखन अगीरपा बादशाह खड़ो उठो ते तैससैहीं साथी गुवर्नर ते बिरनीके ते तैससैहीं साथी
         होरे भी खड़े
         31  ते बेइर निस्तां एकेकी सैहीं ज़ोंने लगे, की एह मैन्हुं कोई एरहु कंम ता नेहीं लोरो
         केरने, की एस सज़ाहे मौवत दिती गाहे, या कैदी मां रखो गाहे।
         32  अगीरपा बादशाहे फैस्तुसे सैहीं ज़ोंव, की अगर एनी मैने कैसरे मां आपील ना भोथी कियोरी
         ता एह छुटी सख्तो थु।।

पौलुसेरू रोमेरू सफर : क्रेते तगर271  ज़ैखन एह बिस्तार बनों की असां लोक ज़िहाज़े मां इतालिया जो गहंम ता पौलुस ता होरे कैदी
         शाही पलटनरे आफसरेरे सुपुरुद किये; ज़ैसेरु नोंव युलुएस थुं।
         2  असां अद्रामुतियमेंरां एकी ज़िहाज़े मां च़ैड़तां च़ले जे; ज़ै आसियारी सैहिली बंदरगहरां
         बत्तां अग्रोहूं गहंने बालू थुं; ते थिस्लूंनिकेरो इरसत्रखुस मिकदुंनी असंन सैहीं साथी
         थु।
         3  होरसां ज़ैखन ज़िहाज़ सैइदे मां रुकु ता युलुएसें पौलुसे पुड़ मैहरभानी केरतां तैस अपने
         दौस्तन सैहीं मुलाकात केरनेरी इजाज़त दिती; ताके तैसेरे ज़िरये सैहीं पत्तो लग्गे।
         4  तैठां फिरी असां ज़िहाज़े मां च़ैड़तां च़लै जे, ते कुबरुसेरी आड़ी म्मेंहीं निस्से,
         किजोकी हवा बड़ी ज़ब्रदस्त थी।
         5  फिरी असां किलकिया ते पम्फोलियारे सुमुंद्रेरी बत्तां निसतां अग्रोहूं च़ले जे, ता लोकियारे
         शहर मौरा मां औस्से।
         6  फौवजारे आफसरे तैठां आसकेंदरयारु अक ज़िहाज़ मैल्हु, ज़ैन इतालिया जो च़लेरु थुं, तैनी
         असां तैस्मां च़हड़े।
         7  असां बड़े दिहाड़न तगर बल्लै बल्लै अग्रोहूं च़लते राहे; ते किंद्सेरे सामने पुज़े;
         पण तैज़ हवा च़लैने सैहीं असंन अग्रोहूं गहंनेरी मुशकल भोई जेई; ते एल्हेरलेइ असां स्लमोंनेरे
         सामने निसतां कुरितेरी आड़ी मां निसे।
         8  ते बेड़ी मुश्कली सैहीं सुमुंद्रेरे बंन्ने बंन्ने अग्रोहूं च़लते हुसेंन नोवेंरी बंदरगाही
         मां पुज़े, ज़ैठां लुसीया शहर नेड़े थु।9  तैड़ी असंन कैही दिहाड़े रुकनु पैवं, किजोकी बरतेरी दिहाड़ी बितोरी थी, ते तैस मौसमें
         मां सुमुंद्ररेरू सफ़र भी बड़ू मुशकल भोइगह्तु थुं, पौलुसे तैन समझ़ांते बार ज़ोंव।
         10  मेरे ढ्लाव आंव ज़ोतांइं की इशु सफ़र बड़ु खतरनाक भोलु, की ना सिर्फ़ ईशो माल सबाब ते
         ज़िहाज़े बल्के ईशी जानी भी खतरोए।
         11  पण फौवजारे आफसरे ,पौलुसेरी गल शुंनेरे बजाहे ज़ैना परमेशर नेहीं ते कंने ज़िहाज़ेरे
         मालकेरी गल्लाँ शुंन्ने धियांन दीतु।
         12  किजोकी तै बंदरगह ठंढारो मोसम बितनेरे बाद रोड़ी ना थी, एल्हेरलेइ ईशो फैसलो एह थु,
         की असां केंची तरीके अग्रोहूं निस्म ते असंन उमीद थी, की फैंकिसे मां पुज़तां हिंवंतड़ेरो
         मौसम तैड़ी गुज़ैरी गहंमैल्हे, एह कुरितेरी अक बंदरगह थी, ज़ै शुमाल मशरक ते जनुब मशरकेरे
         पासे थी।समुद्रे मां तोफान13  ज़ैखन जनुबेरे पासेरां थोड़ी थोड़ी हवा च़लने लगी, ता तैनेइं समझ़ू की ईशी मुशकल खतम
         भुई, ते तैनेइं लैंगर तैठां खड़ू कियुं, ते कुरितेरे बंन्ने बंन्ने अग्रोहुं च़लते जे।
         14  पण लुशी अक बड़ी तौफांनी हवा च़ली ज़ैसजो युर्ग्लुन ज़ोतन, शुमाल मशरकेरे पासेरां आई,
         ते।
         15  ज़िहाज़ अपने पलैट्टे मां कियुं, ते ज़िहाज़ ढ्लैक्कां खाने लगु, ते असेइं ज़िहाज़ हावारे
         भरोसे पुड़ छ़डू।
         16  ज़ैखन असां भी रुड़ते रुड़ते कूदा जज़ीरेरी आड़ी मां पुज़े, ता तै डुंगी ज़ै ज़िहाज़ेरे
         पत्तोरां बंधोरी थी; ता बेड़ी मुशक्ली सैहीं कैबु मां की।
         17  ईशे मैन्हैंइ तै उब्री च़ैड़तां ज़िहाज़ ट्लुटने कैरां बच़ानेरे लेइ रेस्सैइं सैहीं
         बेंधतां छ़डू, किजोकी तैन डर थु, की एरहु ना भोए, की ज़िहाज़ सौरतीसेरी रेती मां डुबी
         गाहे, एल्हेरलेइ तैनेइं भारी सामान ओसाल्हू ते ज़िहाज़े मां रुड़ते रुड़ते च़ले जे।
         18  ज़ैखन तौफानी हवाई सैहीं ज़िहाज़ जादे ढ्लैक्कां खाने लगु, ता होरसां असेइं ज़िहाज़ेरो
         माल सुमुंद्रे मैझो शरनो शुरू कियो।
         19  ट्लेईयावं दिहाड़े तैनेइं ज़िहाज़ेरू सामान भी सुमुंद्रे मैझो शैरी छ़डु।
         20  ता कैही दिहाड़े ना असेइं दिहाड़ो लाहू ते ना तारे ते तौफांन भी मन्ना जादे ज़ोर केरने
         लगोरो थु; ते असंन बंच़नेरी हुंनी कोई उमीद ना रही।21  लोकन रौट्टी खैवरे कही दिहाड़े भेवरे थिये, एल्हेरलेइ पौलुसे तैन मां खड़े भोइतां ज़ोंव;
         मेरे ढ्लाव अगर तुस मेरु ज़ोंनु मन्नेथे, ते कुरिते मैरां अग्रोहुं ना एवरे भोथे, ता
         इही नुकसान ते इही तकलीफ कीजो भोंनी थी?
         22  पण आंव तुसन का मिनत केरताइं की; हिंमत ना हारा तुसन मैरां कोई भी ना मरेल्हो; चाहे
         ज़िहाज़ डूबी किना गाहे।
         23  किजोकी मेरे परमेशरेरो फरिशतो ज़ैसेरी आंव प्राथना केरताइं, हीज राती तै मींका एवरो
         थु।
         24  ते तै ज़ोंने लगो, औ पौलुस डर न्ना तु कैसरे मां ज़ुरूर पैश भोल्हो ते परमेशर तेरी वजाही
         सैहीं एन सैभी केरी जान बच़ाल्हो, ज़ैना ज़िहाज़े मां तीं सैहीं साथींन।
         25  एल्हेरलेइ जनाब तुसां अपनी हिंमत रखा की मेरे परमेशरे ज़ैन किछ मीं सैहीं ज़ोवरुए तैन्ने
         भोल्हु।
         26  असां ज़रूर केंची टेपू पुड़ पुज़ी गहंमैल्हे।ज़िहाझ़ ट्लाउटनू27  च़ौवधौवं राती ज़ैखन असां सुमुंद्रे [बेर्रा आद्रिया ] मां इरहां उरहां फिरते थिये,
         ता म्लाहेंइं बुझ़ू की असां बंन्नेरे नेड़े पुज़ी जेवरेंम।
         28  तैनेइं पानी रेसी सैहीं नापु ता एशही हथ निसु ते थोड़े आग्गर गैहीतां नापु ता शठ हथ
         निसु।
         29  एस डरे सैहीं की कौस्कोही शफ़ड़ी सैहीं ना बज़्म, ते तैनेइं ज़िहाज़ेरे पैत्रीं पासे
         च़ौवर लैंग्रां सुमुंद्रे मां छ़डां ते झ़ै्झ़री लौअरे लेइ दुवा केरने लगे।
         30  म्लाहेंइं ज़िहाज़ेरे मुझ़ाटेरां बेरोंहूं निसनेरे लेइ डोंगी ऊंढी ओसाल्ही, पण तैना
         ज़िहाज़ेरे एग्रींएं पासेरां लैंग्र पैनी मां छ़डनू चहते थिये।
         31  तैखन पौलुसे फौवजी आफसरे ते सिपेहीन सैहीं ज़ोंव, अगर इना लोक ज़िहाज़े मां ना भोल्हे
         ता तुशु लोकां केरू बंच़नु मुशक्ले।
         32  एल्हेरलेइ सिपेहीयेंइं डूंगारी रेस्सी केटतां सुमुंद्रे मेंझेई शैरी दिती।33  झ़ैझ़ भोंने कैरां पैहीले पौलुसे सैभन का मिनत कमाई, की तुस किछ रौट्टी खाथ, तैनी ज़ोंव,
         की तुस च़ौवधे दिहाड़ी केरे देंते तुस लोक बंच़नेरे खियाले मां पेवरेथ, ते तुस रौट्टी
         सैहीं हुरोरे भी नेहीं।
         34  आंव तुसन का मिनत केरताइं की तुस रौट्टी खाथ, किजोकी तुशे लेइ रोड़ु एंन्ने की याकींन
         केरा की तुशो बाल बिंगो ना भोल्हो।
         35  ज़ैखन तैनी एन ज़ोंव, ता तैनी रौट्टी आंन्हीं ते सैभी केरे सामने परमेशरेरु शुक्र केरतां
         ट्लोड़ी ते खाने लगो।
         36  तैसकैरां लैहितां होरन भी हिंमत आई, ते तैना भी रौट्टी खाने लगे।
         37  असां सभ मिलतां कोई दुई शौव मैन्हुं थिये, ज़ैना इस ज़िहाज़े मां सुवार थिये।
         38  ज़ैखन तैनेइं रेज़तां रौट्टी खाई ता तैनेइं सारे गैहूं सुमुंद्रे मैझो शारने शुरू किये,
         ताके ज़िहाज़ पोल्लु भोए?39  ज़ैखन दिहाड़ो निसो ता तैनेइं तै ठार ना पशानी, पण अक ठार लाही ते तै पासो साफ थु, तैनेइं
         बिस्तार कमाव की अगर भोई सखे ता असां ज़िहाज़ एस पुड़ च़ाड़म।
         40  बस्सा लैंगर खोलतां सुमुंद्रे मां छ़ैडी दितु, ते पतवारां केरी रेसी भी खोल्ही छ़ैडी,
         एग्रीयों बादबांन भी बह च़ैडी छ़डो, ते एपु बन्नेरे पासे जो नशै।
         41  पण ज़िहाज़ खुशकी पुड़ गैहीतां रेती पुड़ टिकी जेवं, ते ज़िहाज़ेरो एग्रीयों पासो रेती
         मां डुबी जेवं ते पैत्रीयों पासो छ़ैल्लैइं सैहीं बज़कने लगो।
         42  सिपेही केरी सल्लाह थी की कैदन मारम ताके तैन मैरां कोई तारी देइतां मत्ता नेशी गहंन।
         43  पण फौवजी आफसरे पौलुसेरी जान बच़ांनेरे लेइ एन ना दीतु केरने, ते हुकम दितो की ज़ै तारी
         ज़ांनते ता तै पैहीलो छाल मारे, ते खुशकी पुड़ पुज़तां अपनी जान बच़ाए।
         44  ते बाकी होरे लेकड़ारे तखत्न पुड़ ते ज़िहाज़ेरी होरी चीज़ां केरी म्द्दती सैहीं अपनी
         जान बच़ाथ, ते बस्सा सभ एस तरीके सैहीं खुशकी पुड़ सलांमत पुज़ी जे।।

माल्टा द्वीपे मां पौलुस281  ज़ैखन असां ठीक ठाक सुमुंद्रेरे बंन्ने साहिले पुड़ पुज़े, ता असंन पत्तो ल्ग्गो, की
         इस ज्ज़ीरेरु नोंव मालटाए।
         2  तैठेरे रहंने बालेइं असंन सैहीं बड़ो रोड़ो बरताव कियो, झ़ड़ी ल्ग्गोरी थी, ते ठंढ भी
         बड़ी थी, तैनेइं बचारेइं अग्ग बाली ते ईशी बड़ी आदर कमाई।
         3  पौलुसे शुकोरे कैड़ु केरो अक लेग्गु बनाव; ते ज़ैखन तै तैना कैड़ु अग्गी मां छ़डने लगो
         ता अग्गारे सैके सैहीं तैन कैड़न मैरां अक सप निसो, ते पौलुसेरे हथे सैहीं प्लेटोव।
         4  ज़ैखन जज़ीरेरे लोकेइं सप पौलुसेरे हथे सैहीं प्लेटोरो लाहु, ता एपुम्मेहीं ज़ोंने लगे
         , एह मैन्हुं ज़ुरूर कोई खुंनीएं; एह सुमुंद्रे मां गर्क भोंने कैरां ता बंच़ोरोए, पण
         इन्साफ एस ज़िंतो ना छ़डेल्हो।
         5  पण पौलुसे सप्पे अग्गी मैझो घिल देइतां ट्लाट्टो ते पौलुसे कोई किछ ना भोंवं।
         6  तैना लोक बलगने लगोरे थिये, की एसेरी सारी जान एफरी गहंनीएं ते एह मैरी गहंनोएं, ते
         बड़े च़ीरे तगर बलगनेरे बाद पौलुसे किछ ना भोंवं, ता तैना सोचने लगे, की एह ज़ुरूर कोई
         देबतोए।7  तै आलाको तैस ज्ज़िर्रो हाकम पुबलीयुसरी अपनी मलकीत थी; तैनी असां अपने घरे नैइतां ट्लाई
         दिहाड़े ईशी आदर खात्र केरतो राहु।
         8  पुबलीयुसेरो बाजी भूखारे ते पैच्सी सैहीं बड़ो बिमार भोवरो थु; ते पौलुसे तैसका गैहीतां
         तैसेरे लेइ दुवा की, ते तैसपुड़ हथ रेखतां तैस शीफा दिती, ते तै ठीक भोईजेव।
         9  फिरी तैस जज़िरेरे सारे बिमार लोक एज्जी एज्जी ठीक भोंने लगे।
         10  तैन लोकेइं ईशी बड़ी इज़्त की, ते असां तैठां अग्रोहुं गहंनेरे लेइ तियार भुए, ता तैनेइं
         ईशी ज़ुरुरतरी सैरी चिज़ां ज़िहाज़े मां छ़ैडी दिती।माल्टा दूीपे मैरां रोमेरे पासे11  इशु ज़िहाज़ बिगड़नेरे ट्लेई मिंहींन्ना बाद असां आसकेंदरीयाएरे एकी ज़िहाज़े मां च़ले
         जे, ज़ैन ठंढ मुकने तगर तैस जज़ीरे मां रुकेरु थुं, तैस्मां युनेंनी केरी दुई अकोठी देबतेरी
         मुरतां बनोरी थी।
         12  पैहीले असां सुरकुसे मां पुज़े, ते ट्लाई दिहाड़े तैड़ी राहे।
         13  तैठां असां च़लते च़लते रेगीयुमें मां पुज़े, ते होरसां जनुबी हवा च़लने लगी ते असां
         अक दिहाड़ी पत्ती पुतियुली मां पुज़े।
         14  तैड़ी असंन किछ मसही ढ्ला भी मैल्हे, तैनेइं असां कुजाए ते असां तैड़ी सत दिहाड़े तैड़ी
         राहे, ते तैसेरां बाद असां रुंमें मां पुज़े।
         15  तैठेरे ढ्लांन पत्तो ल्ग्गो, की असां एवरेंम ता तैना असंन अग्रांने अप्पियुसेरे चौव्के
         ते ट्लेई सरहंन तगर आए, पौलुसे तैना लैहितां परमेशरेरु धनियाबाद कियुं ते बड़ो खुशी भोव।16  रुंम शहरे मां पुज़नेरे बाद पौलुसे इजाज़त मैल्ही, की तै एकी पैरहेदारी निगरेंनी मां
         ज़ैड़ी चाहे गैहीसखते।रोमे मां पौलुस17  ज़ैखन ट्लाई दिहाड़े बिते त पौलुसे युहुदी केरे सरदार कुजाए; ते ज़ैखन तैना अकोठे भुए
         ता पौलुसे तैन सैहीं ज़ोंव; मेरे ढ्लाव मीं एपनी कौमरे ते अपने बौव दादां केरी रस्मरे
         खलाफ कोई कंम नेहीं कियेरू ता फिर भी आंव पाबंद केरतां युरोशल्में मां रुंमी केरे हवाले
         कियो।
         18  तैनेइं पुछ़ गंन केरनेरे बाद आंव हथरां छ़डनो थु; किजोकी मीं कोई एरहु कंम ना थुं कियेरू
         की ज़ैस्सेहीं मीं सज़ाहे मौवत देथे ।
         19  पण ज़ैखन युहुदेइं मुखालफत की ता मीं कैसरे मां आपील की; पण एल्हेरलेइ नेहीं की आंव
         एपनी कौमीं पुड़ कोई अल्ज़ाम लांनो चहतो थु।
         20  एल्हेरलेइ मीं एन रोड़ु समझ़ू, की तुसन सैहीं मिलतां गल केरीं, आंव इस्राएलेरी एक्की
         उमींदी सैहीं शांग्लंन मां बेंधोरोइं।
         21  तैनेइं जुवाब दितो, असंन युहुदियेरां तेरे बारे मां ना कोई चिठ्ठी मैल्ही ते ना तैठां
         एजने बाले ढ्लांएइं तेरे बारे मां कोई खबर दिती, ते ना तेरे खलाफ किछ ज़ोंव।
         22  पण असां तेरे बारे मां ज़ांन्नु चह्तंम, एह ता असंन प्त्तोए, की लोक सैभी ठैरन मसही
         फिरकेरे खलाफ गल्लाँ करतन।23  तैखन तैनेइं पौलुसेरी गल्लाँ शुंन्नेरे लेइ अक दिहाड़ी ठुवहलाई; ज़ैखन तै दिहाड़ी आई,
         ता लोक पैहीले लोकन कैरां भी जादे अकोठे भुए; पौलुसे तैन परमेशरी बादशेहीयारे बारे मां
         समझ़ांवं, ते साथी युशुएरे बारे मां मुसै नेबेरी किताबन मैरां तैन रोड़े च़ारे समझ़ेइतां
         झ़ैझ़ेरे ड्लौवझ़ां तगर गल्लाँ केरते राहे।
         24  किछ पौलुसेरी गल्लाँ शुंनता मस्त भोइजे, पण किछेइं ना मन्नु।
         25  ज़ैखन तैना एपुम्मेहीं खुशी ना भुए, ता पौलुसे तैन गहंने कैरां पैहीले अक गल ज़ोई, पाबित्र
         आत्मांरे ज़िरये इसाया नेबें तुशे बुज़ुर्ग दादां केरे बारे मां ठीके ज़ेवरू थुं की।26  एस कौमीं का गा, ते एन ज़ौ; की तुस शुंन्ते ता राहेल्हे, पण समझ़ेल्हे नन्ना, ते तकते
         ता राहेल्हे पण पशांनेल्हे नन्ना।
         27  किजोकी एस कौमरे दिले पुड़ चरभी भेरोरीए, एना टोंवंने भोवरेंन, ते एनेइं एपनी एछ़ी निकोल
         कियोरींन, कीजोकी एरहु ना भोए की एना लहंन ते कंन्न सैहीं शुंन्न ते दिले सैहीं समझ़न;
         ते एना मेरे पासे फिरन ते आंव एन शीफा देइं।
         28  एल्हेरलेइ आंव चहतां की तुस बुझ़थ की परमेशरेरो सुसमाचार गैर युहुदन का भी भेज़ोरोए
         ते तैना तैस शुंनेल्हे।
         29  ज़ैखन पौलुसे एन ज़ोंव, ता युहुदी एपुम्मेहीं बेंस केरते तैठां च़ले जे।30  पौलुसे पुरे दुई सालंन तगर क्रैइयेरे मुकाने मा राहु, ते ज़ै भी तैस्सैहीं मिलने एइतो
         थु, ता पौलुस तैस्सैहीं मिलतो थु।
         31  तै बेड़ी खुशी सैहीं परमेशरेरी बादशैहीयरी खुशखबरी शुंनातो थु, ते परमेशर यीशु मसहीएरे
         बारे मां तालीम देंतो राहु, ते केंचे भी तैस रोकनेरी कौशिश ना कमाई।।रोमियोरोमियो केरे नोंवें पौलुसेरी चिठ्ठीरोमियोROMANSरोमियो

आबिवादन11  पौलुसेरे तरफां ज़ै यीशु मसीहेरो दासे, ते प्रेरित भोंनेरे लेई कुजवरोए, ते परमेशरेरे
         सुसमाचारेरे लेई अलग कीयोरोए|
         2  ज़ैसेरी तैने पेहिले अपने नेबी केरे ज़िरीए पवित्र शास्त्रे मां|
         3  अपने मठ्ठे प्रभु यीशु एरे बारे मां वाइदो कियोरो थीयो, ज़ै जिसमेरे लिहाज़े सैहीं त
         दाऊदहेरे खानदाने मैरां पैदा भोव|
         4  ते पवित्रतारे आत्माएरे भावे सैहीं फटरन मैरां ज़ींतो भोंनेरे वजाही सैहीं पमेशरेरू
         मठ्ठू ठेरहरूए|
         5  ज़ैसेरे ज़िरये असन अनुग्रह ते प्रेरिताई मैल्ही; की तैसेरे नोंवें सैहीं सब कौमां केरे
         लोक विश्वास केरेतां तैसेरी मन्न|
         6  ज़ैन मैरां तुस भी यीशु मसीहेरे भोंनेरे लेई कुजवरेथ|7  तैन सैभी कैरां नोंवां ज़ैना रोमे मां परमेशरेरे ट्लारेन, ते पवित्र भोंनेरे लेई कुजवरेन|
         इशे बाजी परमेशर ते प्रभु यीशु मसीहेरे तरफां तुस्न शान्ति ते अनुग्रह मैल्हतो राहे|धनिवदेरी प्राथना8  पेहिलो आंव तुशे सैभी केरे लेई यीशु मसीहेरे ज़िरीये परमेशरेरू शुक्र केरताइं, तुशे
         विशवासेरी चर्चा सारे संसारे मां लवरी भोंने|
         9  परमेशर ज़ैसेरी सेवा आंव अपने आत्माइ सैहीं तैसेरे मठ्ठेरे सुसमाचारे बारे केरतां, तै
         मेरो गवाहे; की आंव तुस्न कोस तरीके सैहीं लगातर याद केरतां|
         10  ते लगातार अपने प्रार्थनान मां याद केरतांइ, कि केंच़रे हेजू भी तुस्न कां एजनेरे लेई
         मेरू सफर परमेशरेरे तरफां कामियाब भोए|
         11  किजोकी आंव तुस्न सैहीं मिलनेरे लेई कोशीश केतांइ , कि आंव तुस्न कोई आतमिक वरदान देइं,
         ज़ैस सैहीं तुस मज़बूत भोथ|
         12  मतलब इन, की आंव तुस्न कां एइतां तुस्न सैहीं साथी तैस विश्वासेरे ज़िरीये, ज़ै मीं
         मां, ते तुस्न मांए, मघन भोई|
         13  ते ढ्लाआव, आंव न चैही, की तुस इस कैरां अनज़ान राथ, कि मीं तुस्न कां बार बार एजनू
         चाव, की ज़ैंच़रे मीं होरी ठैरन फल मैलहो, तैंच़रे तुस्न मां भी मैल्हे, पण हुना तगर
         रुको|
         14  आंव यूनैनी ते होरी भाषा ज़ोंने बालां, अकलमन्दां, ते बे अकलां केरो करज़दारांइ|
         15  ते आंव तुस्न भी ज़ैना रोमे मां रहतथ, सुसमाचार शुनानेरे लेई हर बेले तयाराइ|सूमाचारेरी शक्ति16  किजोकी आंव सूसमाचारे सैहीं न शरमेंइ, ऐलहेरे लेई कि तै हर एकी विश्वास केरने बालेरे
         लेई, पेहिले त यहूदेरे लेई, फिरी यूनैनेरे लेई मुक्तरे लेई परमेशरेरी कूदरते|
         17  किजोकी तैस मां परेशरेरी धारमिकता विश्वासे सैहीं, ते विश्वासेरे लेई बांदी भोतीए; ज़ैंच़रे
         लिखोरूए, कि विश्वासे सैहीं धर्मी मैंन्हू ज़ींतो रालहो|मैंन्हू केरो पाप18  परमेशरो क्रोध तैन लोकां केरी अभिकती ते अधर्मे पुड़ सैभना जादे स्वर्गएरां एइते, ज़ैना
         सच़े अधर्मे सैहीं दबेइतां रखतन|
         19  ऐलहेरे लेई की परमेशरेरे बारू ज्ञान तैन केरे मन्न मां बांदूए, ऐलहेरे लेई की परमेशरे
         तैन पुड़ बांदू कीयोरूए|
         20  किजोकी तैसेरे आहेरे गुण, मतलब तैसेरी सनातन कुदरत, ते परमेशरत्व संसारे बनानेरे बेलेरे
         देंतो तैसेरे कम्मन सैहीं हेरना मां एइतन, इड़ी तगर की तैन कोई उज़र नैइं|
         21  ऐलहेरे लेई कि तैनेइ परमेशर त पशानो, पण तैसेरी तैस काबल बडयाई न की, ते न शुक्र कीव,
         पण बेकार विचार केरने लाए, इड़ी तगर कि तैन केरो बे अक्ल मन आँधरो भोव|
         22  तैना अपने आपे अकलमंद सैमझ़तां बेवकूफ बने|
         23  ते नाश न भोने बाले परमेशरेरी महिमा नाश भोने बाले मैंन्हू, ते च़ड़ेलू ते जानवरां,
         ते रेंगने बाले जीपां ते मूरती मां बदलो|24  ऐलहेरे लेई परमेशरे तैना तैन केरे मनेरे खुवैशां केरे मुताबिक गेंदगरे लेई शारे, की
         एपू मांमेहीं अपने जानां केरो आनादर केरन|
         25  किजोकी तैनेइं परमेशरेरी सच़ाई बेदलतां झूठ बनाइ, ते स्रष्टरी पूज़ा, ते सेवा केरी,
         न की तैस बनाने बालेरी, ज़ै की हर बेले रोड़ोए| आमीन|26  ऐलहेरे लेई परमेशरे तैना नीच़ कम्मन मां शारे, इड़ी तगर कि तैन केरी कौन्शेइं भी स्भाविक
         कम्मां बेदलतां तैन केरे खिलाफ बलां|
         27  तैंच़रे तैन केरे मड़द भी कौन्शन सैहीं सुभाविक कम्मां शैरतां एपू मांमेहीं गंदां कम्मन
         मां मसत भोए, मतलब की मड़द मड़दन सैहीं गांदां कम्मां केरतां प्रभु कैरां ठीक बदलो नेव|28  ते ज़ैखन तैनेंइ परमेशर पशान्नो न चाव, ऐलहेरे लेई परमेशरे भी तैना तैन केरे मनेरे हालती
         पुड़ शारे; कि बूरां क्म्मां केरन|
         29  ते तैना हर किसमेरे अधर्मे, दुष्टे, लालच़े, बैरे सैहीं भरोई जे; ते जलन, ते खून केरनो,
         ते लड़ाई, ते फरेब, ते जलनी सैहीं भेरोए, ते चोगलखोर,
         30  बदनाम केरने बाले, परमेशरेरी नज़री मां नफरती, होरी केरी इज़त न केरने बाले, घमंडी,
         शेखी मारनें बाले, बूरी बूरी गल्लाँ बनाने बाले, अम्मां बेपू केरो हुकम न मन्ने बाले|
         31  बेवकूफ, विशावघाती, सच़े प्रेमे कैरां खाली, बे रेहंम भोई जे|
         32  हाँलाकि तैना परमेशरेरो ई हुकम ज़ातन कि एरां ज़ेरां कम्मां केरने बाले मौतरे सज़ाहरे
         लाइकन, फिरी भी न सिर्फ एपू एरां कम्मां केरतन बल्कि एरां कम्मां केरने बालन सैहीं खुश
         भोतन|

परमेशरेरो इन्साफ21  ते हे दोष लाने बाला, तू कोई की न भोस; तीं कां कोई उज़्र नैइं, किजोकी ज़ैस गल्लरो
         तू होरन पुड़ दोष लातस, तैसे गल्ली पुड़ तू अपनों आप भी दोषी बनातस, ऐलहेरे लेई तू एपू
         भी तैने कम्म केरतस|
         2  ते अस ज़ानतम की, एरां कम्मा केरने बालन पुड़ परमेशरेरे तरफां ठीक ठीक सज़ाएरो हुकम
         भोते|
         3  ते हे मैंन्हू, तू ज़ै एरां एरां कम्मां केरने बालन पुड़ दोष लातस, ते एपू भी तैने कम्म
         केरतस; कुन तू समझ़तस, की कुन तू परमेशरेरे सज़ाएरे हुकमे कैरां बच़ेलो?
         4  कुन तू तैसेरो रेहंम, ते बरदाशती, ते सबरेरी दवलत घटिया समझ़तस, ते कुन इन न समझ़स,
         की परमेशरेरू रेहंम तीं मन फिरानो शिखालते?
         5  पण एपनी सेखती ते बूरे मनेरे मुताबिक तैसेरे करोधेरे दिहाड़रे लेई, ज़ैस मां परमेशरेरी
         सच़ी आदालत बांदी भोल्ही, ते अपने लेई क्रोध लवरोस कूमाने|
         6  तै हर एकी तैसेरे कम्मां केरे मुताबिक बदलो देल्हो|
         7  ज़ैना नेकी मां रेइतां महिमा, ते आदर, ते अमरताएरे तोपी मान, तैन तै हमेशारी ज़िन्दगी
         देल्हो|
         8  पण ज़ैना फिरके बनाने बालेन, ते सच़े न मन्ने बालेन, बल्के अधर्म मन्ने बालेन तैन पुड़
         क्रोध, ते कोप भोंनोए|
         9  ते मुसीबत ते तंगी हर एकी मैंन्हू पुड़ एजनीए ज़ै बुराई केरते, पेहिले यहूदी पुड़ फिरी
         यूनैनी पुड़|
         10  पण महिमा, ते आदर सलामती हर एकी ज़ै भलाई केरते, पेहीले यहूदी फिरी यूनैनी पुड़|
         11  किजोकी परमेशर केंचेरी तरफदारी न केरे|12  ऐलहेरी लेई की ज़ैनेइं बगेर व्यवस्था मेलतां पाप कीयो, तैना बगेर व्यवस्थारां नाश भोनेन,
         ते ज़ैनेइं व्यवस्था मेलतां पाप केरो, तैन केरी सज़ा भी व्यवस्थाई सैहीं भोनीए|
         13  किजोकी परमेशरे कां व्यवस्था शुनेने बाले धर्मी नैइं, बल्कि व्यवस्था पुड़ च़लने बाले
         धर्मी ठैराए गहनेन|
         14  फिरी ज़ैखन होरी कौमां केरे लोकन कां ज़ैन कां व्यवस्था नैइं, सुभावे सैहीं व्यवस्थारे
         गल्लन पुड़ च़लतन, ते व्यवस्था तैन कां न भोंनेरे बावजूद भी अपने लेई एपू व्यवस्थान|
         15  तैना व्यवस्थारी गल्लाँ अपने अपने मन्न मां लिखोरी हीरातन, ते तैन केरे ज़मीर भी गवाही
         देतन, ते तैन केरे ख्याल तैन पुड़ दोष लातन, या बेइलज़ाम ठैरातन|
         16  ज़ैस दिहाड़े परमेशर मेरे सुसमाचारेरे मुताबिक यीशु मसहीएरे ज़िरीये मैंन्हू केरी छ़ेपोरी
         गल्लाँ केरी अदालत केरेल्हो|यहूदी ते व्यवस्था17  अगर तू यहूदिस, ते व्यवस्था पुड़ भरोसो रखतस, ते परमेशरे पुड़ घमणड केतस|
         18  ते तैसेरी मेरज़ी ज़ानतस, ते व्यवस्थारी तालीम हासल केरतां रोड़ी रोड़ी गल्लाँ पसन्द
         केरतस|
         19  ते एपू पुड़ भोरोसो रखतस, की आंव कानाँ केरो अगवो, ते ज़ैनां आँधारे मां आन तैन केरे
         लेई लो|
         20  ते बे अकलां केरो शिखालने बालो, ते बच्चां केरो उसतादाहीं, ते ज्ञान, ते सच़ेरो नमूनोइं,
         ज़ै व्यवस्थाई मां आए, मीं मैलोरोए|
         21  ते कुन तू ज़ै होरन शिखालतस, अपने आपे न शिखालस? कुन तू च़ोरी नैइं केरनी तालीम देतस,
         एपू किजो च़ोरी केतस ?
         22  तू ज़ै ज़ोतस, ज़नाह नैइं केरनो, एपू किजो ज़नाह केरतस? तू ज़ै मूरतन सैहीं नफरत केरतस,
         एपू किजो मन्दरन लुटतस?
         23  तू ज़ै व्यवस्थाइ पुड़ घमण्ड केरतस, कुन व्यवस्था न मेनतां, किजो परमेशरेरी बेइज़ती
         केरतस?
         24  किजोकी तुशे वजैई सैहीं होरी कौमन मां परमेशरेरी नोंवेरी निन्दा केरी गहतीए ज़ैंच़रे
         लिखोरूए|25  अगर तू व्यवस्थाई पुड़ च़लस, त खतने सैहीं फैइदो त आए, पण अगर तू व्यवस्था न मन्नस,
         त तेरो खतनो बगेर खतनेरे बराबर भोव|
         26  ते अगर कोई मैंन्हू ज़ैसेरो खतनो न भोए भोवरो, त तै व्यवस्थाई पुड़ च़ले, ते कुन तैसेरो
         न भोवरो खतनेरे बराबर न गनो गहए|
         27  ते ज़ै मैंन्हू जिसमेरे वजैई सैहीं बगैर खतने, अगर तै व्यवस्था पूरी केरे, त कुन तीं
         ज़ै लिखने, ते खतने केरने पुड़ व्यवस्था न मन्ने, दोशी न ठैराए?
         28  किजोकी तै यहूदी नैइं ज़ै बाँदे मां यहूदीए, ते तै खतनोए ज़ै बाँदोए, ते जिस्मानीए|
         29  पण यहूदी तैए, ज़ै मने मांए; ते खतनो तैए, ज़ै दिले ते आत्मा मांए, न की लफसां केरो:
         एरे लोकां केरी तारीफ मैंन्हू नैइं बल्कि परमेशरेरी तरफां भोते||

31  ते यहूदी केरी कुन बडयाई, या खतनेरो कुन फैइदो?
         2  हर किसमें सैहीं बड़ू किछ, पेहिलू त इन की परमेशरेरो वचन तैन सोंफ़ो|
         3  ते किछ धोखे बाज़ निसे त कुन भोंव? कुन तैने केरी धोखे बैज़ी सैहीं परमेशरेरी सच़ाई
         बेफैइदी भोई?
         4  कधे नैइं, बल्कि परमेशर सच़्च़ोए, ते हर अक मैंन्हू झूठो भोव, ज़ैंच़रे लिखोरूए, की
         ज़ैस सैहीं तू एपनी गल्लन मां धर्मी भोस, ते आदलतारे बेले तीं ज़ींत मैल्हे|
         5  अगर इषो आधर्म परमेशरेरी धार्मकिता ठैराते, त अस कुन ज़ोम? कुन कि परमेशर क्रोध केरते,
         ते बेइनसाफे, इन आंव इनसानेरी रीति पुड़ ज़ोताई|
         6  कधे नैइं, नैइं त परमेशर किजो संसारेरी अदालत केरेहेलो?
         7  अगर मेरे झूठेरे वजाही सैहीं परमेशरेरी सच़्च़ाई तैसेरी महिमारे लेई जादे बाँदी भोई,
         ते फिरी किजो पैपी केरो ज़ेरो मीं पुड़ हुकम दितो गहते?
         8  ते असां किजो बुराई न केरम, कि भलाई पैइदा भोए, पण असन पुड़ दोष भी लव गहते, ते केत्रे
         जोतन, कि ऐन केरू ऐने ज़ोंनूए: पण एरे ज़ेरेन पुड़ दोष लानो ठीकए|कोई धर्मी नैइं9  त फिरी कुन भोंव? कुन अस तैन कैरांह रोड़ेम? कधी नैइं; ते असेइं यहूदिन ते यूनैन पुड़
         ई दोष लवरोए, कि तैना सारे पापे मांन|
         10  ज़ैंच़रे लिखोरूए, की कोई धर्मी नैइं, अक भी नैइं|
         11  कोई समझ़दार नैइं, कोई परमेशरेरे तोतने बालो नैइं|
         12  सारे भटकोरेन, सारे निकम्मे बनोरेन, कोई भलाई केरने बालो नैइं|
         13  तैन केरू गल खुली कब्रए: तैनेइं अपने ऐशी सैहीं धोखो दितो: तैन केरे ओठन पुड़ सपां केरू
         ज़ेरहे|
         14  ते तैन केरू आषी लानती, ते ट्लाइठे सैहीं भेरतांए|
         15  तैन केरे पव कतल केरने लेई तेज़ण|
         16  तैन केरे बतां तुबाही, ते क्लेशए|
         17  तैनेइं शैनत्री बत न पिशानी|
         18  तैन केरे एछ़न मां परमेशरेरो डर नैइं|19  अस ज़ानतम, कि व्यवस्था ज़ैन किछ ज़ोतीए, तैनए सैहीं ज़ोतीए, ज़ैना व्यवस्था मनतन: ऐलहेरे
         लेई की हर केंचेरू आशी बंद कीव गाहे, ते सारू संसार परमेशरेरे सज़ारे लायिक भोए|
         20  किजोकी व्यवस्थारे कम्मन सैहीं कोई मैंन्हू तैसेरे सामने धर्मी नैइं भोंनो, ऐलहेरे लेई
         कि व्यवस्थाई सैहीं पापेरी पिशान भोतीए|विश्वास ते धार्मिकता21  पण हुनी बगैर व्यवस्थारे परमेशरेरी धारमिक्तां बांदी भोवरीए, ज़ैसेरी गुवाही व्यवस्था,
         ते नबी देतन|
         22  मतलब परमेशरेरी तै धारमिकता ज़ै यीशु मसीह पुड़ विश्वास केरने बालां केरे लेईए; किजोकी
         किछ भेद नैइं|
         23  ऐलहेरे कि सैभेइं पाप कीयो, ते परमेशरेरी महिमा कैरां दूरन|
         24  पण तैसेरे अनुग्रहेरे छुटकरे सैहीं ज़ैना यीशु मसीह मांन, मुफत धर्मी ठैराहे गहतण|
         25  तै परमेशरे तैसेरे लेवहेरे वजैई सैहीं अक एरो छुटकारो ठैरव, ज़ै विश्वास केरने सैहीं
         फैइदामंद भोते, कि ज़ैना पाप पेहिले केरे, ते ज़ैना परमेशरे अपने बर्दाशती सैहीं टाले;
         तैन केरे बारे मां तै अपनी धार्मिकता बांदी केरते|
         26  बल्कि इसे बेले तैसेरी धार्मिकता बांदी भोए; कि ज़ैस सैहीं तै एपू धर्मी ठैहरे, ते ज़ै
         यीशु पुड़ विश्वास केरे, तैसेरो धर्मी ठैरहाने बालो भोए|27  ते घमण्ड केरनू कोड़ही राव तैसेरी त ठारे नैइं: कोस व्यवस्थारे वजाही सैहीं? कुन कम्मां
         केरे व्यवस्थाई सैहीं? नैइं, बल्के विश्वासेरे व्यवस्थारे वजाही सैहीं|
         28  ऐलहेरे लेई अस इस नितीजे पुड़ पुज़ोरेम, की मैंन्हू व्यवस्थारे कम्मां केरे बगैर विश्वासे
         सैहीं धर्मी भोते|
         29  कुन परमेशर यहूदी केरोए? कुन होरी कौमां केरो नैइं हाँ कौमां केरो भी आए|
         30  किजोकी अके परमेशरे, ज़ै खतने बालन भी विश्वासे सैहीं, ते ज़ैन केरो खतनो नैइं भोवरो
         तैन भी विश्वासे सैहीं धर्मी ठैराहलो|
         31  ते कुन अस विश्वासे सैहीं व्यवस्था रद केरतम? कधे नैइं; बल्कि व्यवस्था बनोरी रखतम|

अब्राहमरी मिसाल41  ते कुन ज़ोम, कि इषो जिशमानी बाजी अब्राहीमे कुन मैल्हू?
         2  किजोकी अगर अब्राहीम कम्मन सैहीं धर्मी ठैराहवरो भोथो, त तैस घमण्ड केरनेरी ठार भोथी,
         पण परमेशरेरे सामने नैइं|
         3  पवित्र शासत्र कुन ज़ोते इन की अब्राहीमे विश्वास कीयो, ते तै तैसेरे लेई धर्मिकता गनो
         जेव|
         4  कम्म केरने बालेरी मज़दूरी देनी दान नैइं, पण हक समझ़ू गहते|
         5  पण ज़ै कम्म न केरे बल्कि भकितहीने धर्मी ठैराने बाले पुड़ विश्वास केरते, तैसेरो विश्वास
         तैसेरे लेई धर्मिकता गनो गहते|
         6  ज़ैस परमेशर बगैर कम्मां केरे धर्मी ठैराते, तैस दाऊद भी मूबारिक ज़ोते|
         7  की मुबारिके तै ज़ैसेरे पाप माफ भोए, ते ज़ैन केरे पाप ढके जे|
         8  मुबारिके तै मैंन्हू ज़ैस परमेशर पापी न ठैराए|9  ते इन मुबारिक ज़ोंनू, कुन खतने बालां केरे लेई ए, या ज़ैन केरो खतनो नैइं भोवरो तैन
         केरे लेई भी आहे? कि अब्राहिमेरे लेई तैसेरो विश्वास धार्मिकता गनो जेव|
         10  ते केंच़रे गनो जेव खतने सैहीं की खतनेरे बगैर? खतने सैहीं नैइं पण बगेर खतने सैहीं|
         11  ते तैस खतनेरो निशान मैल्हो, कि तैस धार्मिकता पुड़ छाप भोए, ज़ै बगैर खतनेरे रखोरो
         थू: ज़ैस सैहीं तै तैन सैभी केरो बाजी ठैरो, ज़ैना बगैर खतने विश्वास केरतन, ते तैना
         भी धर्मी भोन|
         12  ते तैन खतनो केर्रां केरो बाजी भोए, ज़ैन केरो न सिर्फ खतनो कीयोरोए, पण इशे बाजी अब्रहामेरे
         तैस विशवासेरी ज़ेरई पैरवी केरतम, ज़ै तैनी बगैर खतनेरी हालती मां कियोरी थू|विश्वासेरे ज़िरीये वाइदो13  किजोकी ई वाइदो कि तै संसारेरो बारस भोल्हो, न अब्रहामे, न तैसेरे औव्लादी व्यवस्थाई
         सैहीं दितोरी थू, पण विश्वासेरे धार्मिकताई सैहीं मैल्हो|
         14  किजोकी अगर व्यवस्थाई बाले वारसन, ते विश्वास बेकार, ते वाइदो बे फैइदो भोव|
         15  व्यवस्था त क्रोध पैइदा केरतीए, ते ज़ैड़ी व्यवस्था नैइं, तैड़ी तैसेरो हुकम टालनो भी
         नैइं|16  ऐसे वजाही सैहीं तै वाइदो विश्वासे सैहीं मैल्ते, की अनुग्रहेरे रीति पुड़ भोए, की वाइदो
         सैभी औव्लाधरे लेई पक्को भोए, न की सिरफ तैसेरे लेई ज़ै व्यवस्था बालोए,बल्कि तैन केरे
         लेई भी ज़ैना अब्रहिमेरो ज़ेरो विश्वास केरने बालेन: तैहे त इषो सैभी केरो बाजीए|
         17  ज़ैंच़रे लिखोरूए, कि मीं तू बेड़ी कौम्मां‌ केरो बाजी बनवरोस, तैस परमेशरेरे सामने
         ज़ैस पुड़ तैने विश्वास केरो, ते ज़ै फटोरेन ज़ींतो केरते, ते ज़ैना गल्लाँ नैइं, तैन
         केरू नोंव ऐंच़रे नेतन, कि मन्ना तैना आन|
         18  न उमीदी मां भी तैने उमीदी रेखतां विश्वास केरो, ऐलहेरे कि तैस वचनेरे मुताबिक की तेरू
         कुटम एरहू भोलू कि तै बेड़ी कौमां केरो बाजी भोए|
         19  ते तै ज़ै एकी शौ सालेरो थू, अपने मर्रे जिसमेरे, ते सारारू मररू पेट एरे हालीती मां
         भी विश्वासे मां कमज़ोर न भोव|
         20  ते अविश्वासी भोइतां परमेशरेरे वाइदे पुड़ शक न केरी, पण विश्वासे मां मज़बूत भोइतां
         परमेशरेरी बडयाई की|
         21  ते तैस पूरो भरोसो भोव कि ज़ैस गल्लरो वाइदो तैने केरेरोए, तै तैस पूरो केरनेरी ताकत
         भी रखते|
         22  ऐलहेरे लेई, ऐन तैसेरे लेई धर्मी गनू जेव|
         23  ते ई वचन, कि विश्वास तैसेरे लेई धर्मिकता गणों जेव, न सिरफ तैसेरे लेई लिखी जेई|
         24  बल्कि इशे लेई भी ज़ैन केरे लेई विश्वास धारमिकता गनो जेव, मतलब इशे ज़ैनां तैस पुड़
         केरतन, ज़ैने इशे प्रभु यीशु मसीह फटरन मैरां ज़ींतो केरो|
         25  तै इशे पापा केरे लेई ट्लावाव जेव, ते असन धर्मी ठैरानेरे लेई ज़ींतो भी कियो|

परमेशरे सैहीं मेल51  ते हुनी असाँ विश्वासे सैहीं धर्मी भोए, त अपने प्रभु यीशु मसीहेरे ज़िरीए सैहीं परमेशरे
         सैहीं मेल मलाप रखम|
         2  ज़ैखन विशावसेरे वजाही सैहीं अनुग्रहे तगर पुज़े, ज़ैस मां असा आम भी, ते परमेशरेरे
         उमीदी पुड़ घुमण्ड केरम|
         3  सिर्फ ऐने नैइं, बल्कि मसीबतन मां भी घमण्ड केरम, इन बुझ़तां की, मसीबती सैहीं सबर पैइदा
         भीतीए|
         4  सबरी सैहीं खरू निस्नो, खरू निस्ने सैहीं उमीद पैइदा भोतीए|
         5  ते उमीदी सैहीं शरमिन्गी न भोए, किजोकी ज़ै पवित्र आत्मा असन दितोरीए तैस सैहीं परमेशरेरो
         प्रेम इशे मने मां छ़डोरोए|6  किजोकी ज़ैखन अस कमज़ोरे थी, त मसीह ठीक वक्ते पुड़ भकितहीनां केरे लेई मर्रो|
         7  केंची धर्मी मैंन्हेरे लेई भी कोई बड़े मुशकली सैहीं मरे, पण शैइद केंची धर्मेरे लेई
         कोई अपनी जान देनेरी जुरत केरे|
         8  पण परमेशरे अपने प्रेमेरे भलाई ऐंच़रे बाँदी केरते, कि ज़ैखन असाँ पापी थी तैखने मसीह
         इशे लेई मरो|
         9  ते अस, तैसेरे लेव्हे सैहीं धर्मी ठैरे, त तैस सैहीं क्रोधे कैरां किजो न बच़मेले?
         10  किजोकी बैरी भोंनेरे बवजूद भी तैसेरे मठ्ठरे मौती सैहीं इषो मेल परमेशर सैहीं भोव, ते
         फिरी मेल भोंने सैहीं तैसेरे जिंदगरी सैहीं किजो असन मुमुक्ति न मैल्हे?
         11  ते सिर्फ इने नैइं, पण अस अपने प्रभु यीशु मसीह ज़ैस सैहीं इषो मेल भोवरोए, परमेशरेरे
         बारे मां घमण्ड भी केरतम|आदमेरे ज़िरीये मौत - यीशु एरे ज़िरीये ज़िन्दगी12  ऐलहेरे लेई ज़ैंच़रे एकी मैंन्हेरे ज़िरीये पाप संसारे मां आव, ते पापे सैहीं मौत आई,
         ते ऐंच़रे मौत सैभी मैंन्न मां फेली, ऐलहेरे लेई सैभेइं पाप केरो|
         13  किजोकी व्यवस्थारे देने तगर पाप संसारे मां त थू, पण ज़ैड़ी व्यवस्था नैइं, तैड़ी पाप
         गनो न गाहे|
         14  फिरी भी आदमे कैरां मुसे तगर मौतां तैन लोकन पुड़ बादशाही की, ज़ैनेइं तैस आदमेरो ज़ेरो
         पाप केरो ज़ै एजने बालेरो निशाने, पाप न कीव|15  पण पापेरो ज़ै हाले, तेरहो अनुग्रहेरे वरदाने सैहीं नैइं, किजोकी ज़ैखन एकी मैंन्हेरे
         ज़िरये पापे सैहीं बड़े लोक मरे, ते परमेशरेरो अनुग्रहेरे दान एकी मैंन्हू सैहीं, मतलब
         यीशु मसीहेरे अनुग्रहे सैहीं, बड़े लोकन पुड़ बड़ो जादे भोव|
         16  ते ज़ैंच़रे एकी मैंन्हेरे पाप केरनेरो फल भोव, तैंच़रे दानेरो तेरो हाल नैइं, किजोकी
         एकेरी वजाही सैहीं सज़ारो हुकमेरो फेसलो भोवरो, पण बड़े पापां केरो एरो नतीजो भोव, की
         लोक धर्मी भोए|
         17  किजोकी एकी मैंन्हेरे पापे सैहीं मौतां एकेरे ज़िरीए बादशाही की, ते ज़ैनां लोक अनुग्रहेरे
         वरदाने सैहीं ज़िन्दगी हासल केरतन एकी मैंन्हेरे मतलब, यीशु मसीहेरे ज़िरीये ज़रूर हमेशारे
         ज़िन्दगी मां बादशाही केरेलेहे|18  ऐलहेरे लेई की अक पाप सैभी मैंन्हेरे केरे लेई सज़ारे हुकमेरी वजा भोई, तैंच़रे अक धरमेरू
         कम्म सैभी मैन्हेरे केरे लेई धर्मी ठैराने लेई वजा बनू|
         19  किजोकी ज़ैंच़रे एकी मैंन्हेरे हुकम न मन्ने सैहीं बड़े लोक पापी भोए, तैंच़े एकी मैन्हेरे
         हुकम मन्ने सैहीं बड़े लोक धर्मी भोए|
         20  ते व्यवस्था मज़ाटे आई, कि पाप बड़ो भोए, पण ज़ैड़ी जादे भोव, तैड़ी अनुग्रह तैस कैरां
         भी जादे भोव|
         21  की ज़ैंच़ाँ पापे मौत फैलाते बादशाही केरी, तैंच़रे इशे प्रभु यीशु मसीहेरे अनुग्रहे
         सैहीं हमेशारी ज़िन्दगरे लेई धर्मी ठैराते बादशाही केरन|

पापेरे लेई मर्रे ते मसीहेरे लेई ज़ींते61  ते अस कुन ज़ोम? कुन अस पाप केरते रहम, कि अनुग्रह जादे भोए?
         2  कधी नैइं, अस पापेरे लेई मरे ते फिरी किजो अगरोंव जो पापे मां ज़िन्दगी बीताम?
         3  कुन तुस न ज़ानथ, कि असेई ज़ेतरेइं मसीह यीशुएरो बपतिस्मो नेवरोए तैसेरे मौतरो बपतिस्मो
         नेवरोए|
         4  ते तैस बपतिस्मो सैहीं अस तैस सैहीं साथी दबे जे, ताकी ज़ैंच़रे मसीह बाजीएरे महिमा
         सैहीं फटरन मैरां ज़ींतो कीयो, तैंच़रे अस भी नोंवें ज़िन्दगरी चाल च़लम|5  किजोकी अगर अस तैसेरी मौती मां शामिल भोए, ते याकीन्न तैसेरे ज़ींतो भोने मां शामिल
         भोनेम|
         6  किजोकी अस ज़ानतम की इशी पूरानी इनिसानयत तैस सैहीं साथी सलीबी पुड़ च़ाड़ोरीए, ताकी
         पापेरो ज़िसम बेफाइदो भोए, ताकी अस अगरोंव जो पापेरे गुलाम न रहम|
         7  ज़ै मेरी जेव, ते पापे कैरां छुटतां धर्मी भोव|
         8  ते अगर अस मसीह सैहीं साथी मरे, ते इषो विश्वास ई ए, की तैस सैहीं साथी ज़ींते भी भोमेल्हे|
         9  किजोकी अस ऐन ज़ानतम, की मसीह फटरन मैरां ज़ींतो भोइतां फिरी नैइं मरनो, तैस पुड़ फिरी
         मौतरी बादशाही नैइं भोनी|
         10  किजोकी ज़ै मरो तै एकी बार पापेरे लेई मरो; पण ज़ै ज़ींतोए, परमेशरेरे लेई ज़ींतोए|
         11  एंच़रे तुस भी अपने आपे पापेरे लेई त मारा, पण परमेशरेरे लेई यीशु मसीह मां ज़ींते समझ़ा|12  ऐलहेरे लेई पाप तुशे मरने बाले जिसमे मां बादशाही न केरे, की तुस तैसेरे खुवैइशन मां
         राथ|
         13  न अपने अंग पापेरे हथियार भोनेरे लेई सोंफा, पण अपने आपे फटरन मैरां ज़ींते सैमझ़तां
         परमेशरे सोंफा| ते अपने अंगन ध्रमेरे हथियार भोंनेरे लेई परमेशरे सोंफा|
         14  ते तुस्न पुड़ पापेरी बादशाही न भोल्ही, किजोकी तुस व्यवस्थारे आधीन नैइं बल्कि अनुग्रहेरे
         आधीनथ|धार्मिकता ते दास15  ते कुन भोव कि तुस ऐलहेरे लेई पाप केरथ, की असा व्यवस्थारे अधीन नैइं बल्कि अनुग्रहेरे?
         कधे नैइं|
         16  कुन तुस न ज़ानथ, की ज़ैसेरो हुकम मन्नेरे लेई तुस गुलामां केरे ज़ेरे सोफतथ, तैसेरे
         गुलामथ: ते ज़ैसेरी मनतथ, चाहे पापेरी, ज़ैसेरो अनत मौते, चाहे हुकम मन्नेरो, ज़ैसेरो
         अनत धर्मिकताए|
         17  पण परमेशरेरू शुक्र भोए, की तुस ज़ैना पापेरे गुलाम थी फिरी भी मने सैहीं तालीम मन्ने
         बाले भोए, ज़ैसेरे शचे मां तुस ढालोरे भी थी|
         18  ते पापे कैरां छुटेइतां धर्मेरे गुलाम भोए|
         19  आंव तुशे जिसमानी कमज़ोरेरे वजाही सैहीं मैन्हू केरे रिति सैहीं ज़ोताईं, ज़ैंच़रे अपने
         अंग गेंदगरे हथे, ते बुरा कम्मां केरनेरे लेई गुलाम भोनेरे लेई सोंफोरे थी, तैंच़रे अपने
         अंग रोड़ा कम्मां केरे गुलाम भोनेरे लेई सोफा|20  ज़ेइस तुस पापरे गुलाम थी, ते धार्मिकतरे तरफां आज़ाद थी|
         21  ते ज़ैन गल्लन मां हुनी तुस शरमातथ, तैन सैहीं तुसन तैइस कुन फल मैलतो थीयो? किजोकी
         तैन केरो अन्त त मौते|
         22  पण हुनी पापे कैरां आज़ाद भोइतां परमेशरेरे दास बेनतां तुसन फल मैलो ज़ैस सैहीं पवित्रताई
         हसिल भोतीए, ते तैसेरो अन्त हमेशारी ज़िन्दगी ए|
         23  किजोकी पापेरी मज़दूरी त मौत ए, पण परमेशरेरी बखशीश इशे प्रभु यीशु मसीह मां हमेशारी
         ज़िन्दगी|

ड्लावरी ज़िन्दगरू दृष्टान्त71  हे ढ्लाव, कुन तुस न ज़ानथ आंव व्यवस्था ज़ान्ने बालन ज़ोताई, की ज़ाँतगर मैंन्हू ज़ींतो
         रहते, तां तगर तैस पुड़ व्यवस्थारी बादशाही भोती?
         2  किजोकी ड्लावरी कौन्श ज़ाँतगर तैसेरो मुन्नश ज़ींतो ताँ तगर तैसेरी पाबंदे, पण अगर मुन्नश
         मेरी जेव, त तै तैस मुन्नशेरे कानूने कैरां छुटी|
         3  ते अगर मुन्नश हेजू ज़ींतो ते होरी मड़देरी भोए त तै बज़्ज़ात भोतीए, पण मुन्नश मेर्री
         गाहे, त तैसेरे कानूने कैरां छुटी, इड़ी तगर की होरी मड़देरी भोए, फिरी भी बज़्ज़ात न
         ठैरहेली|
         4  हे ढ्लाव, तुस भी यीशु मसीहेरे जिसमे सैहीं व्यवस्थारे लेई मर्रए बंनोरेथ, की तैस होर्रे
         भोथ, ज़ै फटरण मैरां ज़ींतो भोवरोए: ताकी अस परमेशरेरे लेई फल आनहम|
         5  किजोकी ज़ेइस अस जिसमानी थी, त पापां केरी खूवाइशां ज़ैना व्यवथाई सैहीं थी, मौत पैइदा
         केरनेरे लेई इशे अंगन मां कम्म केरती थी|
         6  पण ज़ैसेरे बंधने मां अस थी, तैसेरे लेई मेरतां, हुनी व्यवस्था कैरां एरे छुटोरेम, पण
         आत्मारे नावें तरीके पुड़ सेवा केरतम न की लफसन सैहीं|व्यवस्था ते पाप7  कुन ज़ोम? कुन व्यवस्था पापे? कधी नैइं! बल्कि बगैर व्यवस्थारे आंव पापे न पशैनी: अगर
         व्यवस्था न ज़ोथी, की लालच़ न केर त आंव लालच़े न ज़ैनेथो|
         8  पण पापे मोको मेलतां हुकमे सैहीं मीं मां हर किसमेरू लालच़ पैइदा कीव, किजोकी बगैर व्यवस्थारे
         पाप मर्रोए|
         9  आंव त व्यवस्था बगैर पेइहीलो ज़ींतो थू, पण ज़ैखन हुकम आव, त पाप ज़ींतो भोव ते आंव
         मरो|
         10  ते तैए हुकम ज़ै ज़िन्दगरे लेई थू, मेरे लेई मौतरी वजह बनो|
         11  किजोकी पापे मोको मेल्लतां हुकमे सैहीं आंव बटकव, ते तैस सैहीं आंव मारो|12  ऐलहेरे लेई व्यवस्था पवित्रे, ते हुकम भी ठीक ते रोड़ोए|
         13  ते कुन ज़ै चीज़ रोड़ी थी मेरे लेई मौत बनी? कधे नैइं, पण पाप तैस रोड़ी चीज़ी सैहीं
         मेरे लेई मौत पैइदा केरतां आंव मारो, की तैसेरो पाप बाँदो भोए, ते हुकमे सैहीं पाप बड़ो
         जादे बुझ़ोहे|मैंन्हेरे अपने आपे मां लड़ाई14  किजोकी अस बुझ़तम की व्यवस्था त आत्मिके, पण आंव जिसमानी ते पापेरे हथे बिकोरोइं|
         15  ते ज़ैन आंव केरताइं, तैस न ज़ैनी, किजोकी ज़ैन आंव चाताइं, तैन न केरी, पण ज़ैस सैहीं
         मीं नफरते, तैने केरताइं|
         16  ते अगर, ज़ैन आंव न चैही तैने केरताइं, त आंव मनताइं, की व्यवस्था रोड़ीए|
         17  ते ऐस हालती मां केरने बालो आंव नैइं, बल्कि पाप, ज़ै मीं मांए|
         18  किजोकी आंव ज़ानताइं, की मीं मां मतलब मेरे जिसमे मां कोई रोड़ी चीज़ नैइं, खुवाइश त
         मीं मां आए, पण रोड़ाँ कम्मां मीं कैरां न बन्न|
         19  किजोकी ज़ैस रोड़े कम्मेरी खुवाइश आंव केरताइं, तैन मीं कैरां न बने, पण ज़ैस बुरैइयरी
         खुवइश भी न केरी तैन केरताइं|
         20  पण अगर आंव तैने केरताइं, ज़ैसेरी खुवाइश न केरी, ते तैन केरने बालो आंव नैइं, बल्कि
         पाप ज़ै मीं मांए|21  ते मीं ई व्यवस्था मैलती, की ज़ैस रोड़े कम्मेरी खुवाइश केरताइं, ते बुराई मीं का एइतीए|
         22  किजोकी आंव ज़मीरे सैहीं त परमेशरेरे व्यवस्था सैहीं बड़ो खुश भोताइं|
         23  पण मीं अपने आंगन मां होरी ज़ेरी व्यवस्था लेइहोतीए, ज़ै मेरी अकलारी व्यवस्था सैहीं
         लड़तीए, ते मीं पापेरे व्यवथा मां छ़डतीए ज़ै मेरे अंगन मांए|
         24  आंव केरो नुभाघ मैंन्हूई, मीं इस मौतरे जिसमे कैरां कौन छुटालो?
         25  इशे प्रभु यीशु मसीहेरे ज़िरीए परमेशरेरू शुक्र केरताइं: ते आंव अपनी अकली सैहीं त परमेशरेरे
         व्यवस्थारो, पण अपने जिसमे सैहीं पापेरी व्यवथारो इसतमाल केरताइं|

पवित्र आत्मारे ज़िरीये ज़िन्दगी81  ते हुनी ज़ैना मसीह मांन, तैन पुड़ सज़ारो हुकम नैइं: किजोकी तैना ज़िसमेरे मुताबिक
         नैइं बल्कि आत्मारे मुताबिक च़लतन|
         2  किजोकी ज़िन्दगरे आत्मरे व्यवस्था यीशु मसीह मां आंव पापेरे, ते मौतरे व्यवथा कैरां
         आज़ाद केरोइं|
         3  किजोकी ज़ैन कम्म व्यवस्था जिसमेरे कमज़ोर भोंनेरे वजाही सैहीं न केरी बटी, तैन परमेशरे
         किव, मतलब अपने मठ्ठे पापेरे जिसमेरे शकली मां, ते पापेरे कुरबैनेरे लेई भेझ़तां, जिसमे
         मां पापे पुड़ सझ़हरो हुकम दितो|
         4  ताकी व्यवस्थारी विधि असन मां ज़ैना जिसमेरे मुताबिक नैइं बल्कि आत्मारे मुताबिक च़लम,
         पूरी भोए|
         5  किजोकी जिसमानी मैंन्हू जिसमेरी गल्लन पुड़ मन लातन; पण आत्मिक, आत्मिक गलन पुड़ मन
         लातन|
         6  जिसमे पुड़ मन लानो त मौत, पण आत्माइ पुड़ मन लानो ज़िन्दगी ते शान्ति ए|
         7  किजोकी जिसमे पुड़ मन लानो त परमेशरे सैहीं बैर रखनोए, किजोकी न परमेशरेरे व्यवस्थारे
         अधीने, ते न भोई भटते|
         8  ते ज़ैना जिस्मानीन तैना परमेशरे खुश न केरी बटन|9  ते तुस जिसमानी नैइं बल्कि आत्मिक, शर्त इहे कि परमेशरेरी आत्मा तुस्न मां भोहे|
         10  ते अगर मसीह तुस्न मांए, ते जिसम पापेरे वजाही सैहीं मरोए, पण आत्मा धर्मेरे वजाही सैहीं
         ज़ींतीए|
         11  ते अगर तैसेरी आत्मा ज़ैने यीशु मुड़दन मैरां ज़ींतो केरो तुस्न मांए; ते ज़ै मसीह तैने
         मुड़दन मैरां ज़ींतो केरो, तै तुशे भी नाश भोंने बाले जिसमे अपनी आत्मा सैहीं ज़ींतो
         केरेलो, ज़ै तुसन मांए|
         12  ते ड्लाव, असां जिसमेरे करज़दार नैइं, ताकी जिसमेरे मुताबिक दिहाड़े कटम?
         13  किजोकी अगर तुस जिसमेरे मुताबिक दिहाड़े कटेले, त मरेले, अगर आत्माइ सैहीं जिसमैरां
         कम्मां खतम केरेले ज़ींते रहले|
         14  ऐलहेरे लेई ज़ेतरे परमेशरेरे आत्मरे च़लाने सैहीं च़लतन तैना परमेशरेरां मठ्ठन|
         15  किजोकी तुसन गुलैमरी नैइं की फिरी डरथ बल्कि लेपालिक भोनेरी आत्मा मैल्लोरी, ज़ैस सैहीं
         अस हे अब्बा हे बाजी ज़ोतम|
         16  आत्मा एपू इशी आत्मा सैहीं मिलतां गुवाही देतीए, की अस परमेशरेरां मठ्ठम|
         17  ते अगर मठ्ठम, त वारिस भी आहम, बल्कि परमेशरेरे वारिस, ते मसीहेरे साथी वारिस, ते अस
         तैस सैहीं साथी दुःख झ़ैल्लम कि तैस साथी महिमा भी मैल्लहे|एजने बाले बेले बांदी भोंने बाली महिमा18  किजोकी आंव समझ़ताई, की इस बेलेरे दुःख, ते मसिबित तैस महिमारे सामने, ज़ै असन पुड़
         बाँदी भोंने बालीए, किछ भी नैइं|
         19  किजोकी सृष्टि भी परमेशरेरे मठ्ठेरे बाँदी भोनेरे लेई बलगेने लवरीए|
         20  किजोकी सृष्टि अपने मेरज़ी सैहीं नैइं पण आधीन केरने बालेरे तरफां बेकारेरे, आधीन इस
         उमीदी सैहीं केररीए|
         21  की सृष्टि एपू भी खुशीए की विनाशे कैरां छुटकारो हासिल केरतां, परमेशरेरे मठ्ठां केरी
         महिमैरी अज़ैदी मां खुशी मनाल्ही|
         22  किजोकी अस ज़ानतम की,सारी सृष्टि मिलतां हुना तगर कर लातीए ते दुखे मां तड़फतीए|
         23  सिर्फ तैए नैइं पण अस भी ज़ैन कां आत्मारो पेइहिलो फले, एपू मांमेहीं कर लातम, ते लेपालक
         भोंनेरे, अपनी जिसमेरे छुटकारेरे लेई बलगतेम|
         24  उमीदी सैहीं, त असन मुक्ति मैल्लोरीए पण ज़ैस चीज़री उमीद की गहतीए, अगर तै लेइहोए,
         त फिरी उमीद कोड़ही राही? किजोकी ज़ैस चीज़ी कोई हेरने लवरोए तैसेरी उमीद कुन केरे?
         25  पण ज़ैस चीज़ी अस न लहम, अगर तैसेरी उमीद रखतम, ते सबरी सैहीं तैस बलगते भी रहतम|26  ऐंच़रे आत्मा भी कमज़ोरी मां इशी मद्द केरते, किजोकी अस न ज़ानम, की प्रार्थना केंच़रे
         केरतन; पण आत्मा एपू कर लेइतां ज़ै बयानेरे बेइरे, इशे लेई बिनती केरतीए|
         27  ते मनां केरो ज़ाने बालो ज़ानते, की आत्मारी मर्ज़ी कुने किजोकी तै पवित्र लोकां केरे
         लेई परमेशरेरे मेर्ज़ी सैहीं बिनती केरते|28  ते अस ज़ानतम, की ज़ैना लोक परमेशरे सैहीं प्रेम केरतन, तैन केरे लेई सब गल्लाँ मिलतां
         भलाई पैइदा केरतिन; मतलब तैन केरे लेई ज़ैना तैसेरे मेरज़ी सैहीं कुजावरेन|
         29  किजोकी तैने ज़ैना पेइहिले ज़ाने, ते पेहिले ठैराए भी कि तैसेरे मठ्ठरे रूपे मां भोन,
         ताकी तै बड़े ढ्लान मां ज़ेठो भोए|
         30  फिरी ज़ैनां तैने पेहिले ठैराए, तैना कुजाए भी, ते ज़ैना कुजाए, तैना धर्मी भी ठैराए,
         ते ज़ैना धर्मी ठैराए तैन महिमा भी दितोरीए|परमेशरेरो प्रेम31  ते अस ऐन गल्लाँ केरे बारे मां कुन जोम? अगर परमेशर इशे पासे, ते इषो विरोधी कौन भोई
         बटते?
         32  ज़ैने अपनो मठ्ठू भी न रखू, बल्कि तैन इशे सैभी केरे लेई दितो: तै तैस सैहीं साथी असन
         सब किछ किजो न देहेलो?
         33  परमेशरेरे च़ुनोरन पुड़ कौन दोष लालहो? परमेशर तैए ज़ै तैन धर्मी ठैराए बालोए|
         34  फिरी कौने ज़ै सज़ाहरो हुकम देलोहो? मसीह तैहे ज़ै मरो बल्कि मुड़दन मैरां ज़ींतो भोव,
         ते परमेशरेरे देइने पासे, ते इशे लेई बिनती भी केरते|
         35  कौन असन मसीहेरे प्रेमे कैरां अलग केरी बटते? मुसीबत या तंगी, या ज़ुलम, या काल, या
         नगूपन, या खत्रो, या तलवार?
         36  ज़ैंच़रे लिखोरूए, की तेरे लेई अस सारी दिहाड़ी मारे गहतम; अस मैरोने बैली भैड़ी केरे
         ज़ेरे गने जेवरेम|
         37  पण ऐन सब गल्लन मां अस तैसेरे ज़िरीये ज़ैने असन सैहीं प्रेम कर्रोए, ज़ींती कैरां बेधतम|
         38  किजोकी मीं पूरू यकीने, की न मौत, न ज़िन्दगी, न फरिशते, न हकोमतां, न ज़ै बेलो च़लोरोए,
         न एजने बालो बेलो, न कुदरत, न उचार|
         39  न डुघार ते न कोई होरी सृष्टि, असन परमेशरेरे प्रेमे कैरां, ज़ै इशे प्रभु यीशु मसीह
         मांए, अलग केरी बटेलही||

परमेशर रे तैसेरे च़ुनोरे लोक91  आंव मसीह मां सच़ ज़ोताइं, झुठ न ज़ोइं, ते मेरो ज़मीर भी पवित्र आत्माइ मां गुवाही
         देते|
         2  की मीं बड़ो दुःखे, ते मेरो दिल लगातार दुखी भोते|
         3  किजोकी आंव इन चातो थू, की अपने ढ्लाहां केरे लेई, ज़ैना जिसमेरे लिहाज़े सैहीं मेरे
         कुटमेरन, एपू मसीह कैरां दूर भोथो|
         4  तैना इस्राएलीन; ते लेपलक भोंनेरू हक रखतन, ते महिमा, ते ऐहैद, ते व्यवस्था, ते इबादत
         ते वाइदे तैन केरन|
         5  बुज़र्ग भी तैना केरेन, ते मसीह भी जिसमेरे लीहज़े सैहीं तैने मैरां अव, ज़ै सैभन कैरां
         बाए परमपरमेशर सदाए मुबारिकए| आमीन|6  पर इन नैइं, की परमेशरेरो वचन टलों, की ज़ैनां इस्रएलेरे वंशन, तैना सब इस्रएली नैइं|
         7  ते न अब्रहीमेरे वंश भोंनेरे वजाही सैहीं सब तैसेरी औव्लाद ठैरे, पर लिखोरूए इसहाके
         कैरां तेरू वंश भोलहू|
         8  मतलब जिसमेरी औव्लाद परमेशरेरी औव्लाद नैइं|
         9  किजोकी ऐहैदेरो वचन ईए, कि आंव इस बेले एजनोई,ते सारारू मठ्ठू भोनूए|
         10  ते ऐन नैइं, पण ज़ेइस रिबका भी एकी सैहीं मतलब इसहाके सैहीं दोज़ींती थी|
         11  ते हेजू तगर न कोई बचो ज़रमोरो थू, ते न तैनेइं रोड़ू या बूरू केर्रू थू, की तैने ज़ोंव,
         की ज़ेठो निकड़रेरो गुलाम भोलो|
         12  ऐलहेरे लेई परमेशरेरी मरज़ी ज़ै तैसेरे च़ुनेरे मुताबिके, कम्मां केरे कारन नैइं, बल्कि
         कुजाने पुड़ बनोरी राए|
         13  ज़ैंच़रे लिखोरूए, की मीं याकूबे सैहीं प्रेम कियो, पण एसावे सैहीं प्रेम न कीव|14  ते अस कुन ज़ोम की परमेशर बे इनसाफे? कधे नैइं|
         15  किजोकी तै मूसे सैहीं ज़ोते, आंव ज़ैस केंची पुड़ रेहंम केरनू चैइं, तैस पुड़ रेहंम
         केरेलहो|
         16  ते इन न चाने बालेरी, न दौड़ने बालेरी पण रेहंम केरने बाले परमेशरेरी गल्ले|
         17  किजोकी पवत्र शास्त्रे मां परमेशरे फिरोने सैहीं ज़ोंव , की मीं तू ऐलहेरे लेई खड़ो
         केरोस, की तीं मां अपनी समर्थ हिरेइं, ते मेरे नोंवेंरो प्रचार सैरी ज़मीनी पुड़ भोए|
         18  ते ज़ैस पुड़ तै चाते, तैस पुड़ रेहंम केरते; ते ज़ैस चाते सखत केरते|परमेशरेरी सरक ते क्रोध19  ते तू मीं सैहीं ज़ोलहो, तै फिरी किजो दोष लाते ? कौन तैसेरी मेरज़रो सामनो केरी बटते
         ?
         20  हे मैंन्हू, भला तू कौनस, ज़ै तू परमेशरेरो सामनो केरतस ? कुन बानोरी चीज़ बनाने बाले
         सैहीं ज़ोई बटतीए, तीं आंव एरी किजो बनाई ?
         21  कुन कुम्हारे मिती पुड़ इखतीयार नैइं, की एकी लुनदे मैरां, अक भांण्ड आदरारे लेई बनाए,
         ते होरू नरादराए लेई बनाए? ते ऐस मां को हेरान रहनेरी गल्ले?
         22  की परमेशरे अपनो क्रोध हीराने, ते अपनी सामर्थ बाँदी केरनेरी मेरज़ी सैहीं क्रोधेरां
         भाण्डां, ज़ैना निशानेरे लेई तियार केरे थी कि बड़े सबरी सैहीं झ़ैल्लण|
         23  ते रेहंमहेरे भाण्डन पुड़ ज़ैना तैना पेहिले महिमारे तेई तीयार केरर्न, अपनी मिहमारे
         दौलतरे तेई भाँदी केरनेरी इछा केरी|
         24  मतलब असन पुड़ ज़ैना तैने न सिर्फ यहूदन मैरां बल्कि होरी कौमन मैरां भी कुजाए|
         25  ज़ैंच़रे तै होशे नेबेरे किताबी मां ज़ोते, ज़ैना मेरे लोक न थी, तैन आंव अपने लोक ज़ोल्हो|
         26  ते एरू भोल्हू की ज़ैस ठैरी तैन सैहीं इन ज़ोरू थू, की तुस मेरे लोक नैइं तैसे ठैरी
         तैना ज़ींते परमेशरेरी सन्तान भोहे|
         27  ते यशायाह इस्राएलेरे बारे मां ज़ोते, की चाहे इस्राएलेरी केरे कुटमेरी गिनती समुद्रेरे
         रेतरे बराबर भोल्ही फिर भी तैन मैरां थोड़े बच़ेलए|
         28  किजोकी प्रभु अपनो वचन जमीनी पुड़ पूरो केरतां, धर्मिकता सैहीं जल्दी सिद्ध केरहेलो|
         29  ज़ैंच़रे यशायाह पेहिलू भी ज़ोरू थू, कि रबुल्लाफावाज इशे लेई इशी नसल न बाच़ाथो, त
         अस सदोमेरे ज़ेरे भोने थी, अमोरारे बराबर ठैरथे|इस्राएलेरो विश्वास30  ते अस कुन ज़ोम ? इन की होरी कौमां केरे लोक ज़ैना धार्मिकता तोपते न थी, तैनेई धार्मिकता
         हसल की मतलब तै धारमिकता ज़ै विश्वासे सैहीं ए|
         31  पण इस्राएली; ज़ैना धर्मेरे व्यवस्था तोपते तैस व्यवस्था कां न पुज़े|
         32  कोलहेरे लेई? ऐलहेरे लेई की तैना विश्वासे सैहीं नैइं, पण कम्मन सैहीं तैस पोपते थी:
         तैनेइं तैस ठोकर खाने बाले घोड़े सैहीं ठोकर खाइ|
         33  ज़ैंच़रे लिखोरूए; तका आंव सियोने मां अक ठेस लाने बालो घोड़, ते ठोकर खाने बाली चट्टान
         रखताइं; ते ज़ै तैस पुड़ विशास केरेलो, तै शरमिन्दा न भोल्हो||

101  ढ्लाव मेरे मनेरी खूवाइशे, ते तैन केरे लेई परमेशरे कां मेरी प्रार्थनाए, की तैन मुक्ति
         मैल्हे|
         2  किजोकी आंव तैन केरी गुवाही देताइं, की तैना परमेशरेरी धुनी मां रहतन, पण अकली सैहीं
         नैइं|
         3  किजोकी तैना न समझ़ भोइतां, ते अपनी धार्मिकता बनानेरी कोशीश केरतां, परमेशरेरी धार्मिकतरे
         अधिन न भोए|
         4  किजोकी हर कोई विश्वास केरने बालेरे लेई मसीह व्यवस्थारो नतीजोए|मुक्ति सैभी केरे लेई5  किजोकी मूसे इन लिखोरूए, की ज़ै तैस धार्मिकता ज़ै व्यवस्था सैहींए, च़लते, तै ऐंच़रे
         ज़ींतो रालहो|
         6  पण ज़ै धार्मिकता विश्वासे सैहीं ए, तै किजो ज़ोतीए, की तू अपने मने मां इन न ज़ोइयाँ
         कि स्वर्गे पुड़ कौन च़ड़ोरोए ? मतलब मसीह आन्ने !
         7  या डुगे मां कौन जेव ? मतलब मसीह ज़ींताने, ते बआ अन्ने !
         8  पण तै कुन ज़ोतीए ? की वचन तेरे नेड़े, तेरे ज़ुबानी पुड़ ते तेरे मने मां; ई तै विश्वासेरो
         वचने, ज़ै अस प्रचार केरतम|
         9  की तू अपने ऐशी सैहीं यीशु प्रभु ज़ैनताँ इकरार केरस ते अपने मने सैहीं विश्वास केरस,
         कि परमेशरे तै फटरन मैरां ज़ींतो केरो, ते तीं पक्की मुक्ति मैल्हेली|
         10  किजोकी धार्मिकतरे लेई मने सैहीं विशवास केरो गहते, ते मुक्तरे लेई ज़बानी सैहीं इकरार
         कीयो गहते|
         11  किजोकी पवित्र शास्त्र इन ज़ोते की ज़ै कोई तैस पुड़ विश्वास केरे, तै शरमीन्दा न भोलहो|
         12  यहूदन ते यूनैन्न मां किछ भेद नैइं, ऐलहेरे की तै सैभी केरो प्रभुए; ते अपने नोंव घिन्ने
         बाला केरे लेई मुक्तिए|
         13  किजोकी ज़ै कोई प्रभुहेरू नोंव घिन्नेहलो, तैस मुक्ति मैलहेली|14  फिरी ज़ैस पुड़ तैनेइं विश्वास न कीव, ते तैना तैसेरू नोंवं किजो घिन्न ? ते ज़ैसेरी
         न शुनी तै पुड़ केंची विश्वास केरन ?
         15  ते प्रचारकेरे बगैर केंच़रे शुन्न ? ते अगर भेज़े न गहन, ते केंच़रे प्रचार केरन ? ज़ैंच़रे
         लिखोरूए, की तैन केरे पव केतरे रोड़ेन, ज़ैना रोड़ी गल्लाँ केरो प्रचार केरतण|
         16  पण सैभेइं तैसेरे सुसमाचारे पुड़ कण न लव: यशायाह ज़ोते की हे प्रभु केने इशे सुसमचारे
         पुड़ याकीन केरूए?
         17  विश्वास शुन्ने सैहीं, ते शुन्नू मसीहेरे वचने सैहीं भोते|
         18  पण आंव ज़ोताइं, कुन तैनेइं न शुनू ? शुनू पण किजो लिखोरूए की तैन केरी आवाज़ सैरी ज़मीनी
         पुड़, ते तैन केरी गल्लाँ सारे संसारी तगर पुज़ोरिन|
         19  फिरी आंव ज़ोताई, कि इस्राएली न थी ज़ानते? पेहिलो त मूसो ज़ोते, की आंव तैन केरे ज़िरीये
         ज़ै कौम नैइं, तुशे मने मां जलन करालहो, आंव एकी नादान कौमी कैरां तुस्न सरकालो|
         20  फिरी यशायाह बड़े दिलेरी सैहीं ज़ोते, की ज़ैना मीं न थी तोपते, तैन आंव मैलहेलो: ते
         ज़ैना मीं पुछ़ते भी न थी, तैन पुड़ आंव बाँदो भोव|
         21  पण इस्राएलेरे बारे मां तै इन ज़ोते, की सैरी दिहैड़ी एकी हुकम न मन्ने, ते बाद केरने
         बाले लोकां केरे पासे मेरो हथ राव||

इस्राएले पुड़ परमेशरी दया111  ऐलहेरे लेई आंव ज़ोताई, कुन परमेशरे अपने लोक शारे ? कधे नैइं; आंव भी त इस्राएलईं:
         अब्राहीमेरे खानदाने ते बिन्यमीनेरे गोत्रे मराई|
         2  परमेशरे अपने तैना लोक नैइं शारोरे, ज़ैना तैने पेहिले ज़ाने: कुन तुस न ज़ानथ, की पवित्र
         शासत्र एलियाहेरे कथाई मां कुन ज़ोते; की तै इस्राएलेरे खलाफ परमेशरे कां बिनती केरते
         ?
         3  की हे प्रभु, तैनेइं तेरे नबी मारे, ते तेरी कुरबानगाँ ट्लोड़ी; ते आंव ए ऐकैलो बच़ोरोई,
         हूनी मीं भी मारने चहतन|
         4  पण परमेशरे कैरां तैस कुन जुवाब मैल्हो? की मीं अपने लेई रत हज़ार मैंन्हू रखोरेन, ज़ैनेईं
         बाले काँ मथो नैइं टेकोरो|
         5  ऐंच़रे इस बेले भी, अनुग्रहे सैहीं च़ूनोरे केतरे लोक बाकिन|
         6  अगर इन अनुग्रहे सैहीं भोवरूए, ते फिरी कम्मन सैहीं नैइं, नैइं त फिरी अनुग्रह अनुग्रह
         न राव|7  ते नतीजो कुन भोव ? की इस्राएली ज़ैसेरी तोपी मां आन, तै तैन न मैल्हो; पण च़ुनोरन मैल्हो,
         ते होरे लोक सखत कीयोरन|
         8  ज़ैंच़रे लिखोरूए, की परमेशरे तैना अज़ेरे दिहाड़ी तगर भारी निड्लाई मां रखोरेन, ते
         एरी एछ़्छ़े दितोरिन, ते एरे कन ज़ैना न शुन्न|
         9  ते दाउद ज़ोते: तैनकेरी रोट्टी तैन केरे लेई ज़ाल, ते फन्दो, ते ठोकर, ते सज़ारी वजा
         भोंन|
         10  ते तैन केरी एछ़न पुड़ आंधरू ए, ताकि लहन न, ते तू तैन केरी पिठ सदा लिकोरी रख|11  ते आंव कुन ज़ोइं कुन तैनेइं ऐलहेरे लेई ठोर खाई, की झ़ड़े? कधे नैइं: पण तैन केरे झ़ड़ने
         सैहीं होरी कौमण मुक्ति मैल्ही, की तैन जलन भोए|
         12  ते अगर तैन केरू झ़ड़नू संसारेरे लेई धन, ते तैन केरी धटी होरी कौमां केरे लेई दौलतरी
         वजा भोई, ते तैन केरी भरपूरी सैहीं केतरू न भोलहू|गैर कौमां केरे लेई मुक्ति कलमरी मिसाल13  आंव तुस्न होरी कौमन सैहीं ऐन ज़ोताइं: की होरी कौमा केरो प्रेरताई, त एपनी सेवारी बडयाई
         केरताई|
         14  ताकी आंव कोंची तरीके सैहीं अपने कुटुमे मैरां जलन करेइतां केंची एकी मुक्ति दूवेइं|
         15  किजोकी तैन केरू शारू गहनू संसारेरो मेलेरी वजा बनी, ते कुन तैन केरू कबूल केरू गहनू
         फटरन ज़ींतू भोंनेरे बराबर न भोंव?
         16  ज़ैखन भेंठरो पेहिलो पेइड़ो पवित्र ठेरो, ते पूरू सनोरू अटू भी पवित्रे: ते ज़ैखन ज़ींल
         पवित्र ठेरू, त डैलड़ी भी पवित्ररन|17  पण अगर कोई अक डालड़ी ट्लाओड़ी, ते तू जंगली जैतून भोइतां तैन मां लव गास, ते जैतून
         ज़ींला केरे रसेरो हिसेदार भोरो भोस|
         18  ते डैलड़न पुड़ घमण्ड न केरा: ते अगर तू घमण्ड केरस त याद रख की तू ज़ीलन नैइं, पण ज़ींल
         तीं सुमभालते|
         19  फिरी तू ज़ोल्हो की डैललड़ी ऐलहेरे लेई ट्लाओड़ी, की आंव कलम भोईं|
         20  भला, तै त आविश्वासेरे वजाही सैहीं ट्लाोड़ी जेई, पण तू विश्वासे सैहीं बनोरो रातस,
         ऐलहेरे लेई अभीमानी न भो, पण डर केर|
         21  किजोकी परमेशरे असली डैलड़ी छ़ेडी, त तीं भी न छ़डलो|
         22  ऐलहेरे लेई परमेशरेरो रैहंम ते सखती हेर! ज़ैना झ़ैड़े तैन पउड़ सखती, पण तेरे लेई रैहंम,
         अगर तैस मां बनोरो रास, नैइं त, तू भी कटो गाल्हो|
         23  ते तैना भी अविश्वासे मां न रान, त कलम केरे गहन किजोकी परमेशर फिरी तैन कलम केरते|
         24  किजोकी अगर तू तैस ज़ैतूने, ज़ै सुभावे सैहीं जंगलीए कटो जेव, ते ज़ै असलीए तैसेरे खलाफ
         रोड़ोमां लव जेव, ते इना असली ज़ैतूने, अपने ज़ैतून मां किजो न लाई गैलही|सारे इस्राएलेरी मुक्ति25  हे ढ्लाव, की एरू न भोए, की तुस अपनों आप अक्लमंद सैमझ़थ; ऐल्लहेरे लेई आंव न चैई तुस
         इस भेदे कैरां न वाकिफ राथ, की ज़ैखन होरी कौमां केरे लोक रोड़े च़ारे दाखल न भोंन, तांगर
         इस्राएलेरो अक हिसो एरो सखत रहनोए|
         26  ते ऐंच़रे सैरी इस्रएलैइनी मुक्ति मैल्लनीए; ज़ैंच़रे लिखोरूए, की छुटाने बालो सियोनेरां
         एजेलोहो|
         27  ते तैन सैहीं मेरो ई ऐहैद भोल्हो, की आंव तैन केरे पाप दूर केरेलहो|
         28  तैना सुसमाचारेरे वजाही त तुशी बेैरीन, पण च़ूनोरेरे वजाही सैहीं सियाने केरे ट्लारे|
         29  किजोकी परमेशरे अपने वरदान्न सैहीं, ते कुजाने कैरां पत्रोव कधे न हटे|
         30  किजोकी ज़ैंच़रे पेहिले तुसैहीं परमेशरेरो हुकम न थू मनोरो, पण हुना तैन केरे हुकमन
         मन्ने सैहीं तुस्न पुड़ रैहंम भोव|
         31  तैंच़रे तैनेईं भी हुकम न मन्नो की तुस्न पुड़ ज़ै रैहंम भोते ऐस सैहीं तैन पुड़ भी
         रैहंम भोलो|
         32  किजोकी परमेशरेरे सैभन हुकम न मन्नेरे वजाही सैहीं बंद केरताँ रखोरे ताकी तैना सब रैहंम
         केरन|परमेशरेरी बडयाई33  आहा! परमेशरेरू धन ते अकल ते ज्ञान केतरू गंमभीर ए! तैसेरे खयाल केतरे रोड़न, तैसेरी
         बत्तां केरी रोड़ीन|34  परमेशरेरी अक्ल केने झ़ानी या तैसेरो मंत्री कौने?35  या केने पेहिले तैस किछ दितू ज़ैसेरो बदलो तैस दितो गहे|
         36  किजोकी तैसेरे पासे, ते तैसेरे ज़िरीये, ते तैसेरे लेई सब किछे: तैसेरी महिमा सदा भोती
         राहे: आमीन||

परमेशरेरे सेवरी ज़िन्दगी121  ऐलहेरे लेई हे ढ्लाव, आंव तुस्न परमेशरेरो रैहंम याद करेताई दरखूवास केरतां ज़ोताई,
         की अपने जिस्म ज़ींते, ते पवित्र, ते ज़ेरो परमेशरे पसन्देइते, कुरबान केरतां च़ाड़ा;
         ईए तुशी आत्मिक सेवाए|
         2  ते इस संसारेरे ज़ेरे न बना; पण तुशी अक्ल नोंवीं भोने सैहीं तुशो चाल चलन भी बेदलोए,
         ज़ैस सैहीं तुस परमेशरेरी, रोड़ी, ते पसन्द, ते सिद्ध मर्ज़ी तजरबे सैहीं बुझ़ते राथ|
         3  किजोकी आंव तैस अनुग्रहेरे वजाही सैहीं ज़ै मीं मैल्हो, तुस्न मां हर एकी सैहीं ज़ोताई,
         की ज़ैंच़रे समझ़नू चाताई, तैस कैरां कोई भी अपनों आप नजादे समझ़े|
         4  किजोकी ज़ैंच़रे इशे एकी जिसमे मां बड़े अंगन, ते सैभी अंगाँ केरू अकाँ ज़ेरू कम्म नैइं|
         5  तैच़रे अस ज़ैना हछेम, मसीह मां अक जिस्म भोइतां एकी होरेरी अंगम|
         6  ते ज़ैखन की तैस अनुग्रहेरे मुताबिक ज़ै असन दितोरूए, असन अलग अलग वरदान मैलोरन, ते
         ज़ैस भविष्वैनरू वरदान मैलेहेरूए, तै विश्वासे सैहीं भविष्यवाणी केरे|
         7  अगर सेवा केरनेरू वरदान मैलहेए, त सेवा मां लगोरो राहे, अगर कोई शिखालने बालो भोए, त
         शिखालने मां लगोरो राहे|
         8  ज़ै नसीहत केरने बालोए, तै नसीहत केरने मां लगोरो राए, ज़ै अगवाई केरने बालोए, तै जोशे
         सैहीं अगवाई केरे, ते ज़ै रैहंम केरे तै खुशी सैहीं रैहंम केरे|9  प्रेम निष्कपट भोए; बूरैई सैहीं नफरत केरा; भलाई केरने मां लगोरे राथ|
         10  भाईच़ारेरे प्रेमे सैहीं एकी होरी पुड़ रैहंम केरा; इज़ती सैहीं होरो एपू कैरां रोड़ो
         समझ़ा|
         11  कोशीश केरने मां आलस न केरा; आत्मिक जोशे मां भरोरे राथ; प्रभुएरी सेवा केरते राथ|
         12  उमीदी मां मधन राथ; मुसीबती मां मज़बूत राथ; प्रार्थना मां लगातार लगोरे राथ|
         13  पवित्र लोकन ज़ैन किछ ज़रूरी भोए, तैस मां तैन केरी मद्द केरा; मैमानां केरी आदर केरते
         राथ|14  अपने सताने बालन बरकत देथ; बरकत देथ फिटकार न देथ|
         15  आनन्द केरने बालना सैहीं साथी आनन्द केरा; ते लेरां देने बालन सैहीं साथी लेराँ देथ|
         16  एपू मांमेहीं मेलमलाप रखा; घुमण्डी न भोथ; दीन लोकन सैहीं साथी संगती रखा; अपनी नज़री
         मां अक्लमन्द न भोथ|
         17  बुरैयरे बदली बुराई न केरा; ज़ैना गल्लाँ सैभी केरे लेई रोड़इन, तैन केरी फिकर केरा|
         18  ज़ेत्रू भोई सखते, सैभी मैंन्हन्न सैहीं साथी मेल मलाप रखा|
         19  हे ट्लारव अपनों बदलो न नेथ; पण क्रोधे भटकने देथ, किजोकी लिखोरूए, बदलो नेनो मेरू कम्मे,
         प्रभु ज़ोते की बदलो आंव ए देइलो|
         20  पण अगर तेरो बैरी ड्लाउखोरे त तैस रोट्टी खूवा; अगर ट्लाइषोरो भोए, त तैस पानी पीया;
         किजोकी एरू केरने सैहीं तू तैसेरे दोगी पुड़ अगरां केरो ढेर लालो|
         21  बूरैई कैरां न हारा पण बुराई भलैई सैहीं ज़ींता|

राज़ेरे लेई फर्ज़131  हर कोई मैंन्हू बडे अधिकैरी केरे अधीन राए; किजोकी कोई अधिकारी एरो नैइं, ज़ै परमेशरेरे
         तरफां न भोए; ते ज़ैना अधिकारिन, तैना परमेशरे ठैरावरे|
         2  ऐलहेरे लेई ज़ै कोई अधिकैरी केरी खलाफत केरते, तै परमेशरेरे कानूनेरो सामनो केरते, ते
         सामनो केरने बाले सझ़ा मैल्लनीए|
         3  किजोकी हाकिम रोड़े कमेरे लेई नैइं, बुरे कमेरे लेई डरेरे वजाए; अगर तू हाकिमे कैरां
         निडर रहनो चातस, त रोड़ां कम्मा केर, ते तैसेरे पासेरां तेरी तारीफ भोल्ही;
         4  किजोकी तै तेरे भलैइयरे लेई परमेशरेरो सेवके| पण अगर तू बूराई केरस, त तू डर, किजोकी
         तैस काँ तलवार बेफैदी नैइं, ते परमेशरेरो सेवके; किजोकी तैसेरे क्रोधेरे मुताबिक बुरू
         कम केरने बाले सज़ा दे|
         5  पण अगर तू बूराई केरस, त तू डर, किजोकी तैस कां तलवार बेकार नैइं ते परमेशरेरो सेवक
         ए; किजोकी तैसेरे क्रोधेरे मुताबिक बुरू कम्म केरने बाले सज़ा दे|
         6  ऐलहेरे लेई खराज भी देथ, की हकोमत केरने बाले परमेशरेरे सेवकन, ते सदा ऐसे कम्मे मां
         लगोरे रातन|
         7  ऐलहेरे लेई हर केंचेरू हक चुकात, ज़ैस खराज लोड़े तैस खराज देथ; ज़ैस मसहूल लोड़े तैस
         भी देथ; ज़ैस कैरां डर्रू लोड़े तैस कैरां; ज़ैसेरी इज़त केररी लोड़े तैसेरी इज़त केरा|एकी होरेरे लेई फर्ज़8  एपू मामेंहीं प्रेमेरे ईलावा होरी कोंची चीज़रे कर्ज़दार न राथ; किजोकी ज़ै होरन सैहीं
         प्रेम केरते, तैने व्यवस्था पूरी की|
         9  किजोकी इन ज़नाह न केरा, कतल न केरा, च़ोरी न केरा, ते ऐन केरे इलावा होरो कोई भी हुकम
         भोए त सैरी केरी बुनीयाद इसे गल्ली मांए, की अपने पड़ोसी सैहीं अपने बराबर प्रेम केर|
         10  प्रेम पड़ोसेरी किछ भी बुराई न केरे, ऐलहेरे लेई प्रेम रखनो व्यवस्था पूरी केरनीए|11  ते वख्त पशैनतां एरू केरा, ऐलहेरे लेई की तुशे लेई निड्लाई मैरां बींझ़नेरो बेलो अवरोए,
         किजोकी ज़ैस बेले असेईं विशवास कीव, तैस बेलेरे ख्याले सैहीं इशी मुक्ति नेड़ीए|
         12  रात बड़ी बीती जेई, ते दिहाड़ो निसने बालोए; ऐलहेरे लेई असां आंधरेरां कम्मा शैरतां
         लोअरे हथयार बंधम|
         13  ज़ैंच़रे लोई मां शोभते, तैंच़रे अस सिधी चाल च़लम, न कि नच़ने पीने, न ज़नाहे, ते लुचपने,
         लड़ेई, ते जलनी मां मसत भोथ|
         14  बल्कि प्रभु यीशु मसीहे लाथ, ते जिसमेरी खूवैशां पूरी केनेरी कोशीश न केरा|

अपने ढ्लाहन पुड़ दोश न लाथ141  ज़ै विश्वासे मां कमज़ोरे , तैस अपने सेंगती मां आना, पण तैरेरी शकन पुड़ बेंस केरनेरे
         लेई नैइं|
         2  किजोकी एकी विश्वासे, की सब किछ खानू जैइज़े, पण ज़ै विशवासे मां कमज़ोरे, तै सिर्फ
         शागे खाते|
         3  ते खाने बालो न खाने बाले घटिया समझ़े, ते न खाने बाले पुड़ दोष लाए; किजोकी परमेशरे
         तै कबूल कीयोरोए|
         4  तू कौनस ज़ै होरेरे नोकरे पुड़ दोश लातस ? तैसेरू बनोरू रानू या झ़ड़नू तैसेरे मालिके
         सैहीं तल्लक रखते, बल्कि तै मज़बूत कीयो गालहो; किजोकी प्रभु तैस मज़बूत रखते|5  कोई त अक दिहाड़ी होरी कैरां बेधतां समझ़ते: हर कोई अपने मनेरे मुताबिक फेसलो केरे|
         6  ज़ै कोंची दिहाड़े मनते, तै भी प्रभुएरे लेई मनते: ज़ै कोई खाते, तै भी प्रभुएरे लेई
         खाते, किजोकी परमेशरेरू शुक्र केरते, ते ज़ै न खाए, प्रभुएरे लेई न खाए ते परमेशरेरू
         शुक्र केरते|
         7  किजोकी असन मैरां कोई न अपने लेई ज़ींते, ते न कोई अपने लेई मरते|
         8  किजोकी अगर अस ज़ींतेम त, प्रभुएरे लेई ज़ींतेम; ते अगर अस ज़ींम या मरम, अस प्रभुएरेम|
         9  किजोकी मसीह ऐलहेरे लेई मरो ते ज़ींतो भी भोव, की मरोरे ते ज़ीतां दुइयां केरो प्रभु
         भोए|10  तू अपने ढ्लाहे पुड़ किजो दोष लातस ? या तू फिरी किजो अपने ढ्लाहे घटिया समझ़तस ? अस
         सब परमेशरेरे आदालतरे तखतेरे सामने खड़े भोनेम|
         11  किजोकी लिखोरूए, की प्रभु ज़ोते, मीं अपने जानरी कसम, हर अक ज़ैधू मीं कां टिकेलो, ते
         अक ज़बाण परमेशरो इकरार केरेहेली|
         12  ते असन मैरां हर कोई परमेशरे अपनों अपनों लेखो देल्हो|अपने ढ्लाहेरे लेई ठोकर नैइं बन्नू13  ते अगरोंव जो अस एकी होरी पुड़ दोष न लाम, पण तुस ऐने थापा, की कोई भी अपने ढ्लाएरे
         लेई ठेस या ठोरारो वजा न रखे|
         14  आंव ज़ानताईं, ते प्रभु यीशु कैरां मीं याकीन भोंव, की कोई चीज़ अपने आपे सैहीं गंदी
         नैइं, पण ज़ै तैस गंदी समझ़ते, तैसेरे लेई गंदीए|
         15  अगर तेरे ढ्लाए तेरे खाने सैहीं ठोकर लग्गे, फिरी तू प्रेमेरे रिती पुड़ न च़लस: ज़ैसेरे
         लेई मसीह मरो, त तू अपने खाने सैहीं नाश न केर|
         16  हुनी तुशे भलैइयरी निन्दा न भोए|
         17  किजोकी परमेशरेरी बादशाही खाने पीनेरी नैइं; पण धर्म ते मेल मलाप, ते तै आनन्दे;
         18  ज़ै पवित्र आत्मा सैहीं भोते, ज़ै कोई इस रिती सैहीं मसीहेरी सेवा केरते, तै परमेशरे
         पसन्द एइते, ते मैन्हन मां कबूल भोते|
         19  ऐलहेरे लेई अस तैन गल्लाँ याद केरम ज़ैन सैहीं मेल मलाप, ते एकी होरेरो सुधार भोए|
         20  खानेरे लेई परमेशरेरू कम्म न बगाड़ा: सब किछ शुद्ध त आए, पण तैस मैंन्हेरे लेई बुरूए,
         ज़ैस तैन खाने सैहीं ठोकर लगतीए|
         21  रोड़ू त इने, की तू न मास खाल, ते न दाछ़रो रस पीस, ज़ैस सैहीं तेरे ढ्लाए ठोकर लग्गे|
         22  तेरो ज़ै विश्वासे, तैस परमेशरेरे सामने, अपने मने मां रख: मुबारिक तै, ज़ै तैस गल्ली
         मां, ज़ै तै ठीक समझ़े, अपने आपे दोषी न ठैराए|
         23  पण ज़ै शक केरतां खाते, तै सज़ारे काबिल भोई जेव, किजोकी तै विश्वासे सैहीं न खाए, ते
         ज़ैन विश्वासे सैहीं नैइं, तै पाप ए||

होरी केरी तरकी केरा151  असन मज़बूतन केहेरू लोड़े, की कमज़ोरां केरी कमज़ोरी झ़ैलम; न की अपनों आप खुश केरम|
         2  ऐन मैरां हर कोई अपने पड़ोसी तैसेरे भलेइारे लेई लगातार खुश केरे|
         3  किजोकी मसीहे भी अपनों आप खुश न केरो, पण ज़ैंच़रे लिखोरूए, की तेरे निन्दा केरने बालां
         केरी निन्दा मीं पुड़ एजे|
         4  ज़ेतरी गल्लाँ पेहिली लिखोरिन, तैना इशे तालीमरे लेई लिखोरिन,की अस सबरी सैहीं पवित्र
         शास्त्रेरी शैनतरे ज़िरीए उमीद रखम|
         5  ते सबर, ते शैनतरो दातो परमेशर तुस्न इन वरदान दे, की मसीह यीशु एरे मुताबिक अक मन भोथ|
         6  ताकी तुस अक मन,ते अक आशी भोइतां इशे प्रभु यीशु मसीहेरे बाजी परमेशरेरी बडयाई केरा|सैभी केरे लेई सूसमाचार7  ऐलहेरे लेई, ज़ैंच़रे मसीहे भी परमेशरेरे महिमा लेई तुस कबूल केरर्थ, तैंच़रे तुस भी
         एकी होरी कबूल केरा|
         8  आंव ज़ोताईं, की ज़ैना वाइदे सीयांन्न दितोरे थी, तैन मज़बूत केरनेरे लेई, मसीह, परमेशरेरी
         सच़्च़ाई हिरानेरे लेई खतनो केरोरे लोकां केरो सेवक बनो|
         9  ते होरी कौमा भी रैहंमहेरे वजाही सैहीं परमेशरेरी बडयाई केरन, ज़ैंच़रे लिखोरूए, की
         कौमी कौमी मां तेरू शुक्र केरेहो, ते तेरे नोंवेंरू भजन केरेलो|
         10  फिरी ज़ोवरूए, हे सब कौमा केरे लोकव, तैसेरे लोकन सैहीं साथी आनन्द केरा|
         11  ते फिरी ज़ोवरूए, हे सब कौमा केरे लोकव, प्रभुएरी स्तुति केरा; ते हे मुलखा मुलखा केरे
         सब लोकव; तैसेरी बडयाई|
         12  ते फिरी यशायाह ज़ोते; की यिशैरू अक ज़ींल बांदू भोलहू ते तैस पुड़ होरी कौमा उमीद रेखेली|
         13  परमेशर ज़ै उमीदरो दातोए तुस्न विश्वास केरने मां सब आनन्द ते शैनति सैहीं भरे, की पवित्र
         आत्मरी शक्ति सैहीं तुशी उमीद बधती गाहे|दिलेरी सैहीं लिखनेरी वजा14  हे मेरे ढ्लाव, आंव एपू भी तुशे बारे मां ज़ानताई, की तुस भी भलैई सैहीं भेरतां, ते
         परमेशरेरे ज्ञाने एकी होरी समझ़ते राथ|
         15  फिरी भी मीं ज़ैखन कैखन याद करानेरे लेई तुस्न बड़े दिलेरी सैहीं लिखु, इन तैस अनुग्रहेरे
         वजाही सैहीं भोंव, ज़ै परमेशरे मीं दितोरोए|
         16  की आंव होरी कौमा केरे लेई यीशु मसीहेरो सेवक भोइतां परमेशरेरे सुसमाचारेरी सेवा याजकेरी
         ज़ेरी केरी; ज़ैस सैहीं मन्ना होरी कौमा केरू च़ाड़ोरू, पवित्र आत्मा सैहीं पवित्र कबूल
         कीव गाहे|
         17  तैन गल्लाँ केरे बारे मां ज़ैना परमेशरे सैहीं तलुक रेखतिन, यीशु मसीह मां बडयाई केरी
         बटताईं|
         18  किजोकी तैन गल्लाँ केरे ईलावा मीं होरी कोंची गल्लाँ केरे बारे मां ज़ोनेरी दिलेरी नैइं,
         ज़ैना मसीहे होरी कौमा केरे लेई वचन, ते कर्म|
         19  ते निशान ते बड़े बड़े कममां केरे शक्ति सैहीं, ते पवित्र आत्मारी शक्ति ज़िरीये कीयां:
         इड़ी तगर की मीं यरूशले मैरां देइतां च़ेवरे पासन इल्लुरिकुसे तगर मसीहेरो सुसमाचारेरो
         पूरो पूरो प्रचार कीयो|
         20  पण मेरे मनेरी उमंगे, की ज़ैड़ी ज़ैड़ी यीशु मसीहेरू नोंव नैइं पुज़ोरू, तैड़ी सुसमाचार
         शुनेईं; एरू न भोए होरेरे मुनीयादी पुड़ घर बनेईं||
         21  पण ज़ैंच़रे लिखोरूए, तैंच़रे भोए, की ज़ैन तैसेरो सुसमाचार नैइं पुज़ोरो, तैना लालहे,
         ते ज़ैनेईं शुनोरू तैना समझ़ेलहे|रोम सफरेरे लेई पौलुसेरो मनसूबो22  ऐलहेरे लेई आंव तुसन कां एजनेरे लेई बार बार रुकोरो राव|
         23  पण हुनी मीं मुलखन मां होरी ठार नैइं, ते बड़े सालां केरी मीं तुस्न कां एजनेरी इछाए|
         24  ऐलहेरे लेई ज़ैखन इसपनिया गेही त तुस्न मेंईं एइते गेहीं किजोकी मीं उमीदे, की तैस सफरे
         मां तुस्न सैहीं मिली, ते ज़ैखन तुस्न मिलने सैहीं मेरू भी किछ दिल भेरोए, ते तुस मीं
         किछ दूर पज़ाथ|
         25  पण हुनी त पवित्र लोकां केरी सेवा केरनेरे लेई यरूशलेम गाताईं|
         26  किजोकी मकिदुनिया, ते अखयारे लोकां केरे कंगाला केरे लेई किछ चन्दो केरा|
         27  रोड़ू त लगु, पण तै तैन केरो कर्ज़दार भी आए, किजोकी होरी कौमा केरे लोक तैन केरे आत्मिक
         गल्लन मां शामिल भोए, ते तैन लोड़े कि शारीरिक गल्लन मां तैन केरी सेवा केरन|
         28  आंव इन कम पूरू केरतां ते तैन ई चन्दो सोफ्तां तुस्न मेईं एइतां इसपानिया जो गेहीं|
         29  ते आंव ज़ानताई, की ज़ैखन तुस्न कां एजी, त मसीहेरी पूरी बरकती सैहीं एजी|30  ते हे ढ्लाव यीशु मसीहेरो ज़ै इषो प्रभुए ते पवित्र आत्मारे प्रेम याद करेइतां, तुस्न
         कां बिनती केरताईं, की मेरे लेई परमेशरे कां प्रार्थना केरने मां मीं सैहीं साथी मिलतां
         मगन राथ|
         31  की आंव यहूदियारे अविशसन कैरां बेच़ी, ते मेरी तै सेवा ज़ै यरूशलेमेरे लेईए, पवित्र
         लोकन रोड़ी लग्गे|
         32  ते आंव परमेशरेरी मेरज़ी सैहीं आन्नदे सैहीं एजतां मीं तुस्न साथी आराम मैल्लहे|
         33  शान्ति देनेबालो परमेशर तुस्न सैभन सैहीं साथी भोए| आमीन||

अपनू आबिवादन161  आंव तुस्न सैहीं फीबेरे बारे मां, ज़ै मेरी बेहीने ते किंख्रियारे कलीसियारी सेवकाए,
         बिनती केरताईं|
         2  की तुस ज़ैंच़रे पवित्र लोकन जैइजे, तैस प्रभु मां कबूल केरा; ते ज़ैस गल्ली मां तैस
         तुस्न कैरां केन्चेरी मददतरी ज़रूरत भोए, तैसेरी मद्दत केरा; किजोकी तै भी बड़ां केरी
         मतलब मेरी भी मदद केरने बाली भोवरीए||3  प्रिसला ते अक्किला ज़ैना प्रभु यीशु मसीह मां मेरे मद्दगार्न, नमशकार|
         4  तैनेईं मेरे जानरे लेई अपनी करोड़ी रखोरी थी, सिर्फ आंव ए नैइं, बल्कि होरी कौमां सारी
         कलीसयां भी तैन केरू शुक्र केरतिन|
         5  ते तैस कलीसिया भी नमशकार ज़ैना तैन केरे घरे मांन| मेरे ट्लारे इपैनितुसे भी ज़ै मसीहेरे
         लेई (पेहिलो फले, नमशकार)|
         6  मरियम ज़ैसां तुशे लेई बड़ी मेहनत केरी, नमशकार|
         7  अन्दूर्नीकुस ते यूनियासे ज़ै मेरो रिश्तेदारे, ते मीं सैहीं साथी कैद भोवरो थू, ते
         प्रेरितन मां मशूरे, ते मीं कैरां पेहिले मसीह मां थी, नमशकार|
         8  अम्पलियातुसे, ज़ै प्रभु मां मेरो ट्लारोए, नमशकार|
         9  उरबानुसे, ज़ै मसीह मां इषो मद्दगारे, ते मेरे ट्लारो इस्तखुसे नमशकार|
         10  अपिल्लेसे ज़ै मसीह मां रोड़ो निसो, नमशकार| अरिस्तुबुलुसेरे घराने जो नमशकार|
         11  मेरे रिश्तेदार हेरोदियोने नमशकार| नरकिस्सुसेरे खानदाने ज़ैना लोक प्रभु मांन, तैन
         नमशकार|
         12  त्रूफैना ते त्रूफोसा ज़ैने प्रभु मां बड़ी मेहनत की, नमशकार|
         13  रूफुसे ज़ै प्रभु मां च़ुनोरोए, ते तैसेरी अम्मा ज़ै मेरी भीए, दूय्यन नमशकार|
         14  असुंकिर्तुस ते फिलगोन ते हिर्मास ते पत्रुबास ते हर्मेस ते तैन केरे सैथी ड्लाहन नमशकार|
         15  फिलुलुगुस ते यूलिया ते नेर्युस ते तैसेरी बेइन, ते उलुम्पास ते तैन केरे साथी सब पवित्र
         लोकन नमशकार|
         16  एपू मामेइं पवित्र फुमड़ी सैहीं नमशकार केरा तुस्न भी मसीहेरे सैरी कलीसियारे तरफां
         नमशकार|आखरी हदायत17  हुनी हे ढ्लाव, आंव तुस्न कां बिनती केरताई, कि ज़ैना लोक तैस तालीमेरे खलाफ ज़ै तुस्न
         मां ए, खलबली बनातन, ते ठोकर खानेरी वजा भोतन, तैन समझ़ाथ; ते तैन कैरां दूर राथ|
         18  किजोकी एरे लोक इशे प्रभु यीशु मसीहेरी नैइं, पण अपने पेटेरी सेवा केरतन; ते चिकनी च़ोपड़ी
         गल्लाँ केरतां सिधे मने बालन लोकन भटकातन|
         19  तुशे हुकम मन्नेरे बारे मां सैभी लोकन पतो च़लोरोए; ऐलहेरे लेई आंव तुशे बारे मां आनन्द
         केरताईं; पर आंव इन चाताई, की तुस भलाई केरनेरे लेई अक्लमन्द बना, पण बुराई केरनेरे लेई
         भोले सादे बना|
         20  शान्ति देने बालो परमेशर शैताने जल्दी तुशे पवन सैहीं ड्लानच़ालो| इशे प्रभु यीशु मसीहेएरो
         अनुग्रह तुस्न पुड़ भोतो राए|21  तीमुथियुस मेरो मद्दगारेरे, ते लूकियुस ते यासोन ते सोसिपत्रुस मेरे कुटुमिबी केरे तरफां
         तुस्न नमशकार|
         22  मेरे चिठी लिखने बाले तिरितयुसेरू प्रभु मां नमशकार|
         23  गयुसेरू ज़ै मेरी त कलीसियारो मैमान नवाज़ी केरने बालोए तैसेरू तुस्न नमशकार|
         24  इरास्तुस ज़ै नगरेरो भण्डारीए, ढ्ला कारतुसेरू तुस्न नमशकार||परमेशरेरी स्तुति25  हुनी ज़ैना तुस मेरे सुसमाचार मतलब यीशु मसीहेरे बारेरे मुताबिक मज़बूत केरी बटते, तैस
         भेदेरे प्रकाशेरे मुताबिक ज़ै पेहिलो देंतो छ़पोरो राव|
         26  पण हुनी बांदो भोइतां सनातन परमेशरेरो हुकमे सैहीं नेबी केरे किताबां केरे ज़िरीये सैभी
         कौमन ज़ोवरोए, की तै विशवासे सैहीं हुकम मन्ने बाले भोई गहन|
         27  तैए ए की बड़े अक्लमन्द परमेशरेरी यीशु मसीहेरे ज़िरीये सदा महीमा भोती राए| आमीन||1 कुरिन्थियोंकुरिन्थियों केरे नोंवें पौलुसेरी पेहिली चिठ्ठी1 कुरिन्थियों1 CORINTHIANS1 कुरिन्थियों

आबिवादन11  पौलुसेरे तरफां ज़ै परमेशरेरे मेरज़ी सैहीं यीशु मसीहेरो प्रेरित भोंने-रे लेइ कुजावरोए, ते ढ्लाह सोस्‍थिनेस तरफां|
         2  परमेशरेरे तैस कलीसियारे नोंवें ज़ै कुरिन्थुसे मांहे, तैन कैरां नोंवाँ ज़ैना यीशु
         मसीह मां पवित्र कियोरेन; तैन सैभी कैरां नोंवाँ ज़ैना हर ठैरी इशे, ते अपने प्रभु यीशुरे
         नोंवें सैहीं प्रार्थना केरतन|3  इशे बाजी परमेशरे, ते प्रभु यीशु मसीहेरे तरफां तुस्न अनुग्रह, ते शान्ति मैल्हती राहे|मसीह मां बरकतां4  आंव तुशे बारे मां अपने परमेशरेरू हर बेले शुक्र केरताइं, ऐलहेरेलेइ कि परमेशरेरो इही
         अनुग्रह तुस्न पुड़ यीशु मसीह मां भोव|
         5  की तैस मां भोइतां हर गल्ली मां मतलब सारे वचने, ते सारे ज्ञाने मां धनी कीये जे|
         6  की मसीहेरी गुवाहाई तुस्न मां पक्की निसे|
         7  इड़ही तगर की तुस्न मां कोंची वरदानेरी कम्मी न भोए, ते तुस इशो प्रभु यीशु भांदो भोणो
         बलगते रातथ|
         8  तै तुस्न अखिरी तगर मज़बूत भी केरेहेलो, की तुस इशे प्रभु यीशु मसीहेरे दिहाड़े बेइलज़ाल
         भोथ|
         9  परमेशर सच़्च़ोए; ज़ैने तुस अपने मठ्ठे इशे प्रभु यीशु मसीहेरे सेंगति मां कुजावरेथ|कलीसिया मां अनबन10  हे ढ्लाव, आंव तुस्न सैहीं यीशु मसीह ज़ै इषो प्रभुए तैसेरे नोंवें सैहीं बिनती केताइं,
         की तुस सब अके गल्ल ज़ोथ; ते तुस्न मां फिरके न भोण, पण अके मन, ते अक भोइतां राथ|
         11  किजोकी मेरे ढ्लाव, खलोएरे खानदानेरे लोकेइं मीं तुशे बारे मां ज़ोवरूए, की तुस्न मां
         लड़ाई लेवरी भोणे|
         12  मेरू ज़ोंनू इने, कि तुस्न मैरां कोई त अपनो आप पौलुसेरे ज़ोते, कोई अपुल्लोसेरो, कोई
         कैफेरो, कोई मसीहेरो ज़ोते|
         13  कुन मसीह बेनटोव? कुन पौलुस करूसे पुड़ च़ाड़ो जेव? या तुस्न पौलुसेरे नोंवें पुड़ बपतिस्मो
         मैल्हो?
         14  आंव परमेशरेरू शुक्र केरताइं, की क्रिस्पुस, ते गुयसेरे इलावा, मीं तुस्न मैरां केंची
         बपतिस्मो नैइं दितोरो|
         15  की एरू न भोए, की कोई ज़ोए, की तुस्न मेरे नोंवें सैहीं बपतिस्मो मैल्हो|
         16  ते मीं स्तिफानसेरे टबरे भी बपतिस्मो दितो; ऐन केरे इलावा, आंव न ज़ैनी की मीं होरी
         केंन्ची बपतिस्मो दितो|
         17  किजोकी मसीहे आंव बपतिस्मो देनेरे लेई नैइं, बल्कि सुसमाचार शुनानेरे लेई भेज़ोरोई,
         ते इन भी लफसां केरे ज्ञान सैहीं नैइं, एरू न भोए की मसीहेरू क्रूस बेकार भोहे|मसीह परमेशरेरू ज्ञान ते समर्थ ए18  किजोकी क्रूसेरी कथा नाश भोंने भालां केरे लेई बेवकूफीए, पण असन मुक्ति मैल्लने बाले
         केरे लेई परमेशरेरी शक्तिे|
         19  किजोकी लिखोरूए, की आंव ज्ञैनी केरू ज्ञान नाश केरल्हो, ते समझ़दारां केरी समझ़ घटिया
         केरेल्हो|
         20  कोड़ही राव ज्ञानवान? कोड़ही राव शास्त्री? कोड़ही इस संसारेरी बेंस? कुन परमेशरे संसरेरू
         ज्ञान बेवकोफी नैइं ठैरावरू?
         21  किजोकी परमेशरेरे ज्ञानेरे मुताबिक संसारेरे ज्ञान सैहीं परमेशर न ज़ानो, ते परमेशरे
         इन रोड़ू लग्गु, इस परचारेरे बेवकूफरे मुताबिक विश्वास केरने बालन मुक्ति दे|
         22  यहूदी त निशान चहतन, ते यूनानी ज्ञानेरे तोपी मां आन|
         23  पण अस त तैस क्रुसे पुड़ च़ाड़ोरे मसीहेरो प्रचार केरतम ज़ै यहूदी केरे लेई ठोकरारी
         वजा, ते होरी कौमां केरे लेई बेवकूफी|
         24  पण ज़ैना कुजवरेन कुन यहूदी, कुन यूनानी, तैन केरे लेई मसीह परमेशरेरी शक्ति ए, ते परमेशरेरू
         ज्ञाने|
         25  किजोकी परमेशरेरी बेवकूफी मैंन्हू केरे ज्ञाने कैरां जादे ज्ञानवाने; ते परमेशरेरी कमज़ोरी
         मैंन्हू केरे शेक्ति कैरां जादे ज़ोरे बालीए||26  हे ढ्लाव, अपने कुजानेरे बारे मां त सोचा, की न जिसमेरे मुताबिक बड़े ज्ञानी, ते न बेड़ी
         शेक्ति बाले, ते न मुशुर कुजाए|
         27  पण परमेशरे संसारेरे बेवकूफ च़ुने, की ज्ञाने बालन छिथान; ते परमेशरे संसारेरे कमज़ोर
         च़ुने, की ताक्तबर्न शरमिनदा केरन|
         28  ते परमेशरे संसारेरे नीच ते घटिया, बल्कि ज़ैना अथी भी नैइं तैना भी च़ुने, की तैन ज़ैना
         आन, बेकार भोण|
         29  ताकि कोई प्राणी परमेशरेरे सामने घमण्ड न केरी बटे|
         30  पण तैसेरे ज़रिये सैहीं तुस भी यीशु मसीह मांथ, ज़ै परमेशरेरे तरफां इशे लेई ज्ञान ठेरो
         मतलब धर्म, ते पवित्रताई, ते छुटकारो|
         31  ताकि ज़ैंच़रे लिखोरए, तैंच़रे भोए, की ज़ै घमण्ड केरे तै प्रभु मां केरे||

मसलूब मसीहेरू पैगाम21  हे ढ्लाव, ज़ैखन आंव परमेशरेरो भेद शुनातो तुस्न कां आव, त वचनेरे तैस ज्ञाने सैहीं
         न आव|
         2  किजोकी मीं इन थापेरू थूं, की तुसन मां यीशु मसीह, बल्कि सलीबी पुड़ च़ाड़ोरे मसीहेरे
         इलावा होरी कोंची गल्ली न ज़ैनी|
         3  ते कमज़ोरी ते डरे सैहीं तुस्न सैसीं साथी, ते बड़ो थरकतो तुस्न सैहीं साथी राव|
         4  ते मेरो वचन, ते मेरे प्रचारे मां ज्ञान ठगाने बैली गल्लाँ नैइं; पण आत्मा, ते कुदर्तरो
         नितिजो थू|
         5  ऐलहेरे लेई की तुशो विशवास मैंन्हू केरे ज्ञाने सैहीं नैइं, पण परमेशरेरे शेक्ति पुड़
         भोए|परमेशरेरू ज्ञान6  फिरी भी अस सिद्ध लोकन ज्ञान शुनातम: पण इस संसारेरू, ते इस संसारेरे नाश भोणे बालां
         केरू ज्ञान नैइं|
         7  पण अस परमेशरेरू तैन छ़पोरू ज्ञान, भेदेरे रीती पुड़ ज़ोतम, ज़ैन परमेशरे पेहिलू इशे
         महिमारे लेई ठैराव|
         8  ज़ैन इस संसारेरे हकिमन मैरां केंन्चे भी न ज़ानू, किजोकी अगर ज़ानते, त ज़ताल्ही प्रभु
         सलीबी पुड़ न च़ाड़ेथे|
         9  पण ज़ैंच़रे लिखोरूए, की ज़ैन न ऐछ़इं लाव, न कन्नेइं शुनू, ते ज़ैना गल्लाँ मैंन्हू
         केरे मने मां न एई, ज़ैना परमेशरे अपने प्रेम केरने बालां केरे लेई तियार केरिन|
         10  पण परमेशरे अपने अत्मारे ज़िरीये सैहीं असन पुड़ बैंदी केरी; किजोकी आत्मा सब गल्लाँ,
         बल्कि परमेशरेरी डुगी गल्लाँ ज़ानतीए|
         11  मैंन्हन मैरां कौन केसेरी गल्लाँ ज़ानते, सिर्फ मैंन्हेरे आत्मा ज़ै तैस मांहे? तैंच़रे
         परमेशरेरी गल्लाँ भी कोई न ज़ाने, सिर्रफ पमेशरेरी आत्मा|
         12  पण असन संसारेरी आत्मा नैइं मैलहोरी, पण तै आत्मा मैलहोरीए, ज़ै परमेशरेरे तरफांए, की
         आस तैन गल्लन ज़ानम, ज़ैना परमेशरे असन दितोरिन|
         13  ज़ैना अस मैंन्हू केरे ज्ञानेरी शिखैलोरी गल्लन मैरां नैइं, आत्मिक गल्लाँ आत्मिक गल्लन
         सैहीं मलेइतां शुनातम|
         14  पण जिसमानी मैंन्हू परमेशरेरे आत्मरी गल्लन कबूल न केरे, किजोकी तैसेरे लेई तै बेवकूफीए,
         ते न तै तैन बुझ़ी बटे किजोकी तैन केरी परख आत्मिक रीति सैहीं भोतीए|
         15  आत्मिक मैंन्हू सब किछ ज़ानते, पण तै एपू केंन्ची कैरां परखो न गाहे|
         16  किजोकी प्रभुएरो मन केंने ज़ानो, की तैस शिखाले? पण असन मां मसीहेरो मने||

कलीसिया मां फुरके31  हे ढ्लाव, आंव तुस्न सैहीं ऐंच़रे सब गल्लाँ न केरी बटो, ज़ैंच़रे आत्मिक लोकन सैहीं;
         पण ज़ैंन्च़रे तैन सैहीं ज़ैना मसीह मां बच्चेन|
         2  मीं तुस्न दुद पीयांव, अन न दितू; किजोकी तुस तैन न थी खेइ बटते; बल्कि हेजू भी न खेइ
         बटथ|
         3  किजोकी हेजू तगर भी जिसमानिथ, ऐलहेरे लेई, की ज़ैखन तुस्न मां बैर, ते लड़ाइयन, त कुन
         तुस जिसमानी नैइं? ते मैंन्हू केरी रीतन पुड़ न च़लथ?
         4  ऐलहेरे लेई अक ज़ोते, की आंव पौलुसेरोइं, ते होरो ज़ोते कि आंव अपुल्लोसेरोइं, ते कुन
         तुस मैंन्हू नैइं?5  अपुल्लोस कौने? ते पौलुस कौने? सिर्फ सेवक, ज़ैन केरे ज़िसीये तुसैहीं विशवास केरो,
         ज़ैंच़रे हर केंची प्रभुए दितो|
         6  मीं लाऊं, अपुल्लोसे सग्गू, पण परमेशरे बडाव|
         7  ऐलहेरे लेई न त लाने बालो किछे, ते न सग्गने बालो किछे, पण परमेशर ज़ै बडाने बालो|
         8  लाने बालो ते सग्गने बालो दुइये अकन; पण हर मैंन्हू अपने अपनी मज़दूरारो फल मैलनोए|
         9  किजोकी अस परमेशरेरी मद्द केरने बालेम, तुस परमेशरेरां उडारांरथ ते परमेशरेरी रच़नाथ|10  परमेशरेरे तैस अनुग्रहेरे मुताबिक, ज़ै मीं दितोरोए, मीं अक्लमंद मिस्तरेरी ज़ेरी मुनीयाद
         रखी, ते होरो तैस पुड़ रद्दो रखते; पण हर कोई हुशार राहे, की तै तैस पुड़ केरो रद्दो
         रखते|
         11  किजोकी तैस मुनीयादेरे इलावा ज़ै आए, तै यीशु मसीहे कोई होरी न बनेइं बटे|
         12  ते अगर कोई इस मुनियादी पुड़ सुनू चान्दी या कीमती घोड़ या कैड़ू या घास फूसेरो रद्दो
         रखते|
         13  त हर केंचेरू कम्म बांदू भोलहू; किजोकी तै दिहाड़ी तैस ज़ोल्ही; ऐलहेरे लेई अगी सैहीं
         साथी बांदो भोल्ही: ते तै अग हर केंचेरे कम्मे परखेली की केरहूए|
         14  ज़ैसेरू कम्म तैस अगी मां रालहू, तैस मज़दूरी मैल्हनीए|
         15  ते अगर केंचेरे कम्म फुकोल्हू, त तैस नुकसान भोणे; पण तै एपू बच़नोए पण फुकोते फुकोते|16  कुन तुस न ज़ानथ, की तुस परमेशरेरू मन्दरथ, ते परमेशरेरी आत्मा तुस्न मां रहतीए?
         17  अगर कोई परमेशरेरे मन्दरे नाश केरेलो, त परमेशर तैस नाश केरेलो; किजोकी परमेशरेरू मन्दर
         पवित्रे, ते तैन तुसथ|18  कोई अपने आपे धोखो न दे: अगर तुस्न मैरां कोई इस संसारे मां अपनो आप ज्ञानी समझ़े, त
         बेवकूफ बने; की ज्ञानी भोए|
         19  किजोकी इस संसारेरू ज्ञान परमेशरे कां बेवकूफीए, ज़ैंच़रे लिखोरूए; की तै ज्ञैन्न तैन
         केरे च़लैकी मां फसाते|
         20  ते फिरी प्रभु ज्ञैनी केरी धेमकी ज़ानते की बेफैइदिन|
         21  ऐलहेरे लेई कोई मैंन्हू पुड़ कोई घमण्ड न केरे, किजोकी सब किछ तुशू|
         22  कुन पौलुस, कुन अपुल्लोस, कुन कैफा, कुन दुनिया, कुन ज़ीनू, कुन मरनू, कुन एजने बालो
         बेलो, सब किछ तुशूए|
         23  ते तुस मसीहेरेथ, ते मसीह परमेशरेरोए|

मसीहेरे प्रेरत41  मैंन्हू असन मसीहेरे सेवक, ते परमेशरेरे भेदां केरे भण्डारी समझ़न|
         2  फिरी इड़ी भण्डैरी मां ई गल्ल हेरी गाहतीए, की वफादार निसे|
         3  पण मेरे खियाले मां ई गल्ल निकड़ीए, की तुस या मैंन्हन मैरां कोई आदालत केरने बालो मीं
         परखे, बल्कि आंव अपने आपे न परखी|
         4  किजोकी मेरो मन मीं कोंची गल्ली मां दोषी न ठैराहे, पण इस सैहीं आंव बे इलज़ाम न ठैरी,
         किजोकी मेरो परखने बालो प्रभुए|
         5  ते ज़ांतगर प्रभु न एजे, पेहिली केंचेरी आदालत न केरा: तैहे त आँधरेरी छ़ेपोरी गल्लाँ
         लोई मां हिरालहो, ते मनां केरी छ़ेपोरी गल्लाँ बैंदी केरेलहो, तैखन परमेशरेरी तरफां हर
         केंचेरी तारीफ भोणीए|
         6  हे ढ्लाव, मीं इन गल्लन मां तुशे लेई अपने, ते अपुल्लोसेरी बेंस, कहैनी केरे रिती पुड़
         केररीए, ऐलहेरे लेई की तुस इशे ज़िरीये सैहीं शिखा, की लिखोरे कैरां अगरोंव न बधा, ते
         एकेरे पासे ते होरेरे खिलाफ घुमण्ड न केरथ|
         7  किजोकी तीं मां ते होरी मां कौन फर्क केरी बटते? ते तीं कां कुने ज़ैन तीं (होरी कैरां)
         नैइं मैल्हेरू: ते तीं अगर (होरी कैरां) मैल्हेरूए, ते फिरी एरू घमण्ड किजो केरतस, की
         मन्नां नैइं मैल्हेरू|8  तुस त रज़ोरेथ; तुस दौलत मंद भोई जे, तुसेइं इशे बगैर बादशाही की; पण रोड़ू भोथू की
         तुस बादशाही केरेथे ते अस भी तुस्न सैहीं साथी भोथे|
         9  मेरी समझ़ी मां परमेशरे अस प्रेरत लोक सैभना पत्ती तैन लोकां केरे ज़ेरे ठैरावरेम, ज़ैन
         केरे मौतरो हुकम भोई जेवरोए; किजोकी अस संसारेरे ते सुवर्गदूतां, ते मैंन्हू केरे लेई
         अक तुमाशो बनोरेम|
         10  अस मसीहेरे लेई बेवकूफम; पण तुस मसीह मां अक्लमंदथ: अस कमज़ोरम पण तुस निगरथ: तुसन इज़त
         मैलतीए, अस बेइज़त भोतम|
         11  अस इस बेले तगर नियन्ने, ते बगैर पैने, ते णगेम, ते धके खातम, ते मारे मारे फिरतम;
         12  ते अपने हथेइं सैहीं कम्म केरतां मेहनत केरतम| लोक बूरू ज़ोतन, अस बरकत देतम; तैना सतातन,
         अस झ़ैलतम|
         13  तैना बदनाम केरतन, अस बिनती केरतम: अस अज़ तगर संसारेरे कूड़ेरे ज़ेरे, ते सब चीज़ां
         केरी खुरचनारे ज़ेरे ठैरे|हदायत14  आंव तुस्न शरमिनदा केरनेरे लेई इना गल्लाँ नैइं लवरो लिखने, पण अपना ट्लारां मठ्ठां
         सैमझ़तां तैन खबरदार केरताई|
         15  किजोकी अगर मसीह मां तुशे शिखालने बाले दश हज़ार भी भोथे, फिरी भी तुशे बड़े बाजी नैइं,
         ऐलहेरे लेई की मसीह यीशु मां सूसमाचारे सैहीं आंव तुशो बाजी भोव|
         16  ते आंव तुस्न कां बिनती केरताई, की मेरी ज़ेरी चाल च़ला|
         17  ऐलहेरे लेई मीं तीमुथियुसे ज़ैन प्रभु मां मेरू ट्लारू, ते वफादार मठ्ठूए, तुस्न कां
         भेज़ोरूए, ते तै तुस्न मसीह मां मेरू चाल चलन याद कराल्हो, ज़ैंच़रे की आंव हर एकी ठैरी
         हर कलीसिया मां तालीम देताइं|
         18  केतरे त एतरे फुलोरेन कि ज़ेरो आंव तुस्न कां एजनो नैइं|
         19  पण प्रभु चाहे त मीं तुस्न कां जल्दी एजनूए, ते तैन फुलोरां केरी गल्लाँ नैइं, पण तैन
         केरी शक्ति ज़ैनेलो|
         20  किजोकी परमेशरेरी बादशाही गल्लाँ केरी नैइं, पण शेक्ति मांए|
         21  तुस कुन चातथ की आंव लैठ घिनतां एजी तुस्न कां या प्यारे, ते नम्रता सैहीं?

कलीसिया मां अलग फिरके51  इड़ी तगर शुन्ने मां अवरूए, की तुस्न मां ज़नाह भोते, मतलब एरहो ज़नाह ज़ेरो होरी कौमन
         मां भी न भोए, की अक मैंन्हू अपने बाजी केरी कौंन्श रखते|
         2  ते तुस दुःख त न केरथ, ज़ैस सैहीं एरू कम्म केरने बालो तुस्न मैरां कढो गाथो, पण घुमण्ड
         केरतथ|
         3  आंव त जिसमेरे मुताबिक दूर थू, पण आत्मारे मुताबिक तुस्न सैहीं साथी भोइतां, मन्ना की
         हाज़र भोइतां मीं एरू कम्म केरने बाले ई हुकम दितो|
         4  की ज़ैखन तुस, ते मेरी आत्मा, इशे प्रभु यीशुएरे शेक्ति सैहीं साथी अकोठी भोम, त एरो
         मैंन्हू, इशे प्रभु यीशुएरे नोंवें सैहीं|
         5  जिसमेरे नाशेरे लेई शैताने सोंफो गाहे, ताकि तैसेरी आत्माई प्रभु यीशु मसीहेरे दिहाड़े
         मुक्ति मैल्हे|6  तुशू घमण्ड केरनू रोड़ू नैइं, कि तुस न ज़ांनथ, कि थोड़ू ज़ेरू खमीर पूरे संनोरे अटे अमलू
         केरते|
         7  परानू खमीर केढतां, अपनो आप साफ कैरा: की नोंवूँ सनोरू अटू बना; ताकि तुस अखमीरे राथ,
         किजोकी इषो भी फसह ज़ै मसीहे, कुरबान भोवरोए|
         8  ते एजा अस जोशे मां आनन्द मनाम, न पुराने खमीरे सैहीं न बुरेई, ते दुष्टरे खमीरे सैहीं,
         पण सिधीयैई, ते सच़ैइयरे खमीरेरे रोट्टी सैहीं|9  मीं अपने चिठन मां लिखोरूए, की ज़नाह केरने बालां केरी संगती न केरथ|
         10  इन नैइं, की तुस बिलकुल इस संसारेरे ज़नाह, या लालच़ केरने बाले, या अंधेर केरने बालन,
         या मूरती पुज़ने बालां केरी संगती न केरा; किजोकी ऐच़रे तुसेइं इस संसारे मैरां निसनू
         पेथू|
         11  मेरू ज़ोनू त इने, की अगर कोई ढ्लाह ज़वेइतां, ज़नाह केरने बाले, या लालच़ी, या मूरती
         पुज़ने बालो, या गैई देने बालो, या पीने बालो, या अंधेर केरने बालो भोए, त तैस सैहीं
         साथी संगती न केरथ, बल्कि एरे मैंन्हू सैहीं साथी रोट्टी भी न खेइयथ|
         12  किजोकी मीं बेइरीयां केरी अदालत केरने सैहीं कुन कम्म? कुन तुस एंत्रीयां केरी अदालत
         न केरथ?
         13  पण बेइरीयां केरी अदालत परमेशर केरते: ऐलहेरे लेई तैस बुरू कम्म केरने बाले एपू कैरां
         कढा||

मसीहन मां मुकद्दमे61  कुन तुस्न मैरां केंची ई दिलेरीए, की ज़ैखन होरी सैहीं लड़ाई भोए, त फेसलेरे लेई हाकमन
         कां गाहे; ते पवित्र लोकन कां न गाहे?
         2  कुन तुस न ज़ानथ, की पवित्र लोकेइं सांसासेरी अदालत केरेलनीए? ते अगर तुसेइं संसारेरी
         अदालत केरनीए, ते कुन तुसन निकड़े कैरां निकड़े लड़ैइयरो फेसलो केरनेरी काबलीत नैइं?
         3  कुन तुस न ज़ानथ, की असेइं सुवर्गदूतां केरी अदालत केरनीए? सांसारेरी गल्लाँ केरो फेसलो
         न केरम?
         4  अगर तुसैहीं सांसारेरी गल्लाँ केरो फेसलो केरनो भोए, त कुन तैने बिशालेले ज़ैना कलीसिया
         मां किछ न समझ़े गहन|
         5  आंव तुस्न छिथानेरे लेई इन ज़ोताइ: कि सच़े तुस्न मां अक भी अक्लमंद न मैल्हो, ज़ै अपने
         ढ्लांहाँ केरो फेसलो केरे?
         6  बल्कि ढ्लाए ढ्लाए मां मुकदमे भोतन, ते तैना भी अविशवैसी केरे सामने|7  पण सच़े तुस्न मां बड़ो दोष त ईए, एपू मांमेह मुकदमे केरतथ: बल्कि अन्याय किजो न झ़ैलथ?
         अपनो नुकसान कीजो न झ़ैलथ?
         8  बल्कि अन्याय केतथ, ते नुकसान पुज़ातथ, ते तै भी ढ्लाहन|
         9  कुन तुस न ज़ानथ, की अन्यायी लोक परमेशरेरे बादशाइहरे बारिस नैइं भोणे? धोखो न खाथ,
         न हरामकार, न मूरती पूज़ने बाले, न आयाश, न लुच्चे, न लुंनडे बाज़|
         10  न च़ोर, न लालच़ी, न पीने बाले, न गैई देने बाले, न अन्धेर केरने बाले परमेशरेरे बादशाइयरे
         बारिस भोंनेन|
         11  ते तुस्न मैरां केतरे एरे थी, पण तुस प्रभु यीशु मसीहेरे नोंवे सैहीं, ते इशे परमेशरेरे
         आत्माई सैहीं धोवरेथ, ते पवित्र भोए ते धर्मी ठैरे|जिस्म परमेशरेरे महिमारे लेई12  सब चीज़ां मेरे लेई जैइज़ त आन, पण सब चीज़ां फैइदेरी नैइं, सब चीज़ां मेरे लेई जैइज़
         त आन, पण आंव कोंची गल्ली मां अधीन न भोइएलो|
         13  खानू पेटेरे लेईए, ते पेट खानेरे लेई, पण परमेशर इस भी ते उस भी दुइयन नाश केरहेलो,
         पण जिसम ज़नाहेरे लेई नैइं, बल्कि की प्रभूएरे लेईए; ते प्रभु जिसमेरे लेइए|
         14  ते परमेशरे प्रभु अपने सामर्थी सैहीं ज़ींतो केरो, ते असन भी ज़ींतो केरेहेलो|
         15  कुन तुस न ज़ानथ, की तुशो जिसम मसीहेरो अंगे? ते कुन आंव मसीहेरे अंगन वेश्यारे अंग
         बनेइं? कधी नैइं|
         16  कुन तुस न ज़ानथ, की ज़ै कोई वेश्याए सैहीं संगति केरते, तै तैस सैहीं अक तन भोते? किजोकी
         तै ज़ोते की तैना दुइये अक तन भोल्हे|
         17  ते ज़ै प्रभुएरी संगति मां रहते, तै तैस सैहीं साथी अक आत्मा भोते|
         18  ज़नाहे कैरां बेच़तां राथ: ज़ेतरे होरे पाप मैंन्हू केरते, तैना जिसमेरे बेइरन, पण ज़नाह
         केरने बालो अपने जिसमेरे खलाफ पाप केरते|
         19  कुन तुस न ज़ानथ, की तुशो जिसम पवित्र आत्मारू मन्दरे; ज़ै तुस्न मांए, ते तुस्न परमेशरेरी
         तरफां मैलोरीए, ते तुस अपने नैइं?
         20  किजोकी कीमत देइतां घिनोरेथ, ऐलहेरे लेई अपने जिसमेरे ज़िरये सैहीं परमेशरेरी महिमा
         केरा||

ड्लाहेरे मुतालिक सुवाल71  तैन गल्लाँ केरे बारे मां ज़ैना तुसेइं लिखी, इन रोड़ू की, मड़द कौंन्शी सैहीं न हुरे|
         2  पण ज़नाहेरे डरे सैहीं हर एकी मड़देरी कौंन्श, ते हर कौंन्शरो मुन्श भोए|
         3  मुनश अपने कौंन्शरू हक पुरू केरे; ते तैंच़रे कौंन्श भी अपने मुनशेरू|
         4  कौंन्शी अपने जिसमे पुड़ अधिकार नैइं; तैंच़रे मुनशे भी अपने जिसमे पुड़ अधीकार नैइं,
         पण कौंन्शीए|
         5  तुस एकी होरी कैरां अलग न भोथ; पण सिर्फ थोड़े च़िरेरे लेई बिसतारे सैहीं की प्रथनारे
         लेई फुरसत मैल्हे, ते फिरी अकोठे भोथ, की एरू न भोए, की शैतान तुस्न परखे|
         6  पण ज़ैन आंव इन ज़ोताइं छूटे न की हुकम|
         7  आंव इन चाताइं, की ज़ेरो आंव आइं, तेरहे सब मैंन्हू भोण; पण हर केंची परमेशरे कैरां
         अलग अलग वरदान मैलोरन, कोंची कैरहाँ कोंची कैरहाँ|8  पण आंव अड्लां ते बेवां केरे बारे मां ज़ोताइं, की तैन केरे लेई तेरहू रहनू रोड़ूए,
         ज़ैंच़रे आवांइ|
         9  पण अगर तैना बरदाश न केरी बटन, त ड्ला बनान, किजोकी ड्ला बनानो मसत रहने कैरां रोड़ोए|10  ज़ैन केरो ड्ला भोवरोए, तैन केरे लेई आंव नैइं, बल्कि प्रभु हुकम देते, की कौंन्श अपने
         मुनशे कैरां अलग न भोए|
         11  (अगर अलग भोइ गाहे, त होरो ड्ला न बनाए; या अपने मुनशे सैहीं फिरी मेल केरे) ते मुन्श
         अपने कौंन्शी न शारे|12  होर्न सैहीं प्रभु नैइं, पण आंव ज़ोताइं, अगर केंचेरी कौंन्श विशवास न केरे, ते तैस
         साथी रहने सैहीं खुश भोए, ते तै तैस न शारे|
         13  ते ज़ैस कौंन्शरो मुन्श विशवासी न भोए, ते तैस साथी रहने सैहीं खुश भोए; तै मुन्शे न
         शारे|
         14  किजोकी एरो मुन्श ज़ै विशवास न केरे, तै कौंन्शरे वजाही सैहीं पवित्र ठैरते; ते एरी
         कौंन्श ज़ै विशवास न केरे, तै मुन्शेरे ज़िसिये पवित्र ठैरतीए, नैइं त तुशे बच्चे अशुद्ध
         भोथे, पण हुनी त पवित्रन|
         15  पण ज़ै मड़द विश्वास न रखे, अगर तै अलग भोए, त अलग भोणे देथ, ऐस हलती मां कोई ढ्लाहे
         या बेइयन बन्धने मां नैइं; पण परमेशरे अस मेल मलाप केरनेरे लेई कुजवरेम|
         16  किजोकी हे कौंन्श, तू कुन ज़ानतिस, कुन अपने मुन्शे मुक्ति दवेइ बटस, ते हे मड़दा, तू
         कुन ज़ानतस की एपनी कौंन्शी मुक्ति दवेई बटस?परमेशरेरे कुजानेरे मुताबिक च़ला17  पण ज़ैंच़रे प्रभुए हर केंची बंटोरूए, ते परमेशरे हर कोई कुजवरोए; ते तेहेरो च़ल्ले:
         ते आंव सैभी क्लीसियान मां ऐंच़रे ठैराताइं|
         18  ज़ैना खतनो केर्रे कुजवरेन; तैना खतनाहीन न बन्न: ज़ैना खतनाहीन कुजवरेन तैना खतनो न
         करान|
         19  न खतनो किछ चीज़े, ते न खतनो रहीत, बल्कि परमेशरेरे हुकम मन्ने सब किछन|
         20  हर अक ज़ै ज़ैंच़रे कुजावरोए, तैंच़रे राहे|
         21  अगर तुस नोकरेरे हालती मां कुजवरेथ न फिकर न केरा; पण अगर तुस आज़ाद भोई सख्तथ त एरू
         कम्म केरा|
         22  किजोकी ज़ैना गुलामेरे हालती मां कुजवरेन, तैना प्रभु मां आज़ादन: तैंच़रे ज़ैना प्रभु
         मां आज़ाद कुजवरेन, तैना मसीहेरे गुलामन|
         23  तुस कीमत देइतां घिनोरेथ, मैंन्हू केरे गुलाम न बना|
         24  हे ढ्लाव, ज़ै ज़ैंच़रे कुजवरोए, तै तैंच़रे प्रभु सैहीं साथी राहे|अड्लाहे ते बेवां25  कुवैरी केरे लेई मीं प्रभु कैरां कोई हुकम नैइं मैल्लहेरो, पण वफादार भोणेरे लेई ज़ेरो
         रेंहेंम मीं पुड़ प्रभुए कीयो, तैसेरे मुताबिक राइ देताइ|
         26  मेरी समझ़ी मां इन रोड़ूए, की अज़ कालेरो दुःख मसीबत हेरतां मैंन्हेरू अकैल्लू रहनू
         ठीके|
         27  अगर तेरी लाड़ीए, त तू तैस कैरां अलग भोणेरी कोशीश न केर:
         28  तू ड्ला भी केरस, त पाप नैइं; ते अगर कुवारी ड्लाही गाए ते कोई पाप नैइं; पण एरे लोकन
         जिसमानी दुःख भोल्हो, ते आंव बच़ाने चाताई|
         29  हे ढ्लाव, आंव इन ज़ोताइं, बेलो घट केरोए, ऐलहेरे लेई ज़ैन केरी कौंन्शन, तैना एरे भोंन
         की तैन केरी कौंन्शां नैइं|
         30  ते लेरां देने बाले एरे भोण, मन्ना की लेरां न देंन; ते आनन्द केरने बाले एरे भोंन की
         आनन्द न केरन; ते घिने बालेरे भोण की तैन कां किछ नैइं|
         31  इस संसारेरे बरतने बाले एरे भोंन; की संसारेरे न भोइ गहन, किजोकी इस संसारेरी रिती ते
         सुभाव बेदलोतो रहते|32  ते आंव इन चाताइं, कि तुस्न फिक्र न भोए: अड्लाव मैंन्हू प्रभुएरी गल्लाँ कैरी फिक्र
         केरते की कैंच़रे प्रभुए खुश केरे|
         33  पण ड्लवरो मैंन्हू संसारेरी गल्लाँ केरी फिकरी मां रहते, कि कैंच़रे एपनी कौंन्श खुश
         रखे|
         34  ड्लैवरे अड्लाऐई मां भी भेदे, अड्लाही प्रभुएरी फिकरी मां रातीए, की कैंच़रे अपनी आत्मा,
         ते जिस्म दुइये पवित्र रखे, पण ड्लावरी संसारेरे फिकरी मां रहतीए, की अपने मुन्शे खुश
         रखे|
         35  ई गल्ल तुशे फैइदेरे लेई ज़ोताइं, न की तुस्न फसानेरे लेई, बल्कि ऐलहेरे लेई ज़ैंच़रे
         लोड़े तैंच़रे किव गहे, ताकी तुस अक मन भोइतां प्रभुएरी सेवाई मां लोगोरे राथ|36  ते अगर कोई इन समझ़े की,आंव एपनी तैस कुवैरारू हक लवरोइं मारने ज़ैसेरी जवानी लवरी ढलने,
         त ज़ैंच़रे चाहे तै केरे, इस मां पाप नैइं, तै तैसेरो ड्ला भोणे दे|
         37  पण ज़ै मने मां मज़बूत रखते, ते तैस प्रयोजन न भोए, बल्कि अपनी मर्ज़ी पूरी केरने पुड़
         अधिकार रखती भोए, ते अपने मने मां इन थापोरू भोए, की मीं अपनी कुवारी कुइय अड्लाई रखनीए,
         तै रोड़ू केरते|
         38  ज़ै अपनी कुवैरारो ड्ला कराते, तै रोड़ू केरते, ते ज़ै न कराहे तै बड़ू रोड़ू केरते|39  ज़ांतगर कोंची कौंन्शरो मुन्श ज़ींतो रहते, तां तगर तैसेरे बन्धने मां भोतीए, पण ज़ेइस
         तैसेरो मुन्श मेरी गाहे, ज़ैस सैहीं चाहे ड्ला केरी बटतीए, सिर्फ प्रभु मां|
         40  पण ज़ेरीए अगर तेरहिरी राहे, त मेरे खियाले मां बड़ी मुबारिक ए. ते आंव समझ़ताइं, कि परमेशरेरी
         आत्मा मीं मां भी आहे|

मूरतन कां च़ाड़ोरू81  हुनी मूरतन कां च़ड़ोरी चीज़ां केरे बारे मां अस ज़ानतम, की तुसन सैभन कां ज्ञाने: ते
         ज्ञान घुमण्ड पैइदा केरते, पण प्रेमे सैहीं मज़बूती भोतीए|
         2  अगर कोई समझ़े, की आंव किछ ज़ानताइं, ते ज़ेरू ज़ानेरू लोड़े तेरू हेजू तगर न ज़ाने|
         3  पण अगर कोई परमेशरे सैहीं प्रेम केरते, ते तैस परमेशर पशानते|4  मूरती केरे सामने च़ैड़ोरी चीज़ां खानेरे बारे मां अस ज़ानतम, की मूरती संसारे मां कोई
         चीज़ नैइं, ते एकेरे इलावा होरो कोई परमेशर नैइं|
         5  अगर अम्ब्रे ते धेरतली पुड़ बड़ेन इश्रवर्ण, (ज़ैंच़रे बड़े इश्रवर ते बड़े प्रभुन)|
         6  फिरी भी इषो अके परमेशरे: मतलब बाजी ज़ैस कैरां सैरी चीज़न, ते अस तैसेरे लेई आहम, ते
         अके प्रभुए, मतलब यीशु मसीह ज़ैसेरे ज़िरीए सब चीज़ां भोवरिन, ते अस भी तैसेरे ज़िरीये
         सैहीं आहम|7  पण सैभन इन ज्ञान नैइं; पण केत्रे त हेजू तगर मूरतन किछ समझ़नेरे वजाही सैहीं मूरती
         केरे सामने च़ैड़ोरी चीज़ां किछ समझ़तन, ते तैन केरो ज़मीर कमज़ोर भोइतां अशुद्ध भोइ
         गाहते|
         8  खानू असन परमेशरे सैहीं न मिलाए, अगर अस न खाम, असन किछ नुकसान नैइं, ते अगर खाम त कोई
         फैइदो नैइं|
         9  पण हुशार राथ, एरहू न भोए, की तुशी ई आज़ादी कमज़ोरां केरे लेई ठोकारी वजा बने|
         10  किजोकी अगर तीं ज्ञैनी मन्दरे मां मूरतन कां च़ड़ोरू खातो लाहे, ते तै कमज़ोर मैंन्हू
         भोए, ते कुन तैसेरे ज़मीरे मां मूरती केरे सामने च़ैड़ोरी चीज़ां केरे खानेरी दिलेरी
         न भोल्ही|
         11  ऐस रीति सैहीं तेरे ज्ञानेरे वजैई सैहीं तै कमज़ोर ढ्ला ज़ैसेरे लेई मसीह मरो नाश भोए|
         12  ढ्लां केरो पाप केरने सैहीं, ते तैन केरे कमज़ोर ज़मीरे दुःख पूज़ाने सैहीं तुस मसीहेरो
         पाप केरतथ|
         13  इस वजाहीं सैहीं अगर खानू मेरे ढ्लाहेरे लेई ठोकर भोए, ते आंव कोंची तरीके सैहीं कधी
         मीट न खेइलो, एरू न भोए की आंव अपने ढ्लाहेरे लेई ठोकरारो वजा बेनी|

प्रेरितेरे आधिकार ते फर्ज़91  कुन आंव आज़ाद नैइं? कुन आंव प्रेरित नैइं? कुन मीं यीशु ज़ै इषो प्रभुए, नैइं लवरो,
         कुन तुस प्रभु मां मेरे बनावरे नैइं?
         2  अगर आंव होरी केरे लेई प्रेरित नैइं, फिरी भी तुशे लेई त आइं; किजोकी तुस प्रभु मां
         मेरी प्रेरताई पुड़ छापथ|3  ज़ैना मीं परखतन, तैन केरे लेई मेरो इहे जुवाबे|
         4  कुन असन खाने पीनेरू हक नैइं?
         5  कुन इखतियार नैइं, कि कोंची मसीह बेइनी सैहीं ड्ला बनाम, ज़ैंच़रे होरे प्रेरित, ते
         प्रभुएरे ढ्लाआ ते कैफा केरतन?
         6  या सिर्फ मीं ते बरनबासे अधिकार नैइं, की कमाई केरनी शारर्म|
         7  को ज़ेरो फौजी अपनू खेइतां जंग केरते? या कौन बाग लेइतां तैसेरो फल न खाए? कौन भैडां
         रेखतां तैन केरू दुद न पीए?8  कुन आंव इनां गल्लाँ मैंन्हू केरी रीति पुड़ ज़ोताइं?
         9  कुन व्यवस्था भी इने न ज़ोए? किजोकी मूसेरी व्यवस्था मां लिखोरूए की देइने पासे च़लते
         बार दांतेरू आशी न बंदथ: कुन परमेशर दांतां केरी फिकर केरते? या ख़ास केरतां इशे लेई
         ज़ोते|
         10  हां, इशे लेई लिखोरूए, किजोकी ठीके की जोट्लाने बालो उमीदी सैहीं जोट्लाए, उपाने बालो
         उमीदी सैहीं उपाए|
         11  ते असेइं तुशे लेई आत्मिक चीज़ां बेई, कुन बड़ी गल्ले, की तुशी जिसमानी चीज़ां फसल कटम|
         12  ते अगर होरन कां ई अधिकारे, त कुन इषो इस कैरां जादे न भोल्हो?पण अस ऐह अधिकार इसतमाल न केरम; पण सब किछ झ़ैल्लतम, की इशे ज़िरीये मसीहेरे सूसमाचारेरी
         कोई रोक न भोहे|
         13  कुन तुस न ज़ानथ की ज़ै पवित्र चीज़ां केरी सेवा केरते; तै मन्दरे मैरां खाते; ते ज़ै
         कुबैनरी सेवा केरते; तै कुबान गाह सैहीं शामिल भोते|
         14  ऐंच़रे प्रभुए ठैराऊ, की ज़ैना लोक सूसमाचार शुनान, तैना भी ज़िन्दगी सूसमाचारे सैहीं
         गुज़ारन|15  पण मीं इन मैरां कोई भी गल्ल कम्मे मां न लाई, ते मीं ऐना गल्लाँ ऐलहेरे लेई नैइं लिखोरी,
         की मेरे लेई एरू कीव गाहे, किजोकी इस कैरां त मेरू मरनू रोड़ूए; की कोई मेरू घमण्ड बेफैइदू
         ठैराहे|
         16  ते अगर आंव सूसमाचार शुनेइं, त मेरू किछ घुमण्ड नैइं, किजोकी इन त मेरे लेई ज़रूरीए,
         ते अगर आंव सूसमाचार न शुनेइं, त मीं पुड़ आफसोस|
         17  किजोकी अगर अपनी मेरज़ी सैहीं इन केरताइं, त मज़दूरी मैलतीए, ते अगर अपनी मेरज़ी सैहीं
         न केरी, त फिर भी भण्डारीपन मीं सोंफरूए|
         18  ते मेरी कोज़ेरी मज़दूरीए? कि सूसमाचार शुनाने मां मसीहेरो सूसमाचार मुफत बेंटी; इड़ी
         तगर कि ज़ै सूसमाचारे मां मेरो अधिकारे, तैस पूरो इसतमाल केरी|19  किजोकी सैभन कैरां आज़ाद भोणे पुड़ भी मीं अपनों आप सैभी केरो गुलाम बनाव; की जादे कैरां
         जादे लोकन खिचतां ऐनही|
         20  आंव यहूदी केरे लेई यहूदी बनो ताकि यहूदन खिचतां ऐनही, ज़ैना लोक व्यवस्थारे अधीन्न
         तैन केरे लेई व्यवस्थारे अधीन न भोणे पुड़ भी अधीन भोव, की तैन ज़ैना व्यवस्थारे आधीन्न
         तैन खिचतां ऐनही|
         21  व्यवस्था हीनां केरे लेई आंव (ज़ै परमेशरेरे व्यवस्था कैरां हीन नैइं, पण मसीहेरे व्यवस्थारे
         अधीनाई) व्यवस्था हीन ज़ेरो बनो, कि व्यवस्था हीन्न खिचतां ऐनही|
         22  आंव कमज़ोरां केरे लेई कमज़ोर बनो, कमज़ोरन खिची, आंव सैभी मैंन्हू केरे लेई सब किछ
         बनो, की कोंची न कोंची तरीके सैहीं लोकन मुक्ति मैल्हो|
         23  ते आंव सब किछ सूसमाचारेरे लेई केरताइं, की होरन सैहीं साथी तैसेरो हिसेदार भोइं|मसीह दौड़24  कुन तुस न ज़ानथ, की दौड़ी मां त सबी दौड़तन, पण इनाम अके नेते, तुस तेरहू दौड़ा, की
         ज़ींतथ|
         25  ते हर अक पलवान हर किसमेरो परेज़ रखते, तै त अक शुकने बाले मुकटेरे लेई इन सब किछ केरते,
         पण अस त तैस मुकटेरे लेई केरतम ज़ैन कधी नैइं शुकनू|
         26  ऐलहेरे लेई आंव ऐंच़रे दौड़ताईं, पण बेठिकाने नैइं, आंव भी ऐन्च़रे मुकन सैहीं लड़ताई,
         पण तैसेरो ज़ेरो नैइं ज़ै हवाई मां लड़ते|
         27  पण आंव अपने जिसमे भी मारताई कुटताई, ते कैबू मां केरताई; एरू न भोए की होरन प्रचार
         केरतां, आंव अपनों आप कोंची तरीके सैहीं निकम्मो ठैरेहीं||

इस्राएलेरे इतिहारे खलाफ खबरदारी101  हे ढ्लाव, आंव न चैई, की तुस इस गल्ली कैरां अनज़ान राथ, इशे सियाने बिदलारी हैठ थी,
         ते सब समुदरे पार भोए|
         2  ते सैभेइं बिदलारी मां, ते समुन्द्रे मां मूसेरो बपितिस्मो नेव|
         3  ते सैभेइं अके आत्मिक खुराक खाई|
         4  ते सैभेइं अके आत्मिक पानी पीव, किजोकी तैना आत्मिक चट्टानी मैरां पीते थी, ज़ै तैन
         सैहीं साथी साथी च़लती थी; ते तै चट्टान मसीह थीयो|
         5  पण परमेशर तैन मैरां बड़न सैहीं खुश न भोव, ऐलहेरे लेई तैना जंगले मां ढेर भोए|6  इना गल्लाँ इशे लेई मिसाल भोइ, की ज़ैंच़रे तैनेइं लालच़ कीव, तैंच़रे अस बुरी चीज़ां
         केरू लालच़ न केरम|
         7  ते न मूरती केरी पूज़ा केरने बाले बनम; ज़ैंच़रे तैना केत्रे बनोरे थी, ज़ैंच़रे लिखोरूए,
         की लोक खाने पीने बिशे, ते दौड़ने खैडते उठे|
         8  ते न असां ज़नाह केरम; ज़ैंच़रे तैन मैरां केत्रेइं कीयो: एकी दिहाड़ी मां तरेई हज़ार
         मरे|
         9  ते न अस प्रभु अज़माम; ज़ैंच़रे तैन मैरां केत्रेइ अज़माव, ते तैना सपन सैहीं नाश कीये
         जे|
         10  ते न तुस कुड़कड़थ, ज़ैंच़रे तैन मैरां केत्रेइं कुड़कड़व, ते नाश केरने बालेरे ज़िरीए
         नाश कीये|
         11  पण इना सब गल्लाँ, ज़ैना तैन पुड़ बीती, मिसालारी रीति पुड़ भी: ते तै इशी हदायत भी
         आहे ज़ैना अस संसारेरे अखरी वक्ते मां रहतम लिखी जेइ|
         12  ऐलहेरे लेई ज़ै समझ़ते, की आंव मज़बूताइं, तै खबरदार राहे; की बिछ़ड़ी न गाहे|
         13  तुसन पुड़ एरी अज़मैइशी नैइं आवरी, ज़ै मैंन्हू केरे झ़लनेरे बेइरे, तै तुस्न समर्थी
         कैरां जादे आज़मैइशी मां न गहने देल्हो, बल्कि आज़मैइशी सैहीं साथी तैस मैरां कढेहेलो
         भी; की तुस झ़ैल्ही भी बटतथ|मूर्ति पूज़ारे खलाफ खबरदारी14  ऐलहेरे लेई, हे मेरे ट्लाराव, मूरती पूज़ने कैरां बेंच़ते राथ|
         15  आंव समझ़दार बुझ़तां, तुस्न सैहीं ज़ोताइं: ज़ैन आंव ज़ोताइं, तैस तुस परखा|
         16  तै शुक्रेरो कटोरो, ज़ैस पुड़ अस शुक्र केरतम, कुन तै मसीहेरे लेवहे सैहीं शामिल नैइं?
         तै रोट्टी ज़ै अस ट्लोड़तम, कुन मसीहेरी श्राखत नैइं?
         17  ऐलहेरे, की अके रोट्टीए ते अस भी ज़ैना बड़ेम, अके जिस्म: किजोकी अस सब तैसे रोट्टी
         सैहीं शामिल भोतम|
         18  ज़ैना जिसमानी भावे सैहीं इस्रराइलीन, तैन हेरा: कुन कुरबैनरू च़ाड़ोरू खाने बाले कुरबानगही
         मां शामिल नैइं?
         19  फिरी आंव कुन ज़ोताइं ? कि मूरतरी कुरबानी किछे , या मूरती किछे
         20  नैइं, बल्कि इन, की होरी कौमां ज़ैन च़ैड़तिन, तैना परमेशरेरे लेई नैइं, पण दुष्ट आत्मा
         केरे लेई च़ाड़तिन: ते आंव न चैही की तुस दुष्ट आत्मन सैहीं साथी शामिल भोथ|
         21  तुस प्रभुएरे कटोरे, ते दुष्ट आत्मा केरे कटोरे दुइयन मैरां न पी बटथ|
         22  कुन अस प्रभु सरकातम? कुन अस तैस कैरां जादे शेक्ति बालेम?सब किछ परमेशरे महिमारे लेई23  सब चीज़ां मेरे लेई जैइज़न, पण सब फैदेरी नैइं: सब चीज़ां मेरे लेई जैइज़न त आन, पण
         सैभी चीज़ां केरे लेई अस आज़ाद नैइं|
         24  कोई अपनी भलाई न तोपे, बल्कि होरी केरी|
         25  ज़ैन किछ कस्सैई केरे दुकन्न पुड़ बिकते, तैन खाथ, ते ज़मीरेरे वजाही सैहीं किछ न पुछ़ा|
         26  किजोकी ज़मीन, ते तैसेरी भरपूरी प्रभुएरीए|
         27  ते अविशवैसन मैरां कोई तुस्न धाम ज़ोए, ते तुस गहनू चातथ, ते ज़ैन किछ तुशे सामने रखू
         गाहे तैन खाथ ,ते किछ न पूछ़ा|
         28  पण अगर कोई तुस्न सैहीं ज़ोए, इना त कुरबैनरी चीज़न, त तैस ज़ोने बालेरे वजाहीं सैहीं,
         ते ज़मीरेरे वजाहीं न खाथ|
         29  मेरो मतलब, तेरो ज़मीर नैइं, बल्कि तैस होरेरू| रोड़ू| मेरी आज़ादी होरी केरे खायलन
         सैहीं किजो परखी गहे?
         30  अगर आंव शुक्र केरतां खताइं, त ज़ैस पुड़ आंव शुक्र केरताइं, तैसेरे वजाहीं सैहीं मेरी
         बदनामी किजो भोतीए?31  तुस चाहे खाथ, चाए पीथ, चाए ज़ैन किछ केरा परमेशरेरी महिमारे लेई केरा|
         32  तुस न यहूदी, न यूनैनी, न परमेशरेरी कलीसियारे लेई ठोकरारी वजा बना|
         33  ज़ैंच़रे आंव भी सैभी गल्लन मां सैभन खुशी रखताई, पण बड़ां केरो फैइदो हेताई, की तैन
         मुक्ति मैल्हे|

111  तुस मेरी ज़ेरी चाल च़ला ज़ैंच़रे आंव मसीहेरी चाल च़लताइं|आराधनाई मां दोग ढकणों2  हे ढ्लाअव, आंव तुशी तारीफ केरताइं, कि सब गल्लन मां तुस मीं याद रखतथ: ते ज़ै तालीम
         मीं तुसन तगर पज़ाइं तै बरकरार रखतथ|
         3  ते आंव चाताइं, कि तुस इन ज़ानथ, हर एके मड़देरी करोड़ी मसीहे: ते कौंन्शरी करोड़ी मड़दे:
         ते मसीहेरी करोड़ी परमेशरे|
         4  ज़ै मड़द करोड़ी ढेकतां प्रार्थना या भविषवाणी केरते, तै अपने करोड़ारी बेइज़ती केरते,
         किजोकी तैन घुमण्डेरे बराबरे|
         5  पण ज़ै कौंन्श बगैर दोग ढेकतां प्रार्थना या भविषवाणी केरतीए, तै अपने दोगेरी बेइज़ती
         केरती, किजोकी तैन घमण्ड केरनेरे बराबरे|
         6  अगर कौंन्श ओड़नी न ओड़े, त दोग भी कटे; अगर कौंन्शरे लेई दोग कट्टानो शरमरी गल्ले,
         त ओड़नी ओड़े|
         7  हां मड़दे अपनो दोग ढकनो जैइज नैइं, किजोकी तै परमेशरेरू रूप ते महिमाए; पण कौंन्श मड़देरी
         महिमाए!
         8  किजोकी मड़द कौंन्शी सैहीं नैइं, बल्कि कौंन्श मड़दे मैरां निसोरीए|
         9  ते मड़द कौंन्शरे लेई नैइं पण मड़देरे लेई बनावरीए|
         10  ऐलहेरे लेई सुवर्गदूतां केरे वजाहीं सैहीं कौंन्शरे लेई जैइज़े, कि इखतियार अपने दोगे
         पुड़ रखे|
         11  फिरी भी प्रभु मां कौंन्श बगैर मड़देरे, ते न मड़द बगैर कौंन्शरे बगेरे|
         12  किजोकी ज़ैंच़रे कौंन्श मड़दे मैरांए, तैंच़रे मड़द भी कौंन्शी मैरांए|
         13  तुस एपू सोचा, कुन कौंन्शी बगैर दोग ढेकतां परमेशरे कां प्रार्थना केरनी शोभतीए?
         14  कुन तुस भी न ज़ानथ, कि अगर मड़द लमो दोग रखे त तैसेरे लेई शरमे|
         15  पण अगर कौंन्श लमो दोग रखे; ते तैसेरे लेई शोभाए किजोकी बाल तैसेरे ढकनेरे लेई दितोरेन|
         16  पण अगर कोई बेंस केरनी चाहे, त इन समझ़े न इशी न इशे परमेशरेरी कलीसियां केरी एरी रीतए|प्रभु भोजेरे बारे मां( मत्ती 26 : 26 -29 ; मरकुस 14 : 22 -25 ; लूका 22 : 14 - 20 )17  पण ई हुकम देताइं, आंव तुशी तारीफ न केरी, ऐलहेरे लेई कि तुशे अकोठे भोंने सैहीं भलाई
         नैइं, बल्कि नुकसान भोते|
         18  किजोकी पेहिलू त आंव इन शुनताइं, कि ज़ैखन तुस कलीसिया मां अकोठ्ठे भोतथ, त तुसन मां
         फूट भोतीए ते आंव किछ हदी तगर याकीन केताइं|
         19  किजोकी तुसन मां विधर्म पक्कोए, ऐलहेरे लेई ज़ैना लोक तुस्न मां रोड़े निसतन, तैना बाँदे
         भोई गहनेन|
         20  ते तुस ज़ैना एकी ठैरी अकोठे भोतथ त इन प्रभु भोज खानेरे लेई नैइं|
         21  किजोकी खानेरे बेले हर कोई अपनो ड्लाछ़ड़ो पेहिलो खाते, ते कोई त नियान्नो रहते, ते
         कोई रज़ते|
         22  कुन खाने पीनेरे लेई तुसन घर नैइं या परमेशरेरी कलीसियाइ तुछ समझ़तथ, कि ज़ैन कां नैइं
         तैन छितातथ आंव तुस्न कुन ज़ोइं? कुन इस गल्ली मां तुशी तारीफ केरी? आंव तारीफ न केरी|23  किजोकी ई गल्ल मीं कां प्रभु कैरां पुज़ी, ते मीं तुस्न तगर भी पुज़ाइं; कि प्रभु यीशुए
         ज़ैस राती तै ट्लावाव जेव रोट्टी नेयी|
         24  ते शुक्र केरतां ट्लाओड़ी, ते ज़ोंव; कि ई मेरो जिसमे, ज़ै तुशे लेइए: मेरी यादी मां
         इन्ने केरा|
         25  ते ऐंच़रे दाछ़रो कटोरो भी नेव, ते ज़ोंव; ई कटोरो मेरे लेव्हे मां नोंवो वाइदोए: ज़ैखन
         भी पीथ, मेरे यादी मां इने केरा|
         26  किजोकी ज़ैखन ई रोट्टी खाथ, ते इस कटोरे मैरां पीथ, त प्रभुएरे मौत ज़ांतगर तै न एजे,
         प्रचार केरते राथ|27  ऐलहेरे लेई ज़ै कोई प्रभुएरे रोट्टी न मुनासब तरीके सैहीं खाए, या तैस कटोरे मैरां पीये,
         तै प्रभुएरे जान ते लेव्हे गुनागार भोल्हो|
         28  ऐलहेरे लेई मैंन्हू अपनो आप परखे ते ऐंच़रे इस रोट्टी मैरां खाए, ते इस कटोरे मैरां
         पीये|
         29  किजोकी ज़ै खाते पीते प्रभुएरो जिसम न पिशाने, तै इस खाने पीने सैहीं एपू पुड़ आफत आनते|
         30  ऐलहेरे लेई तुस्न मैरां बड़े कमज़ोर ते रोगिन, ते बड़े झ़ुली भी जे|
         31  अगर अस अपनो आप परखते त असन सज़ा न मैल्लहेथी|
         32  पण प्रभु असन सज़ा देइतां समझ़ते ऐलहेरे लेई कि अस संसारे सैहीं साथी दोषी न भोम|
         33  ऐलहेरे लेई, हे मेरे ढ्लाहाव, ज़ैखन तुस खानेरे लेई अकोठे भोतथ, एकी होरी बलगा|
         34  अगर कोई नियन्नो भोए, अपने घरे मां खाए ज़ैस सैहीं तुशे अकोठे भोणे सैहीं तुसन सज़ा
         न मैल्लहे: ते होरी गल्लाँ आंव एइतां ठीक केरेलो||

आत्मिक वरदान121  हे मेरे ढ्लाअव, आंव न चैही कि तुस आत्मिक वरदान्न कैरां बेखबर राथ|
         2  तुस ज़ानथ, कि तुस अविशवास थी, त लैटी मूरतन पत्ती ज़ैंच़रे तुस्न च़लाते थी तैंच़रे
         च़लते थी|
         3  ऐलहेरे आंव तुस्न हदायत देताइं कि ज़ै कोई परमेशरेरी आत्मारे अगवैही सैहीं ज़ोते, तै
         न ज़ोए, कि यीशु लानतीए; न कोई पवित्र आत्मारे बगैर ज़ोइ बटे कि यीशु प्रभुए|4  वरदान त बड़े किसमां केरन,पण आत्मा अके|
         5  ते सेवा भी बड़े किसमा केरी, पण प्रभु अके|
         6  ते बड़ाँ बड़ाँ कम्मा भी केही किसमा केरन, पण परमेशर अके, ज़ै सैभन मां ते सैभी किमेरो
         असर पैइदा केरते|
         7  पण सैभी केरे फैइदो पुज़ानेरे लेई हर एकी आत्मरू प्रकाश दितू गहते|
         8  किजोकी एकी आत्मारे ज़िरया समझ़दैरारी गल्लाँ दिति गैतिन; ते होरी तैसे आत्मारे ज़िरिये
         सैहीं ज्ञानेरी गल्लाँ|
         9  ते कोंची तैसे आत्मारे ज़िरिये सैहीं विशवास; ते कोंची तैसे आत्मारे ज़िरिये सैहीं बझ़ाण़नेरू
         वरदान दितू गहते|
         10  फिरी कोंची बड़ां बड़ां कम्मां केरनेरी शक्ति; ते कोंची भविषवाणी, ते कोंची आत्माँ केरी
         परख, ते कोंची बड़े किसमा केरी बोली; ते कोंची बोली केरो मतलब ज़ोनो|
         11  पण इना सारां बड़ां बड़ां कम्मां तैहे आत्मा केरातीए, ज़ैस ज़ैन चातीए बंटतीए|जिस्म अक अंग हछछे12  किजोकी ज़ैंच़रे जिस्म त अके ते तैसेरे अंग बड़ेन, ते तैस एकी जिस्मेरे अंग, हछे भोणे
         सैहीं भी सब मिलतां अके जिसमे, तैंच़रे मसीह भी आहे|
         13  किजोकी असेइं सैभेइं कुन यहूदी, कुन यूनानी, कुन गुलाम, कुन आज़ाद अके आत्मारे ज़िरिये
         अक जिस्म भोणेरे लेई बपतिस्‍मो नेवरोए, ते असन सैभन अके आत्मा पीयाव|14  ऐलहेरे लेई जिसमे मां अके अंग नैइं, बल्कि बड़ेन|
         15  अगर पव ज़ोए आंव हथ नैइं, कुन तै इस वजाही सैहीं जिस्मेरो नैइं?
         16  ते अगर कन ज़ोए; आंव अछ़ नैइं, ऐलहेरे लेई कि तै जिस्मेरो नैइं, त कुन तै जिस्मेरो नैइं?
         17  अगर सारो जिस्म अछ़े भोथी त शुन्नू कोठां भोथू?
         18  पण सच़े परमेशरे अंग अपने मेरज़ी सैहीं अक अक केरतां जिस्में मां रखोरेन|
         19  अगर तैना सभे अके अंग भोथे, त जिस्म कोड़ही भोथो?
         20  पण अंग त बड़ेन, जिस्म अके|
         21  अछ़ हथे सैहीं न ज़ोई बटे, कि मीं तेरी ज़रूरत नैइं, ते न करोड़ी पवन सैहीं ज़ोई बटतीए,
         कि मीं तेरी ज़रूरत नैइं|
         22  पण जिसमेरे अंग ज़ैना होरन कैरां कमज़ो लेईहोतन, बड़े ज़रूरीन|
         23  ते जिस्मेरे ज़ैन अंगन अस अदरारे काबिल न समझ़म तैन अस जादे आदर देतम; ते इशे अशोबते
         अंग होरे भी रोड़े भोतन|
         24  फिरी इशे अशोभते अंग ऐसेरी ज़रूरत नैइं, पण परमेशरे जिस्म बनोवरोए, कि ज़ैस अंगे घटी
         थी तैस भी आदर भोए|
         25  ताकि जिसमे मां फूट न भोए, पण अंग एकी होरेरी बराबर फिकर केरन|
         26  ऐलहेरे लेई अगर एकी अंगे दुःख मैल्लते, त सब अंग तैस सैहीं साथी दुखी भोतन; ते अगर एकी
         अंगेरी बडयाइ भोतीए; त तैस साथी सब अंग आनन्द केरतन|27  ऐंच़रे तुस सब मिलतां मसीहेरो जिसमथ, ते अलग अलग तैसेरे अंगथ|
         28  ते परमेशरेरे कलीसिया मां अलग अलग मैंन्हू ठैरवरेन; पेहिलो प्रेरित, दुइयोंव नबी, ट्लाएईवं
         उसताद, फिरी बडां बडां कम्मां केरने बालो, बझ़ाने बालो, ते रेंहेंम केरने बालो, ते प्रधान,
         ते किसमाँ किसमाँ केरी बोली ज़ोने बालो|
         29  कुन सब प्रेरितन? कुन सब नबिन? कुन सब उसतादन? कुन सब बडां बडां कम्मां केरने बालेन?
         30  कुन सैभन बझ़ानेरू वरदान मैल्हू? कुन सैभन किसमा किसमा केरी बोली ज़ोतन?
         31  कुन सब तरजमो केरतन? तुस बडे कैरां बडे वरदानेरी धुनी मां राथ! पण आंव तुस्न होरी भी
         रोड़ी बत हिराताइं|

प्रेम सैभना रोड़ी बत131  अगर आंव मैंन्हू, ते सुवर्गदूतां केरी बोली जोइं, ते प्रेम न रेखी, त आंव ठनठनाने बाली
         पितल, ते झ़नझ़न केरने बाली झ़ांझ़ाइं|
         2  ते अगर आंव भविषवाणी केरी सेखी, ते सैभ भेद ज़ैनी ते, मीं इड़ी तगर पूरो विश्वास भोए,
         कि पहाड़न घासेईं, पण प्रेम न रेखी, त आंव किछ भी नैइं|
         3  ते अगर आंव अपनी सारी जैइदाद कंगालन देइं, या अपनो जिसम फुकनेरे लेई देइं, ते प्रेम
         न रेखी, त मीं किछ भी फैइदो नैइं|
         4  प्रेम सबर केरने बालोए, ते रेंहेंम केरने बालोए; प्रेम ज़ले न, अपनी बडीयाइ न केरे,
         ते फुले न|
         5  तै अनरीति न च़ल्ले, तै अपनी भलाइ न चाहे, झ़नझ़लाए न, बुरू न मन्ने|
         6  कुकर्मए सैहीं खुश न भोहे, पण सच़े सैहीं खुश भोते|
         7  तै सब गल्लाँ झ़ल्लते, सब गल्लाँ याद रखते, सब गल्लाँ केरी उमीद रखते, सब गल्लन मां
         सबर रखते|8  प्रेम कधी न टले; भविषवैनी भोंन, त खतम, भोल्ही, बोली च़ेली गैनिन; ज्ञान भोए त मिटी
         गहनूए|
         9  किजोकी इशू ज्ञान अधूरुए, ते इशी भविषवाणी अधीए|
         10  पण ज़ैखन सिद्ध एजेलो, ते अधूरू मिटी गहनूए|
         11  ज़ैखन आंव बच्चो थू, त बच्चां केरो ज़ेरो ज़ोतो थू, बच्चां केरो ज़ेरो मन थू बच्चां
         केरी समझ़ थी; पण हुनी सीयानो भोवरोइं, ते बच्चां केरी गल्लाँ शैरी|
         12  हुनी असन शीशे मां आँधरू लेइहोते; पण तैस बेले आमने सामने लामेले, इस बेले मेरू ज्ञान
         अधूरूए; पण तैस बेले रोड़े च़ारे पिशैनेलो, ज़ैंच़रे आंव पिशानोरोइ|
         13  पण विशवास, उमीद, प्रेम इनाँ ट्लाई ए रहतन, पण इन मैरां बडो प्रेमे|

भविश्द्ववाणी ते होरी होरी बोली141  प्रेमेरे बतां च़ला, ते आत्मिक वरदानां केरी इछा रखा, खास केरतां इन, कि भविषवाणी केरा|
         2  किजोकी, ज़ै होरी बोली मां केरे; तै मैंन्हन सैहीं नैइं, बल्कि परमेशरे सैहीं गल्लाँ
         केरते; ऐलहेरे लेई की तैसेरी कोई न समझ़े; किजोकी तै भेदेरी गल्लाँ आत्माइ मां भोइतां
         ज़ोते|
         3  पण ज़ै भविषवाणी केरते, तै मैंन्हन नसिहत, ते उपदेश, ते तसेलारी गल्लाँ ज़ोते|
         4  ज़ै होरी होरी बोली मां ज़ोते, तै अपनी तरकी केरते; पण ज़ै भविषवाणी केरते, तै कलीसियारी
         तरकी केरते|
         5  आंव चाताइं, कि तुस होरी होरी बोली मां गल्लाँ केरा, पण जादे इन चाताइं कि भविषवाणी
         केरा: किजोकी अगर होरी होरी बोली ज़ोने बालो कलीसियारे तरेकरा लेई तरजमो न केरे त भविषवाणी
         केरने बालो तैस कैरां बेड़तांए|6  ऐलहेरे लेई हे ढ्लाव, अगर आंव तुस्न कां एइतां होरी होरी बोली मां गल्लाँ केरी, ते प्रकाश,
         ते ज्ञान, या भविषवाणी, या तालीमरी गल्लाँ न ज़ोई, त मीं कैरां तुस्न कुन फैइदो भोल्हो?
         7  ऐंच़रे अगर बेजान चीज़ा भी, ज़ैन मैरां आवाज़ निसतीए ज़ैंच़रे बेइषोइ, या बीन, अगर तैन
         केरे सुरन मां फर्क न भोए, त ज़ैन बज़ाव गहते, तै केंच़रे पिशानी गालहू?
         8  ते अगर नड़शिन्गेरी आवाज़ साफ न भोए, त लड़ैइअरे लेई कौन तयारी केरहेलो?
         9  ऐंच़रे तुस भी अगर तुस भी ज़बाणी सैहीं साफ साफ गल्लाँ न केरथ, ते ज़ैन किछ ज़ोंव गहते
         तैन केंच़रे समझ़ू गहलू? तुस त हवाइ सैहीं गल्लाँ केरने बाले भोए|
         10  संसारे मां केत्री बोली कि न भोण, पण तैन मैरां कोई भी बेफैदी न भोल्ही|
         11  ऐलहेरे लेई आंव कोंची बोलारो मतलब न सैमझ़ी, ते ज़ोने बालेरे लेई परदेशीं; ते ज़ोंने
         बालो मेरे लेई परदेशीए|
         12  ऐलहेरे लेई तुस भी ज़ैखन आत्मिक वरदाना केरी धुनी मां भोथ, त एरू केरा, कि तुशे वरदांनेरे
         तरकी सैहीं कलीसियारी तरकी भोए|13  ऐंच़रे ज़ै होरी बोली ज़ोते, तै प्रार्थना केरे, कि तैसेरो तर्जमो भी केरी बटे|
         14  अगर आंव होरी बोली मां प्रार्थना केरी, त मेरी आत्मा प्रार्थना केरतीए, पण मेरी अक्ल
         कम न दे|
         15  कुन केरनू ठीके, आंव आत्मा सैहीं भी प्रार्थना केरेलो, ते अकली सैहीं भी प्रार्थना केरहेलो;
         आंव आत्माइं मां गीत ज़ोइएलो, ते अकली मां भी|
         16  नैइं त अगर तू आत्माइ सैहीं शुक्र केरेलो, त फिरी अज्ञानी तेरे शुक्रे पुड़ आमीन केंच़रे
         केरेहेलो? ऐलहेरेलेइ कि तै त न ज़ाने, कि तू कुन ज़ोतस?
         17  तू त रोड़े च़ारे शुक्र केरतस, पण होरेरे तरकी न भोए|
         18  आंव अपने परमेशरेरू शुक्र केरतांइ, कि आंव तुस्न सैभन कैरां जादे होरी होरी बोली केरतांइ|
         19  पण कलीसिया मां दश हज़ार गल्लाँ केरे ज़ोनेरे केरतां इन मीं होरू भी रोड़ू लगते, कि
         होर्न शिखालनेरे लेई अकली सैहीं पंच़े गल्लाँ ज़ोइं|20  हे ढ्लाअव, तुस समझ़ी मां बच़े न बना: फिरी भी बुरैइ मां बच़े बना|
         21  व्यवस्था मां लिखोरूए, कि प्रभु ज़ोते; आंव होरी बोली ज़ोंने सैहीं, ते होरी ऐशी सैहीं
         इन लोकन सैहीं गल्लाँ केरेलो फिरी भी तैना मेरी न शुनेले|
         22  ऐलहेरे लेई होरी होरी बोली विषवैसी केरे लेई नैइं, बल्कि अविशवैसी केरे लेई निशाने,
         ते भविषवाणी अविशवैसी केरे लेई नैइं विशवैसी केरे लेई निशाने|
         23  ते अगर कलीसिया एकी ठैरी अकोठी भोए, ते सब होरी होरी बोली ज़ोन, ते कोई अनपड़ या अविशवासी
         लोक अन्तर एजन ते कुन तैनां तुस्न पागल न ज़ोल्हे|
         24  ते अगर सब भविषवाणी केरन, ते कोई अनपुड़ या अविशवासी लोक अन्तर एजन ते सब तैस दोशी ठैराले
         ते परखेले|
         25  ते तैसेरे मनेरे भेध भांदे भोई गाल्हे, ते तै करोड़ी उन्डे कैरां परमेशरे कां झुकेलो,
         ते मनेलो, कि परमेशर तुसन मांहे|बरते मां अनुशासन26  ऐलहेरे लेई हे ढ्लाअव कुन केरनू रोड़ूए? ज़ैखन तुस अकोठे भोतथ, त हर एकेरे मने मां भजन,
         या उपदेश, या होरी बोली, या प्रकाश, या होरी बोलरो मतलब ज़ोनेरे लेई: सब किछ आत्मिक तरेकेरे
         लेई लोड़े|
         27  अगर होरी होरी बोली मां गल्लाँ केरनी भोण, त दुइय दुइय, या जादे भोण त ट्लाई ट्लाई ज़नेह
         बैरी बैरी सैहीं जोन, ते अक मैंन्हू तैसेरो मतलब ज़ोए|
         28  पण अगर मतलब ज़ोने बालो न भोए, ते होरी होरी बोली बालो च़ुप राहे, ते अपने मने सैहीं,
         ते परमेशरे सैहीं गल्लाँ केरे|
         29  नेबन मैरां दुइय या ट्लाई ज़ोन, या ते बाकी लोक तैन केरे वचन परखन|
         30  पण अगर होरी पुड़ ज़ै बिशोरोए, किछ ईश्वरी प्रकाश भोए, त पेहिलो च़ुप भोए|
         31  किजोकी तुस सब अक अक भविषवाणी केरी बटतथ ताकि सब शिखन, ते सैभन शान्ति मैल्हे|
         32  ते नेबी केरी आत्मा नेबी केरे वशे मांए|
         33  किजोकी परमेशर गड़बड़ केरने बालो नैइं, पण शान्ति देने बालोए; ज़ैंच़रे पवित्र लोकां
         केरे कलीसियन मांए|
         34  कौंन्शां कलीसिया मां च़ुप रहन, किजोकी तैन गल्लाँ केरनेरो हुकम नैइं: ज़ैंच़रे व्यवस्था
         मां लिखोरू भी आए|
         35  ते अगर तैना किछ शिखनू चहन, घरे अपने अपने मुन्शन पुछ़न, किजोकी कलीसिया मां कौंन्शां
         केरी जादे गल्लाँ केरनी शरमरी गल्ले|
         36  कुन तुस मैरां परमेशरेरो वचन निसोरोए? या सिर्फ तुसन तगर पुज़ोरोए?
         37  अगर कोई मैंन्हू अपनो आप नबी समझ़े या आत्मिक मैंन्हू समझ़े, त इन समझ़े, कि ज़ैना गल्लाँ
         आंव तुस्न लिखताइं, कि तैना प्रभुएरे हुकमन|
         38  पण अगर कोई न समझ़े, त न समझ़े|39  ते ढ्लाअव, भविषवाणी केरनेरे धुनी मां राथ ते होरी होरी बोली केरनेरे लेई न ठाका|
         40  पण सैरी गल्लाँ रिती ते तरीके सैहीं की गहन|

मसीहेरू ज़ींतू भोंनू151  हे मेरे ढ्लाअव, आंव तुस्न तैहे सुसमाचार शुनाताई, ज़ै तुसेइं मनोरो भी थू ते ज़ैस मां
         तुस मज़बूथ भी आथ|
         2  तैसे सैहीं तुसन मुक्ति भी मैल्लतीए, अगर तैस सुसमाचारे ज़ै मीं तुस्न शुनवरो थू याद
         रखतथ; न त तुशो विशवास केरनो बे फैइदो भोव|3  ऐंच़रे मीं सैभना पेहिले तुस्न तैहे गल्ल पुज़ाइ, ज़ै मीं काँ पुज़ोरी थी, कि पवित्र
         शास्त्रेरेरे मुताबिक यीशु मसीह इशे पापां केरे लेई मरो
         4  ते दबो जेव; ते पवित्र शास्त्ररेरे मुताबिक ट्लेइयोंव दिहाड़े ज़ींतो भोव|
         5  ते कैफा ते बहरन लेइहोव|
         6  फिरी पंच़ शौवन साथी लेइहोव, ज़ैन मैरां हेजू बड़े ज़ींतन ते किछ झ़ुलोरेन|
         7  फिरी याकूबे लेइहोव फिरी सैभी प्रेरतन लेइहोव|
         8  ते सैभन कैरां पत्ती मीं भी लेइहोव, कि मना अधूरे दिहाड़न मां ज़रमोरोंई|
         9  किजोकी आंव प्रेरतन मैरां सैभना निकोड़ोइ, बल्कि प्रेरत ज़ूवानेरे काबिल भी नैइं, किजोकी
         मीं परमेशरेरी कलीसिया सतवरी थी|
         10  पण आंव ज़ै किछ भी आइं, परमेशरेरे अनुग्रहे सैहीं आहीं: ते तैसेरो अनुग्रह ज़ै मीं पुड़
         भोव, तै एरो न भोव पण मीं तैन सैभन कैरां बेद्धतां मेहनत भी की: फिरी भी इन मेरे तरफां
         न भोव पण परमेशरेरो अनुग्रह मीं पुड़ थू|
         11  ते चाहे आंव भोइ, चाए तैना भोंन, अस इहे प्रचार केरतम, ते इसे पुड़ तुसेइं भी विश्वास
         केरो|इशू ज़ींतू भोंनू12  ते ज़ैखन मसीहेरो ई प्रचार कीयो गहते, कि तै मुड़दन मैरां ज़ींतो भोव, ते तुस्न मैरां
         केतरे किजो ज़ोतन, कि फटरां केरी कयामत अथी नैइं ?
         13  अगर फटोरां केरी कयामत नैइं, ते फिरी मसीह भी नैइं ज़ींतो भोवरो|
         14  ते अगर मसीह भी नैइं ज़ींतो भोवरो, त फिरी इषो प्रचार केरनो भी बे फैइदोए; ते तुशो विशवास
         केरनो भी बे फैइदोए|
         15  बल्कि कि अस परमेशरेरे झुठे गुवाह भोए; किजोकी असेइं परमेशरेरे बारे मां ई गुवाही दितोरीए,
         कि तैने मसीह ज़ींतो केरोए अगर नैइं ज़ींतो केरोए, अगर मुड़दे ज़ींते न भोण|
         16  ते अगर मुड़दे ज़ींते न भोण, ते फिरी मसीह भी नैइं ज़ींतो भोवरो|
         17  ते अगर मसीह नैइं ज़ींतो भोवरो, ते तुशो विश्वास भी बे पैइदोए, ते तुस हेजू तगर अपने
         पापन मां फंसोरेथ|
         18  बल्कि ज़ैना मसीह मां झ़ुलोरेन, तैना भी नाश भोए|
         19  अगर अस सिर्फ इस ज़िन्दगी मां मसीह कैरां उमीद रखतम ते फिरी अस सैभी मैंन्हन कैरां नुभागअम|20  पण सच़े मसीह मुड़दन मैरां ज़ींतो भोवरोए, ते ज़ैना झ़ुलोरेन, तैन मां पेहिले फल भोए|
         21  किजोकी ज़ैखन मैंन्हेरे ज़िरीये सैहीं मौत आई; मैनेरे ज़िरीये फटरां केरी कयामत भी आई|
         22  ते ज़ैंच़रे आदमे मां सब मरतन, तैंच़रे मसीह मां ज़ींते भोतन|
         23  पण हर केंचेरी एपनी एपनी बैरी सैहीं; पण पेहिलो फल मसीह; फिरी तैसेरे लोक|
         24  ऐसेरां पत्ती अन्त भोणोए; तैस बेले तै सारी हकोमत ते सारो आधिकार ते समर्थरो अन्त केरतां
         बादशाही परमेशर बाजी केरे हथे मां सोंफेलो|
         25  किजोकी ज़ैखन तगर कि तै अपने दुशमन अपने पवन हैठ न केरे, तां तगर तैसेरी बादशाही केरनी
         ज़रूरीए|
         26  सैभना आखरी ज़ै दुशमन नाश भोणोए तै मौते|
         27  किजोकी परमेशरे सब किछ तैसेरे पवन हैठ केरूए, पण ज़ैखन तै ज़ोते कि सब किछ तैसेरे आधीन
         केर्रूए, तै एपू अलग राव|
         28  ते ज़ैखन सब किछ तैसेरे आधीन भोलू, ते मठ्ठू एपू भी तैसेरे आधीन भोलू ज़ैने सब किछ तैसेरे
         आधीन केरू; ताकि सैभन मां परमेशर सब किछ भोए|29  ज़ै त ज़ैना लोक फटरां केरे लेई बपतिस्मो नेतन, तैना कुन केरहेले? अगर मुड़दे ज़ींते
         न भोण ते फिरी तैन केरे लेई किजो बपतिस्मो नेतन?
         30  ते अस भी किजो हर बेले मुश्कली मां रहतम?
         31  हे ढ्लाअव, मीं तैस धुमणडेरी कसम ज़ैन आंव यीशु मसीह मां तुशे बारे मां केरताइं, कि
         आंव रोज़ मरताइं|
         32  अगर आंव मैंन्हू केरी रीति पुड़ इफिसुसे मां जंगली जनवरन सैहीं लड़ो, ते मीं कुन पैइदो
         भोव? अगर मुड़दे ज़ींते न कीये गहन, ते एजा, खाम पीम, किजोकी कालां त मरनूए|
         33  धोखो न खात, बूरी संगती रोड़े चाल चलने बगाड़तीए|
         34  धारमिकतरे तेई उठा ते पाप न केरा; किजोकी केतरे एरेन ज़ैना परमेशरे न ज़ान्न, आंव तुस्न
         छिथनेरे लेई इन ज़ोतां|ज़ींते भोंनेरो जिस्म35  हुनी कोई इन ज़ोल्हो, कि मुड़दे केंच़रे ज़ींते भोतन, ते केरहे जिसमे मां एइतन?
         36  हे बे समझ़ाव, ज़ैन किछ बेइव गहते, ज़ां तगर न मरे, तां तगर ज़ींतू न भोए|
         37  ते ज़ैन तू बेतस, ई तै जिसम नैइं ज़ै तू बेतस तै पैइदा भोणे बालो नैइं, पण मिटने बालोए,
         चाहे गेंव केरो, चाहे कोंची होरी अनेरो|
         38  पण परमेशर तैस एपनी मेरज़रे मुताबिक जिसम देते; ते हर एकी बीज़े अक खास जिसम|
         39  सब जिम अकां ज़ेरे नैइं, पण मैंन्हू केरो जिसम होरोए; च़लोड़ू केरो जिसम होरे, मछ़ेली
         केरो जिसम होरोए|
         40  स्वर्गीये जिसमे, ते ज़मीनी जिसम भीए: पण स्वर्गी जिसम दुइयां केरे जलाल होरू होरू ज़ेरूए|
         41  ते दिहाड़ेरू जलाल होरूए, चैदनरू जलाल होरूए, ते तारां केरू जलाल होरूए, (किजोकी तारे
         तारेरे जलाले मां फर्कए)|42  मुड़दां केरू ज़ींतू भोणू भी एरू ए| जिसम नाश भोणेरे हालती मां बेव गहते, ते अवनाशी
         रूपे मां उठते|
         43  तै बगैर अदरी सैहीं बेव गहते, ते बड़े जलाले सैहीं साथी ज़ींतो भोते; कमज़ोरी सैहीं
         बेव गहते; ते कुदरुति सैहीं ज़ींतो भोते|
         44  आम जिसम बेव गहते, ते आत्मिक जिसम ज़ींतो भोते: अगर आम जिसमे ते आत्मिक जिसम भी आहे|
         45  एरू लिखोरूए, कि पेहीलो मैंन्हू, मतलब अदम, ज़ींतो प्राणी बनो, त आखरी आदम, ज़िन्दगी
         देने बालो आत्मा बनो|
         46  पण पेहिलो आत्मिक न थू, पण आम थीयो, ऐसेरां पत्ती आत्मिक भोव|
         47  पेहिलो मैंन्हू ज़मीनरो मतलबी मितरो थू, तैंच़रे होरे मैंन्हू सुवर्ग एरोए|
         48  ज़ैंच़रे तै मितरो थू तैंच़रे होरे भी मितरे आन; ते ज़ैंच़रे तै सुवर्ग एरोए तैंच़रे
         होरे भी सवुर्गेरन|
         49  ते ज़ैंच़रे असेइं तैसेरू रूप ज़ै मितारो थुं धारण कीव, तैंच़रे तैस ज़ै स्वर्गएरोए
         तैसेरू रूप धारण केरेमेले|50  हे ढ्लाअव, आंव इन ज़ोताइं कि मास ते लेव्ह परमेशरेरे राज़ेरे अधिकारी न भोइ बटे, ते
         न नाश भोणे बालू न नाशभोणे बालेरू अधिकारी भोइ बटे|
         51  हेरा, आंव तुसन सैहीं भेदेरी गल्ल ज़ोताइं: अस सब त नैइं झ़ुलने, पण सब बदलनेम|
         52  ते इन एकी पले मां, चिप केरते नड़शिंगो बज़ाते भोणूए: किजोकी नड़शिनगो बज़ाव गहलो ते
         मुड़दे अवनाशी हालती मां ज़ींते कीये गानेन, ते अस बदलनेम|
         53  किजोकी ज़रूरीए, कि ई नाश भोणे बालो जिसम न नाश भोणे बाले जिसमे लाए, ते ई मरने बालो
         जिसम अमरते लाए|
         54  ते ज़ैखन ई नाश भोणे बालो न नाश भोणे बाले मां लहलो, ते ई मरने बालो अमरते लाल्हो, ताँ
         तगर ज़ै वचन लिखोरोए, पूरू भोलो, कि ज़ींतां मौत निगली|55  हे मौत तेरी ज़ींत कोड़ही राई?
         56  हे मौत तेरो डस कोड़ही राव? तरो डस पापे; ते पापेरी ताकत व्यवस्थाए|
         57  पण परमेशरेरू शुक्र भोए, ज़ै इशे प्रभु यीशुएरे ज़िरीये ज़ींताते|
         58  हे मेरे ट्लारे ड्लाअव, मज़बूत ते अटल राथ, ते प्रभुएरे कम्मे मां सदा बदधते राथ, किजोकी
         इन ज़ानत्तथ, कि प्रभु मां तुशी महैनत बे फैइदी नैइं||

विशैसी केरे लेई दान161  हुनी तैस चन्देरे बारे मां ज़ै पवित्र लोकां केरे लेई कीव गहते, ज़ैंच़रे मीं गलतियारे
         कलीसियान हुकम दितो, तैंच़रे तुस भी केरा|
         2  हफतेरे पेइहीले दिहाड़े तुस्न मैरां हर कोई अपने आमदनेरे मुताबिक किछ एपू कां रखा, कि
         मेरे एजने पुड़ चन्दो अकोठो न केरनो पे|
         3  ते ज़ैखन आंव एजी, ते ज़ैन तुस चहले, तैन चिठी देइतां भेझ़ेलो, कि तुशू दान यरूशलमे
         मां पुज़ान|
         4  ते अगर मेरू भी गहनू ज़रूरी भोंव, ते तैना मीं सैहीं साथी गहले|पौलुसेरो सफरेरे बारे मां कार्येक्रम5  ते आंव मकिदनिया मैइं भोइतां तुस्न कां एजेहेलो किजोकी मीं मकिदनिया मैइं त गहनूए|
         6  पण ज़रूरे कि तुस्न कां बिशी ते हिवतड़ो तुस्न कां केटी, तैन ज़ैरां मीं गहनू भोल्हू,
         तैरां मीं पुज़ाथ|
         7  किजोकी आंव हुना बती मां तुस्न सैहीं मुलाकात न केरनी न चैहीं; पण उमीदे, कि अगर प्रभु
         चाहे त किछ बेले तगर तुस्न सैहीं साथी रेइहेलो|
         8  पण आंव पेन्तिकुसते तगर इफिसुस मां रानोइं|
         9  किजोकी मेरे लेई अक बड़ी ते ज़रूरी बत खुलोरीए, नफरत केरने बाले बड़ेन|10  अगर तीमुथियुस आव, त हेरथ, कि तै तुशे ऐड़ी नडर राहे; किजोकी तै मेरो ज़ेरो प्रभुएरू
         कम्म केरते|
         11  ऐलहेरे लेई कोई तैस घटिया न समझ़े, पण खुशी सैहीं तैस इरां पुज़ेइथ; कि मीं कां एजे;
         किजोकी आंव तैस लवरोइं बलगने, कि तै ड्लान सैहीं साथी एजे|
         12  ते ढ्ला अपुल्लोसे सैहीं मीं बड़ी बिनती की कि तुस्न कां ढ्लान साथी गाहे; पण तैनी इस
         बेले गहनू न चाव, पण ज़ैखन तैस फुरसत भोल्ही, तैखन एजेलो|आखरी आदेश ते अबिबादन13  बीझ़े राथ, विशवास मां मज़बूत राथ, हिमत रखा, मज़बुत भोथ|
         14  ज़ैन किछ केरतथ प्रेमे सैहीं केरा|15  हे ढ्लाअव, तुस सितफनासेरे खानदाने ज़ानतथ, कि तैना अखयारे पेइहिले फल्लन, ते पवित्र
         लोकाँ केरी सेवारे लेई तियार रातन|
         16  आंव तुस्न कां बिनती केरताइं कि एरे लोकां केरे अधीन राथ, बल्कि कि ज़ैना इस कम्मे मां
         मैनतीन ते मदद केरनेबालेन|
         17  ते अस सितफनास ते फूरतूनातुस ते अखइकुसेरे एजने सैहीं खूशइ, किजोकी तैनेइं तुशी घटी
         पूरी केर्रीए|
         18  ते तैनेइं मेरी ते तुशी आत्मान चेन दितोरोए ऐलहेरे लेई एरहन मना|19  आसियारी कलीसियां केरे तरफां तुस्न नमशकार; अकिवला ते प्रिसकारे तरफां तैन केरे घरे
         कलीसियाइ भी तुसन प्रभु मां हछू हछू नमशकार|
         20  सैभी ढ्लाअन, तुस्न नमशकार: पिवत्र फुमड़ी सैहीं एपू मां मेंहीं नमशकार केरा|21  मेरू पौलुसेरू हथेरू लिखोरू नमशकार: अगर कोई प्रभु सैहीं प्रेम न रखे तै लानती भोए|
         22  इषो प्रभुएजने बालोए|
         23  प्रभु यीशुएरो अनुग्रह तुस पुड़ भोतो राहे|
         24  मेरो प्रेम यीशु मसीह मां तुस्न सैहीं राहे| आमीन|2 कुरिन्थियोंकुरिन्थियों केरे नोंवें पौलुसेरी दूइयोंव चिठ्ठी2 कुरिन्थियों2 CORINTHIANS2 कुरिन्थियों

अभिवादन11  पौलुसेरे तरफाँ ज़ै परमेशरेरे मेरज़ी सैहीं यीशु मसीहेरो प्रेरिते, ते ते ढ्ला तीमुथियुसेरू
         भोंतू परमेशरेरी तैस कलीसियारे नोंवें ज़ै कुरिन्थुस मांए; ते सारे अखयारे सब पवित्र
         लोकाँ केरे नोंवें|
         2  इशे बाजी परमेशर ते प्रभु यीशु मसीहेरे तरफाँ तुसन अनुग्रह ते शान्ति मैल्हती राहे|परमेशरेरू शुक्र केरनू3  इशे प्रभु यीशु मसीहेरे परमेशर, ते बाजी केरू शुक्र भोए, ज़ै रैमेरो बाजीए, ते हर किसमेरे
         शैनतरो परमेशर ए|
         4  तै इशे सैभी दुखन मां असन शान्ति देते; ताकि अस भी तैस शैनती सैहीं ज़ै परमेशर देते,
         तैन भी शान्ति देई बटम, ज़ैना कोंची वजाही सैहीं दुखे मांन|
         5  किजोकी ज़ैंच़रे मसीहेरे दुःख असन जादे भोतन, तैंच़रे इशी शान्ति भी मसीहेरे ज़िरीये
         जादे भोतीए|
         6  अगर अस दुःख झ़ैलतम, ते ई तुशे शैनतरे ते तुशे मुक्तरे लेइ ए ते अगर असन शान्ति मैती
         ए, ते इन तुशे शैनतरे लेइ; ज़ैसेरे असरे सैहीं तुस सबरी सैहीं तुस तैना दुखन झ़ल्लतथ,
         ज़ैना अस भी झ़ल्लतम|
         7  ते इशी उमीद तुशे बारे मां मज़बूते; किजोकी अस ज़ानतम, कि ज़ेरे दुःख तुसन्न आन तेरी
         शान्तिरे भी हकदारथ|8  हे ढ्लाअव, अस न चहम कि तुस इशे तैस दुखे कैरां बे फिकर राथ, ज़ै आसिया मां असन पुड़
         आव, कि एरहो भारी बोझ असन पुड़ अवरो थू, ज़ै इशी ताकती कैरां बेईर थू, इड़ी तगर कि अस
         मेरी जेवरे थी|
         9  बल्कि कि असेईं अपने मने मां समझ़ो थू, कि असन पुड़ मौतरो हुकम भोई जेवरो थू कि अस अपनो
         भरोसो न रखम, बल्कि परमेशरेरो ज़ै मुड़दन ज़ींतो केरते|
         10  तैने अस इतरे बडे मौती कैरां बच़ाए, ते बच़ालो; ते तैस कैरां इशी ई उमीदे, कि तै अगरोवं
         भी बच़ालो|
         11  तुस भी मिलताँ प्रथनाई सैहीं इशी मद्द केरेले, कि ज़ैना वरदान असन बड़ाँ केरे ज़िरीये
         मैल्लाँ, तैसेरे बड़े लोक इशु भोंतू शुक्र केरन|पौलुसेरो सफरेरे बारे मां खियाल बेदलोते12  किजोकी अस अपने इस ज़मीरेरे गुवैही पुड़ घुमण्ड केरतम, संसारे मां खास केरताँ तुस्न
         मां इषो चाल चलन परमेशरे लायिक ते पवितैई ते सच़ैई सैहीं थू, ज़ै जिसमेरे ज्ञाने सैहीं
         नैइं, बल्कि परमेशरेरे अनुग्रह सैहीं साथी थू|
         13  अस तुस्न होरू किछ न लिखम, सिर्फ ज़ैन पड़तथ या मनतथ भी, मीं उमीदए, कि अखीरी तगर मनते
         भी राले|
         14  ज़ैंच़रे तुसन मैराँ केत्रेई मनोरू भीए, कि अस तुशे धुमण्डेरी वजाम; तैंच़रे तुस भी
         प्रभु यीशु एरे दिहाड़े इशे लेइ घमण्डेरी वजा भोल्हे|15  ते इस भोरसे सैहीं आंव चहतो थू कि पेहिलो तुस्न काँ एजी; कि तुस्न अक दान मैल्हे|
         16  ते तुस्न मेंई निसताँ मकिदुनिया गेईं ते फिरी मकिदूनयाराँ तुस्न काँ एजी, ते तुस मीं
         यहूदियाएरे पासे किछ च़िरेरे लेइ पुज़ाथ|
         17  ऐलहेरे लेई मीं ज़ैने ई इछा कीयोरी थी कुन मीं ठाठ हिराई? या ज़ैन केरनू चाताईं कुन
         जिसमेरे मुताबिक केरनू चाताईं, कि आंव गल्ली मां हां, हां भी केरी; नैइं, नैइं भी केरी?
         18  परमेशर सच़ो गुवाह ए, कि इशे तैस वचनए मां ज़ै तुस्न सैहीं ज़ोव हां ते नैइं दुय्ये
         नैइं|
         19  किजोकी परमेशरेरू मठ्ठू यीशु मसीह ज़ैसेरो इशे ज़िरीये मतलब मेरे ते सिलवानुस ते तीमुथियुसेरे
         ज़िरीये तुस्न मां प्रचार भोव; तैस हां ते नैइं दुइये न थी; पण, तैस हांए हां भोई|
         20  किजोकी परमेशरेरे ज़ेत्रे वाइदेन, तैसे मां हांए सैहीं आन: ऐलहेरे लेइ तैसेरे ज़िरीये
         आमीन भी भोई, कि इशे ज़िरीये परमेशरेरी महिमा भोए|
         21  ते ज़ै असन तुस्न सैहीं साथी मसीह मां मज़बूत केरते, ते ज़ैना असन अभीशेख केरूए तैए
         परमेशरे|
         22  ज़ैने असन पुड़ छाप भी की ते साथी आत्मा इशे मने मां दिती|23  आंव परमेशरेरू शुक्र केरताईं, कि आंव हुना तगर कुरिन्थुस मां ऐलहेरे लेइ नैइं अवरो,
         कि मीं तुस्न पुड़ कियास एइतो थू| इन नैइं, कि अस विशवासेरे बारे मां तुस्न पुड़ बादशाही
         केरनी चातम; पण तुसन मां मद्दगारे किजोकी तुस विश्वासे सैहीं मज़बूत रहतथ|
         24  इन नैइं, कि अस विशवासेरे बारे मां तुस्न पुड़ बादशाही केरनी चहतम; पण तुसन मां मद्दगारे
         किजोकी तुस विश्वासए सैहीं मज़बूत रातथ|

21  मीं अपने मने मां इन थापेरू थऊं कि फिरी तुसन कां उदास भोइताँ न एजी|
         2  किजोकी अगर आंव तुस्न उदास केरी, त मीं आनन्द देने बालो कौन भोल्हो, सिर्फ तैए ज़ै मीं
         उदास केर्रो ए?
         3  ते मीं इही गल्ल तुस्न ऐलहेरे लेइ लिखी, कि एरू न भोए, कि मेरू एजने पुड़ ज़ैन सैहीं
         आनन्द मैल्होरो लोड़तो थू, आंव तैन कैरां उदास भोईं; किजोकी मीं तुस्न सैभन पुड़ इस गल्लारो
         भरोसोए, कि ज़ै मेरो आनन्द ए, तैए तुशो सैरी केरो भीए|
         4  बड़े दुःख, ते मनेरे कष्टए सैहीं, मीं बड़ाँ ऐँखरण सैहीं तुस्न लिखोरूए, ऐलहेरे लेइ
         नैइं, कि तुस उदास भोथ, पण ऐलहेरे लेइ कि तैस बड़े प्रेम ए बुझ़तथ, ज़ै मीं तुस्न सैहीं
         ए|अपरैदी माफी5  ते अगर केंचे उदास केरोए, त मीं नैइं बल्कि (कि तैस सैहीं साथी बड़ी बडायाई न केरी)
         किछ किछ तुस सबी उदास केरथ|
         6  एरे मैंन्हेरे लेइ ई सज़ा ज़ै ढ्लान मैराँ बड़ेईं दिती, बड़ी ए|
         7  एलहेरे लेइ इस कैरां इन रोड़ूए कि तैसेरो पाप माफ केरा; ते तसल्ली देथ,एरू न भोए कि
         एरो मैंन्हू उदैसी मां डुबे|
         8  ऐलहेरे लेइ आंव तुस्न काँ बिनती केरताई, कि तैस अपने प्रेमेरू सबूत देथ|
         9  किजोकी मीं ऐलहेरे लेइ भी लिखोरू थू, कि तुस्न पेरखी, कि सब गल्लाँ मन्नेरे लेइ तियारथ,
         कि नैइं|
         10  ज़ैस तुस माफ केरतथ तैस आंव भी माफ केरतांइ, किजोकी मीं भी ज़ैन किछ माफ कीयोरू ए, अगर
         केर्रू भोए, त तुशे वजाही सैहीं मसीहेरे ठैरी भोइताँ केर्रूए|
         11  कि शैतानेरो असन पुड़ दावो न च़ले, किजोकी अस तैसेरी च़लैकन कैरां अनज़ान नैइं|त्रआसे मां पौलुसेरी बेदिली12  ते ज़ैखन आंव मसीहेरो सुसमाचार, शुनाने त्रोआसे मां आव, ते प्रभुए मेरे लेइ अक बत खोल्ही|
         13  त मेरे मने मां चैन न भोई, ऐलहेरे लेइ कि मेरू ढ्ला तितुस तैड़ी न थू; ते तैन कैरां
         अलग भोइताँ आंव मकिदुनिया जेव|मसीह मां ज़ींत ते जोश14  पण परमेशरेरू शुक्र भोए, ज़ै मसीह मां सदा असन ज़ीतारे जोशे मां च़लाते, ते अपने ज्ञानएरे
         मुशक इशे ज़िरीये हर ठैरी फेलाते|
         15  किजोकी अस परमेशरे काँ मुक्ति मैल्हने बालां, ते नाश भोंने बालन काँ, दुय्याँ केरे लेइ
         मसीहेरे मुशकम|
         16  केत्राँ केरे लेइ त मरनेरे लेइ गन्दी, ते केत्राँ केरे लेइ जिंदगरे लेइ रोड़ी मुशक,
         ते इन गल्लाँ केरे कबिल कौन ए?
         17  किजोकी अस तैन केरे ज़ेरे नैइं, ज़ैना परमेशरेरे वचनए मां मलिावट केरतन; पण मनेरी सच़ैई
         सैहीं, ते परमेशरेरे तरफाँ परमेशर हाज़र सैमझ़ताँ मसीह मां ज़ोतम||

नोंवे वाइदे31  कुन फिरी अस अपनी बडयाई केरने लगम? या असन केत्राँ केरी ज़ेरी सुपारशारी चिठ्ठी तुसन
         भेझ़नी या नेनी?
         2  इशी चिठ्ठी तुसेथ, ज़ैना इशे दिले पुड़ लिखोरिथ, ते तैन सब मैंन्हू पशानतन ते पड़तन|
         3  इन बांदूए, कि तुस मसीहेरी चिठ्ठीथ, ज़ैना असेईं सेवकाँ केरी ज़ेरी लिखी; ते ज़ैना शैई
         सैहीं नैइं, पण ज़ींते परमेशरेरे आत्माई सैहीं घोड़ाँ केरे तेखती पुड़ नैइं, बल्कि कि
         दिलेरे मासेरे तेखती पुड़ लिखोरिन|4  अस मसीहेरे ज़िरीये परमेशरे पुड़ एरो भरोसो रखतम|
         5  इन नैइं, कि अस अपने आप सैहीं इस काबलम, कि एपू कोंची गल्लरे बारे मां सोची बटम; पण
         इशी काबलीत परमेशरे कैरां ए|
         6  ज़ैनी अस नोंवें वाइदेरे सेवक भोंनेरे काबिल भी कीये, लफज़न सैहीं सेवक नैइं बल्कि आत्मा
         सैहीं; किजोकी लफस मारते, ते लफस ज़ींताते|7  ते अगर मौतरो ई वाइदो ज़ैसेरो लफस ज़मीनी पुड़ घड़ोरे थी, इड़ी तगर जलाली भोई,कि मूसेरे
         तुतरे पुड़ घटतू भी गहतू थू, इस्राएली तैसेरे तुतरेरां तेकी न थी बटते|
         8  ते आत्मरो वाइदो होरो भी जलाली किना भोल्हो?
         9  किजोकी दोषी ठैराने बालो वाइदो होरो भी जलाली किना भोए?
         10  ते ज़ै जलाली थू, तै तैस जलालेरे वजाही सैहीं ज़ै तैस कैरां बेदताँ थू, किछ जलाली न
         ठेरो|
         11  किजोकी ज़ैखन तै ज़ै घटतो रहतो थू जलाली थू, त तैन ज़ै कायम रालू, होरू भी जलाली की
         न भोलहू?12  एरही उमीद रेखतां दिलेरी सैहीं ज़ोंतम|
         13  ते मूसेरे ज़ेरे नैइं, ज़ैने अपने तुतरे पुड़ पड़दो रखोरो थू ताकि इस्रएली तैस घटिने
         बैली चीज़ी सैहीं अन्त न लहन|
         14  किजोकी तैना मतिमन्द भोए, किजोकी अज़ तगर पुरानो नीयम पड़ते बार तैन केरे दिले पुड़
         तैए पड़दो रहते; पण तै मसीह मां उठते|
         15  ते अज़ तगर ज़ैखन भी मूसेरी किताबाँ पैड़ी गैतिन, ते तैन केरे दिले पुड़ सदा पड़दो रहते|
         16  पण ज़ैखन भी तैण केरो दिल प्रभुएरे पासे फिरेलो, तैखन तै पड़दो दूर भोल्हो|
         17  प्रभु त आत्मा ए: ते ज़ैड़ी भी प्रभुएरो आत्माए तैड़ी आज़ादीए|
         18  पण ज़ैखन इशे सैभी केरे बगैर पड़दे तुतरन सैहीं प्रभुएरू प्रकाश बाँदू भोते, ज़ैंच़रे
         शीशे मां, ते प्रभुएरे ज़िरीये ज़ै आत्मा ए, अस तैए जलाली रूपे मां थोड़े बदलते रहतम||

मितारे भंडन मां धन41  ऐलहेरे लेइ अगर असन पुड़ एरी दया भोई, कि असन ई सेवा मैल्ली, ते अस दिलेरी न शारम|
         2  पण असेईं शरमराँ छ़पोराँ कम्माँ शारोरन, ते न च़लैकी सैहीं च़लते, ते न परमेशरेरे वचन
         मां मलावट केरम, पण सच़े बांदे केरतम, परमेशरेरे सामने हर मैंन्हेरे ज़मीरे मां अपनी
         भलाई बिषालतम|
         3  पण अगर सुसमाचारे पुड़ पड़दोए, त ई नाश भोंने बालाँ केरे लेइए|
         4  ते तैन विशवास न केरने बालाँ केरे लेइ, ज़ैन केरे अकल इस संसारेरे इशवरे कानी कियोरी
         ए, ताकि मसीह ज़ै परमेशरेरू रूपए, तैसेरो जलाली सुसमाचारेरी लो तैन पुड़ चमके|
         5  किजोकी अस अपनो नैइं, बल्कि यीशु मसीहेरो प्रचार केरतम, कि तै प्रभुए; ते अपने बारे
         मां इन ज़ोतम, कि अस यीशु मसीहेरे कारण तुशे सेवकम|
         6  ऐलहेरे लेइ कि परमेशरे, ज़ैने ज़ोंव, कि अन्धकारे मैराँ लोई मां चमका; ते तैए इशे दिलन
         मां चमको, कि परमेशरेरी महीमरी पिशान यीशु मसीहेरे तुतरे प्रकाशमान भोए|7  पण असन काँ इन धन मितारे भाण्डन मां रखोरूए, कि ई अढंगी सामर्थ असन कैरां नैइं, बल्कि
         परमेशरेरे पासेरां ठेरी|
         8  अस च़ेवरे पासना दुःख त झ़ल्लतम, पण मुशकली मां न पेम;परेशान त भोतम,पण न उमीद न भोम|
         9  सताए त गहतम;पण शारे न गहम, बछ़ोड़े त गहतम पण नाश न भोम|
         10  अस यीशु मसीहेरी मौत अपनी जानी मां हर बेले च़लातम; कि यीशु एरी ज़िन्दगी इशे जिसमे
         मां बाँदी भोए|
         11  किजोकी अस ज़ींतेजी सदा यीशुएरे वजाही सैहीं मौतरे हथन मां सोंफे गहतम कि यीशुएरी ज़िन्दगी
         भी इशे नाश भोंने बाले जिसमे मां बाँदी भोए|
         12  मौत त असन पुड़ अस्सर केतीए ते ज़िन्दगी तुस्न पुड़|13  ते ऐल्हेरे लेइ कि असन मां तैए विशवासेरी आत्मा ए, (ज़ैसेरे बारे मां लिखोरू ए, कि मीं
         विशवास कीयो, ऐलहेरे लेइ मीं ज़ोंव)
         14  किजोकी अस ज़ानतम, ज़ैने प्रभु यीशु ज़ींतो केरो, तैए असन भी यीशु मसीह मां हिसेदार
         सैमझ़ताँ ज़ींते केरहेलो, ते तुस्न सैहीं साथी अपने सामने हाज़र केरहेलो|
         15  किजोकी सब चीज़ाँ तुशे लेइान, ताकि अनुग्रह बड़ाँ केरे ज़िरीये जादे भोइताँ परमेशरेरी
         महिमारे लेइ भी बधाए||
         16  ऐलहेरे लेइ अस दिलेरी न शारम; अगर इशी बेइरी इनसानयत नाश भी भोए, फिरी भी इशी एनत्रीं
         इनसानयत पूरे दिहैड़ी नवईं भोतीए|
         17  किजोकी इषो एकी पलेरो थोड़ो ज़ेरो दुःख अनन्त महीमा पैइदा केरते|
         18  ते अस त लेवहरी चीज़न नैइं पण अलेइ चीज़न लाते रहतम, किजोकी लवरी चीज़ाँ थोड़े दिहाड़ाँ
         केरे लेइअन, पण अलेइ चीज़ाँ सदा बेनी रैतिन|

इशू सुवर्ग एरू घर51  किजोकी अस ज़ानतम, कि ज़ैखन इषो धेर्तली पड़ाँ डरो तरपालेरू घर बछ़ोड़ू गहलू त असन परमेशरे
         पणफाँ स्वर्गए मां अक भवन मैलनोए, ज़ै हथेरू नैइं बल्कि अबदीए|
         2  इस मां अस कर लातम, ते बड़ू लालच़ केरतम; कि अपने स्वगेरे घर लाम|
         3  कि इस लेइताँ अस नगे न राम|
         4  ते अस इस डेरे मां रेइताँ भोजे सैहीं देबोइताँ कर लाते रातम; किजो अस खोल्लनू न चाम,
         बल्कि लानू चातम, ताकि ज़ै मरने बालोए तै ज़िन्दगी मां डुबे|
         5  ते ज़ैने अस इस गल्लरे लेइ तयार केरेम तै परमेशरए, ज़ैने असन आत्मा भी दितो रीए|6  अस सदा हिमत रखतम ते इन ज़ानतम; कि ज़ाँ तगर अस जिसमे मां रातम, ताँ तर प्रभु कैरां
         अलगम|
         7  किजोकी अस रूपे हेरताँ नैइं, विशवासे सैहीं च़लतम|
         8  ऐलहेरे लेइ अस हिमत केरते रातम, ते जिसमे कैरां अलग भोइताँ प्रभु साथी रानू जादे समझ़तम|
         9  ऐलहेरे लेइ मनेरी उमंग ईए, कि चाए साथी रहम, चाए अलग रहम पण अस तैस मसन्द एइते रहम|
         10  किजोकी ज़रूरीए, कि इषो सैभी केरो हाल मसीहेरे तखतेरे सामने खुल्ले, कि हर कोन्ची मैंन्हू
         अपने रोड़ाँ बूराँ कम्मां केरो बदलो मैल्ले ज़ैना तैने जिसमें सैहीं कियोरण|मसीह मां नोंवी सृष्टि11  अस प्रभुएरो डर मेन्नताँ अस लोकन समझ़ातम ते परमेशरे पड़ इषो हाल बाँदोए; ते मेरी उमीद
         ईए, कि तुशे ज़मीरे पुड़ भी बाँदो भोवरो भोल्ही|
         12  अस फिरी भी अपनी बडयाई तुशे सामने न केरम बल्कि अस अपने बारे मां तुस्न घुमण्ड केरनेरो
         मोको देतम, कि तुस तैन जुवाब देई बटतथ, ज़ैन मने पुड़ नैइं, बल्कि दिखवटी ग्ल्लन पुड़
         घुमण्ड केरतन|
         13  अगर अस बे खुदम, त परमेशरे रे लेइ; ते अगर पणेज़गार्म त तुशे लेइ|
         14  किजोकी मसीहेरो प्रेम असन मजबूर केरते; ऐलहेरे लेइ कि अस इन समझ़तम कि ज़ैखन अक सैभी
         केरे लेइ मरो त सब मरे|
         15  ते तै इस ऐन्च़े सैभी केरे लेइ मरो, कि ज़ैना ज़ीतेन, तैना अगरोवं जो अपने लेइ न ज़ीन
         पण तैसेरे लेइ ज़ै तैन केरे लेइ मरो ते फिरी ज़ीतो भोव|
         16  ते अज़रे पत्ती अस कोन्ची जिसमे मुताबिक न समझ़ाम, ते अगर असेईं भी मसीह जिसमेरे ज़ानोरो
         थू फिरी भी अज़ेरे पत्तीएरे न ज़ानम|
         17  ते अगर कोई मसीह मांए त तै नवी स्रष्टीए: पुरैनी गल्लाँ बीती जेई ; हरा, तैना सब नेवी
         भोवई जेई|
         18  ते सब गल्लाँ परमेशरे ते तरफन, ज़ैने मसीहेरे ज़िरीये सैहीं इषो मेलमलाप केरो कि सेवा
         असन दिती|
         19  मलब परमेशरे मसीह मां भोइताँ एपू सैहीं साथी संसारेरो मेल मिलाप केरो, ते तैन केरी पापाँ
         केरो दोष तैन पुड़ न लव, ते तैने मेल मलापेरो वचन असन दितोरोए|20  अस मसीहेरे राज़दूतम; मन्ना कि परमेशर इशे ज़िरीये समझ़ाते: अस मसीहेरे तरफाँ बिनती
         केरतम, कि परमेशरे सैहीं साथी मेल मिलाप केरा|
         21  ज़ै पापे कैरां अनज़ान थू, तैए तैने इशे लेइ पापी ठैराव, कि अस तैस भोइताँ परमेशरेरी
         धार्मिकता बनम|

61  ते अस ज़ैना तैसेरे मद्द केरने बालेम, कि परमेशरेरो अनुग्रह ज़ै तुस्न पुड़ भोव, बे
         फैइदो न राने देथ|
         2  किजोकी तै त ज़ोते, कि अपनी खुशी सैहीं सबरी मां मीं शुनी,ते मुक्तरे दिहाड़े मीं तेरी
         मद्द की: हरा, हुना तै खुशारो बेलोए; हरा, हुना तै मुक्तरी दिहाड़ीए|
         3  अस कोनंची भी गल्ली मां कोई भी मोको न देम, कि इशी सेवाई पुड़ कोई दोष लाए|
         4  पण हर गल्ली सैहीं परमेशरेरे सेवकाँ केरे ज़ेरे अपने गुन्न बाँदे केरतम, बड़े सबरी सैहीं,
         दुःख सैहीं, शारे गहने मां, मुकललन सैहीं|
         5  कोड़े खाने सैहीं, कैद भोने सैहीं,हैल्लन सैहीं महैनती सैहीं बींज़े बिषने सैहीं, बरत
         रखने सैहीं|
         6  पवित्रतैई सैहीं, ज्ञाने सैहीं, सबरी सैहीं, दयाई सैहीं, पवित्र आत्मा सैहीं|
         7  सच़े प्रेमे सैहीं, सच़े वचने सैहीं, परमेशरेरे समर्थी सैहीं; धार्मिकतारे हथयारन सैहीं
         देइने खिशड़ेन|
         8  इज़ती ते बेइज़ती सैहीं, रोड़े नोंवें ते बुरे सैहीं, अगर गुमरा केरने बालाँ केरे ज़ेरे
         बुझ़तम फिरी भी सच़ेम|
         9  अनज़ाना केरे ज़ेरेम; फिरी भी मुशूरम, मरने बालाँ केरे ज़ेरेम पण हेरा ज़ीतेम, मार खाने
         बालाँ केरे ज़ेरेम, पण जानी सैहीं न मैरोम|
         10  दुःख केरने बालाँ केरे ज़ेरेम, पण सदा आनन्द केरतम, कंगालाँ केरे ज़ेरेम, पण बड़न धनी
         केरतम; एरेम कि असन काँ किछ भी नैइं फिरी भी सब किछ रखतम|11  हे कुरिनथयाँ मां रहने बालव, असेईं तुस्न सैहीं खुलताँ गल्लाँ केरी, इशे दिल तुशे लेई
         खुलेन|
         12  तुशे लेइ इशे मने मां किछ तंगी नैइं, पण तुशे मन्न मां तंगीए|
         13  पण आंव बचे सैमझ़ताँ तुसन सैहीं ज़ोताई, कि तुस भी तैसेरे बदले मां अपने मन खोल्ला|बुरे लोकन सैहीं शामिल नैइं भोंनू14  अविशवैशी केरे संगती मां न गाथ, किजोकी धर्निकता ते अधर्मएरो कुन मेल जोल? या लो ते
         आँधारेरो कुन नातो?
         15  ते मसीहेरी बलयाले सैहीं कुन लगाव ? या विश्वाश केरने बालेरो विशवास न केरने बाले सैहीं
         कुन तालमेल|
         16  ते मूरती सैहीं परमेशरेरे मन्दरेरो कुन रिश्तो? किजोकी अस त ज़ींते परमेशरेराँ मन्दरम;
         ज़ैन्च़े परमेशरे ज़ोवं कि आंव तैन मां बेसेलो ते तैन मां च़लेलो फिरेलो; ते आंव तैन
         केरो परमेशर भोनोईं, ते तैना मेरे लोक भोले|
         17  ऐलहेरे लेइ प्रभु ज़ोते, कि तैन मराँ निसा ते अलग राथ, ते गेंदी चीज़ा सैहीं न हूरा,
         ते आंव तुस्न कबूल केरेलो|
         18  ते तुशे बाजी भोइलो, ते तुस मेराँ मठ्ठाँ ते कुय्याँ भोल्हां: ई सर्वश्खतिमान प्रभु
         परमेशरेरो वचने|

71  ते हे ट्लाराव इना वाइदे अगर असन मल्लोरेन, ते एजा, अस अपने आपेरी जिसमेरी ते आत्मारी
         सब गंदगी साफ केरम, ते परमेशरेरो डर मेनते पवित्रता सिध केरम|पौलुसेरो आनन्द2  असन अपने मने मां ठार देथ: असेईं न केन्ची सैहीं बे इनसाफी कियोरीए, न केन्चेरू किछ
         बिगाड़ेरूए, ते न कोई ठगोरोए|
         3  आंव तुस्न बनानेरे लेइ इन नैइं लवरो ज़ोने: किजोकी मीं इन पेइलू ज़ोवरूए, कि तुस इशे
         मने मांएरे बसोरेथ कि अस तुस्न साथी मरने ज़ीनेरे लेइ तयारम|
         4  आंव तुस्न सैहीं बड़े दिलेरी सैहीं ज़ोने लवरोईं, मीं तुस्न पुड़ बड़ू घमण्डे: आंव शैनति
         सैहीं भेरी जेवरोई; अपने सारे दुखन मां आंव आनन्दे सैहीं भरोरो राताईं|5  किजोकी ज़ैखन अस मकिदुनिया मां आए, तैखन भी इशे जिसमे चैन न भोई, पण अस च़ेवरे पासना
         दुःख झ़ल्लेते राहे, बेइर लड़ैई थी, अन्तर बड़ी बड़ी गल्लाँ थी|
         6  फिरी भी कमज़ोरन शान्ति देने बाले परमेशरे तितुसे एजने सैहीं असन शानति दिती|
         7  ते न सिर्फ तैसेरे एजने सैहीं पण तैसेरी तैस शैनति सैहीं, ज़ै तैस तुस्न कैरां मैल्लती
         थी, ते तुशे दुःख ते मेरे लेइ तुशी धुनरी खबर असन शुनाई , ज़ैस सैहीं होरो भी आनन्द भोव|
         8  किजोकी अगर मीं एपनी चिठ्ठी सैहीं तुस दुखी कीये, पण तैस कैरां पसतेईं न ज़ैन्च़े पेहिलो
         पसतातो थू किजोकी आंव हेरताईं, तैस चिठ्ठी सैहीं तुस्न दुःख त भोव पण थोड़े च़ीरे लेइ
         थू|
         9  हुनी आंव खुशई पण ऐलहेरे लेइ कि तुसन दुःख पुज़ो बल्कि ऐलहेरे लेइ कि तैए दुखे सैहीं
         तुसेईं मन फिराव, किजोकी तुशो दुःख परमेशरेरे मेर्ज़ई सैहीं थू, कि इशे पासराँ तुस्न
         कोई नुकसान न पुज़े|
         10  किजोकी परमेशरेरे भेगतरो दुःख एरी तोबा पैइदा केरते ज़ैस सैहीं मुक्ति मैल्लती ए, फिरी
         तैस सैहीं पसतानू न पे: पण संसरेरो दुःख मौत पैइदा केरते|
         11  ते हेरा, इसे गल्ली सैहीं तुस्न परमेशरेरे भेगतरो दुःख भोव तुस्न केत्री उलझन ते जोश,
         उज़र, रुशे, ते डरे, ते लालच़, मघन, ते बदलो नेनेरो खयाल पैदा भोव तुसेईं सैभी तरीके
         सैहीं इन सिध कीव, कि तुस इस गल्ली मां बे कसूर्रथ|
         12  फिरी मीं ज़ैन तुस्न कां लिखोरू थूं, तैन न तैसेरे वजाही सैहीं लिखू, ज़ैने बे इनसाफी
         की, ते न तैसेरे वजाही सैहीं ज़ैस सैहीं बेइनसाफी भोई, पण ऐलहेरे लेइ कि तुशी सरगरमी
         ज़ै इशे लेइ ए, तै परमेशरेरे सामने तुस्न पुड़ बाँदी भोए|
         13  ऐलहेरे लेइ असन शान्ति मैल्ली;ते इशी इस शान्ति सैहीं तितुसेरे आनन्द सैहीं होरी भी आनन्द भोव किजोकी तैसेरो मन तुशे
         कारण हरो भरोए|
         14  किजोकी अगर मीं तैसेरे सामने तुशे बारे मां किछ घमण्ड हिराव, त छिथोव न, पण ज़ैन्च़रे
         असेईं तुस्न सैहीं सब गल्लाँ सच़ सच़ जोवरी थी, तैन्च़रे इशू घमण्ड हीरानू तितुसेरे सामने
         भी सच़ निसू|
         15  ते ज़ैखन तैस तुशो सैभी केरू आधीकारी भोनू याद एइते; किजोकी तुसेईं ते थरकते थरकते तैस
         सैहीं मुलाकात की; तैसेरो प्रेम तुशे पासेराँ होरो भी बदतो गहते|
         16  आंव खुश भोताई, कि तुसन कैरां मीं हर गल्ली मां हिमत भोतीए|

उदारताई सैहीं दान देंनू81  हुनी मेरे ढ्लाअव, अस तुसन परमेशरेरे अनुग्रहेरी खबर देतम, ज़ै मकिदुनयारे कलीयान पुड़
         भोवरोए|
         2  कि मसिबती मां बड़े अज़इमैशी मां तैन केरे बड़े आनन्दे ते बेड़ी गरीबी बधने सैहीं मुक्ति
         बड़ी बधी|
         3  ते तैन केरे बारे मां मेरी ई गुवाहीए,कि एपनी समर्थरे मुताबिक बल्कि समर्थी कैरां भी
         जादे मने सैहीं दितू|
         4  ते इस दाने मां ते पवित्र लोकाँ केरे सेवाई मां हिसेदार भोंनेरे अनुग्रहेरे बारे मां
         असन सैहीं बार बार बड़ी बिनती की|
         5  ते ज़ैंन्चरे असेईं उमीद कीयोरी थी, तैंन्च़रे नैइं, बल्कि तैनेइं प्रभूए, फिरी परमेशरेरे
         मेरज़ी सैहीं असन भी अपनू ज़ेरू दितू|
         6  ऐलहेरे लेइ असेईं तितुस समझ़व, कि ज़ैंन्चरे तैने पेइलू शुरू कीयोरू थू, तैंन्च़रे इस
         दानेरे कम्मे भी पूरू केरे|
         7  ज़ैंन्चरे हर गल्ली मां मतलब विशवासे मां, वचने मां, ज्ञाने ते सैभी किसमेरे कोशीशी
         मां, ते तैस प्रेमे मां, ज़ै असन सैहीं रखतथ, तैंन्च़रे इस दानेरे कम्मे मां बदधते राथ|
         8  आंव हुकमेरे तरीके पुड़ नैइं, पण होरी केरे हिमतरे लेइ ते तुशे प्रेमेरे सच़ैई परखनेरे
         लेइ जोताई|
         9  तुस इशे प्रभु यीशु मसीहेरे अनुग्रह ज़ानतथ, कि तै धनी भोइताँ भी तुशे लेइ गरीब बनो
         ताकि तैसेरे गरीब भोने सैहीं तुस धनी भोथ|
         10  ते इस गल्ली मां मेरो विशवासे, किजोकी तुशे लेइ रोड़ूए; ज़ै एकी साले कैरां न सिर्फ
         इस कम्मे केरने मां, बल्कि इस गल्लरे चहने मां भी पेहिले भोवरे थी|
         11  ऐलहेरे लेइ हुनी इन कम्म पूरू केराँ; ज़ैन्च़रे चहतने मां तुस तियार थी, तैन्च़रे अपने
         अपने वजूदेरे मुताबिक पूरू भी केरा|
         12  किजोकी अगर मनेरी तियारी भोए त दान तैसेरे मुताबिक कबूल भी भोते ज़ैन तैस काँए न कि
         तैसेरे मुताबिक ज़ैन तैस काँ नैइं|
         13  इन नैइं कि होरी सुख ते तुस्न दुःख मल्ले|
         14  पण बराबर खियालन सैहीं इस बेले तुशी बड़ोत्री ते तैन केरे घटी मां कम्मे एजे, ताकि तैन
         केरी बड़ोत्री तुशे घेटी मां कम्मे एजे, कि बराबरी भोए|
         15  ज़ैने लिखोरूए, कि बड़ू घेरू तैसेरू जादे न निसु ते ज़ैने थोड़ू घेरू तैसेरू घट न निसू|तीतुस ते तैसेरे मद्दगार16  ते परमेशरेरू शुक्र भोए, ज़ैने तुशे लेइ तैए हिम्मत तितुसए मने मां छ़ड़ोरी ए|
         17  कि तैने इशू समझ़ानू मन्नू बल्कि बड़े हिम्मती सैहीं तुस्न काँ जेवरोए|
         18  ते असेईं तैस सैहीं साथी तै ढ्ला भेझ़ो ज़ैसेरू नोंव सुसमाचारेरे बारे मां कलीसिया मां
         फेलोरूए|
         19  ते एतरू नैइं, पण तै कलीसियाँ ठेरावरो भीए कि इस दानेरे कम्मेरे लेइ असन सैहीं साथी
         गाहे ते अस ई सेवा ऐलहेरे लेइ केरतम, कि प्रभूएरी महिमा भोए ते इशे मनेरी तियारी बाँदी
         भोए|
         20  अस इस गल्ली मां हुशार रातम, कि इस मुक्ति देने बालेरे कम्मेरे बारे मां ज़ैसेरी सेवा|
         21  किजोकी गल्ल सिर्फ प्रभुएरे नज़र मां रोड़ी नैइं बल्कि मैंन्हू केरे नज़री मां रोड़ीए
         अस तैन केरी फिकर केरतम|
         22  ते असेईं तैस साथी अपनो ढ्ला भी भेझ़ो, ज़ै असेईं बार बार पेरखो ते बड़ी गल्ली मां रोड़ो
         निसो; पण हुनी तुस्न पुड़ तैस बड़ो भरोसोए ऐलहेरे लेइ मना जादे खुशीए|
         23  अगर कोई तितुसेरे बारे मां पुछ़े, त तै मेरो साथी, ते तुशे लेइ मेरो मद्दगारे, ते अगर
         इशे ढ्लाँ केरे बारे मां कोई पुछ़े, ते तैना कलीसियाँ केरे भेझ़ोरो ते मसीहेरी महिमाए|
         24  ते अपनो प्रेम ते इशू तैन घमण्ड ज़ैन तुशे बारे मांए कलीसियाँ केरे सामने तैन सिद्ध
         केरताँ हिराथ|

साथी - मसीही केरे लेई मद्द91  हुनी तैस सेवारे बारे मां ज़ै पवित्र लोकाँ केरे लेइ की गातीए, मीं तुस्न लिखनू ज़रूरीए|
         2  किजोकी तुशे मनेरे तियैरे बारे मां ज़ानताईं, ज़ैसेरे वजाही सैहीं आंव तुशे बारे मां
         मकिदुनयां केरे सामने घमण्ड हीराताईं, कि अखयारे लोक एकी साले कैरां तियार भोवरेन, ते
         तुशे जोशे होरन भी ज़ोश बनावरोए|
         3  पण मीं ढ्ला ऐलहेरे लेइ भेझ़े, कि असेईं ज़ैन घमण्ड तुशे बारे मां हिराव, तैना इस गल्ली
         मां बे फैइदे न ठैरान; पण ज़ैंन्च़रे मीं ज़ोवं; तैंन्च़रे तुस तियार राथ|
         4  एरू न भोए, कि अगर कोई मकिदुनी मीं साथी आए, ते तुस तियार न भोथ,ते कुन इस भरोसेरे वजाही
         सैहीं अस (इन न ज़ोम कि तुस) छिथोथ|
         5  ऐलहेरे लेइ मीं ढ्लाअन सैहीं ई बिनती केरनी ज़रूरी समझ़ी कि पेहिले तुस्न कां गहन, ते
         तुशे मुक्तरो फल ज़ैसेरे बारे मां पेहिलो वचन दितोरो थू, तियार केरी रखन, कि ई दबावाए
         सैहीं नैइं बल्कि मुक्तरे फले सैहीं तियार भोए|दान केंच़रें देंम6  पण गल्ल त ईए, कि ज़ै थोड़ू बेते तै कटेलो भी थोड़ू ; ते ज़ै हछू बेते तै हछू कटतेलो|
         7  हर अक मेंन्हू ज़ैंन्च़रे मने मां थापेरू तैन्च़रे दान केरे न कुड़ कुड़ केरताँ, ते
         दबावे सैहीं, किजोकी परमेशर दिले सैहीं देने बालन सैहीं खुश भोते|
         8  ते परमेशर हर किसमेरो अनुग्रह तुस्न देई बटते ज़ैस सैहीं गल्ली मां ते हर बेले, सब किछ,
         ज़ै तुस्न ज़रूरत भोए, तुसन काँ राहे, ते हर एकी रोड़े कम्मेरे लेइ तुस्न काँ बड़ू किछ
         भोए|
         9  ज़ैंन्च़रे लिखोरूए,तैने छकू, तैने कंगालन दान दितू, तैसेरो धर्म सदा रहलो|
         10  ज़ै बेने बाले भीज़, ते खानेरे लेइ रोट्टी देते तै तुस्न बीज़ देलो, ते तैस सैहीं फलवन्त
         केरेलो, ते तुशे धर्मएरे फल बधालो|
         11  कि तुस हर गल्ली मां सैभी किसमेरे मुक्तरे लेइ ज़ै इशे परमेशरेरू शुक्र केराते, शुक्र
         केरते राथ|
         12  किजोकी सेवारे पूरे केरने सैहीं, न सिर्फ पवित्र लोकाँ केरी घटी पूरी भोतिन, पण लोकाँ
         केरे तरफाँ परमेशरेरू बड़ू शुक्र भोते|
         13  किजोकी इस कैरां सबूत नेइताँ तैना परमेशरेरी महिमा बांदी केरतन, कि तुस मसीहेरो सुसमाचारे
         मेनताँ तैसेरे आधीन रातथ, ते तैन केरी, ते सैभी केरी मद्द केरने मुक्ति बांदी केरतथ|
         14  ते तैना तुशे लेइ प्रार्थना केरतन; ते ऐलहेरे लेइ कि तुसन पुड़ परमेशरेरो बड़ो अनुग्रहे,
         तुशू लालच़ केरते रातन|
         15  परमेशरे तैसेरे तैस दानेरे लेई ज़ै समझ़ी कैरां बेइरे, शुक्र भोए|

पौलुसेरो आधिकार101  आंव तैए पौलुस ज़ै तुशे सामने दीन आईं, पण ठीक तुस्न पतर दिलेरी केरताईं; तुस मसीहेरी
         नम्रता ते नरमी याद करेइताँ तुस्न काँ मिनत केरताई|
         2  आंव ई बिनती केरताई, कि तुशे सामने नझ़क भोइताँ दिलेर न भोनू पे; ज़ैंन्च़रे आंव केतरन
         पुड़ ज़ैना असन जिसमेरे मुताबिक च़लने बाले समझ़तन, बहादेरी हिरानेरी कोशीश केताईं|
         3  किजोकी अगर अस जिसमे मां च़लतम फिरतम, फिरी भी जिसमेरे मुताबिक न लड़म|
         4  किजोकी इशी लड़इारे हथयार जिमानी नैइं, पण गड़ बछ़ोड़नेरी लेइ परमेशरेरे ज़िरीए समर्थिन|
         5  ते अस ख्याल्लन, ते हरएकी उची गल्ली, ज़ैना परमेशरेरी पिशानरे खलाफ उठतन, खतम केरतम;
         ते हरएकी खायले कैद केरतम मसीसेरो हुकम मन्ने बालो बनातम|
         6  ते तियार रातम ज़ताली तुशो हुकम मन्नो पूरो भोए, त हर अकी हुकम न मन्ने तैन बदलो मैल्ले|7  तुस ऐने गल्लन हेरतथ, ज़ै ऐछ़ी केरे सामने, अगर केन्ची एपू पुड़ ई भरोसे, कि आंव मसीहेरोईं,
         तै इन भी ज़ाने, कि ज़ेरू तै मसीहेरोए, तैंन्च़रे अस भी आम|
         8  किजोकी अगर आंव तैस अधीकारेरे बारे मां होरी भी घमण्ड हिरेईं, ज़ैन प्रभूए तुशे बगाड़नेरे
         लेइ नैइं बल्कि बनानेरे लेइ असन हिरावरूए, त शरमिनदा न भोलो|
         9  इन आंव ऐलहेरे लेइ ज़ोताईं, कि चिठी केरे ज़िरीए डराने बालो न भोई|
         10  किजोकी ज़ोतन, कि तैसेरी चिठ्ठी त गम्भीर ते असर केरने बैलिन; पण ज़ैखन हेरतन, त तै
         जिसमेरी कमज़ोरी ते मौजूदगी मां थोड़ी लगतीए|
         11  ते ज़ै एरू ज़ोते, तै ई समझ़ रखते, ज़ैंन्च़रे ठीक इशे चिठन मां वचन्न, तैंन्चरे तुशे
         सामने इशू कम्मा भी भोलाँ|
         12  किजोकी असन ई दिलेरी नैइं की अपनो आप तैन मराँ केत्रन साथी गनम, या तैन सैहीं अपनो आप
         मिलाम, ज़ैना अपनी तारीफ केरतन, ते एपू मामेई तुलता एकी होरी मिलन केरताँ मूर्ख बन्तन|13  अस हदी करा जादे कधी घमण्ड न केरम, पण तैसे हदी तगर ज़ै परमेशरे इशे लेइ बनावरीए, ते
         तैस तुस भी अवरेथ ते तैसेरे मुताबिक घमण्ड भी केरेले|
         14  किजोकी अस एपनी हदी कैरां बेइर अपनो आप बडानो न चाम, ज़ैंन्च़रे कि तुस्न तगर पुज़नेरे
         पासे भोए त, बल्कि मसीहेरो सुसमाचार शुनाते तुस्न तगर पुज़ोरेम|
         15  ते अस हदी कैरां जादे होरी केरे महैन्ती पुड़ घमण्ड न केरम; बल्कि असन उमीदे, ज़ैंन्च़रे
         ज़ैंन्च़रे तुशो विशवास बधेलो तैंन्च़रे तैंन्च़रे अस एपनी हदरे मुताबिक तुशे वजाही सैहीं
         होरे भी बधमेले|
         16  कि अस तुशे हदन कैरां बेद्धताँ सुसमचार शुनाम, इन नैइं कि अस होरी केरे हदाँ केरे अन्तर
         बनोरे कम्मन पुड़ घमण्ड केरम|
         17  पण ज़ैना घमण्ड केरन, तैना प्रभु पुड़ केरन|
         18  किजोकी ज़ै अपनी बडयाई केरते, तै नैइं, पण ज़ैसेरी बडयाई प्रभु केरते तैए कबूल केरो
         गालो|

पौलुस ते झूठे प्रेरत111  अगर तुस मेरी बेवकूफी झ़ैल्लेथे त केतरू रोड़ू भोथू; हां, मेरू झ़ैल्लतथ भी|
         2  किजोकी आंव तुशे बारे मां ईश्रवरये धुन लाताईं, ऐलहेरे लेइ कि एकी मड़दे सैहीं तुशी
         गल्ल लवरीए, कि तुस्न पवित्र कुवैरारे ज़ेरे मसीह ए सोंफी|
         3  पण आंव डरताईं कि ज़ैंन्च़रे सपे एपनी च़लैकी सैहीं हव्वा भटकवरी थी, तैंन्च़रे तुशी
         मन तैसेरे सिधयैई ते पवित्रतैई सैहीं ज़ै मसीह साथी बोनीए भ्रष्ट न की गाए|
         4  अगर को तुस्न कां एइताँ, कोन्ची होरी यीशु एरो प्रचार केरे, ज़ैसेरो प्रचार असेईं नैइं
         केर्रो: या कोई होरी आत्मा तुस्न मल्लतीए; ज़ै पेहिली न थी मल्लोरी; या कोई कोई होरो
         सुसमाचार ज़ै तुसेईं पेहिलो न थी मन्नो, त तुशू झ़ैल्लनू ठीक भोथू|
         5  आंव समझ़ताईं, कि आंव कोन्ची गल्ली मां बडे कैरां बडे प्रेरितन कैरां घट नैइं|
         6  अगर आंव तकरीरी मां अनाड़ईं फिरी भी ज्ञानए मां नैइं; बल्कि असेईं ई हर गल्ली मां सैभी
         केरे लेइ बाँदू भी केर्रूए|7  कुन इस मां मीं किछ पाप कीयो; कि मीं तुस्न परमेशरेरो सुसमाचार मुखत शुनव; ते अपनो आप
         निकड़ो कीयो, कि तुस उचे भोथ?
         8  मीं होरी क्लीसिया लुटी मतलब मीं तैन करां मज़दूरी नेई, ताकि तुशी सेवा केरी|
         9  ते ज़ैखन तुस्न साथी थू, ते मीं घटी भोई, ते मीं केन्ची पुड़ भार न दितो, किजोकी ड्लाएईं,
         मकिदुनिया अरां मेरी घटी पूरी की: ते मीं हर गल्ली मां अपनो आप तुस्न पुड़ भार भोने कैरां
         रोको, ते रोकेलो|
         10  अगर मसीेएरी सच़ाई मीं मांए, त आखया मुलखे मां कोई मीं इस घमण्ड सैहीं न रोकेलो|
         11  कोल्हेरे लेई? कुन ऐल्हेरे लेइ कि मीं तुस्न सैहीं प्रेम नैइं रखोरो? परमेशर इन ज़ानते|12  पण ज़ैन आंव केरताईं, तैने केरेलो; कि ज़ैना लोक मोको तोपतन, तैन मोको न देइलो, ताकि
         ज़ैस गल्ली मां तैना घमण्ड केरतन, तैस मां तैना इशे ज़ेरे भोन|
         13  किजोकी एरे लोक झुठे प्रेरितन्न, ते दगो केरतां कम्म केरने बालेन, ते मसीहेरे प्रेतां
         केरू ज़ेरू रूप बनाने बालेन|
         14  ते ई बड़ी बडी गल्ल नैइं किजोकी शैतान एपू भी जलाली फरिशताँ केरू रूप बनाते|
         15  ते अगर तैसेरे सेवक भी धरमी सेवकाँ केरू ज़ेरू रूप बनातन, त कोई बड़ी गल्ल नैइं पण तैन
         केरो अन्त तैन केरे कम्मा केरे मुताबिक भोनोए|प्रेरतेरे रूपे मां पौलुसेरो दुःख झ़ैल्ल्नों16  आंव फिरी ज़ोताईं, कोई मीं बेवकूफ न समझ़े; नैइं बेवकूफ समझ़ताँ मीं कबूल केरे, ताकि
         आंव तोड़ू ज़ेरू घमण्ड केरी|
         17  ज़ैन किछ आंव ज़ोताईं तैन प्रभुएरे हुकमेरे मुताबिक नैइं बल्कि बेवकूफी सैहीं ज़ोताईं|
         18  ज़ैखन की बड़े लोक जिसमेरे मुताबिक घमण्ड केरतन, त आंव भी घमण्ड केरेलो|
         19  तुस त समझ़दार भोइताँ आनन्दे सैहीं बेकूफरी बती पुड़ च़लतथ|
         20  किजोकी ज़ैखन तुस्न कोई गुलाम बनाते, या खाते, या अपनो आप बडो बनाते, या तुशे तुतरे
         पुड़ थपुड़ बाते, त तुस झ़ल्लतथ|
         21  मेरू ज़ोंनू छिथानेरे तरीके पुड़ए, मना कि अस कमज़ोर ज़ेरे थी; पण ज़ैस कोन्ची गल्ली
         मां दिलेरी केरतम (बेखूफी सैहीं ज़ोताईं) फिरी भी दिलेरी केरेताईं|
         22  कुन तैना इबरानीन? आंव नैइं: कुन तैना इस्राएलीन? आंव नैइं: कुन तैना इब्राहीमेरे खानदाने
         मरन? आंव भी आई: कुन तैना मसीहेरे सेवकन?
         23  (आंव पागलेरो ज़ेरो ज़ोताईं) आंव तैन कैरां बेदधताई! जादे मैनती मां: बार बार कैद भोंने
         मां: कोड़े खाने मां: बार बार मौतरे खतरन मां|
         24  मीं यहूदन कैरां पन्च़ बार उनतल्ही उनतल्ही कोड़े खाए|
         25  ट्लेइ बार मीं बेन्त खाए; एकी बार मीं घोड़ेव कीयो जेव; ट्लेइ बार ज़िहाज़ाँ ज़ैन पुड़
         आंव चड़ोरो थू, ट्लाउटाँ, अक रात दिहाड़ी मीं समुन्दरे मां कटी|
         26  आंव बार बार सफरे मां; दरयां केरे खतरन मां; डैकू केरे खतरन मां; अपने ज़ातरे खतरन मां;
         होरी कोरी कोमा केरे खतरन मां; जंगलेरे खतरन मां; झुठे ढ्लाहां केरे खतरन मां;
         27  महैनती मां ते तखलीफी मां; बार बार बींझ़े बिषने मां; बार बार बरत रखने मां; ड्लाउख
         ट्लाइशी मां; ठण्डी मां; ते नगे हालती मां रावरोईं|
         28  ते होरी गल्लाँ ज़ैन केरे गल्लाँ केरे बारे मां आंव न ज़ोई सैभी कलीसिया केरे फिकर मीं
         रोज़ दुबातीए|
         29  केसेरे कमज़ोरी सैहीं आंव कमज़ोर न भोव? केसेरे ठोकर खाने सैहीं मेरो दिल न दुखे?30  अगर घमण्ड केरनू ज़रूरीए, त आंव एपनी कमज़ोरारी गल्लन पुड़ केरेलो|
         31  प्रभु यीशु एरो परमेशर ते बाजी ज़ै सदा मुबारिके, ज़ानताईं, कि आंव झुठ न ज़ोईं|
         32  दिमश्के मां अरितास राज़एरे तरफाँ ज़ै हाकिम थू, तैने ट्लानेरे लेइ दमिशी केरे नगरे
         पुड़ पेरो रखोरो थू|
         33  ते मीं टोकरे मां दैरारे बताँ उसालो, ते तैसेरे हथे कैरां बच़ो|

पौलुसेरू दिव्य दर्शन ते कमज़ोरी121  अगर घमण्ड केरनू त मेरे लेई ठीक नैइं पण फिरी भी केरनू पेते; आंव प्रभुएरे दितोरे दर्शन
         ते प्रकाशां केरे बारे मां ज़ोईं|
         2  आंव मसीह मां एकी मैंन्हू ज़ानताईं, च़ेवधे साल भोए कि तै ज़ैने जिसमे सैहीं, न ज़ाने
         जिसमे बगैर, परमेशर ज़ानते,एरो मैंन्हू ट्लाइयोंव सुर्गए तगर नेव|
         3  आंव एरे मैंन्हू ज़ानताईं जिसमे साथी या बगैर जिसमे परमेशर ज़ानते|
         4  कि स्वर्ग लोक मां नेव, ते एरी गल्लाँ ज़ोई ज़ैना ज़ोनेरी नैइं; ते ज़ैन केरू ज़िभी
         पुड़ भी आन्नू ठीक|
         5  एरे मैनू पुड़ त आंव घमण्ड केरेलो, पण अपने पुड़एपनी कमज़ोरी केरे इलावा, अपने बारे
         मां घमण्ड न केरी|
         6  किजोकी अगर आंव घमण्ड केरनू चैई भी त बेवकूफ न बेईं, किजोकी सच़ ज़ोइलो; फिरी भी रुकताईं,एरू
         न भोए, कि ज़ैंन्च़रे कोई मीं लाते, या मीं शुन्ते, मीं तैस कैरां भी बेदधतां समझ़े|
         7  ते ऐलहेरे लेइ कि आंव बड़े प्रकाशां केरे वजाही सैहीं फुली न, मेरे जिसमे मां अक कन्टो
         डुभोरोए मतलब शैतानेरो दूत कि धूसे मारे ताकि आंव फुल्ली न गेईं|
         8  इसेरे बारे मां मीं ट्लाइ बार बिनती की, मीं कैरां दूर भोई गाहे|
         9  ते तैने मीं सैहीं ज़ोंव, मेरो अनुग्रह तेरे लेइ सुधोए; किजोकी मेरी सामर्थ कमज़ोरी
         मां सिद्ध भोतीए; ऐलहेरे लेइ आंव एपनी कमज़ोरी पुड़ घमण्ड केरलो, कि मसीहेरी सामर्थ मीं
         पुड़ एइती राहे|
         10  इस वजाही सैहीं मसीहेरे लेइ कमज़ोरन मां, ते बेइज़तन मां, गरीबी मां, सताए गहने मां,
         ते मुशकलन मां, खुशई; किजोकी ज़ैखन आंव कमज़ोर भोताई, तैने ज़ोरे बालो भोताई|कुरिन्थियों केरे लेई पौलुसेरी फिकर11  आंव बेवकूफ त बनो पण तुसेईं मजबूर कीयो: तुसेईं त मेरी तारीफ केरी लोड़ती थी, किजोकी
         अगर आंव किछ भी नैइं, फिरी भी बडे कैरां बडे प्रेरतन कैरां कोन्ची कैरां घट नैइं|
         12  प्रेरत केरी आलामतां भी तुशे दरमयान हर किसमेरे सबर साथी निशान्न साथी बडां बडां कम्मा,
         ते सामर्थएरां कम्मां हिरां|
         13  तुस कोस गल्ली मां ते कलीसिया मां घट थी, सिर्फ इस मां की आंव तुस्न पुड़ अपनो भार न
         रेखी: मेरो ई बे इनसाफ माफ केरा|14  हेरा, आंव ट्लाइयोंव बार एजनेरे लेइ तियाराईं, ते मीं तुसन पुड़ भार न रेखेलो; किजोकी
         आंव तुशी जैईदाद नैइं, बल्कि तुस्न चहताईं: किजोकी बचेई अम्मा बाजी केरे लेइ धन अकोठू
         न लोड़े कर्रू, पण अम्मा बाजेईं बचां केरे लेइ कर्रू लोड़े|
         15  आंव तुशी आत्मा केरे लेइ बड़ी खुशी सैहीं खर्च केरेलो, बल्कि एपू भी खर्च भोइलो: कुन
         ज़ैतरो जादे आंव तुस्न सैहीं प्रेम केरताईं, तेतरो घेटतां तुस मीं प्रेम रखेले?
         16  एरू भोई बटते, कि मीं तुसन पुड़ भार नैइं छ़डोरो, पण च़लैकी सैहीं धोखो देइतां फसाए|
         17  भला, ज़ैना मीं तुस्न कां भेझ़े, कुन तैन मैरां केंन्चेरे ज़िरीये मीं दुष्टे सैहीं
         किछ नेव?
         18  मीं तीतुस समझ़ेइतां तैस साथी तै ढ्ला भेज़ो, त कुन तीतुस दुष्टे सैहीं किछ नेव? कुन
         अस एकी आत्मारे च़लाने सैहीं च़ल्ले?19  तुस हेजू तगर इन समझ़तथ कि अस तुशे सामने उज़र लवरेम केरने, अस त परमेशरे हाज़र सैमझ़तां
         मसीह मां ज़ोतम, ते हे ट्लाराव, ते सब गल्लाँ तुशे तरेकरे लेइ ज़ोतम|
         20  किजोकी मीं डरे, कि एरू न भोए, कि ज़ैंन्च़रे आंव चाताईं, तैंन्च़रे तुस न भोथ;ते मीं
         भी ज़ैंन्च़रे तुस मीं चातथ तेऱे लाथ, कि तुस्न लड़ैई, फिरके, खलाफत, जलन, चोगली, अभिमान
         ते फसाद भोन|
         21  ते मेरो परमेशर कि मेरे फिरी इड़ी एजने मीं पुड़ दबाव केरन ते मीं फिरी बड़ां केरे लेइ
         फिरी दुःख केरनो पे, ज़ैनैइं पेहिलो पाप केरो थू, ते तैस गंदे कम्मे, ते ज़नाह, ते लुचपने
         सैहीं, ज़ै तैनेइं कीयो, मन न फिराव|

आखरी हदायत131  हुनी ट्लाइयोंव बार तुस्न काँ एइताई: दुइय या ट्लाएई गवां केरे ज़बाणी सैहीं ई गल्ल
         पक्की केरी गाल्ही|
         2  ज़ैंन्च़रे ज़ैखन दुइयोंव बार तुस्न सैहीं साथी थू, ते तैंन्च़रे हुनी दूर राते तैन
         लोकन कैरां ज़ैनेई पेहिलो पाप केरो, ते होरे सैभी लोकन सैहीं हुनी पेहिले ज़ोताईं, कि
         अगर आंव फिरी एजी, त न शैरेलो|
         3  तुस दलील चहतथ, कि मसीह मीं गल्लाँ केरते, ज़ै तुशे लेइ कमज़ोर नैइं; पण तुस्न मां सामर्थ
         ए|
         4  तै कमज़ोरारे वजाही सैहीं करूसे पुड़ च़ाड़ो त जेव, फिरी भी परमेशरेरे समर्थी सैहीं
         ज़ींतो ए, अस भी त तैस मां कमज़ोरम; पण परमेशरेरी समर्थी सैहीं ज़ै तुशे लेइए, तैस साथी
         ज़ीमेले|5  अपनो आप परखा, कि विशासे मां आथ की नैइं; एपू परखा, कुन तुस्न अपने बारे मां ई पतो नैइं,
         कि यीशु मसीह तुस्न मांए नैइं त तुस निकम्मे भोए|
         6  पण मेरी उमीदे, कि तुस बुझ़ेले, कि अस निकम्मे नैइं|
         7  ते अस अपने परमेशरे कां प्रार्थना केरताईं, कि तुस कोई बुराई न केरा, ऐलहेरे लेइ नैइं,
         कि अस रोड़े हेरी बटम, पण ऐलहेरे लेइ कि तुस भलाई केरा, चाए अस निकम्मे भोम|
         8  किजोकी अस सच़ेरे खलाफ किछ न केरी बटम, पण सच़ेरे लेइ केरी बटतम|
         9  ज़ैखन अस कमज़ोरम, ते तुस ताकतबरथ, अस खुशी रहतम, ते ई प्रार्थना भी केरतम, कि तुस सिद्ध
         भोते राथ|
         10  ऐलहेरे लेइ आंव तुशे पिठी पतर इना गल्लाँ लिखताईं, कि मौजूद भोइतां मीं तैस आधीकारेरे
         मुताबिक ज़ै प्रभुए बिगाड़नेरे लेइ नैइं पण बनानेरी लेइ मीं दितोरोए, सेखती सैहीं किछ
         न केरनू पे|अभिवादन11  हे ढ्लाव, खुश राथ, सिद्ध बनते राथ; हिमत रखा; मेल मिलापए सैहीं राथ, ते प्रेम ते शैनतरो
         दातो परमेशर तुस्न साथी भोल्हो|
         12  एकी होरी पवित्र फुमड़ी सैहीं नमशकार केरा|
         13  सभ पवित्र लोक तुस्न नमशकार केरतन|
         14  प्रभु यीशु मसीहेरो अनुग्रह ते परमेशरेरो प्रेम ते पवित्र आत्मारी सन्गती तुस्न सैभन
         साथी भोए|गलातियोंगलातियों केरे नोंवें पौलुसेरी चिठ्ठीगलातियोंGALATIANSगलातियों

अभिवादन11  पौलुसेरे तगरफां, ज़ै न मैंन्हू केरे तरफां, ते न मैंन्हू केरे ज़िरये, बल्कि यीशु मसीह
         ते परमेशरेरे ज़िरीये सैहीं, ज़ैनी तै फटरन मैरां ज़ींतो कीयो, प्रेरते|
         2  ते सारे ढ्लाहाँ केरे तरफां, ज़ैना मीं सैहीं साथिन; गलतियारे कलीसियारे नोंवें|3  बाजी परमेशर, ते इशे प्रभु यीशु मसीहेरे तरफां तुस्न अनुग्रह ते शान्ति मल्लती राए|
         4  तैने अपनो आप इशे पापां केरे लेई दितो, ताकि इशे परमेशर ते बाजी केरे मेरज़ी सैहीं इस
         मौजूद संसारे कैरां छुटाए|
         5  तैसेरी स्तूति ते बडयाई सदा भोती राए| आमीन|कोरी होरो सुसमाचार नैइं6  आंव हेरान भोताईं, कि ज़ैने तुस मसीहेरे अनुग्रह सैहीं कुजाए; ते तैस कैरां तुस एतरी
         जल्दी फिरतां होरी किसमेरे सुमाचारेरे पासे झुकने लाए|
         7  पण तै होरो सुसमाचा अथी नैइं: पण गल्ल ई ए, कि केत्रे एरेन, ज़ैना तुस्न घबरातन, ते
         मसीहेरे सुसमाचार बगाड़ने चहतन|
         8  पण अगर अस या कोई फरिश्तो भी तुस्न कोई तैस सुसमचारेरे इलावा ज़ै असेईं तुस्न शुनवरोए
         शुनाए त लानती भोए|
         9  ज़ैंन्च़रे असेईं पेहिलू ज़ोवरूए, तैंन्च़रे आंव हुना भी ज़ोताईं, कि तैस सुसमाचारेरे
         इलावा ज़ै तुसेईं कबूल केर्रो, अगर कोई होरो सुसमाचार शुनाए, त लानती भोए| आंव मैंन्हन
         खुश केरताइं या परमेशर? कुन आंव मैंन्हन खुशी केरनो चचाहताइं?10  अगर आंव हेजू मैंन्हन खुश केरतो राताइं, त मसीहेरो दास न भोथो|पौलुस केंन्च़रां प्रेरत बनों11  हे ढ्लाअव, आंव तुस्न याद कराताइं, कि ज़ै सुसमाचार मीं तुस्न शुनव, ई मैंन्हू केरो
         ज़ेरो नैइं|
         12  किजोकी तै मीं मैन्न करां नेइं पुज़ोरो, ते न मीं शिखालोरो ए, पण यीशु मसीहेरे प्रकाशे
         सैहीं मल्लोरो ए|
         13  यहूदी धर्म ए मां पेहिलो ज़ै मेरो चाल चलन थू, तुसेईं शुनोरू ए; कि आंव परमेशरेरी कलीसियाई
         बड़ी सतातो थू, ते नाश केरतो थू|
         14  ते अपने बड़े कौमारे लोकन ज़ैना मेरे ज़ेरे थी यहूदी धर्म ए बधातो थू, ते अपने सियाना
         केरे रीतन मां मघन थू|
         15  पण परमेशर एरही, ज़ैने आंव मेरे अम्मारे पेटे मैरां ठैरावरो ते अपने अनुग्रह सैहीं कुजाव,
         16  ज़ैखन मर्ज़ी भोई, कि मीं मां अपने मठ्ठू बांदू केरे कि आंव होरी कौमन मां तैसेरो सुसमाचार
         शुनेइं; ते मीं मासे न लेव्हे सैहीं सलाह की|
         17  ते न यरूशलमे मां तैन कां जेव ज़ैना पेहिले प्रेरत थी, पण तैखने अरबे जो च़ल्लो जेव:
         ते फिरी तैठां दमिश्के वापस आव|18  फिरी ट्लाई सालना पत्ती आंव कैफा सैहीं मिलने यरूशलेमे जेव, ते परहने दिहाड़े तैड़ी
         राव|
         19  पण प्रभुएरे ढ्ला याकूबेरे इलावा प्रेरतन मैरां कोन्ची सैहीं मिलो|
         20  ज़ैना गल्लाँ तुस्न लिखताइं, हेरा परमेशरे हाज़र सैमझ़तां ज़ोताइं, कि तैना झुठी नैइं|
         21  इठां पत्ती आंव सूरिया ते किलिकियारे मुलखे मां आव|
         22  पण यहूदियारी कलीसियाइ ज़ैना मसीह मां थी, मेरू तुतर त कधी न थू लवरू| ते मेरे बारे
         मां महिमा केरती थी|
         23  पण इने शुन्ते थी, कि ज़ै असन पेहिलो स्तातो थू, तै तैसे धर्मेरो सुसमाचार शुनाते, ज़ैस
         पेहिलो नाश केरतो थू|
         24  ते मेरे बारे मां परमेशरेरी महिमा केरते थी|

होरी प्रेरतां केरे ज़िरीये पौलुसे मन्ज़ूरी21  च़ेवदे सालना पत्ती आंव बरनबासे सैहीं साथी यरूशलेम जेव, ते तितुस भी मीं एपू साथी नेव|
         2  ते मेरू गहनू परमेशरेरे प्रकाशे सैहीं भोवं: ते ज़ै सुसमाचार आंव होरी कौमन मां प्रचार
         केरताइं, ते मीं तैन सैहीं ज़ोंव, पण अकल्ले मां ज़ैना किछ समझ़े गहते थी, ताकि एरू न
         भोए, कि मेरी इस बेलेरी, या एगरीं दौड़ धूप बे फैदी भोए|
         3  पण तितुस भी ज़ै मीं साथी थू, ते ज़ै यूनानीए; खतनो करानेरे लेई मजबूर न कीयो|
         4  ते ई तैन झ़ुठे ढ्लाहां केरे वजाही सैहीं भोंव, ज़ैना छ़ेपतां आवरे थी, कि तैस ऐज़ैदरी
         ज़ै मसीह यीशु मां असन मैल्लोरीए, भेध नेइतां फिरी असन गुलाम बनाम|
         5  तैन केरे अधीन भोनू असेईं एकी पलेरे लेई मनज़ूर न किव, ऐलहेरे लेई कि सुसमाचारेरी सच़ाई
         तुस्न मां बनोरी राए|
         6  फिरी ज़ैना लोक किछ समझ़े गहतन (तैना चाहे केरहे भी थी, मीं इस सैहीं किछ कम नैइं, परमेशर
         केन्चरी तगरफदारी न केरे) तैन कैरां ज़ैन किछ भी समझ़े गहते थी, मीं किछ भी हसल न भोव|
         7  पण इसेरे उलट ज़ैखन तैन हेरा, कि ज़ैंन्च़रे खतनो कीयोरे लोकां केरे लेई सुसमाचारेरू
         कम्म पतरसे सोफूं तैंन्च़रे खतनो न कीयोरे लोकन सुसमाचार शुनानेरू कम्म मीं पोफूं|
         8  (किजोकी ज़ैस पतरसे कैरां खतनो कियोरे लोकां मां प्रेरितैइयरू कम्म बड़े प्रभावे सैहीं
         करांव, तैने मीं भी होरी कौमन मां प्रभाशाली कम्म कराए)
         9  ते ज़ैखन तैस अनुग्रहेरी ज़ै मीं मैल्लोरो थू, त याकूब, त कैफा, ते यूहन्ना ज़ैना कलीसियारे
         खमबे समझ़े गहते थी, मीं ते बरनबासे देहिनो हथ देइतां शामिल कीये, कि अस होरी कौमन कां
         गहम, ते तैना खतनो कीयोरन कां|
         10  सिर्फ ईन ज़ोवं, कि अस कंगालां केरी खबर नेम, ते इसे कम्मेरे लेई आंव एपू भी कोशीश केरने
         लवरो थू|पौलुसेरे ज़िरीये पतरसेरी खलाफत11  पण ज़ैखन कैफा होरी कौमन मां आव त मीं तैसेरी तुतरे पुड़ खलाफ की ते झ़ाड़ दिती किजोकी
         तै दोशी थू|
         12  ऐलहेरे लेई कि याकूब एरे पासरां किछ मैंन्हू केरे एजनेरे पेइले तै होरी कोमां केरे लोकन
         साथी खातो थू, पण ज़ैखन तै अव, त खतनो केरेन लोकन करां डर ए सैहीं तैन करां हटो ते अलग
         भोवने लव|
         13  ते तैस साथी होरे यहूधी भी शामल भोए, इड़ी तगर कि बरनबारस भी तैन केरे संगती मां शामल
         भोव|
         14  पण ज़ैखन मीं हेरू, कि तै सुसमाचारेरी सच़ैई पुड़ सिधे न च़ल्ले, ते मीं सैभी केरे सामने
         कैफा सैहीं ज़ोवं: कि ज़ैखन तू यहूदी भोइतां होरी कौमा केरी ज़ेरी चाल च़लतस, ते यहूदी
         केरी ज़ेरी नैइं त तू होरी कौमन यहूदी केरे ज़ेरे च़लनेरे लेई किजो रोकतस?विश्वासे सैहीं धर्मी ठैहने15  अस ज़ैना ज़रमनेरे यहूदिम, ते पैपी केरे ज़ेरे नैइं|
         16  फिरी भी इन सैझ़तां कि मैंन्हू व्यवस्थारे कमन सैहीं नैइं, पण सिर्फ यीशु मसीह पुड़
         विशास केरने सैहीं धर्मी भोते, असेईं एपू भी मसीह यीशु पुड़ विशवास केरो, कि अस व्यवस्थारे
         कम्मन सैहीं नैइं पण मसीह पुड़ विशवास केरने सैहीं धर्मी भोए, ऐलहेरे लेई व्यवस्थारे
         कम्मन सैहीं कोई धर्मी न भोलो|
         17  अस ज़ैना मसीह मां धर्मी भोने चहतम, अगर एपू पापी निसे, त कुन मसीह पापेरो सेवके? कधे
         नैइं|
         18  किजोकी ज़ैन किछ मीं बछ़ोड़ू, अगर तैस फिरी बनेइं, त अपनो आप गुनाह गार बनाताई|
         19  आंव त व्यवस्थाई सैहीं व्यवस्थारे लेई मेरी जेव, कि परमेशरेरे लेई ज़ीईं|
         20  आंव मसीह साथी सलीबी पुड़ च़ड़ोरोईं, ते हुनी ज़ींतो न राव, पण मसीह मीं मां ज़ींतो
         ए: ते आंव जिसमे मां हुनी ज़ीतोईं, त सिर्फ तैस विशवासे सैहीं ज़ीतोईं, ज़ै परमेशरेरे
         मठ्ठे पुड़े, ज़ैने मीं सैहीं प्रेम कीयो, ते मेरे लेई अपनो आप दितो|
         21  आंव परमेशरेरे अनुग्रह बे फैइदो न केरी, किजोकी व्यवस्थाई सैहीं धार्मिकता भोथी, त मसीहेरू
         मरनू बेफैइदू भोथू|

व्यवस्था या विश्वास31  हे बे समझ़ गलीतियो, केने तुस टरे लाए? तुशे त मना तुशे सामने यीशु मसीह सलीबी पुड़
         च़ाड़ो!
         2  आंव तुस्न कैरां सिर्फ इन ज़ानू चाताईं, कि तुसेईं आत्मा, कुन व्यवस्थारे कम्मन सैहीं
         हसल केरी, या विशवासेरे सुसमाचार सैहीं हसल की?
         3  कुन तुस एरे बे समझ़थ, कि आत्मारे रीती पुड़ शुरू केरतथ ते ज़िसमेरे रीरी पुड़ खतम केरेले?
         4  कुन तुस एतरो दुःख एरो झ़ैलो? पण शैइद बेफैदा नैइं|
         5  ते ज़ै तुस्न आत्मरू दान देते ते तुस्न मां बड़ां कम्मां केरते, तै कुन व्यवस्थारां
         कम्मन सैहीं या विशवासेरे सुसमाचार सैहीं एरू केरते?6  इब्राहीमे त परमेशरे पुड़ विशवास किव ते, ई तैसेरे लेई धार्मिता गनी जेई|
         7  ते इन समझ़ा, कि ज़ै विशवास केरने बालोए, तै इब्राहीमेरी सन्ताने|
         8  ते पवित्र शास्त्रे पेहिलू बुझ़तां, कि परमेशर होरी कौमन विशवासे सैहीं धर्मी बनालो,
         पेहिलो इब्राहीमे ई सुसमाचार शुनव, कि तीं मां सैभी कौमन बरकत मैलेली|
         9  ते ज़ैना विशवास केरने बालेन, तैन विशवैसन इब्राहीमे सैहीं साथी बरकत मैल्लती ए|10  ते ज़ैना मैंन्हू व्यवस्थारे कम्मन पुड़ भरोसो रखतन, तैना सब लानती मान, किजोकी लिखोरूए,
         कि ज़ै कोई व्यवस्थारे किताबी मां लिखोरी गल्लन मां बनोरो न राए, तै लानती ए|
         11  ई गल्ल बांदी ए, कि व्यवस्थाई सैहीं परमेशरे कां कोई मैंन्हू धर्मी न भोए किजोकी धर्मी
         मैंन्हू विशवासे सैहीं ज़ीतो रालो|
         12  पण व्यवस्थारो विशवासे सैहीं कोई वासतो नैइं; पण ज़ै तैन मन्नेलो, तै तैन सैहीं ज़ींतो
         रालो|
         13  मसीहे ज़ै इशे लेई लानती बनो, तैने अस कीमत देइतां लानती कैरां छुटा ए किजोकी लिखोरूए,
         ज़ै कोई काठ ए पुड़ टंगो गहलो तै लानती ए|
         14  इन ऐलहेरे लेई भोंव, कि इब्राहीमेरी बरकत मसीह यीशु ए ज़िरीये सैहीं होरी कौमन कां पुज़े
         ते अस विशवासे सैहीं तै आत्मा हासल केरम, ज़ैसेरो वाइदो कीयोरोए|व्यवस्था या आहद15  हे ढ्लाअव, आंव मैंन्हू केरू ज़ेरू ज़ोताईं, कि मैंन्हू केरो बाइदो भी ज़ै पक्को भोते,
         त न कोई तैस टालते ते न तैस मां किछ बधाते|
         16  सेरे वाइदे इब्राहीम ए, ते तैसेरी अवलाधी दिते जे; तै इन न ज़ोए, कि अवलाधन; ज़ैन्च़े
         बड़ां केरे बारे मां ज़ोवं, पण ज़ैन्च़े एके रे बारे मां कि तेरी अवलाध ई: ते तै मसीह
         ए|
         17  पण आंव इन ज़ानताई कि ज़ै वाइदो परमेशर ए पेइलो पक्को केरो थू, तैस व्यवस्था च़ेर शौ
         ट्ली सालन पत्ती न टाल ए, कि वाइदो बेफैइदो भोए|
         18  किजोकी अगर मिरासत व्यवस्था सैहीं मल्लती ए, त फिरी वाइदन सैहीं नेइं, पण परमेशर वाइदे
         सैहीं दिती|19  तैखन व्यवस्था किजो न दिती? तै त पापाँ केरे वजैई सैहीं बाइदे मां दिती, कि तैस अवलाधी
         एजने तगर राए, ज़ैस वाइदे दितो रे थी, ते फरिशताँ केरे ज़िरी ए एकी मझ़ाते दिती|
         20  मझ़ाटो त एकेरो न भोए, पण परमेशर अक ए|व्यवस्थारो मक़सद21  कुन व्यवस्था कुन परमेशरेरे खलाफे? कधी न भोए किजोकी अगर एरी व्यवस्था दिती गाथी ज़ै
         ज़िन्दगी देई बटेथी, ते सच़े धार्मिकता व्यवस्था सैहीं भोथी|
         22  पण पवित्र शास्त्रे सब पापेरे अधीन केरे, ताकि तै वाइदो ज़ैसेरी बुनीयाद यीशु मसीह पुड़
         विशवास केरनो ए, विशास केरने बालां केरे लेई पूरू भोव|
         23  पण विशवास एजने कैरां पेहिले व्यवस्थाई मां इशी रखनाली भोती थी, ते तैस विशवासे एजने
         तगर ज़ै बांदो भोने बालो थू, अस तैसेरे बन्धने मां रहम|
         24  ऐलहेरे लेई व्यवस्था मसीह तगर पुज़ानेरे लेई इशी स्मभालने बाली भोई, कि अस विश्वासे
         सैहीं धर्मी भोम|
         25  पण ज़ैखन विवास अव, त अस स्मभालने बालेरे आधीन न राए|
         26  किजोकी तुस सब विशवास केरने सैहीं ज़ै मसीह यीशु पुड़े, परमेशरेरी सन्तानथ|
         27  ते तुस्न मैरां ज़ेतगरेईं मसीह मां बपतिस्मो नेव तैनेइं मसीह लव|
         28  हुनी न कोई यहूदी राव ते न कोई यूनानी; न कोई गुलाम, न कोई आज़ाद; न कोई नर ते न कोई
         नारी; किजोकी तुस सब मसीह यीशु मां सब अक्कथ|
         29  ते अगर तुस मसीहेरेथ, त इब्राहीमेरी सन्तानथ, ते वाइदेरे मुताबिक वारस भी आथ|

41  आंव इन ज़ोताईं, कि वारस ज़ाँ तगर निक्ड़ो ए, अगर तै सैभी चीज़ाँ केरो मालिके, फिरी
         भी तैस त गुलामे मां कोई फरक नैइं|
         2  पण बाजी केरे ठैरावरे बेले तगर सुमालने बालां ते भण्डरैन कां रहते|
         3  तैंन्च़रे अस भी, ज़ैखन निकड़े थी, त संसारेरे ग्ल्लन मां पाबंद भोइतां गुलामरे हालती
         मां राए|
         4  पण ज़ैखन वखत पूरो भोव, त परमेशरे अपने मठ्ठू भेझ़ू, ज़ै कौन्शी सैहीं ज़रमो, ते व्यवस्थारे
         आधीन ज़रमो|
         5  ताकि व्यवस्थारे आधीन्न घिन्ने, ते असन लेपालक भोनेरी पदवी मैल्ली|
         6  ते तुस ज़ैना मठ्ठाथ, ऐलहेरे लेई परमेशरेरे मठ्ठेरी आत्मा, हे बापू हे बाजी ज़ोए, इशे
         दिले मां भेझ़ोरी ए|
         7  ऐलहेरे लेई हुनी तू गुलाम नैइं, पण मठ्ठुस; ते ज़ैखन मठ्ठू भोवं, त परमेशरेरे ज़िरीये
         वारस भी भोव|गलतियों केरे लेई पौलुसेरी फिकर8  ते पेइले तुस परमेशरे कैरां नावाकफ भोइतां तैन केरे गुलाम थी ज़ैना असली परमेशर नैइं|
         9  पण हुनी तुसेईं परमेशर पिशानो बल्कि परमेशरे तुस पिशाने ते तैन कमज़ोर ते निकेमी पेहिली
         गल्लां केरे पासे किजो गातथ, ज़ैन केरे तुस दुबारा गुलाम भोंने चहतथ?
         10  तुस दिहाड़न ते महीन्न ते खास बेले ते सालन मन्तथ|
         11  आंव तुशे बारे मां डरताईं, कि एरू न भोए, कि ज़ै महैनत तुशे लेई मीं कर्री ए बे फैइदी
         न भोए|12  हे ढ्लाअव, आंव तुस्न कां बिनती केरताईं, तुस मेरे ज़ेरे भोथ: किजोकी आंव तुशो एरो ज़ेरो
         भोवरोईं; तुसेईं मेरू किछ नैइं बगाड़ोरू|
         13  पण तुस ज़ानतथ, पेहिले पेहिले मीं जिसमेरे कमज़ोरोरारे वजाही सैहीं सुसमाचार शुनव|
         14  ते तुसेईं मेरी जिसमानी हालत ज़ै तुशे अज़मैशरी वजा थी घटया न समजझ़ी; न तैस सैहीं तुसेईं
         नफरत की बल्कि परमेशरेरे दूत एरे ज़ेरे बल्कि मसीह यीशू ए बराबर आंव कबूल कीयो|
         15  ते तै तुशी खुशी केरनी कोरां जेई? आंव तुशो शाहाताईं, कि अगर भोई बटे, त तुस एपनी एछ़्छ़ी
         भी केढतां भी देते|
         16  ते कुन तुस्न सैहीं सच़ ज़ोंनेरे वजाही सैहीं आंव तुशो बेरी भोवरोईं|
         17  तैन तुस्न दोसत बनानो त चहतन, पण रोड़ी नीती सैहीं नैइं; बल्कि तुस्न अलग केरने चहतन,
         कि तुस तैने दोसत बनाथ|
         18  इन भी रोड़ूे, कि रोड़ी गल्लन मां हर बेले दोसत बनानेरी कोशी की गाहे, सिर्फ तैस बेले
         नैइं, कि ज़ैखन आंव तुस्न सैहीं साथी राताई|
         19  हे मेरे बचाव, ज़ाँ तगर तुस्न मां मसीहेरू रूप न बने, ताँ तगर आंव तुशे लेई ज़रमानेरे
         ज़ेरे तकालीफी मां राताई|
         20  मर्ज़ी त ई भोती ए, कि हुनी तुस्न कां एइतां होरी तगरीके सैहीं ज़ोई, किजोकी तुशे बारे
         मां मीं शके|सारा ते हाजिरारी मिसाल21  तुस ज़ैना व्यवस्थारे आधीन भोंने चहतथ, मीं सैहीं ज़ोतथ, कुन व्यवस्थारी न शुनथ?
         22  इन लिखोरूए, कि इब्राहीमेरां दुयइय मठ्ठाँ भोआँ; अक गुलैमनरू, ते अक ज़ै आज़ाद थी तैसरू|
         23  पण ज़ैन गुलैमनरू भोव, तैन जिसमानी रीरि सैहीं ज़रमू, ते ज़ैन आज़ाद कौन्शां सैहीं भोव,
         तैन वाइदेरे मुताबिक ज़रमू|
         24  इन ग्ल्लन मां कहानी ए, इना कौन्शां मना दुइय वाइदेन, अक सीनै पहाड़ेरो ज़ै पुड़ गुलामे
         ज़रमतन; ते तै हाजिरा ए|
         25  ते हजिरा मना अरबेरू सीनै पहाड़ ए, ते मौजूद यरूशलेम तैसेरे बराबरे, किजोकी ज़ैन अज़
         अपने बचन समेत गुलैमी मां ए|
         26  पण बेयोंव यरूशलेम आज़ादे ते तैए इशी अम्मा ए|
         27  किजोकी लिखोरू ए, कि हे बांझ, तू ज़ै न ज़ास खुश भो, तीं ज़ैस दुःख न भोए आवाज़ उच्ची
         केर, किजोकी शैरोरारी आवलाद सुहागनी कैरां भी जादे|
         28  हे ढ्लाअव, अस इझ़हाकेरे ज़ेरे वाइदेरी आवलादम|
         29  ते ज़ैंन्च़रे तैस बेले जिमेरे मुताबिक ज़रमोरो आत्मारे मुताबिक ज़रमोरे सतातो थू, तैंन्च़रे
         अज़ भी भोते|
         30  पण पवित्र शास्त्र कुन ज़ोते? गुलैमनरी ते तैसेरे मठ्ठे कढ, किजोकी गुलैमनरू मठ्ठू आज़ादेरे
         मठ्ठे साथी वारस न भोल्हू|
         31  ऐलहेरे लेई हे ढ्लाअव, अस गुलाम कौंन्शरे नैइं बल्कि आज़ाद कौन्शां मठ्ठाम|

आज़ादी सुमहैलतां रखा51  मसीह ए आज़ाद रानेरे लेई अस आज़ाद कीयोरेम; ते इस ए मां बनोरे राथ, ते फिरी गुलैमी मां
         न गाथ|2  हेरा, आंव पौलुस तुस्न सैहीं ज़ोताईं, कि अगर खतनो कराले, त मसीह कैरां तुस्न किछ फैइदो
         न भोलो|
         3  फिरी भी आंव हर अकी खतनो कराने बाले ज़ोताईं, कि तैस सारी व्यवस्था मन्नी पेनी ए|
         4  तुस ज़ैना व्यवस्था सैहीं धर्मी भोंने चहतथ, मसीह कैरां अलग ते अनुग्रह कैरां बिछ़ड़ोरेथ|
         5  किजोकी आत्मारे वजाही सैहीं, अस विशवासे सैहीं, उमीदरे धार्मिकता बलगने लवरेम|
         6  ते मसीह यीशु मां न खतनो, न बगैर खतनो किछ कम्म एरो ए, पण सिर्फ, ज़ै प्रेमे सैहीं असर
         केरते|
         7  तुस त रोड़ी दौड़ लवरे थी दौड़ने, तुस केनी रोके, कि सच़्च़े न मन्नथ|
         8  एरी सिखर तुस कुजाने बालेरां तगरफां नैइं|
         9  थोड़ू ज़ेरू खमीर सारे सनोरे अटे खमीर केरते|
         10  आंव प्रभु पुड़ तुशे बारे मां भरोसो रखताईं, कि तुशो कोई होरो खियाल न भोए; पण ज़ै तुस्न
         घबराते, तै कोई कि न भोए तैस सज़ा मैलनीए|
         11  पण हे ढ्लाअव, अगर आंव हेजू तगर खतनेरो प्रचार केरताईं, त हेजू तगर स्ताव किजो गहताईं;
         फिरी त सलीबरी ठोकर गहती राई|
         12  रोड़ू भोतू, कि ज़ैना तुस्न बेचेन केरतन, तैना अलग कीये गहते!13  हे ढ्लाअव, तुस आज़ाद भोंनेरे लेई कुजवरेथ पण एरू न भोए, कि ई आज़ादी जिसमानी कम्मां
         केरे लेई मोको बने, बल्कि प्रेमे सैहीं एकी होरेरे सेवक बना|
         14  किजोकी सारी व्यवस्था इसे एकी गल्ली मां पूरी भोई गहतीए, कि तू अपने पुड़ोसी सैहीं अपनो
         ज़ेरो प्रेम केर|
         15  पण अगर तुस एकी होरी कटतथ ते खातथ, त खबरदार राथ, त एकी होरेरी बरबादी केरेले|पवित्र आत्मारे ज़िरीये च़लाने16  पण आंव ज़ोताईं, आत्माई सैहीं च़लेले, त तुस जिसमेरी खुवैशां कधी पूरी न केरेले|
         17  किजोकी ज़िस्म आत्मारे खलाफे, ते आत्मा जिसमेरे खाफ खुवैश केरतीए, ते इना एकी होरेरे
         खलाफन; ऐलहेरे लेई ज़ैन तुस केरनू चहतथ तैन केरथ|
         18  ते अगर तुस आत्मारे च़लाने सैहीं च़ल्लतथ त व्यवस्थारे अधीन न राए|
         19  जिसमेरां कम्मां बांदन, मतलब वज़नाह, गंदा कम्मां, चपलूसी|
         20  मूरती केरी पूज़ा, टूनो, बैर, लड़ाई, जलन, सरक, खलाफत, हैल्लो, विधर्म|
         21  दुषट नशो केरनो, नाच़, ते इन केरे ज़ेरां होराँ भी कम्मां, इन केरे बारे मां आंव तुस्न
         पेहिलू ज़ोतां ज़ैंन्च़रे पेहिलू भी ज़ोवरूए, कि एरां कम्मां केरने बाले परमेशरेरी बैदशाहीयरो
         वारस नैइं भोंने|
         22  पण आत्मारो फल प्रेम, आनन्द, मेल, सबर,
         23  ते दया, भलाई, विशवास, नम्रता, ते बरदाश केरनू; एरां कम्मां केरे खलाफ कोई व्यवस्था
         नैइं|
         24  ते ज़ैना मसीह यीशु मांन, तैनेइं जिसम तैसेरे खुवैशन सैहीं साथी सलीबी पुड़ च़ाड़ोरोए|
         25  अगर अस आत्माई सैहीं ज़ींतेम, त आत्मरे मुताबिक च़लम भी|
         26  अस घमण्डी भोइतां एकी होरी सैहीं न छ़ेड़म, ते न एकी होरी सैहीं जलन केरम|

एकी होरेरी फिकर केरा61  हे ढ्लाअव, अगर कोई मैंन्हू कोन्ची पापे मां लेइहोए, त तुस ज़ैना आत्मिकथ, बल्ले च़ारे
         सुमाला, ते अपनो भी खियाल रखा, कि तुस भी अज़मैशी मां न पेथ|
         2  तुस एकी होरी तैसेरो भार छ़ूवातथ, ते ऐंन्च़रे मसीहेरी व्यवस्था पूरी केरा|
         3  किजोकी अगर कोई किछ न भोए पण फिर भी अपनो आप किछ समझ़े, त अपने आपे धोखो देते|
         4  पण हर कोई अपने कम्मे परखे, ते तैखन तैस होरी केरे बारे मां नैइं पण अपने बारे मां घमण्ड
         केरनेरो मोको भोलो|
         5  किजोकी हर कोई मैंन्हू अपनो भार छ़ूलो|6  ज़ैन वचनेरी तालीम मैल्लतीए, तैना सब रोड़ी चीज़न मां शिखालने बाले शामिल रखन|
         7  धोखो न खाथ, परमेशर ठाठन मां न उड़ाव गाहे, किजोकी मैंन्हू ज़ैन किछ बेते, तैने कटेलो|
         8  किजोकी ज़ै अपने जिसमेरे लेई बेते, तै ज़िसमे सैहीं विनाशेरी फसल कटेलो; ते ज़ै आत्मारे
         लेई बेते, तै आत्मा सैहीं हमेशरी ज़िन्गरी फसल कटेलो|
         9  अस रोड़ां कम्मां केरने मां हिम्मत न हारम, अगर अस ढिलले न भोम त ठीक बेले कटमेले|
         10  ऐलहेरे लेई ज़ैड़ी तगर मोको मल्ले सैभन सैहीं भलाई केरा; खास केरतां विशवैसी ढ्लाअन
         सैहीं|आखरी हदायत ते अभिवादन11  हेरा, मीं केत्रे बडे बडे लफसन मां तुस्न अपने हथे सैहीं लिखोरू ए|
         12  ज़ेतरे लोक जिसमानी दिखावो चहतन तैना चहतन तुशो खतनो केरने लेई दबाव केरतन, सिर्फ ऐलहेरे
         लेई कि मसीहेरे सलीबरे वजाही सैहीं सताए गहन|
         13  किजोकी खतनो कराने बाले एपू त, व्यवस्था पुड़ न च़लन, पण तुशो खतनो ऐलहेरे लेई करानो
         चहतन, कि तुशी जिसमानी हालती पुड़ घमण्ड केरन|
         14  पण एरू न भोए, कि आंव कोन्ची होरी गल्लरू घमण्ड केरी, सिर्फ इशे प्रभु यीशु मसीहेरे
         सलीबरू ज़ैसेरी वजाही सैहीं संसार मेरी नज़री मां ते आंव संसारेरे नज़री मां सलीबी पुड़
         च़ाड़ोरोईं|
         15  किजोकी न खतनो, ते न खतनो भोनो कोई चीज़े, पण नोंई स्रष्टि|
         16  ते ज़ैना इस कानूने पुड़ च़ल्लतन ले तैन पुड़, ते परमेशरेरे इस्राएले पुड़, शान्ती ते
         दया भोती राए|17  अगरोवं जो कोई मीं दुःख न दे, किजोकी आंव यीशु एरे दाघन अपने जिसमे मां फीरताईं|18  हे ढ्लाअव, इशे प्रभु यीशु मसीहेरो अनुग्रह तुशे आत्मा सैहीं साथी भोए| आमीन|इफिसियोंइफिसियों केरे नोंवें पौलुसेरी चिठ्ठीइफिसियोंEPHESIANSइफिसियों

11  पौलुसेरे तरफां ज़ै परमेशरेरी मेरज़ी सैहीं यीशु मसीहेरो प्रेरिते, तैन पवित्र ते मसीह
         यीशु मां विश्वासी लोकां केरे नोंवें ज़ैना इफिसुस मां आन|2  इशे बाजे परमेशर ते प्रभु यीशु मसीह कैरां तुस्न अनुग्रह ते शान्ति मल्लती राहे|मसीह मां आत्मिक उमीद3  इशे प्रभु यीशु मसीहेरे परमेशर, ते बाजी केरू शुक्र भोए, कि तैनी असन मसीह मां सुर्गएरे
         ठैरी सैभी किसमेरी बरकत दिती|
         4  ज़ैंच़रे तैने अस संसार बनानेरे पेहिली तैस मां च़ुने, कि अस तैस कां प्रेमे मां पवित्र
         ते बेइलज़ाम भोम|
         5  ते एपनी मेरज़ी सैहीं अपने लेई पेहिले ठैराए, कि यीशु मसीहेरे ज़िरीये अस तैसेरां लेपालक
         मठ्ठां भोम|
         6  कि तैसेरे अनुग्रहेरे महिमारी स्तूति भोए, ज़ै तैने असन तैस ट्लारे मां मुफ्त दितो|
         7  असन तैसेरे लेव्हे सैहीं छुटकारो, मतलब पापां केरी माफ़ी, तैस अनुग्रहेरे धनेरे मुताबिक
         मल्लोरीए|
         8  ज़ैन तैनी सारे ज्ञान ते समझ़ सैहीं साथी असन पुड़ अढंगू किव|
         9  कि तैने अपनी मेरज़रो भैद तैस दौलतरे मुताबिक असन ज़ोंव; ज़ै तैने अपने आपे थापोरो थू|
         10  कि वक़त पूरो भोनेरो इनतज़ाम भोए, कि ज़ैन किछ सुर्गए मां भोए, ते ज़ैन किछ ज़मीनी पुड़ भोए,
         सब किछ मसीह मां अकोठू केरे|11  तैसे मां ज़ैस मां अस भी तैसेरे मेरज़ी सैहीं ज़ै एपनी मर्ज़ी सैहीं अपने मतेरे मुताबिक
         सब किछ केरते थी, पेहिले ठैरेइतां मीरास बने|
         12  कि अस ज़ैनेइं पेहिले मसीह पुड़ उमीद रखोरी थी, तैसेरी महिमारे स्तुतारी वजाह भोम|
         13  ते तैसे मां तुसन पुड़ भी ज़ैखन तुसेइं सच़ेरो वचन शुनो, ज़ै तुशे मुक्ततरे सूसमाचारे,
         ते ज़ैस पुड़ तुसेइं विशवास केरो, वाइदो केरे पवित्र आत्मारी छाप लगी|
         14  तै तैसेरे घिनोरां केरे छुटकारेरे लेई इशे जैदादारो बयानोए, कि तैसेरे महिमारी स्तुति
         भोए|पौलुसेरी प्रार्थना15  ऐलहेरे लेई, आंव भी तैस विशवासेरी रोड़ी खबर शुनेइतां ज़ै तुस्न लोकन मां प्रभु यीशु पुड़
         ए, ते सब पवित्र लोकन पुड़ बांदोए|
         16  तुशे लेई शुक्र केरनू न शैरी, ते एपनी प्रार्थना मां तुस्न याद केरताइं|
         17  कि इषो प्रभु यीशु मसीहेरो परमेशर ज़ै महिमारो बाजीए, तुस्न एपनी पिशानी मां, ज्ञान ते
         प्रकाशेरी आत्मा दे|
         18  ते तुशे मनेरी एछछ़ी खुलन कि तुस बुझ़थ कि तैसेरे कुजाने सैहीं केरी उमीद भोतीए, ते
         पवित्र लोकन मां तैसेरे मीरासरे महीमारू केरू धने|
         19  ते तैसेरी सामर्थ इशे पासे ज़ैना विशवास केरतम, केतरी महाने, तैसे शेकतरो असर तैसेरे
         कम्मां केरे मुताबिक|
         20  ज़ैना तैने मसीहेरे बारे मां कइयाँ कि तैस फटरन मैरां ज़ींते केरतां सुवर्गए मां अपने
         देहिने पासे|
         21  हर किसमेरी हकौमत, ते आधिकार, ते सामर्थ, ते प्रभुतारी, ते हर नोंवें पुड़, ज़ैन न सिर्फ
         इस जहानी मां, पण एजने बाले जहानी मां भी नेव गहलू, बिशालो|
         22  ते सब किछ तैसेरे पवन हैठ केरू: तैनी सैभी चीज़न पुड़ आधिकार बनेइतां कलीसिया दितो|
         23  ई तैसेरो जिसमे, ते तैसेरी भरपूरी, ज़ै सैभन मां सब किछ पूरू केरतीए|

मौती कैरां ज़िन्दगरे पासे21  ते तैने तुस भी ज़ींते केरे, ज़ैना अपराधन ते पापन सैहीं मर्रे थी|
         2  ज़ैस मां तुस पेहिले इस संसारेरे रीति पुड़, ते अम्बरेरे आधीकैरी केरी, मतलब तैस आत्मा
         सैहीं च़लते थी, ज़ै हेजू भी हुकम न मन्ने बालन मां कम्म केरतीए|
         3  ऐन मां अस भी सब पेहिले अपने जिसमेरे खुवैइशन मां दिहाड़े कटते थी, ते जिसम, ते मनेरी
         मर्ज़ी पूरी केरते थी, ते होरी लोकां केरे सामने स्भावे सैहीं क्रोधेरी अवलाध थी|
         4  पण परमेशरे ज़ै दयारो धनीए; अपने तैस बड़े प्रेमे सैहीं, ज़ैस सैहीं तैने असन सैहीं प्रेम
         कीयो|
         5  ज़ैखन अस पापन मां मर्रेए थी, त अस मसीह सैहीं साथी ज़ींते कीये; (अनुग्रहे सैहीं तुस्न
         मुक्ति मैल्ली)|
         6  ते मसीह यीशु मां तैस सैहीं साथी उठाले, ते सुर्गेरे ठारैन मां बिशाले|
         7  कि तै अपने तैस दयाई सैहीं ज़ै मसीह यीशु मां असन पुड़े, एजेने बाले बेले अनुग्रहेरू घन
         हिराए|
         8  किजोकी विशवासे सैहीं तुस्न मुक्ति मैल्लोरीए, ते इन तुस्न कैरां नैइं भोवरूए, बल्कि
         परमेशरेरू दाने|
         9  ते कम्मन सैहीं नैइं, एरू न भोए कि कोई घुमण्ड न केरे|
         10  किजोकी अस तैसेरे बनावरेंम; ते मसीह यीशु मां तैन रोड़ाँ कम्मां केरे लेई बनावरेम ज़ैना
         परमेशरे पेहिले इशे केरनेरे लेई तियार कैरां|मसीह मां अक11  ऐलहेरे लेई याद केरा, कि तुस ज़ैना जिसमानी रीति सैहीं होरी कौमन, (ते ज़ैना लोक जिसमेरे
         हथन सैहीं केर्रे खतने बालेन, तैना तुस्न खतनो रहेयत ज़ोतन)
         12  तुस लोक तैस बेले मसीह कैरां अलग ते इस्राएली मैंन्हू भोंने कैरां अलग केरे, ते वाइदां
         केरे ऐहैदन कैरां दूर थी, ते न उमीद ते संसारे मां परमेशरे कैरां दूर थी|
         13  पण हुनी त मसीह यीशु मां तुस ज़ैना दूर थी, मसीहेरे लेव्हे सैहीं नेड़े भोंवरेथ|
         14  किजोकी तै इषो मेले, ज़ैने दुइये अक केरे: ते अलग केरने बाली दिवार ज़ै मझ़ाटे थी, डोलल्ही|
         15  ते अपने जिसमे मां बैर मतलब व्यवस्था ज़ैसेरे हुकम कानूनेरे तरीके पुड़ थी, मिटाए, कि
         दुइयन सैहीं एपू मां अक नवो मैंन्हू पैइदा केरतां मेल कराए|
         16  ते सलीबी पुड़ बैरे खतम कैरतां असन सैहीं दुइयन अक नोंवों मैंन्हू बनेइतां परमेशरे सैहीं
         मिलाए|
         17  ते तैने एइतां ज़ैना तुस दूर थी, ते तैन ज़ैना नेड़े थी, दुइयन मेल मिलापेरी रोड़ी खबर शुनाइं|
         18  किजोकी तैसेरे ज़िरीये इशे दुइयां केरी पावच भोतीए|
         19  ऐलहेरे लेई तुस परदेशी ते मुसाफर न राहे, पण पवित्र लोकाँ केरू झ़ुण्ड, ते परमेशरेरे
         घरानेरे भोए|
         20  ते प्रेरेरतां ते नेबी केरी बुनीयादी पुड़ ज़ैसेरे कुनेरेरो घोड़ यीशु मसीह एपूए, बनाए
         जे|
         21  ज़ैस मां सारी रच़ना साथी मिलतां प्रभु मां अक मन्दर बनातीए|
         22  ज़ैस मां तुस भी आत्माइं सैहीं परमेशरेरे रहनेरी ठार भोनेरे लेई साथी बनाए गहतथ|

गैर कौमन मां पौलुसेरी सेवा31  ऐलहेरे लेई आंव पौलुस ज़ै होरी कौमां केरे लेई मसीह यीशु मां कैदइं|
         2  अगर तुसेइं परमेशरेरे तैस अनुग्रहेरे इन्तज़ामेरी रोड़ी खबर शुनोरी भोए, ज़ै तुशे लेई मीं
         दिती|
         3  मतलब ई, कि तै भेध मीं पुड़ प्रकाशे सैहीं बाँदो भोव, ज़ैंच़रे मीं पेहिलू साफ लिखोरूए|
         4  ज़ैस सैहीं तुस पैड़तां बुझ़ी बटतथ, कि आंव मसीहेरो तै भेध कोड़ी तगर समझ़ताइं|
         5  ते होरी होरी बेले मैंन्हनू केरी ओव्लाधी ऐंच़रे न थू ज़ोवरू, ज़ैंच़रे आत्माइ सैहीं हुनी
         तैसेरे प्रेरतन ते नेबन पुड़ बांदू केरू|
         6  मतलब ई, कि मसीह यीशु मां सूसमाचारे सैहीं होरी कौमां केरे लोक जैइदादी मां हिसेदार,
         ते अक जिसम ते वाइदे मां शामिल भोन|7  ते आंव परमेशरेरे अनुग्रह सैहीं तैस दानेरे मुताबिक, ज़ै तैसेरे शेक्तरे अस्सरे सैहीं
         मीं दितो, तैस सुसमाचारेरो सेवक बनो|
         8  मीं पुड़ ज़ै सब पवित्र लोकन मैरां निकड़े कैरां निक्ड़ोई, ई अनुग्रह भोव, कि आंव मसीहेरो
         कीमती घनेरो सूसमाचार शुनेइं|
         9  ते सैभन पुड़ ई गल्ल बांदी केरी, कि तैस भेधेरो इन्तज़ाम कुने, ज़ै सैभी चीज़ाँ बनाने बाले
         परमेशरे मां पेहिलो देंतो छ़पोरोए थू|
         10  ताकि हुनी कलीसिया ज़िरीये सैहीं, परमेशरेरू आलग आलग किसमेरू ज्ञान, तैन प्रधान्न ते
         आधीकैरन पुड़, ज़ैना सुवर्गेरे ठैरन मां आन बांदी कीव गाहे|
         11  तैस पेहिली मेर्ज़रे मुताबिक, ज़ै तैने इशे प्रभु यीशु मसीह मां की|
         12  ज़ैस मां असन पुड़ विशवास रखने सैहीं दिलेरी ते भरोसे सैहीं नेड़े एजनेरो अधिकारे|
         13  ऐलहेरे लेई आंव बिनती केरताइं कि ज़ैना दुःख तुशे लेई मीं पुड़ लेवरेन एजने, तैन केरे
         वजाही सैहीं दिलेरी न शैरी, किजोकी तैन मां तुशी महिमाए|मसीहेरो प्रेम14  ऐलहेरे लेई आंव तैस बाजी कां ज़ैधू टेकताइं,
         15  ज़ैस सैहीं सुवर्ग ते धेरतली पुड़, हर एकी घरानेरू नोंव रखू गहते|
         16  कि तै एपनी महिमारे धनेरे मुताबिक तुस्न इन दान दे, कि तुस तैसेरी आत्माइं सैहीं अपनो
         एनत्रिोँ मैंन्हू मां शक्ति हसल कैरतां मज़बूत भोते गहथ|
         17  ते विशवासे सैहीं मसीह तुशे दिले मां राहे, कि तुस प्रेमे मां ज़ील छ़ेडतां मुनीयाद छ़ेडतां|
         18  सब पवित्र लोकन सैहीं रोड़े च़ारे समझ़नेरी शक्ति हसल केरा; कि तैसेरी चोड़ाई, ते लमबाई,
         ते ऊंचाई, ते डुघार केतरोए|
         19  ते मसीहेरे तैस प्रेमे सैमझ़ी बटतथ ज़ै समझ़ी कैरां दूरे, कि तुस परमेशरेरी भरपूरी सैहीं
         भरते गाथ|
         20  हुनी एरी ज़ै एरहो शेक्ति बालोए, ज़ै इशी बिनती ते समझ़ी कैरां बडू जादे कम्म केरी बटते,
         ते तैस सामर्थरे मुताबिक असन मां कम्म केरते,
         21  कलीसिया मां, ते मसीह यीशु मां, तैसेरी महिमा पीड़ी कैरां पीड़ी तगर हमेशा भोती राए| आमीन|

मसीहेरे जिसमे मां इकीजो41  आंव ज़ै प्रभु मां कैदइं तुस्न कां बिनती केरताइं, कि ज़ैंच़रे तुस कुजवरे थी, तैसेरे
         लायिक चाल भी च़ला|
         2  सैरी दीनतां ते नम्रता सैहीं साथी, ते सबर कैरतां एकी होरेरी झ़ल्ला|
         3  ते इसे कोशीशी मां राथ कि एकी आत्मा मां बन्धोरे राथ|
         4  अके जाने, ते अके आत्माए; ज़ैंच़रे तुस कुजावरे थी, इशे कुजानेरी अके उमीदे|
         5  अके प्रभुए, अके विशवासे, अके बपतिस्मोए|
         6  ते सैभी केरो अके परमेशर, ते बाजीए, ज़ै सैभना बाहे, ते सैभी केरे मझ़ाटे, ते सैभन मांए|
         7  पण असन मैरां एकी मसीहेरे दानेरे अनदाज़े सैहीं अनुग्रह मैलते||
         8  ऐलहेरे लेई तै ज़ोते, कि ज़ैखन तै उचे पुड़ च़ाड़ो, ते कैदिन छुटेइतां णेई जेव, ते मैंन्हन
         इनाम दितू|
         9  (तैस च़ाड़ने सैहीं, कुन मैल्लते सिर्फ इन कि तै धेतरे बुनीयें आलाके मां ओसोरो भी थू|
         10  ते ज़ै ओस्सो ई तैए ज़ै सैरी अम्बरे कैरां भी उबरो जेव, कि सब किछ भरपूर भोए)
         11  ते तैने केतरे नबी बनेइतां, केतरे सूसमाचार शुनाने बाले बनेइतां, ते केतरे रखवाले बनेइतां
         ते केतरे उसताद बनेइतां दिते|
         12  ज़ैस सैहीं पवित्र लोक सिद्ध भोंन, ते सेवारू कम्म कीव गाहें, ते मसीहेरी जान तरकी केरे|
         13  ज़ैखन कि अस सब विशवास, ते परमेशरेरे मठ्ठेरी पिशानी मां अक न भोम, ते अक सिद्ध मैंन्हू
         न भोम ते मसीहेरे कदेरे अनदाज़े तगर न पुज़ाम|
         14  ताकि अस अगरोंव जो बच्चे न रहम, ज़ैना मैंन्हू केरी ठगनेरी गल्लां ते च़लैकी सैहीं तैन
         केरे कोशीशी सैहीं खियालां केरी, ते तालीमरी, हर एकी बयाने सैहीं उछ़ड़ाए, ते इरां उरा
         घुमाए गहते भोन|
         15  बल्कि प्रेमे मां सच़्च़ैई सैहीं च़लते, सैभी गल्लन मां तैस मां ज़ै रोड़ीए, मतलब मसीह
         मां बधते गाथ|
         16  ज़ैस सैहीं सारी जान सैभी जोड़ां केरी मद्दी सैहीं साथी मिलतां, ते साथी ज़ुड़तां तैस अस्सरेरे
         मुताबिक ज़ै सैभी हिसन सैहीं भोइतां, अपने आपे बधाते, कि तै प्रेमे मां तरकी केरतो राए|मसीह मां नोंवी ज़िन्दगी17  ऐलहेरे लेई आंव इन ज़ोताइं, ते प्रभु मां खबरदार केरताइं कि ज़ैंच़रे होरी कौमा केरे लोक
         अपने मनेरे बेकार मेरज़ी पुड़ च़लतन, तुस इठा पत्ती न च़ला|
         18  किजोकी तैन केरी अकल आँधरी भोवरीए ते तै अज्ञानतारी वजाही सैहीं तैना परमेशरेरे ज़िन्दगी
         कैरां अलग भोवरेन|
         19  ते तैना सुन्न भोइतां, ऐशे मां लेगी जे, कि सैभी किसमेरां गन्दाँ कम्मां लालच़े सैहीं
         केरन|
         20  पण तुसन मसीहेरी एऱी तालीम नैइं मल्लोरी|
         21  बल्कि तुसेइं सच़े तैसेरी शुनी, ते ज़ैंच़रे यीशु सच़े, तैसे मां शिखाले भी जे|
         22  कि तुस एगरीए चाल चलनेरे पुरानी इनसानयती ज़ै टपलाने बैली खुवैइशँ केरे मुताबिक भरष्ट
         भोई गातीए, खोल्ला|
         23  ते अपने मनेरे आत्मिक सुभावे मां नोंवें बनाते गाथ|
         24  ते नेवी इनसानयती लाथ, ज़ै परमेशरेरे मुतिबिक सच़ेरी धार्मिकता, ते पवित्रता मां बनावरेन|25  ऐलहेरे लेई झ़ुठ ज़ोंनू शैरतां हर कोई अपने पड़ोसी सैहीं सच़ ज़ोए, किजोकी अस अतमाइ मां
         एकी होरेरे अंगम|
         26  क्रोध त केरा, पण पाप न केरा: दिहाड़ो डुबने तगर तुशी सरक न राहे|
         27  ते शैताने मोको न देथ|
         28  च़ोरी केरने बालो फिरी च़ोरी न केरे; बल्कि रोड़ां कम्मां केरने मां मेहनत केरे; इ ऐलहेरे
         लेई ज़ैस ज़रूरत भोए तैस देनेरे लेई तैस कां किछ भोए|
         29  कोई गन्दी गल्ल तुशे ऐशी मैरां न निसे, पण ज़रूरतरे लेई ज़ैन रोड़ू भोए, ताकि तैस सैहीं
         शुन्ने बाले पुड़ अनुग्रह भोए|
         30  ते परमेशरेरी पवित्र आत्मा दुखी न केरा, ज़ैस सैहीं तुस्न पुड़ छुटकारेरे दिहाड़रे लेई
         छाप दितोरीए|
         31  सैभी किसमेरी ट्लाइठार ते सरक, ते शोर, ते निन्दा ते सारो बैर भाव सैहीं तुस दूर कीयोरेथ|
         32  ते एकी होरी पुड़ दया, ते माफ केरने बाले भोथ, ते ज़ैंच़रे परमेशरे मसीह मां तुशे पाप
         माफ कीये, तैंच़रे तुस भी एकी होरेरे पाप माफ केरा|

लोारी सन्तान बना51  ऐलहेरे लेई हे ट्लाराव, बच्चाँ केरे ज़ेरे परमेशरे कां बना|
         2  ते प्रेमे मां च़ला; ज़ैंच़रे मसीहे भी तुस्न सैहीं प्रेम कीयो; ते इशे लेई अपनों आप
         खुशबू दार मुशकरे लेई परमेशरे कां च़ाड़तां कुरबाण केरो|3  ते ज़ेरू पवित्र लोकाँ केरे लेई ज़रूरीए, तैंच़रे तुस्न मां भी ज़नाह, ते कोंची तरीकेरू
         बूरू कम्म न भोए, या लालच़ेरे बारे मां गल्ल भी न भोए|
         4  ते न बे शरमी, न बेंसरी गल्लां, न मेवजेरी गल्लां, किजोकी इना गल्लां शोभन्न न, बल्कि
         शुक्रगुज़ारी भोए|
         5  किजोकी तुस इन ज़ानतथ, कि कोंची ज़नाह कार, या गन्दो मैंन्हू, या लालच़ी मैंन्हेरी, ज़ै,
         मूरती पूज़ा केरने बालोए, मसीह ते परमेशरेरे बादशैही मां तैसेरो कोई हिसो नैइं|
         6  कोई तुस्न बेकार गल्लन सैहीं धोको न दे; किजोकी इने कम्मन सैहीं परमेशरेरो क्रोध हुकम
         न मन्ने बालन पुड़ भटकते|
         7  ऐलहेरे लेई तैन केरू साथ न रखा|
         8  किजोकी तुस त पेहिले त आँधरू थी, पण हुनी प्रभू यीशु मां लोआथ, ते लोारे बच्चा केरे
         ज़ेरे च़ला|
         9  (किजोकी लोअरो फल सैभी किसमेरी भलाई, ते धार्मिकता, ते सच़े)|
         10  ते इन परखा, कि प्रभु कुन रोड़ू लगते|
         11  ते आँधारारे निष्फल कम्मन मां शामिल न भोथ, बल्कि तैन पुड़ मलामत केरा|
         12  किजोकी तैन कैरां छ़पोरां कम्मां केरी गल्ल केरनी भी शर्मए|
         13  पण ज़ेतरे कमन पुड़ मलामत केरी गहतीए तैना सब लोई सैहीं बांदां भोतन, किजोकी ज़ै सब किछ
         बांदू केरते, तै लोए|
         14  ऐलहेरे लेई तै ज़ोते, झ़ुल्लने बाला उठ ते मुड़दन मैरां ज़ींतो भो, ते मसीहेरी लो तीं पुड़
         चमकेली|15  ऐलहेरे लेई रोड़े च़ारे हेरा, कि केरी चाल च़लतथ; समझ़दारेरां केरी ज़ेरी की बे समझ़ां
         केरी ज़ेरी|
         16  ते मोको कीमती समझ़ा, किजोकी दिहाड़े बुरेन|
         17  ऐलहेरे लेई समझ़दार बना, पण ध्याने सैहीं समझ़ा, कि प्रभुएरी मरज़ी कुने?
         18  ते दाछ़रो रस पीने मां मतवाले न भोथ, किजोकी ऐस सैहीं बदचलनी भोतीए, पण आत्मा सैहीं
         भेरोते राथ|
         19  ते एपू मामेइं भजन ते स्तुति केरते ते आत्मिक गीत ज़ोथ, ते अपने अपने मने मां प्रभुएरे
         लेई गीत ते किरतन केरते राथ|
         20  ते सदा सैभी गल्लां केरे लेई प्रभु यीशु एरे नोंवें सैहीं बाजी परमेशरेरू शुक्र केरते
         राथ|
         21  ते मसीहेरे डरे सैहीं एकी होरेरे अधीन राथ|कोन्श ते मुन्श22  हे कौन्शाव, अपने अपने मुन्शां केरे अधीन राथ, ज़ैंच़रे प्रभुएरे|
         23  किजोकी कौंन्श मुन्शेरी करोड़ीए ज़ैंच़रे मसीह कलीसियारी करोड़ीए, ते एपू जानारो मुक्ति
         केरने बालोए|
         24  पण ज़ैंच़रे कलीसिया मसीहेरे आधीने, तैंच़रे कौंन्शां भी हर गल्ली मां अपने अपने मुन्शेरे
         आधीन रहन|25  हे मुन्शव, एपनी एपनी कौन्शान सैहीं प्यार रखा, ज़ैंच़रे मसीहे भी कलीसिया सैहीं प्यार
         कैरतां अपनो आप तैसेरे लेई दितो|
         26  कि तैसेरो वचने सैहीं पैनेरे निहाने सैहीं साफ भोइतां पवित्र बनाए|
         27  ते तैसेरी जलाली कलीसिया बनेइतां एपू कां खड़ी केरे, ज़ैस मां न कोई दाग, न धबो, न कोई
         एरी चीज़ भोए, बल्कि पवित्र ते बेइलज़ाम भोए|
         28  ऐलहेरे लेई जैइजे, कि मुन्श एपनी कौंन्शी सैहीं अपने जानी बराबर प्यार रखे| ज़ै एपनी
         कौंन्शी सैहीं प्यार केरते, तै एपू सैहीं प्यार केरते|
         29  किजोकी कोंचे कधी एपनी जानी सैहीं बैर नैइं रखोरो बल्कि तैसेरी हेर गेश केर्रीए, ज़ैंच़े
         मसीह भी कलीसिया सैहीं केरते|
         30  ऐलहेरे लेई अस तैसेरे जानरे अंगम|31  ऐलहेरे लेई मड़द अम्मा बाजी शैरतां अपने कौन्शी सैहीं मिलोरो रालहो|
         32  ई भेध त बड़ोए; पण आंव मसीह ते कलीसियारे बारे मां ज़ोताइं|
         33  पण तुस्न मैरां हर कोई एपनी कौंन्शी सैहीं एपू बराबर प्यार रखे, ते कौन्शी भी अपने मुन्शेरो
         डर मन्ने|

अम्मा बाजी ते बच्चे61  हे बचाव, प्रभु मां अपने अम्मा बाजी केरो हुकम मन्ना, किजोकी इन जैइजे|
         2  अपने अम्मा ते बाजी केरी आदर केर (ई पेहिलो हुकमे, ज़ैस सैहीं साथी वाइदे भी आन)
         3  कि तेरू भलू भोए, ते तू धेरतली पुड़ बड़े दिहाड़े ज़ींतो रास|
         4  ते हे बचन बालव, अपने बचन न सरकाथ, पण प्रभुएरी तालीम ते हदायत देइतां, तैन केरी हेर
         गेश केरा|मालिक ते गुलाम5  हे गुलामाव, ज़ैने लोक जिसमेरे मुताबिक तुशे मालकन, एपने मनेरे सच़ैई सैहीं डरते, ते
         थरकते, ज़ैंच़रे मसीह एरो, तैंच़रे तैन केरो भी हुकम मन्ना|
         6  ते मैंन्हू खुश केरेने बालां केरी ज़ेरे हिरानेरे लेई सेवा न केरा, पण मसीहेरे दासां
         केरे ज़ेरे मने सैहीं परमेशरेरी पूरी मेरज़ी पुड़ च़ला|
         7  ते तैस सेवा मैंन्हू केरी नैइं, पण प्रभुएरी बुझ़तां केरा|
         8  किजोकी तुस ज़ानतथ, कि ज़ै कोई ज़ेरू रोड़ू कम्म केरहेलो, चाए गुलाम भोए, चाए आज़ाद; तैस
         प्रभु कैरां तेरो फल मैल्हनोए|
         9  हे मालकाव, तुस भी धेमकी शैरतां तैन सैहीं तेरो बरताव केरा, किजोकी तुस ज़ानतथ, कि तैन
         केरो ते तुशो दुइयां केरो मालिक सुवर्गए मांए, ते तैन केरी तरफदारी न केरे|आत्मिक लड़ाई ते हथियार10  प्रभु मां ते तैसेरी शेक्तरे असरे मां मज़बूत बना|
         11  परमेशरेरे सारे हथीयार बन्धा; कि तुस शैतानेरी सैरी च़लैकी केरे सामने मां खड़े राई बटतथ|
         12  किजोकी इशी ई लड़ाई, लेव्हे या मांसे सैहीं नैइं, पण प्रधान्न सैहीं, ते हाकमन सैहीं,
         ते इस संसारेरे आँधारेरे हाकमन सैहींए, ते तैस बुरैइअरे आत्मिक फौजी सैहींए ज़ै आसमने
         मां आन|
         13  ऐलहेरे लेई परमेशरेरे सारे हथयार बन्धा, कि तुस बुरे दिहाड़न मां सामनो केरी बटतथ, ते
         सब किछ पूरू केरतां मज़बूत राथ|
         14  सच़ेरो पटको बन्धा, ते धारमिकतारी झिलम लेइतां|
         15  ते पवन्न मां मेलेरे सुसमाचार शुनाने तियैरारे बूट लाथ|
         16  ते तैन सैभन सैहीं साथी विशवासेरी ढाल घिनतां मज़बूत भोथ ज़ैस सैहीं तुस तैस दुष्टेरे
         सब ज़लते तीर हिशेई बटथ|
         17  ते उधारेरी टोपी, ते आत्मारी तलवार ज़ै परमेशरेरो वचने, नेथ|
         18  ते हर बेले ते हर किसमें सैहीं आत्मा मां प्रार्थना, ते बिनती केरते राथ, कि ऐलहेरे
         लेई बींझ़े राथ, कि सब पवित्र लोकां केरे लेई लगातार बिनती केरा|
         19  ते मेरे लेई भी, कि मीं वचन शुनानेरे बेले हिमत भोए, कि आंव दिलेरी सैहीं सुस्माचारेरो
         भेध ज़ोई बेट्टी ज़ैसेरे लेई आंव शंगलन सैहीं बन्धोरोइ राज दूताइं|
         20  ते इन भी कि आंव तैसेरे बारे मां ज़ैंच़रे मीं लोड़े हिमती सैहीं ज़ोइं|आखिरी अभिवादन21  ते तुखिकुस ज़ै मेरो ट्लारो ढ्लाहे, ते प्रभु मां वफादार सेवके, कि तुस भी मेरी हालत
         ज़ानथ कि आंव कोस हालती मां केंच़रे राताइं|
         22  तै मीं तुस्न कां ऐलहेरे लेई भेज़ोरोए, कि तुस इशी हालती ज़ानथ, ते तै तुशे मन्न मां शान्ति
         दे|23  बाजी परमेशर ते प्रभु यीशु मसीह कैरां ढ्लान शान्ति, ते विशवासे सैहीं साथी प्रेम मैल्लहे|
         24  ज़ैना इशे प्रभु यीशु मसीह सैहीं सच़ो प्रेम केरतन, तैन सैभन पुड़ अनुग्रह भोतो राए|फिलिप्पियोंफिलिप्पियों केरे नोंवें पौलुसेरी चिठ्ठीफिलिप्पियोंPHILIPPIANSफिलिप्पियों

11  मसीह यीशु एरे दास पौलुस ते तीमुथिसेरे तरफां सैभी पवित्र लोकां केरां नोंवां, ज़ैना
         मसीह यीशु मां भोइतां फिलिप्पी मां रहतन, रखवालन ते सेवकन समेत|
         2  इशे बाजी परमेशर ते प्रभु यीशु ए कैरां तुस्न अनुग्रह ते शान्ति मैलती राए|पौलुसेरी प्रार्थना ते शुक्र3  आंव ज़ैखन ज़ैखन तुस्न याद केरताई, तैखन तैखन अपने परमेशरेरू शुक्र केरताई|
         4  ते ज़ैखन भी तुशे सैभी केरे लेई बिनती केरताई, ते सदा आनन्दे सैहीं बिनती केरताई|
         5  ऐलहेरे लेई, कि तुस पेहिले दिहैड़े कैरां अज़ तगर सूसमाचार फैलाने मां मीं सैहीं साथी
         शामिल रावरेथ|
         6  ते मीं इस गल्लारो भरोसोए, कि ज़ैने तुस्न मां रोड़े कम्मेरी शुरूवात कीयोरीए, तैए तैस
         यीशु मसीहरे दिहाड़े तगर पूरू केरेलो|
         7  ज़ैइजे, कि आंव तुस्न सैभी केरे लेई एरू सोची किजोकी तुस मेरे मने मां बसोरेथ, ते मेरे
         कैदे मां सुसमाचारेरे लेई जुवाब ते सबूत देने मां तुस सब मीं सैहीं साथी अनुग्रहे मां
         मीं साथिथ|
         8  इस मां परमेशर मेरो गवाहे, कि आंव मसीह यीशु एरो ज़ेरो प्रेम केरतां तुशे सैभी केरू
         लालच़ केरताई|
         9  ते आंव ई प्रार्थना केरताई, कि तुशो प्रेम ज्ञान ते सैभी किसमेरो ज़मीर सैहीं होरे भी
         बधते गाथ|
         10  इड़ी तगर तुस रोड़ी कैरां रोड़ी गल्लाँ ट्लाऐरी बुझ़ा, ते मसीहेरे दिहाड़े तगर सच़े
         बनोरे राथ; ते ठोकर न खात|
         11  ते तैस धार्मिकतारे फले सैहीं ज़ै यीशु मसीहेरे ज़िरीये भोते, भेरोते गाथ ज़ैस सैहीं
         परमेशरेरी महीमा ते बडयाई भोती राए|पौलुसेरे कैदे सैहीं सुसमाचारेरी तरकी12  हे ढ्लाअव, आंव सच़ ज़ोताईं, कि तुस इन ज़ाना, कि मीं पुड़ ज़ै बीतोरीए, तैस सैहीं सुसमाचार
         एरी भी बड़ोतरी भी भोई|
         13  इड़ी तगर कि कैसरी बैशहरी सारी पौज ते बाकी सारे लोकन मां इन बांदू भोव कि मसीहेरे लेई
         कैद मां आई|
         14  ते प्रभु यीशु मां ज़ै ढ्लाहे, तैन मैरां बड़े मेरे कैद भोंनेरे वजाही सैहीं आन, हिमत
         केरता, परमेशरेरो वचन बे धड़क भोइतां ते दिलेरी सैहीं शुनानेरी कोशीश केरतन|15  केतरे त जलन ते लड़ैई सैहीं मसीहेरो प्रचार केरतन ते केतरे सच़े दिले सैहीं|
         16  किछ त इन सैझ़तां कि आंव सुसमाचारेरे लेई जुवाब देनेरे लेई ठेरावरोई प्रेमे सैहीं प्रचार
         केरताईं|
         17  ते किछ त सिद्धयैई सैहीं नैइं पण खलाफत सैहीं मसीहेरी शुनातन, इन सैमझ़तां कि मेरे कैद
         मां मेरे लेई मसीबत पैदा केरन|
         18  कुन भोव? सिर्फ इन, कि हर बतां चाए बहाने सैहीं, चाए सच़ैई सैहीं, मसीहेरी कथा शुनाई
         गहतीए, ते आंव इस सैहीं खुशई, ते आनन्द भी केरेलो|ज़ींतू रहनू मसीह मां19  किजोकी आंव ज़ानताई, कि तुशी बिनती सैहीं, ते यीशु मसीहेरी आत्मारे दाने सैहीं इसेरो
         नतीजो मेरी मुक्ति भोल्ही|
         20  आंव त दिले सैहीं इन चाताई, ते ई उमीद रखताई, कि आंव कोन्ची गल्ली मां छिथोई न, पण ज़ैंन्च़रे
         मेरी बेड़ी कोशीशी सैहीं मसीहेरी बड़ाई मेरे जिसमे सीं भोती राए, तैंन्च़रे हुना भी भोए
         चाए आंव ज़ींतो रैई या मेर्री|
         21  किजोकी मेरे लेई ज़ींतू रहनू मसीहे, ते मरनू फैइदोए|
         22  पण अगर जिसमे मां ज़ींतू रहनू मेरे कम्मेरे लेई फैइदेमंदे त आंव न ज़ैनी, कि कैस च़ुनी|
         23  किजोकी आंव दुइयाँ केरे मझ़ाटे फरोरोई; दिल त चाते कि मसीह कां गेई, किजोकीबड़ू रोड़ू
         ए|
         24  पण जिसमे मां रहनू तुशे लेई होरू भी ज़रूरीए|
         25  ते ऐलहेरे लेई कि मीं इलहेरो भरोसोए ते आंव ज़ानताई कि आंव ज़ींतो रानोई, बल्कि तुस्न
         सैभन सैहीं साथी रानोई ज़ैस सैहीं तुस विशवासे मां मज़बूत भोते राथ ते तैस मां खुश राथ|
         26  ते ज़ैन घमण्ड तुस मेरे बारे मां केरतथ, तैन मेरे फिरी तुस्न कां एजने सैहीं यीशु मसीह
         मां होरू भी बद्धे|
         27  सिर्रफ एतरू केरा कि तुशो चाल चलन मसीहेरे सुसमाचारेरे काबल भोए कि चाए आंव तुस्न एइतां
         हेरी, चाए न एजी, तुशे बारे मां इन शुनी, कि तुस एकी आत्मा मां मज़बूत भोथ, ते अक मन
         भोइतां सुसमाचारेरे विशवासेरे लेई केरते रातथ|
         28  ते कोन्ची गल्ली मां खालफत केरने बालन कैरां डराथ न ई तैन केरे लेई विनाशेरो साफ निशाने,
         पण तुशे लेई मुक्तरो, ते ई परमेशरेरे कैरां ए|
         29  किजोकी मसीह पत्ती तुस्न पुड़ ई अनुग्रह भोव कि न सिर्फ तैस पुड़ विशवास केरा पण तैसेरे
         लेई दुःख भी झ़ल्ला|
         30  ते तुसन तैंन्च़रे महैनत केरनीए, ज़ैंन्च़रे तुसेईं मीं कैरां केरते लवरीए, ते हुना
         भी शुनतथ, कि आंव तैंन्च़रे केरताई|

मसीहेरी दीनता ते महानता21  ते अगर मसीह मां किछ शान्ति ते प्रेमे सैहीं हिमत ते आत्मारी मौजूदगी, ते किछ दर्द ते
         दयाए|
         2  ते मेरो ई आनन्द पूरो केरा कि अके मन राथ ते अके प्रेम, ते अके खियाल, ते अके सोच रखा|
         3  खलाफल या झुठी बडयाइयरे लेई किछ न केरा पण नर्म भोइतां एकी होरी एपू कैरां रोड़ो समझ़ा|
         4  हर कोई अपनी फिकर नैइं, बल्कि होरी केरी फिकर केरा|
         5  ज़ैंन्च़रे यीशु मसीह केरो सुभाव थू तैंन्च़रे तुशो भी भोए|6  ज़ैने परमेशरेरे बराबर भोइतां भी परमेशरेरे बराबर भोने अपने कबज़े मां रखनेरी चीज़ न
         समझ़ू|
         7  बल्कि अपनो आप खाली केरो, ते गुलामेरू रूप धारण केरू, ते मैंन्हू केरे बराबर भोव|
         8  ते मैंन्हेरे रूपे मां बांदो केरतां दीन केरो, ते इड़ी तगर वफादार राव, कि मौत, हां,
         सलीबरी मौत भी झ़ैल्ली|
         9  ऐलहेरे लेई परमेशरे तै बड़ो महान भी केरो, ते तैस तैन नोंव दितू ज़ैन सैभी नोंवन कैरां
         बडूए|
         10  कि सुर्गे मां ते धरतली पुड़ ते धरतलरे बुने; तैना सब यीशुेरे नोंवें पुड़ ज़ैधूए टेकन|
         11  बाजी परमेशरेरी महीमारे लेई हर अक ज़िभ मन्ने कि यीशु प्रभुए|संसारे मां चमकनू12  ते हे मेरे ट्लारव, ज़ैंन्च़रे तुस सदा हुकम मनते अवरेथ, तैंन्च़रे हुना भी न सिर्फ
         मीं सैहीं साथी रेइतां पण खास केरतां ज़ैखन आंव दूर भोताइं भी डरते राथ ते थरकते एपने
         मुक्तरू कम्म पूरू भी केरते गाथ|
         13  किजोकी परमेशरे, ज़ैने एपनी मेरज़ी सैहीं तुशे मने मां इछा ते काम, दुइय ए गल्लाँ केरो
         असर पैइदा केरते|
         14  सब कम्मा बगैर शकैइतां ते बगैर बेंसी सैहीं केरा|
         15  ताकि तुस बे इलज़ाम ते भोले भोइतां टारे ते हठीली लोकन मां परमेशरेरी बे इलज़ाम सन्तान
         बना, (ज़ैन मां तुस ज़िन्दगरो वचन घिनतां सांसारे मां बलते दीयाँ केरे ज़ेरे लेई होते
         राथ)
         16  कि मसीहेरे दिहाड़े मां घमण्ड केरनेरी वजा भोए, कि न मेरू दौड़नू ते न मेरी महैनत बेकार
         भोव|
         17  ते अगर मीं तुशे विशवासेरे लेई खुरबानी या ते सेवारे लेई अपनो खून भी छखनो भी पे, त
         फिरी भी आंव खुशाई|
         18  तैंन्च़रे तुस भी खुश भोथ, ते मीं साथी आनन्द केरा|तीमुथियुस ते इपफ्रीदीतुस19  मीं प्रभु यीशु मां उमीदे, कि आंव तीमुथियुसे तुस्न कां जल्दी भेझ़ेलो, ताकि तुशो हाल
         शुनतां मीं शान्ति मैल्ले|
         20  किजोकी मीं एरहे सुभावेरो कोई नैइं, ज़ै साफ दिले सैहीं तुशी फिकर केरे|
         21  किजोकी अपने फैइदो तोपतन, न कि यीशु मसीहे|
         22  पण तुसेई तै परखो ते पिशानो भी, कि ज़ैंन्च़रे मठाठे बाजी साथी केरते, तैंन्च़रे तैनी
         मीं सैहीं साथी सुसमाचार फैलाने मां मीं सैहीं साथी महैनत केरी|
         23  ते मीं उमीदे, कि ज़ैखन मीं पत्तो च़लेलो की मेरी कुन हालत भोली, तैखन आंव तैस भेझ़ेलो|
         24  ते मीं प्रभु मां भरोसोए, कि आंव एपू भी जल्दी एजेलो|25  पण मीं इपफ्रदीतुस ज़ै मेरो ढ्लाहे, ते मद्द केरने बालोए ते साथी योधो ते तुशो दूते,
         ते ज़रूरी गल्लन मां मेरी सेवा टेल केरने बालोए, तुस्न कां भेझ़नो ज़रूरी समझ़ो|
         26  किजोकी तैसेरो मन तुस्न सैभन मां लगोरो थू| ऐलहेरे लेई बे चैन रहतो थू किजोकी तुसेई
         तैसेरे बुमैरारो हाल शुनोरो थू|
         27  ते सच़े बीमार त भोवरो थू, इड़ी तगर कि मरने पुड़ थू, परमेशरे तैस पुड़ दया की; ते सिर्फ
         तैसे पुड़ नैइं, पण मीं पुड़ भी, कि मीं पुड़ दुःख न भोए|
         28  ऐलहेरे लेई मीं तै भेझ़नेरी कोशीश केरी तुस फिरी तैस सैहीं मिलता खुश भोथ ते मेरो भी
         दुःख घटे|
         29  ऐलहेरे लेई तुस प्रभु मां बड़े आनन्दे सैहीं तैस सैहीं मुलाकात केरा, ते एराँ केरी आदर
         केरा|
         30  किजोकी तैए मसीहेरे कम्मेरे लेई अपनी जान खतरे मां छ़ेडतां मरने नेड़ो भोवरो थू, ताकि
         ज़ै तुशे पासेरी मेरी सेवा मां भोई, तै पूरी केरा|

सच़्च़ी धार्मिकता31  हे मेरे ढ्लाअव, प्रभु मां आनन्दित राथ: तैना गल्लाँ तुस्न बार बार लिखने मां मीं त
         कोई कष्ट न भोए, ते इस मां तुशी सलामतीए|
         2  कुतरन कैरां हुशार राथ, तैन बुरा कम्मां केरने बालन कैरां हुशार राथ|
         3  किजोकी खतने बाले त अस्सम ज़ैना परमेशरेरे आत्मारे च़लाने सैहीं च़लतम ते बन्दगी केरतम
         ते मसीह यीशु पुड़ घमण्ड केरतम ते जिसमे पुड़ भरोसो न रखम|
         4  पण आंव त जिसमे पुड़ भरोसो रेखी बटताई अगर कोन्ची होरी जिसमे पुड़ भरोसो रखनेरो वचार
         भोए, त आंव तैस कैरां भी जादे रेखी बटताई|
         5  अठोव दिहाड़े मेरो खतनो भोव, इस्राएल केरे कुटमे ते बिन्यामीनेरे गोत्रे मैरां आई; इबरैनी
         केरो इब्रानी; व्यवस्थारे बारे मां अगर कोई ज़ोए त फरीसीं|
         6  जोशेरे बारे मां अगर कोई ज़ोए त कलीसियाई सताने बालो; ते अगर व्यवस्थारे धार्मिकतारे
         बारे मां अगर कोई ज़ोए त बेइलज़ाम|
         7  पण ज़ैना ज़ैना गल्लाँ मेरे फैइदेरी थी तैना मीं मसीहेरे खातर नुकसान सैमझ़ोरिन|
         8  बल्कि मीं अपने प्रभु यीशु मसीहेरे पिशानारी बडयैयरे वजाही सैहीं आंव सब गल्लाँ नुखसान
         समझ़ताई: ज़ैसेरे वजाही सैहीं मीं बेड़ी चीज़ा केरो नुकसान उठाव, ते तैन कूड़ो समझ़ताई,
         ज़ैस सैहीं आंव मसीह हसल केरी|
         9  ते तैस मां भोई, न कि एपनी तैस धार्मिता सैहीं, ज़ै व्यवस्था सैहींए, बल्कि तैस धार्मिकता
         सैहीं ज़ै मसीह पुड़ विशवास केरने सैहीं भोतीए|
         10  ते आंव तैस ते तैसेरे ज़ींती भोनेरी कुदरती, ते तैस साथी दुखन मां शामिल भोनेरो पत्तो
         केरी, ते तैसेरी मौतरी बराबरी हसल केरी|
         11  ताकि आंव कोन्ची रीति सैहीं फटरन मैरां ज़ींते भोंनेरे पदे तगर पुज़ी|निशानेरे पासे दौड़नू12  ई मतलब नैइं, कि मीं हसल केरू, या सिद्ध भोई जेव: पण तैस चीज़ी हसल केरनेरे लेई दौड़ने
         लवरोई, ज़ैसेरे लेई मसीह यीशुए आंव ट्लावरो थू|
         13  हे ढ्लाअव, मेरू इन गुमान नैइं कि मीं ट्लाव: पण सिर्फ अक कम्म केरताई, कि ज़ैना गल्लाँ
         पतरोवं रेई तैन बिसरतां, अगरईं गल्लाँ केरे पासे गहताई|
         14  निशानेरे पासे दौड़तो च़लताई, ताकि कि तैन इनाम मैल्ले, ज़ैसेरे लेई परमेशरे आंव मसीह
         यीशु मां बा कुजावरोई|
         15  असन मैरां ज़ेतरे सिद्धन, ईए विचार रखा, ते अगर कोन्ची गल्ली मां तुशो होरो खियाल भोए
         त परमेशर तैस भी तुस्न पुड़ बांदो केरेलो|
         16  इड़ी तगर पुज़ोरेम, तैसेरे मुताबिक च़लम|17  हे ढ्लाअव, तुस सब मिलतां मेरी ज़ेरी चाल च़ला, ते तैन केरी पिशान रखा, ज़ैना इस रीति
         पुड़ च़लतन ज़ैस एरी मिसाल तुस असन मां हेरतथ|
         18  किजोकी बड़े एरी चाल च़लतन, ज़ैन केरी चर्चा मीं तुस्न सैहीं बार बार की ते अज़ भी लेरा
         देई देई ज़ोताई, कि तैना अपने चाल चलन सैहीं मसीहेरे सलीबी बेरिन|
         19  तैन केरो अन्त विनाशे, तैन केरो इश्वर पेटे, तैना एपनी श्रमरी गल्लन पुड़ घमण्ड केरतन,
         ज़मीनारी गल्लन पुड़ मन लातन|
         20  पर इषो मुलख सुवर्गे, ते अस एकी मुक्ति देने बाले बलगने लवरेम|
         21  तैए एपनी शेक्ति सैहीं तैस अस्सेरे मुतबिक ज़ैस तैना सब चीज़न अपने वशे मां केरी बटते,
         इशे कमज़ोर हीन जिसमे रू रूप बेदलतां, अपने महिमारो जिसमेरे मुताबिक बनालो|

41  एलहेरे लेई हे मेरे ट्लारे ढ्लाअव, ज़ैन मां मेरो दिल लगोरो रहते ज़ै मेरो आनन्द ते
         ताज भोए, हे ट्लारे ढ्लाअव, प्रभु मां ऐंन्च़रे मज़बूत राथ|ड्लाहाँ केरी हदायत2  आंव यूओदिया भी समझ़ताई, ते सुन्तुखे भी, कि तै प्रभु मां अक मन रहन|
         3  ते हे सच़े मद्दगारा आंव तीं कां भी बिनती केरताई, कि तू तैन कौन्शां केरी मद्द केर,
         किजोकी तैनेइं मीं सैहीं साथी सुसमाचार फैलाने मां, क्लमेंस ते मेरे तैन मद्द केरने बालन
         समेत महनत की, ज़ैन कैरां नोंवां ज़िन्दगरे किताबी मां लिखोरन|4  प्रभु मां सदा आनन्दित राथ; आंव फिरी ज़ोताई, आनन्दित राथ|
         5  तुशे नरममज़ाज़ी सैभी मैंहन्न पुड़ बांदी भोए: प्रभु नेड़ोए|
         6  कोन्ची भी गल्लारी फिकर न केरा: पण हर एकी गल्ली मां तुशी दरकावास, प्रार्थना बिनती
         सैहीं शुक्रे साथी परमेशरे कां हाज़र भोन|
         7  तैखन परमेशरेरी शान्ति, ज़ै समझ़ी कैरा बिलकूल बेइरे, तुशे दिलन ते तुशे खियालन मसीह
         यीशु मां बिलकूल मैफूज़ रखेली|8  हे मेरे ढ्लाअव, ज़ैना ज़ैना गल्लाँ सच़ीन, ते ज़ैना ज़ैना अदरेरे काबलन, ते ज़ैना ज़ैना
         गल्लाँ पवित्ररन, ते ज़ैना ज़ैना गल्लाँ रोड़िन, ते ज़ैना ज़ैना गल्लाँ मने रोड़ी लगतिन,
         ते, ज़ैना ज़ैना गुण ते ज़ैना ज़ैना गल्लाँ तरीफेरी, तैने पुड़ धयान केरा|
         9  ज़ैना गल्लाँ तुसेईं मीं कैरां शिखी, ते कबूल की, ते शुनी ते मीं हेरी, तैन केरो हुकम
         मन्ना तैखन परमेशर ज़ै शान्ति देने बालोए तुस्न साथी भोल्हो|दानेरे लेई शुक्र10  आंव प्रभु मां बड़ो खुशई कि हुनी एतरे दिहाड़न पत्ती तुशो खियाल मेरे बारे मां फिरी
         भोव; याकीन्न तुशे शुरूवाती मां इस एरो खियाल थू, पण तुस्न मोको न मैल्लो|
         11  इन नैइं कि आंव अपनी कम्मारे वजाही सैहीं ज़ोताई; किजोकी आंव इन शिखालताईं कि ज़ैस हालती
         मां आई, तैसे मां खुश भोथ|
         12  आंव नर्म भोंनू भी ज़ानताई ते बडो भोंनो भी ज़ानताई: हर एकी गल्ली ते सैभी हालतन मां
         रज़नू, ढ्लाखुनू ते बधनू घटनू शिकोरूए|
         13  ज़ै मीं ताकत देते तैस मां आंव सब किछ केरी बटताई|14  फिरी भी तुसेईं रोड़ू कीव, कि मेरे दुखे मां मीं साथी भोए|
         15  ते हे फिलप्पियो, तुस एपू भी ज़ानतथ, कि सुसमाचार प्रचारेरे शुरूवाती मां ज़ैखन मीं
         मकिदुनया अगरोव गेहितां तैन तुस शारे ते कोन्ची मनडला लेने देनेरे बारे मां मद्द न की|
         16  ऐंन्च़रे ज़ैखन आंव थिस्सलुनीके मां थू; तैखन भी मीं मेरी घटी पूरी केरनेरे लेई एकी
         बार कुन बल्कि दुइय बार किछ भेझ़ेरू थू|
         17  इन नैइं कि आंव चहताई पण आंव एरो फल चहताई, ज़ै तुशे फैइदेरे लेई बड़तो गाहे|
         18  मीं कां सब किछे, बल्कि आढंगू भीए: ज़ैना तुसेई इपफ्रदीतुसेरे हथे भेज़ोरी थी, तैन मैल्लतां
         रज़ोरोई, तै त मुशक ते कबूल केरनेरे काबल कुरबानीए, ज़ै परमेशरे पसंदे|
         19  ते मेरो परमेशर भी अपने तैस धनेरे मुताबिक ज़ै महिमा सैहीं यीशु मसीह मां ए तुशी हर
         अक ज़रूरत पूरी केरेलो|
         20  इशो परमेशर ते बाजी एरी महीमा सदा भोती राए| आमीन|आखरी नमश्कार21  हर अक पवित्र मैंन्हू ज़ै ज़ै यीशु मसीह मां ए तैस जो नमशकार ज़ोथ| ज़ै ढ्ला मीं साथी
         ए तुस्न नमशकार ज़ोते|
         22  सब पवित्र लोकन, खास केरतां ज़ैना केसरे घरानेरेन तुस्न नमशकार ज़ोतन|23  इशे प्रभु यीशु मसीहेरो अनुग्रह तुशी आत्माई सैहीं साथी राहे|कुलुस्सियोंकुलुस्सियों केरे नोंवें पौलुसेरी चिठ्ठीकुलुस्सियोंColossiansकुलुस्सियों

अभिवादन11  पौलुसेरे तरफां, ज़ै परमेशरेरी मेरज़ी सैहीं मसीह यीशु एरो प्रेरिते, ते ढ्लाह तीमुथियुसेरे
         तरफां|
         2  मसीह मां तैन पवित्र ते विश्वासी ढ्लाहां केरे नोंवें ज़ैना कुल्लुसे मां रहतन|इशे बाजी परमेशर कैरां तुस्न अनुग्रह ते शान्ति हसल भोती राए|शुकरेरी प्रार्थना3  अस तुशे लेई लगातार प्रार्थना केरतां अपने प्रभु यीशु मसीहेरे बाजी मतलब परमेशरेरू शुक्र
         केरतम|
         4  किजोकी असेई शुनोरूे, कि मसीह यीशु पुड़ तुशो विशवासे, ते सैभी पवित्र लोकन सैहीं प्रेम
         केरतथ|
         5  तैस उमीद केरी चीज़ारे वजाही सैहीं ज़ै तुशे लेई सवर्गे मां रखोरीे, ज़ैसेरे बारे मां
         तुसेईं तैस सुसमाचाेरे सच़े वचने सैहीं शुनोरूए|
         6  ज़ै तुस्न कां पुज़ोरोए ते ज़ैंन्च़रे संसारे मां भी फल आनते, ते बधतो गहते; मतलब ज़ैस
         दिहैड़ी कैरां देंतेरू तुसेई तै शुनो, ते सच़ैई सैहीं परमेशरेरो अनुग्रह पिशानो, तुस्न
         मां भी एरू केरी बटते|
         7  तैसेरी तालीम तुसेईं इशे ट्लारे मद्दगारे इपफ्रास कैरां मैल्ली, ज़ै इशे लेई मसीहेरो
         वफादार सेवके|
         8  तैनें तुशो प्रेमे ज़ै आत्मा मांए असन पुड़ बांदो केरो|9  ऐलहेरे लेई ज़ैस दिहैड़ी कैरां इन शुनू, अस भी तुशे लेई प्रार्थाना केरने ते बिनती केरने
         सैहीं न चूके कि तुस सारे आत्मिक ज्ञान ते समझ़ी सैहीं परमेशरेरी मेरज़रे पिशानी मां
         भेरोतो गाथ|
         10  ताकि तुशो चाल चालन प्रभुएरे लायिक भोए, ते तै सैभी किसमे सैहीं खुश भोए, ते तुस्न मां
         हर रोड़े कम्मेरो फल लग्गे, ते परमेशरेरी पिशानी मां बधते गाथ|
         11  ते तैसेरी महिम रे शेक्तमुरे मुताबिक सैभी किस्मेरी शक्ति सैहीं मज़बूत भोते राथ, इड़ी
         तगर कि आनन्दे सैहीं हर किसमेरे सबर ते बरदाशत हिरेई बटतथ|
         12  ते बाजी केरू शुक्र केरते राथ, ज़ैने अस इस काबल बनाए कि लोई मां पवित्र लोकन सैहीं
         साथी हिसेदार भोम|
         13  तैने अस आंधरे मैरां छुटेइतां अपने ट्लारे मठ्ठेरे बैदशाही मां दाखल कराए|
         14  ज़ैस मां असन छुटकारो मतलब पापां केरी माफी हसल भोतीए|मसीहेरी श्रेष्टता ते तैसेरां कम्मां15  तै त आलाए परमेशरेरू रूप ते सैरी सृष्टि मां ज़ेठो भोए|
         16  किजोकी तैस मां सैसी चीज़ां पैइदा केरी, चाए आसमानेरी भोंण या ज़मीनरी भोंण, लेव्हरी
         भोंण या आलेही, कुन तखत भोंण, या रयासतां, कुन हकौमतां भोंण या अधीकार, सैरी चीज़ा तैसे
         सैहीं ते तैसेरे लेई बनेई|
         17  ते तै सैभी चीज़न मां पेहिलोए, ते सैभे चीज़ाँ तैस मां बेनी रैतिन|
         18  ते तै जिसम, मतलब कलीसियारी करोड़ीए; तैए पेहिलोए ते फटरन मैरां ज़ींतो भोंने बालन मैरां
         ज़ेठोए कि सैभी गल्लन मां तैए प्रधान भोए|
         19  किजोकी बाजी इसे मां खुश भोते कि तैस मां सारी भरपूरी वास केरे|
         20  ते तैसेरे सलीबी पुड़ बगावरे लेव्हे सैहीं मेल मलाप केरतां, सेभी चीज़ाँ केरो मेल एपू
         साथी केरे, चाए तैना धर्तरी भोन, चाए स्वर्गेरी भोन|21  ते तैने हुनीेपनी जिसमानी जानी मां मौती सैहीं तुशो भी मेल केरो ज़ैना पेहिले कढोरे
         थी ते बुरे कम्मन सैहीं मनेरे बेरी थी|
         22  ताकि तुस्न अपने कां पवित्र ते बे कसूर, ते बे इलज़ाम हज़र केरे|
         23  अगर तुस विशवासेरे बुनीयादी पुड़ मज़बूत राथ, ते तैस सुसमाचाररे उमीद पुड़ ज़ै तुसेई
         शुनोरो ए न शारथ, ज़ैस एरो परचार अम्बरे करां बुनेई सैरी स्रष्टि मां कीयो जेव; ते ज़ैस
         मां पौलुस सेवक बनो|कलीसियारो सेवक - पौलुस24  हुनी आंव तैन दुखन सैहीं खुशाई, ज़ैना तुशे लेई झ़ल्लताई, ते मसीह एरी दुखां केरी घटी
         तैसेरे जानारे लेई, मतलब कलीसियारे लेई, अपने जिसमे मां पूरी केरताई|
         25  ज़ैसेरो आंव परमेशरेरे इन्तज़ामेरे मुताबिक सेवक बनो, ज़ै तुशे लेई मीं सोफो, ताकि आंव
         परमेशरेरो वचन पूरो पूरो प्रचार केरी|
         26  मतलब तैस भेदे ज़ै ज़माना ते पुशतन कैरां छ़पारो थू, पण हुनी तैसेरे तैन पवित्र लोकन
         पुड़ बांदो भोवरोए|
         27  ज़ैन पुड़ परमेशरे बांदो केरनो चाओ, कि तैन ज्ञान भोए होरी कौमन मां तैस भेदेरी महिमारी
         कीमत कुने ते तै ईए, कि मसीह ज़ै महिमारी उमीदे तुस्न मां रहते|
         28  ज़ैसेरो प्रचार केरतां अस हर एकी मैंन्हू ज़ोतम ते सारे ज्ञाने सैहीं हर एकी मैंन्हू
         शिखालतम, कि अस हर एकी मैंन्हू सिद्ध केरतां पेश केरम|
         29  ते ऐलहेरे लेई आंव तैसेरी शेक्तरे मुताबिक ज़ै मीं मां समर्थी साथी असर केरतीए तन मन
         लेइतां मैहनत भी केरतम|

21  आंव चहताई कि तुस् ज़ानथ, कि तुशे ते तैन केरे ज़ैना लौदीकिया मां आन, ते तैन सैभी केरे
         लेई ज़ैनेई आंव नैइं लवलो आंव केंन्च़रे महैनत केरताई|
         2  ताकि तैन केरे मन्न मां शान्ति भोए ते तैना प्रेम सैहीं एपू मांमेई बनोरे रहन, ते तैस
         पूरी समझ़रू धन हसल केरन, बाजी परमेशरेरे भेदे मतलब मसीह पिशान्न|
         3  ज़ैस मां समझ़रे ते ज्ञानेरे सारे भण्डढार छ़पोरेन|
         4  इन आंव ऐलहेरे लेई ज़ोताई, कि कोई मैंन्हू तुस्न लालच़ देंने बैली चीज़ी सैहीं धोखो
         न दे|
         5  किजोकी आंव अगर जिसमेरे लिहाझ़े सैहीं दूराई, फिरी भी आत्मिक लिहाझ़े सैहीं नेड़ोई,
         ते तुशे रीति सैहीं तुशी हालती ते तुशे विशवासे मां ज़ै मसीह यीशु मां मज़बूते हेरतां
         खुश भोव|मसीह मां ज़िन्दगरी भरपूरी6  ते ज़ैंन्च़रे तुसेई मसीह यीशु अपनो प्रभु कबूल कर्रोए, तैंन्च़रे तैस मां च़लते भी
         राथ|
         7  ते तैस मां ज़ील छ़डते राथ ते बधते राथ; ते ज़ैंन्च़रे तुस शिखालोरेथ तैंन्च़रे विशवासे
         मां मज़बूत भोते गाथ, ते खुब शुक्र केरते राथ|8  खबरदार राथ कि तुस कोई तैसेरे ज्ञाने ते धोखे सैहीं शिकार न केरे, ज़ैन मैंन्हू केरू
         रूवाज़ेरू ते संसारेरी पेहिली तालीमारे मुताबिके पण मसीहेरे नैइं|
         9  किजोकी तैस मां ईश्वरत्वेरी सारी भरपूरी जानी मां एइतां वास केरती|
         10  ते तुस तैस मां भेरोरेथ ज़ै सैरी हकोमती ते अधिकारेरी करोड़ीए|
         11  तैसे मां तुशो एरो खतनो भोरोए, ज़ै हाथेरो नैइं, मतलब मसीहेरो ए खतनो, ज़ैस सैहीं जिसमानी
         जान कढी गहतीए|
         12  ते तैसे सैहीं साथी बपतिस्मे मां दबे जे, ते तैसे मां परमेशरेरी शेक्ति पुड़ विशास केरतां,
         ज़ैने तै मुड़दन मैरां ज़ीतो केर्रो, तैस सैहीं साथी ज़ींते भी भोव|
         13  ते तैने तुस भी, ज़ैना अपने पापन, ते अपने जिसमेरे खतनेरे हालती मां फटरे थी, तैस सैहीं
         साथी ज़ींते भी केरे, ते इशे सब पाप माफ केरे|
         14  ते विधी केरो तै लेख ज़ै इशे नोंवें पुड़ ते इशे खलाफ थू मटाव; ते तैस सलीबी पुड़ किल
         देइतां दूर केरो|
         15  ते तैने प्रधान्न ते अधिकैरन एपू पड़ां उसैलतां खुलो मुखूलो तुमाशो बनाव ते सलीबी सैहीं
         जय जय कार भी केरू|16  ऐलहेरे लेई खानू पीनू या तीहर या नोंवीं चांदनी, या सबतां केरे बारे मां तुशो कोई फेसलो
         न केरो|
         17  किजोकी सब एजने बैली गल्लाँ केरी छावे, पण असली चीज़ां मसीहेरिन|
         18  कोई मैंन्हू दीनता ते सुवर्गदूतां केरी पूज़ा पसन्द केरतां तुशी दौड़रे इनामे कैरां
         दूर न रखे| एरो मैंन्हू लेवरी गल्लाँ मां लगोरो रहते ते एपनी जिसमानी समझ़ी पुड़ बेफैइदो
         फुलते|
         19  ते तैस करोड़ी ट्लेइतां न रखन ज़ैस सैहीं सारो जिसम जोड़न ते पठां केरे हफाज़ती सैहीं
         ते एकी सैहीं साथी ज़ुड़तां, परमेशरेरे तरफां बधतो गहते|म्स्सिः सैहीं साथी ज़ींनू ते मरनू20  ज़ैखन कि तुस मसीह सैहीं साथी संसारेरे पेहिली तालीमी सैहीं मरोरेथ, त फिरी तैन केरेज़ेरे
         ज़ैना संसारे मां ज़िन्दगी बीतातन मैंन्हू केरे हुकम ते तालीम सैहीं
         21  ते एरी तालीम मां किजो रहतथ कि इस सैहीं नैइं हूरनू, ऐन नैइं खानू, ते तैस सैहीं हथ
         नैइं लानो?
         22  (किजोकी इना सब चीज़ां कम्मे मां आनते आनते नाश भोई गैली)|
         23  इन गल्लन मां एपनी मेरज़री मुताबिक अपनी बनावरी भेगती सैहीं, ते दीनता, ते जिसमानी कोशीशी
         सैहीं ज्ञानेरू कम्म त आए, पण जिसमानी खुवैशन रोकने मां इन सैहीं किछ भी फैइदो न भोए|

31  ते ज़ैखन तुस मसीह सैहीं साथी ज़ींतो कीये, त सुवर्गेरे चीज़ां केरे तोपमो मां राथ,
         ज़ैड़ी मसीह मौजूदे ते परमेशरेरे देइने पासे बिशोरोए|
         2  धेरतरे नैइं पण सुवर्गेरे चीज़न पुड़ धियान लाथ|
         3  किजोकी तुस त मरे, ते तुशी जिंदगी मसीह सैहीं साथी परमेशरे मां छ़पोरूए|
         4  ज़ैखन ज़ै इशी ज़िन्दगीए, बांदी भोल्ही, तैखन भी तैस सैहीं साथी महिमा साथी बांदे कीये
         गाल्ले|पुरानी ते नोंवी ज़िन्दगी5  ऐलहेरे लेई अपने तैन अंगन मैरी देथ, ज़ैना धरतली पुड़ आन, मतलब ज़नाह, गन्दगी, बुरे
         खियाल, बूरी खुवैइश ते लालच़े ज़ैन मूरती पूज़ने बराबरे|
         6  इन केरे वजाही सैहीं परमेशरेरो क्रोध हुकम न मन्ने बालन पुड़ एइते|
         7  ते तुस भी, ज़ैखन इन बुरैइन मां ज़िन्दगी बीताते थी, त इन केरे मुताबिक च़लते भी थी|
         8  पण हुनी तुस भी इन सैभन मतलब क्रोध, सरक, बैर, निन्दा, गैई देनी इना सब गल्लाँ शारा|
         9  एकी होरी सैहीं झ़़ूठ न ज़ोथ किजोकी तुसेइं पुरानी इनसानयत तैसेरे कम्मन समेत खोलोरीए|
         10  ते नोंवीं इनसायत लवरीए ज़ै अपने बनाने बालेरे रूपेरे मुताबिक ज्ञान हसल केरनेरे लेई
         नोंवी बनातीए|
         11  तैस मां न कोई यूनानी राव, न यहूदी, न बगैर खतने बालो, न जंगली, न स्कूती, न गूलाम न
         आज़ाद: सिर्फ मसीह सब किछ ते सैभन मांए|12  ऐलहेरे लेई परमेशरेरे च़ूनेरों केरे ज़ेरे ज़ैना पवित्र ते ट्लारेन, बड़ी, ते ढ्ला,
         ते दीनता, ते नम्रता, ते बरदाशत धारण केरा|
         13  ते अगर कोंन्ची कोंन्ची पुड़ दोष देनेरी वजा भोए, त एकी होरेरी झ़ैल्ला, ते एकी होरेरे
         पाप माफ केरा: ज़ैंन्च़रे प्रभुए तुशे पाप माफ केरे, तैंन्च़रे तुस भी केरा|
         14  इन सैभन कैरां बा प्रेमे ज़ै सैभन सिद्धो पटकोए बंधा|
         15  ते मसीह एरी शान्ति ज़ैसेरे लेई तुस अक जान भोंनेरे लेई कुजवरे भी आथ, तुशे दिलन मां
         बादशाही केरे, ते तुस शुक्र केरते राथ|
         16  मसीहेरे वचन अपने दिलन मां रोड़े च़ारे बसने देथ; ते सिद्ध ज्ञाने सैहीं एकी होरी शिखाला,
         ते नसीहत देथ, ते अपने अपने मन्न मां अनुग्रहे साथी परमेशरेरे लेई भजन ते स्तूति ते आत्मिक
         गीत ज़ोते राथ|
         17  ते वचन या कम्म ज़ैन किछ भी केरा सब यीशु एरे नव्वें सैहीं, ते तैस एरे ज़िरी ए बाजी
         परमेशर एरू शुकर केरा|नोंवें ज़िन्दगरे परिवारे मां नीयम18  हे कौंन्शाव, ज़ैन्च़रे प्रभु मां जैइजे, तैंन्च़रे अपने अपने मुन्शां केरे अधीन राथ|
         19  हे मुन्शाव, एपनी एपनी कौंन्शान सैहीं प्रेम रखा, ते तैन सैहीं सखत बरताव न केरा|
         20  हे बचव्, सैभी गल्लन मां अपने अपने अम्मा बाजी केरो हुकम मन्ना, किजोकी प्रभु इस सैहीं
         खुश भोते|
         21  हे बचन बालव, अपने बाचन तंग न केरा, एरू न भोए कि तैन केरो दिल ट्लाउटे|
         22  हे सेवकाव, ज़ैना जिसमेरे मुताबिक तुशे मालकन, सैभी गल्लन मां अपने मालकां केरो हुकम
         मन्ना, मैंन्हन खुश केरनेरे बालां केरे ज़ेरे हिरानेरे लेई नैइं, पण सच़े मने सैहीं ते
         परमेशरेरे डरे सैहीं|
         23  ते ज़ैन किछ तुस केरतथ, तैन मने सैहीं केरा, इन समझ़तां कि मैंन्हू केरे लेई नैइं पण
         प्रभुएरे लेई केरतथ|
         24  किजोकी तुस ज़ानतथ कि तुस्न ऐसेरे बदले प्रभु कैरां बदले मां मीरास मैल्लनीए: तुस प्रभु
         यीशु मसीहेरी सेवा केरतथ|
         25  किजोकी ज़ै बुराई केरते, तैस एपनी बुरैइयरो फल मैल्लनोए; तैड़ी केंन्चेरी तरफदारी नैइं|

41  हे मालकव, अपने अपने गुलामन सैहीं साथी इनसाफ ते ठीक ठीक बरताव केरा, इन समझ़तां कि
         सुवर्गे मां तुशो भी अक मालिके|किछ व्यावहारे लेई सल्लाह2  प्रार्थना मां लगोरे राथ, ते शुक्र सैहीं साथी हूशार राथ|
         3  साथी इशे लेई भी प्रार्थना केरते राथ, कि परमेशर इशे लेई शुनानेरे लेई एरी बत खोल्ले,
         कि अस मसीहेरे तैस भेद्धेरे बारे मां ज़ोई बटम ज़ैसेरे लेई आंव कैदे मां आई|
         4  ते तैस बांदो केरी, ज़ैंन्च़रे मीं केर्रो लोड़े|
         5  वखत कीमती सैमझ़तां बेइरन साथी सैमझ़दैरी सैहीं बरताव केरा|
         6  तुशो वचन सदा अनुग्रहे सैहीं ते एरो लूनो भोए, कि तुस्न हर एकी मैंन्हू रोड़े च़ारे
         जुवाब देनो एजे|आखरी अभिवादन7  पराये ढ्ला ते वफादार सेवक, तुखिकुसे ज़ै प्रभु मां मेरो मद्दगारे, मेरी सैभी गल्लन
         मां तुस्न ज़ोल्हो|
         8  तै मीं ऐलहेरे लेई तुस्न कां भेझ़ो, कि तुस्न इशी हालतरो पतो भोए ते तै तुशे दिलन शान्ति
         दे|
         9  ते तैस सैहीं साथी उनेसिमुस भी भेझ़ो ज़ै वफादार ते ट्लारो ढ्लाहे ते तुसन मैरां ए,
         ते तुस्न इड़ी तगर कीदयारी गल्लाँ ज़ोल्हो|
         10  अरिस्तखुर्स ज़ै मीं सैहीं साथी कदीए, ते मरकुस ज़ै बरनबारो ढ्लाहे लगते| (ज़ैसेरे बारे
         मां तुस्न हुकम मैल्लोरो थू कि अगर तै तुस्न कां एजे, त तैस सैहीं रोड़े च़ारे बरताव
         केरथ)
         11  ते यीशु ज़ै जो यूस्तुस ज़ोतन, तुस्न नमशकार ज़ोते| खतनो केर्रे लोकन मां सिर्फ ई ए
         परमेशरेरे बैशाहरे लेई मद्दगार ते मेरे शैन्तरी वजा राए|
         12  इपफ्रास ज़ै तुस्न मैरां ए, ते मसीह यीशु एरो दासे, तुस्न जो नमशकार ज़ोते ते सदा तुशे
         लेई प्रार्थना केरते, ताकि कि तुस सिद्ध भोइतां पूरे विशवासे सैहीं साथी परमेशरेरे मेरज़ी
         पुड़ मज़बूत राथ|
         13  आंव तैसेरो गुवाही, कि तै तुशे लेई ते लौदीकया ते हियरापुलिस बालां केरे लेई बड़ी कोशीश
         केरतो रहते|
         14  ट्लारे तबीब लूका ते देमासेरू तुस्न नमशकार|
         15  लौदीकियारे ढ्लान ते तुमफास ते तैन केरे घरेरे कलीसियान नमशकार ज़ोनू|
         16  ते ज़ैखन ई चिठ्ठी तुशे इड़ी पड़ी गाए, त एरू केरनू कि लौदीकियारे कलीसिया मां भी पड़ी
         गाए, ते तै चिठ्ठी ज़ै लौदीकियारां एजे तैस तुस भी पेड़थ|
         17  फिरी अखिप्पुर्से सैहीं ज़ोयथ कि ज़ै सेवा प्रभु मां तीं सोफी, तैस बड़े हुशैरी सैहीं
         पूरी केरथ|18  आंव पौलुस अपने हथन सैहीं नमशकार लिखताइं| मेरी शंगलन याद रखा; तुस्न पुड़ अनुग्रह भोतो
         राए| आमीन|1 थिस्सलुनीकियोंथिस्सलुनीकियों केरे नोंवें पौलुसेरी पेहिली चिठ्ठी1 थिस्सलुनीकियों1 THESSALONIANS1 थिस्सलुनीकियों

अभिवादन11  पौलुस ते सिलवानुस ते तीमुथियुसेरे तरफाँ थिस्‍सलुनीकियां केरे कलीसियारे नोंवें, ज़ै
         इशे बाजी परमेशर, ते प्रभु यीशु मसीह मां ए :अनुग्रह ते शान्ति मैल्हती राहे|थिस्सलुनीकियों केरो विश्वास2  अस अपने प्रार्थनान मां तुस्न याद केरतम, ते सदा तुशी सैभी केरे लेई परमेशरेरूशुक्र
         केरतम|
         3  ते अपने परमेशर, ते बाजी केरे सामने तुशे विशवासेरां कम्मां, ते प्रेमेरी मेहनत, ते
         इशे प्रभु यीशु मसीह मां उमीदारे सबरी सदा याद केरताइं|
         4  ते हे ढ्लाव, परमेशरेरे ट्लारे लोकव अस ज़ानतम, कि तुस च़ुनोरेथ|
         5  किजोकी इषो सुसमाचार न सिर्फ लफसन मां पुज़ो बल्कि समर्थ, ते पवित्र आत्मा, ते बड़े याकीने
         सैहीं सैहीं साथी पुज़ो; ज़ैंच़रे तुस ज़ानतथ, कि अस तुशे लेई तुस्न मां केरहे बनोरे थी|
         6  ते तुस बड़े मसीबती मां पवित्र आत्मारे आनन्दे सैहीं साथी वचने मैनतां इशे ते प्रभुएरी
         चाल च़लने लाए|
         7  इड़ी तगर कि मकिदुनिया ते अखयारे सैभी विशवैसी लोकां केरे लेई तुस अक मसाल बनाथ|
         8  किजोकी इठां न सिर्फ मकिदुनिया, ते अखाया मां प्रभुएरो वचन शुनाव जेव, पण तुशे विशवासेरी
         ज़ै परमेशरे पुड़, हर ठैरी चर्चा फेलोरीए, कि असन ज़ोनेरी ज़रूरत नैइं|
         9  किजोकी तैना एपू इशे बारे मां ज़ोतन कि तुस्न कां एजनू केरू भोव; ते तुस केरे मुरन कैरां
         परमेशरेरे पासे फिरे ताकि ज़ींते ते सच़े परमेशरेरी सेवा केरथ|
         10  ते तैसेरू मठ्ठू सुवर्गेरां एजने तगर बलगते राथ, ज़ै तैने मुड़दन मैरां ज़ींतो केरो, मतलब
         यीशुए, ज़ै असन एजने बाले प्रकोपे कैरां बच़ाते|

पौलुसेरू प्रचारेरू कम्म21  हे ढ्लाव, तुस एपू ज़ानतथ कि मेरू तुस्न कां एजनू बे फैइदू न भोंव|
         2  बल्कि तुस एपू ज़ानतथ, कि पेहिले फिलिप्पी मां दुख झ़ल्लने, ते मसीबत झ़ल्लने पुड़ भी
         इशे परमेशरे असन दिलेरी दिती, कि अस परमेशरेरो सुसमाचार बड़ी खलाफत भोंते भी तुस्न शुनाम|
         3  किजोकी इशी तालीम न घमण्डे सैहीं ए न गेंदगी सैहीं ए, ते न दुष्टे सैहीं|
         4  पण ज़ैंच़रे परमेशरे अस इस काबल बनेइतां असन ई सुसमाचार सोंफो, अस तैंच़रे बयान केरतम;
         ते आंव मैंन्हन नैइं, बल्कि परमेशरे, ज़ै इशे मन्न परखते, खुश केरते|
         5  किजोकी तुस ज़ानतथ, कि असेई कधी चपलां केरनेरी गल्लां नैइं कर्री, ते न लालच़ेरे लेई
         बहानो केरते थी, परमेशर गवाहे|
         6  ते अगर अस मसीहेरे प्रेरत भोंनेरे वजाही सैहीं बोझ रेखी बटते थी, फिर भी अस मैंन्हन
         कैरां आदर न चाते थी, ते तुस्न सैहीं, न होरी कोंची सैहीं|
         7  पण ज़ैंच़रे अम्मा अपने मठ्ठां केरी हेरगेश केरतीए ,तैंच़रे असेईं भी तुस्न मां रेइतां
         रोड़ो सुभाव हीराव|
         8  ते तैंच़रे अस तुशू लालच़ केरते, न सिर्फ परमेशरेरे सुसमाचार, पण अपने अपने प्राण भी
         तुस्न देनेरे लेई तियार थी, ऐलहेरे लेई तुस इशे ट्लारे भोई जेवरे थी|9  कीजोकी, हे ढ्लाव, तुस इशी मेहनत ते कष्टे याद रखतथ, कि असेईं ऐलहेरे लेई रात दिहैड़ी
         कम्म काज़ केरतां तुस्न मां परमेशरेरो सुसमाचार प्रचार केरो|
         10  तुस एपू गूवाहथ: ते परमेशर भी, कि तुस्न मैरां ज़ै विशवास रखते अस केर्ही पवित्रता, ते
         धार्मिकता ते बेइलज़ामे सैहीं राए|
         11  ज़ैंच़रे तुस्न पतोए, कि ज़ैंच़रे बाजी अपने बचन सैहीं बर्ताव केरते, तैंच़रे अस भी तुस्न
         मैरां हर कैंची तालीम देते, ते शान्ति देते, ते समझ़ते थी|
         12  कि तुशू चाल चलन परमेशरेरे काबिल भोए, ज़ै तुसन अपने बादशाही, ते महिमा मां कुजाते|13  ऐलहेरे लेई अस भी पमेशरेरू शुक्र लगातार केरतम; कि ज़ैखन इशे ज़िरीये परमेशरेरो सुसमाचार
         तुसन का पुज़ो, त तुसेइं तै मैन्हू केरो नैइं, बल्कि परमेशरेरो वचन समझ़तां (ते सच़े इन
         एरू ए) कबूल कीयो: ते तै तुस्न मां ज़ै विशवास रखतो भोए| असर केरने बालोए|
         14  ऐलहेरे लेई तुस, हे ढ्लाव, परमेशरेरी तैन कलीसियां केरी ज़ेरी चाल च़ल्लने लाए, ज़ैना
         यहूदीया मां यीशु मसीह मां आन, किजोकी तुस्न भी अपने लोकन कैरां एरो दुःख मल्लो, ज़ैंच़रे
         तैन यहूदन कैरां मल्लोरो थू|
         15  ज़ैनेई प्रभु यीशु ते नबी भी मारे, ते अस सताए, ते परमेशर तैन सैहीं खुश न भोव; ते तै
         सैभी मैंन्हू केरी खलाफत केरते|
         16  ते तै होरी कौमन सैहीं तैन केरे मुक्तरे लेई गल्लां केरने सैहीं रोकते, कि सदा अपने
         पापां केरो पेमानों सदा भरते राण; पण तैन पुड़ बड़ो क्रोध एइते|कलीसिया सैहीं मिलनेरे लेई अभिलाषा17  हे ढ्लाव, ज़ैखन अस थोड़े च़ीरेरे लेई मने मां नैइं बल्कि बांदे मां तुस्न कैरां अलग भोवरे
         थी, ते असेई बड़े लालच़े सैहीं तुशू तुतर हेरनेरे लेई होरी भी जादे कोशीश की|
         18  ऐलहेरे लेई (मतलब मीं पौलुसे) एकी बार नैइं बल्कि दुइय बार तुस्न कां एजनू चाव, पण शैतान
         अस रोके|
         19  भला इशी उमीद, या आनन्द, या बडयारू मुकट कुने? कुन इशे प्रभु यीशु कां तैसेरे एजनेरे
         बेले तुसे न भोल्हे?
         20  इशी बडयाइ ते आनन्द तुसेथ|

तीमुथियुस भेझ़नों31  ऐलहेरे लेई ज़ैखन असेइं होरो भी न बेलगोंव, ते असेइं इन ठैराव कि एथेन्से मां अकैल्ले
         रेई गहम|
         2  ते असेई तीमुथियुसे ज़ै मसीहेरे सुसमाचारे मां इषो ढ्लाए, ते परमेशरेरो सेवके, ऐलहेरे
         लेई भेझ़ो, कि तै तुस्न मज़बूत केरे; ते तुशे विशवासेरे बारे मां तुस्न समझ़ाए|
         3  कि कोई इन दुखाँ केरे वजाही सैहीं घबराए न; किजोकी तुस एपू ज़ानतथ कि अस इन केरे लेई
         रखोरेम|
         4  किजोकी पेहिले भी, ज़ैखन अस तुस्न कां थी, त तुस्न सैहीं ज़ोते थी, कि असेइं दुःख झ़ल्लनो
         पेंनोए, ते एरू भोंव, ते तुस ज़ानतथ भी|
         5  ऐहेरेलेई ज़ैखन मीं कैरां होरी न बेल्लगोव, त तुशे विशवासेरो हाल ज़ान्नेरे लेई भेझ़ो,
         कि एरू न भोए, कि अज़माने बाले तुस अज़माए त न, कि इशी महैनत बेकार त न भोई|तीमुथियुसेरे ज़िरीये समाचार मैल्हनो6  पण तीमुथियुसे ज़ै तुस्न कैरां इशे इड़ही एइतां तुशे विशवासेरे ते प्रेमेरो सुसमाचार शुनव,
         ते इही गल्ल भी शुनाई, कि तुस सदा प्रेमे सैहीं असन याद केरतथ, ते असन हेरनेरी इछा रखतथ,
         ज़ैंच़रे अस भी तुस्न हेरनेरी|
         7  ऐलहेरे लेइ हे ढ्लाव, असेई अपनी सारी तंगी, ते मसीबतन मां तुशे विशवासे सैहीं असन शान्ति
         मल्लीए|
         8  किजोकी अगर तुस प्रभु मां मज़बूत राथ त अस ज़ींतेम|
         9  ते ज़ेरो आनन्द असन तुशे वजाही सैहीं अपने परमेशरेरे सामने, तैसेरे बदले मां अस कोस तरीके
         सैहीं परमेशरेरू शुक्र केरम?
         10  अस रात दिहाड़ी अस बड़ी प्रार्रथना केरते रहतम, कि तुशू तुतरे हेरम, ते तुशे विशवासेरी
         घटी पूरी केरम|11  हुनी इशे परमेशर, ते बाजी एपू ते इशे प्रभु यीशु, तुस्न कां एजनेरे लेई इशी अगवाही केरे|
         12  ते प्रभुएरू केरे, कि ज़ैंच़रे अस तुस्न सैहीं प्रेम रखतम; तैंच़रे तुशो प्रेम एपू मामेइं,
         ते सैभी मैंन्हन सैहीं साथी बधे, ते तरकी केरते राथ|
         13  ताकि तै तुशे मने मज़बूत केरे, कि ज़ैखन इषो प्रभु यीशु अपने सब पवित्र लोकन सैहीं साथी
         एजे, त तै इशे परमेशर ते बाजी केरे सामने पवित्रता मां बे इलज़ाम ठैरालो|

ज़िन्दगी ज़ै परमेशरे खुश केरे41  हे ढ्लाव, अस तुस्न कां बिनती केरतम, कि तुस प्रभु यीशु मां समझ़तथ, कि ज़ैंच़रे तुसेइं
         असन सैहीं लायक चाल च़ल्ली, ते परमेशर खुश केरनो शिखोरोए, ते ज़ैंच़रे तुस च़लतथ भी, तैंच़रे
         अगरोंव बधते राथ|
         2  किजोकी तुस ज़ानतथ, कि असेई प्रभु यीशुेरे तरफां कोनां कोनां हुकम पुज़ाए|
         3  किजोकी परमेशरेरी मर्ज़ी ईए, कि तुस पवित्र बना: मतलब ज़नाहे कैरां बच़ोरे राथ|
         4  ते तुस्न मैरां हर एकी पवित्रता ते आदरी सैहीं साथी अपनो हिसो हसल केरनो ज़ैना|
         5  ते इन कम्म खवाइशी सैहीं नैइं, ते न तैन कौमां केरे ज़ेरे, ज़ैना परमेशरे न पिशान्न|
         6  कि इस गल्ली मां कोई अपने ढ्लाहे न ठगे, ते न तैस पुड़ हकोमत च़ल्लाए; ज़ैंच़रे कि असेइं
         पेहिलू तुस्न सैहीं ज़ोवरू थू, ते खबरदारी भी दितोरी थी|
         7  किजोकी परमेशरे अस भिटे भोनेरे लेई नैइं, पण पवित्र भोनेरे लेई कुजवरेम|
         8  ऐलहेरे लेई ज़ै घटिया समझ़ते, तै मैंन्हन नैइं, पण परमेशरे घटिया समझ़ते, ज़ै अपनी पवित्र
         आत्मा तुस्न देते|9  पण हे ढ्लाव कि प्रेमेरे बारे मां तुस्न किछ लिखनेरी ज़रूरत नैइं, एपू मामेई प्रेम रखनो
         तुसेइं परमेशरे कैरां एपू शिखोरोए|
         10  ते सारे मकिदुनियारे सैभी ढ्लान सैहीं साथी एरू केरतथ भी, पण हे ढ्लाव, अस तुस्न समझ़ातम,
         कि होरे भी बधते गाथ|
         11  ते ज़ैंच़रे असेई तुस्न हुकम दितो, तैंच़रे च़ुप च़ारे अपनू काम काज़ केरा, ते अपने अपने
         हथन सैहीं कुमाई कुमाते राथ|
         12  कि बेइरीन सैहीं हुशीयेरी सैहीं बरताव केरा, ते तुस्न कोंची चीज़ारी घटी न भोल्ही|यीशु एरू ज़ींतू भोंनू13  हे ढ्लाव, अस चातम, कि तुस तैन केरे बारे मां ज़ैना झ़ुल्लन, तैन केरे बारे आं तुस अनज़ान
         राथ; एरू न भोए, कि तुस होरी केरे ज़ेरे दुःख केरथ, ज़ैन उमीद नैइं|
         14  किजोकी अगर अस याकीन केरतम, की यीशु मरो, ते ज़ींतो भोव, त तैंच़रे परमेशर तैन भी ज़ैना
         यीशु मां मरे, तैस सैहीं साथी आनहेलो|
         15  किजोकी अस प्रभुएरे वचनेरे मुताबिक तुस्न सैहीं इन ज़ोताइं, कि ज़ैना ज़ींतेन, ते प्रभुएरे
         एजने तगर बंच़ोरे राल्हे, ते झ़ुलोरेन कैरां कधी अगरोंव न बधेले|
         16  किजोकी प्रभुएपू सुवर्गएरां एजेल्हो; तैस बेले शोर ते प्रधान दूतां केरी आवाज़ शुनोली,
         ते परमेशरेरी महिमारो नड़शिनो बज़ो गाल्हो, ते ज़ैना मसीह मां मर्रन, तैना ज़ींते भोनेन|
         17  तैखन अस ज़ैना ज़ींतेम ज़ींते रानेम, ते तैन सैहीं साथी बिदलारी पुड़ नीये गहनेम, कि हावी
         मां प्रभु सैहीं मिलम, ते इस रीति सैहीं अस सदा प्रभु सैहीं साथी रहनेम|
         18  इन्ने गल्लन सैहीं एकी होरी तस्सली देते राथ|

दुबारां एजनेरे लेई तीयार51  पण हे ढ्लाव, इसेरी ज़रूरत नैइं, कि वखतन ते कालां केरे बारे मां तुस्न कां किछ लिखू
         गाहे|
         2  किजोकी तुस एपू ठीक ज़ानतथ, ते ज़ैंच़रे राती च़ोर एइते, ते तैंच़रे प्रभुएरी दिहाड़ी एजने
         बालीए|
         3  ज़ैखन लोक ज़ोले, कि शान्तिए, ते कोई डर नैइं, त तैन पुड़ अकदम विनाश एजनोए, ज़ैंच़रे दोज़ींती
         पुड़ तक्लीप; ते तैना केंच़रे बच़ेले|
         4  पण हे ढ्लाव, तुस त आंधरे मां नैइं, कि तै दिहाड़ी पुसन पुड़ च़ोरेरी ज़ेरी एजे|
         5  किजोकी तुस सब लोअरी सन्तानथ, ते दिसारी सन्तानथ, अस न रातेरम, न अँधारेरेम|
         6  ऐलहेरे लेई अस होरी केरे ज़ेरे झ़ूलोरे न रहम, पण बींझ़े रहम ते हुशार रहम|
         7  किजोकी ज़ैना झ़ूलोरे रहतन, तैना राती झ़ूलतन, ते ज़ैना नशे मां रहतन, तैना राती नशे मां
         भोतन|
         8  पण अस त दीसेरेम, विशवास ते प्रेमेरी झिलम लेइतां तेमुक्तरे उमीदारी टोपी लेइतां खबरदार
         रहम|
         9  किजोकी परमेशरे अस क्रोधरे लेई नैइं, पण ऐलहेरे लेई रखोरेम कि अस अपने प्रभु यीशु मसीहेरे
         ज़िरीये सैहीं मुक्ति हसल केरम|
         10  तै इशे लेई ऐंच़रे मरो, कि अस चाहे बींझ़े भोम, या झ़ूलोरे भोम: सब मिलतां तैस सैहीं
         साथी ज़ींम|
         11  ऐलहेरे लेई एकी होरी शान्ति देथ, ते एकी होरेरी तरकी भोनेरी ज़िरीयो बना, लगातार, तुस
         एरू केरतथ भी|कलीसियाई तालीम12  ते ढ्लाव, अस तुस्न सैहीं बिनती केरतम, कि तुस्न मां मेहनत, ते प्रभु मां तुशी अगवाही
         केरने बालेम, ते तुस्न तालीम देतम, तैन मन्ना|
         13  ते तैन केरे कम्मां केरे वजाही सैहीं प्रेमे सैहीं बड़े आदरी सैहीं साथी काबल समझ़ा:
         एपू मामेइं मेल मालपे सैहीं राथ|
         14  ते ढ्लाव, अस तुस्न समझ़तम, कि ज़ैना केरे चाल चलन ठीक नैइं, तैन समझ़ाथ, ज़ैन केरी हिमत
         घटे तैन हिमत देथ, कमज़ोरन समहाला, सैभी केरे लेई बरदाशतथ हिराथ|
         15  हुशार राथ! कोई कोंची सैहीं बुरीयीयैरे बदले बुराइ न केरे; पण सदा भलाई केरनेरे लेई
         तियार राथ, एपू मामेइं ते सैभन सैहीं भी भलाई केरा|
         16  सदा खुश राथ|
         17  लगातार प्रार्थना केरते राथ|
         18  हर गल्ली मां शुक्र केरा: किजोकी तुशे लेई मसीह यीशु मां परमेशरेरी ई ए मर्ज़ीए|
         19  आत्माइ न हिशाथ|
         20  भविषवैणन तुछ न बुझ़ा|
         21  सब गल्लां परखा: ज़ैना रोड़ी भोंन तैन अपनाथ|
         22  सैभी किसमेरी बुरैई कैरां बच़ोरे राथ|आशीर्वाद23  शान्ति देंने बालो परमेशरे एपू तुस्न पुरे तरीके सैहीं पवित्र केरे; ते तुशी आत्मा ते
         प्राण ते जिसम इशे प्रभु यीशु मसीहेरे एजने तगर पूरे, ते बेइलज़ाम रहन|
         24  तुशो कुजाने बालो सच़ोए, तै एरू केरेलो|25  ढ्लाव, इशे लेई प्रार्थना केरा|26  सैभी ढ्लान पवित्र फुमड़ी देइतां नमशकार केरा|27  आंव तुसन प्रभुएरी कसम देताइं, कि ई चिठ्ठी सैभी ढ्लाहन पेड़तां शुनाइ गाहे|28  इशे प्रभु यीशु मसीहेरो अनुग्रह तुस्न पुड़ भोतो राहे|2 थिस्सलुनीकियोंथिस्सलुनीकियों केरे नोंवें पौलुसेरी दूइयोंव चिठ्ठी2 थिस्सलुनीकियों2 THESSALONIANS2 थिस्सलुनीकियों

अभिवादन11  पौलुस ते सिलवानुस ते तीमुथियुसेरू तरफाँ थिस्‍सलुनीकियां केरे कलीसियारे नोंवें, ज़ै
         इशे बाजी परमेशर ते प्रभु यीशु मसीह मांए:2  इशे बाजी परमेशर ते प्रभु यीशु मसीह कैरां तुस्न अनुग्रह ते शान्ति मैल्लती राहे|इन्सफेरी दिहाड़ी3  हे ढ्लाव, तुशे बारे मां असेइं हर बेले परमेशरेरू शुक्र केर्रू लोड़े, ते इन ज़रूरी भी
         आए, कि ऐलहेरे लेई तुशो विशवास बड़ो बधतो गहते, ते तुस सैभी केरो प्रेम एपू मामेइं बड़तो
         रहते|
         4  इड़ी तगर की अस एपू परमेशरेरी कलीसिया मां तुशे बारे मां घमण्ड केरतम, कि ज़ेतरी तंगी
         ते मसीबत तुस झ़ल्ल्तथ, तैन सैभन मां तुशी सबर ते विशवास बांदो भोते|5  ई परमेशरेरे सच़े इनसाफेरो नतीजोए; कि तुस परमेशरेरे बैदशाहरे काबिल भोथ|
         6  किजोकी परमेशरे कां ई इनसाफे, कि ज़ैना तुस्न दुःख देंतन, तैन बदले मां दुःख दे|
         7  ते तुसन ज़ैन दुःख मैल्लते, असन सैहीं साथी चैन दे; तैस बेले कि ज़ैखन प्रभु यीशु अपने
         फरिशतन सैहीं साथी, बैलती अगी मां सुवर्गेराँ बांदो भोल्हो|
         8  ते ज़ैना परमेशरे न पिशान्न, ते इशे प्रभु यीशुेरे सुसमाचारे न मन्न तैन कैरां बदलो नेलो|
         9  तैना प्रभुएरे सामनेरां, ते तैसेरे शेक्तरे सेके कैरां दूर भोइतां हमेशारे सज़ारे हकदार
         भोल्हे|
         10  इन तैस दिहाड़े भोल्हू, ज़ैखन तै अपने पवित्र लोकन मां अधभुध केरनेरी वजाह भोनेरे लेई
         एजेलो; किजोकी तुसेइं इशी गुजाही पुड़ विशवास कीयोरोए|
         11  ऐलहेरे लेई अस सदा तुशे लेई प्रार्थना भी केरतम, कि इषो परमेशर तुस्न इस कुजानेरे काबल
         समझ़े, ते भलैइयरी हर अक मर्ज़ी, ते विशवासेरो हर एकी कम्मे समर्थी सैहीं साथी पूरू केरे|
         12  कि इशे परमेशर ते प्रभु यीशु मसीहेरे अनुग्रहेरे मुताबिक इशे प्रभु यीशुेरे नोंवें तुस्न
         मां महिमा मैल्ल्हे, ते तुस्न तैस मां|

पापेरो मड़द मतलब विनाशेरो कओ21  ढ्लाव, हुनी अपने प्रभु यीशु मसीहेरे एजनेरे, ते तैस अपने अकोठे भोंनेरे बारे मां तुस्न
         सैहीं बिनती केरताइं|
         2  कि कोंची आत्मा, या वचन, या चिठ्ठन सैहीं ज़ै कि मन्ना इशे तरफांए, इन समझ़तां कि प्रभुएरी
         दिहाड़ी आवरीए, तुशो मन अचानक बे डोल न भोए; ते न तुस घबराथ|
         3  कोंची तरीके सैहीं कोंची भी धोखे मां न एजथ किजोकी, तै दिहाड़ी न एजेली, ज़ाँतगर लोक विशावासे
         न शारेले, ते तै पापेरो मड़द मतलब विनाशेरो कओ बांदो न भोए|
         4  ज़ै खलाफत केरते, ते ज़ै परमेशरे, ते ज़ै महाने, अपने आपे तैस कैरां बडो बनाते, इड़ी तगर
         कि तै परमेशरेरे मन्दरे मां बिषतां अपनो आप परमेशर बनाते|
         5  कुन तुस्न याद नैइं, कि ज़ैखन आंव तुस्न कां थू, त तुस्न सैहीं इना गल्लां ज़ोतो थू?
         6  तुस तैस चीज़ी ज़ानतथ ज़ैसां तै रोकोरोए, कि तै अपने वक़ते पड़ बांदो भोए|
         7  कीजोकी अधरमेरो भेद हेजू भी कम्म केरते, पण हेजू अक रोकने बालोए, ते ज़ांतगर तै दूर न
         भोए तैने रोकतां रखनोए|
         8  तैखन तै अधर्म बांदो भोल्हो, ज़ैस प्रभु यीशु अपने ऐशेरी फुकी सैहीं मारहेले, ते अपने
         एजनेरी महिमा सैहीं भसम केरहेले|
         9  तैस आधर्मेरू एजनू शैतानेरे कमेरे मुताबिक सैभी किसमेरी झुठी शकिती, ते निशान, ते बडाँ
         बडाँ कम्मन सैहीं|
         10  ते नाश भोने बालां केरे लेई अधर्मेरे सैभी किसमेरे धोखे सैहीं भोल्हो; किजोकी तैनेइं
         सच़े सैहीं प्रेमे न कीव, ज़ैस सैहीं तैन मुक्ति मैल्ले थी|
         11  ते ऐलहेरे लेई परमेशरे तैन मां अक टपलाने बाली सामर्थई भेझ़ेलो ताकि तैना झुठे पत्ती
         च़लन|
         12  ते ज़ेतरे लोक सच़ेरू यकीन न केरन, बल्कि बुरैई सैहीं खुश भोतन, सैभन सज़ा मल्लनीए|मज़बूत बनेरू रहनू13  पण ढ्लाव, ते प्रभुएरे ट्लारे लोकव, ज़रूरीए कि अस हमेशा तुशे बारे मां परमेशरे कां शुक्र
         केरतम रहंम, कि परमेशरे पेहिले तुस च़ूने; कि आत्मा सैहीं पवित्र बेन्तां, ते सच़ेरे
         ज्ञान हसल केरतां मुक्ति हसल केरथ|
         14  ज़ैसेरे लेई तैने इशे सुसमाचारे सैहीं कुजाए, कि तुस इशे प्रभु यीशु मसीहेरी महिमा हसल
         केरथ|
         15  ऐलहेरे लेई, ढ्लाव, मज़बूत भोथ; ते ज़ैना ज़ैना गल्लाँ तुसेई कुन वचन, कुन चिठ्ठीन सैहीं
         असन कैरां शिखी, तैन ठाम्मा|
         16  इशो प्रभु यीशु मसीह एपू, ते इषो बाजी परमेशर ज़ैने असन सैहीं प्रेम रखो, ते अनुग्रहे
         सैहीं अनन्त शान्ति ते बड़ी उमीदे|
         17  तुशे मन्न मां शान्ति दे, ते तुस्न हर एकी रोड़े कम्मे, ते वचने मां मज़बूत केरे|

प्रार्थना केरनेरे बारे मां31  ढ्लाव, इशे लेई प्रार्थना केरते राथ, कि प्रभुएरो वचन एरहो जल्दी फैले, ते तैस इज़त मल्ले,
         ज़ैंच़रे तुसन मां मल्ली|
         2  ते अस टारे ते दुष्ट लोकन कैरां बच़ोरे राथ; किजोकी हर केंची मां विशवास नैइं|3  पण प्रभु सच़ोए; तै तुस्न मज़बूती सैहीं मज़बूत केरेलो: ते तैस दुष्टे कैरां बच़ालो|
         4  ते असन प्रभू मां तुस्न पुड़ भरोसोए, कि ज़ै ज़ै हुकम अस तुस्न देतम, तैन तुस मन्तथ, ते
         मन्नते राल्हे|
         5  परमेशरेरे प्रेम ते मसीहहेरे सबरी सैहीं प्रभु तुशे मनेरी अगवाई केरे|कम्म केरनेरे बारे मां6  ढ्लाव, अस तुस्न अपने प्रभु यीशु मसीहेरे नोंवें सैहीं हुकम देतम; कि हर कोई एरे ढ्लाहे
         कैरां अलग राहे, ज़ै टारो च़लते, ते ज़ै तालीम तैने असन कैरां हसल केरी तैसेरे मुताबिक
         न केरे|
         7  किजोकी तुस एपू ज़ानतथ, कि केंच़रे इशी ज़ेरी चाल लोड़े च़लोरी; किजोकी असेई तुस्न मां
         टारी चाल न च़ल्ले|
         8  ते कोंचेरी रोट्टी मुफत न खाइ; पण मेहनत ते कष्टे सैहीं रात दिहैड़ी कम्म धन्धो केरते
         थी, कि तुसन मां कोंची पुड़ भार न भोए|
         9  इन नैइं, कि असन अधीकार नैइं; पण ऐलेरे लेई कि अपनो आप तुशे लेई नमूनो बनाव, कि तुस
         इशे ज़ेरी चाल च़लथ|
         10  ते ज़ैखन अस तुस्न कां थी, तैखन भी ई हुकम तुस्न देते थी, कि अगर कोई कम्म केरनू न चाए,
         त रोट्टी भी न खाए|
         11  अस शुनतम, कि केतरे लोक तुस्न मां टारी चाल च़लतन; ते किछ कम्म न केरन, पण होरी केरे
         कम्मे मां हथ छ़डते|
         12  अस प्रभु यीशु मसीह मां हुकम देतम ते समझ़तम, कि च़ुप च़ाप कम्म केरतां अपनी रोट्टी
         खान|
         13  ते तुस, ढ्लाव, भलाई केरने मां हिम्मत न हारा|14  अगर कोई इशी इस चिठ्ठरी गल्ली न मन्ने, त तैस पुड़ दुष्ट रखे; ते तैस सैहीं साथी संगती
         न रखा, ज़ैस सैहीं तै छिथोए;
         15  फिरी भी तैस बेरी न समझ़ा पण ढ्लाह बुझ़तां सखत बरताव केरा|आखरी नमशकार16  हुनी प्रभु ज़ै शान्ति देने बालोए एपू तुस्न सदा ते हर किसमे सैहीं शान्ति दे: प्रभु
         तुस्न सैभन सैहीं साथी भोए|17  आंव पौलुस अपने हथन सैहीं नमशकार लिखताइं: हर चिठ्ठी मां मेरी ई ए निशानीए: आंव ऐंच़रे
         लिखताइ|
         18  इशे प्रभु यीशु मसीहेरो अनुग्रह तुसन सैभन पुड़ भोतो राए|1 तीमुथियुस1 तीमुथियुसेरे नोंवें पौलुसेरी पेहिली चिठ्ठी1 तीमुथियुस1 TIMOTHY1 तीमुथियुस

11  पौलुसेरे तरफाँ ज़ै इशे मुक्ति देने बाले परमेशर, ते इशी उमीद मसीह यीशुएरे हुकमे सैहीं
         यीशु मसीहेरो प्रेरिते|
         2  तीमुथियुसेरे नोवें ज़ैन विशवासे मां मेरू सच़ू मठ्ठूए,बाजी परमेशर, ते इशे प्रभु यीशु मसीहेरे तरफाँ तुस्न अनुग्रह ते दया, ते शान्ति मैल्हती
         राहे|झूठी तालीम देने बालां केरे खलाफ खबरदारी3  ज़ैरे मीं मकिदुनिया गहांते तीं समझ़वरू थूं, कि इफिसुसे मां रेहीतां किछन हुकम दे, कि
         होरी किसमेरी तालीम न देंन|
         4  ते तैना एरी कहैंन्न ते वंशाबेलारी गल्लन पुड़ मन न लान, ज़ैन सैहीं बेंस भोतीए; ते परमेशरेरे
         तैस इनतज़ामेरे मुताबिक नैइं, ज़ै विशवासे सैहींए; तैंच़रे फिरी भी ज़ोतांइ|
         5  हुकमेरो मकसद इहे, कि साफ मने, ते रोड़े ज़मीरे, ते बगैर दुष्टेरे विश्वासे सैहीं हमदर्दी
         पैइदा भोए|
         6  इन केरे इलावा केतरे लोक फिरतां बकवासेरे पासे टेपलोए|
         7  ते व्यवस्थारे उसताद त बंनू चहतन, पण ज़ैना गल्लाँ ज़ोतन, ते ज़ैन केरो दावो कैरतन तैन
         एपनू भी न समझ़न|8  पण अस ज़ानतम, कि अगर कोई व्यवस्थाइ व्यवस्थारे तरीके पुड़ कम्मे मां आन्हें त तै भी रोड़ीए|
         9  इन सैमझ़तां कि व्यवस्था धर्मी मैंन्हेरे लेइ नैइं, पण अधर्मी, हुकम न मन्ने बालां,
         ते अपवित्रां, ते भिटन, ते अम्मा बैपू केरे कातलां, खून केरने बालां|
         10  ज़नाह केरने बालां, पुरूषगैमी, मैंन्हन बेच़बालां, झूठ ज़ोंने बालां, ते झूठी कसम खाने
         बालां, ते इन केरे इलावा रोड़ी तालीमरी खालाफत केरने बालां केरे लेइ ठैरावरीए|
         11  इही परमधन्य परमेशरेरी महिमारे सूसमाचारेरे मुताबिके, ज़ै मीं सोंफोरोए|अनुग्रहेरे लेई शुक्र12  ते आंव अपने प्रभु मसीह यीशुएरू, ज़ैने मीं ताकत दितोरीए, शुकर केरतांइ; कि तैने आंव
         वफादार सैमझ़तां अपनी सेवारे लेइ ठैरावरोंइ|
         13  आंव त पैहिलो निन्दा केरने बालो, ते सताने बालो, ते अन्धेर केरने बालो थू; फिरी भी मीं
         पुड़ अनुग्रह भोव, किजोकी मीं अनज़ान, ते बेसमझ़ भोइतां इन कम्मा कीयोरां थीं|
         14  ते इशे प्रभुएरो अनुग्रह तैस विशवास, ते प्रेमे सैहीं साथी ज़ै मसीह यीशु मांए, बड़ो भोव|
         15  इही गल्ल सच़े, ते हर किसमे सैहीं मन्ने काबले, कि मसीह यीशु पैपी लोकन मुक्ति देने
         इस सांसारे मां आव, ज़ैन मैरां आंव सैभना बड्डो थू|
         16  पण मीं पुड़ ऐलहेरे लेई रेहेंम भोव, कि मीं सैभन कैरां बड्डे पैपन मैरां यीशु मसीहे अपनी
         पूरी बरदाशत हिराइ, कि ज़ैना लोक तैस पुड़ हमेशरी ज़िन्दगरे लेइ विशवास केरहेले, तैन केरे
         लेइ आंव अक नमूनो बैनी|
         17  हुनी सनातन बादशाह, मतलब नाश न भोंने बाले आधबुध परमेशरेरी आदर, ते महिमा सदा भोती राहे|आमीन|18  हे मठ्ठा तीमुथियुस, तैन भविषवैनी केरे मुताबिक ज़ैना पेहिली तेरे बारे मां कीयोरी थी,
         आंव इही हुकम सोंफताइं, कि तू तैन केरे मुताबिक रोड़े च़ारे लड़ाई लड़तो रह|
         19  ते विशवास ते तैस रोड़े ज़मीरे ट्लेइतां रह ज़ैसेरे दूर केरने सैहीं बड़ां केरू विशवासेरू
         ज़िहाज़ डूबी गहते|
         20  तैने मां हुमिनयुस ते सिकन्दरे ज़ैन्ना मीं शैताने सोंफ़ोरेन, कि तैना निन्दा केरनी न
         शिखन|

आराधनारे बारे मां21  हुनी आंव सैभन कैरां पेहिली इही तालीम देताइं, कि बिनती, ते प्रार्थना, ते दरखवास, सैभी
         मैंन्हू केरे लेई की गहन|
         2  बादशाह ते सैभी उचे पदे बालाँ केरे लेई ऐलहेरे लेई, कि अस आरामे ते चैनी सैहीं सारी
         भक्ति, ते सुखे सैहीं ज़िन्दगी गुज़ारम|
         3  इन इशे मुक्ति देने बाले परमेशरे पसंद एइते|
         4  तै इन चहते, कि सैभी मैंन्हन मुक्ति मैल्लहे; ते तैना सच़े रोड़े च़ारे पिशन्न|
         5  किजोकी परमेशर अके: ते परमेशर ते मैंन्हू केरे मझ़ाटे अके दरमयानीए, मतलब यीशु मसीह
         ज़ै मैंन्हूए
         6  ज़ैने अपनो आप सैभी केरे छुटकारेरे लेई दितो; ताकि तैसेरी गुवाही ठीक वक्ते पुड़ दिती
         गाहे|
         7  आंव सच़ ज़ोताइं, झूठ न ज़ोई, कि आंव इसे मकसदे सैहीं प्रचारक, ते प्रेरत ते होरी कौमा
         केरे लेई विशवास, ते सच़ेरी तालीम देने बालो भोव|8  आंव चाताइं, कि मड़द हर ठैरी बगैर सरकां; ते बगैर बेंसी सैहीं पवित्र हथ खड़े केरतां प्रार्थना
         केरे|
         9  तैंच़रे कौंशां भी इज़तदार लिकड़ा लेइतां, ते प्रहेझ़े सैहीं अपनो आप सज़ेइतां; न कि दोग
         बनाने, ते सुन्ने, ते मोती, ते कीमती लिकड़न सैहीं|
         10  पण रोड़े कम्मन सैहीं|
         11  ते कौंन्शेइं च़ुपच़ाप भोइतां शिखोरू लोड़े|
         12  ते आंव ज़ोताइं, कि कौन्शा न शिखाले, ते न मड़दे पुड़ हुकम च़लाए बल्कि च़ुपच़ाप राहे|
         13  किजोकी पेहिलो आदम, तैसेरे पत्ती हव्वा बनाई|
         14  ते आदम न टेपलोव, बल्कि कौन्श टेपलोई|
         15  फिरी भी बच्चे ज़रमने सैहीं मुक्ति हसल केरेली, अगर संयम ते प्रहेज़े सैहीं साथी विशवास,
         ते प्रेम, ते पवित्रतैई मां मज़बूत राहे|

कलीसियाई मां ख़ास31  इही गल्ल सच़े, ते ज़ै अध्यक्ष भोनो चाहे, त तै रोड़े कम्मेरी इच्छा रखते|
         2  ते ज़ै अध्यक्ष बन्नू चाहे, तै बे इलज़ाम भोए, ते एकी कौन्शारो मुन्श भोए, संयमी भोए,
         ते परहेज़ केरने बालो भोए, ते तैसेरो सुभाव रोड़ो भोए, ते ट्लानहाँ केरी आदर केरने बालो
         भोहे, ते शिखालनेरे काबिल भोए|
         3  पीने बालो या मार पीट केरने बालो न लोड़े; बल्कि सिद्ध भोए, ते न लड़ाई केरने बालो भोए,
         ते न लालच़ी भोए|
         4  अपने घ्रेरो रोड़े च़ारे बन्दो बसत केरने बालो भोए, ते बाल बचन रोड़े च़ारे आधीन रखतो
         भोए|
         5  ज़ैखन अगर कोई अपने घरेरो बन्दो बसत केरनो न ज़ानतो भोए, ते परमेशरेरी कलीसियारी हेरगेश
         कैंच़रे केरहेलो?
         6  फिरी इन की नोंवो चेलो न भोए, एरू न भोए, कि अभिनमान केरतां शैतानेरी ज़ैरी तैस सज़ा मैल्लहे|
         7  ते बेइरीयन मां भी तैसेरू रोड़ू नोंव भोए; एरू न भोए कि घटिया भोइतां शैतानेरे फंदे मां
         फंसे|कलीसिया मां सेवक8  तैंच़रे सेवक भी गम्भीर लोड़न, दुइय रंगी, ते पीने बाले, ते धटया कुमायरे लालच़ी न भोन|
         9  पण विशवासेरे भेदे साफ ज़मीरे सैहीं रोड़े च़ारे रखन|
         10  ते इन भी पेहिले कि परखे गहन, तैखन अगर बे इलज़ाम निसन, ते फिरी सेवकेरू कम्म केरन|
         11  ऐन्च़रे कौन्शाँ भी गम्भीर लोड़न; दोष लाने बैल्ली न भोन, पण रोड़े सुभावे बैली ,ते सैभी
         गल्लन मां वफादार भोंन|
         12  सेवक एकी कौंन्शरो मुन्श लोड़े, ते मठ्ठां ते अपने घरेरो रोड़ो च़ारे इन्तज़ाम केरनो ज़ानते
         भोए|
         13  किजोकी सेवकेरू कम्म रोड़े च़ारे केरी बटन, ते रोड़ी पदवी ते तैस विशवासे मां, ज़ै यीशु
         मसीहे पुड़े, बड़ी दिलेरी हसल केरी बटन|महान बादशाही14  आंव तीं काँ जल्दी एजनेरी उमीद रखने पुड़ भी इना गल्लाँ ऐल्हेरे लेई लिखताइं|
         15  कि अगर मीं च़िइर लगे, त तू बुझ़स, कि परमेशरेरू घर, ज़ै ज़ींते परमेशरेरी कलीसियाए, ते
         ज़ै सच़ेरो खमबोए, ते बुनीयादे; तैस मां केरहो बर्ताव केर्रो लोड़े|
         16  ते इस मां शक नैइं, कि भेग्तरो बेध गम्भीर; मतलब तै ज़ै जिसमे मां बांदो भोव, आत्मा मां
         धर्मी भोव, सुवर्गदूतन लेइहोव, होरी कौमन मां तैसेरो प्रचार भोव, संसारे मां तैस पुड़
         विशवास केरो, ते महिमा मां उबरे नैव|

झूठे उस्ताद41  पण आत्मा साफ ज़ोते, कि एजने बाले वक़ते मां केतरे लोक भटकाने बैली आत्मा, ते दुष्ट आत्मा
         केरी तालीमी पुड़ मन लेइतां विशवासे कैरां भैटकी गहनेन|
         2  इन तैन झूठे मैंन्हू केरे वजाही सैहीं भोनूए, ज़ैन केरो ज़मीर ज़ैंच़रे तात्ते लूँहे सैहीं
         कोशोरूए|
         3  ज़ैना ड्ला बनानो ठाकेल्हे, ते खानेरी किछ चीजन कैरां दूर रानेरो हुकम देल्हे; ज़ैना परमेशरे
         ऐल्हेरे लेई बनेवरिन की विश्वासी, ते सच़ पिशान्ने बाले तैन शुक्र केरतां खान|
         4  किजोकी परमेशरेरी बनावरी हर चीज़ रोड़ीए: ते कोई चीज़ इनकार केरने काबल नैइं; पण इन की
         शुक्र केरतां खाई गाहे|
         5  किजोकी परमेशरेरे वचने, ते प्रार्थनाइ सैहीं साफ भोतीए|मसीह यीशु एरो रोड़ो सेवक6  अगर तू ढ्लाहन इन्ना गल्लाँ याद करातो राल्हो, त यीशु मसीहेरो रोड़ो सेवक भोल्हो: ते
         विशवास ते तैस रोड़ी तालीमरी गल्लन सैहीं, ज़ैना तू मन्तो अवरोस, तेरी हेरगेश भोती राल्ही|
         7  पण गेंदी ते बुढी केरी ज़ेरी कहैन्न कैरां अलग रह; ते भेगतरे लेई साधना केर|
         8  किजोकी जिसमानी साधनाइ सैहीं घट फैइदो भोते, पण भगती सैभी गल्लाँ केरे लेई फैइदे मन्दे,
         किजोकी इस बेले, ते एजने बाले बेलरी ज़िन्दगरे लेइ भी इसे मां वादोए|
         9  ते इही गल्ल सच़, ते हर तरीके सैहीं मन्नेरे काबले|
         10  किजोकी अस मेहनत ते कोशीश ऐलहेरे लेई केरतम, कि इशी उमीद तैस ज़ींते पमेशरे पुड़े; ज़ै
         सैभी मैंन्हू केरो, ते खास केरतां विशवास केरने बालन मुक्ति देने बालोए|11  इन गल्लाँ केरो हुकम दे, ते शिखालतो रह|
         12  कोई तेरी जवानी घटिया न समझ़े; पण वचन, ते चाल चलन, ते प्रेम, ते विशवास, ते पवित्रतैई
         मां विशवास केरने बालाँ केरे लेई नमूनो बन|
         13  ज़ांतगर आंव न एजी, तांतगर पड़ने ते तालीम देंने, ते शिखालने मां मघन रह|
         14  तैस वरदाने कैरां बे खबर न रह ज़ैन तीं बज़ुर्गाँ केरे हथ रखते बेले मैल्हेरू थूँ|
         15  तैन गल्लन सोचतो रा, ते तैन मां अपनू ध्यान लेइतां रख, ताकि तेरी तरकी सैभन पुड़ बांदी
         भोए|
         16  अपनी ते अपने तालीमरी रखवाली केर|इन गल्लन पुड़ मज़बूत रह, किजोकी एरू केरतो राल्हो, त
         तू अपने, ते अपने शुन्ने बालाँ केरे लेई भी मुक्तिरी वजह भोल्हो|

विश्वैसी केरे लेई ज़िमेदैरी51  कोंची बडे न धमका; पण तैस बाजी बुझ़ताँ समझ़ा, जवावन ढ्ला सैझ़तां; बुढी कौंन्शन अम्मा
         सैझ़तां|
         2  ते जवान कौंन्शण पूरी पवित्रतैई सैहीं बेइन सैझ़तां समझ़ा|3  तैना बेवा ज़ैना सच़े बेवान तैन केरी आदर केर|
         4  ते अगर कोंची बेवाराँ मठ्ठाँ या पोट्लाड़ाँ या धियोड़ाँ भोन, ते तैना पेहिले अपने घराने
         सैहीं साथी भेगतरो बर्ताव केरनो, ते अपने अम्मा बाजन तैन केरू हक देंनू शिखन, किजोकी
         इन परमेशरे पसंद एइते|
         5  ज़ै सच़े बेवाए, ते तैसेरो कोइ नैइं; तै परमेशरे पुड़ भरोसो रखतीए, ते रात दिहैड़ी बिनती,
         ते प्रार्थनाइ मां मघन रहतीए|
         6  पण ज़ै बुरे कम्मन मां लगोरिए, तै ज़ींती मैरी जेई|
         7  इन गल्लाँ केरो भी हुकम दे, कि तैना बे इलज़ाम रहन|
         8  पण अगर कोई अपनाँ केरी, ते खास केरताँ अपने घरानेरी फिकर न केरे, ते तै विशवासे कैरां
         मुकोरोरोए, ते ज़ै विशवास न केरे तैस कैरां बुरो बनोरोए|9  तैसे बेवरू नोंव लिखू गाहे, ज़ै शठ सालणा घट न भोए, ते एकी मुन्शेरी लाड़ी रावरी भोए|
         10  ते रोड़े कम्मन मां मशूर भोए, ज़ैसा बच्चां केरी हेरगेश केर्री भोए; परदेशी केरी सेवा
         केरी भोए, पवित्र लोकाँ केरे पाव धोवरे भोन, दुखी केरी मद्द केरी भोहे, ते हर एकी रोड़े
         कम्मे मां मन लवरो भोए|
         11  पण जवान बेवां कैरां नोंवां न लिख, किजोकी ज़ैखन तैना मसीहेरी खलाफत कैरताँ बुरे खयालन
         मां गैतिन, त ड्ला बनानो चैतिन|
         12  ते दोषी भोतिन, किजोकी तैनेई अपनो पेहिलो विशवास शारोरोए|
         13  ऐंच़रे तैना घरे घरे फिरतां आलसी भोनू शिखतिन, ते सिर्फ आलसी नैइं, पण बकबक कैरती रैइतन,
         ते होरी केरे कम्मन मां हथ छ़ेडतिन, ते न जैइज गल्लाँ ज़ोतिन|
         14  ऐलहेरे लेई आंव इन चहताई, कि जवान बेवां ड्ला बनान; ते बचे ज़ान ते घरबार सुमालन, ते
         कोंची खलाफत केरने बाले बदनाम केरनेरो मोको न देंन|
         15  किजोकी किछ त ड्ला बनेइतां शैताने पती भोवरिन|
         16  अगर कोंची विशवास केरने बालेरी काँ बेवां भोन, त तैए तैन केरी मद्द केरे, कि कलीसिया
         पुड़ भार न भोए, ताकि तै तैन केरी मद्द केरी बटे, ज़ैना सच़े बेवान|17  ज़ैना रोज़ रोड़ो इन्तज़ाम केरतन, खास केरतां तैना वचन शुनाने, ते शिखालने मां मेहनत कैरतन,
         दुगने आदरेरे काबल समझ़े गहन|
         18  किजोकी पवित्र शास्त्र ज़ोते, कि तू जोट्लोरे दाँतेरू आशी न बेन्धाँ किजोकी मज़दूर अपने
         मज़दूरारो हकदारे|
         19  कोई दोष कोंची बजुर्गए लव गाहे, त बगैर दुइय या ट्लाई शाहाताँ केरे बगैर न शुन|
         20  पाप केरने बाले सैभी केरे सामने समझ़ा, ताकि होरे लोक भी डरन|
         21  परमेशर ते मसीह यीशु, ते च़ुनोरे फरिशते हाज़र सैझ़ताँ आंव तीं खबरदार केरताइं, कि तू
         दिल खोल्लतां मन्न, ते कोई कम्म तरफदैरी सैहीं न केर|
         22  कोंची पुड़ जल्दी हथ न रख, ते होरी केरे पापन मां शामिल न भो: अपनो आप पवित्र बनोरो रख|23  अग्रोवं जो पानी न पी, पण अपने पेटेरे, ते अपने बार बार बिमार भोनेरे लेई थोड़ो थोड़ो
         दाछ़ारो रस भी कम्मे मां आन|24  केतरे मैंन्हू केरे पाप बांदे भोई गहतन, ते आदालतारे लेई पेहिले पुज़तन, पण केतराँ केरे
         पतरो रहतन|
         25  तैंच़रे केतराँ रोड़ाँ कम्मां बांदाँ भोतन, ते ज़ैना एराँ न भोंन, तैना भी छ़ेपी न बटन|

61  ज़ैतरे दास करज़े हठन, तैना अपने मालकिन बड़ी आदरारे काबल समझ़े गहन; ताकि परमेशरेरे नोंवेंरी,
         ते कलीसियारी निन्दा न भोए|
         2  ते ज़ेतरे मालिक विशवास केरतन, ऐन ढ्लाह भोंनेरे वजाही सैहीं घटिया न समझ़े गहन; बल्कि
         तैन केरी होरी सेवा केरन, किजोकी इस सैहीं फैइदो नेने बाले विशवासी ते प्रेमीन: इन गल्लाँ
         केरी तालीम दे ते समझ़ातो रह|झुठे उसताद ते दौलतरू लालच़3  अगर कोई होरी किसमेरी तालीम देते; ते खेरी गल्लन, मतलब इशे प्रभु यीशु मसीहेरी गल्लाँ,
         ते तैस तालीमी न मन्ने, ज़ै भेगतरे मुताबिके|
         4  त तै अभीमनी भोवरोए, ते किछ न ज़ाने, बल्कि तैस बेंस ते लफसन पुड़ तर्क केरनेरो रोगे,
         ज़ैन सैहीं जलन, ते लड़ैई, ते निन्दारी गल्लाँ, ते बूरी बूरी शक|
         5  ते तैन मैंन्हन मां बेफैइदी लड़ैइ पैइदा भोतिन, ज़ैन केरी अकल बिगड़ोरीए, ते सच़े कैरां
         दूरन, ज़ैना समझ़तन कि भगती कुमाई केरनेरो दुवारे|
         6  पण सच़े सैहीं भगती बड़ी कमाइए|
         7  ते न असेइं संसारे मां किछ आनोरू, ते न किछ ऩैही बटम|
         8  ते अगर असन कां किछ खाने पीने ते लाने जो भोए, ते इसे मां खुश रहम|
         9  पण ज़ै धनी भोंनो चाहे, तै एरी अज़मैइश, ते फंदे ते बड़े बे फैइदे ते नुकसान देने बैली
         खुबाइशन मां फसतन, ज़ैना मैंन्हन बगैड़तन, ते नाश भोनेरे समुदर मां डोबितन|
         10  किजोकी रुपेइयाँ केरू लालच़ सैभी किसमेरे बूरैइअरू ज़ींले, ज़ैस हसल केरनेरे खुवाइशी सैहीं
         केतरे विशवासे कैरां भेटकतां अपनो आप बड़े किसमा केरे गम्मेरी वजा बनावरीए|तीमुथियुसे बिस्तार11  पण परमेशरेरे मैंन्हां, तू इन गल्लन कैरां नश; ते धर्म, भगती, विश्वास, प्रेम, ते नम्रतारे
         पती लग|
         12  विशवासेरो रोड़ो घोल केर; ते तैस हमेशा रहने बैली ज़िन्दगी पुड़ कबज़ो केर, ज़ैसेरे लेई तू
         कुजावरोस, ते बड़े गवाहन सैहीं साथी रोड़ो अंगीकार केर्रो थू|
         13  आंव तीं परमेशरे ज़ै सैभन ज़ींतो रखते, ते मसीह यीशुए गवाह कैरतां पुन्तियुस पिलातुसेरे
         सामने ज़ैनी रोड़ो इकरार कीयो, ई हुकम देताई|
         14  कि तू इशे प्रभु यीशु मसीहेरे बांदे भोने तगर इस हुकमे साफ ते बेइलज़ाम रख|
         15  ज़ैस तै ठीक वक्ते मां हिराल्हो, ज़ै प्रमप्रधान ते एकी हाकम ते बादशाहां केरो बादशाह,
         ते प्रभुँ केरो प्रभुए|
         16  ते अमरता सिर्फ तैसेरीए, ते तै तैस नूरे मां रहते, ते न तै कोंची मैंन्हें लवरोए, ते
         न कधी हेरी बटते: तैसेरी तारीफ ते बादशाही सदा रहाली|आमीन|17  इस संसारेरे दौलत मंदन हुकम दे, कि तैना घमण्डी न भोंन ते चंचल धने पुड़ उमीद न रखन,
         पण परमेशरे पुड़ ज़ै इशे सुखेरे लेई अढांगू देते|
         18  ते भलाई केर, ते रोड़े कम्मन मां धनी बन, ते शिखालने मां ते मद्द केरने मां तियार रहन|
         19  ते अगरोंव जो रोड़ी मुनियाद रखन, कि सच़्च़े ज़िन्दगी पुड़ कबज़ो केरन|20  हे तीमुथियुस इस इमानती हफाज़ती सैहीं रख ते ज़ैस ज्ञाने ज्ञान ज़ोनू भी ठीक नैइं, तैसेरे
         गंदे बकवास ते खलाफरी गल्लन कैरां दूर रह|
         21  केतरे इस ज्ञानेरो इकरार केरतां, विशवासे कैरां भटकोरेन|तुस्न पुड़ अनुग्रह भोतो राहे|2 तीमुथियुसतीमुथियुसेरे नोंवें पौलुसेरी दूइयोंव चिठ्ठी2 तीमुथियुस2 TIMOTHY2 तीमुथियुस

अभिवादन11  पौलुसेरे तरफां ज़ै तैस ज़िन्दगरे वरदानेरे मुताबिक, ज़ै मसीह यीशु मांए, परमेशरेरी मेरज़ी
         सैहीं मसीह यीशु एरो प्रेरिताई|
         2  ट्लारे मठ्ठे तीमुथियुसेरे नोंवें: बाजी परमेशर, ते इशे प्रभु यीशु मसीहेरे तरफाँ तुस्न
         अनुग्रह ते दया ते शान्ति मैल्लती राहे|धनियावाद ते प्रोतसान3  ज़ैस परमेशरेरी सेवा आंव अपने बाप दादाँ केरे रीति पुड़ साफ दिले सैहीं केरताइं, तैसेरू
         शुक्र भोए, कि आंव एपनी प्रार्थनान मां तीं याद रखताइं|
         4  ते तेरे ऐंखरू केरी खबर घिन्तां रात दिहाड़ी तीं सैहीं मिलनेरी इछा रखताइं कि आनन्दे
         सैहीं भरी गेई|
         5  ते मीं तेरे तैस सच़्च़े विश्वासेरी याद आई, ज़ै पेहिलो तेरे नैनी लोइस, ते तेरी अम्मा
         यूनीकी मां थू, ते मीं याकीन भोव, कि तीं मां भी आहे|
         6  ऐलहेरे लेई आंव तीं याद कराताइं, कि तू परमेशरेरे तैस वरदाने ज़ैन मेरे हथ रखने सैहीं
         तीं मैल्लोरू थू चमका|
         7  किजोकी परमेशरे असन डरनेरी नैइं पण सामर्थ, ते प्रेम, ते सबरेरी आत्मा दितोरीए|8  ऐलहेरे लेई इशे प्रभुएरे गुवाही सैहीं, ते मीं कैरां ज़ै आंव तैसेरो कैदइं, छिथोथ न,
         पण परमेशरेरे सामर्थरे मुताबिक सुसमाचारेरे लेई मीं सैहीं साथी दुःख झ़ैल्ल|
         9  ज़ैने असन मुक्ति दिती, ते पवित्र कुजाने सैहीं कुजाए, ते इन इशे कम्मन सैहीं नैइं; पण
         एपनी मेरज़ी सैहीं ते तैस अनुग्रहेरे मुताबिक ज़ै मसीह यीशु मां पेहिलो असन पुड़ भोव|
         10  पण हुनी इशे मुक्ति देने बाले यीशु मसीहेरे बांदो भोंने सैहीं प्राकशित भोंव, ज़ैने मौत
         नाश की, ते ज़िन्दगी ते अमरता तैस सुसमाचारे सैहीं प्रकाश्तमान की|
         11  ज़ैसेरे लेई आंव प्रचारक, ते प्रेरित, ते तालीम देने बालो भोव|
         12  ऐलहेरे लेई आंव इना दुःख भी झ़ैल्लताइं, पण शरमेई न, किजोकी आंव ज़ैसेरू याकिन केरताइं,
         ज़ानताई; ते मीं याकीने, कि तै मेरे विश्वासेरी तैस दिहाड़े रखवाली केरी बटते|
         13  ज़ैना रोड़ी गल्लाँ तीं मीं कैरां शुनी तैन तैस विश्वासे ते प्रेमे सैहीं साथी ज़ै यीशु
         मसीह मांए, अपनो नमूनो बनेइतां रखा|
         14  ते पवित्र आत्मा सैहीं ज़ै असन मां बसोरोए, इस रोड़ी ईमानतरी रखवाली केर|15  तू ज़ानतस, कि आसिया बाले सब मीं कैरां दूर भोवरेन, ज़ैन मां फूगिलुस ते हिरमुगिनेसे|
         16  उनेसिफुरूसेरे घराने पुड़ प्रभु दया केरे, किजोकी तैने बड़े बार मेरो दिल ठंडो केर्रो,
         ते मेरी शंगलन सैहीं शरमौव न|
         17  पण ज़ैखन तै रोमा मां आव, त बड़े कोशीशी सैहीं तोपतां मीं सैहीं मुलाकात केरी|
         18  (प्रभु केरे, कि तैस दिहाड़े प्रभु तैस पुड़ दया केरे)| ते ज़ै सेवा तैने इफिसुसे मां कीयोरीए
         तैन भी रोड़े च़ारे ज़ानतस|

मसीह यीशु एरो स्वामिभक्त सिपाहि21  ऐलहेरे लेई मेरे मठ्ठा, तू तैस अनुग्रहे सैहीं ज़ै मसीह यीशु मांए, मज़बूत भोतो गा|
         2  ते ज़ैना गल्लाँ तीं बड़े शाहातां केरे सामने मीं कैरां शुनोरी थी, तैना विशवास केरने
         बाले मैंन्हन सोंफ; ज़ैना होरेन भी शिखालनेरे काबिल भोन|
         3  मसीह यीशुेरे रोड़े सिपेईेरे ज़ेरो मीं सैहीं साथी दुःख झ़ैल्ल|
         4  ज़ैखन कोई सिपेई लड़ाई पुड़ गहते, त ऐलहेरे लेई कि अपने भरती केरने बाले खुश केरे, अपनों
         आप सांसारेरे कम्मन मां न फंसाए|
         5  फिरी आखाड़े मां घूल्लने बालो अगर कानूनेरे मुताबिक न घुल्ले त तैस ताज न मल्हे|
         6  ज़ै ज़मीनदार मेहनत केरते, फलेरो हिसो पेहिलो तैस्से लोड़े मैल्लहोरो|
         7  ज़ैन आंव ज़ोताइं, तैस पुड़ ध्यान दे, ते प्रभु तीं सैभी गल्लाँ केरी समझ़ देल्हो|
         8  यीशु मसीहे याद रख, ज़ै दाऊदेरे खानदैनी मैरां भोव, ते फटरन मैरां ज़ींतो भोव; ते इन मेरे
         सुसमाचारेरे मुताबिके|
         9  ज़ैसेरे लेई आंव कुकेरमीं केरो ज़ेरो दुःख झ़ैल्लताइं, इड़ी तगर कि कैदे मांई; पण परमेशरेरो
         वचन कैदी नैइं|
         10  ऐलहेरे लेई आंव च़ूनोरे लोकाँ केरे लेई सब किछ झ़ैल्लताइं, कि तैना भी तैस मुक्ति ज़ै
         यीशु मसीह मां हमेशा रहने बाली महिमा सैहीं साथी हसल केरन|
         11  ई गल्ल सच़्च़े, कि अगर अस तैस सैहीं साथी मरे त तैस साथी ज़ींते भी भोमेले|
         12  अगर अस सबरी सैहीं झ़ैल्लते रहले, त तैस सैहीं साथी बादशाही भी केरमेले: अगर अस तैसेरो
         इनकार केरमेले त तै भी इषो इनकार केरेलो|
         13  अगर अस बे वफा भी भोम त तै फिरी भी वफाद बनोरो रहलो, किजोकी तै एपू अपनो इनकार न केरेलो|महीर कारीगिर14  इन गल्लाँ तैन याद करा, ते प्रभुएरे सामने खबरदार केर, कि लफसन पुड़ बेंस न केरन, ज़ैन
         सैहीं किछ फैइदो न भोए; बल्कि शुन्ने बाले बिगड़तन|
         15  अपनो आप परमेशरेरो कबूल केर्रो, ते एरू कम्म केरने बालो ठैरानेरी कोशीश केर, ज़ै शरमिनदो
         न भोए, ते ज़ै सच़ेरे वचने ठीक तरीके सैहीं कम्मे मां आने|
         16  पण गेंगी बेंसी कैरां बच़ोरो रा; किजोकी एरे लोक होरी भी अभेगती मां बधते गहतन|
         17  ते तैन केरो वचन शड़रे ज़खमेरो ज़ेरो फेलतो गहलो: ते हुमिनयुस ते फिलेतुस तैने मरान|
         18  ज़ै इन ज़ोइतां की कयामत भोवरीए सच़े कैरां दूर भोई गहतन, ते केतरां केरो विश्वास ऊलटो
         पूलटो भोते|
         19  फिरी भी परमेशरेरी पक्की मुनीयाद बनोरी रातीए, ते तैस पुड़ ई छाप लगोरीए, कि प्रभू अपन्न
         पिशानते; ते ज़ै कोई परमेशरेरू नोंव गिनते, ते अधर्मे कैरां बांच़ोरो रहते|20  बडे घरे मां सिर्फ सोंने चैदरां बांडा न भोन, लेखड़ारां ते मितरां भी भोतन; किछ आदरेरे,
         ते किछ आनदरे लेई|
         21  अगर कोई अपनो आप इन कैरां साफ केरे, त तैन आदरारू भाण्ड, ते पवत्र ठेरेलू; मालकेरे कम्मे
         एजेलू, ते हर रोड़े कम्मेरे लेई तियार भोलहू|
         22  जुवैनरी खवाइशन कैरां नश; ते ज़ैना साफ मने सैहीं प्रभुएरू नोंव घिनतन, तैन सैहीं साथी
         धर्म, ते प्रेम, ते मेल मलापेरो पीछो केर|
         23  पण बेवकूफी, ते बेफेइदी गल्लन कैरां अलग रा; किजोकी तू ज़ानतस, कि तैन सैहीं लड़ाई भोतिन|
         24  ते परमेशरेरो दास लड़ाको न लोड़े, पण सैभन सैहीं साथी नरमी केरे, ते तालीम देंनेरे लायिक,
         ते सबर केरने बालो भोए|
         25  ते खलाफत केरने बालन नेरमी सैहीं समझ़े, कुन पतो परमेशर तैन मन फिरानेरो मोको दे, कि
         तैना भी सच़्च़े पिशान्न|
         26  ते असेइं तैसेरी मर्ज़ी पूरी केरनेरे लेई हुशार भोइतां शैतानेरे जाले कैरां छुटन|

आखीरी दिहाड़न मां अधर्म31  पण इन याद रख, कि आखरी दिहाड़न मां बुरो वक़त एजनोए|
         2  किजोकी मैंन्हू मतलबी, लालच़ी, चोगली लाने बाले, अभिमानी, निन्दा केरने बाले, अम्मा
         बैपू केरू ज़ोंनू न शुन्ने बाले, शुक्र न केरने बाले, अपवित्र|
         3  सच़े प्रेमे कैरां खाली, सखत मने बाले, दोष लाने बाले, बरदाश न केरने बाले, सखत, रोड़ेरे
         बेरी|
         4  दगो केरने बाले, ढीठ, ते परमेशरेरे नैइं बल्कि ऐशेरे चहने बाले भोले|
         5  तैना भेगतरू रूप त बनाले पण, तैसेरी शेक्ति न मन्नेले; एरन कैरां दूर रेइयाँ|
         6  ऐन्ने मां तैना लोकन, ज़ैना घर्ण मां पोल्ले पवेइं एइतन, ते बदचलन कौन्शां वशे मां केरतन,
         ज़ैना पापे सैहीं देबोरितां हर किसमेरी खुवैइशन मांन|
         7  ते सदा शिखती त रैतिन, पण सच़ेरे पिशानी तगर कधी न पुज़न|
         8  ते ज़ैस सैहीं यत्रेस ते यम्ब्रेसे मूसेरी खलाफत कीयोरी थी, तैंच़रे इना भी सच़ेरी खलाफत
         केरतन; इना त एरे मैंन्हून, ज़ैन केरी बुधी भ्रष्ट भोवरीए, ते तैना विशवासेरे बारे मां
         निकम्मेन|
         9  पर तैना इस कैरां अगरोंव न बेधी बटन, किजोकी तैन केरे अज्ञानता सैभी मैंन्हन पुड़ बांदी
         भोवरीए, तैन्च़रे इन केरी भी भोई गहली|तीमुथियुसे ख़ास हदायत10  पण तीं तालीम, चाल चलन, मर्ज़ी, विशवास, बरदाश केरनू, प्रेम, सबर, ते सताए गहने, ते दुःख
         झ़ैल्लने मां मेरू साथ दितू|
         11  ते एरे दुखन मां भी ज़ैना अन्ताकिया ते इकुनियुम, ते लुस्त्रा मां मीं पुड़ आवरे थी, ते
         होरी दुखन मां भी, पण परमेशरे आंव तैन सैभन मैरां छुटव|
         12  पण ज़ेतरे मसीह यीशु मां भेगती सैहीं साथी ज़िन्दगी बीतानी चहतन तैना सब सताए गहनेन|
         13  ते दुष्ट, ते टपलाने बाले धोखो देते, ते धोखो खाते, बिगाड़ते गहले|
         14  पण तू इन गल्लन पुड़ ज़ैना तीं शिखोरीन, ते ज़ैन केरू याकीन कर्रो थू, इन बुझ़तां मज़बूत
         बनो रा; कि तीं तैना कोंन लोकन कैरां शिखोरी थी|
         15  ते बचपनेरो तू पवित्र शास्त्रेरो ज़ान्ने बालोस, ज़ै मीं मसीह पुड़ विशवास केरने सैहीं
         मुक्ति हसल केरनेरे लेई अकलमंद बनेई बटते|
         16  हर अक पवित्र शास्त्र परमेशरेरे अगवैही सैहीं लिखोरू, ते तालीम देंने, ते समझ़ाने, सुधारने,
         ते धार्मिकतारी तालीम देनेरे लेई फैदामंदे|
         17  ताकि परमेशरेरो मैंन्हू सिद्ध बने, ते हर एकी रोड़े कम्मेरे लेई तियार भोए|

41  परमेशर ते मसीह यीशु हाज़र केरता, ज़ै ज़ींते ते फटोराँ केरी आदालत केरेलो, ते तैसेरे बांदे
         भोने, ते बाशाही याद करेइतां आंव तीं खबरदार केरताइं|
         2  कि तू वचन प्रचार केर; वक़त बे वक़ते तियार रा, हर किसमेरी बरदाश्त, ते तालीमी सैहीं
         साथी खबरदार, ते डांट, ते समझ़ा|
         3  किजोकी एरो बेलो एजनोए, कि लोक रोड़ी तालीम न झ़ैल्ली बटेले पण कन्ना केरे कैनारे वजाही
         सैहीं एपनी खुवैइशां केरे मुताबिक अपने लेई बड़े तालीम देंने बाले बनाले|
         4  ते अपने कन सच़े कैरां फरेइतां ते कहैन्न पुड़ लाल्हे|
         5  पण तू सैभी गल्लन मां हुशार रा, सुसमाचार प्रचार केर, ते अपनी सेवा पूरी केर|6  किजोकी हुनी आंव अर्घेरो ज़ेरो उलटाने बालोइं, ते मेरे गहनेरो बेलो आवरोए|
         7  मीं रोड़ो घोल केरो मीं अपनी दौड़ पूरी केरी, मीं विश्वासेरी रखवाली केर्रीए|
         8  अगरोंव जो मेरे लेई धर्मेरू तैन मुकट रखोरूए, ज़ैस सैहीं प्रभु, ज़ै धर्मी, ते आदालत केरने
         बालोए, मीं तैस दिहाड़े देलो ते मींए नैइं, बल्कि तैन सैभन भी, ज़ैना तैसेरू बांदू भोंनू
         ट्लारू समझ़तन|ख़ास बिसतार9  मीं कां जल्दी एजनेरी कोशीश केर|
         10  किजोकी देमासे इन सांसार ट्लारू सैमझ़तां आंव शारो, ते थिस्सलूनीया ए च़लो जेव, ते क्रेसकेंस
         गलितिया ए ते तीतुस दलमतिया ए च़लो जेव|
         11  सिर्फ लूका मीं सैहीं साथीए: मरकुसे साथी आन; किजोकी सेवारे लेई तै मेरे बड़े कम्मेरोए|
         12  तुखिकुस मीं इफिसुसे भेझ़ोरोए|
         13  ज़ै बागा मां त्रोआसे मां मरकुसेरे तैड़ी रखोरोए, ज़ैखन तू अव, त तैस ते किताबां ख़ास केरतां
         तोमार ऐना|
         14  सिकन्दर ठठेरे मीं सैहीं बड़ी बुराई कीयोरीए, प्रभु तैस तैसेरे कम्मां केरे मुताबिक बदलो
         देलो|
         15  तू भी तैस कैरां हुशार रा, किजोकी तैने इशे गल्लाँ केरी बड़ी खलाफत की|
         16  मेरे पेहिले जुवाब देनेरे बेले केंचे मेरू साथ न दितू, बल्कि सैरेइं आंव शारो: ऐल्हेरो
         तैन लेखो देनो पेलहो|
         17  पण प्रभु मेरो मद्दगार राव, ते मीं हिमत दिती: ताकि मेरे ज़िरीये पूरो पूरो प्रचार भोए,
         ते सब होरी कोम्मां केरे लोक शुन्न; ते आंव शेरेरे ऐशी मेरां छुटावरोइं|
         18  ते प्रभु मीं हर एकी बुरे कम्मे कैरां छुटाए, ते अपने सुवर्गेरी बैदशाही मां हफ़ाज़त
         केरताँ पुज़ालो: तैसेरी महिमा सदा भोती राहे| आमीन|आखरी अभिवादन19  प्रिसका ते अकिवलाए, ते अनेसिफुरुसेरे घराने नमशकास|
         20  इरास्तुस कुरिन्थुसे मां रेई जेव, ते त्रुफिमुस मीं मीलेतुसे मां बीमार शारोरोए|
         21  हीवतड़ेरे पेहिले एजनेरी कोशीश केर: ते यूबूलुस, ते पुदेंस, ते लीनुस ते क्लौदिया, ते
         सैभी ढ्लाँ केरू तीं नमशकार|22  प्रभु तेरी आत्मा सैहीं साथी राहे: तुस्न सैभन पुड़ अनुग्रह भोतो राए|तीतुसतीतुसेरे नोंवें पौलुसेरी चिठ्ठीतीतुसTITUSतीतुस

अभिवादन11  पौलुसेरे तरफां ज़ै परमेशरेरो दास ते यीशु मसीहेरो प्रेरते, परमेशरेरे च़ूनोरे लोकां
         केरे विशवास, ते तैस सच़ेरे पिशानानेरे मुताबिक ज़ै भेगतारे मुताबिके|
         2  तैस हमेशारे ज़िन्दगरे उमीदी पुड़, ज़ैसेरो वाइदो परमेशरे ज़ै झूठ न ज़ोए पेहिलो देंतेरो
         कीयोरोए|
         3  पण ठीक वक्ते पुड़ अपनो वचन तैस प्रचारे सैहीं बांदो केरो, ज़ै इशे मुक्ति देंने बाले
         परमेशरेरे हुकमेरे मुताबिक मीं सोंफोरोए|4  तीतुसेरे नोंवे ज़ैन विशवासे सैहीं मेरू सच़ू मठ्ठूए: बाजी परमेशर ते इशे मुक्ति देंने
         बाले प्रभु यीशु मसीहेरे तरफाँ अनुग्रह ते शान्ति भोती राए|क्रेते मां तीतुसेरू कम्म5  मीं तू ऐलहेरे लेई करेते मां शारोरो थू, कि तू बाकी रेवरी गल्लन सुधारस, ते मेरे हुकमेरे
         मुताबिक नगरे नगरे मां बज़ुर्ग च़ुनस|
         6  ज़ैना बेइलज़ाम ते एकी एकी कौन्शरे मुन्श भोंन, ज़ैन केराँ मठ्ठाँ विश्वास केरतां भोंन,
         ज़ैन पुड़ एशपर्सती ते हुकम न मन्नेरो दोष न भोए|
         7  किजोकी रखवालो परमेशरेरो भण्ढारी भोने सैहीं बे इलज़ाम लोड़े; न हठी, न सेरकलो, न पीने
         बालो, न मार पीट केरने बालो, ते न घटिया कुमैइयरो लालच़ी|
         8  पण महैमानां केरी आदर केरने बालो, भलाई चहने बालो, बरदाश केरने बालो, आदालत केरने बालो,
         पवित्र ते झ़ैल्लने बालो भोए|
         9  ते वफादार, वचनेरे मुताबिक बनोरो रह, कि रोड़ी तालीमी सैहीं शिखैली बटे; ते बेंस केरने
         बालाँ केरू आशी भी बंद केरी बटे|10  किजोकी बड़े लोक बे फैइदी बेंस केरने ते धोखो देंने बालेन; ख़ास केरतां तैना ज़ैन केरो
         खतनो भोवरोए|
         11  ऐन केरू आशी बंद केर्रू लोड़े: इना लोक नीच़ कुमैइयरे लेई बे पैइदी गल्लाँ शिखैलतां घरां
         केरां घरां बिगाड़तन|
         12  तैने मैरां एके मैंन्हें ज़ै तैन केरो नबीए, ज़ोवरूए, कि क्रेती लोक सदा झूठे, दुष्ट जनवर
         ते आलसी पेटू भोतन|
         13  ई गुवाही सच़ीए, ऐलहेरे लेई तैन खबरदार केर, कि तैना विशवासे मां पक्के भोन|
         14  ते तैना यहूदी केरी कथा कहैन्न ते तैन मैंन्हू केरे हुकम्मन पुड़ मन न लान, ज़ैना सच़े
         कैरां भटकतन|
         15  शुद्ध लोकाँ केरे लेई सब चीज़ाँ शुद्धन, पण गंदे, ते विशवास न केरने बालाँ केरे लेई किछ
         भी शुद्ध नैइं: बल्कि तैन केरी अक्ल ते ज़मीर दुइये गंदेन|
         16  तैना ज़ोतन, कि अस परमेशरे ज़ानतम: पण अपने कम्मन सैहीं तैसेरो इनकार केरतन, किजोकी तैना
         भिटे, ते हुकम न मन्ने बालेन: ते कोंची रोड़े कमेरे लायिक नैइं|

आचरणेरे लेई रोड़ी तालीम21  पण तू एरी गल्लां ज़ो, ज़ैना रोड़ी तालीमारे काबलन|
         2  मतलब बुडडे मड़द, प्रहेज़ केरने बाले, ते समझ़दार ते संयमी भोंन, ते तैन केरो विशवास ते
         प्रेम, ते सबर पक्की भोए|
         3  ऐंच़रे बुडडी कौन्शां केरो चाल चालन भी पवित्र लोकां केरो ज़ेरो भोए, दोष लाने बैली,
         ते पीने बैल्ली नैइं; पण रोड़ी गल्लाँ शिखालने बैली भोंन|
         4  ताकि तैना जवान कौंन्शन खबरदार केरती रहन, कि अपने मुन्शन ते बच्चन सैहीं प्यार केरन|
         5  ते बरदाश्त केरने बैली, पवित्र, घरेरो कारोबार केरने बैल्ली, भलाई केरने बैली ते अपने
         अपने मुन्शाँ केरे आधीन रहने बैली भोंन, ताकि परमेशरेरे वचनेरी बदनामी न भोए|6  ऐंच़रे जुवान मड़दन भी समझ़ेइतां, कि संयमी भोंन|
         7  सैभी गल्लन मां अपनो आप रोड़े कम्मन मां नमूनो बना: तेरी तालीमी मां सफाई, ते समझ़दारी
         भोए|
         8  ते एरी खराई भोए, कि कोई तैस बूरी न ज़ोई बटे; ज़ैस सैहीं असन कोई भी दोष न हेरतां छिथोन|9  गुलामन समझ़ा, कि अपने अपने मालकां केरे अधीन रहन; ते सैभी गल्लन मां तैन खुश रखन, ते
         तैन उलटो जुवाब न देन|
         10  च़ोरी न केरन; पण सैभी किसमे सैहीं पूरे विशवासी निसन, कि तैना सैभी गल्लन मां इशे मुक्ति
         देंने बाले परमेशरेरी तालीमरी शोभा बधान|11  किजोकी परमेशरेरो अनुग्रह बांदोए, ज़ै सैभी मैंन्हू केरे मुक्तरी वजाहे|
         12  ते असन खबरदार केरते, कि अस अभेगती ते सांसारेरे खुवैइशन मां मन बेदलतां इस युगे मां
         सयंम, ते धर्म ते भेगती सैहीं ज़िन्दगी बीताम|
         13  ते बड़े उमीदी मतलब अपने महान परमेशर, ते मुक्ति देने बाले यीशु मसीहेरी महीमा बांदी
         भोंने बलगते रहम|
         14  ज़ैने अपनो आप इशे लेई दितो, कि असन हर किसमेरे अधर्म कैरां छुटाए, ते खास केरतां अपने
         लेई अक एरी कौम बनाए ज़ै भला कम्मा केरे|15  पूरे अधीकारे सैहीं इना गल्लाँ ज़ो, ते समझ़ा ते शिखालतो रा: कोई तीं धटया न समझ़े|

मसीह चाल चलन31  लोकन याद करा, कि हाकिमां, ते अधिकैरी केरे आधीन रहन, ते तैन केरो हुकम मन्न, ते हर
         एकी रोड़े कम्मेरे लेई तियार रहन|
         2  कोंची बदनाम न केरन; लड़ाके न भोंन: पण नर्म सुभावेरे भोंन, ते सैभी मैंन्हन सैहीं साथी
         बेड़ी नेरमी सैहीं रहन|
         3  किजोकी अस भी पेहिले, बे अकल, ते हुकम न मन्ने बाले, ते धोखो खाने बाले, ते रंगा रंगा
         केरी खूवैशन ते एशेरे गुलैमी मां थी, ते बैर, ते जलन रखने मां ज़िन्दगी बीताते थी, ते
         भिटे, ते एकी होरी सैहीं बैर रखते थी|
         4  ज़ैखन इषो मुक्ति देंने बालेरी कृपा, ते मैंन्हन पुड़ तैसेरो प्रेम बांदो भोव|
         5  त तैने असन मुक्ति दिती: ते इन रोड़े कम्मन सैहीं नैइं, ज़ैना असेईं एपू पुड़ अपने दयारे
         मुताबिक, नोंवें ज़रमेरे निहान, ते पवित्र आत्मा सैहीं असन नावें बनाने सैहीं|
         6  ज़ै तैने इशे मुक्ति देंने बाले यीशु मसीहेरे ज़िरीये सैहीं असन पुड़ आढंगी उलटाई|
         7  ज़ैस सैहीं अस तैसेरे अनुग्रहे सैहीं धर्मी भोतम, हमेशारे ज़िन्दगरे उमीदी सैहीं वारस
         भी बनम|8  ई गल्ल सच़्च़े, ते आंव चहताइं, कि तू इना गल्लाँ केरे बारे मां दिलेरी सैहीं ज़ोस ऐलहेरे
         लेई ज़ैनेइं परमेशरेरू याकीन केरू, तैना भले भले कम्मन मां लगोरो रहनेरो ध्यान रखन: ते
         मैंन्हू केरे फैइदेरिन|
         9  पण बेवकूफां केरी बेंसी, नसबनामा, ते बैर ते खलाफत, ते तैन लड़ाइन सैहीं, ज़ैना व्यवस्थारे
         बारे मां भोंन बांच़ोरो रा; किजोकी तैना बेफल ते बे फैइदेन|
         10  कोंची पखेण्डी एकी दुइय बार समझ़ा ते अलग केर|
         11  इन बुझ़तां कि एरो मैंन्हू टेपलोव, ते अपनो आप दोषी बनेइतां पाप केरतो रहते|खास हदायत ते अभिवादन12  ज़ैखन आंव तुस्न अरतिमास या तुखिकुसे भेझ़ी, त मीं कां निकुपुलिस एजनेरी कोशीश केरां:
         किजोकी मीं तैड़ीए हिवतड़ो कटनो थापोरोए|
         13  जेनास व्यवस्थापक ते अपुल्लोसे कोशीश केरतां पुज़ा, ते हेर, कि तैन कोंची चीज़री घटी न
         भोए|
         14  ते इशे लोक भी ज़रूरतन पूरी केरनेरे लेई रोड़े कम्मन मां लगोरू रहनू शिखन ताकि बे फल न
         रहन|15  मेरे सैभी सैथी केरू नमशकार, ते ज़ै विशवासेरे वजाही सैहीं असन सैहीं प्रेम केरतन, तैन
         नमसकार| तुस्न सैभन पुड़ अनुग्रह भोतो राए|फिलेमोनफिलेमोनेरे नोंवें पौलुसेरी चिठ्ठीफिलेमोनPHILEMONफिलेमोन

अभिवादन11  पौलुसेरे तरफां ज़ै यीशु मसीहेरो कैदीए, ते ढ्लाह तीमुथियुसेरे तरफां इशे ट्लारे मद्दगार
         फिलेमोन|
         2  ते बेहिन अफफिया, ते इशै सैथी सिपाही अरखिप्पुस, ते फिलेमोनेरे घरेरे कलीसियारे नोंवें|
         3  इशे बाजी परमेशर, ते प्रभु यीशु मसीहेरे तरफाँ तुस्न अनुग्रह ते शान्ति मैल्ल्ती राहे|फिलेमोनेरो प्रेम ते विश्वास4  आंव तेरे तैस प्रमे ते विशवासेरी मुशूरी शुनतां, ज़ै सैभी पवित्र लोकन सैहीं साथी ते
         प्रभु यीशु मसीह पुड़े|
         5  हमेशा परमेशरेरू शुक्र केरताइ; ते अपने प्रार्थना मां भी तीं याद केरताइं|
         6  कि तेरे विशवासे मां शामिल भोंनू तुशी सैरी भलाइयरे पिशानी मां मसीहेरे लेई असर केरने
         बाले भोथ|
         7  किजोकी ओ ढ्लाह, मीं तेरे प्रेमे सैहीं बड़ो आनन्द, ते शान्ति मैल्ली, ऐलहेरे लेई, कि
         तेरे ज़िरीये पवित्र लोकां केरे मन हरे भरे भोवरेन|अनेसिमुसेरे लेई दरखुवास8  ऐलहेरे लेई अगर मीं मसीह मां बड़ी दिलेरी त आए, कि ज़ै गल्ल ठीके, तैसेरो हुकम तीं देंइ|
         9  फिरी भी मीं बड्डे पौलुसे ज़ै हुनी मसीह यीशुएरे लेई कैदी आई, इन होरू भी रोड़ू लगते कि
         प्रेमे सैहीं बिनती केरी|
         10  आंव अपने बच्चे अनेसिमुसेरे लेई ज़ै मेरे कैदे मां ज़रमोरोए तीं काँ बिनती केरताइं|
         11  तै त पेहिलो केंची कम्मेरो न थू, पण हुनी तेरे त मेरे दुइयां केरे बड़े कम्मेरोए|
         12  तैस्से मतलब ज़ै मेरे दिलेरो टुकड़ोए, मीं तै तीं कां भेझ़ोरोए|
         13  तैस आंव एपू कां रखनो चहतो थू, कि तेरो भोंतो इस कैदे मां ज़ै सुसमाचारेरे वजैही सैहींए,
         मेरी सेवा केरे|
         14  पण मीं तेरी मैरज़ी बगैर किछ भी केरनु न चाव कि तेरी ई क्रपा दबावे सैहीं नैइं आनन्दे
         सैहीं भोए|15  किजोकी कुन बुझ़े तै तीं सैहीं किछ दिहाड़े ऐंच़रे अलग भोव कि हमेशा तेरे नेड़े राहे|
         16  पण इठाँ पत्ती गुलामेरे ज़ेरो नैइं, बल्कि गुलामे कैरां भी रोड़ो, मतलब ढ्लाहेरो ज़ेरो
         राहे ज़ै जिसमें मां भी ते ख़ास केरतां प्रभु मां भी मेरो ट्लारो भोए|
         17  अगर तू मीं शामिल समझ़तस, त तैस इस किसमे सैहीं कबूल केर ज़ैंच़रे मीं|
         18  ते अगर तैने किछ तेरो नुकसान कीयोरोए, या तैस कां किछ तेरूए, त मेरे नोंवें पुड़ लिख|
         19  आंव पौलुस अपने हथन सैहीं लिखताइं, कि आंव एपू भेरेलो; ते ऐसेरे ज़ोनेरी कोई ज़रूरत नैइं,
         कि मेरो करज़ो ज़ै तीं पुड़े तै तूएस|
         20  ढ्लाह ई आनन्द मीं प्रभु मां तीं कैरां मैल्लो: मसीह मां मेरो दिल हरो भरो केरे|21  आंव तेरे वफादार भोंनेरो भरोसो रखतां, तीं लिखताइं ते इन ज़ानताइं, कि ज़ैन किछ आंव ज़ोताइं,
         तू तैस कैरां बड़ू जादे केरहेलो|
         22  ते इन भी, कि मेरे लेई उतरनेरी ठार तियार रख; मीं उमीदे, कि तुशी प्रार्थनान सैहीं आंव
         तुस्न देइं गेहीलो|आखरी अभिवादन23  इपफ्रास ज़ै मसीह यीशु मां मीं सैहीं साथी कैदीए|
         24  ते मरकुस ते अरिस्तर्खुस ते देमास, ते लूका ज़ै मेरो मद्दगारे इन केरू तीं नमशकार|25  इशे प्रभु यीशु मसीहेरो अनुग्रह तुशे आत्मा पुड़ भोतो राहे| आमीन|इब्रानियोंइब्रानियों नोंवें चिठ्ठीइब्रानियोंHEBREWSइब्रानियों

11  पुरांने ज़मांने मां परमेशरे इशे बुज़रगन सैहीं थोड़ू थोड़ू ते अलग अलग किस्मे सैहीं
         नेबी केरे ज़िरीये गल्लाँ की|
         2  इन दिहाड़ां केरे अखीरी मां असन सैहीं मठ्ठेरे ज़िरीये सैहीं गल्लाँ की, ज़ै तैनी सैरी
         चीज़ां केरो बारस ठैराव ते तैसेरे ज़िरीये सारी स्रष्टि बनाई|
         3  ते परमेशरेरी महिमारो प्रकाश, ते जोहोरातां केरो ज़ैरो, अपने कुदरुतरे वचनेरे ज़िरीये
         सैहीं संभालते: तै असन पापण कैरां धोइतां उच्चे ठैरी परमेशरेरे देहींने पासे बिशो|
         4  ते फरिशतन कैरां एत्रो सियांनो भोव, ज़ैत्रु ब्रकत नोवें परमेशरे तैस हिस्सेरे बराबर
         दितेरु थुं|परमेशर- मठ्ठेरी श्रष्टता5  किजोकी फरिशतन मैरां तैनी कैखन कैस सैहीं ज़ोवं, की तु मेरु मठ्ठुस ते अज़ तू मीं सैहीं
         पैइदा भोव? ते फिरी इन, कि आंव तैसेरो बाजी भोइलो, ते तैन मेरु मठ्ठु भोल्हू?
         6  ते ज़ैखन तै अपने पैहीले मठ्ठै सांसारे मां फिरी आंन्ह्ते, त जोते, कि परमेशरेरे सब
         फरीशते तैसका मथो टेकेल्हे|
         7  ते सुवर्गदूतां केरे बारे मां इन ज़ोते, तै अपने दूतन हवा, ते अपने सेवकन बलती अग बनाते|
         8  पण मठ्ठेरे बारे मां ज़ोते, कि हे परमेशर तेरो तखत सदा तग्र राहेलो: तेरे बैशाहरी सोटी
         इनसाफेरी सोटीए|
         9  तीं धर्मी सैहीं प्रेम कीयो: ते अधेरमी सैहीं बैर; ऐलहेरे लेई तेरो परमेशर तेरे सैथन
         कैरां जादे खुशारे तेले सैहीं तु मस्हा कियो|
         10  ते तै इन भी ज़ोते, हे प्रभु, तीं शुरु मां ज़मीनरी मुनीयाद रखी, ते सुर्ग तेरे हथां
         केरी कारी गिरीए|
         11  तैन सभ किछ खतम भोई गहंनुएं; पण तु सदा एंच़रे राहेलो: ते तैना सब लिगड़ां केरे ज़ैरां
         पुराना भोई गहंनेण|
         12  ते तु तैन च़ादरारो ज़ैरो पलैटेल्हो, ते तैना लिगड़ां केरे ज़ैरां बेदलोई गाहेले: पण
         तु ना बेदलोस: ते तैरी ज़िंदगी कधी खतम न भोए|
         13  ते फ्रिशतन मैरां तैनी कैससैहीं किताली ज़ोवं, कि तू मेरे देहींने पासे बिश, ज़ां तग्र
         आंव तेरे दुशमन तेरे पांवां केरी चौवकी न बनेइं?
         14  कुन तैना सभ फ्रिशते सेवा केरने बैली रुहां नैइं: ज़ैना मुक्ति मैल्ह्ने बालां केरी
         सेवा केरनेरे लेई भेज़ी गैहीचन?

21  ऐलहेरे लेई, ज़ैना गल्लाँ असेइं शुंनोरीन, तैन पुड़ असेइं होरो भी दिल लेईतां खियाल
         रखोरो लोड़ते: कौसकोई एरहु न भोए, की असां रुड़तां तैन कैरां दुर च़ले गहंम|
         2  किजोकी ज़ै वचन फ्रिशतां केरे ज़िरीये शुंनाव जेवरो थु: ज़ैखन तैस ज़ुरुरी क्रार दितो
         जेव, ते तैसेरी खलाफ वरज़ी केरने बालन किछ सज़हा मैल्ही|
         3  ते एतरी बैडी मुक्ति कैरां दुर रैहीतां असां कैन्च़रे बेंच़ी सखतम? किजोकी इस मुक्तरू
         बियांन पैहीले परमेशरे एपु कियेरुए: ते ज़ैनेइं तैन शुंनु, तैनेइं तैसेरी सच़ाई असंन
         पुड़ साबत कमाई|
         4  ते साथी परमेशर एपनी मेरज़रे मुताबक अजीब अजीब कम्मा केरे निशान ते चमतकार हेराते: ते
         पाबित्र आत्मारे ज़िरीये सैहीं एपु भी गुचाही देते|इषो मुक्ति देनें बालो5  असली मां, ज़ैस एजने बैली दुनियारो ज़िक्र असां केरने लोरेंम: तैस्मां परमेशरे फ्रिशते
         राज़े नैइं रखोरे|
         6  बल्के केंचे कौसकोई एन ज़ोवरुए: इनसान कुन चिज़े, ज़ैसेरो तु खियाल केरतस: या तैसेरी
         औचलाध कुंने, ज़ैसेरो तु पतो घिंनस?
         7  तीं तै फ्रिशतन कैरां थोड़ो ज़ैरो घट बनाव, ते ईज़तरु ताज तैस लुवांव|
         8  तीं हर चिज़ तैसेरे पांवन हैठ रखी, ज़ैखन सभ किछ ईनसांनेरे अखतियारे मां कियुं जेंव
         ता, एस्सैहीं एन ज़ैहीर भोवं, की परमेशरे कोई चिज़ बाकी न रखी, ज़ै तैसेरे अखतियारे मां
         न कियोरी भोए, पण असां हुन्ना तग्र सैरी चिज़ां तैसेरे अखतियारे मां न लहंम|
         9  पण असां यीशु लहतम, ज़ै फ्रिशतन कैरां किछ थोड़ो ज़ैरो घट थु,ताके तै परमेशरेरे फज़्ले
         सैहीं हर ईनसांनेरे लेई अपनी जान दे: किजोकी यीशुए मौवतरो दुख ब्रदाष कियो, एलहेरलेई
         तैस महीमा ते ईज़तरु ताज दितु जेंव|
         10  ज़ै सैरी चिज़न बनते ते तैन सम्हलते: तैन परमेशरे पसंद आव, की ज़ैखन तै हछे मठ्ठन मेम्हाई
         मां दाखल केरे, ता तैन्केरी मुखत्रो बांनी यीशुएरे दुखां केरे ज़िरीये मुकंमल केरे|
         11  किजोकी पाक केरने बाले ते पाक भोंने बालां केरो बाजी अक्कै: एलहेरलेई तै तैन जो ढ्ला
         ज़ोंने कैरां न श्रमाए|
         12  पण तै ज़ोते: की आंव अपने ढ्लांन मां तेरे नोवेंरु बियांन केरेल्हो: ते किलीयाई मां
         तेरे नोवेंरु गीत ज़ौईल्हो|
         13  ते फिरी एन की, आंव तैस पुड़ भरोसो केरेल्हो: ते फिरी एन की, हेर आंव तैन मठ्ठन सैहीं
         साथी भोंनोइं: ज़ैना परमेशरे मीं दितोरन|14  ज़ैंच़रे एना मठ्ठां लैव्वे ते मासे बाले ईनसांन्न, तै एपु भी तैन केरो ज़ैरो लैव्वे
         ते मासे बालो ईनसांन बेंनतां एपनी मौवतरे वसिले सैहीं मौवतरे मालके येंनी शैतांने तबाह्
         बरबाद केरे|
         15  ते तैना ज़ैना मौवतरे डरे सैहीं सैरी उमरी मौवतरी गुलैमी मां फसोरेन, तैन छुटाए|
         16  हकिकत ता एहे की तै फ्रिशतां केरो नैइं बल्के अब्रहांमेरी औवलाधरु साथ देते|
         17  एहे वजाहे की यीशुएरु हर लिहाज़े सैहीं अपने ढ्लां केरु ज़ैरु बन्नु ज़रुरी थुं की तै
         प्रभु परमेशरेरी सेवा केरनेरे सिलस्ले मां अक न्रम दिल ते दियांनतदार सरदार काहींन बने:
         ते तैन्केरे पापां केरो हिसाब एपु दे|
         18  ते खासकेरतां यीशुए एपु आज़मैईशरो मुकाबलो कियो: एलहेरलेई तै तैनकेरी भी मदत केरी सखते,
         ज़ैना आज़मैईशरो मुकाबलो केरतन||

यीशु मूसा कैरां बड्डो31  ते मेरे पाबित्र ढ्लाव, तुस सुर्गेरी धांमी मां शांमलथ, ते बड्डे काहिंन यीशुएरां हेरा:
         ज़ै ईशे लेई भेज़ोरोए, ते ज़ैसेरो असां ईक्रार केरतम|
         2  ज़ैंच़रे मुसौ परमेशरेरे सारे घरे मां दियांनतदार थु, तैंच़रे तै अपने रखने बालां केरे
         हक्के मां भी दियांनतदार थु|
         3  पण घर बनानेबालो घरे कैरां जादे ईज़तरे लैईक समझ़ो गहते: तैंच़रे यीशु भी मुसै कैरां
         जादे ईज़तरे लैईक समझ़ो जेव|
         4  किजोकी हर घरेरो कोई न कोई बनाने बालो ज़रुर भोते, पण सब किछ बनाने बालो तै परमेशरे|
         5  मुसौ ता परमेशरेरो सेवक भोंनेरे सिलस्ले सैहीं परमेशरेरे घरे मां दियांनतदार राहु: ताके
         तैन गल्लाँ केरी गुवाही दे, ज़ैना बादे मां सच़े भोंने जेई थी|
         6  पण मसीह मठ्ठु भोंनेरे सिलस्ले सैहीं परमेशरेरे घरेरो मुखतियारे: ते तैसेरु घर असां
         लोकम, श्रत ऐने की असां तैस दलेरी ते उमिदी मज़बुत रखम, ज़ैस पुड़ असां भरोसो केरतम|अविश्वासेरे लेई हदायत7  बसा पाबित्र आत्मारे हुकमेरे मुताबक, अगर अज़ तुस तैसेरी आवाज़‍ शुंनथ|8  त तुस अपने दिले सखत न केरथ: ज़ैंच़रे बियाबांने मां आज़मैईशरे मौके खलाफव्रज़ी केरतां
         कियेरु थुं|9  तैड़ी तुशे बौव दादे आंव अज़माव: ते मेरु ईमतिहांन घिंन्नु चाहुं हालां की च़ैल्ही सालन
         तग्र तैना मेरां कम्मा हेरते राहे|10  ऐलहेरलेई आंव तैस पिड़ी कैरां नाराज़ भोव: ते मीं ज़ोंव, की तैनकेरे दिल हमेशां टेपलोंते
         रहतन ते तैना मेरी बत्तरे बाकम न भोंन|11  एलहेरलेई मीं एपनी स्रकी पुड़ कसम खाई: की तैस ठैरी दाखल न भोई सखन: ज़ैड़ी मीं तैन
         आराम देनेरो वैहीदो कियोरो थु|
         12  मेरे ढ्लाव खबरदार भोथ: तुसन मैरां कैसकेरो दिल एतरो बुरो ते बेईमान न भोए, की तै ज़िंते
         परमेशरे कैरां मुड़ी गाहे|
         13  पण हर रोज़ ज़ैईस तग्र अज़्ज़ेरी दिहाड़ी ज़ोतन, एकी होरी समझांते रहथ: ताके तुसन मैरां
         कोई भी मैंन्हू सखत दिल न भोई गहे|
         14  किजोकी असां म्ही मां शांमल भौवरेंम: पण एन ज़ुरुरीए की, ज़ै भरोसो असां शुरु मां केरते
         राहे तैस पुड़ अखिरी तग्र पक्के च़ारे मज़बुत रहंम|
         15  ज़ैंच़रे ज़ोतन की, अगर अज़ तुस तैसेरी आवाज़‍ शुंनथ त तुस अपने दिले सखत न केरथ: ज़ैंच़रे
         बियाबांने मां आज़मैईशरे मौके खलाफव्रज़ी केरतां कियेरु थुं|
         16  तैना कौन थिये: ज़ैनेइं परमेशरेरी आवाज़ शुंनतां भी खलाफव्रज़ी की? कुन तैना सभ तैड़ी
         ना थिये ज़ैना मुसैरी निग्रेंनी मां इस्रे मैरां बेईर निसोरे थिये?
         17  तैना कौन थिये: ज़ैन कैरां परमेशर च़ैल्ही साल नाराज़ राहु? कुन तैन लोकन कैरां नैइं:
         ज़ैनेइं पाप कियो ते तैनकेरी लाशां बियाबांने मां रेही जेई?
         18  ते तैनकेरे बारे मां परमेशरे कसम खेईतां ज़ोंव: की तैना तैस ठैरी दाखल न भोल्हे, ज़ैड़ी
         मीं तैन आरम देंनेरो वैहीदो कियोरो थु कुन तैना नैइं ज़ैनेइं हुकम न थु मन्नोरो?
         19  बसा, असां हेरतम की तैना विशवास न केरनेरी वजाही सैहीं तैड़ी दाखिल न भोई बटे|

परमेशरेरे लोकां केरो विशवास41  बसा ज़ैखन परमेशरेरो एह वैहीदोए की असां तैसेरे आरामे मां दाखल भोई सखतम, ते अज़ तग्र
         एंच़रेंम, ते असेइं खब्रदार राहेरु लोड़ते: कौसकोई एरहु न भोए: तुसन मैरां कोई तैसमां
         दाखल भोने कैरां एरहो रैही गाहे|
         2  ज़ैंच़रे तैन लोकेइं खुशखब्री शुंनी, तैंच़रे असेइं लोकेइं भी खुशखब्री शुंनी: पण ज़ै
         पैगांम तैनेइं शुंनो, तै तैनकेरे लेई बैफैईदो साबत भोव, किजोकी तैनेइं तै विशवास केरतां
         न थु शुंनोरो|
         3  पण असेइं ज़ैनेइं विशवास केरतं तै पैगांम शुंनोरोए परमेशरेरे आरामे मं दाखल भोतम ज़ैंच़रे
         तैनी ज़ोंव, मीं अपने क्रोधे मां कसम खाई, एना तैस ठैरी दाखल न भोल्हे, ज़ैड़ी मीं तैन
         आराम देंनेरो वैहीदो कियोरो थु: हालां की दुनिया बनानेरे बाद तैसेरां कम्मा पुरां भोई
         जेवरां थियां|
         4  तैनी सत्तोवं दिहैड़ारे बारे मां कौसकोई एंच़रे ज़ोवरु थुं, परमेशरे अपना सभ कम्मा फारग
         केरतां सत्तोवं दिहाड़े आराम कियो|
         5  ते फिरी तैस्से ठैरी तै ज़ोते, एना तैस ठैरी दाखल न भोई बटेल्हे, ज़ैड़ी मीं तैन आराम
         देंनेरो वैहीदो कियोरो थु|
         6  तैना ज़ैनेइं शुरु मां ईही खुशखब्री शुंनी, तैनेइं अपने न मन्नेरी वजाही सैहीं दाखल
         न भोई बटे पण किछ हेजु भी दाखल भोई सखतन|
         7  ते एहे वजाहे की परमेशर फिरी अक दिहाड़ी ठैराते, ज़ैस जो अज़ैरी दिहाड़ी ज़ोतन" ते बेड़ी
         मुदतारां बाद तै दाऊदेरी किताबी मां ज़ोते, ज़ैंच़रे पैहीले ज़िक्र भोई जेवरुए की, अगर
         अज़ तुस तैसेरी आवाज़ शुंनथ ता अपनों दिल सखत न केरथ|
         8  अगर यीशुए तैन आराम दितोरो भोथो: त प्रभु परमेशर तैसेरां बाद एक्की होरी दिहैड़ारो ज़िक्र
         न थु केरनो|
         9  ते एलहेरलेई परमेशरे लोकां केरे लेई सबतेरो आराम बाकिए|
         10  किजोकी ज़ै कोई परमेशरेरे आरामे मां दाखल भोते ता तै परमेशरेरां ज़ैरां अपने कम्मन पुरे
         केरतां आराम केरते|
         11  एलहेरलेई एजा अस भी तैस आरामे मां दाखल भोंनेरी कौशीश केरम, ताके कोई भी मैंन्हू तैनकेरो
         ज़ैरो हुकम न मेन्तां बिछ़ड़ी न गाहे|
         12  किजोकी परमेशरेरु वचन ज़िंतु ते सच़ुए, ते हर दोधैरी तलवारी कैरां भी जादे तेज़े, एड़ी
         तग्र की जांन ते रुहु ड्लांठ ड्लांठ ते गुरदे गुरदे वारां पार च़िरतां निसते ते दिलेरे
         खियाल ते मैंन्हेंरो ईरादो भी ज़ांनते|
         13  दुनियारी कोई भी चिज़ परमेशरेरी नज़री कैरां छ़प्पोरी नैइं, ते ज़ैसेरे तुत्रे अग्र
         अस लोकेइं हिसाब देंनोएं, ते तैसेरे तुत्रे अग्र हर कोई चिज़ खुल्ही ते बगैर पड़दे रहचे|बड्डो महायाजक14  बसा ज़ैखन ईशो अक बडो सरदार काहींने, ज़ै अंम्‍ब्रे म्मेहीं निसतां जेव, येंनी परमेशरेरु
         मठ्ठु यीशु त एजा अस अपने विशवासे पुड़ मज़बुत रहंम|
         15  किजोकी ईशो सरदार काहींन एरहो नैइं ज़ै इशी कमज़री मां ईशो हमद्रद न भोई सखे, तै सैभी
         गल्लन मां ईशो ज़ैरो अज़माव जेव, पण बगैर पापे राहु|
         16  एलहेरलेई असां परमेशरेरे ब्रकतरे तखते अग्र दिलेर बेंनतां च़लम, ताके तै असंन पुड़ रेहेंम
         केरे, ते अस तैसेरी बब्रकत हासल केरम: ज़ै ज़रुरतरे मोके ईशे कम्मे एजे|

51  किजोकी हर सरदार काहींन मैन्न मैरां च़ुंनो गहते, ताके तै परमेशरे सैहीं तलक रखने बैली
         गल्लन मां लोकां केरी सरब्राही केरे, येंनी च़ड़तल ते पापां केरी कुर्बानी पैश केरे|
         2  ते तै बैसमझ़, ते टेपलोरे लोकन नेरमी सैहीं बरताव केरी बटते किजोकी तै एपू भी कमज़ोरी
         मां रहते|
         3  ऐहे वजाहे की लोकां केरे पापण सैहीं साथी साथी तैस अपने पाफपां केरी वजाही सैहीं भी
         कुर्बेंनी पैश केरनी पैईचन|
         4  कोई मैंन्हू एह ईज़त अपने आप हासल न केरी सखे, ज़ां तग्र तै हारुंनेरो ज़ैरो परमेशरेरी
         तरफां कुजाव न गाहे|
         5  तैंच़रे मसहीए भी सरदार काहींन भोंनेरी ईज़त अपने आपे एपु नेइं दितोरी: बल्के परमेशरे
         तैससैहीं ज़ोंव, तु मेरु मठ्ठुस" तु अज़ मीं कैरां पैईदा भुं| एलहेरलेई तै एकी होरी ठैरी
         भी ज़ोते, तु मल्लक सिदकेरो ज़ैरो अखिरी तग्र काहींनस
         6  एलहेरलेई तै एकी होरी ठैरी भी ज़ोते, तु मल्लक सिदकेरो ज़ैरो अखिरी तग्र काहींनस|
         7  यीशुए एकी मैनेरी ज़ैरी ज़िंदगी गुज़ारनेरे दिहाड़न मां फुकैरी फुकैरी ते लेरां देई
         देई परमेशरे का दुवा मग्गी, ते मिनत की, की ज़ै तैस मौवती कैरां बच़ैई सखतो थु: ते परमेशरेरो
         ज़ैरो रेहेंम केरनेरी वजाही सैहीं तैसेरी फरयाद शुंनी जेई|
         8  ते मठ्ठु भोईतां भी तैनी दुख झ़ैलतां भी हुकम मन्नो शिखो|
         9  ते तैसमां सच़ो बेंनतां तैन सैभी केरे लेई मुखत्रो ज़िरयो बनो: ज़ैना तैसेरे हुकमेरी
         पेरवी केरतन|
         10  ते तैस परमेशरेरी तरफां मलकसिदकेरे त्रीकेरो ज़ैरो खताब दितो जेव|विश्वासे कैरां भटकनेरो नतीजो11  एस बारे मां असेइं बड़ु किछ ज़ोंनुएं: पण तुसेइं समझ़नु मुशकले, एलहेरलेई की तुसां ऊकड़ु
         शुंनतथ|
         12  द्रासले मां अज़ तग्र तुस गुरु बनोरे लोड़ते थिये: पण हुन्ना ता ज़ुरुरत ता ईस गल्लरीए
         की कोई मैनु तुसन परमेशरेरे सुस्माचारेरी गल्लाँ शुरु कैरां देंती फिरी शिखाले शुरी रौट्टी
         खांनेरे बजाहे तुसन ता दुध पिंनेरी ज़ुरुरत भोवरीए|
         13  किजोकी ज़ै दुध पिते, तै बचो भोते, तैस पमेशरेरे बचनेरो पतो ना भोए|
         14  पण शुरी रौट्टी ता बडे मठ्ठां केरे लेई भोचे: ज़ैना अपने तज्रबे सैहीं एत्रे लैईक भोवरे
         भोतन की रोड़े ता बुरे मां फ्रक सैमझ़ी सखन|

61  1 एलहेरलेई एजा अस मसहीएरे बारे मां शुरुआती तालिमीं गल्लाँ छ़ेडतां सिधे अग्रोहुं च़लम,
         ते एरही शुरुआती तालीम फिरी शुरु केरनेरी कौशीश केरम, मसलण मौवतरे पासे नैने बाले कंमन
         कैरां तोबा केरनी ते परमेशरे पुड़ भरोसो रखनो|
         2  अलग अलग बपतिसमें मन्ने: मस्हा केरनेरे लेई दौग्गे पुड़ तेल मल्नो, ते मोड़दां केरी
         कियांमत ते अखिरारी आदालत|
         3  अगर प्रभु परमेशर चाहे ता असां ईन गल्लन कैरां एग्रीं तालिमरे पासे कदम रखम|
         4  अगर तैना लोक ज़ैनकेरे दिल परमेशरेरी लौई सैहीं रौशन भोवरेन: ते ज़ैनेइं असमानी ब्रकतारो
         मज़ौ च़खोरोए, ज़ैन पाबित्र आत्मा मैलहोरीए|
         5  ज़ैनी परमेशरेरी रोड़े बचनेरी ते एजने बैली दुनियारी ताकतरो सुवाद च़खोरोए|
         6  अपने विशवासे कैरां अगर दुर भोई गहंन ता तैना फिरी तोबा केरनेरे पासे आंन्हने ठिक नेइं:
         किजोकी तैना परमेशरेरे मठ्ठे एपनी ईस बुरी हरकती सैहीं दुबारे सलेबी पुड़ टेंगतां तैसेरी
         ज़ोईतां बैज़ती केरतन|
         7  ज़ै ज़मीन झ़ैड़ी सैहीं लगातार सिज़ती रहचे तै ज़मीन जिमदारन रोड़ी फसल देचे, तै प्रभु
         परमेशरेरी तरफां ब्रकत मैल्चे|
         8  अगर तैस ज़मिनी मां कन्टे ते झ़ल्लां लगतां रहंन ता तै कोन्ची कंमेरी ना भोए, ते तैस
         फिटकार सैमझ़तां लुशी फुकी छ़डतन|9  औ मेरे ट्लारे ढ्लाव: अगर असां एरही गल्लाँ ज़ोतम फिरभी असंन पुरो भरोसोए कि तुस एन
         कैरां भी जादे मुखती देंने बैली गल्लाँ केरे हकदारथ|
         10  एलहेरलेई की प्रभु परमेशर एतरो बैईनसाफ नेइं की ज़ै तुशु कम ते पियार बिस्री गाहे ज़ै
         तुसेइं तैसेरे लेई ते तैसेरे लोकं केरी सेवा केरनेरे ज़िरीये बांदी की ते हुंना भी केरने
         लोरेथ|
         11  अस बड़े खुशीम की तुसन मैरां हर कोई एंच़रे कौशीश केरतो राहे ताके तुशी ऊमिद पुरी भोई
         सखे|
         12  असंन तुशु सुस्त भोंनु मंनज़ुर नेइं ब्लके अस ता एन चहतम की तुस तैन लोकां केरे ज़ैरे
         बनथ, ज़ैना अपने विशवासेरे ते सब्रारे ज़िरीये प्रभु परमेशरेरी वैहीधेरी ब्रकतां केरे
         बारस भोतन|परमेशरेरो अटल वाइदो13  ज़ैखन प्रभु परमेशरे अब्रहांमे सैहीं वैहीदो कियो ता कसम केरतं कियो, किजोकी प्भु परमेशरे
         कैरां कोई बडो नेइं, एलहेरलेई तैनी अपने नोवेंरी कसम कमाई|
         14  ते ज़ोंवं:" अंव तीं सच़े ब्रकत देल्हो ते तेरी बड़ी औवलाध भोल्ही"|
         15  एंच़रे सब्र केरतां अब्हांमे वैहीदो कियोरी ब्रकत हासल की|
         16  मैनु ता एपु कैरां बडां केरी कसम केरतन ते एंच़रे कसम केरतां हर गल्ल पक्की भोचे ते
         कोंची गल्लारी हाल हुजत बाकी ना राहे|
         17  ता ज़ैखन प्रभु परमेशरे एन चाहुं की तैन लोकन ज़ैन सैहीं तैनी वैहीदो कियोरो थु तैन
         पुरु याकींन भोए की तै अपने वैहीदे कैरां कधी मुड़ने बालो नेइं ते तैनी कसंम केरतां एस
         गल्लारी तसदिक की|
         18  एलहेरलेई प्रभु परमेशरेरो वैहीदो ते परमेशरेरी कसंम दुई एरही चिज़्न, ज़ैना कधे बेदलोंने
         बैली नेइं ते एन केरे बारे मां परमेशरेरु जो झुठ जोंनु भी ठिक नेइं: एलहेरलेई अस ज़ैना
         दौवड़तां तैसेरे सहारे मां एवरेंम बेड़ी हिंमती सैहीं तैस ऊमिदी ज़ै ईशे सामने अपने कबज़े
         मां एंन्हीं सखतम|
         19  एह ऊमीद ईशी जांनरे लेई अक एरही रौट्टीए ज़ै सच़े ते कने पक्कीए तै असमानेरे पड़देरे
         अंत्र पबित्र ठैरी तग्र पुज़ी गहते|
         20  ज़ैड़ी यिशु ईशे लेई असंन कैरां पैहीले दाखल भोवरोए ते हंमैशारे लेई मलक सिदकेरे त्रीकेरो
         काहींन मुक्र्रा कियोरोए|

मलिकिसक याजक71  ईही मलकसिदक सालमेंरो बादशाहा ते परमेशरेरो काहींन थु, ज़ैखन अब्रहांम किछ बादशैही खतम
         केरतां एजी राहोरो थु ता मलकसिदके तैसेरी बड़ी आदर की ते तैस ब्रकत दिती|
         2  अब्रहांमे तैस अपने माले समेत दश्शोंव हिस्सो भी दितो, ते खास केरतां मलकसिदकेरो मतलब
         भोते, ध्रमेरो बादशाहा" किजोकी तै फिरी सालमेंरो बादशाहे एलहेरलेई तैसेरे नोवें सैहीं
         तैस जो सच़ो बादशाहा ज़ोंव गहते|
         3  तै बौवेरे बगैर थु ते हैईयरे बगैर थु, तैसेरो कोई कुरसी नामों नेइं, ना तैसेरी ऊम्रारी
         शुरुआते ते ना ज़िंदगरो आखरे, तै प्रभु परमेशरेरे मठ्ठैरो ज़ैरोए ते तै हंमैशरे लेई काहींने|4  हुंनी खियाल केरा की एह कैरी बुज़ुर्ग हसती थी ज़ैनी कौमरे बुज़ुर्गे येंनी अब्हांमे
         अपने माले समेत दश्शोंव हिस्सो दितो|
         5  ते तैना ज़ैना बनी लैवन मैरां रखे गहते थिये, तैन हुकम दितो जेवरोए की तैना एपनी कौमी
         येंनी अपने ढ्लांन कैरां शैरितरे मुताबक दश्शोंव हिस्सो नैन हालां की तैना भी अब्रहांमेरी
         औवलाधी मैरन|
         6  पण ज़ैनकेरी कौम लैवन कैरां भी अलग थी तैनी अब्हांमे कैरां दश्शोंव हिस्सो नियो ते ज़ैस्सैहीं
         वैहीदो कियो जेवरो थु तैस ब्रकत दिती|
         7  निकड़े बडे कैरां ब्रकत मैल्चे एसमां शक नेइं|
         8  ईड़ी ता मरने बाले मैनु दश्शोंव हिस्सो नैतन पण तैड़ी ता तैहे दश्शोंव हिस्सो नैते ज़ैसेरे
         बारे मां एह गुवाही दिती गहचे की तै ज़िंतोए|
         9  ब्लके अस ज़ोई सखतम की लावी भी ज़ै दश्शोंव हिस्सो नैते अब्रहांमेरे ज़िरीये दश्शोंव
         हिस्सो दितो|
         10  एलहेरलेई की ज़ैस मोके मलकसिदके अब्हांमेरी आदर कियोरी थी ता तै येंनी लावी हेजु अपने
         बाजेरे जिसमे मां थु|मलिकिसदक केरे बदले होरो याजक11  अगर बनी लैवी केरे त्रिकेरी कहांनीत ज़ैसेरे वजाही सैहीं तैस कौमीं शैरीत दिती जेवरी
         थी, ता लोकन पक्के बनेई सखती थी, ता फिरी हारुंनेरे त्रिकेरी कहांनीतरे बजाहे मलकसिदकेरे
         त्रिकेरे काहींन बन्नेरी कुन ज़ुरुरत थी?
         12  किजोकी ज़ैखन कहांनीत बैदलोई जेई ता शैरीतरु बैदलोनु भी ज़रुरीए|
         13  ज़ैसेरे ज़ोंने सैहीं एना गल्लाँ ज़ोई गैहीचन की तै एकी होरी खानदेंनी मैरां थु ते तैस
         खानदेंनरे केंचे भी मड़दे कधै सुखनरी ठैरी सेवा ना थी कमेवरी|
         14  ता एन बांदुए कि ईशौ प्रभु परमेशर युहुदेरे गोट्ले मैरां थु ता मुसै एस फिर्केरी कहांनीतरे
         बारे मां कोई ज़िक्र नेइं कियोरो|
         15  ता एस्सैहीं होरु भी सच़ साबत भोते की मलकसिदकेरो ज़ैरो अक होरो भी कहींन एजी गहते|
         16  ज़ै जिसमांनी शैरीतरे हिसाबे पुड़ नेइं ब्लके ज़ै एरी ताकती बैली शकली पुड़ भोए ज़ै
         आमर भोए|
         17  किजोकी एह गुवाहि दिती जेवरीए की तु मलकसिदकेरे त्रीकेरो अखिरी तग्र कहींनस|
         18  एलहेरलेई तै पुरांनो हुकम कमज़ोर भोंनेरे वजाही सैहीं वडैही छ़ड्डो|
         19  किजोकी शैरीतां कोई भी चिज़ पकी नेइं कियोरी: ते तैसेरी ठैरी असंन अक होरी ऊमीद दितोरीए
         ते एसेरे ज़िरीये सैहीं असां प्रभु परमेशरेरे नेड़े गैही सखतम|
         20  ते एसेरे अलावा प्रभु परमेशरेरी कसम भी आहे किजोकी होरे कहींन ता कसमरे बगैर रखोरे थिये|
         21  पण यीशु कसमी सैहीं साथी तैसेरो भोंतो कहींन रखो जेव ज़ैस्सैहीं तैनी ज़ोंवं: परमेशरे
         कसम खेवरीए ते तै तैस ट्लोड़ेल्हो नन्ना: की तु आखिरी तग्र कहींनस|
         22  एलहेरलेई यीशु अक बड़ी बडी ज़मांनत देंने बालो टिको|
         23  तैना कहींन मौवतरे बाद रेही ना थिये सखते एलहेरलेई तैना हछे रखते थिये|
         24  पण यीशु आखिरी तग्र रहंने बालो कहींने ते एलहेरलेई तैसेरी ठैरी होरो कोई कहींन ना रखो
         गाहे|
         25  एलहेरलेई ज़ैना लोक तैसेरे ज़िरीये सैहीं परमेशरे का एइतन तै तैन पूरी पूरी मुखती देई
         बटते, किजो कि तै तैन केरे लेई बिनती केरनेरे लेई हमेशां ज़िंतोए|26  असंन एरे ज़ैरे सरदार कहींनेरी ज़रुरते ज़ै पबित्र ते झुठो ना भोए ते ज़ै पापे कैरं
         दुर भोए जै पापन कैरां आलग ते अंम्ब्रे कैरां भी ऊचो कियोरो भोए|
         27  होरी कहींना कैरो ज़ैरो ना भोए की तैस भी पैहीले अपने पापां कैरे लेई ते फिरी अपने लोकां
         केरे पापां केरे लेई रोज़ कुर्बेंनी च़ाड़नेरी ज़रुरत पै: तैनी ता अपनो आप कुर्बांन केरतां
         एकी बार एरही कुर्बांनी च़ाड़ी ज़ै हमेशांरे लेई बड़ीए|
         28  शैरीतरे मुताबक ता कमज़ोर मैन्न सरदार कहींन रखते थिये पण परमेशरे शैरितरे बाद कसम खेईतां
         अपने बचने सैहीं अपने मठ्ठै कहींन रखते जै हमेशांरे लेई पक्को कियोरोए|

यीशु इषो महायाजक81  ज़ैना गल्लाँ हुन्ना तग्र ज़ोई तैन मां बडी गल्ल ऐहे की ईशौ एरहो सरदार कहींने ज़ै अंम्ब्रे
         मां प्रभु परमेशरेरे देहींने पासे बिशोरोए|
         2  ते तैस पबित्र ठैरी सेवा केरते ज़ै केंचे मैने नेइं ब्लके प्रभु परमेशरे अपने खास एहेदे
         पुड़ खड़ो कियोरोए|
         3  किजोकी हर सरदार कहींन ते कुर्बेंनरी च़ड़तल च़ाड़नेरे लेई रखो गहते, ऐलहेरे लेई ज़रूरी
         थुं, कि ईशे सरदार कहींने का भी पैश केरनेरे लेई किछ भोए|
         4  अगर तै ज़मिनी पुड़ भोथो ता कधै कोई कहींन ना थु भोंनो किजोकी ईड़ी शैरीतरे मुताबक च़ड़तल
         च़हड़नेरे लेई कहींन ईड़ीन|
         5  तैना तैस पबित्र ठैरी सेवा केरतन ज़ैना असमांनेरी पबित्रेरी नकल ते तैसेरो एकसे: एहे
         वजाहे की ज़ैखन मुसौ अक तैंम्बु बनानेरी तियेरी मां थु ता प्रभु परमेशरे तैस हदैईत की
         कि हेर ज़ै जलाल मीं तीं पहाड़े पुड़ हेरेवरो थु तैसेरे हिसाबे सैहीं तु सैरी चिज़ां
         बना|
         6  पण हुंनी यीशुए अक बड़ी बडी कहांनित मैल्होरीए ज़ै तैस्से दरजेरी ज़ैरी ब़ड़ी बडीए ज़ै
         तैनी प्रभु परमेशरेरे लोकां केरे मुझ़ाटे अक ईक्रार कियो ते तै ईक्रार बड़े वैहीदां केरे
         लेई थु|
         7  किजोकी अगर पैहीले ईक्रारे मां कोई खांमी ना भोथी ता होरो ईक्रार केरनेरी कोई ज़ुरुरत
         ना थी भोंनी|
         8  पण प्रभु परमेशर तैन लोकां केरे ऐब हेरतां ज़ोते: तक्का प्रभु परमेशर ज़ोते कि तैना
         दिहाड़े एजी राहोरेन, की अंव ईस्राएलेरे घरांने ते युहुदेरे घरांने सैहीं अक नोवों ईक्रार
         केरेल्हो|
         9  एह तैस ईक्रारेरो ज़ैरो ना भोलो ज़ै मीं तैनकेरे बौव दादन सैहीं तैस दिहैड़ी ईक्रार
         कियोरो थु ज़ैखन मीं मिस्रे मैरां तैन कढनेरे लेई तैनकेरो हथ ठमौरो थु, प्रभु परमेशर
         ज़ोते की तैना मेरे तैस ईक्रारेरे भी वफादार ना राहे एलहेरलेई मीं भी तैनकेरी कोई परवहा
         ना कमाई|
         10  प्रभु परमेशर ज़ोते की ज़ै ईक्रार अंव ईस्रएलेरे घरांने सैहीं तैस मोके केरेल्हो तै
         एहे की अंव अपने कांनुन तैनकेरे दमाके मां छ़ैडेल्हो ते तैनकेरे दिले पुड़ लिखतां छ़ैडेल्हो
         ते अंव तैनकेरो परमेशर भोलो ते तै मेरी कौम भोली|
         11  ते केंची एह ज़रुरत ना भोली की अपने मुलखे मां या अपने ढलांन एह तालिम ना देल्हे की
         परमेशरे पशांना, किजोकी निकड़े कैरां ते बड्डे तग्र सभ मीं पशांनेल्हे|
         12  एलहेरलेई अंव तैनकेरी गैलती माफ केरेल्हो ते तैनकेरे पापन फिरी कधै याद ना केरेल्हो|
         13  ज़ैखन प्रभु परमेशरे नोवें ईक्रारेरो ज़िक्र कमाव ता पैहीले जो पुरांनो ज़ोंवं ते ज़ै
         चिज़ पुरांनी ते च़रोक्नी भोचे तै लूशी शैड़ी गहचे|

पार्थीव तम्बू मां सेवा91  फ्रज़ केरा की पैहीले क्रारेरे मुताबक भी परमेशरेरी सतुती आराधना केरनेरे कांनुन थिये
         ते मैनेरी बनेवरी सतुती आराधना केरनेरी अक ठार भी थी|
         2  येंनी अक खेंमो बनेवरो थु तैसेरे दुई हिस्से थिये पैहीले हिस्से मां अक दियो ते मेज़
         ते च़ैड़ोरी रौट्टी रेखोरी भोती थी: तैस हिस्से जो पबित्र घर ज़ोते थिये|
         3  होरी हिस्से मां पड़दे पुतोरां तै जिगा थी तैस हिस्से जो पबित्र ठार ज़ोते थिये|
         4  एसमां सौन्नेरो अगर दान ते एहेदेरो सुंदुख थु ज़ै सौन्ने सैहीं ज़ड़ोरो थु: तैस सुंदुखे
         मां मन भेरतां अक सौन्नेरु भांड म्रतबांन थुं ते कंने हारुंनेरी सोटी तैस फुड़ु लग्गोरां
         थियां ते होरी तैना दुई सलेटां ज़ैन पुड़ दश हुकम लिखोरे थिये|
         5  एस सुंदुखे पुड़ क्रोबी येंनी फ्रिशते बनोरे थिये ज़ैना प्रभु परमेशरेरी महीमारे निशांन
         थिये ज़ैना बैली केरी ठैरी सैईयो केरते थिये, एन गल्लाँ केरु बियांन केरनु हुंनी ज़रुरी
         नेइं|
         6  एन चिज़ां केरे एस त्रिके सैहीं तियर भोंनेरे बाद कहींन खेंमे मां हर बखत तैड़ी रहते
         थिये ताके आराधना सतुत्री रसंम पुरी केरन|
         7  पण होरी हिस्से मां सरदर कहींन साले मां एक्की बार गहतो थु ते तैभी खुंन घिंनतां ताके
         एपनी ते अपने टब्रेरी गेलती केरे लेई च़हड़े|
         8  एस सैहीं पबित्र आत्मारो एह ईही ईशारो थु की ज़ां तग्र पैहीलो खेंमो आहे ता पबित्र ठैरी
         गहंनेरी बत्त बंदे|
         9  एह खेंमो अज़ैरी ज़मिनरे लेई अक मसाले एस्सैहीं एन ज़ैहीर भोते की ज़ै भोग ते कुर्बेंनी
         तैड़ी च़हड़ते थिये तैस्सैहीं आराधना सतुती केरने बालां केरो विशवास ते ज़मीर रोड़े च़ारे
         पक्को ना थु भोई सखतो|
         10  तैनकेरो तलक सिर्फ खाने पिंने ते जिसमेरी रसंमन ज़ैंच़रे निहांन देंनो ते सुंन्ती केरनी
         थु, एना जिसमेरां कम्मन ज़ैना सिर्फ तैस मोके तग्रन ज़ां तग्र की प्रभु परमेशरेरी तरफां
         तैनकेरे लेई कोई हुकमेरो ज़मांनो ना एजे|मसीहेरे लेव्हेरी शक्ति11  पण मस्ही रोड़ी केरां रोड़ी ब्रकतां केरो कहींन बेनतां एवरोए ज़ै हुंन्ना माजुदे ते
         तै ज़ैस खेंमे मां सेवा केरते ज़ै बड़ो बड्डो ते पक्कोए ते मैनेरे हथेरो बनोरो भोए येंनी
         तै ईस दुनियारो नेइं|
         12  ते गब्बां ते गोरु केरो लैहु नेइं ब्लके अपनो लैहु देईतां एकी फेरे पबित्र ठैरी दाखल
         भोव ते असंन एरही मुखती दिती ज़ै आख्रीए|
         13  किजोकी ज़ैखन थोंवां ते दांतां केरो लैहु ते बेछ़ी केरी मांज़न गंदे लोकन पुड़ छ़िड़कतां
         जिसमांनी त्रीके पबित्र मन्ने गहते थिये|
         14  ते मस्हीए एरही अज़ली रुहुअरे ज़िरीये सैहीं अपनो आप प्रभु परमेशरे का बगैर पापेरे त्रीके
         सैहीं कुर्बांनी पैश की ते तैसेरो लैहु ता ईशे ज़मीरे एरहे कम्मा केरे लेई होरो भी जादे
         पबीत्र केरेल्हो ज़ैन केरो तलक मौवती सैहींए ताके अस ज़िंते परमेशरेरी आराधना केरम|15  एहे वजाहे की प्रभु परमेशरे अपनी ट्लेरी दुनीया मुझ़ाटे रेखतां तैसेरे ज़िरीये सैहीं
         अक नोवों ईक्रार केरेल्हो ताके परशेररेरे कुजेवरे लोक परमेशरेरे वैहीदेरे मुताबक आखिर्री
         जेईदात हासल केरन
         16  किजोकी बसीधरे सिल्सले मां बसीध देंने बालेरी मौवत साबत भोंनी ज़रुरीए|
         17  एलहेरलेई बसिध देमेने बालेरे ज़िंते दम्में तग्र कोई अंमल ना भोए: तैसेरे मरनेरे बाद
         तैस बसिधरो ज़िक्र भोते|
         18  ऐहे वजाहे की पैहीलो इक्रार भी बगैर लैहुएरे नेइं कियोरो|
         19  ऐलहेरलेई ज़ैखन मुसै सैरी कौमीं शैरितरो अक अक हुकम शुंनाव ता तैनी थोंवां ते बछ़ड़ां
         केरो लैहु पैनी मां मिलेईतां पियाव, ते फिरी लाल ऊन्ना ते अक मुशकी बाली फुड़ोंवेरी डालड़ी
         एंन्हतां तै लैहु शैरीतरे किताबी ते सैरी लोकन पुड़ छ़िड़को|
         20  ते ज़ोंवं की एह ईक्रारेरो लैहुए ते एसेरो हुकम प्रभु परमेशरे तुशे लेई दितोरोए|
         21  एलहेरलेई तैनी खेंमे पुड़ ते आराधनारी सैरी चिज़न पुड़ लैहु छ़िड़को|
         22  ते शेरीतरे मुताबक तक्रिबन सैरी सैरी चिज़ां लैहुए सैहीं पबित्र की गैहीचन ते ज़ां तग्र
         लैहु ना बगाव गाहे तां तग्र पाप भी माफ ना भोए|मसीहेरे कुरबैनी सैहीं पाप माफ23  बस्सा ज़ैखन एकी पासे एन ज़रुरी थुं की एना चिज़ा ज़ैना असमानी नकली पुड़न एरही कुर्बेंनी
         सैहीं पबीत्र की गहंन ते होरी पसे बड़ु ज़रुरी थुं की एपु असमानी चिज़ां तैनकेरी रोड़ी
         कुर्बेंनी केरे ज़िरीये सैहीं पबीत्र की गहंन|
         24  किजोकी मस्ही मैनेरे बनेवरे घरे मां ज़ैन सच़े पबित्र घरेरी नकले, दाखल नेइं भोवरो,
         ब्लके अंम्ब्रे मां दाखल भोव ज़ैडी तै ईशे लेई प्रभु परमेशरे का हाज़रे|
         25  युहुदी केरो सरदार कहींन पबित्र घरे मां हर साल होरी केरो येंनी जांनब्रां केरो लैहु
         नैईतां गहते, पण मस्ही अपने आपे बार बार कुर्बांन केरनेरे लेई ना गाहे|
         26  वरना दुनियारे शुरु केरं लेईतां हुंन्ना तग्र तैस बार बार दुख झ़ैल्नो ना पै|
         27  ते ज़ैंच़रे सैहीं मैनेरु मरनु ते एकी बा आदालतरु भोनु पक्कुए|
         28  तैंच़रे सैहीं मस्हीएं भी बड़े लोकां केरे पाप सैल्तां गहंनेरे लेई एक्की बार कुर्बांन
         भोईतां होरी फैरे पापां केरी कुर्बांनी देंनेरे लेई नेइं ब्लके तैन मुखती देंनेरे लेई
         एजेल्हो, ज़ैना तैसेरे ईन्तज़ारे मांह्न|

सिद्ध कुरबानी101  किजोकी शैरित आंइदरे लेई सिर्फ रोड़ी चिज़ां केरो अक एकसे ते ना तैनकेरी असली शकले,
         एलहेरलेई एकी किसमेरी कुर्बेंनी ज़ैना हर साल दिती गैहीचन तैना परमेशरे का एजने बालन
         कधै भी पख साफ ना केरी सखन|
         2  अगर केरी सैखेथी ता तैनकेरी दितौरी कुर्बेंनी मनज़ुर ना भौथी? एलहेरलेई की अगर आराधना
         सतुती केरने बाले सच़े रोड़े च़ारे पाक साफ भोथे ता तैनकेरो ज़मीर तैन पापी ना बनाथो|
         3  पण तैना कुर्बेंनी हर साल तैन याद करेईचन की तैना पापीण|
         4  एलहेरलेई दांतां केरो ते थौवां केरो लैहु पापे दुर ना केरी बटे|
         5  ता ज़ैखन मसही दुनियाई मां अव ता तैनी ज़ोंवं: तीं कुर्बांनी ते च़ड़तल पसंद ना की ब्लके
         तीं मेरे लेई अक जांन तियार की|
         6  तु खुशरी कुर्बेंनी सैहीं ते गैलतरी सुखनी सैहीं खुशी ना भौव|
         7  तैखन मीं ज़ोंवं: हेर अंव ईड़ीहीं ज़ैंच़रे पाबित्र किताबी मां लिखेरुए: की तेरी म्रज़ी
         पुरी केरीं|
         8  पैहीले ता तै ज़ोते" तीं कुर्बेंनी ते च़ड़तल ते खुशरी कुर्बेंनी ते गैलतरी सुखना पसंद
         ना की ते ना तैन सैहीं तु खुशी भौव" हालां की एना कुर्बेंनी शैरीतरे मुताबक दिती गैहीचन|
         9  फिरी तै एन ज़ोते: हैर" अंव तीं का हाज़्राइं ताके तेरी मर्ज़ी पुरी केरीं: एंच़रे तै
         पैहीले ऊढाते ताके होरी तैस ठैरी रेखीं|
         10  ऐस मेर्ज़ारो मतलबे एहे की असां यीशु मसहीएरे एकी बार कुर्बांन भोंने सैहीं पाबित्र
         भौवरेंम|11  हर काहींन खड़े भौइतां रोज़ाना अपने धर्मेरी सेवा केरतो रहते, ते एकी किसमेरी कुर्बेंनी
         रोज़ देंतो रहते, ज़ैना पापे कधी भी दुर ना केरी सखन|
         12  पण मसही पापां केरे लेई एकी बार कुर्बांनी देइतां परमेशरेरे देहींने पासे गैहीतां बिशी
         जेव|
         13  ते तै तैइसोक्नो देंतो बलगने लोरोए की तैसेरे दुशमन तैसेरे पांवां केरी धुड़ बन्न|
         14  किजोकी तैनी पाबित्र भोंने बाले एकी कुर्बेंनी सैहीं हंमेशारे लेई पाबित्र कियोरेन|
         15  पाबित्र आत्मा भी ईशे लेई गुवाही देंते एन ज़ोचे: पैहीले ता एन की|
         16  परमेशर एन ज़ोते: की ज़ै श्रत अंव तैन दिहैड़ना बाद अपने लोकन सैहीं केरेल्हो, तै एहे
         की अंव अपने काणुन तैनकेरे दिले मां छैडेल्हो ते तैनकेरे दिमागे मां लिखतां छैडेल्हो|
         17  ते फिरी एन भी की अंव तैनकेरे पाप ते तैनकेरी गैलती कधी भी याद ना केरेल्हो|
         18  बस्सा ज़ैखन अगर तैनकेरे पापां केरी माफी भोई जेई ता फिरी कुर्बेंनरी कुन ज़ुरुरीए?परमेशरेरे नेड़े गन्हूं19  एलहेरलेई मेरे ढ्लाव ज़ैखन असंन यीशुएरे खुने सैहीं तैस नोवीं ज़िंती बत्तां पाबित्र
         घरे मां दाखल भोनेरी हिंमते|
         20  ज़ै तैनी पड़दे मा येंनी अपने जिसमे मां ईशे लेई रखोरीए|
         21  ते तै ईओ एत्रो बडो काहींने ज़ै प्रभु परमेशरेरे घरेरो मुखतियारे|
         22  ता एजा अस अपने सच़े ते पुरे दिलेरे विशवासे सैहीं एरहो दिल ज़ै खुनेरे तैप्पैइं पापेरे
         एसासे सैहीं पाबित्र कियोरेन ते एरहो जिसम नैईतां ज़ै साफ पैनी सैहीं धौवरोए, परमेशरे
         का नैम|
         23  ते अस एपनी उमिदरो ईक्रार रोड़े च़ारे ट्लेईतां रखम किजोकी ज़ैनी असंन सैहीं वैहिदो
         कियोरोए तै सच़ौए|
         24  ते अस अपने पियार मुहाबती मां ते रोड़ां कम्मा केरनेरी सल्ला देने मां एकी होरेरो लिहाज़
         भी केरम|
         25  ते एकी ठैरी अकोठु भोनु ना शारम ज़ैच़ंरे होरे लोक केरतन ब्लके अस एकी होरी समझ़ांम:
         तुस ज़ैस हिसाबे सैहीं परमेशरे दुबारे एजनेरी दिहैड़ी नेड़ोंते लह्तथ तैस्से हिसाबे सैहीं
         जादे एन गल्लन पुड़ अमल भी केरते रहथ|26  किजोकी अगर अस सच़ेरी पशांन बुझ़नेरां बाद ज़ैंनी बुझ़तां पाप केरम ता पापां केरे लेई
         कोई कुर्बांनी ब्कैया ना रही|
         27  हां: रोज़ अदालतरी सज़ह ब्लगनेरो डर ते तै अग्गरी सज़ह बाकीए ज़ै परमेशरेरे दुशमन खेई
         छ़डेल्ही|
         28  ज़ैखन मुसैरी शैरितरी खलाफ व्रज़ी केरने बाले दुई या ट्लाई मैनु केरी गुवैहीयरी बैरेहेंमी
         सैहीं कत्ल कियो गहते|
         29  ता तै कैत्री बैडी सज़हारे लैईक भौलो, ज़ैनी परमेशरेरे मठ्ठैरो कत्ल कियो, वैहिदेरे
         खुंनेरो ज़ैस्सैहीं तै पाबित्र भौवरो थु, तै ना पाक बुझ़ौ ते बर्कत देंने बैली पाबित्र
         आत्मारी बेज़ती की|
         30  किजोकी अस ज़ांनतम, तैनी ज़ौवरु थुं, बदलो घिंन्नो मेरु कम्मे, बदलो अंव ऐपु दैईल्हो,
         ते फिरी एन की अंव अपने लोकां केरी आदालत केरेल्हो|
         31  ज़िंते परमेशरेरे हथन मां गहंनु बड़ी खत्रनाक गल्ले|32  पण तैना पैहिले दिहाड़े याद केरा ज़ैखन तुसन लौ मैल्ही ते बेड़ी मुशकलातां केरो दैटतां
         मुकाबलोइ कियो|
         33  येंनी कधै ता तुसां लोक्केरे लांन तांना केरी मुसिबती सैहीं लोकेइं तुशौ तमाशौ बनाव
         ते कधी तुसेइं लोकेरी मुसिबत बरदाशत केरती लही ते तुसेइं तैनकेरु साथ दितु|
         34  तुसेइं कैदन सैहीं हमदर्दी की ते अपनो माल भी लुट्टानो खुशी सैहीं कुबुल कियो, किजोकी
         तुस ज़ांनते थिये कि अक बड़ी बडी खास मलकियत तुसन का माजुदे|
         35  पण तुस हिंमत ना हैरथ, किजोकी तैसेरो फल बड़ो बडोए|
         36  तुसेइं बेड़ी सब्री सैहीं कम कियेरु लौड़ते ताके तुस परमेशरेरी म्रज़ी पुरी केरतां तै
         चिज़ हासल केरी सखथ ज़ैसेरो तैनी वैहिदो कियोरोए|
         37  किजोकि हुंनी थौड़ु च़िर बाकिये, की एजने बालो एजेल्हो ते च़िर ना लाल्हो|
         38  मेरो ध्रमी मैनु विशवासे सैहीं ज़िंतो राहेल्हो अगर तै मेरु साथ छ़ैडी दे ता मेरो दिल
         तैस्सैहीं खुशी ना भोल्हो|
         39  पण अस साथ छ़डने बाले नेइं कि अस मुकी गहंम, ब्लके अस विशवास केरने बालैम ताके ईशी जान
         सलांमत राहे|

विश्वासेरी मिसाल111  विशवास ऊमिद कियोरी चिज़ां केरु यकिंने ते अलैही चिज़ां केरु सबुते|
         2  तैस विशवासेरे वजाही सैहीं ईशै बुज़ुर्गां केरे हके मां गुवाही दिती जेवरीए|
         3  विशवासे सैहीं असां बुझ़ी सखतम की सारु सनसार परमेशरेरे हुकमे सैहीं बनेरुए: एन नेइं
         की ज़ैन किछ नज़री एईते तैन लैहोरी चिज़न सैहीं बनेरुए|4  विशवासे सैहीं हाबले कैइंने केरां रोड़ी कुर्बांनी परमेशरे जो दिती: ज़ैसेरी वजाही सैहीं
         तैसेरी च़ड़तल परमेशरे कुबुल केरतां तैसेरे ध्रमी भोंनेरी गुवाही दिती ते अगर हाबल मैरी
         भी जेवरोए तां भी तै विशवासेरे ज़िर्ये सैहीं हुंना तगर गल्लाँ केरतोए|
         5  विशवासे सैहीं हांनुक एपनी मौवती कैरां पैहिलो ऊब्रो नियो ते तैसेरो पत्तो ना च़लो:
         किजोकी परमेशरे तै ऊब्रो नियोरो थु: तैसेरे ऊब्रे गहंने कैरां पैहिले तैसेरे हक्के मां
         गुवाही दितोरी थी कि तै परमेशरे ट्लारोए|
         6  किजोकी विशवासेरे बगैर परमेशरे खुशी एजनु रोड़ु ना लग्गे: बस्सा रोड़ु एने की परमेशरे
         का गहंने बालो विशवास केरे की परमेशर सामने ते तै अपने तौप्ने बालन फल देते|
         7  विशवासे सैहीं नुहे तैन गल्लाँ केरे बारे मां ज़ैना एजने बाले मौके मां भोंनी बितनी
         थी परमेशरेरे तरफां हुकम मैल्तां परमेशरेरे पियारे सैहीं तैस पुड़ अमल कियुं ते अक किशती
         बनाई ज़ैसमां तैसेरु सारु टब्र बंच़ु: एन केरने सैहीं तैनी सारी दुनिया मुर्ज़म बनाई
         ते एपु तैस ध्रमेरो बारस बनो ज़ै विशवासे सैहीं हासल भोचे|8  विशवासे सैहीं ज़ैखन अब्रहांम कुजेवरो थु ता तै परमेशरेरो हुकम मैन्तां तैस जगाई च़लो
         जेव ज़ै बादे मां तैस हिस्सेरी ठैरी मैलह्ने बाली थी: हालां की तै एन भी ना थु ज़ांनतो
         की अंव कौरां च़लोरोइं|
         9  विशवासेरे ज़िर्ये सैहीं तै परमेशरेरे कियोरे वैहीदेरे मुताबक तैस मुलखे मां परदेशी
         केरो ज़ैरो गैहितां बस्सो ते ईज़हाक ते याकुबे समेत, ज़ै तैन सैहीं साथी ज़ैना तैस वैहिदेरे
         बारस थिये तैम्बु मां रहंने लगो|
         10  किजोकी अब्रहांम तै खुबसुरत शहरेरो ऊमिदबार थु ज़ैसेरो घड़ने ते बनाने बलो परमेशर थु|
         11  विशवासे सैहीं सारा दोज़िंती भोंनेरी ताकत भुई, हालां की तै ऊम्रारे हिसाबे सैहीं बच्चो
         ज़ांनेरे काबल ना थी राहोरी: सारा एन याकिंन थुं की वैहिदो केरने बालो परमेशर अपनो वैहिदो
         पुरो केरेल्हो|
         12  बस्सा अक एरहो मैनु ज़ै मुड़दो ज़ैरो थु अंम्ब्रेरे तारां केरे ते समुदरेरी रेतारे बराबर
         एत्री हछी औवलाध पैदा भुई|13  एना सभ लोक विशवास केरते मैरी जे ते तैन वैहिधेरी कोई चिज़ ना मैल्ही बटी: पण दुरेरां
         तैन हेरी हेरतां खुशी भोंते राहे ते ईक्रार केरते राहे की अस ज़मिनी पुड़ परदेशी ते मुशाफ्रम|
         14  ज़ैना एरही गल्लाँ ज़ोतन तैन सैहीं एन साबत भोते की तैना अज़ तग्र अपने मुलखेरी तलाशी
         महंन|
         15  अगर तैना अपने छ़डोरे मुलखेरो खियाल रखते भौथे ता तैन वापस गहंनेरो मोको भी थु|
         16  पण असलिती मां तैना एकी रोड़े असमनी मुलखेरे हकदार थिये: एलहेरलेई प्रभु परमेशर तैनकेरो
         परमेशर ज़ोंने कैरां ना शरमाए: एलहेरलेई तैनी तैनकेरे लेई अक शहर तियार कियो|17  विशवासे सैहीं अब्रहांमे अपने ईमतिहांनेरे मोके ईज़हाकेरी कुर्बांनी देने कैरां ना टलो
         ज़ै तैनी परमेशरेरे वैहिदे कुबुल केरने बद मैलहोरो थु, तैस्से आकैल्हे मठ्ठै कुर्बांन
         केरने जो तियार भोई जेव|
         18  हालां की परमेशरे तैस्सैहीं ज़ोवरु थुं, की ईज़हाकेरी औवलाधी सैहीं तेरी औवलाधरु नोवं
         राहेलु|
         19  अब्रहांमे यिकींन थुं की परमेशर मां मुड़दन ज़िंते केरनेरी कुदरुत रखते: एलहेरलेई तैनी
         अपने ज़िर्ये सैहीं ईज़हाक फिरी ज़िंतो कियो|
         20  विशवासे सैहीं ईज़हाके अपने दुईये मठ्ठन याकुबे ते ईसुऐ तैनकेरे एजने बाले बारे मां
         ब्रकतरी दुवा दिती|
         21  विशवासे सैहीं याकुबे युसफैरे दुईये मठ्ठन ब्रकत दिती ते पनी सोटरो सहारे सैहीं मथौ
         टेको|
         22  विशवासे सैहीं युसफै मरते बार अपने बंनी ईस्राएलन मुलख मिस्रे मैरां गहंनेरे बारे मां
         ज़ोवरु थुं, ते एपनी हैडी केरे बारे मां ज़ोवरु थुं|23  विशवासे सैहीं मूसैरे हाज बौव्वेइं तैसेरे ज़्रमनेरां पत्ती ट्लाई महिंन्न तग्र छ़पैईतां
         रखो, किजोकी तैनेइं हेरु की तै बच्चो हेरनो बड़ो खुब सुरते, ते तैन बादशाहेरे हुकमेरो
         डर ना राहु|
         24  विशवासे सैहीं मूसै बड्डे भौईतां फैरोंनेरी कुईयरु मठ्ठु बन्ने कैरां ईनकार कमाव|
         25  पापेरे थौड़े दिहाड़े आन्देरे गुज़ारनेरे बजाहे तैनी परमेशरेरे लोकन सैहीं साथी मिलतां
         दुख झ़ैल्नो रोड़ो समझ़ो|
         26  तैनी मसहीएरे लेई दुख झ़ैल्नो मिस्रेरे खज़ांन्न कैरां जादे दौवलत समझ़ो, किजोकी तैसेरी
         नज़र फल मैलह्ने पुड़ थी|
         27  विशवासे सैहीं तैनी बादशाहेरी स्रक्रो डर ना कियो, ब्लके मुलख मिस्र छ़ैडी दितो: एलहेरलेई
         की तैनी आलाऊ परमेशरेरे भरोसे पुड़ टिकोरो राहु|
         28  विशवासे सैहीं तैनी बेड्डी दिहैड़ारी रौट्टी खाने ते लैहु छ़िड़कने पुड़ अंमल कियुं
         ताके पैहिलां मठ्ठां मारने बालो फ्रिशतो बंनी ईस्राएलेरे पैहिले मठ्ठन हथ ना लाए|
         29  विशवासे सैहीं बंनी ईस्राएल लाल समुंदरे म्महेइं एंच़रे लंघे ज़ैंच़रे शुकोरी बत्तां
         पार निस्से: पण ज़ैखन मिस्रेइं तैठ्ठां पार लंघनेरी कौशिश की ता तैना डुबतां मैरी जे|
         30  विशवासे सैहीं यरिहो शहरेरे डंख ईस्रेएली केरे सत दिहैड़न तग्र तैनकेरे च़ोवरे पासन
         फिरनेरे बाद डुली जेई|
         31  विशवासे सैहीं रहाब बुरे खिया कैरां मरने केरं बेच़ी जेई, किजोकी तैनी ईस्रेएलन बिशने
         जो ठार दितोरी थी|32  होरु हुंनी कुन ज़ोंइ? ऐत्री फूरसत हुंना कौड़ीऐ की जदौन, बुरक, सेमसुन, अखया, दावद,
         ते सेमियुल ते होरी नेबी केरो जाल शुंनेइं?
         33  तैनेइं विशवासे सैहीं राज़ हासल कियुं, ते ध्रमेरु कम कियुं ते वैहिदो कियोरी चिज़ां
         हासल की ते ड्लाघां केरु आशी बंद कियुं|
         34  अग्गी कैरां भी बंच़े ते तलवारी कैरां भी बंच़े: कमज़ोरी मां भी निग्र राहे ते जंगी
         मां भी बहादर निस्सै दुशमना केरी फौवजरु तुत्र मोड़ु|
         35  कौन्शन अपने मुओरे बचारे ज़िमते मैल्हे, किछ मार खांते खांते मैरी जे पण छुटनु मन्ज़ुर
         ना कियुं ताके तैन मौवतरे बाद अक रोड़ी ज़िंदगी मैल्हे|
         36  किछ हसते मज़ाक केरते राहे, किछेइं कोड़े खाऐ, ते किछ शंगलन सैहीं बंधे ते जैल्ही मां
         छ़डे|
         37  तैना ज़खमी किये ते आरे सैहीं च़िरे, ते तलवारी सैहीं मारे जे: भैड्डां छैल्ली केरी
         खाड़ी डैब्तां गुलांमी मुसिबत ते बुरयाई झ़ैलते झ़ैलते फिरते राहे|
         38  दुनिया तैनकेरे काबल ना थी: तैना जंगलन ते पहाड़न ते कूढन मां ते ज़मिनरे नालन खोलन
         मम्हेइं ऐरहे हंठते थिये|39  तैन सैभी केरे विशवासेरे वजाही सैहीं तैनकेरे हक्के मां रोड़ी गुवाही दिती जेई पण तैन
         वैहिदेरी कोई चिज़ ना मैल्ही|
         40  किजोकी परमेशरे पैहिले ईशे लेई अक रोड़ी चिज़ सोचतां रखोरी थी ता तैना लोक ईशे बगैर
         पक्के मज़बुत ना किये गहंन|

बाजी परमेशरेरे ज़िये ताड़ना121  एलहेरलेई ज़ैखन शहादतां केरे एत्रे बडे घांने असां घेरोरेंम ता अस भी सैरी रकावटां ते
         तैस पापे ज़ै असंन सुव्रगे मां दुख देते दुर केरम, ते तैस दौवड़ी ज़ै असेइं दौवड़नीएं
         बल्लै सैहीं दौवड़म|
         2  ऐजा अस विशवासे मां पाबित्र केरने बालोए यीशु पुड़ नज़्र रखम ज़ैनी तैस खुशरे लेई ज़ै
         तैसेरी नज़्री मां थु, बेज़त्री परवहा ना की, ब्लके सलेबरो दुख झ़ैल्लो ते परमेशरेरे
         तखतेरे देहिंने पासे गैहीतां बिशौ|3  तुस एस गल्ली पुड़ खियाल केरा, की ज़ैनी पैपी केरी तरफां केतरो दुख झ़ैलो, ताके बेदिल
         भोईतां हिंमत ना हैरीं|
         4  तुसेइं पापे सैहीं लड़ते लड़ते हेजु तग्र एत्रो मुकाबलो नेइं कियोरो कि तुसेइं अपने
         परांन दितोरे भोंन|
         5  ते तुसेइं तैन समझ़ांनु बिस्री छ़ड्डु, की ज़ैसमां तुसन जो मठ्ठां ज़ोईतां कुजेवरे थिये,
         की ओ मेरे मठ्ठाव परमेशरेरे हुकमे एरहे ना समझ़ा|
         6  किजोकी ज़ैस्सैहीं परमेशर पियार केरते तैस डरांतो भी रहते, ते ज़ैस तै अपनु मठ्ठु बनाते
         तैस सोटेइं भी बह्ते|
         7  एह हदैईत तुशे समझ़नेरे लेईए: एस बल्हे सैहीं ब्रदाशत केरा: परमेशर तुसंन अपना मठ्ठां
         सेमझ़तां बरताव केरते, किजोकी तैन कोन ज़ैरु मठ्ठुए ज़ैस तैसेरो ज़ैस तैसेरो बाजी समझ़ाऐ
         नन्ना?
         8  पण अगर तुसंन समझ़ांव ना गाहे ज़ां की सैभन समझ़ांव गहते ता तुस गैर ओवलाध भोंनेथ ना
         की अपना मठ्ठां|
         9  ऐसेरे अलावा ज़ैखन ईशे जिसमांनी बाजी समझ़ांते रहते थिये ते अस तैनकेरी ईज़त केरते राहे
         ता कुन रुहां केरो बाजी येंनी परमेशरेरी जादे ईज़त ना केरन ताके ज़िंते रहंन|
         10  ईशी जांनरे बाजी ता थौड़े दिहाड़ां केरे लेई एपनी समझ़रे मुताबक असंन समझ़ाते रहते थिये:
         पण परमेशर ईशे फैईदेरे लेई असंन समझ़ाते ताके असां तैसेरी पाबित्रतैई मां शांमल भोंम|
         11  एस मां शक नेइं की ज़ैखन केंची हदैईत की गहचे ता तै खुशी नेइं ब्लके बड़ु बुरु बुझ़ते,
         पण ज़ैखन तै बल्हे बल्हे पक्को भोई गहते ता तै बादे मां ध्रमी बेनतां चेंनरो फल मैल्ते|तालीम ते हदायत12  बस्सा एपनी कमज़ोर पैखड़ी ते कमज़ोर ज़ैन्धु सिधां केरा|
         13  ते अपने पांवन सिधी बत्तां च़लाथ ताके टोंटे आरामे सैहीं च़लन ते तैन आराम मैल्हे|14  सैभन सैहीं मिलते जुलते रहथ, ते तै पाबित्रताई हासल केरनेरी हर बखत कौशिश केरा ज़ैसेरे
         बगैर कोई परमेशरे ना लैही बटे|
         15  खबरदार एरहु ना भोए कि कोई मैनु परमेशरेरी दियाई कैरां खाली रैही गाहे, एरहु ना भोए
         कि कोई ट्लीठु ज़िल लग्गे ते तुसंन परेशांन केरे ते होरे लोक भी भिटे भोई गहंन|
         16  ते ना कोई मैनु तुसंन मां हेरांमी भोए, ज़ैन्च़रे, ईसुऐरो ज़ैरो दुनियारो बने, ज़ैनी
         थौड़ी ज़ैरी नियांमतरे लेई अपने बड्डे बन्नेरु हक बेच़तां छ़डु|
         17  किजोकी तुस ज़ांनतथ की बादे मां ज़ैखन तैनी तै ब्रकत हासल केरनेरी कौशिश की ता ना मैल्ही:
         तैस अपनी नियत बदलनेरो मोको ना मैल्हो हालामकी तै लेरां देई देई तैस तोप्नेरी कौशिश केरतो
         राहु|18  तुस तैस पहाड़े का नेड़े नेइं एवरे, ज़ैस्सैहीं हुरनु ज़ुरुरी थुं: तैन पहाड़ अग्गी
         सैहीं फुकोतु थुं ते आंधगुबारो ते बड़ो तौफांन थु|
         19  तैड़ी नरशिंगेरी शोर ते बचन शुंनाने बालेरी एरही आवाज़ शुंनोती थी की ज़ैखन लोकेंइ तै
         आवाज़ शुंनी ता मिनत केरने लगे की असंन सैहीं होरो बचन ना कियो गाहे|
         20  एलहेरलेई की तैनेइं तै हुकम बरदाशत ना केरी बटो की अगर कोई जांनबर भी एस पहाड़े सैहीं
         हुरेल्हो ता तै भसंम भोई गाहेलो|
         21  तै नज़ारो एतरो खत्रनाक थु की मुसै ज़ोंव: अंव डरने ते कम्बने लोरोइं|22  ब्लके तुस सुरगेरे पहाड़े ज़िंते परमेशरेरे शहरे येंनी अंम्ब्रेरे युरोशलमे मां लखेइं
         फ्रिशतन का एवरेथ|
         23  हां तुस परमेशरेरी पैहिली जमात येंनी किलीसयाई मां एवरेथ: एना तैना लोकन ज़ैन केरां
         नोवां अंम्बरे मां लिखोरन तुसां परमेशरे का एवरेथ: ज़ै सैभी केरो जैज्जे: धेरमी केरी
         रुहुंन का एवरेथ, येंनी तैन का ज़ैना पाबित्र कियोरेन|
         24  तुस नोवें वैहिदेरे मुझ़ाटे खास यीशु" ते तैसेरे छ़िड़कोरे खुंने का एवरेथ, ते तै खुंन
         ज़ै हाबलेरे बारे मां बेड़ी रोड़ी गल्लाँ ज़ोते|25  खबरदार तुस तैसेरो: ज़ै तुसंन सैहीं बचन केरने लोरोए ईनकार ना केरथ किजोकी ज़ैनेइं ज़मिनी
         पुड़ हैदेईत केरने बलेरो ईनकार कियो तैना ना बंच़े ता अगर अस अंम्ब्रेरे हैदेईत केरने
         बालेरो ईनकार केरमेल्हे ता कैंच़रे बंच़मैल्हे?
         26  तैखन तैसेरी आवाज़ी सैहीं ज़मिन हिली जेई पण तैनी ईही वैहिदो कियोरोए कि एक्की फेरे
         पक्को, ज़मिने नेइं ब्लके अंम्ब्रे भी हिलेहिलो|
         27  तैसेरु एक्की फेरे फिरी" ज़ोंने सैहीं साफ पतो लगते की पैईदा कियोरी चिज़ां ज़ैना हिलचन
         तैना खतम भोंनिण ताके ज़ैना हिलन नन्ना तैना रैंनिण|
         28  ज़ैड़ी असंन तै बादशाही मैल्ने लोरीए ज़ै हिलनेरी नेइं ता एजा अस तैसेरु शुकर केरमते
         हिंमत केरम कि अस परमेशरेरी भगती परमेशरेरे डरे सैहीं केरी बटम|
         29  किजोकी ईशो परमेशर भसंम केरने बली अग्गे|
         
            

         
      

   
      
         13
मसीह ज़िन्दगी ज़ींनेरी हदायत131  एकी होरी सैहीं ढ्लां केरी ज़ैरी मुहाबत केरते रह्थ|
         2  मुशाफ्रां केरी सेवा केरनी ना बिसरा, किजोकी एरहु ना केरने सैहीं किछेइं अन्ज़ांने फ्रिशतां
         केरी खातरदारी कियोरीए|
         3  कैदन याद रखा किजोकी तुस एपु भी तैन सैहीं साथी कैदथ, ते ज़ैन सैहीं बैइमांनी कि गह्चे
         तैन भी याद रखा, किजोकी तुस एपु भी तैन सैहीं साथी बैइमेंनरे शकार बनतथ|
         4  ड्ला केरनो सैभी लोकन मां ईज़तरी गल समझ़ी गाहे ते बछ़ांन ज़न्हाएरे दाघे कैरां पाबित्र
         राहे: किजोकी परमेशर हेरेंमी केरी ते ज़न्हाकारां केरी आदालत केरेल्हो|
         5  तुशो सुभाव लालच़ी ना भोए ते ज़ैतरु तुसंन का आहे तैस्से पुड़ गुज़ारो केराकिजोकी परमेशरे
         एपु एन ज़ोवरुए की अंव तीं कैरां कधै भी दुर ना भोइल्हो: ते ना कधै शैरेल्हो|
         6  एलहेरलेई अस पुरे यकिंने सैहीं ज़ोई सखतम की परमेशर मेरो मद्त केरने बालोए, अंव डेरी
         नन्ना ईनसांन मेरु कुन बगैड़ी सखते|7  अपने पैदरण याद रखा ज़ैनेइं तुसंन परमेशरेरु बचन शुंनेवरुए: खियाल केरा की तैना कैरी
         ज़िंदगी गुज़ैरतां च़ले जे, ते तैन केरो ज़ैरो विशवास तुस भी हासल केरा|
         8  यीशु मसही कालां ते अज़ ब्लके आखिरी तगर अक्कां ज़ैरोए|
         9  एरहे एरहे अजिब अजिब तालिमी कैरं ना टेप्लोइयथ: रोड़ु एन्ने की तुशो दिल परमेशरेरे फज़ले
         सैहीं निगर राहे ना की एरहो प्रहेज़ ज़ैसेरे खाने बालेइं कोई रुहांनी फैईदो ना मैल्हो|
         10  ईशी अक एरही ठारे ज़ैना तेंम्बु मां सेवा केरतन तैन काहींन्न खानेरी कोई ईजाज़त नेइं|
         11  किजोकी सरदार काहींन ज़ैन जनबरां केरो लैहु पाबित्र ठैरी घरे मां पापेर बदले नैतो थु
         तैनकेरो बाकी जिसम तेंमबु कैरां बेईर फूकते थिये|
         12  ऐलहेरेलेई, यीशुए भी लोकन एपु अपने लैवे सैहीं पवित्र केरनेरे लेई दारे कैरां बेइर दुःख
         झ़ेल्लो|
         13  एलहेरलेई: एजा अस भी यीशुएरी बेज़ती एपु पुड़ नैहितां तेंम्बु केरां बेईर तैस का गह्ंम|
         14  किजोकी ईड़ी ईशो कोई हमेशरे लेई रहंने बालो कोई शहर नेइं, ब्लके अस एकी एजने बाले शहरेरी
         तलशी मांहम|
         15  एलहेरलेई असां यीशुएरे ज़िरीये सैहीं अपनी तारिफरी कुर्बांनी परमेशरे का पैश केरतम, ज़ै
         तैसेरे नोवेंरो ईकरार केरने बाले औठां केरो फले|
         16  भलयाई केरनी ते मुखती ना बिस्राथ किजोकी परमेशर एरही ज़ैरी कुर्बांनी सुखाते|17  अपने गुरु केरो हुकम मन्नेरे अधिनताई मां रैहियथ, किजोकी तैना तुशे लोकां केरे रुहांनी
         फैइदेरे लेई बेपरवहा भोईतां सेवा केरतन: तैनेइं एस सेवारो हिसाब परमेशरे देनो भोलो: अगर
         तैना अपनु कम खुशी सैहीं केरेल्हे ता तुसंन फैईदो भोलो, पण अगर तैस कम्मेरी तकलिफ बुझ़ैल्हे
         ता कोई फैइदो ना भोलो|
         18  ईशे लेई प्राथना केरते रैहियथ: असंन विशवासे की ईशो दिल साफे ते अस हर हिसाबे सैहीं
         नेक निती सैहीं ज़िंदगी गुज़ारनी चह्तम|
         19  आंव तुसंन का ज़ोवले हथ केरताइं की प्राथना केरते रह्थ, की अंव फिरी लूशी तुसंन का एजीं
         सैखीं|20  परमेशर विशवासेरु अक बगतु पानीएं: तैन अखिरारे वैहिदेरे खुंनेरे ज़िरीये सैहीं भैढां
         केरे रोड़े पुहाल येंनी यीशु मुड़दन मैरां ज़िंतो केरतां ऊब्रो नियो|
         21  तैहे परमेशर तुसंन हर रोड़े कम्मे मां ध्रमी बनाए ताके तुस तैसेरी म्रज़ी पुरी केरी
         बटथ ते ज़ैन किछ तैसेरी नज़्री मां रोड़ुए तै तैन यीशु मसहीएरे ज़िरीये सैहीं असंन मां
         भी पैईदा केरे: तैसेरी सतुती सदा तगर भोंती राहे: आमीन"|22  मेरे ढ्लाव: अंव तुसंन का ज़ोवले हथ केरताइं की मेरी समझ़ांनेरी गल्लाँ रोड़े च़ारे
         शुंनथ: ज़ैना मी तुशे लेई बेड़ी ज़ुरुरी लिखोरिन|
         23  ताके तुसंन पत्तो लग्गे की ईशो ढ्ला तिंमोथिस छुटोरोए: अगर तै अव ता अस दुईये तुसंन
         सैहीं मिलमैल्हे|24  अपने सैभी विशवैसन ते सैभी पाबित्र लोकन जो, जेये मसही" ज़ोईयथ आतालिया बालेइं तुसंन
         जो जेये मसही ज़ोवरुए|25  तुसंन सैभन पुड़ परमेशरेरी दिया भोंती राहे, आमीन|याकूबयाकूबेरी चिठ्ठीयाकूबJAMESयाकूब

अभिवादन11  परमेशरेरे ते प्रभु यीशु मसीहेरे दास याकूबेरे तरफां तैन बाहरे गोत्रन ज़ैना तितर बितर
         भोइतां रहतन नमशकार पुज़े|विश्वास ते अकलमंदी2  हे मेरे ढ्लाहव, ज़ैखन तुस अलग अलग किसमां केरी अज़माइशन मां पेथ, त इस खुशरी गल्ल समझ़ा,
         3  इन बुझ़तां की, कि तुशे वीश्वासेरे परखे गहने सैहीं सबर पैइदा भोते|
         4  पण सबरी अपनू पूरू कम्म केरने देथ, कि तुस पूरे, ते सिद्ध भोते गाथ, ते तुस्न मां कोंची
         गल्लारी घटी न भोए|5  पण अगर तुस्न मैरां कोंची अकलरी घटी भोए, त परमेशरे कैरां मग्गे, ज़ै बगैर मलामती सैहीं
         देते; तैस दिती गहली|
         6  पण विशवासे सैहीं मग्गे, ते किछ शक न केरे; किजोकी शक केरने बालो समुन्द्रेरे लैरां
         केरो ज़ेरोए, ज़ैना हवाई सैहीं हिल्लती ते उछ़ड़तन|
         7  एरो मैंन्हू इन न समझ़े, कि मीं प्रभु कैरां किछ मैल्हेलू|
         8  ई मैंन्हू दूमन्नोए ते एपनी सैरी गल्लन मां चेंचल|गरीबी ते अमीरी9  ते दीन ढ्लाह अपने बेडी पेदवरू घमण्ड केरे|
         10  ते धनी एपनी घटिया हालती पुड़ ऐलहेरे लेई घासेरे फूड़ोवेंरो गहतो रहलो|
         11  किजोकी दिहाड़ो निसनेरी बड़ी धुप पेतीए, ते घासे शुकाते, ते तैसेरू फूड़ोवं झ़ैड़ी गहते,
         ते तैसेरी शोभा गहती रहतीए|परख ते लालच़12  मुबारीके तै मैंन्हू, ज़ै अज़मैइशी मां मज़बूत रहते; किजोकी तै रोड़ो निसतां ज़िन्दगरू तैन
         ताज हसल केरहेलो, ज़ैसेरो वाइदो प्रभुए अपने प्रेम रखने बालन सैहीं कीयोरोए|
         13  ज़ैखन कोंन्चेरी अज़मैइश भोए, त तै इन न ज़ोए, कि मेरी अज़मायश परमेशरेरी तरफां भोतीए;
         न त बूरी गल्लन सैहीं परमेशरेरी अज़मैइश भोई बटती ए, ते न तै बुरी गल्लन सैहीं अज़मैइश
         केरते|
         14  पण हर कोई एपनी खुवैइशन मां खिचतां, ते फेंसतां अज़मैइशी मां गहते|
         15  ते फिरी खुवैइश दोज़ींती भोइतां पाप पैइदा केरतीए, ते ज़ैखन पाप बतेद्धे त मौत पैइदा केरते|
         16  हे मेरे ढ्लाहव, धोखो न खाथ|
         17  किजोकी हर रोड़ू वरदान, ते हर रोड़ू दान बाआँए, ते लोअरे बाजी केरे तरफां मैल्हते, ज़ैस
         मां न त कोई बदलाव भोई बटते, ते न अदल बदलेरे वजाही सैहीं तैस पुड़ कोई सैयो पेइ बटते|
         18  तैने एपनी मेरज़ी सैहीं अस सच़ेरे वचने सैहीं पैइदा केरे, ताकि अस तैसेरी बनेवरी चीज़न
         मैरां एकी किसमेरे फल भोम|शुन्नू ते केरनू19  मेरे ट्लारे ढ्लाहव, ई गल्ल तुस ज़ानतथ: ऐलहेरे लेई हर कोई मैंन्हू शुन्नेरे लेई हुशियार
         ते ज़ोंने मां पतरोंव भोए, ते सरकी मां ढिल्लो भोए|
         20  किजोकी मैंन्हू केरी सरक परमेशरेरे धार्मिकता ज़ै परमेशर चाते न दे|
         21  ऐलहेरे लेई सारी गंदगी ते बैर भाव की बड़ोतरी दूर कैरतां, तैस वचने नम्रता सैहीं कबूल
         केरे, ज़ै दिले मां बेव जेव, ते ज़ै तुशे प्राणन मुक्ति देई बटते|
         22  पण वचने पुड़ च़लने बाला बना, ते सिर्फ शुन्ने बाले नैइं; ज़ैना अपने आपे धोखो देतन|
         23  किजोकी ज़ै वचन शुन्ने बालो भोए, ते तैस पुड़ च़लने बालो न भोए, त तै तैस मैंन्हेरो ज़ेरोए
         ज़ै अपनू तुतर शीशे मां हेरते|
         24  ऐलहेरे लेई कि तै अपनो आप हेरतां च़लो गहते, ते तैखने बिसरते कि आंव कर्रो थू|
         25  पण ज़ै मैंन्हू ऐज़ैदरी सिद्ध व्यवस्था पुड़ ध्यान केरतो रहते, तै अपने कम्मे मां बरकत
         हसल केरहेलो कि शुनतां नैइं पण तैंच़रे कम्म केरते|
         26  अगर कोई अपनो आप भगत समझ़े, ते अपनी ज़बानी पुड़ लगाम न लाए, पण अपने दिले धोखो दे, ताकि
         तैसेरी भगती बेफैदीए|
         27  इशे परमेशर ते बाजीएरे नेड़े साफ ते रोड़ी भगती ई ए, कि बे सहारां ते बेवां केरे मसीबती
         मां तैन केरी खबर नहेम, ते अपनो आप संसारे कैरां निष्कलंक रखम|

फिरकेरे खलाफ हदायत21  ढ्लाव, इषो महिमा बालो प्रभु यीशु मसीहेरे विशवास तुस्न मां रोड़े च़ारे भोए|
         2  किजोकी अगर अक मैंन्हू सुन्नेरे छाल्ले ते रोड़ाँ लिकड़ां लेइतां तुशे झुन्डे मां एजे
         ते अक गरीब भी गंदां लिकड़ाँ लेइतां एजे|
         3  ते तैस रोड़े लिकड़न बालेरू तुतर हेरतां ज़ोथ तू बेड़ी रोड़ी ठैरी बिश; ते तैस गरीबे सैहीं
         ज़ोथ, कि तू इड़ी खड़ो रा, या मेरे पव्वन कां बिश|
         4  त कुन तुसेइं भेद भाव न कर्रो, ते रोड़े च़ारे इनसाफ केरने बाले न भोए?
         5  मेरे ट्लारे ढ्लाव शुना; कुन परमेशरे दुनयारे गरीब न च़ुने, कि विशवासे मां धनी भोंन,
         ते तैस बादशारे अधीकारी भोंन, ज़ैसेरो वाइदो तैने तैन सैहीं कर्रो, ज़ैना तैस सैहीं प्रेम
         रखतन|
         6  पण तुसेइं तैस गरीबेरी बे इज़ती की: कुन धनी लोक तुस्न पुड़ दबाव न रखन? ते कुन तैना तुस्न
         आदालन मां घसीटी घसीटी न नेन?
         7  कुन तैना तैस रोड़े नोंवेरी निन्दा न केरन ज़ैसेरे तुस्न ज़ो ज़ोतन?
         8  फिरी भी तुस पवित्र शास्त्रेरे मुताबिक, कि तू अपने पड़ोसी सैहीं अपनों ज़ेरो प्रेम रख,
         सच़े तैस व्यवस्था पूरी केरतो भोए, त रोड़ू केरतो भोए|
         9  पण अगर तुस तरफदारी केरतथ, त पाप केरतथ; ते व्यवस्था तुसन पापी ज़ोतीए|
         10  किजोकी अगर कोई सैरी व्यवस्था पुड़ च़ल्लते, ते एकी गल्ली पुड़ न च़ेल्ली बटो त तै सैभी
         गल्लन मां दोशी भोते|
         11  ऐलहेरे लेई कि ज़ैने इन ज़ोंव, कि तू ज़नाह न केरां, तैने इन भी ज़ोंव, तू खून न केरां ऐलहेरे
         लेई अगर तीं ज़नाह न कर्रो, पण खून कर्रो फिरी भी तू व्यवस्था पुड़ च़ल्लने बालो न भोव|
         12  तुस तैन लोकां केरे ज़ेरे नैइं, ते कम्म भी केरा, ज़ैन केरो इन्साफ ऐज़ैदरे व्यवस्था मुताबिक
         भोल्हो|
         13  हे ढ्लाव, ज़ैने दया न कीव, तैसेरो इन्साफ बगैर दयाई सैहीं भोल्हो: दया इन्साफे कैरां
         भारी भोते|विशवास ते कम्म14  हे मेरे ढ्लाव, अगर कोई ज़ोए कि मीं विशवासे; पण कम्म न केरतो भोए, त तैस सैहीं कुन पैइदो?
         कुन एरो विशवास तैस मुक्ति देई बटते?
         15  अगर कोई ढ्ला या बेहिन नगी भोए, ते तैन रोज़ खानेरी घटी भोए|
         16  ते तुस्न मैरां कोई तैन सैहीं ज़ोए, खुशी सैहीं गहत, तुस गर्म राथ, ते रज़ा; पण ज़ैना चीज़ां
         जिसमेरे लेई ज़रूरिन तैना तैस न दे, त कुन पैइदो?
         17  तैंच़रे विशवास भी, अगर कम्मे सैहीं न भोए, त अपने सुभावे मां मर्रो ए|18  बल्कि कोई ज़ोई बटते कि तीं विशवासे, ते आंव कम्म केरताइं: अपनों विशवास मीं कर्मे बगैर
         हीरा; ते आंव अपनों विशवास कम्मन सैहीं तीं हिरालो|
         19  तीं विशवासे कि अके परमेशरे: तू रोड़ू केरतस: दुष्ट आत्मा भी विश्वास रेखतिन, ते थेरकतिन|
         20  पण हे निकम्मे मैंन्हू तू इन न ज़ानस, कि कम्मे बगैर विशवास मर्रोए|
         21  ज़ैखन इषो बाजी अब्राहीमे अपनू मठ्ठू वेदी पुड़ च़ाड़ू, त कुन तै कम्मन सैहीं धर्मी न भोव?
         22  ते तीं हेरू कि विशवासे तैसेरे कम्मन सैहीं साथी असर कर्रोए ते कम्मन सैहीं विशवास सिद्ध
         भोव|
         23  ते पवित्र शास्त्रेरो ई वचन पूरो भोव, कि अब्राहीमे परमेशरे पुड़ विशवास कीयो, ते तै
         तैसेरे लेई धार्मिकता गणों जेव, ते तै परमेशरेरो दोसत भोव|
         24  ते तुसेइं हेरू कि मैंन्हू सिर्फ विशवासे सैहीं नैइं, बल्कि कम्मन सैहीं भी धर्मी भोवरोए|
         25  तैंच़रे राहाब वेश्यां भी ज़ैखन जसूस अपने घर्मे मां रखे, ते होरी बत्ता भेझ़े, त कुन
         कम्मन सैहीं धर्मी न भोई?
         26  ते ज़ैंच़रे जिस्म आत्मा बगैर मर्रोए तैंच़रे विशवास भी कम्मन बगैर मर्रोए|

ज़िब वशे मां केरनी31  हे मेरे ढ्लाव, तुस्न मैरां बड़े उसताद न भोंन, किजोकी तुस्न पतोए, कि अस उसताद जादे
         सज़ारे हकदार भोंनेम|
         2  ऐलहेरे लेई कि अस बड़े बार गेल्लती केरतम: ज़ै ज़ोंने मां गलती न केरे; तैए रोड़ो मैंन्हूए;
         ते सारे जिसमे पुड़ लगाम लेई बटते|
         3  ज़ैखन अस अपनों आप कैबू मां केरनेरे लेई घोड़ाँ केरे ऐशी मां लगाम लातम, त अस तैन केरो
         सारो जिसम भी फेरी सखम|
         4  हेरा, ज़िहाज़ भी, अगर बडाँ भोतन, ते तेज़ हवाई सैहीं च़लाए गहतन, फिरी भी एकी निकड़ी पतवारी
         सैहीं मांझी अपने मेरज़ी सैहीं फिराते|
         5  तैंच़रे ज़िभ भी, अगर अक निकड़ो अंगे, ते बड़ी बड़ी शेखी मारतीए: तक्का, थोड़ी ज़ेरी अग्गी
         सैहीं केतरे बड़े बड़े जंगले मां अग लाई गहतीए|
         6  ज़िभ भी अक अग्गे: ज़िभ इशे अंगन मां शरारथरो अक जहानें, ते सैरी जानी पुड़ कलंक लातीए,
         ते ज़िन्दगरी दुनिया मां अग लातीए, ते नरकेरी अग्गी सैहीं फुकी बटतीए|
         7  किजोकी किसमां केरे जंगली जनवर, च़ड़ोलू, ते रेंगने बाले जीप जन्तू ते दरीयारे जानवर
         त इन्साननेरे हथे एजी बटतन ते आवरे भी आन|
         8  पण ज़िभी मैंन्हन मैरां कोई भी वशे मां न केरी बटे; तै अक एरी बलाए ज़ै कधे रुके न; तै
         प्राण नेने बैली बिशे सैहीं भेरतांए|
         9  इसे सैहीं अस प्रभु ते बाजी केरी तारीफ केरतम; ते इसे सैहीं मैंन्हू, ज़ै परमेशरेरे रूपे
         मां पैइदा भोवरोए श्रराप देतम|
         10  एकी ऐशी सैहीं शुक्र ते श्राप निसतन|
         11  हे मेरे ढ्लाह, एरू न लोड़े भोवरू|
         12  कुन नागेरे एकी ऐशी सैहीं मिठ्ठू पानी ते लूनू पानी निसी बटते? हे मेरे ढ्लाव, कुन अंजीरेरे
         बूटे मां ज़ैतून, या दाछ़ी मां अंजीर लेगी बटतन? तैंच़रे लूनो नाग भी मिठू पानी न केढी
         बटे|स्वर्गेरू ज्ञान13  तुसन मैरां ज्ञायानी ते समझ़दार कौने? ज़ै एरो भोए तै अपने कम्मन रोड़े चाल चलने सैहीं
         तैस नम्रता सैहीं साथी बांदो केरे ज़ै ज्ञायाने सैहीं पैइदा भोतीए|
         14  पण अगर तुस अपने अपने मने मां सखत जलन, ते खलाफत रखतथ, त सच़ेरे खलाफ न केरथ, ते न झूठ
         ज़ोथ|
         15  इन ज्ञान तैन नैइं, ज़ैन बां आवरूए बल्कि संसरेरूए, ते जिसमानी, ते शैतानीए|
         16  ऐलहेरे लेई कि ज़ैड़ी जलन, ते खलाफत भोतीए, तैड़ी फसाद ते हर बूरू कम्म भोते|
         17  पण ज़ैन ज्ञान बाँ एइते तैन पेहिलू, त पवित्र भोते फिरी मिलनसार, हलीम ते तरबियत पज़ीर
         ते दया, ते रोड़े फलन सैहीं लद्दोरू ते तरफदारी ते दुशटे बगैर भोते|
         18  ते मिलाप केराने बालां केरे लेई धार्मिकतारो फल मेल मलापे सैहीं साथी बेव गहते|

संसारे सैहीं दोसती41  तुस्न मां लड़ाई ते झगड़े कोठाँ आए? कुन तैन खुवैइशन सैहीं नैइं ज़ैना तुशे अंगन मां लेड़तिन?
         2  तुस खुशवैइश रखतथ, ते तुस्न मैल्हे न: त तुस खून ते जलन केरतथ, ते किछ हसल न केरी बटतथ;
         तुस झघड़ते, ते लड़तथ; तुस्न ऐलहेरे लेई मैल्हे न, कि तुस मगथ न|
         3  तुस मगतथ ते मैल्हे न, ऐलहेरे लेई बूरी इछा सैहीं मगतथ, ताकि अपने एशे मां खर्च़ केरथ|
         4  हे ज़नाह केरने बैलव, कुन तुस न ज़ानथ, कि दुनयाई सैहीं दोसती रखनी परमेशरे सैहीं बैर
         केरनोए ज़ै कोई संसारेरो दोसत भोंनो चहते, तै अपनों आप परमेशरेरो बेरी बनाते|
         5  कुन तुस इन समझ़तथ, कि पवित्र शास्त्र बे फैइदू ज़ोते, ज़ै आत्मा तैने असन मां छ़डी, कुन
         तै एरी खुवैइश केरते, ज़ैसेरो फल जलन भोए?
         6  तै त होरो भी अनुग्रह देते; ऐलहेरे लेई इन लिखोरूए, कि परमेशर अभीमान केरने बालन सैहीं
         बैर केरते, पण दीन्न पुड़ अनुग्रह केरते|
         7  ऐलहेरे लेई परमेशरेरे अधीन भोथ; ते शैतानेरो सामनो केरा, त तै तुस्न कैरां दूर नशेलो|
         8  परमेशरेरे नेड़े गाथ, त तै तुशे नेड़े एजेलो: हे पैपव, अपने हथ साफ केरा; ते हे दूमन्न
         बाले लोकव अपने दिलन पवित्र केरा|
         9  दुखी भोथ, ते शोग केरा, ते लेराँ देथ: तुशी हासी शोगे मां, ते तुशी खुशी उदैसी मां बेदलोए|
         10  प्रभुएरे सामने दीन बना, त तै तुस्न उचे केरेलो|ड्लान पुड़ दोष लाणों11  हे ढ्लाव, एकी होरेरी बदनामी न केरा, ज़ै अपने ढ्लाहेरी बदनामी केरते, या अपने ढ्लाए
         पुड़ दोष लाते, तै व्यवस्थारी बदनामी केरते, ते व्यवस्था पुड़ दोष लाते; ते अगर तू व्यवस्था
         पुड़ दोष लातस, त तू व्यवस्था पुड़ च़लने बालो न भोव, पण तैसेरो हाकिम भोव|
         12  व्यवस्था देंने बालो ते हाकिम त अके, ज़ै बच़ाने ते नाश केरनेरी समर्थए; तू कौनस, ज़ै
         अपने पड़ोसी पुड़ दोश लातस?घमण्डेरे खलाफ खबरदारी13  तुस ज़ैना इन ज़ोतथ, कि अज़ या कालाँ अस कोंची होरी नगरे मां गेहितां अक साल बीतामेले,
         ते बुपार केरतां फैइदो उठामेले|
         14  ते इन न ज़ानथ कि कालाँ कुन भोलू: शुना त, तुशी ज़िन्दगी कुने? तुस त भाखेरे ज़ेरेथ, ज़ै
         थोड़े च़ीरे लेइहोते, ते फिरी गैइब भोते|
         15  इसेरे बदले तुसेइं इन ज़ोवरू लोड़े, अगर प्रभु चाए, त अस ज़ींते रहमेले, ते या तैन कम्म
         भी केरमेले|
         16  पण हुनी तुस ख्यालन पुड़ घमण्ड केरतथ; एरू सब घमण्ड बूरू ए|
         17  ऐलहेरे लेई ज़ै कोई भलाई केरनी ज़ानते ते न केरे, तैसेरे लेई ई पापे|

दौलतमंदां केरे खलाफ खबरदारी51  हे दौलतमंदव शुना त; तुस अपने एजने बाले दुखेरे लेई चिंडा मारा, ते लेरां देथ|
         2  तुशू धन बिगड़ू ते तुशे लीकड़न कीड़े लग्गे|
         3  तुशे सोन्ने चैंदी मोरच़ो लग्गो; ते ई मोरच़ो तुस्न गुवाही देलो, ते अगरो ज़ेरो तुशू
         मास खालो: तुसेइं आखीरी युगे मां धन अकोठू कीव|
         4  तक्का, ज़ैन मुजूरेइं तुषाँ उडारां कट्टाँ, तैन कर्री तै मज़दूरी ज़ै तुसेइं धोखो देइतां
         नैही चिन्डाँ मारने लवरीए, ते फसल कटने बालाँ कर्री फरयाद फौजरे परमेशरेरे कन्न तगर पुज़ोरीए|
         5  तुस धेरती पुड़ एशपरस्ती मां लगोरे राए, ते मज़े लुटने; तुसेइं अपने मन ज़बा भोंनेरे दिहाड़े
         मोटे ताज़े कीये|
         6  तुसेईं धर्मी दोषी बनेइतां मारो; तै तुशे सामनो न केरे|दुखे मां सबर7  ते हे ढ्लाव, प्रभुएरे एजने तगर बलगते राथ, हेरा ज़मीनदार कीमती पैइदावारेरे कीमती फलेरे
         उमीदरो पेहिली ते आखरी झ़ैड़ी भोंने तगर बलगोरूए|
         8  तुस भी बलगा, ते अपने दिले मज़बूत केरा, किजोकी प्रभुएरू एजनू नेड़ूए|
         9  हे ढ्लाव, एक्की होरी पुड़ दोश न लाथ ताकि तुस्न पुड़ भी दोश न लग्गे, हाकिम दारे पुड़
         खड़ोए|
         10  हे ढ्लाव, ज़ैन नेबेइं प्रभुएरे नोंवें सैहीं गल्लां कर्री, तैन सबर केरनेरो अक नमूनू
         समझ़ा|
         11  हे ढ्लाव, अस बल्लगने बालन मुबारिक ज़ोतम: तुसेईं अय्यूबेरे सबरारे बारे मां शुनोरू ए,
         ते प्रभु कैरां तैसेरो ज़ै प्रतिफल भोव तैने भी बुझ़ू, ज़ैस सैहीं प्रभुएरो बड़ी महरबानी
         ते दया बांदो भोते|12  पण हे मेरे ढ्लाव, सैभन कैरां बडी गल्ल ई ए, कि कसम न खाथ; न सुवर्गएरी न धेरतरी, पण
         तुशी गल्ल बात हां एरी हां, ते नां एरी नां भोए, कि तुस्न सज़ा न मैल्लहे|प्रर्थनारी शक्ति13  अगर तुस्न मां कोई दुखी भोए, त तै प्रार्थना केरे: अगर खुश भोए, त स्तुतरां भजना ज़ोए|
         14  अगर तुस्न मां कोई रोगी भोए, त कलीसियारे बज़ुरगन कुजाए, ते तैना प्रभुएरे नोवें सैहीं
         तैस पुड़ तेल मेल्लतां तैसेरे लेई प्रार्थना केरन|
         15  ते विशवासेरी प्रार्थनाई सैहीं रोगी बेच़ी गहलो ते प्रभु तैस खड़ो केरेलो; ते अगर तैने
         पाप कीयोरे भोंन, ते तैन केरी भी माफी भोल्ही|
         16  ऐलहेरे लेई तुस एकी होरे सामने अपने अपने पाप मन्ना; ते एकी होरेरे लेई प्रार्थना केरा,
         ज़ैस सैहीं बेझ़ोथ; धर्मी मैंन्हेरे प्रार्थनारे असरे सैहीं बड़ू किछ भोई बटते|
         17  एलिय्याह भी इषो ज़ेरो दुःख सुख झ़ैल्लने बालो मैंन्हू थू; ते तैने बड़े जोशे सैहीं प्रार्थना
         की; कि झ़ैड़ी न भोए; ते सड़े ट्लाई साल झ़ैड़ी न भोई|
         18  फिरी तैने प्रार्थना की, त अम्बरेरां झ़ैड़ी भोई, ते धेरती पूड़ पैइदावार भोई|19  हे मेरे ढ्लाव, अगर तुस्न मैरां कोई सच़ेरी बत्ती कैरां टेपलोए, ते कोई तैस फिरी आने|
         20  ते तै इन बुझ़े, कि ज़ै कोई कोंची भटकोरे पैपी फिरी आने, तै एकी पणाने मौती कैरां बच़ालो,
         ते तैन केरे पापन पुड़ पड़दो रखते|1 पतरसपतरसेरी पेहिली चिठ्ठी1 पतरस1PETER1 पतरस

अभीवादन11  पतरसेरू भोंतू ज़ै यीशु मसीहेरो प्रेरते, तैन परदेसी केरे नोंवें, ज़ैना पुन्तुस, गलतिया,
         कप्पदुकिया, आसिया, ते बिथुनिया मां तित्तर बित्तर भोइतां रहतन|
         2  ते बाजी परमेशरेरे अगरों एरे ज्ञानेरे मुताबिक, आत्मा पवित्र केरने सैहीं हुकम मन्ना,
         ते यीशु मसीहेरे लेव्हेरे छ़िड़के गहने लेई च़ूनोरेथ| तुस्न सदा अनुग्रह ते शान्ति मैल्लती
         गाहे|अक जींती उमीद3  इशे प्रभु यीशु मसीह एरे परमेशर ते बाजी केरू शुक्र भोए, ज़ैने यीशु मसीह फटरन मरां
         ज़ींतो केर्रने सैहीं, अपने बड़े दयाई सैहीं असन ज़ींती उमीदरे लेई नाँवों जन्म दितू|
         4  मतलब अक खतम न भोंने बालू; ते बे दाग, ते अक बड़ी मीरासारे लेई|
         5  ज़ै तुशे लेई सुवर्ग ए मां रखोरी ए, ज़ैसेरी हफाज़त परमेशरेरे सामर्थी सैहीं, विशवासेरे
         ज़िरीये तैस मुक्तरे लेई, ज़ै एजने बाले वखते मां बांदी भोंने बाली ए, की गहती राए|
         6  ते ऐलहेरे लेई तुस खुश भोतथ, अगर ज़रूरी ए कि किछ दिहाड़न तगर अलग अलग किसमेरी अज़मैइशाँ
         केरे वजाही सैहीं उदास भोतथ|
         7  ते इन ऐलहेरे लेई ए कि तुशो परखोरो विशवास, ज़ै अग्गी सैहीं तावरो नाश भोंने बाले कैरां
         भी जादे कीमती ए, यीशु मसीहेरे बांदे भोंने पुड़ तारीफ, ते महिमा, ते आदरेरी वजा भोलो|
         8  तैस सैहीं तुस बगैर लेइतां प्रेम केरतथ, ते हुनी त तैस पुड़ बगैर हेरने विशवास केरतां
         एरे खुश ते मगन भोतथ, ज़ै बयाने कैरां बेइरे ते महिमा सैहीं भरोरे|
         9  ते अपने विशवासेरो फल मतलब आत्मा केरी मुक्ति हसल केरतथ|10  इसे मुक्तरे बारे मां तैन नेबेईं बड़ू तोपतां; ते जांचपड़ ताल की, ज़ैनेईं तैस अनुग्रहेरे
         बारे मां ज़ै तुस्न पुड़ भोंनो थू, भविष्वाणी कीयोरी थी|
         11  तैनेईं इस गल्लरी खोज की, कि मसीहेरी आत्मा ज़ै तैन मां थी, ते पेहिले मसीहेरे दुखाँ
         ते तैसेराँ पत्ती भोंने बाली महिमारी गुवाही दितोरी थी, तै कोण ते केरे बेले ते इशारो
         केरतो थू|
         12  तैन पुड़ इन बांदू केरू, कि तै अपनी नैही बल्कि तुशी सेवारे लेई इना गल्लाँ ज़ोते थी,
         ज़ैन केरे बारे मां हुनी तुस्न तैने केरे ज़िरीये मैल्लू ज़ैनेईं पवित्र आत्मारे ज़िरीए
         ज़ै सुवर्गए मां भेझ़ो: तुस्न सूसमाचार शुनव, ते इन गल्लन फ्रीशतन भी ध्याने सैहीं हेरनेरी
         इछा रखतन|पवित ज़िन्दगी ज़ींनेरी बुलाहट13  ऐलहेरे लेई अपनी अपनी अकलरी कमर बेंद्धतां, ते हुशार भोइतां तैस अनुग्रहेरी पूरी उमीद
         रखा, ज़ै यीशु मसीहेरे बांदे भोंनेरे बेले तुस्न मैल्लने बालोए|
         14  ते हुकम मन्ने बाले बचाँ केरे ज़ेरे एपनी अज्ञानतारे बेले पुरैनी खुवैइशां केरे ताबा
         न भोथ|
         15  पर ज़ैन्च़रे तुशो कुजाने बालो पवित्रे, तैन्च़रे तुस भी अपने सारे चाल चलने मां पवित्र
         बना|
         16  किजोकी लिखोरूए कि पवित्र बना, किजोकी आंव पवित्र आई|
         17  ते ज़ैखन तुस, हे बाजी ज़ोइतां प्रार्थना केरतथ, ज़ै बगैर तरफदैरी सैहीं हर एके कम्मां
         केरे मुताबिक इन्साफ केरते, त अपने परदेशी भोंनेरो वखत डरे सैहीं बीताथ|
         18  किजोकी तुस ज़ानतथ, कि तुशो निकम्मो चाल चलन बाप दादन कैरां च़लतो आवरोए तैस सैहीं तुशो
         छुटकारो चान्दी या सुन्ने सैहीं न भोवरो|
         19  पण बे इलज़ाम ते निष्कलंक गबड़रे मतलब मसीहेरे कीमती लेव्वे सैहीं भोव|
         20  तैसेरू ज्ञान त सांसारेरे बन्नेरे पेहिलू ज़ानू जेवरू थू, पण हुनी इस आखरी युगे मां
         तुशे लेई बांदू भोव|
         21  ज़ै तैसेरे ज़िरीये परमेशरे पुड़ विशवास केरतो भोए, ज़ैने तै मुड़दन मैरां ज़ींतो कीयो,
         ते महिमा दिती; कि तुशो विश्वास ते उमीद परमेशरे पुड़ भोए|22  सो ज़ैखन कि तुसेईं भाईच़ारेरी बगैर दुष्टेरे प्यारेरे लेई सच़े मन्ने सैहीं अपने मन
         पवित्र केरर्ण, त तन मन लेइतां एकी होरी सैहीं जादे प्रेम रखा|
         23  किजोकी तुसेईं नाश भोंने बाले सैहीं नैइं पण ज़ैन नाश न भोए तैस बीज़े सैहीं परमेशरेरे
         ज़ींते ते सदा रहने बाले वचने सैहीं नोंवें जन्म नेवरूए|
         24  किजोकी हर कोई प्राणी घासेरो ज़ेरोए, ते तैसेरी सारी सोभा घासेरे फूड़ोवं एरी ज़ेरीए:
         घास शुकी गाते, ते फूड़ोवं झ़ेड़ी गहते|25  पण प्रभुएरो वचन सदा बनोरो रालो: ते ई ए सुसमाचारेरो वचनेज़ै तुस्न शुनवरो थू|

ज़ींतो घोड़ ते पवित्र लोक21  ऐलहेरे लेई सब किसमेरो बैर भाव ते दुष्ट ते जलन ते बदनामी दूर केरतां|
         2  नावे ज़रमोरे बच्चाँ केरे ज़ेरे खालस दूदेरे इछा केरा, ताकि तैसेरे ज़िरीये मुक्ति हसल
         केरनेरे लेई बड़ते गाथ|
         3  अगर तुसेईं प्रभुएरे दयारो सुवाद च़खोरो ए|4  तैस कां एइतां, ज़ै मैंन्हेइं त निकमों ठेराव, पण परमेशरेरे नेड़े च़ूनोरो, ते कीमती
         ज़ींतो घोड़ ए|
         5  तुस भी ज़ींते घोड़ाँ केरे ज़ेरे आत्मिक घर बन्ते गाथ, ज़ैने याजकाँ केरे पवित्र लोक
         बनेइतां, एरी आत्मिक कुरबैनी च़ैड़ाँ, ज़ै यीशु मसीहेरे परमेशर कबूल भोंन|
         6  ऐलहेरे लेई पवित्र शास्त्रे मां भी आवरूए, कि तक्का, आंव सिय्योने मां अक कूनेरो ख़ास
         ते च़ूनेरो ते कीमती घोड़ रखताईं: ते ज़ै तैस पुड़ विशवास केरेलो, तै कोंन्ची तरीके सैहीं
         श्रमिनदो न भोलो|
         7  तुशे लेई ज़ै विशवास केरतो भोए, तै कीमती ए, पण तैन केरे लेई ज़ै विशवास न केरे; ज़ै
         घोड़ राज़ मिस्त्रेईं निकम्मो ठैरावरो थू, तैए कूनेरो ख़ास घोड़ भोव|
         8  ते ठोकर खानेरो घोड़ ते ठोकर खानेरी चिट्टान भोव: किजोकी तै त वचने न मेनतां ठोकर खाते
         ते ऐलहेरे लेई तै ठेरावरो भी ए|
         9  पण तुस अक च़ुनोरी नसल, ते राज़-पदधारी याजकां केरू समाज, ते पवित्र लोक, ते (परमेशरेरे)
         ख़ास लोकथ, ऐलहेरे लेई कि ज़ैने तुस आँधारे मैरां अपने बड़े लोई मां कुजाए, तैसेरे गुण
         बांदे केरा|
         10  तुस पेहिले किछ भी न थी, पण हनी परमेशरेरी प्रजा; तुस्न पुड़ दया न थी भोवरी, पण हुनी
         दया भोवरी ए|मसीह ज़िमेदारी11  हे ट्लाराव आंव तुस्न कां बिनती केरताइं कि तुस अपनों आप पर्देशी ते मुसाफर सैमझ़तां
         तैन दुनीयारी खुवाशन कैरां बच़ोरे राथ|
         12  होरी कौमन मां तुशो चाल चलन रोड़ो भोए; ऐलहेरे लेई ज़ैन ज़ैन गल्लन मां तैना तुस्न कुकर्मी
         सैमझ़तां बदनाम केरतन, तैना तुशाँ रोड़ां कम्मा हेरतां; तैन केरे वजाही सैहीं परमेशरेरी
         बडयाई केरन|परमेशरेरे दास13  प्रभुएरे लेई मैंन्हू केरे हर एकी इनतज़मेरे अधीन राथ, बादशाहरे ऐलहेरे लेई कि तै सैभनां
         बडो ए|
         14  ते हाकिमां केरे ऐलहेरे लेई, किजोकी तै गंदाँ कम्मां केरने बालन सज़ा देंने, ते रोड़ाँ
         कम्मां केरने बालाँ केरी तारीफ केरनेरे लेई भेज़ोरोए|
         15  किजोकी परमेशरेरी मर्ज़ी ई ए, कि तुस रोड़ां कम्मां केरतां बे समझ़ लोकां केरी अज्ञानतारी
         गल्लाँ बन्द केरथ|
         16  ते अपनों आप आज़ाद सैमझ़ा पण अपनी इस ऐज़ैदी बुरे कम्मां केरे लेई इसतमाल न केरा, पण
         अपनों आप परमेशरेरो दास सैमझ़तां च़ल्ला|
         17  सैभी केरी आदर केरा, ढ्लाहन सैहीं प्रेम केरा, परमेशरे कैरां डरा, बादशाहेरी इज़त केरा|मसीह इषो नमूनों18  हे सेवकव, हर किसेरे डरे सैहीं अपने मालकां केरे आधीन राथ, न सिर्फ रोड़न, ते नमरन सैहीं,
         बल्कि सखतां केरे भी|
         19  किजोकी अगर कोई परमेशरेरो खयाल केरे बे इन्साफे सैहीं दुःख झ़ैल्लते, त इन रोड़ू ए|
         20  किजोकी अगर तुसेइं गुनाह केरतां धके खाए ते सबर केरी त तैस मां कुन बडीयायरी गल्ल? पण
         अगर रोड़ां कम्मां केरतां दुःख उठातथ त सबर केरतथ त इन परमेशरे रोड़ू लगते|
         21  ते तुस ऐलहेरे लेई कुजवरेथ किजोकी मसीह भी तुशे लेई दुःख झ़ैल्लतां, तुस्न अक नमूनो
         दितोरोए, कि तुस भी तैसेरे पावाँ केरे निशान पुड़ च़लथ|
         22  न त तैने पाप कर्रो, ते न तैसेरे ऐशेरां कोई गंदी गल्ल निसी|
         23  तै गैई शुनतां गैई न थू देतो, ते दुःख झ़ैल्लतां कोंन्ची धमकी न थू देतो, पण अपनों आप
         सच़े इन्साफ केरने बालेरे हथन मां सोंफतो थू|
         24  तै एपू इशे पापन एपू पुड़ नैइतां सलीबी पुड़ च़ाड़ो ज़ैस सैहीं अस पापां केरे लेई मेरतां
         धार्मिकतारे ज़िन्दगी बीताम: तैसेरे मार खाने सैहीं तुस बेझ़ोए|
         25  किजोकी तुस पेहिले भेटकती भैडाँ केरे ज़ेरे थी, पण हुनी प्राणा केरे रखवाले ते नेगेबाणे
         कां आवरेथ|

मुन्श ते कौंन्श31  हे कौंन्शव, तुस भी अपने मुन्शाँ केरे आधीन राथ|
         2  ऐलहेरे लेई अगर इन मां कोई एरो भोए ज़ै वचने न मनतो, भोए, फिरी भी तुशे डरे सैहीं पवित्र
         चाल चलने हेरतां बगैर वचने एपनी एपनी कुवान्शाँ केरे चाल चलने सैहीं कीचोई गहन|
         3  ते तुशी सजावट दिखावेरी न भोए, मलब दोग बुन्नो, ते सुन्नेरे गेहने, या किसमा किसमा केराँ
         लिकड़ाँ लाना|
         4  बल्कि तुशी छ़पोरी ते अकैल्ली इनसानयत, नम्रता ते मनेरी दीनतारी नाश न भोंने बाली सजावटी
         सैहीं सज़ोरी राए, किजोकी परमेशरेरी नज़री मां इसेरी कीमते|
         5  ते पेहिले ज़ुमाने मां पवित्र कौंन्शाँ भी, ज़ैना परमेशरे पुड़ उमीद रेखती थी, अपनों
         आप इस तरीके सैहीं सज़ैती ते अपने अपने मुन्शाँ केरे आधीन रैती थी|
         6  ज़ैन्च़रे सारा इब्राहीमेरे हुकमे मां रेइतां ते तैस ज़ो सूवामी ज़ोती थी: ते तुस भी
         अगर भलाई केरथ, ते कोंन्ची किसमेरे डरे सैहीं न डरथ त तैसेरी कूय्याँ ठेरी|7  तैन्च़रे हे मुन्शव, तुस भी समझ़दैरी सैहीं कौंन्शन सैहीं ज़िन्दगी बीताथ ते कौंन्श
         कमज़ोर सेमझ़तां तैसेरी आदर केरा, इन सेैमझ़तां कि अस दुइये ज़िन्दगरे वरदानेरे हक दारम,
         ज़ैस सैहीं तुशी प्रार्थना न रुकन|भलाई केरनेरे वजाही सैहीं सताव8  ते सभे अक मन ते हमदेरदी ते भाईच़ारेरे प्रेम रखने बाले, ते दया केरने बाले, ते नम्र
         बना|
         9  बुरैईारू बदले बुराई न केरा, न गैई केरे बदले गैई न देथ; पण इसेरे बदले बरकत देथ: किजोकी
         तुसद बरकतारे बारिस भोंनेरे लेई कुजावरेथ|
         10  किजोकी ज़ै कोई ज़िन्दगरी इछा रखते , तै अपनी ज़बान बुरैई, ते अपने ओठन बुरी गल्लन कैरां
         दूर रखे|
         11  तै बुरैईयरू साथ शारे, ते मेल मलाप तोपे, ते तैसेरी कोशीशी मां लगोरो राहे|
         12  किजोकी प्रभुएरी एछ़ी धर्मी मैंन्न पुड़ लेगोरी रहितन, ते तैसेरे कन तैन केरे प्रार्थनान
         पुड़ लगोरे रहतन, पण बुराई केरने बाले परमेशरेरे नज़री मां रहतन|13  ते अगर तुस भलाई केरने मां लग्गोरे राथ त फिरी तुशे बुराई केरने बालो कौने?
         14  ते अगर तुस धर्मेरे वजाही सैहीं दुःख झ़ैल्लथ, त मुबारकथ; पण तैन केरे डराने कैरां न
         डरा, ते न धबराथ|
         15  पण मसीहे प्रभु सैमझ़तां अपने अपने मन्न मां पवित्र समझ़ा, ते ज़ै कोई तुस्न तुशे उमीदरे
         बारे मां किछ पुछ़े, त तैस जुवाब देंनेरे लेई सदा तियार राथ, पण नम्रता ते डरे सैहीं|
         16  ते ज़मीर भी साफ रखा, ऐलहेरे लेई कि ज़ैन गल्लाँ केरे बारे मां तैना, ज़ैना तुशे रोड़े
         मसीही चालचलनेरी बे इज़ती केरतन छिथोन|
         17  किजोकी अगर परमेशरेरी ई ए मर्ज़ी भोए, कि तुस भलाई केरनेरे वजाही सैहीं दुःख झ़ैल्ला,
         ते इन बुराई केरनेरे वजाही कैरां दुःख झ़ैल्लने कैरां रोड़ू ए|
         18  ऐलहेरे लेई कि मसीहे भी, मतलब आधेरमई लेई धेरमे पापाँ केरे वजाही सैहीं एकी बार दुःख
         झ़ैल्लो, ताकि असन परमेशरे कां पुज़ाए: तै जिसमेरे लिहाज़े सैहीं त मारो जेव, पण आत्मारे
         लिहाज़े सैहीं ज़ींतो केरो|
         19  तैसे मां तैने गेहितां कैदी आत्मान भी प्रचार केर्रो|
         20  ज़ैनेईं तैस बीते वखते मां हुकम न मन्नो ज़ैखन नूहेरे दिहाड़न मां सबर केरतां ठैराव,
         ते तै ज़िहाज़ बनाने लवरो थू, ज़ैस मां बिषतां थोड़े लोक मतलब आठ प्राणी पैनी सैहीं बच़े|
         21  ते तैसे पैनरी कहानी भी, मतलब बपतिस्मो, यीशु मसीहेरे ज़ींते भोंने सैहीं, हुनी तुस्न
         बच़ाते; (तैस सैहीं जिसमेरो मेल दूर केरनेरो मतलब नेईं, पण साफ ज़मींरे सैहीं परमेशरेरे
         आधीन भोंनेरो मतलब ए)|
         22  तै सुवर्ग पुड़ गेहितां परमेशरेरे देहिने पासे बिशो; ते फरिशतन ते अधीकारी ते सामर्थी
         तैसेरे अधीन कीये जेवरेन|

बेदलोरी ज़िन्दगी41  सो ज़ैखन मसीहे जिसमे मां भोइतां दुःख झ़ैल्लो त तुस भी तैसेरी मर्ज़ी धारण केरतां हथियार
         बन्धा किजोकी ज़ैने जिसमे मां दुःख झ़ैल्लो, तै पापे कैरां छुटो|
         2  ताकि अगरोंव जो अपनू बच़ोरी ज़िन्दगी मैंन्हू केरे खुवैइशाँ केरे मुताबिक नैइं बल्कि
         परमेशरेरी मेरज़रे मुताबिक बीताथ|
         3  किजोकी होरी कौमा केरे मेरज़ारे मुताबिक कम्म केरनू, ते चपलूसारी बूरी खूवैइशन, शराब
         पींनी, नच़नू, पींनू, ते भिटी मूरती पूज़ा मां ज़ैड़ी तगर ऐसेईं पेहिलो वखत बरबाद कीयो,
         तैड़ी बड़ू भोव|
         4  इस सैहीं तैना हेरान भोंतन, कि तुस एरे भारी लुचपने मां तैन केरू साथ न देथ, ते ऐलहेरे
         लेई तैना बूरू भलू ज़ोतन|
         5  पण तैना तैस ज़ै ज़ीताँ ते मर्राँ कर्रो इन्साफ केरनेरे लेई तियारे, लेखो देनोए|
         6  किजोकी फटरन भी सुसमाचार ऐलहेरे लेई शुनव, कि जिसमें मां त मैंन्हू केरे मुताबिक तैन
         केर्रो इन्साफ भोए, पण आत्मा मां तैना परमेशरेरे मुताबिक ज़ींते रहन|परमेशरेरे रोड़े भण्डारी7  सैभी गल्लाँ केरो अन्त जल्दी भोंने बालो ए; ऐलहेरे लेई बरदाश केरने बाले भोइतां प्रार्थनारे
         लेई तियार राथ|
         8  ते सैभन कैरां रोड़ी गल्ल ई ए, कि होरन सैहीं जादे प्रेम रखा; किजोकी प्रेम तैन केरे
         पापन छ़ूपाते|
         9  बगैर बड़कने एकी होरेरी मेज़बानी केरा|
         10  ज़ैस ज़ैन वरदान मैल्लोरू ए, तै तैस परमेशरेरे अलग अलग अनुग्रह रोड़े खज़ाचेरे ज़ेरे
         एकी होरेरी सेवा केरा|
         11  अगर कोई ज़ोए, त एरू ज़ोए, मन्ना कि परमेशरेरो वचने; अगर कोई केरे; त तैस शेक्ति सैहीं
         केरे की ज़ै परमेशर देते; ज़ैस सैहीं सैभी गल्लन मां यीशु मसीहेरे ज़िरीए, परमेशरेरी
         महिमा बांदी भोए: महिमा ते बादशाही सदा तैसेरीए| आमीन|मसीहेरे दुःखन मां शामिल भोंनू12  ट्लारव, ज़ै दुखाँ केरी अग्ग तुस्न परखनेरे लेई तुस्न मां भटकोरीए, इस सैहीं इन समझ़तां
         हेरान न भोथ कि कोई आजीब गल्ल तुस्न पुड़ बीतने लवरीए|
         13  पण ज़ैन्च़रे ज़ैन्च़रे मसीहेरे दुखन मां शामिल भोतथ, खुश भोथ, ज़ैस सैहीं तैसेरी महिमा
         बांदी भोती ए एपू भी खुश ते मघन भोथ|
         14  फिरी अगर मसीहेरे नोंवेरे लेई तुशी निन्दा भोतीए, त मुबारकथ; किजोकी महिमारो आत्मा,
         ज़ै परमेशरेरो आत्मा ए, तुस्न पुड़ सैयो केरे|
         15  तुस्न मैरां कोई मैंन्हू खूनी ते च़ोर, या कुकर्मी भोंने, या होरी कौमन मां हथ छ़ेड़तां
         दुःख न उठाए|
         16  पण अगर मसीह भोंने सैहीं दुःख उठाते, त शरमाए न, पण इस गल्लरे लेई परमेशरेरी महिमा केरे|
         17  किजोकी तै बेलो एजी आवरो ए, कि पेहिलो परमेशरेरे लोकाँ केरी आदालत की गाए, ते आदालतरी
         शुरवात असन कैरां भोए त तैन केरो कुन अन्त भोल्हो ज़ैना परमेशरेरे सूसमाचारे न मन्न|
         18  ते अगर धर्मी मैंन्हू बड़ी मुशकली सैहीं मुक्ति हसल केरे, ते ज़ैना भगती न केरन, ते
         पापीन तैन केरो कुन हाल भोलो?
         19  ऐलहेरे लेई परमेशरेरी मेज़रे मुताबिक दुःख झ़ैल्लते, तै भलाई केरते, अपने अपने प्रानन
         वफादार बनाने बालेरे हथन मां सोंफे|
         
            

         
      

   
      
         5
बज़ुर्गन ते च़ुनोरन बिसतार51  तुस्न मैरां ज़ैना मज़ुरगन, आंव तैन केरो ज़ेरो बज़ुर्ग ते मसीहेरे दुखाँ केरो गुवाह
         ते बांदी भोंने बाली महिमा मां शामिल भोइतां तैन इन समझ़ताई|
         2  कि परमेशरेरे तैस जैथेरी, ज़ैन तुस्न मां ए हेरगेश केरा; ते इन दबावे सैहीं नैइं, पण
         परमेशरेरी मेरज़ारे मुताबिक आनन्दे सैहीं, ते नीच़ कूमैइयरे लेई नैइं, पण मन लेइतां|
         3  ते ज़ैना लोक तुस्न सोंफे तैन पुड़ हकोमत न केरा, बल्कि झुण्डेरे लेई अक नमूनों बना|
         4  ते ज़ैखन बडो रखवालो बांदो भोल्हो, त तुस्न महिमारू ताज मैल्ले, ज़ैन ट्लकनेरू नैइं|
         5  हे जवानव, तुस भी बज़ुर्गाँ केरे अधीन राथ, बल्कि तुस सब एकी होरेरी सेवारे लेई दीनताई
         सैहीं मज़ बांधतां राथ, किजोकी परमेशर अभिमैनी केरो सामनो केरते, पण दीन्न पुड़ अनुग्रह
         केरते|
         6  ऐलहेरे लेई परमेशरेरे ताकबर हथे हैठ दीनता सैहीं राथ, ज़ैस सैहीं तै तुस्न ठीक वक्ते
         पुड़ बड़ाए|
         7  ते अपनी सारी फिकर तैस पुड़ छ़डा, किजोकी तैस तुशी फिकरे|
         8  खबरदार राथ, ते बींझ़े राथ, किजोकी तुशी खलाफत केरने बालो गर्ज़ने बाले शेरेरो ज़ेरो
         इस तोपी मां रहते, कि कैस छ़िन्दतां खाए|
         9  विशवासे मां मज़बूत भोइतां, ते इन सैमझ़तां तैसेरो सामनो केरा, कि तुशे ढ्ला ज़ैना संसारे
         मां आन, एरो दुःख झ़ैल्लतन|
         10  हुनी परमेशर ज़ै सारे अनुग्रहेरो दातो ए, ज़ैने तुस्न मसीह मां अपनी सदा रहने बाली महिमारे
         लेई कुजवरेथ,तुशे थोड़े च़ीरेरे लेई दुःख झ़ैल्लनेरे पत्ती तुस्न सिद्ध ते मज़बूत ते
         ज़ोरे बालो केरेलो|
         11  तैसेरी बादशाही सदा राए| आमीन|आखिरी अभिवादन12  मीं सिलवानुसेरे हथे, ज़ैस मां वफादार ढ्लाह समझ़तांइ, ख़ास लिखतां तुस्न समझ़ाताइ ते
         ई गुवाही दिती कि परमेशरेरो सच़ो अनुग्रह ई ए, इसे मां बनोरेथ|
         13  ज़ैना बाबुल मां तुशे ज़ेरे च़ूनोरे लोकन, तै ते मेरू मठ्ठू मरकुस तुस्न नमशकार ज़ोते|
         14  प्रेमे सैहीं फुमड़ी देइं देइतां एकी होरी नमशकार केरा| तुस्न सैभन ज़ैना मसीह मांथ
         शान्ति मैलती राए|2 पतरसपतरसेरी दूइयोंव चिठ्ठी2 पतरस2 PETER2 पतरस

अभिवादन11  शमौनन पतरसेरे तरफाँ ज़ै यीशु मसीहेरो दास ते प्रेरिते, तैन लोकन ज़ैन केरे नोंवें ज़ैनेईं
         इशे परमेशर ते मुक्ति देंने बाले यीशु मसीहेरी धार्मिकता सैहीं इषो ज़ेरो कीमती विशवास
         हासल कर्रोए|2  परमेशरेरे ते इशे प्रभु यीशु एरी पिशानी सैहीं अनुग्रह ते शान्ति तुस्न मैल्लती राए|ईश्वरीये बुलाहट ते चुनाव3  किजोकी तैसेरी सामर्थाँ सब किछ ज़ैन ज़िन्दगी ते भेगती सैहीं रिश्तो रखते,असन तैसेरी
         पिशान सैहीं दितोरूए, ज़ैने असन अपनी महिमा ते रोड़े गुणना केरे मुताबिक कुजवरेम|
         4  ज़ैस सैहीं असन कीमती ते बड़े बडे वाइदे दितोरेन: ताकि इन केरे ज़िरीए तुस तैस गेंदगी
         कैरां छुटतां ज़ै संसारे मां बूरी खुवैइशन सैहीं भोतीए, ईश्वरये सुभावे मां शामिल भोथ|
         5  ते ऐलहेरे लेई तुस सब किसमेरी कोशीश केरतां, अपने विशवासे पुड़ रोड़े गुण, ते रोड़े
         गुणन पुड़ समझ़|
         6  ते समझ़ी पुड़ परहेज़, ते परहेज़ पुड़ सबर, ते सबरे पुड़ भगती|
         7  ते भेगती पुड़ भाइच़ारेरो प्रेम, ते भाईच़ारेरे प्रेमे पुड़ प्रेम बधाते गाथ|
         8  किजोकी इना गल्लाँ तुस्न मां इस बेले रहन, त तुस्न इशे प्रभु यीशु मसीहे मां निकमे ते
         बे फल न भोंने देली|
         9  ते ज़ैस मां इना गल्लाँ न भोंन, तै कानोए, ते धट लहते, ते अपने पुराने पापन कैरां साफ
         भोंनू बिसरोरोए|
         10  ऐलहेरे लेई ढ्लाव, अपने कुजाने पुड़, ते च़ुनोरे गहनेरे लेई सिद्ध केरनेरी रोड़े च़ारे
         कोशीश केरते गाथ, किजोकी अगर एरू केरेले, त कभी ठोकर न खाले|
         11  बल्कि इस रीति सैहीं तुस इशे प्रभु ते मुक्ति देंने बाले यीशु मसीहेरे सदारे रहने बैले
         बैदशाही मां बड़ी आदरी सैहीं साथी तैस मां दाखल भोथ|पतरसेरो आखीरी बेलो12  ऐलहेरे लेई अगर तुस इना गल्लाँ ज़ांनतथ, ते ज़ै सच़ो वचन तुस्न मैल्लोरोए, तैस मां बनोरे
         राथ, फिरी भी आंव तुस्न इन गल्लाँ याद करानेरे लेई सदा तियार रालो|
         13  ते आंव अपने लेई इन रोड़ू समझ़ताई, कि ज़ाँ तगर आंव इस डेरे मांई, ताँ तगर तुस्न याद
         करेइतां उभारतो रेईं|
         14  किजोकी ज़ांनताई, कि मसीहेरे वचनेरे मुताबिक मेरो डेरो झ़ड़नेरो बेलो जल्दी एजने बालोए|
         15  ऐलहेरे लेई आंव एरी कोशीश केरताइं, कि मेरे गहनेरे पत्ती तुस इन सैभी गल्लन सदा याद
         केरते राथ|मसीहेरे महिमाई एछ़ेइं लहाने बाले गवाह16  किजोकि ज़ैखन असेइं तुस्न अपने प्रभु यीशु मसीहेरी समर्थ, ते एजनेरो समाचार दितोरो थू
         त तै च़लैकी बनेवरी कहैनी केरे मुताबिक पीछो नैइं कीयोरो, बल्कि असेईं एपू तै लावरो थू|
         17  कि तैने बाजी परमेशरे कैरां आदर, ते महिमा हसल केरी ज़ैखन तैस बड़े महिमा मैरां आवाज़
         आई कि इन मेरू ट्लारू मठ्ठूए ज़ैस सैहीं आंव खुशाई|
         18  ते ज़ैखन तैस सैहीं साथी पवित्र पहाड़े पुड़ थी, त सुवर्गेराँ ई ए आवाज़ शुन्नी|
         19  ते असन कां ज़ै नेबी केरो वचने, तै इस गल्ली सैहीं मज़बूत ठेरोरोए ते तुस इन रोड़ू केरतथ,
         कि इन सैमझ़तां तैस पुड़ ध्यान केरतथ, कि तै अक दयोए, ज़ै तै आँधरी ठैरी मां तैस बेले
         तगर लो देतो रहते ज़ाँतगर ट्लाड़ोकलोए न, ते झ़ेझ़ेरो तारो तुशे मन्न पुड़ चमके|
         20  पण पेहिलू इन समझ़े कि पवित्र शास्त्रेरी कोई गल्ल अपने सोचारे मुताबिक पूरी न भोए|
         21  किजोकी कोई भी भविष्वाणी मैंन्हू केरे मेरज़ी सैहीं न भोए पण भगत लोक पवित्र आत्मा मां
         भोइतां परमेशरेरे तरफां ज़ोंते थी|

झुठे उसताद21  ते ज़ैंन्च़रे तैन लोकन मां झूठे नबी थी तैंन्च़रे तुस्न मां भी झूठे उसताद भोल्हे,
         ज़ैन असली मां खाने बाले पखंड ते तैस मालकेरू ज़ैने घीनोरेन इनकार केरेले ते अपनों आपे
         जल्दी विनाशेरे हवाले केरेले|
         2  ते बड़े तैन केरे ज़ेरे बदचलनी केरेले, ज़ैन केरे वजाही सैहीं सेच़ी बत्तरी निन्दा भोतीए|
         3  ते तैन लालच़ेरे लेई गल्लाँ बनेइतां तुस्न अपने फैइदेरे लेई वजा बनाले, ते ज़ै सज़ाहरो
         हुकम तैन पुड़ पेहिलो भोवरोए, तैसेरे एजने मां किछ भी च़िर नैइं, ते तैन केरो विनाश बलगतोए|
         4  किजोकी ज़ैखन परमेशरे तैना फरिश्ते न बकशे ज़ैनेई पाप कीयो, पण नरके मां भेझ़तां आधाँरे
         कुण्डे मां छ़डे, ताकि आदालतरे दिहाड़ी तगर बंद रहन|
         5  ते पेहिले जूगेरे संसार भी बखशू, बल्कि बूरे संसारे पुड़ तोफान भेझ़तां धर्मेरे प्रचारक
         नूहे समेत अठ मैंन्हू बच़ाए|
         6  ते सदोम ते अमोरारे नगरां केरे वनाशेरी सज़ा दिती, कि तैन भस्म केरतां माँज़नी मां मिलाए
         ताकि एजने बाले भगतीहीन लोकां केरे तालीमारे लेई अक कहानी भोए|
         7  ते धर्मी लूते ज़ै बुरे लोकाँ केरे गंदे चाल चलने सैहीं बड़ो दुखी थू छुटकारो दितो|
         8  (किजोकी तै धर्मी तैन मां रहतो, ते तैन केराँ बुराँ कम्मां हेरी हेरी, ते शुनी शुनी,
         रोज़ अपने सच़े मने पीड़तो थू)|
         9  त प्रभुएरे भगतन अज़मैइशी मैरां कढने ते बुरे लोकन आदालतरे दिहैड़ी तगर सज़ाहरी हालती
         मां रखनो भी ज़ानते|
         10  ख़ास केरतां तैन ज़ैना गेंदी सोचन पत्ती जिसमेरे मुताबिक च़लतन, ते हकौमती घटया समझ़तन:
         ते ढीठ, ते हठी, ते उचे पेदवी बाले बूरू भलू ज़ोंने कैरां न डरन|
         11  फिरी भी फरिश्ते ज़ैना शेखती ते समर्थी मां तैन कैरां बडेन, प्रभुएरे सामने प्रभुएरे
         सामने बूरू भलू ज़ोइतां दोष लातन|
         12  पर इना मैनू बे समझ़ जानवराँ केरे ज़ेरन, ज़ैना ट्लाने ते मारे गानेरे लेई पैइदा भोवरेन;
         ते ज़ैन गल्लन ज़ान्न न, तैन केरे बारे मां होरन बूरू भलू ज़ोते, तै अपने जलनी मां एपू
         फुकोले|
         13  होरी केरू बुरू केरनेरे बजाए तैन केरू एपू बुरू भोलू: तैन भर दूपार्न एश केरनो रोड़ो
         लगते; ई कलंक ते दोश ए ज़ैन तुस्न साथी खाते पीतेन, त एपनी तरफाँ प्रेम धाम केरतां हेश
         केरतन|
         14  तैना चंचल मन्न बालन भटकातन; ज़ैन केरे मने लालच़ केरनेरी आदत भोवरी, तैना लानतरी आवलाधन|
         15  तैन असिद्धी बत्ती शैरतां बटके, ते बओरेरे मठ्ठे बिलामेरी बत्ताँ च़लोरेन; ज़ैने बूरैइारो
         मज़दूरी रोड़ी समझ़ी|
         16  पण तैसेरे पापेरे बारे मां हदायत की, ईड़ी तगर कि बेज़बान गदही मैंन्हू केरे बोली सैहीं
         तै नबी तैसेरे पागल पने कैरां रोको|17  इन लोक काने खूआन, ते तोफानेरी बिदलारन, तैन केरे लेई सदा रहने बालो अन्धकार रखोरोए|
         18  तैना बे फैइदी गल्लाँ केरी बद चेलनेरां कम्मन सैहीं, तैन लोकन जिसमानी खुवैइशन मां फसांतन,
         ज़ैना भटकोरेन मैरां मसां निसने लवरे थी|
         19  तैना तैन आज़ाद भोंनेरो वाइदो त देतन, पण एपू बुरैइअरे गुलाम्मन, किजोकी ज़ै मैंन्हू
         ज़ैस कैरां हारो तै तैसेरो गुलाम बनते|
         20  ते ज़ैखन तै प्रभु ते मुक्ति देंने बाले प्रभु यीशु मसीहेरी पिशानी सैहीं संसारेरे अलग
         अलग किसमाँ केरी गेंदगी कैरां बांच़े, त फिरी तैन केरो हाल पेहिले कैरां भी बूरो भोव|
         21  किजोकी धर्मेरे बत्ताँ न गहनू तैन केरे लेई इस कैरां रोड़ू भोथू, कि तै तैनेईं इन ज़ैनतां,
         तैस पवित्र हुकमे कैरां फिरी गहतन, ज़ै तैन सोंफ़ोरो थू, तैन पुड़ ई कहावत ठीक एइतीए|
         22  कि कुतराँ अपने उतारेरे पासे ते निहावरी सूरनी च़िकरी मां फिरी गहतीए|

प्रभुएरी एजनेरी दिहाड़ी31  हे ट्लारव, हुनी आंव तुस्न इन दुइयोवं बार लिखताईं, ते दुइयन मां याद करेइतां तुशे साफ
         मने उभारताई|
         2  कि तुस तैन गल्लन, ज़ैना पवित्र नेबेईं पेहिले ज़ोरिन ते प्रभु, ते मुक्ति देंने बालेरो
         हुकम याद केरा, ज़ैना तुशे प्रेरतां केरे ज़िरीए दितोरेन|
         3  ते पेहिलू इन ज़ाना, कि आखरी दिहाड़न हासी मज़ाक बनाने बाले एजनेन, ज़ैना अपने खियालाँ
         केरे मुताबिक च़लेले|
         4  ते ज़ोले, तैसेरो एजनेरो वाइदो कोरां जेव? किजोकी ज़ेइसेरे बाप दादे झ़ुल्ले, सब किछ
         तेरहू ए,, ज़ैंन्च़रेे स्रष्टिारे बेले थू?
         5  तैना त ज़ैनी बुझ़तां इन बिसरी जे, कि परमेशरेरे वचनेरे ज़िरीए सैहीं आसमान पेहिलू देंतेरू
         अज़ तगर एरू ए, ते धरती भी पैनी मैरां बनोरीए ते पैनी मांए|
         6  इनां केरे ज़िरीए तैस जुगेरू संसार पैनी सैहीं डुबतां नाश भोव|
         7  अज़ेरे ज़ुमानेरू आसमान ते ज़मीन तैसे वचनेरे ज़िरीए रखोरेन, की ज़ींते कीये गहन; ते
         तै भगती हीन मैंन्हू केरी आदालत ते नाश भोंनेरे लेई एकी दिहाड़े तगर एरहे रखन|8  हे ट्लारव, ई अक गल्ल तुस्न कैरां छ़ुपोरी न राए, कि प्रभुएरी नज़री मां अक दिहाड़ी
         हज़ार सालन बराबरे|
         9  प्रभु अपने वाइदन मां ठड न लाए, ज़ैंन्च़रेे की लोक समझ़तन; पण तुशे बारे मां सबर केरते,
         ते न चाए, कि कोई नाश भोए, बल्कि इन कि सैभन मन बदलनेरो मोको दे|
         10  पण प्रभुएरी दिहाड़ी च़ोरेरी ज़ेरी एजनीए, तैस दिहाड़े आसमान बड़े ज़ोरे सैहीं नाश भी
         भोलू, ते आसमनेरी चीज़ाँ हीवेरी ज़ेरी गेलेली, ते ज़मीन ते तैस पुड़ाँ सब कम्मां फुकोलां|
         11  त ज़ैखन कि इना सब चीज़ाँ, इस रीति सैहीं गल्लने बैलिन, त तुस्न पवित्र चाल चलन ते भेगती
         मां केरू भोवरू लोड़े|
         12  ते परमेशरेरे तैस दिहैड़ी कैंन्च़रे बल्लगोरो लोड़े, ते तैसेरे जल्दी एजनेरे लेई केरी
         कोशीश केर्री लोड़े; ज़ैसेरे वजाही सैहीं आसमान अग्गी सैहीं गलेलू, ते आसमानेरे गुण बड़े
         गेरमी सैहीं गल्ले|
         13  पण तैसेरे वाइदेरे मुताबिक अस नोंवे आसमानेरे ते नोंवे ज़मीनारे पासे हेरतम ज़ैन मां
         धर्मिकता रहली|बींझ़े ते हुशार राथ14  ऐलहेरे लेई, हे ट्लारव, ज़ैखन कि तुस इन गल्लाँ केरी आस हेरतथ त कोशीश केरा कि तुस शैनती
         सैहीं तैसेरे सामने निष्कलंक ते बे इलज़ाम ठैरथ|
         15  ते इशे प्रभुएरे सबरी मुक्ति समझ़ा, ज़ैंन्च़रेे इशे ट्लारे ढ्ला पौलुसे भी तैस ज्ञानेरे
         मुताबिक ज़ैन तैस मैल्लू, तुस्न लिखू|
         16  तैंन्च़रे तैने एपनी सब चिठन मां भी इन गल्लाँ केरे बारे मां ज़ोंव, ज़ैन मां केतरी
         गल्लाँ एरिन, ज़ैन केरू समझ़नू मुश्किले, ते अनपड़ ते चंचल लोक तैन केरे आर्थन भी पवित्र
         शास्त्रेरी गल्लाँ केरी ज़ेरी खिच खच केरतां अपने नाश भोंनेरी वजा बनातन|
         17  ऐलहेरे लेई हे ट्लारव तुस पेहिले इन गल्लन ज़ैनतां हुशार राथ, ताकि बूरे लोकां केरे
         गल्लाँ केरे पासे फिरताँ मज़बूती शारन|
         18  पण इशे प्रभु, ते मुक्ति देंने बाले यीशु मसीहेरे अनुग्रह ते पिशानी मां बधते गाथ| तैसेरी
         महिमा हुन्ना भी भोए, ते सदा भोती राए| आमीन|1 यूहन्नायूहन्नारी पेहिली चिठ्ठी1 यूहन्ना1 JOHN1 यूहन्ना

ज़िन्दगरो वचन11  तैस ज़िन्दगरे वचनेरे बारे मां ज़ै पेहिलो थू, ज़ै असेइं शुनो, ते ज़ै अपनी एछ़ेइं सैहीं
         लाव, बल्कि ज़ै असेहीं रोड़े च़ारे लाव; ते तैस सैहीं अपने हथ लाए|
         2  (ई ज़िन्दगी बाँदी भोई, ते असेइं लाई, ते तैसेरी गुवाही देतम, ते तुस्न तैस हमेशारे ज़िन्दगरो
         समाचार देतम, ज़ै बाजी सैहीं साथी थी, ते असन पुड़ बाँदी भोई)|
         3  ज़ैन किछ असेइं हेरू ते शुनू तैसेरी खबर तुस्न भी देतम, ऐलेहेरे लेई कि तुस भी असन सैहीं
         साथी शामिल भोथ; ते इशी ई शामलीत बाजी सैहीं साथी, ते तैसेरे मठ्ठे यीशु मसीह साथीए|
         4  ते इना गल्लां अस ऐलहेरे लेई लिखतम, कि इशी खुशी पूरी भोए|लोई मां च़ल्लनू5  ज़ै खबर असेइं तैस कैरां शुनी, ते तुस्न शुनातम, तै इहे; कि परमेशर लोए: तैस मां किछ
         भी आँधरू नैइं|
         6  अगर अस ज़ोम, कि तैस सैहीं साथी इशी शामलीत, ते फिरी आंधरे मां च़लतम, त अस झूठेम: ते
         सच़्च़े पुड़ न च़लम|
         7  पण अगर ज़ैंच़रे तै लोई मांए; तैंन्च़रे अस भी लोई मां च़लतम, त एकि होरी सैहीं रोड़े
         रहतम; ते तैसेरे मठ्ठेरो लेव्ह असन सैभी पापन कैरां साफ केरते|
         8  अगर अस ज़ोम, कि असन मां कोई पाप नैइं, त अपने आपे धोखो देतम: ते असन मां सच़्च़े नैइं|
         9  अगर अस अपने पाप मन्तम, त तै इशे पाप माफ़ केरने, ते असन सैभी अधर्मे कैरां साफ केरने
         मां वफ़ादार ते धर्मीए|
         10  अगर अस ज़ोम कि असेहीं पाप नैइं कियोरो, त तैस झूठो ठैरातम, ते तैसेरो वचन असन मां नैइं|

मसीह इषो मद्दगार21  हे बच्चव, आंव इना गल्लां तुस्न ऐलहेरे लेई लिखताइं, कि तुस पाप न केरा; ते अगर कोई
         पाप केरे, त बाजी कां इषो अक मद्द केरने बालोए, मलतब धर्मी यीशु मसीह|
         2  तै इशे पापाँ केरो कफारोए: ते सिर्फ इषो नैइं, बल्कि सैरी दुनियारे पापां केरो भी|
         3  अगर अस तैसेरे हुकमन मन्नम, त इस सैहीं अस समझ़े गहले कि अस तैस ज़ांनतम|
         4  ज़ै कोई इन ज़ोंते, कि आंव तैस ज़ानताइं, ते तैसेरे हुकमन न मन्ने, तै झूठोए; ते तैस मां
         सच़्च़ नैइं|
         5  पण ज़ै तैसेरे वचने पुड़ च़लते, तैस मां सच़्च़े परमेशरेरो प्रेम सिद्ध भोवरोए: असन इस
         सैहीं पतो च़ल्लते, कि अस तैस मांम|
         6  कोई इन ज़ोते, कि आंव तैस मां बनोरो रहताइं, तैने तैंन्च़रे च़लोरू लोड़े ज़ैंन्च़रे तै
         च़ल्लतो थू|नोंवों हुकम7  ट्लारव, आंव तुस्न कोई नोंवों हुकम न लिखी, पण तैए पुरानो हुकम ज़ै पेहिलो तुस्न मैल्लो;
         ई पुरानो हुकम तैए वचने, ज़ै तुसेइं शुनो|
         8  फिरी आंव तुशे लेई नोंवों हुकम लिखताइं; ते ई त तैस मां, ते तुस्न मां सच़ाइ ठैरतीए;
         किजोकी आन्धकार मिटतो गहते ते सच़ेरी लौ चमकने लवरीए|
         9  ज़ै इन ज़ोंते, कि आंव लोई मांइ; ते अपने ढ्लाहे सैहीं बैर रखते, तै हेजू तगर आँधरे मांए|
         10  ज़ै अपने ढ्लाए सैहीं प्रेम रखते, तै लोई मांए, ते ठोकर न खेइ बटे|
         11  पण ज़ै कोई अपने ढ्लाहे सैहीं बैर रखते, तै आँधरे मांए, ते आँधरे मां च़लते; ते न ज़ांने,
         कि कोरां गहते, किजोकि आँधरे तैसेरी एछ़ी कैनी केररिन|12  हे ढ्लाव, आंव तुस्न ऐलहेरे लेई लिखताइं, कि तैसेरे नोंवें सैहीं तुशे पाप माफ भोए|
         13  ट्लारव, आंव तुस्न ऐलहेरे लेई लिखताइं, कि ज़ै पेहिले कैरां ए, तुस तैस ज़ांनथ: हे जवानव,
         आंव तुस्न ऐलहेरे लेई लिखताइं, कि तुसेइं बाजी पिशानो|
         14  हे सीयानव, आंव तुस्न ऐलहेरे लेई लिखताइं, कि ज़ै पेहिलोए तुसेइं पिशानो: हे जुवानव,
         आंव तुस्न ऐलहेरे लेई लिखताइं, कि तुस मज़बूतथ, ते परमेशरेरो वचन तुस्न मांए, ते तुस तैस
         दुष्टे कैरां ज़ींते|संसारे सैहीं प्रेम न केरा15  तुस न संसारे सैहीं, ते न संसारेरी कोंची चीज़ी सैहीं प्रेम रखो: अगर कोई संसारे सैहीं
         प्रेम रखते, त तैस मां बाजी केरो प्रेम नैइं|
         16  किजोकि ज़ैन किछ संसारेरे मांए, मतलब जिसमेरी खुवाइश, ते एछ़ी केरी खुवाइश ते ज़िन्दगरू
         गुमण्ड, तैन बाजी केरे तरफां नैइं पण संसारेरे तरफांए|
         17  ते संसार ते तैसेरी खुवाइश दुइये मिटती गैतिन, पण ज़ै परमेशरेरे मेरज़ी पुड़ च़लते, तै
         सदा बनोरो रालो|मसीहेरी खलाफत केरने बालो18  हे मठ्ठव, ई आखरी बेलोए, ते ज़ैंच़रे तुसेइं शुनोरूए, कि मसीहेरी खलाफत केरने बालो एजने
         बालोए, तैसेरे मुताबिक बड़े मसीहेरी खलाफत केरने बाले उठोरेन; इस सैहीं अस ज़ांनतम, कि
         ई आखरी बेलोए|
         19  तैना निस्से त असने मैरां, पण असन मैरां न थी; किजोकि अगर असन मैरां भोथे, त असन सैहीं
         साथी राथे, पण निसे ऐलहेरे लेई कि इन बांदू भोए कि तैना सब असन मैरां नैइं|
         20  ते तुशू ज़ैन पवित्रेरे तरफां अभिषेक भोरूए, ते तुस सब किछ ज़ांनतथ|
         21  मीं तुस्न ऐलहेरे लेई नैइं लिखोरू, कि तुस सच़्च़े न ज़ानथ, पण ऐलहेरे लेई, कि तैस ज़ांनतथ,
         ते ऐलहेरे लेई कोई झूठ, सच़्च़े कैरां नैइं|
         22  झूठो कौने? सिर्फ तै, ज़ै यीशुएरो मसीह भोंनेरो इन्कार केरते; ते मसीहेरी खलाफत केरते,
         ज़ै बाजी, ते मठ्ठेरो इन्कार केरते|
         23  ज़ै मठ्ठेरो इनकार केरते तैस कां बाजी भी नैइं: ज़ै मठ्ठे मन्नते, तैस कां बाजी भीए|
         24  ज़ैन किछ तुसेइं पेहिलू शुनू; तैने तुस्न मां बनोरू राए: अगर तैन तुस्न मां बनोरू राए,
         त तुस भी मठ्ठे मां, ते बाजी मां बनोरे रहले|
         25  ते ज़ैसेरो तैने वाइदो केर्रोए तैए हमेशारी ज़िन्दगीए|26  मीं इना गल्लां तैन केरे बारे मां लिखी, ज़ैना तुस्न भटकातन|
         27  ते तुशू तैन अभिषेक, ज़ैन तैसेरे तरफां केर्रू ए, तुस्न मां बनोरू रहते; ते तुस्न ऐलहेरी
         ज़रूरत नैइं, कि कोई तुस्न शिखाले, बल्कि ज़ैंच़रे तैन अभिषेक ज़ैन तैसेरे तरफां केर्रू
         ए तुस्न सब गल्लां शिखालते, ते इन सच़्च़े, ते झूठ नैइं: ते ज़ैंन्च़रे तैने तुस्न शिखालोरूए,
         तैंन्च़रे तुस तैस मां बनोरे राथ|परमेशरेरी संतान28  ते हे बच्चव, तैस मां बनोरे राथ; कि ज़ैखन इन बांदू भोए, ते अस तैसेरे एजने पुड़ तैसेरे
         सामने शरमिनदे न भोंम|
         29  अगर तुस ज़ांनतथ, कि तैए धर्मीए, त इन भी ज़ांनतथ, कि ज़ै रोड़ां कम्मां केरते, तै तैस सैहीं
         पैइदा भोरोए|

31  हेरा बाजेइं असन सैहीं केरहो प्रेम कियो, कि अस परमेशरेरी सन्ताम भोंम, ते अस अहम भी:
         ऐलहेरे लेई संसार असन न ज़ाने, किजोकि तैनी तै भी न ज़ानो|
         2  हे ट्लारव, हुनी अस परमेशरेरी स्न्ताम्म, ते हेजू तगर इन बांदू नैइं भोवरू, कि अस केरे
         भोंनेम! इन ज़ानतम, कि ज़ैखन तै बांदो भोल्हो त अस भी तैसेरे ज़ेरे भोमेले, किजोकि तैस तेरहे
         लहमेले ज़ेरो तै आए|
         3  ते ज़ै तैस पुड़ ई उमीद रखते, तै अपनों आप तेरहो पवित्र केरते, ज़ेरो तै पवित्रे|4  ज़ै पाप केरते, तै व्यवस्थारी खालाफत केरते; ते पाप त व्यवस्थारे खलाफते|
         5  ते तुस ज़ांनतथ, कि तै ऐलहेरे लेई बांदो भोवरोए, कि पापन हारे; ते तैसेरे सुभावे मां
         पाप नैइं|
         6  ज़ै तैस मां बनोरो रहते, तै पाप न केरे: ज़ै पाप केरते, तैने तै न लवरोए, ते न तैस ज़ानते|
         7  हे बच्चव, केंचेरे धोखे मां न एजाथ; ज़ै रोड़ां कम्मां केरते, तैए तैसेरो ज़ेरहो धर्मीए|
         8  ज़ै पाप केरते, तै शैतानेरे तरफांए, किजोकि शैतान शुरूवाती कैरां पाप केरतो आवरोए: परमेशरेरू
         मठ्ठू ऐलहेरे लेई बांदू भोंव, कि शैतानेरे कम्मन खतम केरे|
         9  ज़ै परमेशरे सैहीं पैइदा भोरोए तै पाप न केरी बटे; किजोकि तैसेरू बीज़ तैस मां बनोरू रहते:
         ते तै पाप केरी न बटे, किजोकि परमेशरे सैहीं ज़रमोरो थू|
         10  इसे सैहीं परमेशरेरी सन्तान, ते शैतानेरी सन्तान पिशैनोतीए; ज़ै रोड़ां कम्मां न केरे,
         तै परमेशरे सैहीं नैइं, ते न तै, ज़ै अपने ढ्लाहे सैहीं प्रेम न रखे|एको होरी सैहीं प्रेम रखा11  किजोकि ज़ै खबर तुसेइं पेहिली शुनी, तै ई ए, कि अस एकि होरी सैहीं प्रेम रखम|
         12  ते कैनेरे ज़ेरे न बनम, ज़ै तैस दुष्टे सैहीं थू, ते ज़ैने अपनों ढ्लाह मारो: ते तै कोस
         वजाही सैहीं मारो? ऐलहेरे लेई कि तैसेरां कम्मां बूरां थीयां, ते तैसे ढ्लाहेरां कम्मां
         रोड़ां थीयां|13  हे ढ्लाव, अगर संसार तुस्न सैहीं बैर केरते त हेराण न भोथ|
         14  अस ज़ांनतम, कि अस मौती कैरां पार भोइतां ज़िन्दगी मां दाखल भोवरेम; किजोकि अस ढ्लाहन
         सैहीं प्रेम रखतम: ज़ै प्रेम न रखे, तै मौतरे हालती मांए|
         15  ज़ै अपने ढ्लाहे सैहीं बैर केरते, तै खूनीए; ते तुस ज़ांनतथ, कि कोंची खूनी मां हमेशारी
         ज़िन्दगी न राहे|
         16  असेइं प्रेम इसे सैहीं ज़ांनो, कि तैने इशे लेई अपने प्राण दिते; ते इशो भी ढ्लांहां
         केरे लेई जान देंनी फर्ज़ए|
         17  पण ज़ैस कां संसारेरी जैइदाद भोए, ते तै अपने गरीब ढ्लाहे हेरतां तैस पुड़ तरस खांनो न
         चाहे, त तैस मां परमेशरेरो प्रेम कैंन्च़रे भोई बटते?
         18  हे बच्चव, अस वचन ते ज़ुबानी सैहीं नैइं, पण कम्मन ते सच़्च़े सैहीं भी प्रेम केरम|परमेशरे कां दिलेरी19  इसे सैहीं अस ज़ांनमेले, कि अस सच़ेरेम; ते ज़ैस गल्ली मां इषो मन असन दोष लाए, तैसेरे
         बारे मां अस तैसेरे सामने अपने अपने मन्न मज़बूट केरी बटम|
         20  किजोकि परमेशर इशे मने कैरां बडोए; ते सब किछ ज़ांनते|
         21  हे ट्लारव, अगर इषो मन असन दोश न दे, त असन परमेशरेरे सामने दिलेरी भोतीए|
         22  ते ज़ैन किछ अस मगतम, तैन असन तैस कैरां मैल्लते; किजोकि अस तैसेरे हुकम मन्तम; ते ज़ैन
         तैस पसन्दे तैन केरतम|
         23  ते तैसेरो हुकम ईए कि अस तैसेरे मठ्ठे यीशु मसीहेरे नोंवें पुड़ विशवास केरम ते ज़ैंच़रे
         तैने असन हुकम दितो तैसेरे मुताबिक एकी होरी सैहीं प्रेम रखम|
         24  ते ज़ै तैसेरे हुकम मन्ते, तै तैस मां, ते तै तैन मां बनोरो रहते: ते इसे सैहीं, मतलब
         तैस आत्मा सैहीं ज़ै तैने असन दितोरोए, अस ज़ांनतम, कि तै असन मां बनोरो रहते|

आत्मान परखा41  ट्लारव, हर एकि आत्मारू याकिन न केरा: बल्कि आत्माइ अज़माथ कि तै परमेशरेरी तरफांए कि
         नैइं; किजोकि बड़े झूठे नबी संसारे मां निसोरेन|
         2  परमेशरेरी आत्मा तुस इस रीति सैहीं पिशैनी बटतथ, कि ज़ै आत्मा इन मन्ने, कि यीशु मसीह
         जिसमे मां आवरोए तै परमेशरेरे तरफांए|
         3  ते ज़ै आत्मा यीशु न मन्ने, तै परमेशरेरे तरफाँ नैइं; ते तैए मसीहेरी खलाफत केरने बाली
         आत्माए; तैसेरे बारे मां तुसेइं शुनोरू; कि तै एजने बालीए: ते अज़ भी संसारे मांए|
         4  हे बच्चव, तुस परमेशरेरेथ: ते तुस तैन पुड़ ज़ींतोरेथ; किजोकि ज़ै तुस्न मांए तै तैस कैरां
         बडोए ज़ै संसारे मांए|
         5  तैना संसारेरेन, ऐलहेरे लेई तैना संसारेरी गल्लां ज़ोतन, ते संसार तैन केरी शुन्ते|
         6  अस परमेशरेरेम: ज़ै परमेशर ज़ांनते, तै इशी शुन्ते; ज़ै परमेशरे न ज़ांने तै इशी न शुने;
         ऐलहेरे लेई अस सच़ेरी आत्मा ते टपलाने बाली आत्मा पिशनतम|परमेशर प्रेमे7  हे ट्लारव, अस एकी होरी सैहीं प्रेम केरम; किजोकि प्रेम परमेशरे सैहींए: ते ज़ै कोई प्रेम
         केरते, तै परमेशरे सैहीं पैइदा भोवरोए; ते परमेशरे ज़ानते|
         8  ज़ै प्रेम न रखे, तै परमेशरे न ज़ाने, किजोकि परमेशर प्रेमे|
         9  ज़ै प्रेम परमेशरे असन सैहीं रखते, तै इस सैहीं बांदो भोव, कि परमेशरे अपनू ट्लारू मठ्ठू
         संसारे मां भेझ़ू, कि असन तैसेरे ज़िरये ज़िन्दगी मैल्ले|
         10  प्रेम इस सैहीं नैइं असेइं परमेशरे सैहीं प्रेम कियो; पण इस मांए, कि तैने असन सैहीं
         केरो; ते इशे पापां केरे लेई अपनू मठ्ठू दितू|
         11  हे ट्लारव, ज़ैखन परमेशरे असन सैहीं एरहो प्रेम कियो, त अस भी एकी होरी सैहीं प्रेम रखम|
         12  परमेशर कधी कैंचे नैइं लवरो; अगर अस एपू मांमेइं प्रेम रखम, त परमेशर असन मां रहते;
         ते तैसेरो प्रेम असन मां सिद्ध भोवरोए|13  इस सैहीं अस ज़ांनतम, कि अस तैस मां रहतम, ते तै असन मां; किजोकि तैने असन अपने आत्मा
         दिती|
         14  ते असेहीं हेरू भी, ते गुवाही भी दिती, कि बाजेइं मठ्ठू दुनियाइ मां मुक्ति देंने बालो
         कैरतां भेझ़ोरोए|
         15  ज़ै इन मन्ते, कि यीशु परमेशरेरू मठ्ठूए: परमेशर तैस मां बनोरो रहते, ते तै परमेशरे मांए|
         16  ते ज़ै प्रेम परमेशर असन सैहीं रखते, तै असेहीं ज़ानो, ते असन तैसेरू याकिने; परमेशर प्रेमे:
         ज़ै प्रेमे मां बनोरो रहते; ते परमेशर तैस मां बनोंरो रहते|
         17  इसे सैहीं प्रेम सिद्ध भोव, कि असन इन्साफेरे दिहैड़ी दिलेरी भोए; किजोकि ज़ेरो तै आहे,
         तेरे अस भी संसार मां अहम|
         18  प्रेमे मां डर न भोए, बल्कि सिद्ध प्रेम डरे दूर केरते, किजोकी डरेरो रिशरो सज़ाई सैहीं
         भोते, ते ज़ै डरते, तै प्रेमे मां सिद्ध नैइं|
         19  अस ऐलहेरे लेई प्रेम केरतम, कि पेहिलो तैने असन सैहीं प्रेम कियो|
         20  अगर कोई ज़ोए, कि आंव परमेशरे सैहीं प्रेम रखताइं; ते अपने ढ्लाहे सैहीं बैर रखे; तै
         झूठोए: किजोकि ज़ै अपने ढ्लाहे सैहीं ज़ै तैने लवरोए प्रेम न रखे, त परमेशरे सैहीं भी ज़ै
         तैने लवरो नैइं, प्रेम न रेखी बटे|
         21  ते तैस कैरां असन ई हुकम मैल्लते, कि ज़ै अपने परमेशरे सैहीं प्रेम रखते, तै अपने ढ्लाहे
         सैहीं भी प्रेम रखे|

51  ज़ैसेरो ई विशवासे कि यीशु ही मसीहे, तै परमेशर सैहीं पैइदा भोवरोए, ते ज़ै पैइदा केरने
         बाले सैहीं प्रेम केरते, तै तैस सैहीं भी प्रेम रखते, ज़ै तैस सैहीं पैइदा भोवरो ए|
         2  ज़ैखन अस परमेशरे सैहीं प्रेम रखतम, ते तैसेरे हुकमन मन्नतम, त इस सैहीं अस ज़ानतम, कि
         परमेशरेरी सन्तान्न सैहीं प्रेम रखतम|
         3  ते परमेशरेरो प्रेम ई ए, कि अस तैसेरे हुकमन मन्नतम; ते तैसेरे हुकम मुशकिलन नैइं|
         4  किजोकि ज़ै परमेशरे सैहीं पैइदा भोवरोए तै संसारे पुड़ ज़ींत्ते, ते तै ज़ींत ज़ैस सैहीं
         ज़ींत भोतीए तै इषो विशवासे|
         5  संसारे पुड़ ज़ींत हसल केरने बालो कौने, सिर्फ तै ज़ैसेरो ई विशवासे, कि यीशु, परमेशरेरू
         मठ्ठूए|यीशु मसीहेरे बारे मां गुवाही6  ईए तै, ज़ै पैनी ते खूनेरे ज़िरीए आवरो थू; मततलब यीशु मसीह, तै न सिर्फ पैनी सैहीं, बल्कि
         पैनी ते खूने दुइयां केरे ज़िरीए आवरो थू|
         7  ते ज़ै गुवाही देते, तै आत्माए; किजोकि आत्मा सच़्च़े|
         8  ते गुवाही देंने बाले ट्लाइान; आत्मा, ते पानी, ते खून; ते ट्लाइयां केरी आके गल्ले|
         9  ज़ैखन अस मैंन्हू केरी गुवाही मन्तम, त परमेशरेरी गुवाही त तैस कैरां भी बडीए, कि तैने
         अपने मठ्ठेरे बारे मां गुवाही दिती|
         10  ज़ै परमेशरेरे मठ्ठे पुड़ विशवास केरते, तै अपने आपे मां ई गुवाही रखते; ज़ैने परमेशरेरू
         याकिन न केरू, तैने तै झूठो ठेराव; किजोकि तैने तैस गुवैही पुड़ विशवास न कियो, ज़ै परमेशरे
         अपने मठ्ठेरे बारे मां दितोरीए|
         11  ते तै गुवाही ई ए, कि परमेशरे असन हमेशारी ज़िन्दगी दिती: ते ई ज़िन्दगी तैसेरे मठ्ठे
         मांए|
         12  ज़ैस कां मठ्ठूए, तैस कां ज़िन्दगीए: ते ज़ैस कां परमेशरेरू मठ्ठू नैइं, तैस कां ज़िन्दगी
         भी नैइं|हमेशारी ज़िन्दगी13  मीं तुस्न, ज़ै परमेशरेरे मठ्ठेरे नोंवें पुड़ विश्वास केरतो भोए, ऐलहेरे लेई लिखताइ;
         कि तुस्न पतो लग्गे, कि हमेशारी ज़िन्दगी तुशीए|
         14  ते असन तैसेरे सामने ई दिलेरी भोतीए, तै ई ए; कि अगर अस तैसेरे मेरज़ी सैहीं मगतम, त
         तै इशी शुनते|
         15  ते अगर अस ज़ांनतम, कि ज़ैन किछ अस मगतम, तैन मैल्लते|
         16  अगर कोई अपने ढ्लाहे कोई एरो पाप केरतो लाए, ज़ैसेरो फल मौत न भोए, त बिनती केरे, ते
         परमेशर तैस तैन केरे लेई, ज़ैनेइं एरो पाप कियोरोए ज़ैसेरो फल मौत नैइं, ज़िन्दगी देल्हो,
         पाप एरहो भी भोतेए ज़ैसेरो फल मौत नैइं: ऐसेरे बारे मां आंव प्रार्थना केरनेरे बारे मां
         न ज़ोई|
         17  सैभी किसमेरी बूराई त पापे पण एरो भी पापे, ज़ैरेरो फल मौत नैइं|
         18  अस ज़ांनतम, कि ज़ै परमेशरे सैहीं पैइदा भोवरोए, तै पाप न केरे; पण ज़ै परमेशरे सैहीं पैइदा
         भोवरोए: ते दुष्ट तैस सैहीं हूरी न बटे|
         19  अस ज़ांनतम, कि अस परमेशरे सैहीं अहम, ते सारू संसार तैस दुष्टेरे कबज़े मांए|
         20  ते इन भी ज़ांनतम, कि परमेशरेरू मठ्ठू आवरूए, ते तैने असन समझ़ दितोरीए, कि अस सच्चे
         पिशानम, ते अस तैस मां ज़ै सच्चे मांए, मतलब तैसेरे मठ्ठे यीशु मसीह मां रहतम: सच़्च़ो
         परमेशर ते हमेशारी ज़िन्दगी ई ए|
         21  हे बच्चव, अपनों आप मूरतन कैरां बच़ेइतां रखा|2 यूहन्नायूहन्नारी दूइयोंव चिठ्ठी2 यूहन्ना2 JOHN2 यूहन्ना

अभिवादन11  मेरे बज़ुर्गेरे तरफां तैस च़ूनोरी बीबी, ते तैसेरे मठ्ठां केरे नोंवें ज़ैन सैहीं आंव
         तैस सच़ैईारे वजाही सैहीं सच़ो प्रेम रखताइं|
         2  ज़ै असन मां मज़बूत रहतीए, ते सदा असन सैहीं साथी अटल रालही|
         3  बाजी परमेशर, ते बाजी केरू मठ्ठू यीशु मसीहेरे तरफां अनुग्रह, ते दया, ते शान्ति, सच़कच़,
         ते प्रेमे सैहीं असन साथी रहले|सच़्च़ ते प्रेम4  आंव बड़ो खुश भोव, कि मीं तेरे केतरे मठ्ठन तैस हुकमेरे मुताबिक, ज़ै असन बाजी केरे तरफां
         मैल्लोरो थू सच़्च़े पुड़ च़ल्लते लाहे|
         5  हुनी हे बीबी, आंव तीं कोई नोंवों हुकम न देइं, पण तैए पेहिलो देंतेरो असन कांए लिखताइं;
         ते तीं कां बिनती केरताइं, कि अस एकी होरी सैहीं प्रेम रखनो|
         6  ते प्रेम ई ए कि अस तैसेरे हुकमां केरे मुताबिक च़लम: ई तैए पुरानो हुकमे, ज़ै तुस पेहिलो
         देंतेरो तुसेइं शुनोरोए ते तुसेइं इस पुड़ च़लोरू भी लोड़े|
         7  किजोकी बड़े एरे टपलाने बाले निसोरेन, ज़ैना इन न मन्न, कि यीशु मसीह जिसमे मां भोइतां
         आव: टपलाने बाले मसीहेरी खलाफत केरने बाले इनान|
         8  अपने बारे मां हुशार राथ; कि ज़ै मेहनत असेइं की, तैस तुस न बगाड़ा: बल्कि तैसेरो पूरो
         फल हसल केरा|
         9  ज़ै अगरोंव बधते, ते मसीहेरी तालीमी मां बनोरो न राहे, तैस कां परमेशर नैइं: ज़ै तैसेरी
         तालीमी मां मज़बूत रहते, तैस कां बाजी भी आए ते मठ्ठू भी|
         10  अगर कोई तुस्न कां एजे, ते ईए तालीम न दे, तैस न त घरे मां एजने देतथ, ते न नमशकार केरा|
         11  किजोकी ज़ै कोई एरे मैंन्हू नमशकार केरते, तै तैसेरे बूरे कम्मन मां शामिल भोते|आखरी अभिवादन12  मीं बेड़ी गल्लां तुस्न लिखन्न, पण काकल ते शैही सैहीं न लिखनी चैहीं; पण मीं उमीदे,
         कि आंव तुस्न कां एजेहेलो, ते सामने भोइतां गल्लां केरेलो: ज़ैस सैहीं तुशी खुशी पूरी
         भोए|
         13  तेरी च़ूनोरी बेइहिनारां मठ्ठां तीं नमशकार ज़ोतन|3 यूहन्नायूहन्नारी ट्लाइयोंव चिठ्ठी3 यूहन्ना3 JOHN3 यूहन्ना

अभिवादन11  मेरे बज़ुर्गेरे तरफां ट्लारे गायुसेरे नोंवें, ज़ैस सैहीं आंव सच़्च़ो प्रेम केरताइं|
         2  ट्लारा, मेरी ई प्रार्थनाए; कि ज़ैंन्च़रे तू आत्मिक तरकी केरी रवरोस, तैंन्च़रे तू सैभी
         गल्लन मां तरकी केरतो रह|
         3  किजोकी ज़ैखन ढ्लाहे एइतां, तेरे तैस सच़्च़ेरी गुवाही दिती, ज़ैस पुड़ तू सच़्च़े च़ल्लतस,
         त आंव बड़ो खुश भोव|
         4  मीं इस कैरां बेद्धतां होरी कोई खुशी नैइं, कि आंव शुनी, कि मैरां मठ्ठां सच़्च़े पुड़
         च़लतन|गयुसेरी तारीफ5  हे ट्लारा, ज़ैन किछ तू तैन ढ्लाहन सैहीं साथी केरतस, ज़ैना परदेशी भी आन, रोड़ी नीति सैहीं
         केरतन|
         6  तैनेइं बड़े लोकां केरे सामने तेरी गुवाही दितोरी थी: अगर तू तैन इस तरीके सैहीं भेझ़ेलो
         ज़ैस तरीके सैहीं परमेशरेरे लोकां केरे लेई जैइजे त रोड़ू भोलहू|
         7  किजोकी तैना तैसेरे नोंवें लेई निसोरेन, ते होरी कौमन कैरां किछ न नेन|
         8  ऐलहेरे लेई एरां केरी इज़त केरनी इषो फर्ज़ए, ज़ैस सैहीं अस भी सच़्च़ेरे हके मां तैन केरे
         मद्द केरने बालेम|दियुत्रिफेस ते दिमेत्रियुस9  मीं कलीसियाइ किछ लिखोरू थू; पण दियुत्रिफेस ज़ै तैन मैरां बडो बन्नो चहते, असन कबूल
         न केरे|
         10  ते ज़ैखन आंव एजहेलो, त तैसेरे कम्मां केरी ज़ैना तै केरी रावरोए याद करेइलो, कि तै इशे
         बारे मां बुरी बुरी गल्लां केरते, ते ढ्लाहन कबूल न केरे, ते तैन ज़ैना कबूल केरने चहतन,
         तैन भी ठाकते: ते कलीसिया मैरां कढतन|11  ट्लारव, बूरैई पत्ती नैइं बल्कि भलैाई पत्ती च़ल्ला, ज़ै भलाई केरते तै परमेशरेरे तरफांए;
         पण ज़ै बुराई केरते, तैने परमेशर नैइं लवरो|
         12  देमेत्रियुसेरे बारे मां सैभेइं सच़्च़े भी एपू गुवाही दिती: ते असेइं भी गुवाही दितोरीए,
         ते तू ज़ांनतस, कि इशी गुवाही स्च़ीए|आखरी अभिवादन13  मीं तीं बड़ू लिखनू त थू; पण शैही ते कलमी सैहीं लिखनू न चैइं|
         14  पण मीं उमीदे कि तीं सैहीं जल्दी मुलाकत केरेलो: तैखन अस आमने सामने गल्लां केरमेले|
         तीं शान्ति मल्लती राहे|
         15  इठेरे दोस्त तीं नमशकार ज़ोंतन, ऐठैरे दोस्तन नोंव घिन्तां नमशकार ज़ोइयां|यहूदायहूदारी चिठ्ठीयहूदाJUDEयहूदा

अभिवादन11  यहूदेरे तरफां ज़ै यीशु मसीहेरो दास, ते याकूबेरो ढ्लाहे, तैन कुजवरे लोकां केरे नोंवें
         ज़ैना बाजी केरे ट्लारे ते यीशु मसीह हफाज़ती मां आन|
         2  दया ते शान्ति ते प्रेम तुस्न पुड़ बड़ो भोतो राहे|झूठे गुवाह3  हे ट्लारव, ज़ैखन आंव तैस मुक्तरे बारे मां बड़ी मिनती सैहीं कोशीश केरने लावरो थू, ज़ैस
         मां अस सब शामलम; ते मीं तुस्न समझ़ानू जरूरी समझ़ू कि तैस विश्वासेरे लेई बड़ी कोशीश
         केरा, ज़ै पवित्र लोकन एकी बार सोंफोरोरो थू|
         4  किजोकी एतरे लोक च़ुपच़ारे असन मां मिलोरेन, ज़ैन केरे लेई इस सज़ारे बारे मां पेहिलू
         लिखोरू थू: इन भगती न केरने बाले, ते इशे परमेशरेरे अनुग्रहे लुचपने मां बदलने बालेन,
         ते इशे मालिके ते प्रभु यीश मसीहेरो इनकार केरतन|5  पण अगर तुसेइं सब गल्लां एकी बार ज़ैनोरिन, फिरी भी आंव तुस्न इना गल्लां याद करैनी चहताइं,
         कि प्रभुए अक कुल मिसर मुलखेरे छुटानेरां पत्ती विशवास न केरने बाले नाश केरे|
         6  फिरी ज़ैना फरिशते अपने पदे पुड़ बनोरे न राहे बल्कि अपनो विशवास शारो, तैने तैना भी तैस
         दिहैड़ी तगर ज़ेइस आदालत भोंनीए तैइस तगर आँधरे मां ज़ै सदारे लेईए रखोरेन|
         7  ज़ैस रीति सैहीं सदोम ते अमोरा ते तैन केरे आसे पासेरे नगर, ज़ैना इन केरे ज़ेरे कूकर्मी
         भोवरे थी, ते होरी जिसमे पत्ती लगोरे थी; हमेशरे अग्गरी सज़ाइं मां गैहितां अक कहानी भोवरेन|8  तैंन्च़रे इना लोक भी अपने बेइमैनी मां अपनों जिसम गंदो केरतन, ते हकोमती घटया समझ़तन;
         ते उचे पदे बाले लोकन बुरू भलू ज़ोतन|
         9  पण प्रधान फरिशते मीकाईले, ज़ैखन मूसेरे लाशारे बारे मां बेंस केरतो थू, त तैस बुरू भलू
         ज़ोइतां दोष लांनेरी जुरत न की; पण इन ज़ोंव, कि प्रभु तीं डाँटे|
         10  पण इना लोक ज़ैन गल्लां केरे बारे मां न ज़ान्न, तैने बुरू भलू ज़ोतन; पण ज़ैन गल्लन बे
         अक्ल जानवरां केरे ज़ेरे न ज़ान्न, तैने मां अपनों आप नाश केरतन|
         11  तैन पुड़ अफसोस! किजोकी तैना कैनेरी ज़ेरी चाल च़ल्ले, ते मज़दूरारे लेई बलिलामेरे ज़ेरे
         भरष्ट भोए: ते करोहेरे ज़ेरे खलाफत कैरतां नाश भोवरेन|
         12  इना तुशे प्रेमे मां धामन मां तुस्न सैहीं साथी खातन पीतन, समुन्दरेरी छ़ेपोरी शफड़ां
         केरे ज़ेरेन, ते बे धड़क अपनू पेट भरने बाले रखवालेन; तैना बगैर पैने बिदलार्न; ज़ैन हवा
         उडारतीए; शेरेरे बे फल बुटन, ज़ैना दुइये बार मर्रेन; ते ज़ीलना उखड़ोरेन|
         13  इना समुंदरे लैराँ केरे ज़ेरेन, ज़ैना अपने बेशरमरी शैमफ उछ़ड़ेतिन, ज़ैन केरे लेई हमेशा
         आँधारू रहते|14  ते हनोके भी तैन केरे लेई ज़ै आदमेरे सतोंव पीड़ी मां थू, इन केरे बारे मां ई भिव्श्वाणी
         की, कि हेरा, प्रभु अपने लखेई पवित्रन सैहीं साथी आव|
         15  कि सैभी केरो इन्साफ केरे, ते सैभी भगतीहीन्न तैन केरे सैभी बुरा कम्मां केरे बारे मां,
         ज़ैना तैनेइं भगतीहीन भोइतां कीयोरन, ते तैन सब सखत गल्लां केरे बारे मां ज़ैना भगतीहिन
         पैपेइं तैन केरे बारे मां ज़ोई दोषी भोए|
         16  इना त बक बक, ते शकायत केरने बालेन, ते अपने खुवैइशां केरे मुताबिक च़ल्लने बालेन; ते
         अपने ज़ुबानी सैहीं घमण्डेरी गल्लां केरने बालेन; ते तैना लालच़ेरे लेई लेवरी गल्लां केरी
         बडयाई केरतन|खबरदारी ते तालीम17  पण हे ट्लारव, तुस तैन गल्लन याद रखा; ज़ैना गल्लां इशे प्रभु यीशु मसीहेरे प्रेरतेइं
         पेहिलू ज़ोरूए|
         18  तैन तुस्न सैहीं ज़ोते थी, कि अखरी दिहाड़न मां एरे ठटठे केरने बाले भोनेन, ज़ैना अपने
         गंदे खयालां केरे मुताबिक च़लहेले|
         19  इना त तैन्न; ज़ैना हल्लो मच़ातन; इना जिसमानी लोकन, ज़ैन मां आत्मा नैइं|
         20  पण हे ट्लाव अपने अति पवित्र विशवासे मां अपनी तरकी केरते ते पवित्र आत्मा मां प्रार्थना
         केरते|
         21  अपने आपे परमेशरेरे प्रेमे मां बनोरे रखा; ते हमेशरे ज़िन्दगरे लेई इशे प्रभु यीशु मसीहेरे
         दयारी उमीद हेरते राथ|
         22  तैन पुड़ ज़ैना शकी मान दया केरा|
         23  ते बड़न अग्गी मैरां कढा, ते बड़न पुड़ डरे सैहीं दया केरा; बल्कि तैस लिकड़े सैहीं नफरत
         केरा, ज़ैन जिसमेरे ज़िरीए गंदू भोवरूए|24  हुनी ज़ै तुस्न ठोकर खांने कैरां बच़ेई बटते, ते अपने महीमारी भरपूरारे सामने मगन ते
         बे इलज़ाम केरतां खड़ो केरी बटते|
         25  तैस एकी परमेशर इषो मुक्ति देंने बालेरी महिमा, ते अज़मत, ते हकोमत, ते अधिकार, इशे प्रभु
         यीशु मसीहेरे ज़िरीए ज़ैंन्च़रे पेहिलू देंतेरोए, हुन्ना भी भोतए, ते हमेशा राए| आमीन|मुकाशफोमुकाशफोमुकाशफोREVELATIONमुकाशफो

सते कलीसियां केरू अभिवादन11  यीशु मसीहेरो मुकाशफो ज़ै तैस परमेशरे ऐलहेरे लेई दितोरोए, कि अपने दासन तैना गल्लाँ,
         ज़ैन केरू जल्दी भोंनू ज़रूरीए, हिराए: ते तैनी अपनों फरिश्तो भेझ़तां तैसेरे ज़िरीये
         अपने दास यहून्ना ज़ोंव|
         2  ज़ैने परमेशरेरे वचन ते यीशु मसीहेरी गुवाही, मतलब ज़ैन किछ तैने लवरू थूं तैसेरे गुवाही
         दिती|
         3  मुबारिके तै ज़ै इस भविषवैनरी किताबी पड़े, ते ज़ै शुनते ते इस मां लिखोरी गल्लन मन्नते,
         किजोकी वख्त नेड़ो आवरोए|
         4  यहून्नारे तरफां आसियारी सत कलीसियाँ केरे नोंवें: तैसेरू भोंतू ज़ै आए, ते ज़ै थू,
         ते ज़ै एजने बालोए; ते तैन सत आत्माँ केरू भोंतू, ज़ैना तैसेरे तखतेरे सामनेन|
         5  ते यीशु मसीहेरे तरफाँ, ज़ै वफादार गुवाह ते फटरण मैरां ज़ींतो भोंने बालो ज़ेठो, ते
         ज़मीनरे बादशाहां केरो हाकिमें, तुस्न अनुग्रह ते शान्ति मैल्लती राए: ज़ै असन सैहीं प्रेम
         रखते, ते ज़ैने अपने लेव्हे सैहीं अस पापन कैरां छुटाए|
         6  ते अस बादशा ते अपने बाजी परमेशरेरे लेई याजक भी बनाए; तैसेरी महिमा ते हकोमत सदा राए|
         अमीन|
         7  हेरा; तै बिदलारी सैहीं साथी एजने बालोए; ते हर अक अछ़ तैस हेरेली, बल्कि ज़ैनेइं तै
         सतावरो थू, तैना भी तै लाल्हे, ते धेरतरे सारे कुल छाती पीटेले| हां| आमीन|
         8  प्रभु परमेशर तै ज़ै आहे, ते ज़ै थू, ते ज़ै एजने बालोए; ज़ै बड़ो शक्ति बाल ए: इन ज़ोंते,
         कि आंवे अल्फा ते ओमेगाई|यूहन्ना मसीहेरू दर्शन भोंनू9  आंव यहून्ना तुशो ढ्ला, ते यीशुएरे मसीबती, ते बादशाही, ते सबरी मां तुस्न सैहीं साथी
         शामलाई, परमेशरेरे वचन, ते यीशु एरी गवाही एरे वजही सैहीं पतमुस नोंवेंरे टैपू पुड़ थू|
         10  कि आंव प्रभुएरे दिहैड़ी आत्मा मां आव, ते एपू पतर नड़शिगेरी आवाज़ इन ज़ोंते शुनी|
         11  कि ज़ैन किछ तू लातस, तैस किताबी मां लिखतां सते क्लीसियान काँ भेझ़, मतलब इफिसुस ते
         स्मुरना, ते पिरगमुन, ते थुआतिरा, ते सरदीस, ते फिलेदिलफिया, ते लौदीकिया मां|12  ते मीं तै ज़ै मीं सैहीं गल्लाँ केरने लावरो थू; तैस हेरनेरे लेई तक्कू; ते पतरोंव फिरतां
         मीं सुन्नेरे सत दीये लाए|
         13  ते तैन दीयां केरे मझ़ाटे मैंन्हेरे मठ्ठे ज़ेरो एक मड़द लाव, ज़ैस पवन तगर लिकड़ाँ
         थी, ते छैती पुड़ सुन्नेरो फटको बंधोरो थू|
         14  तैसेरी करोड़ी ते बाल छ़िती उन्नी बल्कि हीवे कैरां जादे उज़ले थी; ते तैसेरी एछ़ी अग्गरी
         ज़ेरी थी|
         15  ते तैसेरे पाव रोड़े पितलेरे ज़ेरे थी मन्ना ज़ैंन्च़रे भेठी मां तपावरे भोंन; तैसेरी
         आवाज़ बड़े पैनेरी ज़ेरी थी|
         16  ते तै अपने देहिने हाथे मां सत तारे घिनतां थू: ते तैसेरे मुखे सैहीं दुइय धारण बाली
         तलवार निसती थी; तैसेरू तुतर एरू चमकतू थू, ज़ैंन्च़रे दिहाड़ो भर धुपू पुड़ चमकते|
         17  ज़ैखन मीं तै लाव, त तैसेरे पाववन पुड़ मुड़दो ज़ेरो पेव ते तैने मीं पुड़ अपनों देहिनो
         हथ रखतां इन ज़ोंव, कि न डर; आंव त पेहिलो ते आखरी ते ज़ींतोई|
         18  आंव मर्रो थू, ते हुनी तक्का; आंव सदा ज़ींतोई; ते मौती ते पातालेरी चैबी मीं कांन|
         19  ऐलहेरे लेई ज़ैना गल्लाँ तूइं हेरी ते ज़ैना गल्लाँ भोई रावरिन; ते ज़ैना इठाँ बाद भोंने
         बैलिन, तैना सब लिख|
         20  मतलब तैन सत ताराँ केरो भेद्ध ज़ैना तीं मेरे देहिने हथे मां हेरोरे थी, ते तैन सत सुन्नेरे
         दीयां केरो भेद्ध: ते सत तारे सत कलीसियां केरे दूतन, ते तैना सत दीये सत कलीसियान|

इफिसुसे बिसतार21  इफिसुसेरी कलीसियारे दूते इन लिख, कि ज़ै सते तारे अपने देहिने हथे मां घिनतां फिरते,
         ते सुन्नेरे सत दीयां केरे मझ़ाटे फिरते, तै इन ज़ोंते कि|
         2  आंव तेरां कम्मां, ते मेहनहत, ते तेरू सबर ज़ानताइं; ते इन भी, कि तू बुरे लोकन हेरी
         न बटस; ते ज़ैना अपनों आप प्रेरत ज़ोंतन, ते आन नैइं, तैना तीं परखे ते तैना झूठे निस्से|
         3  ते तू सब्र केरतस, ते मेरे लेई दुःख झ़ैल्लते झ़ैल्लते थको न|
         4  पण मीं तेरे खलाफ इन ज़ोंनू ए कि तीं अपनों पेहिलो प्रेम शारोरोए|
         5  खयाल केर, कि तू कोठाँ बिछ़ड़ो, ते मन फिरा ते पेहिलू ज़ेरू कम्म केर; ते अगर तू मन
         न फिरालो, त आंव तीं काँ एइताँ तेरो दीयो तैस ठाराराँ पुटेलो|
         6  पण हां तीं मां ई गल्ल त आए, कि तू नीकुलइयां केरे कम्मन सैहीं नफरत केरतस, ज़ैन सैहीं
         आंव भी केरताई| ज़ैसेरे कन भोंण, तै शुने कि आत्मा कलीसियान सैहीं कुन ज़ोते|
         7  ज़ैस कन भोंण, तै शुने कि आत्मा कलीसया सैहीं कुन ज़ोते: ज़ै ज़ींते, आंव तैस, तैस ज़िन्दगरे
         बुटे मैरां ज़ै परमेशरेरे सुवर्ग लोके मांए, फल खांनेरे लेई देइलो|स्मुरनाए बिसतार8  ते स्मुरनारे कलीसियारे दूते इन लिख, कि, ज़ै पेहिलो ते आखरीए; ज़ै मर्रो थू ते हुनी
         ज़ींतो भोवरोए, तै इन ज़ोंते कि|
         9  आंव तेरे मसीबती ते तेरी गरीबी ज़ानतांइ;(पण तू धनीस); ते ज़ैना लोक अपनो आप यहूदी ज़ोतन
         ते आन नैइं, पण शैताने सैहीं साथी शामिल भोंने बालेन, तैन केरी निन्दा भी ज़ानताइं|
         10  ज़ैना दुःख तीं झ़ैल्लने पैनेन, तैन केरे लेइ न डर: किजोकी तक्का, शैतान तुस्न मैरां
         केतरेन कैद केरने पुड़ए; ताकि तुस परखे गाथ; ते तुस्न दश दिहाड़न तगर दुःख झ़ैल्लनो भोल्हो:
         जान देने तगर वफादार राथ; त आंव तीं ज़िन्दगरू मुकट देहिलो|
         11  ज़ैसेरे कण भोंण, तै शुने कि आत्मा कलीसियान सैहीं कुन ज़ोते: ज़ै ज़ींते, तैस दुइयोवं
         मौती सैहीं नुकसान न पुज़ेलो|पिरमुने बितार12  ते पिरगमुनेरी कलीसियारे दूते इन लिख, कि, ज़ैस कां दुइय धारण बाली ते तिखी तलवारे,
         तै इन ज़ोते, कि|
         13  आंव इन ज़ानताइं, कि तू तैड़ी रहतस ज़ैड़ी शैतानेरो तखते, ते मेरे नोंवें पुड़ बनोरो
         रहतस; ते मीं पुड़ विशवास केरने सैहीं तैन दिहाड़न मां भी पतरोवं न हटो ज़ैन मैरां मेरो
         वफादार गुवाह अन्तिपास, तुस्न मां तैस ठैरी पुड़ मारो जेव ज़ैड़ी शैतान रहते|
         14  पण मीं तेरे खलाफ किछ गल्लां ज़ोनीन, किजोकी तेरे इड़ी किछ त एरहन ज़ैना बिलामेरी तालीमीं
         मन्तण, ज़ैनी बच्चन इस्राली केरे सामने ठोरारी वजा रखनू शिखालू, कि तैना मूरतन पुड़ रखोरी
         चीज़ां खान ते ज़नाह केरन|
         15  तैंच़रे तेरे ऐड़ी भी केतरे लोक एरेन, ज़ैना नीकुलइयां केरी तालीम मन्तन|
         16  ते मन फिरा, नेईं त आंव तीं कां जल्दी एजतां, अपने ऐशेरे तलवारी सैहीं तैन साथी मैरेलो|
         17  ज़ैसेरे कण भोन, तै शुन्ने कि आत्मा कलीसियान सैहीं कुन ज़ोते; ज़ै ज़ीते तैस आंव छ़पोरो
         मन्नो देइलो, ते तैस अक छ़ितो घोड़ भी देइलो; ते तैस घोड़े पुड़ अक नोंव लिखोरू भोल्हू,
         ज़ैस तैसेरे हसल केरने बालेरे इलावा होरो कोई न ज़ांनेलो|
         18  ते थूआतीरारी कलीसियारे दूते इन लिख कि, परमेशरेरू मठ्ठू ज़ैसेरी एछ़ी अग्गरी ज़ेरिन,
         ते ज़ैसेरे पाव कीमती पीतलारे ज़ेरेन, तै इन ज़ोनंते, कि|
         19  आंव तेरे कम्मन ज़ांनताइं, ते प्रेम, ते विशवास, ते सेवा, ते सबरी ज़ानताइं, ते इन भी
         कि तेराँ आखरी कम्मां पेहिले कम्मन कैरां बेद्धतन|
         20  पण मीं तेरे खलाफ इन ज़ोनूए, कि तू तैस कौंन्शी इजेबेल रहने देतस; ज़ै अपनों आप नबी
         ज़ोतीए, ते मेरे दासन ज़नाह केरने, ते मूरती कां च़ाड़ोरू खानू शिखैलतां टपलातीए|
         21  मीं तैस मन फिरानेरे लेई मोको दितो, पण तैसा अपने ज़नाहे सैहीं मन न फिरानो चाव|
         22  हेरा, आंव तैस खटी पुड़ रखताइं; ते ज़ै तैस सैहीं ज़नाह केरेलो अगर तैना भी तैसेरे कम्मन
         सैहीं मन न फिराले त तैन बड़े मसीबती मां छ़ेडेलो|
         23  ते आंव तैसेरे बच्चन मैरेलो; ते तैखन सब कलीसियां बुझ़ेली कि दिल ते मनेरो परखने बालो
         आंवेइं: ते आंव तुस्न मां हर एकी तैसेरे कम्मां केरे मुताबिक बदलो देइलो|
         24  पण तुस थूआतिरारे बाकी लोकन सैहीं, ज़ैतरे इस तालीमी न मन्न, ते तैन गल्लन शैतानेरी
         डुगी गल्लां ज़ोतन न ज़ान्न, इन ज़ोताइं, कि आंव तुस्न पुड़ होरो बोज न रेखी|
         25  पण हां, ज़ैन तींकां ए तैस मेरे एजने तर ठेमतां रख|
         26  ज़ै ज़ींते, ते मेरे कम्माँ केरे मुताबिक आखरी तगर केरतो राए, आंव तैस कोमा कोमारे लोकन
         पुड़ आधीकार देहिलो|
         27  ते तै लूहेरे राज़दण्डे सैहीं तैन पुड़ बादशाही केरेलो, ज़ैस तरीके सैहीं कूमहार मिताराँ
         भाँडां चकनाचूर भोतन: ज़ैंन्च़रे मीं भी एरो अधीकार अपने बाजी कैरां हसल केर्रोए|
         28  ते आंव तैस झ़ेझ़रो तारो देहिलो| ज़ैसेरे कन भोंण, तै शुन्ने कि आत्मा कलीसियान सैहीं
         कुन ज़ोते|
         29  ज़ैसेरे कन भोंण, तै शुन्ने कि आत्मा कलीसियान सैहीं कुन ज़ोते|

सरदीसे बिसतार31  ते सरदीसरी कलीसियारे दूते लिख, कि, ज़ैस कां परमेशरेरी सत आत्मान ते सत तारेन, इन ज़ोंते
         कि आंव तेरे कम्मन ज़ानताइं, कि तींझ़ो ज़ींतो ज़ोतन, पण आस मर्रो|
         2  बींझ़ो रा, ते तैन चीज़न ज़ैना रेवरिन, ते ज़ैना मिटने बैली थी, तैन मज़बूत केर; किजोकी
         मीं तू कोंन्ची मां अपने परमेशरे कां पूरो न लाव|
         3  याद रख, कि तीं केरी तालीम मैलोरी थी तीं ते शुनोरी थी, ते तैस मां बनोरो रा, ते मन
         फिरा: ते अगर तू बींझ़ो न रालो, त आंव चोरेरो ज़ेरो एजेलो ते तू कधे न ज़ांनेलो, कि आंव
         कोस घेड़ी तीं पुड़ एजी|
         4  पण हां, सरदीसे मां किछ लोकन, ज़ैनेईं अपनां लिकड़ां गंदां नैइं केर्राँ, तैन छ़ितां
         लिकड़ाँ लेइतां मीं सैहीं साथी घुमेले किजोकी तैना इस काबलन|
         5  ज़ै ज़ींते, तैस इसे तरीके सैहीं छ़ितां लिकड़ाँ लवाँ गहलाँ, ते आंव तैसेरू नोंव ज़िन्दगारे
         किताबी मैरां कोंन्ची रीति सैहीं न केढेलो, पण तैसेरू नोंव अपने बाजी ते फरिशतां केरे
         सामने घिनेलो|
         6  ज़ैसेरे कन भोंण, तै शुने कि आत्मा कलीसियान सैहीं कुन ज़ोते|फिलदिलया बिसतार7  ते फिलदीपयारे कलीसियारे दूते इन लिख, कि ज़ै पवित्र ते सच़े, ते दाऊदेरी चाबी रखते,
         ज़ैसेरे खोल्लेरे कोई बंद न केरी बटे ते ज़ैसेरे बंद केर्रे कोई खोलेरे न बटे, तै इन
         ज़ोंते कि|
         8  आंव तेरे कम्मन ज़ानताइं, (हेर, मीं तेरे सामने अक बत खोरोरीए, ज़ैस कोई बंद न केरी
         बटे) कि तेरी सामर्थ थोड़ीए, ते तीं मेरो वचन मनोरोए ते मेरे नोंवेरो इन्कार नैइं कीयोरो|
         9  हेर, आंव शैतानेरी तैन सभा बालन तेरे कबज़े मां केरेलो ज़ैना यहूदी बनोरेन, पण आन नैइं,
         बल्कि झूठ ज़ोंतन हेर, आंव एरू केरेलो, कि तैना एइतां तेरे पावन कां एइतां झुकेले, ते
         इन ज़ांनेले, कि मीं तीं सैहीं प्रेम रखोरोए|
         10  तीं मेरे सबरारो वचन ठेमोरोए, ऐलहेरे लेई आंव भी तीं अज़मैइशरे बेले बच़ेइलो, ज़ै धेरतली
         पुड़ राने बालन पुड़ परखनेरे लेई सारे संसारे पुड़ एजने बाली ए|
         11  आंव जल्दी एजने बालोई; ज़ैन किछ तीं कांए, तैस ठेमताँ रख, कि कोई तेरू ताज न थसोड़े|
         12  ज़ै ज़ींते, तैस आंव अपने परमेशरेरे मन्देरे मां अक खम्भो बनेइलो; ते तै कधी फिरी बेइर
         न निसेलो; ते आंव अपने परमेशरेरू नोंव, ते अपने परमेशरेरे नगर, मतलब नोंवें यरूशलेमेरू
         नोंव, ज़ैन मेरे परमेशरेरे सुवर्गए पुड़ाँ एजने बालूए ते अपनू नोंवू नोंव तैस पुड़ लिखेलो|
         13  ज़ैसेरे कन भोंण, तै शुने कि आत्मा कलीसियान सैहीं कुन ज़ोते|लौदीकियाई बिसतार14  ते लौदीकियारी क्लीसियारे दूते इन लिख, कि, ज़ै आमीन, ते वफादारे, ते सच्च़ो गुवाहे,
         ते परमेशरेरी स्रष्टिारी वजाए, तै इन ज़ोते|
         15  कि आंव तेरे कम्मन ज़ांनताइं कि तू न ठंडोस ते न त्तओस: रोड़ू भोथू कि तू ठंडो या त्तओ
         भोथो|
         16  ते ऐलहेरे लेई तू निघोस, ते न ठंडोस ते न त्तओस, आंव तीं अपने ऐशी मैरां थुकने बालोई|
         17  तू ज़ैन ज़ोतस, कि आंव धनीं, ते धनी भोवरोइं, ते मीं कोंन्ची चीज़री घटी नैइं, ते इन
         न ज़ानस, कि तू बदकीसमत ते तुच्छ ते कंगाल ते कांनो, ते नगोस|
         18  ऐलहेरे लेई आंव तीं सलाह देताइं, कि अग्गी मां तौरू सुनू मीं कैरां ने, कि धनी भोव;
         ते छ़ितां लिकड़ाँ ने, कि तीं अपने नग्गे पणेरी शर्म न भोए; ते अपने एछ़ी केरे लांनेरे
         लेई कजल ने, कि तू लास|
         19  आंव ज़ैन ज़ैन सैहीं प्रेम रखताई, तैन सैभन डाँताई ते तैन केरी ताड़ना केरताई, ऐलहेरे
         लेई सरगर्म भो, ते मन फिरा|
         20  हेर, आंव दार लवरो बज़ाने; अगर कोई मेरी आवाज़ शुनतां दार खोल्ले, त आंव अन्तर एइतां
         तैस सैहीं साथी खेइलो, ते तै मीं सैहीं साथी|
         21  ज़ै ज़ींते, आंव तैस एपू सैहीं साथी अपने तखते पुड़ बिशैलेलो, ज़ैंन्च़रे आंव भी ज़ींत
         हसल केरतां अपने बाजी केरे तखते पुड़ बिशो|
         22  ज़ैसेरे कन भोंण तै शुने कि आत्मा क्लीसियान सैहीं कुन ज़ोते|

स्वर्गे मां आराधना41  इन गल्लाँ केरे पत्ती मीं नज़र की, ते कुन हेरताई कि सुवर्गए मां अक दार खुल्लोरूए;
         ते ज़ै पेहिलो मीं एपू सैहीं नड़शिनगेरे आवाज़ी सैहीं साथी गल्लाँ केरतो शुनोरो थू, तैए
         ज़ोते, कि इड़ी बा एई: ते आंव तीं हीरेइलो, ज़ैन केरू इन गल्लाँ केरे पत्ती पूरू भोनू
         ज़रूरी ए|
         2  ते तैखने आंव आत्मा मां आव; ते कुन हेरताई, कि अक तखतते सुवर्गए मां, ते तैस पुड़ कोई
         बिशोरोए|
         3  ते ज़ै तैस पुड़ बिशोरोए, तै यशब ते मानिकेरो ज़ेरो लेइहोते, ते तैस तखते पुड़ च़ेवरे
         पासन मरकतेरू ज़ेरू अक धनुष लेहीहोते|
         4  ते तैस तखतेरे च़ेवरे पासन चोब्ही तखत थी; ते इन तखतन पुड़ चोब्ही बज़ुर्ग छ़ितां लिकड़ाँ
         लेइतां बिशोरेन, ते तैन केरे दोगन पुड़ सुन्नेरे ताजन|
         5  ते तैस तखते मां बिजली ते गुड़ने ते तखतेरे सामने अग्गरे सत दीये बल्लने लवरे थी, इन
         परमेशरेरी सत आत्मान|
         6  ते तैस तखतेरे सामने मन्नां शीशेरो समुन्द्र बिल्लौरेरो ज़ेरोए, ते तखतेरे मझ़ाटेते
         तखतेरे च़ेवरे पासन जानदारन, ज़ैन केरे अग्रोवं पतरोवं एछ़ एछ़ीन|
         7  पेहिलो जानदार शेरेरो ज़ेरोए,ते दुइयोवं जानदरेरू तुतर बछ़ड़ेरू ज़ेरूए,ते ट्लाएइयों
         जानदारेरू तुतर मैंन्हेरू ज़ेरू थूं, ते च़ेवरोवं जानदार उडरने बाले उकाबेरो ज़ेरोए|
         8  ते च़ेवरे जानदाराँ केरे शा शा फंगान, ते च़ेवरे पासन, अन्तर एछ़ी एछ़ीन; ते रात दिहैड़ी
         बगैर आरामे इन ज़ोते रहतन, कि पवित्र, पवित्र, प्रभु परमेशर, सर्वशखतीमान, ज़ै थू, ते
         ज़ै आए, ते ज़ै एजने बालो ए|
         9  ज़ैखन तैना जानदार तैसेरी ज़ै तखते पुड़ बिशोरोए, ते ज़ै सदा ज़ीतोए, महिमा ते आदर ते
         शुक्र केरेलो|
         10  तैखन चोब्ही तखतन पुड़ बिशने बाले तैस कां मथो टेकेले, ते तैस ज़ै सदा ज़ींतोए मथो टेकेले;
         ते अपना अपना तज़ां तखतेरे सामने इन ज़ोइतां रखेले|11  कि हे प्रभु, ते परमेशर, तूए महिमा,ते आदर, ते समर्थरे काबलस; किजोकी तींए सब चीज़ाँ
         बनेई ते तैना तेरी मेरज़ी सैहीं थी, ते बनेई जेई|

मुहरबन्द किताब ते गबड़ू51  ते ज़ै तखते पुड़ बिशोरो थू, मीं तैसेरे देहिने हथे मां अक किताब लाही, ज़ै अन्तर बेइर
         लिखोरी थी, ते तै सत मोहराँ लेइतां बन्द केर्री थी|
         2  फिरी मीं अक ज़ोरे बालो फरिश्तो लाव ज़ै ज़ोरे सैहीं ई प्रचार केरतो थू कि इस किताबारो
         खोल्लने ते इसेरी मोहराँ ट्लोड़नेरे काबल कौने?
         3  ते सुवर्गए मां, ते धेरतली पुड़, न धेरतारे बुन कोई तैस किताबी खोल्लने, या तैस पुड़
         नज़र केरनेरे काबल न मैल्लो|
         4  ते आंव ज़ोरे ज़ोरे सैहीं लेरां देंने लव, किजोकी तैस किताबारे खोल्लनेरे, या तैस पुड़
         नज़र केरनेरे काबल कोई न मैल्लो|
         5  तैखन तैन बज़ुर्गन मैरां एके मीं सैहीं ज़ोंव, लेरां न दे, तक, यहूदेरे गोत्रेरो तै
         शेर, ज़ै दाऊदेरे खानदाने मैरांए, तैस किताबी खोल्लनेरे ते तैसी सत्ते मोहरां ट्लोड़नेरे
         लेई ज़ींतोरोए|
         6  ते तैस तखते, ते च़ेवरे जानदारन ते तैन बज़ुर्गन मां, मन्ना अक मारोरू गबड़ू लाव: तैसेराँ
         सत शिन्गाँ ते सत एछ़ी थी; इना परमेशरेरी सते आत्मान, ज़ैना सैरी धेरतली पुड़ भेझ़ोरिन|
         7  तैने तैसेरे देहीने हथे सैहीं ज़ै तखते पुड़ बिशोरो थू, तै किताब नैही,
         8  ते ज़ैखन तैने किताब नैही, त तै च़ेवरे जानदार ते चोब्ही बज़ुर्ग तैस गबड़ेरे सामने
         झूके; ते हर केंन्चेरे हथे मां बर्बत ते धूपे सैहीं भरोरे सुनेरे कटोरे थी, इन त पवित्र
         लोकां केरी प्रार्थनान|
         9  त तैना इन नोंवू गीत ज़ोंने लागे, कि तू इस किताबी नेने, ते तैसेरी मोहरां खोल्लनेरे
         काबलस; किजोकी तीं मेरतां अपने लेव्हे सैहीं हर एकी कुले, बोली, ते लोक, ते ज़ाती मैरां
         परमेशरेरे लेई लोक घिन्नोरेन|10  ते तैन इशे परमेशरेरे लेई बादशाह ते याजक बनाए; ते तैना ज़मीनी पुड़ बादशाही केरतन|
         11  ते ज़ैखन मीं हेरू, त तैस तखते ते तैन जानवर ते तैन बज़ुर्गाँ केरे च़ेवरे पासन बड़े
         फरिशतां केरी आवाज़ शुनी, ज़ैन केरी गीनती लखेई करोड़ेई थी|
         12  ते तैना ज़ोरे सैहीं ज़ोते थी, कि मरोरू गबड़ू समर्थ, ते धन, ते ज्ञान, ते शेक्ति, ते
         आदर, ते महिमा, ते शुकरेरे काबले|
         13  फिरी मीं सुवर्गए मां, ते धेरतली पुड़, ते धेरतलरे बुन, ते समुदरेरी सब चीज़ाँ, ते सब
         किछ ज़ैन तैन मांए, इन ज़ोते शुनू, कि ज़ै तखते पुड़ बिशोरोए, तैसेरू, ते गबड़ेरू शुक्र,
         ते आदर, ते महिमा, ते बादशाही, सदा राए|
         14  ते च़ेवरे जानदारेई आमीन ज़ोंव, ते बज़ुर्गेईं मथो टेका|

सत मुहोरां खोल्लनी61  फिरी मीं लाव, कि गबड़े तैन सत मोहरन मैरां अक खोल्ली; ते तैन च़ेवरे जानदारन मैरां
         एकेरी गुड़नेरी ज़ेरी आवाज़ शुनी, कि एई|
         2  ते मीं नज़र की, ते हेरू, अक छ़ितो घोड़ोए, ते तैसेरो सुवार धनुष घिनताँए: ते तैस अक
         मुकट दितू, ते तै ज़ीत्तो निसो कि होरी भी ज़ीत हसल केरे|3  ते ज़ैखन दुइयोवं मोहर खोल्ली, त मीं होरी जानदरे इन ज़ोते शुनू, कि एई|
         4  फिरी अक होरो घोड़ो निस्सो, ज़ै लाल रंगेरो थू; ते तैसेरे सूवारे ई आधीकर दितो, कि धेरतली
         पुड़ाँ मेल सल्ले, ताकि लोक एकी होरी मारन; ते तैस अक बडी तलवार दिती|
         5  ते ज़ैखन तैने ट्लाईोवं मोहर खोल्ली, त मीं ट्ललाईोवं जानदरे इन ज़ोते शुनू, कि एई:
         ते मीं तक्कू, ते हेरा, अक कालो घोड़ोए;
         6  ते मीं तैन च़ेवरे जानदरन मां अक गल्ल इही ज़ोते शुनो, कि दीनेरो गेवह, ते दीनारेरे
         ट्लाई सेर जो, ते तेल, ते दाछ़ोरो रसेरो नुकसान न केरथ|7  ते ज़ैखन तैने च़ेरोवं मोहर खोल्ली, त मीं च़ेवरोंव जानदारेरी आवाज़ इन ज़ोते शुनी,
         कि एई|
         8  ते मीं नज़र केरी, ते हेरा, अक हेइढ्लो घोड़ोए; तैसेरे सूवारेरू नोंव मौते: ते पताल
         तैस पत्ती पत्तीए ते तैन धरतारे च़ेरोवं हिस्से पुड़ ई अधीकार दितो जेव, कि तलवार, ते
         काल, ते मरी, ते धेरतलरे जानवराँ केरे ज़िरीए लोकन मारे|9  ते ज़ैखन तैने पन्च़ोव मोहर खोल्ली, त मीं कुरबाण गाह कैरां बुन आत्मा लेही, ज़ैना परमेशरेरे
         वचनरेरे वजाही सैहीं, ते तैस गुवाहांरे वजाही सैहीं ज़ै तैनेइं दितोरी थी|
         10  ते तैनेइं बड़े ज़ोरे सैहीं हक देइतां ज़ोंव, हे पवित्र, ते सच़; तू केइस तगर इशो इन्साफ
         न केरेलो? ते धेरतलरे रहने बालन सैहीं इशे लेव्हेरो बदलो केइस नहेलो?
         11  ते तैन सैभन छ़ितां लिकड़ाँ दिताँ, ते तैन सैहीं ज़ोंव, कि थोड़े च़ीरेरे लेई आराम केरा,
         ज़ाँ तगर तुशे संगी दास, ते ढ्लाह, ज़ैना तुशे ज़ेरे मारे गहनेन, तैन केरी भी गिनती भी
         पूरी न भोए|12  ते ज़ैखन शेइओवँ मोहर खोल्ली, त मीं हेरू, कि अह बड़ो भुन्ज़ल आंव; ते दिहड़ो कमलेरो
         ज़ेरो भोव, ते चाँदनी पूरी लेव भोई|
         13  ते अम्बरेरे तारे धेरतली ड़ाँ झ़ड़े ज़ैंन्च़रे बड़ी ऐँदही सैहीं अंजीरेरे बूटे मैरां
         कच्च़े फल झ़ड़तन|
         14  ते अम्बर एरू घिशकू, ज़ैंन्च़रे पट्लोवं पलेटोते; ते हर अक पहाड़, ते टैपू, अपने अपने
         ठाराँ घिशको|
         15  ते धेरतलरे बादशाह, ते प्रधान, ते सरदार, ते धनी ते समर्थि लोक, ते हर अक दास, ते हर
         अक आज़ाद पहाड़ाँ कुढन मां, ते शफड़न मां छ़पे|
         16  ते पहाड़ाँ, ते शफड़न सैहीं ज़ोंने लाए, कि असन पुड़ झ़ड़ा; ते ऐन तैसेरे ऐशी सैहीं
         ज़ै तखते पुड़ बिशोरोए ते गबड़रे सरकी कैरां छ़ूपा|
         17  किजोकी तैन केरे सरकी सैहीं खतरनाक दिहाड़ी पुज़ी, हुनी कौन रेई बटते?

इस्राएलेरे 1,44,000 लोक71  इसेरां पत्ती मीं धेरतलरे च़ेवरे कून्न पुड़ च़ेवर फरिशते खड़ो लाए, ते धेरतारे च़ेवरे
         हावान ठेमतां थी ताकि धेरतली, या समुद्र, या कोन्ची बूटे पुड़, हावा न च़ल्ले|
         2  फिरी मीं अक फरिश्तो ज़ींते परमेशरेरी मोहर घिनतां पूरबेराँ उबरे एइतो लाव; ते तैने
         च़ेरे फरिश्तन सैहीं ज़ैनेईं धेरतलरे ते समुन्दरेरो नुकसान केरनेरे लेई अधीकार दितोरो
         थू, ज़ोरे सैहीं ज़ोंव|
         3  ज़ाँ तगर अस अपने परमेशरेरे दासाँ केरे कूपाए पुड़ मोहर न लाए, तैखन तगर धेरतली ते समुनद्रे
         ते बुटन नुकसान न पूज़ानो|
         4  ते ज़ैन पुड़ मोहर की जेई, मीं तैन केरी गिनती शुनी, कि इस्राएलेरी खानदानेरे गोत्रन
         मैरां अक लख चुरतैली हज़ारन पुड़ महोर की जेई|
         5  यहूदारे गोत्रन मैरां बहरे हज़ारन पुड़ मोहर लाई; रूबेनेरे गोतरे मैरां बहरे हज़ारन
         पुड़; गादेरे गोत्रे मैरां बहरे हज़ारन पुड़|
         6  आशेरेरे गोत्रेरे मैरां बहरे हज़ारन पुड़; नपताललेरे गोत्रे मैरां बहरे हज़ारन पुड़;
         मनश्शिहेरे गोत्रे मैरां बहरे हज़ारन पुड़|
         7  शमौनेरे गोत्रे मैरां बहरे हज़ारन पुड़; लेवेरे गोत्रे मैरां बहरे हज़ारन पुड़; इस्सकारेरे
         गोत्रे मैरां बहरे हज़ारन पुड़|
         8  ज़बूलूनेरे गोत् रेमैरां बहरे हज़ारन पुड़; यूसुफेरे गोत्रे मैरां बहरे हज़ारन पुड़
         मोहर लेई जेई|अक बड़ी भीड़9  इसेरां पत्ती मीं नज़र की, ते हेरू, हर अक कौम, ते कुल, ते लोक ते बोली मैरां अक बड़ी
         भीड़, ज़ैस कोई गेनी न थू बटतो छ़ितां लिकड़ाँ लेहितां, ते अपने हथन मां खजूरेरी डैलड़ी
         घिनतां तखतेरे सामने गबड़रे सामनी थी खड़ी लाही|
         10  ते बड़े ज़ोरे सैहीं ज़ोती थी, कि मुक्तरे लेई इशे परमेशरेरू; ज़ै तखते पुड़ बिशोरोए,
         ते गबड़ेरू जय जयकार भोए|
         11  ते सारे फरिशते, तैस तखते ते बज़ुर्गाँ ते च़ेवरे जानदार च़ेवरे पासन खड़े लाए, फिरी
         तै तखतेरे सामने तुतेरे भारे तैस कां पे; ते परमेशरे कां मथो टेकताँ ज़ोंव, अमीन|
         12  इशे परमेशरेरी स्तुति, ते महिमा, ते ज्ञान, ते शुक्र ते आदर, ते समर्थ, ते शक्ति सदा
         बनोरी राए| आमीन|13  इन गल्लन पुड़ बज़ुर्गन मैरां एके मीं सैहीं ज़ोंव; इना छ़ितां लिकड़ाँ लेइतां कौन्न?
         ते कोठाँ आवरेन?
         14  मीं तैस सैहीं ज़ोंव; हे मालिक, तूए ज़ांनतस: तैने मीं सैहीं ज़ोंव; इना तैनान, ज़ैना
         तैस बड़े मसीबती मैरां निसोरेन; तैनेइं अपना लिकड़ाँ गबड़ेरे लेव्हे सैहीं भोइतां छ़ितां
         केरर्ण|
         15  ऐलहेरे लेई परमेशरेरे तखतेरे सामनेन, ते तैसेरे मन्दरे मां रात दिहैड़ी तैसेरी सेवा
         केरतन; ते ज़ै तखते पुड़ बिशोरोए, तै तैन पुड़ अपनों तम्बू रखेलो|
         16  ते तैना फिरी ढ्लाउखोरे ते ट्लाइषोरे न भोल्हे: ते तैन पुड़ न धुप, न कोई गर्मी पेली|
         17  किजोकी गबड़ू ज़ैन तखतेरे मझ़ाटे, तैन केरी रखवाली केरेलू; ते तैन ज़िन्दरेरे पैनी कां
         नेल्हू, ते परमेशर तैन केरे एछ़ी केराँ सब ऐँखरू पूंछ़ेलो|

सतोंव मोहर ते सोनेरू धूप दान81  ते ज़ैखन तैने सतोवं मोहर खोल्ली, त सुवर्गए मां आधे घंटे तगर खामोशी राई|
         2  ते मीं तैन सते फरिशतन ज़ैना परमेशरेरे सामने खड़े थी, लाए, ते तैन सत नड़शीगे दिते
         जे|3  फिरी एकी होरी फरिश्ते सुनेरू धूपदान घिनतां आव, ते कुरबाणगाह कां जेव; ते तैस बड़ो
         धूप दितो, कि सैभी पवित्र लोकां केरी प्रार्थनान सैहीं साथी तैस सुनेरे वेदी पुड़ ज़ै
         तखतेरे सामने च़ाड़े|
         4  ते तैस धूपेरो तू पवित्र लोकां केरी प्रार्थनान सैहीं साथी फरिश्ताँ केरे हथे सैहीं
         परमेशरेरे सामने पुज़ो|
         5  ते फरिशते धूपदान नेइतां तैस मां कुरबाणगाहरी अग्ग भरी, ते धेतली पुड़ छ़ड़ी, ते गुड़ने
         ते आवाज़ ते बिजली ते बुन्ज़ल भोने लाए|सत नड़शिनगे6  ते तैना सते फरिशते ज़ैन कां सत नड़शीनगे थी, बज़ानेरे लेई तियार भोए|7  पेहिले फरिशते नड़शिनगों बज़ाव, ते लेव्हे सैहीं मिलोरी आन; ते अग्ग पैइदा भोई, ते धेरतली
         पुड़ शारी; ते धेरतली ट्लाइन मैरां अक हिस्सो फुकोई, ते बुट भी अक तीयाही फुकोए, ते सब
         नीलो घास भी फुकोव|8  ते दुइयोवं फरिशते नड़शिनगों बज़ाव, मन्ना अग्गी सैहीं फुकोतू पहाड़ समुनदरे मां शारू;
         ते समुन्द्र अक तीहाई लेव्ह भोव|
         9  ते समुन्द्ररो अक तीहाई बनवरे जानवर मेरी जे, ते अक तीहाई ज़िहाज़ तुबा भोए|10  ते ट्लाइयोंव फरिशते नड़शिनगो बज़ाव, ते अक बडो तारो मसालारो ज़ेरो बलतो थू, सुवर्ग
         एराँ ट्लाउटो, ते दरया अक तीहाई पुड़, ते पैन्न पुड़ पेव|
         11  ते तैस तारेरू नोंव नागदौनाए, ते अक तीहाई पैनी नागदोना ज़ेरू ट्लाइठू भोवं, ते बड़े
         मैंन्हू तैस पैनेरे ट्लाइठू भोंने सैहीं मेरी जे|12  च़ेवरोवं फरिशते नड़शिनगो बज़ाव, ते दिहाड़ो अक तीहाई, ते चैदानारी अक तीहाई ते तारां
         केरी अक तीहाई पुड़ हलचल पेई, इड़ी तगर कि तैन केरो अक तीहाई आँधारो भोव ते दीहैड़री
         एकी तीहैई मां लो न राई, ते तैंन्च़रे राती मां भी|13  ते ज़ैखन मीं हेरू, त अम्बरेरे मझ़ाटे अक उकाब उडरते ते ज़ोरे सैहीं इन ज़ोते शुनू,
         कि तैन ट्लाई फरिशतां केरे नड़शिनगेरे आवाज़ारे वजाही सैहीं ज़ैना बज़ाने हेजू बाकीन,
         धेरतली रहने बालन पुड़ हाय! हाय!हाय!

91  ते ज़ैखन पन्च़ोंव फरिश्ते नड़शिनगो बज़ाव, त मीं सुवर्गएरां धेरतली पुड़ अक तारो झ़ड़तो
         लाव, ते तैस अथाह कुण्डेरी चाबी दिती|
         2  ते तैने अथाह कुण्ड खोल्लू, ते कुण्डे मैरां एकी भेठारो ज़ेरो तू निसो, ते कुण्डेरे
         तूए सैहीं दिहाड़ो ते हवा आँधरी भोई|
         3  ते तैस तूए मैरां धेरतली पुड़ टिटाँ निसाँ, ते तैन धेरतलरे बिच़ू केरी ज़ेरी ताकत दिती
         जेई|
         4  ते तैन सैहीं ज़ोंव, कि न धेरतलरे घासे, न कोंन्ची नीलारे, न कोंन्ची बुटे नुकसान पुज़ान,
         सिर्फ तैन मैंन्हन ज़ैन केरे कूपाए पुड़ परमेशरेरी मोहर नैइं|
         5  ते तैन मारनेरे लेई नैइं, पण पन्च़ महीननन तगर लोकन दुःख देंनेरो अधिकार दितो: ते तैन
         केरो दुःख एरो थू, ज़ैंन्च़रे बिच़ू केरे डस मारने सैहीं मैन्न भोते|
         6  तैन दिहाड़न मैंन्हू मौत तोपेले, ते न मैलेली; ते मरनेरी कोशीश केरेले, ते मौत तैन कैरां
         नशेली|
         7  ते तैन टिटाँ केरी शकल तैन घोड़ाँ केरी ज़ेरी थी, ते तैन केरे दोगन पुड़ मन्ना सुनेरां
         मुकटाँ थी; ते तैन कैरां आशी मैंन्हू कैरां ज़ेरां थी|
         8  ते तैन केरे बाल कौन्शाँ केरे ज़ेरे, ते दंत शेरां केरे ज़ेरे थी|
         9  ते तैने लूहेरी ज़ेरी झीलम लवरी थी, ते तैनेरे फंगां केरी आवाज़ एरही थी ज़ैंन्च़रे
         रथाँ केरी ते लड़ैई मां दौड़ते बड़े घोड़ाँ केरी|
         10  ते तैन कैरां पूछ़ड़ाँ बिच़ू केरां ज़ेरां थी, ते तैन मां डस थू, ते तैन पन्च़ महीन्न
         तगर मैंन्हन दुःख पुज़ांनेरी तातक थी, तै तैन केरे पूछ़ड़न मां थी|
         11  अथाह कुण्डेरे दूते तैन पुड़ बादशाह थू, तैसेरू नोंव इब्रानी मां अबधोन, ते यूनैनी मां
         अपुल्लहोन ए|12  पेहिली आफत बीती जेई, हेरा इठां पत्ती दुइयोंव आफत भोंने बालीए|13  ते ज़ैखन शेइोवं फरिशते नड़शिनगो बज़व ते ज़ै कुरबाणगाह परमेशरेरे सामने, तैसेरे शिनगन
         मैरां एरी आबाज़ शुनी|
         14  मन्ना शेइयोंव फरिशते ज़ैस कां नड़शिनगो थू ज़ोंने लवरोए कि तैन च़ेवर फरिशतन ज़ैना
         बडे दरया ए फुराते काँ बन्दोरोए, खोल्ल|
         15  ते तैना च़ेवरे दूत खोल्लोरे थी ज़ैना तैस घेड़ी, ते दिहाड़े, ते महीने, ते सालेरे लेई
         मैंन्हू केरे अक तीहाई मारने सैहीं कीयोरे थी|
         16  ते फेवजी केरे सवाराँ केरी गीनती बी करोड़ थी शुनी|
         17  ते मीं इस दरशने मां घोड़े ते तैन केरे एरे सवार लेइहोए, ज़ैन केरी झ़िल्लमा अग्ग, ते
         सुनबल, ते घन्धकेरी ज़ेरी थी, ते तैन घोड़ाँ केरी करोड़ी शेराँ केरे करोड़ी केरी ज़ेरी
         थी: ते तैन केरे ऐशेराँ अग्ग, ते तू ते घन्धक निसती थी|
         18  इन ट्लाइे आफतन मैरां; मतलब अग्ग, ते तू, ते घन्धके सैहीं ज़ैसेरे ऐशी मैरां निसती थी;
         मैंन्हू केरे ट्लाई हीस्से मेरी जे|
         19  किजोकी तैन घोड़ाँ केरी ताकत तैन केरे ऐशी, ते तैन केरे पुछ़ड़ाँ सप्पां केरां ज़ेरां
         थी, ते तैन केरे पूछ़ड़ां केरी करोड़ी थी, ते तैने सैहीं तैना दुःख भी पुज़ाते थी|
         20  ते होरे मैंन्हन ज़ैना तैन आफतन सैहीं न थी मर्रे, ते अपने हथां केरे क्म्मन सैहीं मन
         न फीराव, दुष्टातमां केरी, ते सुन्ने, ते पितल, ते घोड़,ते कैड़ू केरी मूरतन केरी पूज़ा
         न केरन, ज़ैना न लहन, न शुन्न, न च़ेली बटन|
         21  ते ज़ैना खून, ते टूनो, ते ज़नाह, ते च़ोरी, तैनेई कीयोरी थी, तैन कैरां मन न फिराव|

फरिश्ते ते निकड़ी किताब101  फिरी मीं अक होरो ताकतबर फरिश्तो बिदलार पलेटतां सुवर्ग एराँ लाव, तैसेरे दोगे पुड़
         धुनक थी: ते तैसेरू आशी दिहाड़ेरू ज़ेरू ते तैसेरे पाव अग्गारे खमबेरे ज़ेरे थी|
         2  ते तैसेरे हथे मां अक निकड़ी किताब खोलोरी थी; तैने अपनों देहिनो पाव समुन्द्रे पुड़
         रखो, ते खिशड़ो धेरतली पुड़ रखो|
         3  ते बड़े ज़ोरे सैहीं तैन चिन्ड मारी, ज़ैंन्च़रे शेर गर्ज़ते; ते ज़ैखन तैने ज़ोरे सैहीं
         चीन्ड मारी गर्ज़ने सैहीं आवाज़ शुनोई|
         4  ते ज़ैखन सतोंव गर्ज़नेरी आवाज़ शुनोई, त आंव लिखने बालो थू, ते मीं सुवर्गेरां ई आवाज़
         शुनी, कि ज़ैना गल्लां गरज़नेरी शूनोरिन, तैन छ़ेपोरी रख, ते न लिख|
         5  ते ज़ै फरिशतो मीं समुन्द्र ते धेरतली पुड़ खड़ो लावरो थू; तैने अपनों देहिनो हथ सुवर्गेरे
         पासे उठव|
         6  ते ज़ै सदा ज़ींतो रालो, ते ज़ैने सुवर्ग ते ज़ैन चिछ तैस मांए, ते धरतली ते ज़ैन किछ
         तैस पुड़े, ते समुन्द्र ते ज़ैन किछ तैस मांए बनारूए, तैसेरी कसम खेइतां ज़ोंव, हुनी
         त होरी ठाड न भोल्ही|
         7  बल्कि सते सुवर्ग दूताँ केरे आवाज़ देंनेरे दिहाड़न मां ज़ैखन तै नड़शिनगो बज़ाने बाले
         भोले, त परमेशरेरो छ़पोरे, मतलब तैस सूसमाचारेरे मुताबिक ज़ै तैने अपने दास नेबन दितो
         पूरो भोल्हो|
         8  ते ज़ैस आवाज़ केरने बाले सुवर्गेराँ ज़ोते शुनोरो थू, तै फिरी मीं सैहीं साथी गल्लां
         केरने लाव; कि गा, ज़ै फरिशतो समुन्द्र ते धेरतली पुड़ खड़ोए, तैसेरे हथे मैरां खुलोरी
         किताब नेई|
         9  ते मीं फरिशते कां गेइतां ज़ोंव, ई निकड़ी किताब मीं दे; ते तैने मीं सैहीं ज़ोंव खा,
         ते ई तेरे पेटे ट्लाइठी त केरेली, पण तेरे ऐशी मैछ़ी कैरां भी मिठी लगेली|
         10  ते मीं तै निकड़ी किताब तैस फरिशतेरे कैरां नेइतां खाई, तै मेरे ऐशी मां मैछ़ेरी ज़ेरी
         मिठी लग्गी, पण ज़ैखन मीं तै खाई, ते तैस सैहीं मेरू पेट ट्लाइठू भोंव|
         11  तैखन मीं सैहीं इन ज़ोंव, कि तीं बड़े लोकन, ते कौमन, ते बोलन, ते बादशाहन पुड़, फिरी
         भविष्वाणी केरनी भोल्ही|

दुइये गवाह111  ते मीं सोटेरू ज़ेरू अक कैड़ोंव दितू, ते केंन्चे ज़ोंव; उठ परमेशरेरे मन्देर ते कुरबाणगाह,
         ते तैस मां भजन केरने बालन नाप|
         2  ते मन्दरेरे बेइर अंगने शार; तैस न नाप, किजोकी तैन होरी कौमां केरे लेई दितोरूए, ते
         तै पवित्र नगरे बतैल्ही महीन्न तगर तुबा केरे|
         3  ते आंव अपने दुइये गुवाहन ई आधीकार देहिलो, कि टाट पलेटतां अक हज़ार दुइय शौ शठ दिहाड़न
         तगर भविष्वाणी केरन|4  इन तैना ज़ैतूनेरे बूटन, ते दुइय दीवटन ज़ैना धेरतलरे पभुेरे सामने खड़े रहतन|
         5  ते अगर कोई तैन नुकसान पुज़ानो चाहे, त तैन केरे ऐशी मैरां अग्ग निसतां तैन केरे दुशमन
         भस्म केरतीए, ते अगर कोई तैन नुकसान पुज़ानो चाहे, त ज़रूर इसे तरीके सैहीं मारे गाले|
         6  तैन अधीकारे, कि अम्बरे बन्द केरन, कि तैन केरे भविष्यदूवैनेरे दिहाड़न मां झ़ैड़ी न
         भोए, ते तैन सैभी पैनी पुड़ अधीकारे, कि तैस लेव्ह बनान, ते ज़ैखन चान धेरतली पुड़ हर
         किसमेरी आफत आन्न|
         7  ते ज़ैखन तैना अपनी गुवाही देले, त तैए हेवान ज़ै अथाह कुण्डे मैरां निसेलो, तैन सैहीं
         लेड़तां तैन ज़ींतेलो ते मारेलो|
         8  ते तैन केरी लाशाँ तैस बड़े नगरेरे चौके मां रैली, ज़ैन आत्मिक तोरे पुड़ सदोम ते मिसरे,
         ज़ैड़ी तैन केरो प्रभु भी सलीबी पुड़ च़ाड़ोरो थू|
         9  ते सब लोकेईं, ते कुलेईं, ते बोली, ते कौमन मैरां लोक तैन केरी लाशाँ सड़े ट्लाई दिहाड़न
         तगर हेरते राले, ते तैन केरी लाशन कबरी मां रखने न देले|
         10  ते धेरतलरे रहने बाले, तैन केरे मारने सैहीं खुश ते मघन भोल्हे, ते तैन केरे हेरने बालन
         पुड़ बड़ो डर भोल्हो|
         11  ते सड़े ट्लाई दिहैड़ना पत्ती परमेशरेरे तरफां ज़िन्दगरी आत्मा तैस मां जेई, ते तै अपने
         पवन पुड़ खड़ो भोव|
         12  ते तैन स्वर्गेराँ अक बड़ी आवाज़ शुनोई, कि इड़ी बा एई; इन शुन्तां बिदलारी पुड़ सूवार
         भोइतां अपने दुशमन्न हेरते हेरते सुवर्गे पुड़ च़ैड़ी जेव|
         13  फिरी तैसे घेड़ी अक बड़ो भुन्ज़ल आव, ते नगरेरो दशोवं हिसो झ़ड़ो; ते तैस भुन्ज़ले सैहीं
         सत हज़ा मैंन्हू मरे, ते होरे डरे, ते स्वर्गेरे परमेशरेरी महिमा केरी|14  दुइयोंव आफत भीती जेई, हेरा, ट्लाइयोंव आफत एजने बालीए|सातोंव नड़शिनगो15  ते ज़ैखन सतोवं दूते नड़शिन्गो बज़व, त स्वर्गे मैरां इस बारेरी बड़ी बड़ी आवाज़ भोंने
         लाई कि दुनयारी बादशाही इशे प्रभुएरीए, ते तैसेरे मसीहेरू भोई जेव|
         16  ते तै सदा बादशाही केरेलो, ते चोब्ही बज़ुर्ग ज़ैना परमेशरेरे सामने अपने अपने तखते
         पुड़ बिशोरे थी, परमेशरे कां मथो टेकतां|
         17  इन ज़ोंने लाए, कि हे सर्वशखतीमान प्रभु परमेशर, ज़ै आए, ते ज़ै थू, अस तेरू शुक्र केरतम,
         कि तू अपने बड़े बडन कम्मन मां बादशाही की|
         18  ते होरी कोमेई क्रोध कीयो, ते तेरे प्रकोप आव ते तै बेलो एजी अवरोए, मर्रां केरी आदालत
         की गाए, ते तेरे दास नेबी ते पवित्र लोकन ते तैन निकड़े बडन ज़ैना तेरे नोंवें कैरां
         डरतन, बदलो दितो गहलो, ते धेरतरे बिगाड़ने बाले नाश कीये गहन|19  ते परमेशरेरू ज़ैन मन्दर स्वर्गे मांए, तैन खोल्लू जेव, ते तैसेरे मन्दरे मां सन्दूक
         लेइहोंव, ते बिजली ते आवाज़ ते गुड़ने ते भुन्ज़ल भोए, ते बड़ी बड़ी आन पेई|

कौन्श ते अजगर121  फिरी स्वर्गे मां अक बड़ो निशान दितो, मतलब अक कौंन्श ज़ैसाँ दिहाड़ो पलैटोरो थू, ते
         चाँदनी तैसेरे पवन हठ थी, ते तैसेरे दोगे पुड़ बहरे ताराँ केरू मुकट थूँ|
         2  ते तै दो ज़ींती भोई, ते चिन्डाँ मारती थी; किजोकी तैस बचो ज़ांनेरी तकालीफ थी|
         3  ते अक होरो निशान स्वर्गे मां लेइहोवं, ते हेरा; अक बड़ो लाल अंजीर थू ज़ैसेरी सत करोड़ी
         ते दश शिन्गाँ थी, ते तैसेरे दोगन पुड़ सत राज़ मुकट थीं|
         4  ते तैसेरे पुछ़ड़े अम्बरेरे ताराँ केरी अक तीहाई धेरतली पुड़ आनी, ते तै अजगर तैस कौंन्शरे
         सामने ज़ै दोज़ींती थी, खड़ो भोंव, कि ज़ैखन तै बचो ज़ाए तैसेरे बच्चे खाए|
         5  ते तैसां मठ्ठू ज़ाऊँ ज़ैन लूहेरे डंडे सैहीं कौमन पुड़ हकोमत केरेने पुड़ थूं| ते तैसेरो
         बच्चो परमेशरेरे तखते तगर पुज़व|
         6  ते ई कौंन्श जंले जो नश्शी, ज़ैड़ी परमेशरेरे तरफाँ तैसेरे लेई अक ठार तियार कोयोरी
         थी, कि तैड़ी तै अक हज़ार दुइय शऔ शठ दिहाड़न तगर पाली गाए|7  फिरी स्वर्गे पुड़ लड़ाई भोई, मीकाईल ते तैसेरे फरिशते अज़गरे सैहीं लड़ने निस्से, ते
         अजगर ते तैसेरे दूतन सैहीं लड़े|
         8  पण ज़ींती न बटे, ते स्वर्गे मां तैन केरे लेई फिरी ठार न राई|
         9  ते तै बडो अज़गर मतलब पूरानो सप, ज़ै इब्लीस ते शैताने, ते सारे संसारेरो भटकाने बालोए,
         धेरतलीपु ड़ झ़ड़ो; ते तैसेरे दूत तैस सैहीं साथी झ़ड़े|
         10  फिरी मीं स्वर्गेराँ ई बड़ो शब्द एइतो शुनो, कि हुनी परमेशरेरी मुक्ति, ते शक्ति, ते
         बादशाई, ते तैसेरे मसीहेरो आधीकार बांदो भोव; किजोकी इशे ढ्लाहन दोष लाने बालो, ज़ै रात
         दिहैड़ी इशे परमेशरेरे सामने तैन पुड़ दोष लातो थू|
         11  ते तै गबड़ेरे लेव्हेरे वजाही सैहीं, ते अपने गुवाही एरे वचनेरे व्जाही सैहीं, तैस पुड़
         ज़ींते, ते तैनेईं अपने प्राण ट्लारे न समझ़े, इड़ी तगर की मौत भी झ़ैल्ली|
         12  ऐलहेरे लेई, हे आसमानव, ते तैन मां रहने बालव मगन भोथ; हे धेरतली, ते समुन्द्र, तुसन
         पुड़ अफसोस ! किजोकी शैतान बड़े क्रोधे सैहीं तुस्न कां एजने बालोए, किजोकी तै ज़ानते,
         कि तैसेरो थोड़ो बेलो रवरोए|13  ते ज़ैखन अजगरे हेरू, कि आंव धेरतली पुड़ शारोई, त तैस कौंन्शी ज़ै मठ्ठू ज़ाती थी,
         सताई|
         14  ते तैस कौंन्शी बडे उकाबेरां फंगाँ दिताँ, कि सपेकैरां उडरताँ जंगले मां तैस ठैरी पुज़ी,
         ज़ैड़ी तै एकी वखते, ते वखतन, ते अधे वखते तगर पाली गाहे|
         15  ते सप्पे तैस कौंन्शी पत्ती अपने ऐशी सैहीं दरयारू ज़ेरू पानी शारू, कि तैस इस दरयाए
         सैहीं रूड़ए|
         16  पण धेरतलां तैस कौंन्शरी मद्द की, ते अपनू आशी खोल्लताँ तैस दरयाए ज़ै अजगरे अपने ऐशी
         सैहीं रूड़ारी थी, पीय|
         17  ते अजगर कौंन्शी जो सेरकोव, ते तैसेरी बाकी आवलाध ज़ै परमेशररे हुकमन मन्नतीए, ते यीशु
         एरी गुवाही देने पुड़ मज़बूते, लड़नी जेव|
         18  ते तै समुन्द्रेरे रेती पुड़ खड़ो भोव|

दूइय जानदार131  ते मीं अक जनवर समुन्द्रे मैरां निसतो लाव, ज़ैसेरां दश शिनगाँ ते सत करोड़ी थी; तैने
         शिन्गन पुड़ दश राजमुकट ते तैसेरे दोगन पुड़ परमेशरेरी निन्दारां नोंवां लिखोरू थीयां|
         2  ते ज़ै हेवान मीं लाव, तै ड्लागेरो ज़ेरो थू; ते तैसेरे पाव इछ़ेरे ज़ेरे थी; ते तैने
         अजगरे अपनी शेक्ति, ते अपने तखते, ते बड़ो अधीकार तैस दितो|
         3  ते मीं तैसेरे करोड़न मैरां एकी पुड़ अक एरो ज़खम हेरो, मन्ना तै मरने पुड़े; फिरी तैसेरो
         प्राण तैस ज़खमे कैरां रोड़ो भोव, ते सारे धेरतलरे लोक तैस हेवाने पत्ती हेरान भोइतां
         च़ल्ले|
         4  ते तैनेइं अजगरेरी पूज़ा की, किजोकी तैने हेवाने अपनों अधीकार दितोरो थू ते इन ज़ोइतां
         कि, इस हेवानंनेरो ज़ेरो कौने|5  कौन तैस सैहीं लेड़ी बटते ते बड़ी गल्ल ज़ोने; ते निन्दा केरनेरे लेई तैने तैस अक आशी
         दितू, ते तैस बेतैली महीन्न तगर कम्म केरनेरो अधिकार दितो जेव|
         6  ते तैने परमेशरेरी निन्दा केरनेरे लेई आशी खोल्लू, कि तैसेरे नोंवें, ते तैसेरे तम्बू
         मतलब सुवर्गेरे रहने बालाँ केरी निन्दा केरे|
         7  ते तैस ई अधीकार दितो जेव, कि पवित्र लोकन सैहीं लड़े, ते तैन कैरां ज़ींते, ते तैस
         सैहीं हर कुल, ते लोक, ते बोली, ते कोमी पुड़ अधीकार दितो जेव|
         8  ते धेरतलरे तैना सब रहने बाले ज़ैन केराँ नोंवां तैस गबड़ेरे ज़िन्दगरे किताबी मां नैइं
         लिखोराँ, ज़ैना संसार बनानेरे बेले कैरां मारे जे तैस हेवानेरी पूज़ा केरेले|
         9  ज़ैन केरे कन भोंण तैना शुन्न|10  ज़ैना कैद भोंनेन, तैना कैद भोल्हे, ज़ैना तलवारी सैहीं मरेलो, ज़रूरीए तै तलवारी सैहीं
         मरेलो, पवित्र लोकां केरी सबर ते विशवास इसे मां ए|11  फिरी मीं अक होरो हेवान धेरतली पुड़ाँ निसतो लाव, तैसेरे गबड़रे ज़ेराँ दुइय शिनगां
         थी, ते तै अज़गरेरो ज़ेरो ज़ोतो थू|
         12  ते ई तैस पेहिले हेवानेरो सारो अधीकार तैसेरे सामने कम्मे मां आनतो थू, ते धेरतली ते
         तैसेरे सब रहने बालन सैहीं तैस पेहीले हेवानेरो ज़खम ठीक भोवरो थू, पूज़ा केरतो थू|
         13  ते तै बड़े बड़े निशान हीरातो थू, इड़ी तगर कि मैंन्हू केरे सामने स्वर्गेराँ धेरतली
         पुड़ अग्ग भेझ़तो थू|
         14  ते तैन निशाना केरे वजाही सैहीं ज़ैना तैस हेवानेरे सामने हिरानेरो अधीकार तैस दितोरो
         थू, कि धेरतलरे रहने बालन सैहीं ज़ोतो थू, कि ज़ैस हेवाने तलवार लगोरी थी, तै ज़ींतो
         भोवरोए, तैसेरी मूती बनाथ|
         15  ते तैस हेवानेरी मूरती मां आत्मा छ़डनेरो अधीकार दितोरो थू; ते ज़ेतरे लोक तैस हेवानेरी
         पूज़ा केरन, तैन माराए|
         16  ते तैने निकड़े, बडे, दवलतमंद, गरीब, आज़ाद, गुलाम सब देहिने हथे या तैन केरे कुपाए
         पुड़ अक अक मोहर लाई|
         17  कि तैसेरे इलावा ज़ैस पुड़ छाप मतलब तैस हेवानेरू नोंव या तैस नोंवेरो अंक भोए, ते कोई
         लेन देंन न केरी बटे|
         18  ज्ञान इसे मां ए, ज़ैस अक्ल भोए, तै इस हेवानेरो अंक जमा केरे, किजोकी मैंन्हेरो अंके,
         ते तैसेरो अंक षासौ छाटे|

गबड़ू ते तैसेरे लोक141  फिरी मीं नज़र की, ते लाव, तैन गबड़ू सीय्योन पहाड़े पुड़ खड़ू, ते तैस सैहीं साथी अक
         लख चुरतैली हज़ार मैंन्हुन, ज़ैन केरे कूपाए पुड़ तैसेरू ते तैसेरे बाजेरू नोंव लिखोरूए|
         2  ते स्वर्गेराँ एरी आवाज़ शूनोई, ज़ै बड़े पैनेरी ते बड़े गुड़नेरी ज़ेरी आवाज़ थी, ते
         ज़ै आवाज़ मीं शुनी; तै एरी ; मन्ना बरबत बाज़ाने बालो बज़ातो भोए|
         3  ते तै तखतेरे सामने ते चेवरे जानदारन ते बज़ुरगाँ केरे सामने मन्ना, इन नोंवू गीत ज़ोंने
         लवरे थी, ते तैन अक लख चुरतैली हज़ार मैंन्हू केरे इलावा धेरतली पीड़ाँ घिनोरे थी, कोई
         तैन केरे इलावा गीत न शिखी बटतो थू|
         4  इना तैन्न, ज़ैना कौंन्शन सैहीं गंदे नैइं भोवरे, पण कुवारेन: इना तैन्न, ज़ैना गबड़े
         पत्ती च़ल्लतन, इना त परमेशरेरे लेई पेहिले फल भोंनेरे लेई मैंन्हन मैरां घिने जेवरेन|
         5  ते तैन केरे ऐशराँ कधी झूठ न निसोरू, ते बे इलज़ामन|ट्लाई फरिश्ते6  फिरी मीं अक होरो फरिशतो अम्ब्रेरे मझ़ाटे उडरतो लाव ज़ैस कां धेरतली पुड़ रहने बालां
         केरी हर अक कौम ते कुल, ते बोली, ते लोकन शुनानेरे लेई सनातन सूसमाचार थू|
         7  ते तैने बड़े ज़ोरे सैहीं ज़ोंव, परमेशरे कैरां डरा; ते तैसेरी बडयाई केरा; किजोकी तैसेरो
         इन्साफ केरनेरो बेलो पुजोरोए, ते तैरू भजन केरा, ज़ैने स्वर्ग ते धेरतली ते समुन्द्र
         ते पैनेरे नाग बनवरेन|
         8  फिरी इसेरां पत्ती अक होरो फरिशतो इन ज़ोतो आव, कि झ़ड़ू, तैन बाबूल नगर झ़ड़ू ज़ैने
         अपने ज़नाहेरे गेंदी श्राबी सैहीं कौमन पीयाई|9  फिरी इनकेरां पत्ती अक होरो फरिशतो बड़े आवाज़ी सैहीं इन ज़ोतो आव, कि ज़ै कोई इस हेवाने
         ते तैसेरी मूरतरी पूज़ा केरे, ते अपने कुपाए या अपने हथे पुड़ तैसेरी छाप लाए|
         10  त तै परमेशरेरो परकोपेरी तै खालस मैह ज़ै तैसेरे सरकारे कटोरे मां छ़ड़ोरीए, पीलो ते
         पवित्र फरिशताँ केरे सामने, ते गबड़ेरे सामने अग्ग ते गन्धकेरे दुखे मां छ़डेलो|
         11  ते तैन केरे दुखेरो तू सदा उठतो रहलो, ते ज़ै तैस हेवाने ते तैसेरे मूरतरी पूज़ा केरते,
         ते ज़ै तैसेरे नोंवेरी छाप नेते, तैन रात दिहैड़ी चैन न मैलेली|12  पवित्र लोकां केरू सबर इसे मांए, ज़ै परमेशरेरे हुकमन मन्नते, ते यीशु पुड़ विशवास रखतन|13  ते मीं स्वर्गेराँ ई आवाज़ शुनी, कि लिख; ज़ैना मुड़दे प्रभु मां मरतन, तैना मुबारकन,
         आत्मा ज़ोते, हां किजोकी तैना अपने मेहनती कैरां आराम हसल केरेले, ते तैन केरां कम्मां
         तैन सैहीं साथी भोतन|कटाई14  ते मीं नज़र की, ते हेरू, अक उज़ली बिदलारे, ते तैस बिदलारी पुड़ मैंन्हेरू मठ्ठेरो
         ज़ेरो कोई बिशोरोए, ज़ैसेरे दोगे पुड़ सुनेरू मुकट ते हथे मां तिखी ड्लातीए|
         15  फिरी अक होरो फरिशते मन्दरे मैरां निसतां,तैस सैहीं ज़ै बिदलारी पुड़ बिशोरो थू, बड़े
         ज़ोरे सैहीं ज़ोंव, कि अपनी ड्लाती च़ल्ला ते किजोकी कटनेरो बेलो आवरोए|
         16  ते ज़ै बिदलारी पुड़ बिशोरो थू, तैने धेरतली पुड़ अपनी ड्लाती लाई, ते धेरतलरी फसल केटोई|17  फिरी एकी होरो फरिशतो तैस मन्दिरे मैरां निसो, ज़ै स्वर्ग मांए, ते तैस कां भी तिखी
         ड्लाती थी|
         18  फिरी एकी होरे फिशते ज़ैस अग्गी पुड़ आधीकार थू, कुरबैनारे ठैरारां निसो, ते ज़ैस कां
         तिखी ड्लाती थी, तैस सैहीं ज़ोरे सैहीं ज़ोंव; अपने तिखे ड्लाऐइती लेइतां धेरतलरी दाछ़
         कटी; किजोकी तैसेरी दाछ़ पकोरीए|
         19  ते तैस फरिशते धेरतली पुड़ अपनी ड्लाती रखी, ते धेरतलरे दाछ़ारे फल केटतां, अपने परमेशरेरे
         परकूपेरे बड़े रसेरे कुण्ड मां छ़डी|
         20  ते नगरेरे बेइर तैस रसेरे कुण्डे मां दाछ़ ड्लाएन्च़ी, ते रस कुण्ड मैरां एतरो लेव्ह
         निसो कि घोड़ाँ केरे लगामी तगर मुज़ो, ते शौ कोस तगर रूड़ो|

आखरी विपेतन सैहीं साथी फरिश्ते151  फिरी मीं स्वर्गे मां अक बडो ते अडंगो निशान लाव, मतलब सत फरिशते ज़ैन कां सते आखरी
         आफतां थी, किजोकी तैन केरे भोने पुड़ परमेशरेरो परकोपेरो अखरे|2  ते मीं अग्गी सैहीं मिलोरोए शींशेलो एरो ज़ेरो समुन्द्र लाव, ते ज़ै तैस हेवाने पुड़,
         ते तैसेरी मूरती पुड़, ते तैसेरे नोंवेरो अंके पुड़ ज़ींतोरो थू, तैन तैस शीशेरे समुन्द्रे
         नेड़े परमेशरेरे बरबे घिनतां खड़े लाए|
         3  ते तै परमेशरेरे दास मूसेरू गीत, ते गबड़ेरू गीत ज़ोते थी, कि हे सर्बशखमान प्रभु परमेशर,
         तेरां कम्मां, बड़ाँ बडन, हे युगे युगेरी बादशाही, तेरी चाल ठीक ते सच़ीए|
         4  हे प्रभु, कौन तीं कैरां डरेलो ते तेरे नोंवेंरी महिमा न केरेलो? किजोकी तू सिर्फ तू
         ए पवित्रस, ते सैरी कौमां तीं कां एइताँ तेरे सामने मथो टेकेली, किजोकी तेरे इन्साफेरू
         कम्म बांदू भोवरूए|5  ते इठां पत्ती मीं लाव, कि स्वर्गे मां गुवैईअरो तम्बू खोल्लो जेव|
         6  ते तैना सत्ते फरिशते ज़ैन कां सत्ते आफतां थी, साफ ते चमकती मणि लेइतां छैती पुड़ सुनेरो
         कपड़ो बेंदधताँ मन्दरे मैरां निस्सो|
         7  ते तैन च़ेवरे जानदरन मैरां एके सत्ते फरिशतन परमेशरेरे, ज़ै सदा ज़ींतोए, प्रकोपे सैहीं
         भरोरे सत सुनोरे कटोरे दिते|
         8  ते परमेशरेरी महिमा, ते तैसेरे समर्थेरे वजाही सैहीं मन्दर तूए सैहीं भेरोव ते ज़ैखन
         तगर तैन सत्ते फरिशतेईं सते आफतां खतम केरी, तैखन तगर कोई मन्दरे मां न गेई बटे|

परमेशरे सरकारे सत कटोरे161  फिरी मीं मन्दरे मां कोई ज़ोरे सैहीं तैन सत फरिशतन सैहीं ज़ोतो शुनो कि गाथ, परमेशरेरे
         परकोपेरे सते कटोरे धेरतली पुड़ उलटाथ|2  ते पेहिले गेहितां अपनों कटोरे धेरतली पुड़ उलटव| ते तैन मैंन्हू केरे ज़ैन पुड़ हेवानेरी
         छाप थी, ते ज़ैना तैसेरी मूरतरी पूज़ा केरते थी, एकी किसमेरो बुरो ते दुःख देंने बालो
         फोड़ो निस्सो|3  ते दुइयोंवे अपनों कटोरो समुन्दरे पुड़ उलटव, ते तै फटरां केरे लेव्हेरो ज़ेरो बनो,
         ते समुन्दरे मां हर कोई जानदार मरो|4  ते ट्लाइयोंवे अपनों कटोरो दरयान्न, ते पैनेरे नागन पुड़ उलटव, ते तै लेव्ह बन्नो|
         5  ते मीं पैनेरे फरिशते कैरां इन ज़ोते शुनू, कि हे पवित्र, ज़ै आए, ते ज़ै थू, तू इन्साफ
         केरने बालोस ते तीं ई इन्साफ कीयो|6  किजोकी तैनेईं पवित्र लोकन, ते नेबी केरो लेव्ह बगावरो थू, ते तीं तैन लेव्ह पीयौव;
         किजोकी तैना इस काबलन|
         7  फिरी मीं कुरबाण गाह कैरां ई आवाज़ शुनी, कि हां सर्वश्खितिमान प्रभु परमेशर, तेरे फेसले
         ठीक ते सच़ेन|8  ते च़ेवरोंवे अपनों कटोरो दिहाड़े पुड़ उलटव, ते तैस मैंन्हन अग्गी सैहीं फुकनेरो अधीकार
         दितो जेव|
         9  ते मैंन्हू बड़े सेके सैहीं फुकोए, ते परमेशरेरे नोंवेंरी ज़ैस इन आफतन पुड़ आधीकारे,
         निन्दा की ते तैसेरी महिमा केरनेरे लेई मन न फिरव|10  ते पंच़ोवें अपनों कटोरो तैस हेवानेरे तखते पुड़ उलटव ते तैसेरी बैदशाही पुड़ आंध्ररू
         भोवं; ते लोक दुखे सैहीं मरे ते अपनी अपनी ज़िब च़ापने लाए|
         11  ते अपने दुखे ते फोड़ाँ केरे वजाही सैहीं स्वर्गेरे परमेशरेरी निन्दा की; ते अपने अपने
         कम्मन सैहीं मन न फिरव|12  ते शेइयोंव फरिशते अपनो कटोरो बडे दरया फुराते पुड़ उलटव ते तैसेरू पानी शुकी जेव कि
         पूर्वेरे पासेरे बादशाहां केरे लेई बत तियार भोईं|
         13  ते मीं तैस अजगरेरे ऐशी सैहीं, ते तैस हेवानेरे ऐशी सैहीं ते तैस नेबेरे ऐशी मैरां ट्लाई
         दुष्ट आत्मान भी मैन्डू केरे रूपे मां निस्ते लाए|
         14  ई निशान हिराने बाली दुष्ट आत्माए, ज़ै सारे संसारेरे बादशान कैरां निसतां ऐलहेरे लेई
         गातीए, कि तैन सर्वशखतीमान परमेशरे कैरां बडे दिहैड़रे केरे लेई अकोठे केरन|
         15  हेर, आंव च़ोरेरो ज़ेरो एजताई; मुबारिके तै, ज़ै बीझ़ो रहते, ते अपने लिकड़न सुमालते,
         कि नग्गो न फिरे, ते लोक तैसेरू नग्गू पण न लान|
         16  ते तैनेइं तैना तैस ठैरी अकोठे कीये, ज़ै इबरानी मां हर-मगिदोने|17  ते सतोवं ए अपनों कटोरो हवाई पुड़ उलटव, ते मन्दरेरे तखते पुड़ां ई बड़ी आवाज़ शुनोई,
         कि भोई जेव|
         18  फिरी बिजली, ते आवाज़, ते गुड़ने, ते अक एतरो बडो भुन्ज़ल भोव, कि ज़ैइसेरे मैंन्हू
         इस धेरतलीपु ड़ पैइदा भोवरेन, तेइसेरो अज़ तगर एरो भुन्ज़ल कधी नैइं भोवरो|
         19  ते तैस बड़े नगरेरे ट्लाई टुकड़े भोए, ते कौमां कौमां केरे लोक केरे नगर झ़ड़े, ते बडे
         बाबुलेरी याद परमेशरे कान भोई, कि तै अपने क्रोधेरी मां तैस पीयाई|
         20  ते हर अक टैपू अपनी टैरारां घिशको; ते पहाड़ां केरो पत्तो न लग्गो|
         21  ते अम्ब्रेरां मैंन्हन पुड़ मन मन अहन पेई, ते ऐलहेरे लेई कि ई आफत बड़ी भारी थी, लोकेइं
         आनारी आफतरे वजाही सैहीं परमेशरेरी निन्दा की|
         
            

         
      

   
      
         17
बडी वेशया171  ते ज़ैन सत फरिशतन कां तैना सत कटोरे थी, तैन मैरां एइतां एके मीं सैहीं ज़ोंव कि इरां
         एई, आंव तीं तैस बड़े वेश्यारी सज़ा हराताई, ज़ै बड़े पैन्न पुड़ बिशोरीए|
         2  ज़ैस सैहीं धेरतलरे बादशाहेइ ज़नाह कीयो, ते धेरतली पुड़ रहने बाले तैसेरे ज़नाहेरे
         शराबी सैहीं मसत भोवरे थी|
         3  तैखन तैना आंव आत्मां मां जंगले मां घिनतां जेव, ते मीं किरिमजी हेवाने पुड़ ज़ै निन्दारे
         नोंवन सैहीं छापरो थू, ते ज़ैसेरी सत करोड़ी ते दश शिंगाँ थी, अक कौंन्श बिशोरी लाई|
         4  ई कौंन्श बैंजनी, ते किरिमजी, लिकड़ां लाती थी, ते सुनेरे ते कीमती मेनी ते मोतन सैहीं
         सज़ोरी थी, ते तैस सैहीं साथी, ते तैसेरे हथे मां अक सुनेरो कटोरो थू ज़ै गेंदी चीज़न
         सैहीं तैस ज़नाहेरी गेंगी चीज़न सैहीं भ्रोरो थू|
         5  ते तैसेरे कुपाए पुड़ इन नोंव लिखोरू थू, भेद-बड़ो धेरतलरी वेश्यान ते गेंदी चीज़ाँ
         केरी अम्मा|
         6  ते मीं तै कौंन्श पवित्र लोकां केरो लेव्ह ते यीशु एरे गुवाहां केरो व्ह पीने सैहीं
         मसत लेइतां हेरू ते तैस लेइतां हेरान भोव|7  तैने फरिशते मीं ज़ोंव; तू किजो हेरान भोव? आंव इस कौंन्शी, ते तैस हेवानेरो, ज़ैस पुड़
         तै सुवारे, ते ज़ैसेरी सत करोड़ी ते दश शिनगन, तीं सैहीं भेद ज़ोताई|
         8  ज़ै हेवान तीं लाव, ई पेहिलो थू, पण हुनी न भोई बटे, ते अथाह कुंडेरां निसताँ विनाशे
         मां जेव, ते धेरतलरे रहने बाले ज़ैन केरां नोंवां संसार बनानेरे बेले ज़िन्दगरे किताबी
         मां लिखोराँ नैइं, इस हेवानेरी ई हालत हेरतां, कि पेहिली थी, ते हुनी नैइं; ते फिरी एजेलो,
         हेरान भोल्हो|
         9  तैस अकलारे लेई ज़ैस मां ज्ञान ए, ई ए मोकोए, तैना सत पहाड़न, ज़ैन पुड़ तै कौंन्श बिशोरीए|
         10  ते तैना सत बादशाह भी आन, पंन्च़ त भोए, ते अक हेजू ए; ते अक हेजू नैइं, ते ज़ैखन एजेलो,
         त किजो च़िरे तगर तैसेरू भी ज़रूरीए|
         11  ते ज़ै हेवान पेहिलो थू, ते हुना नैइं, तै एपू अठोवें; ते तैन सत्तन पैइदा भोव, ते विनाश
         मां जेव|
         12  ते ज़ैना दश शिनगाँ तीं हेरां तैना दश बादशान; ज़ैनेइं हेजू तगर बादशाही हसल नैइं केर्री;
         पण तैस हेवाने सेही साथी एकी घेड़रे लेई बादशां केरे लेई आधीकार हासल केरो|
         13  इना सब अक मन भोल्हे, ते तैना अपने अपने शक्ति ते अधीकार तैस हेवाने देले|
         14  इना गबड़े सैहीं लड़ाले, ते गबड़ू तैन पुड़ ज़ींत हसल केरेलू; किजोकी तै बादशां केरो
         बादशा: ते ज़ैना कुजावरेन, ते च़ुनोरेन, ते विश्वासी तैस सैहीं साथीन, तैना भी ज़ींतेले|15  फिरी तैने मीं सैहीं ज़ोंव, कि ज़ैन पानी तीं लाव, ज़ैन पुड़ तै वेश्या बिशोरीए, तैना
         लोक, ते भीड़ ते कौमां, ते बोलिन|
         16  ते ज़ैना दश शिंगन तीं, तैना ते हेवान तैस सैहीं बैर रखेले, ते तैस मजबूर ते नगी केरेले;
         ते तैसेरू मास खाले, ते तैस अग्गी मां फुकेले|
         17  किजोकी परमेशर तैन केरे मने मां इन छ़डेलो, कि तैना तैसेरी मर्ज़ी पूरी केरेले; ते ज़ाँ
         तगर परमेशरेरो वचन पूरो न भोए, तैखन तगर अक मन भोइतां अपनी बादशाही हेवाने देन|
         18  ते तै कौंन्श, ज़ैन तीं हेरोरू ए तैन बडू नगरे, ज़ै धेरतलरे बादशान पुड़ बादशाही केरते|

बेबीलोनेरू झ़ड़ू181  इठाँ पत्ती मीं अक फरिशतो स्वर्गे मैरां ओसतो लाव, ज़ैसेरो बड़ो अधीकार थू; ते धेरतली
         तैसेरे सेके सैहीं बल्ली|
         2  तैने ज़ोरे सैहीं ज़ोंव, कि डुलू बाबुलेरी शैहर डुलू: ते दुष्ट आत्मा केरे रहनेरी ठार,
         ते हर एकी दुष्ट आत्मारो अडो, ते एकी दुष्ट ते भिटे च़ड़ोलोवेरो अडो भोई जेव|
         3  किजोकी तैसेरे ज़नाहेरी बुरी शराबी सैहीं सब कौमां झ़ेड़ी, ते धेरतलरे बादशाहेइं तैस
         सैहीं ज़नाह कीयो; ते धेरतलरे बुपारी तैसेरे हेशेरे वजाही सैहीं धनवान भोवरेन|
         4  फिरी मीं स्वर्गेरां कोई होरी आवाज़ शुनी, कि हे मेरे लोकव, तैस मैरां निसा, कि तुस
         तैसेरे पापन मां शामिल न भोथ, ते तैसेरी आफतन मैरां कोई तुसन पुड़ न पे|
         5  किजोकी तैसेरे पाप सुवर्गे तगर पुज़ोरेन, ते तैसेरो आधर्म परमेशरे याद आवरोए|
         6  ज़ैंन्च़रे तैने तुसन दितू, तैंन्च़रे तुस भी तैस भरा, ते तैसेरे कम्मां केरे मुताबिक
         तैस दुइय हिस्से देथ, ज़ैस कटोरे मां तैने भर्रू थू तैसे मां तैसेरे लेई भरा|
         7  ज़ैतरी तैने अपनी बडयाई की, ते एशपर्सती की; तेतरी तैस पीड़ा, ते दुःख देथ, किजोकी तै
         अपने मने मां ज़ोतीए, आंव रानईं, बेवा नैइं; ते दुखे मां कधे न गेहिली|
         8  ऐलहेरे लेई एकी दिहैड़ी मां तैस पुड़ आफतां एजेली, मतलब मौत, ते दुःख, ते काल, ते तै
         अग्गी मां भसम केरी गाली, किजोकी तैसेरो इन्साफ केरने बालो प्रभु परमेशर श्ख्तिमाने|
         9  ते धेरतलरे बादशहेइं तैस सैहीं ज़नाह, ते एश कीयो, ज़ैखन तैसेरे फुकोनेरो तू लल्हे,
         त तैसेरे लेई लेरां देले, ते छाती पीटेले|
         10  ते तैसेरी पीड़ारे डरके मारे दूर खड़े भोइतां ज़ोले, हे बड़े नगर, बाबुल! हे मज़बूत
         नगर, हाय! हाय ! एकी सैइती मां तीं सज़ा मैल्ली|11  ते धेरतलरे बुपारी तैसेरे लेई लेरां देले ते मिनत केरेले किजोकी हूनी इन केरो माल कोई
         न घिनेलो|
         12  मतलब सुन्नू, चांदी, जुवाहर, मोती, ते मलमल, ते बैंजनी, ते रेशमी, ते किरिमजी लिकड़ां,
         ते किसमेरी किसमेरी खुशबूदार चीज़ां, लकड़ी, ते हथीदंतेरी हर किसमेरी चीज़ां, ते कीमती
         लकड़ी, ते पीतल, ते लूहाँ, ते संगमरमरेरे किसमा किसमा केरी चीज़ां|
         13  ते दारचीनी, मसाले, धूप, इत्र, लोबान, मैह, तेल, मेदो, गेहों, बछ़ी, दांत, भैड, छ़ेल्ली,
         धोड़े, रथ, ते गुलाम, ते मैंन्हू केरे प्राण|
         14  हुनी मेरो पसंद फल तीं कैरां गहोतो राए; ते स्वादिष्ट ते रोड़ी चीज़ां तीं कैरां दूर
         भोवरिन, ते फिरी तैना कधे न मैल्लेली|
         15  इन चीज़न सैहीं बुपारी ज़ैना तैसेरे बदौलत भोवरे थी, तैसेरी दुखेरे डरे सैहीं दूर खड़े
         भोल्हे, ते लेरां ते तड़फते ज़ोले|
         16  हाय! हाय! इन बड़ू शैहर ज़ैन मलमल, ते भैंजनी, ते किरिमजी लिकड़ां लेइतां थी, ते सुनू,
         ते जुवाहर ते मोतन सैहीं सज़ोरू थू,
         17  एकी सैइती मां तैसेरू एरू धन बरबाद भोवं: ते सब मांझी, ते मुसाफर, ते मल्लाह, ते ज़ेतरे
         समुन्दरे कैरां डरते थी, सारे दूर खड़े भोए|
         18  ते तैसेरे फुकोंनेरो तू लेइतां ज़ोरे सैहीं ज़ोंने लाए, कौन ज़ेरू शहर इस बड़े शहरेरू
         ज़ेरू ए?
         19  ते अपने अपने दोगे पुड़ धूड़ मल्लेले, ते लेरां देते ते करलाते चिंडां मैरतां ज़ोने
         लाए, कि हाय ! हाय ! इन बड़ू शहर ज़ैसेरी ज़ैदारे दौलत समुन्दरेराँ सब ज़िहाज़न बाले
         सब धनी भोवरे थी एकी सैइती मां उज़ड़े|
         20  हे स्वर्ग, ते हे पवित्र लोकाव, ते प्रेरितव, ते नेबव, तैस पुड़ आनन्द केरा, किजोकी
         परमेशरे इन्साफ केरतां तैस तुशो बदलो दितोरोए|
         21  फिरी एकी ताकतबर स्वर्ग दूते बड़े चेकारे पाठेरू ज़ेरो अक घोड़ छ़ूवो, ते इन ज़ोइतां
         समुन्दरे मां शारो, कि बड़ू शहर बाबूल ऐंन्च़रे बछ़ोड़ू गहलू, ते फिरी कधे तैसेरो पतो
         न मैलेलो|
         22  ते बरबत बज़ाने बाले, ते बज़ने, ते बेइशोई बज़ाने बाले, ते नड़शिनगों बज़ाने बालां केरी
         आवाज़ फिरी तीं कधी न शुनोली, ते फिरी कोंन्ची पेशेरो करीगिर तीं मां न मैलेलो; ते चक्की
         च़लनेरी आवाज़ तीं कधे न शुनोली|
         23  ते दीयेरी लो फिरी तीं मां न बलेली ते लाड़े ते लैड़ारी आवाज़ कधे न शुनोली; किजोकी
         तेरे बुपारी धेरतली पुड़ प्रधान थी, ते तेरे टूने सैहीं सब कौमां टेपलोवरी थी|
         24  ते नेबी ते पवित्र लोकन, ते धेरतली पुड़ सब मारोरां केरो लेव्ह तैसे मां ए|

191  इठां पत्ती मीं मन्ना बड़ी भीड़ उचे आवाज़ी सैहीं इन ज़ोते शुनी, कि हल्लिलूय्याह! मुक्ति,
         ते महिमा, ते सामर्थ इशे परमेशरेरीए|
         2  किजोकी तैसेरे फेसले सच़्च़े ते ठीकन, ऐलहेरे लेई कि तैने तैस बेड़ी वेश्यारो ज़ै अपने
         ज़नाहे सैहीं धेरतली भ्रष्ट केरती थी, इन्साफ केरो, ते तैस कैरां अपने दासां केरो बदलो
         नेवरोए|
         3  फिरी दुइयोवं बार तैनेइं हल्लिलूय्याह! ज़ोंव: ते तैसेरे फुकोंनेरो तू सदा उठतो रालो|
         4  ते चोब्ही बज़ुरगेइं ते च़ेवरे जानदारेइं परमेशरे कां मथो टेको; ज़ै तखते पुड़ बिशोरो
         थू, ते ज़ोंव, हल्लिलूय्याह!गबड़ेरो ड्लाह5  ते तैखते मैरां अक आवाज़ निस्सी, कि इशे परमेशरे कैरां सब डरने बाले दासेइं, कुन निकड़े,
         कुन बडे, तुस सब तैसेरी तारीफ केरा|
         6  फिरी मीं बड़ी भिड़ारी, ते बड़े पैनेरी आवाज़ शुनी, ते गुड़नेरी ज़ेरी आवाज़ शुनी, कि
         हल्लिलूय्याह ! कि प्रभू इषो परमेशर, सर्वश्खतीमान बादशाही केरते|
         7  एजा अस आनिन्दत ते मगन भोम, ते तैसेरी स्तूति केरम; किजोकी गबड़ेरो ड्ला पुज़ोरोए: ते
         तैसेरे लैड़ां अपनों आप तियार केरोए|8  ते तैस साफ ते चमकदार महीन मल्ब मलमल लानेरो अधीकार दितो, किजोकी तैस महीन मलमलेरो मतलब
         पवित्र लोकां कैरां धर्मेरां कम्मन|9  ते तैन मीं सैहीं ज़ोंव, इन लिख, कि मुबारीके तैना, ज़ैना गबड़ेरे ड्लाएरे धामी मां
         कुजवरेन; फिरी तैने मीं सैहीं ज़ोंव, इना वचन परमेशरेरे सच़े वचन्न|
         10  ते आंव तैस कां मथो टेकनेरे लेई तैसेरे पवन पुड़ पेव; तैने मीं सैहीं ज़ोंव हेर; एरू
         न केर, आंव तेरो ते तेरे साथी केरो साथी दासाईं, ज़ैना यीशु एरी गुवाही देंने पुड़ मज़बूतन,
         परमेशरे काँ झुक; किजोकी यीशु एरी गुवाही भविषवैनरी आत्माए|छ़िते घोड़ेरो सवार11  फिरी मीं स्वर्ग खुल्लू लाव; ते लाताई कि अक छ़ितो घोड़ोए; ते तैस पुड़ अक सुवारे, ज़ै
         वफादारे, ते ज़ैस जो सच़ो ज़ोतन; ते तै धरमे सैहीं इन्साफ ते लड़ाई केरते|
         12  तैसेरे ऐछ़ी अग्गरे मूरां केरी ज़ेरिन; ते तैसेरे दोगे पुड़ बड़ां राज़ मुकटन; ते तैसेरू
         अक नोंव लिखोरूए, ज़ैस तैसेरे इलावा होरो कोई न ज़ांने|
         13  तै लेव्हे मां डुबोरे लिकड़ां लेइतांए, तैसेरू नोंव परमेशरेरो वचने|
         14  ते स्वर्गेरी फौज छ़िते घोड़े पुड़ सुवारे; ते छ़िते ते साफ मलमल लेइतां तैस पत्ती पत्तीन|
         15  ते कौमी कौमी मारनेरे लेई तैसेरे ऐशी सैहीं अक तिखी तलवार निसतीए, ते तै लूंहेरो सोटे
         सैहीं तैन पुड़ बादशाही केरेलो, ते तै सर्वशखीमान परमेशर, ते बड़े परकोपेरी गज़बनाकेरी
         मैई सैहीं दाछ़ ढ्लाऐन्च़ेलो|
         16  ते तैसेरां लिकड़न ते जांघई पुड़ इन नोंव लिखोरूए, "बादशां केरो बादशाह प्रभु केरो प्रभु"|17  फिरी मीं अक फरिशतो दिहाड़े पुड़ खड़ो लाव, ते तैने बेड़ी आवाज़ी अम्ब्रे मां उडने बाले
         च़ड़ोलन सैहीं ज़ोंव, एजा परमेशरेरे बड़े धामी मां शामिल भोंनेरे लेई अकोठे भोथ|
         18  ज़ैस सैहीं तुस बादशहां केरू मास, ते सरदारां केरू मास, ते ताकतबर मैंन्हू केरू मास,
         ते धोड़ां केरू, ते तैन केरे सवारां केरू मास, ते कुन आज़ाद, कुन गुलाम, कुन निकड़े,
         कुन बडे, सैभी लोकां केरू मास खाथ|19  फिरी मीं तैस हेवाने ते धेरतलरे बादशाह तैन केरी पौजन तैस धोड़ेरे सवार, ते तैसेरेरी
         फौजी सैहीं लड़नेरे लेई अकोठो लाव|
         20  ते तै हेवान ते तैस सैहीं साथी तै झूठो नबी ट्लाव, ज़ैने तैसेरे सामने एरो निशान हीरावरो
         थू, ज़ैसेरे ज़िरीए तैने तैना टपलाए, ज़ैनेइं तैस हेवानेरी छाप नेवरी थी, ते ज़ैना तैसेरी
         मूतरी पूज़ा केरते थी, इन दुइये ज़ींते ज़ी तैस अग्गरे डैल्ले मां ज़ै गन्धके सैहीं बल्लतीए,
         छ़डेलो|
         21  ते बाकी लोक तैस घोड़ेरे सवारेरी तलवारी सैहीं ज़ै तैसेरे ऐशी मैरां निस्सती थी, मारे
         जे; ते च़ड़ोलू तैसेरे मासे सैहीं रज़ां|

हज़ार सालां केरी बादशाही201  फिरी मीं अक फरिशतो स्वर्गेराँ एइतो लाव; ज़ैसेरे हथे मां अथाह कुण्डेरी चाबी, ते अक
         बडी शंगल थी|
         2  ते तैने तैस अजगर, मतलब पूराने सपे, ज़ै इब्लीस ते शैतानइ; ट्लाएइतां हज़ार सालेरे लेई
         बन्धो|
         3  ते तै अथाह कुण्डे मां शैरतां बन्द केरो ते तैस पुड़ मोहर लई; कि तै हज़ार साल पूरे
         भोंने तगर कौमां कौमां केरे लोकन फिरी न भटकाए; इसेरां पत्ती ज़रूरे, कि थोड़े च़ीरेरे
         लेई खोल्लो गाए|4  फिरी मीं तखत लाए, ते तैन पुड़ लोक बिशोरेन; ते तैन इन्साफ केरनेरो आधीकार दितो; ते
         तैन केरी आत्मा भी लेई, ज़ैन केरी करोड़ी यीशु मसीहेरी गुवाही देंने ते परमेशरेरे वचनेरे
         वजाही सैहीं केटी जेवरी थी, ते ज़ैनेईं तैस हेवानेरी, ते न तैसेरे मूरतरी पूज़ा कीयो
         थी, न तैसेरी छाप अपने कुपाए, ते हथन पुड़ लवावरी थी; तैना ज़ींते भोइतां मसीह सैहीं
         साथी हज़ार सालन तगर बादशाही केरते राले|
         5  ते ज़ाँ तगर इना हज़ार साल पूरे न भोए तां तगर बाकी मरेरे न ज़ींते भोए; ई त पेहिली
         कयामते|
         6  मुबारक ते पवित्रे तै, ज़ै पेहिलो इस कयामती मां शामिल भोए, एरेन पुड़ दूइयोवं मौती
         पुड़ कोई भी आधीकार नैइं, पण तैना परमेशर, ते मसीहेरे याजक भोल्हे, ते तैस सैहीं साथी
         हज़ार साल बादशाही केरेले|शैतानेरो विनाश7  ते ज़ैखन हज़ार साल पूरे भोले; ते शैतान कैदे मैरां छुटव गालो|
         8  ते तैन कौमन ज़ैना धेरतलरे च़ेवरे पासन भोल्ही; मतलब जूज ते माजूजेरे गिनती समुन्दरेरे
         रेती बराबर भोल्ही, टेपलेइतां अकोठे केरनेरे लेई निसेलो|
         9  ते तैना सैरी धेरतली पुड़ फेलेती; ते पवित्र लोकां केरी छाव ते ट्लारू शहरे घेरेले:
         ते अग्ग स्वर्गेरां तैन भस्म केरेली|
         10  ते तैन केरो गुमरा केरने बालो शैतान अग्ग, ते गन्धकेरे डल्हे मां, ज़ैस मां तै हेवान,
         ते झूठो नबी भी भोल्हो, तैस मां शारो गहलो, ते तै रात दिहैड़ी सदा दुखे मां रालो|बडो छ़ितो तखत ते आखरी इन्साफ11  फिरी मीं अक बडो छ़ितो तखत ते तैस ज़ै तैस पुड़ बिशोरो थू लाव, ज़ैसेरे सामनेरां धरतली
         ते अम्बर नशू, ते तैन केरे लेई ठार न मैल्ली|
         12  फिरी मीं निकड़े बडे फटरे तखतेरे सामने खड़े लाए, ते किताबां खोल्ली जेई; ते फिरी अक
         होरी किताब खोल्ली; मतलब ज़िन्दगरी किताब खोल्ली; ते ज़ैंन्च़रे तैन किताबन मां लिखोरू
         थू, तैन केरे कम्मां केरे मुताबिक फटरां केरो इन्साफ केरो|
         13  ते समुन्दरे तैना फटरे मैंन्हू दिते ज़ैना तैस मां थी, ते मौतां ते पताले ज़ैना तैस
         मां थी दिते; ते तैन मैरां हर एकी तैन केरे कम्मां केरे मुताबिक तैन केरी आदालत केरी|
         14  ते मौत ते पाताल भी अग्गरे डल्हे मां शारनेन; ई अग्गरो डल्हे त दुइयोवं मौत त दुइयोवं
         मौते|
         15  ते ज़ैसेरू नोंव ज़िन्दगरे किताबी मां लिखोरू न मैलेलू, तै अग्गारे डल्हे मां शारो जेव|

नोंवू आसमान ते नावीं ज़मीन211  फिरी मीं नोंवू आसमान ते नोंवी धेरतली लाई, किजो पेहिलू आसमान, ते पेहिली धरतली गहती
         रावरी थी, ते समुन्दर भी न राव|
         2  फिरी मीं पवित्र नगर नोंवें यरूशलेम स्वर्गेरां एइतू लाव, ते तैन तै लैड़ारू ज़ेरू थूँ,
         ज़ै अपने मुनशेले लेई तियार भोवरी भोए|
         3  फिरी मीं तखते मैरां कोई उची आवाज़ी सैहीं इन ज़ोते शुनू, कि तक, परमेशरेरो डेरो मैंन्हन
         मांए; तै तैन सैह्जीं साथी डेरो केरेलो, ते तैना तैसेरे लोक भोल्हे, ते परमेशर एपू तैन
         सैहीं साथी राल्हो; ते तैन केरो परमेशर भोल्हो|
         4  ते तै तैन केरे ऐछ़ी कैरां सब ऐंखरू पूंछ़ेलो; ते तैठां पत्ती मौत न रहली, ते न दुःख,
         न मातम, न मसीबत रहली; पेहिली गल्लां बीती जेई|5  ते ज़ै तखते पुड़ बिशोरो थू, तैने ज़ोंव, कि तक, आंव सब किछ नोंवों केरेताई: फिरी तैने
         ज़ोंव, कि लिख, किजोकी इना वचन विशवासेरे काबिल ते सच़ेन|
         6  फिरी तैने मीं सैहीं ज़ोंव, इना गल्लां पूरी भोई, आंव अलफा ते ओमिगा, पेहिलो ते आखरीं:
         आंव ट्लाइषोरे ज़िन्दगरे पैनेरे नागन मैरां मुखत देइलो|
         7  ज़ै ज़ींत हसल केरे, तैए इन चीज़ां केरो बार्स भोल्हो; ते आंव तैसेरो परमेशर भोल्हो,
         ते तैन मेरू मठ्ठू भोल्हू|
         8  पण डरपोक, ते विश्वास न केरने बाले, भिटे, ते खूनी, ते ज़नाह केरने बाले, ते जैदू केरेने
         बाले, मूरती केरी पूज़ा केरने बाले, ते सब झूठां केरो हिस्सो तैस डल्हे मां मैल्लेलो,
         ज़ै अग्गी ते गन्धकी सैहीं बलती राल्ही; ई दुइयोवं मौते|नोंवू यरूशलेम9  फिरी ज़ैना सत फरिशतेइं नेड़े एइतां सत आखरी आफतन सैहीं भरोरे कटोरे थी, तैन मैरां अक
         मीं कां एइतां, ते मीं सैहीं गल्लां केरते ज़ोंव; इरां एई: तीं आंव लाड़ेरी मतलब गबड़ेरी
         लाड़ी हीरेईं|
         10  ते तैने आंव आत्माई मां, एकी बडे ते उचे पहाड़े पुड़ नेव, ते पवत्र नगर यरूशलेमे स्वर्गेरां
         परमेशरे कैरां एइतो हीरव|
         11  परमेशरेरी महिमा तैस मां थी, ते तैसेरी लो बड़े कीमती घोड़ा, मतलब बिल्लौरेरे ज़ेरे
         यशबेरी ज़ेरी साफ|
         12  ते तैसेरी शहरपनाह बड़ी उची थी, ते तैसेरां बहरे दारां ते दारन पुड़ बहरे फरिशते थी;
         ते तैन पुड़ इस्राएली केरे बहरे गोत्रां केरां नोंवां लिखोरां थी|
         13  पूर्वेरे पासे ट्लाई, उत्तरेरे पासे ट्लाई दारां, दखिनेरे पासे ट्लाई दारां, ते पशिचमेरे
         पासे ट्लाई दारां थीयां|
         14  ते नगरेरी शहरपनाहेरी बहरे मुनीयादां थी, ते तैन पुड़ गबड़ेरे बहरे प्रेरितां कैरां
         बहरे नोंवां लिखोरां थी|
         15  ते ज़ै मीं सैहीं गल्लां केरतो थू, तैस कां नगर, ते तैसेरे दारन ते तैसेरे शहरपनाई नापनेरे
         लेई अक सुन्नेरो गज़ थू|
         16  ते तैन नगर च़ेवरे पासन थूं, ते तैसेरी लम्बाई चोड़ाइअरे बराबर थी, ते तैने तैस गज़े
         सैहीं नगर नापू, त सड़े सत शऔ कोस निसी: ते तैसेरी लमबाई, ते चोड़ाई, ते ऊंचाई बराबर
         थी|
         17  ते तैने तैसेरी शहारपनाह मैंन्हू केरे, मतलब फरिशतेरे नापी सैहीं नापू, त अक शौ चुरतैली
         हज़ार हथ निसी|
         18  ते तै शहरपनाहे यशबेरी थी, ते नगरेरे चोखे सुनेरू थऊं, ज़ैन साफ शीशेरू भोए|
         19  ते तैस नगरेरी मुनीयादां हर किसमेरी कीमती घोड़न सैहीं सज़ावरी थी, पेहिली मुनीयाद यशबेरी
         थी, दुइयोवं नीलमणि एरी, ट्लाईओवं रातारे दीयेरी, च़ेवरोवं ज़मुरदेरी|
         20  पन्च़ोवं मोदेकेरी, षेइओवं माणिक्येरी, सतोवं पीतमिनेरी, अठोवं पेरोजेरी, नावोवं पुखराजेरी,
         दशोवं लहसनिेरी, यारोवं धम्रकान्तेरी, बारोवं याकूतेरी|
         21  ते बहरे दारां, बहरे मोती केरां थी; अक अक दार, एकी एकी मोती सैहीं बनोरू थूं; ते नगरेरी
         सड़क साफ शीशेरी ज़ेरी खालस सुनेरी थी|22  ते मीं तैस मां कोई मन्दर न लाव, किजोकी सर्वशखतीमान प्रभु परमेशर, ते गबड़ू तैसेरू
         मन्दरे|
         23  ते तै नगरे मां दिहाड़ो ते चांदनैरे लोआरी ज़रूरत नैइं, किजोकी परमेशरेरे तेजे सैहीं
         तैस मां लो भोई रावरीए, ते गबड़ू तैसेरो दीयोए|
         24  ते कौमां कौमां केरे लोक तैसेरी लोई मां च़लेले फीरेले, ते धेरतलरे बादशाह अपने अपने
         तेजेरू सामान तैस मां आनेले|
         25  ते तैसेरां दारां दिसां कधे बंद न भोलां, ते रात तैड़ी न भोल्ही|
         26  ते लोक कौमां कौमां केरी शान, ते इज़तारू सामान तैस मां आनेले|
         27  ते तैस मां कोई गंदी चीज़ या गंदू कम्म केरने बालो, या झूठ बनाने, कोंन्ची भी तरीके
         सैहीं अन्तर न गालो; पण सिर्फ तैना लोक ज़ैन केरां नोंवां गबड़रे ज़िन्दगरे किताबी मां
         लिखोरां भोल्हां|

221  फिरी तैने मीं बिल्लौरेरे ज़ेरो अक चमकतो दरिया हीराव, ज़ै परमेशरेरे ते गबड़ेरे तखतेकै
         रां निसतां तैस नगरेरे सड़की तगर मझ़ामेई निसतो थू|
         2  ते दरयारे इस पास; ते तैस पार, ज़िन्दगरो बुट थू: तैस मां बारे किसमां केरे फल लगते
         थी, ते तै हर महीने फलतो थू; ते तैस बुटेरे पट्लान सैहीं कौमां कौमां केरे लोक बेझ़ोते
         थी|
         3  ते फिरी लानत न भोल्ही ते परमेशर, ते गबड़ेरो तखत तैस नगरे मां भोल्हो, ते तैसेरे दास
         तैसेरी सेवा केरेले|
         4  ते तैसेरू तुतर हेरेले, ते तैसेरू नोंव तैन केरे तुतरे पुड़ लिखोरू भोल्हू|
         5  ते फिरी रात न भोल्ही, ते तैन दीयो ते दिहाड़ेरी ज़रूरत न भोल्ही, किजोकी प्रभु परमेशर
         तैन लो देलो: ते तैना सदा बादशाही केरेले, किजोकी प्रभु परमेशर तैन लो देलो|यीशु एरू दुबारा एजनू6  फिरी तैने मीं सैहीं ज़ोंव, इना गल्लां सच़ी ते हकन, ते प्रभु ज़ै नेबी केरे आत्मां
         केरो परमेशरे, तैने अपने फरिशते ऐलहेरे लेई भेझ़े, कि अपने दासन तैना गल्लां ज़ैन केरू
         जल्दी भोंनू ज़रूरीए हीराए|7  हेर, आंव जल्दी एजने बालोई; मुबरिके तै, ज़ै इस किताबरे भविषवैन्नरे गल्लन मन्नते|8  आंव तैए यहून्नाई, ज़ै इना गल्लां शुन्ततो, ते लहतो थू, ते ज़ैखन मीं शुनू, ते हेरू,
         त ज़ै फरिशतो मीं इना गल्लां हिरातो थू, आंव तैस कां मथो टेकने लाव|
         9  ते तैने मीं सैहीं ज़ोंव, हेर, एरू न केर; किजोकी आंव तेरो, ते तेरे ढ्लाहां नेबी ते
         इस किताबरी गल्लां केरे मन्ने बालां केरो संगी दासाईं; परमेशरे कां झुक|10  फिरी तैने मीं सैहीं ज़ोंव, इस किताबरे भविषवैनारे गल्लन बंद न केर; किजोकी वखत नेड़ोए|
         11  ज़ै बुरू केरते, तै बुरू केरतो राए; ते ज़ै गंदोए, तै गंदो बनोरो राए; ते ज़ै धर्मीे,
         तै धर्मी बनोरो राए; ते ज़ै पवित्रे तै पवित्र बनोरो राए|
         12  हेर, आंव जल्दी एजने बालोई; हर एकेरे कम्मेरे मुताबिक बदलो दें.नेरे लेई फल मीं कांए|
         13  आंव अलफा ते ओमिगाई, पेहिलो ते आखरी, शुरूवात ते आखराई|14  मुबारिके तै, ज़ै अपना लिकड़ा धोते, किजोकी तैन ज़िन्दगरे बुटे कां एजनेरो आधीक मैल्लनोए,
         ते तै दारां केरे बतां गेहितां नगरे मां दाखल भोल्हो|
         15  पण कुत्राँ, ते जैदू केरने बाले, ते ज़नाह केरने बाले, ते खून केरने बाले ते मूरती केरी
         पूज़ा केरने बाले, ते हर कोई झूठेरो चाने बालो, ते बनाने बालो बेइर रालो|16  मीं यीशुए अपने फरिशतो ऐलहेरे लेई भेझ़ो, कि तुस्न अगर कलीसिया मां इन गल्लां केरे बारे
         मां गुवाही दे: आंव दाउदेरू मूल, ते वंश, ते झ़ेझ़रो चमकतो तारोई|17  ते आत्मा, ते लाड़ी दुइये ज़ोतिन, एई; ते शुने बाले भी ज़ोंन, कि एई; ते ज़ै ट्लाइशोरो
         भोए, तै एजे ते ज़ै कोई चाए ज़िन्दगरू पानी मुफ्त ने|अछो रुतबो18  आंव हेर एकी ज़ै इस किताबरी भविषवैनरी गल्लां शुन्नतेम गुवाही देताइं, कि अगर कोई मैंन्हू
         इन गल्लन मैरां किछ बधाए, त परमेशर तैन आफतन ज़ैना इस किताबी मां लिखोरिन, तैस देल्हो|
         19  ते अगर कोई इस भिवषवैनरी किताबरी किछ गल्लां कढे, त परमेशर तैस ज़िन्दरे बूटे ते पवित्र
         नगरे मैरां ज़ैसेरे बारे मां इस किताबी मांए, तैसेरो हिसो कढेलो|20  ज़ै इन गल्लां केरी गुवाही देते, तै इन ज़ोते, हां जल्दी एजने बालोए| आमीन|
         21  हे प्रभु यीशु एई| प्रभु यीशुएरो अनुग्रह पवित्र लोकन सैहीं साथी राए| आमीन|
         
            

         
      

   